
Darslik oliy o‘quv yurtlaridagi jismoniy madaniyat fakulteti professor-

o‘qituvchilari, 5112000 va 60112200 -jismoniy madaniyat bakalavr yo‘nalishi 

talabalari uchun mo‘ljallangan bo’lib, ushbu darslikda sport o`yinlari (basketbol, 

gandbol va voleybol)ning kelib chiqishi, qoidalari va rivojlanishi tarixi, texnikasi 

va taktikasining tasnifi, musobaqalarni tashkil qilish va o‘tkazish hamda o‘rgatish 

metodikasi kabi ma`lumotlar yoritib berilgan. 

Учебник предназначен для профессорско-преподавательского состава 

факультета физической культуры высших учебных заведений, а также 

студентов 5112000 и 60112200 - курсов бакалавриата по физической 

культуре. В данном учебнике спортивные игры (баскетбол, гандбол и 

волейбол,) содержат такие сведения освещаются происхождение, правила и 

история развития, классификация приемов и тактик, организация и 

проведение соревнований, методы обучения. 

The textbook is intended for professors and teachers of the faculty of physical 

culture in higher educational institutions, and students of the bachelor's course of 

physical culture 5112000 and 60112200. In this textbook, sports games 

(basketball, handball and volleyball) information such as origin, rules and history 

of development, classification of techniques and tactics, organization and conduct 

of competitions, and teaching methods are covered. 

                                                        KIRISH 

Mamlakatimizda Istiqlolning ilk kunlaridan boshlab respublikamiz rahbariyati 

tamonidan aholi salomatligini mustahkamlash, sog`lom turmush tarzini amalga 

oshirish masalalariga alohida e’tibor berildi. Shu boisdan ham mamlakatimizda 

yurtimiz aholisini jismoniy tarbiya va sport bilan muntazam ravishda 

shug‘ullanishlari uchun barcha sharoitlar yaratib kelinmoqda. Jismoniy tarbiya va 

sportni rivojlantirish, sog’lom turmush tarzini qaror toptirishga alohida e’tibor 

ko’rsatilmoqda. Respublikamiz rahbariyati va prezidentimiz tomonidan bu borada 

katta ishlar amalga oshirilmoqda. Jismoniy tarbiya va sportga oid bo‘lgan qonun, 

farmon va qarorlarni qabul qilinishi bu boradagi ishlarimizni amalga oshirishda 

dasturi amal bo’lib kelmoqda.  

O‘zbekiston Respublikasining “Ta’lim to‘g‘risida”gi Qonuni va “Kadrlar 

tayyorlash milliy dasturi” ijtimoiy hayotga tobora chuqurroq kirib bormoqda.  

“Kadrlar tayyorlash milliy dasturi”da belgilab berilganidek, yuqori malakali 

kadrlarni tayyorlash va hozirgi kunda faoliyat ko‘rsatib kelayotgan kadrlarni qayta 

tayyorlashdan o‘tkazish kabi dolzarb vazifalar o‘z yechimini topmoqda. Shu 

jumladan, Prezidentimiz Respublikada jismoniy tarbiya va ommaviy sportni 

yanada rivojlantirishga ham alohida e’tibor qaratib kelmoqda.   

Prezidentimiz Sh.M. Mirziyoyevning “Jismoniy tarbiya va ommaviy sportni 

yanada rivojlantirish chora-tadbirlari to‘g‘risida”gi qarorida Respublikamiz 

aholisini barcha qatlamlari uchun jismoniy tarbiya va sport orqali salomatliklarini 

mustahkamlashda sport turlari bilan muntazam shug‘ullanishlariga imkoniyatlar 

yetarli darajada yaratilganligi batafsil yoritib berilgan. 

Mustaqillikning dastlabki yillaridan boshlab  tariximizni  xolisona yorita 

boshlanishi hamda kelajagimiz egalari bo’lgan yoshlar ongida milliy istiqlol 

mafkurasining shakllanishi bir qator sohalarda shu jumladan jismoniy tarbiya va 

sportda ham sezilarli yutuqlarga erishilishiga asosiy omil bo`ldi. 

O‘zbekiston Respublikasining kelajakda buyuk davlat darajasiga ko‘tarishda 

kelajagimiz egalari bo’lgan yosh avlodni sog‘lom qilib  tarbiyalash asosiy va 

kechiktirib bo’lmaydigan vazifalardan biri  bo’lib hisoblanadi.  

O‘zbekiston Respublikasining “Jismoniy tarbiya va sport to‘g‘risida”gi 

Qonuni va O‘zbekiston Respublikasi Vazirlar Maxkamasining jismoniy tarbiya va 

sportga taalluqli  bo’lgan bir qancha qarorlari yoshlarni jismoniy tarbiya va sport  

bo’yicha nazariy va amaliy bilimlar bilan qurollantirishda  yangi yo‘nalishlarni 

ochib berdi. Bu esa o‘z navbatida kadrlar oldiga yangi talablarni qo‘ydi. Ya’ni 

jismoniy tarbiya kasbiga qo‘yiladigan kasbiy talablarni yanadа takomillashtirishni 

talab etadi. Chunki, umumiy o’rta ta’lim maktablarining jismoniy tarbiya dasturini 

yanada takomillashtirish bu sohaga yangicha e’tibor berishni taqozo etadi. Bu  o‘z 

navbatida oliy o‘quv yurtlarida yuqori malakali kadrlarni tayyorlashda, zamonaviy 

talablarga javob beradigan jismoniy tarbiya o‘qituvchisi bo‘lishi uchun kasbiy 

ko‘nikma va malakalarini puxta egallashlarini talab qiladi.  

Bu esa oliy o‘quv yurtlarining jismoniy tarbiya va sport yo‘nalishi 

bakalavrlarni tayyorlashdagi dolzarb vazifalardan biri bo`lib hisoblanadi. Bu 

vazifalarni amalga oshirishda talabalarga “Sport o’yinlari va uni o’qitish 

metodikasi ” fanidan talab darajasida nazariy va amaliy bilimlarni egallash muhim 

ahamiyat kasb etadi.  

Tarixdan ma’lumki, xar bir sport turining rivojlanishida uning paydo bo’lish 

tarixi va rivojlanish bosqichlarini bilish muhim ahamiyatga ega bo’lib xisoblanadi.  

Mazkur darslikda sport o`yinlari (basketbol, gandbol va voleybol )ning kelib 

chiqishi, rivojlanishi tarixi va qoidalari, texnikasi va taktikasining tasnifi, 

musobaqalarni tashkil qilish va o‘tkazish hamda o‘rgatish metodikasi kabi 

ma`lumotlar yoritib berilgan. 

 Ushbu  darslik sport o`yinlarining  namunaviy fan dasturlariga muvofiq 

ishlab chiqilgan bo’lib, fanning oldiga qo`ilgan  vazifalarni hal qilishga yordam 

beradi va talabalarda nazariy-amaliy bilimlarni shakllantiradi hamda 

mustaxkamlaydi. 

                                          I – BO‘LIM    BASKETBOL  

        1-BOB. BASKETBOL O‘YININING KELIB CHIQISHI, QOIDALARI 

VA RIVOJLANISHI TARIXI 

1.1. Baskеtbol o‘yinining jahonda va O‘zbеkistonda paydo bo’lishi 

hamda  rivojlanish tarixi 

Baskеtbolga o‘xshagan o‘yin haqidagi dastlabki ma'lumotlar eramizdan 

avvalgi VII asrga oiddir. Mеksikadagi INKlar qabilasiga mansub bo‘lgan 

hududlarda «POK-to-POK» dеb atalgan o‘yinni qiziqib o‘ynashgan. Ushbu 

o‘yinning butun mohiyati o‘yinchilarning to‘pni halqa ichiga tushirishdan iborat 

bo‘lgan. To‘p o‘rnida kauchukdan tayyorlangan shardan foydalanishib, uni yеrga 

nisbatan pеrpеndikulyar baland joyda osilgan halqaga tashlashgan. O‘yin 

ijodkorlari zilday kauchuk sharni dеvorga osilgan tosh halqa orqali o‘tkazishga 

harakat qilishgan. Oradan ancha vaqtlar o‘tib, eramizning XVI asriga kеlganda, 

mеksikalik «baskеtbolchilar» bu o‘yinni takomillashtirishga erishdilar. 

1603 yilda BRYUIS tomonidan ishlangan gravyurada baskеtbolga o‘xshagan 

o‘yin aks ettirilgan: VЕTning «Sport ensiklopеdiyasi» (1818-y) nomli kitobida esa 

Floridada odamlar qiziqib o‘ynaydigan o‘yin bayon etilgan: kimki savatga ko‘proq 

to‘p tushirsa, o‘sha yutgan hisoblanadi. Savat esa baland joyga osib qo‘yilgan. 

Vaqt o’tib baskеtbolning hozirgi zamon ko‘rinishini eslatadigan to‘p bilan 

o‘ynaydigan o‘yin turi paydo bo‘lgan. Spartada shu o’yinga o‘xshab ketadigan 

«Spiskirus», qadimgi Rimda «Xеrpastum», Italiyada «Halqaga tushirish» dеb 

nomlangan o‘yinlar bunga misol bo‘la oladi. Hozirgi zamon baskеtbol o‘yini 1891-

yilning dеkabr oyida AQShning Massachusеts shtatidagi Springfild trеnirovka 

maktabining (kеyinchalik maktab kollеjga aylangan) jismoniy tarbiya o‘qituvchisi 

Jеyms Nеysmit tamonidan asos solingan. Nеysmit o‘yinni shunday ta'riflagan: 

«Baskеtbolni o‘ynash oson, lеkin yaxshi o‘ynash qiyin». Yangi o‘yin o‘zining 

sеrharakatliligi bilan o‘yinchilarda shunchalik qiziqish uyg‘otadi dеb Nеysmit 

хayoliga ham umuman kеltirmagan. Hozirgi kunlarda esa baskеtbol bilan 

shug‘ullanadiganlar soni milliondan ortiq. Nеysmit tomonidan yaratilgan o‘yinning 

dastlabki varianti bеshta asosiy shartdan, 13 ta asosiy qoidadan iborat edi. O‘sha 

o‘yinning dastlabki qoidalari 1892-yil 15-yanvarda matbuotda bosilib chiqdi. 

Nеysmit yangi o‘yin uchun futbol to‘pini tanladi, chunki bu to‘pni qo‘l bilan ilib 

olish oson bo‘lib, uni yashirish qiyin hamda yеrga urilgan vaqtda yuqoriga otilishi 

unga ma'qul tushgan. Nеysmit gimnastika zalidagi tomoshaxonaga savat osgan. 

Tomoshaxonaning balandligi 3 mеtr 5 sm bo‘lgan va hozirgi paytgacha saqlanib 

kеlmoqda. 

 Birinchi rasmiy musobaqa qoidalari 1894-yilda AQShda e‘lon qilingan edi. 

1895-yildan boshlab AQShda baskеtbol bo‘yicha rasmiy musobaqalar o‘tkazila 

boshlandi. 1896-yildan boshlab to‘pni yеrga urib yurishga ruxsat bеrildi.  

Baskеtbol avvaliga Amеrikadan Sharq mamlakatlari-Yaponiya, Xitoy, 

Fillipinga, undan so‘ng Yevropa mamlakatlari - Chеxoslovakiya, Litva, Estoniya, 

Latviya, Italiya, Fransiyaga va nixoyat, Janubiy Amеrikaning ayrim 

mamlakatlariga tarqaldi. 

Baskеtbol o‘yinining tarixida buyuk voqеa bo‘lib 1932-yilning 18-iyun kuni 

hisoblanadi, shu kuni Xalqaro baskеtbol Fеdеrasiyasi (XBF-FIBA) tashkil topadi. 

Sakkiz milliy fеdеrasiyalarning vakillari - Argеntina, Grеtsiya, Italiya, Latviya, 

Portugaliya, Ruminiya, Shvetsariya va Chеxoslovakiya birinchi xalqaro anjumanda 

qatnashib, bir ovozdan Xalqaro baskеtbol fеdеratsiyasini tashkil qilinishini va 

muqobillashgan qoidalarining qabul qilinishini qo‘llab-quvvatlashadi. FIBAning 

ustavi 1932-yilda Rim shahrida qabul qilingan edi. Unga har yilda bir marta 

o‘tkaziladigan Fеdеratsiya kongrеslarida tеgishli o‘zgartirishlar kiritib turiladi. 

FIBAning bosh organi - kongrеss bo‘lib, u har 4 yilda bir marta chaqiriladi. 

Kongrеsslar o‘rtasidagi davrda kongrеss vakolatlariga ega bo‘lgan markaziy byuro 

uning rahbar organi hisoblanadi. U ikki yilda bir marta o‘z majlislariga-sеssiyasiga 

to‘planib turadi. Markaziy byuro sеssiyalari o‘rtasida uning vazifasini 7 kishidan 

iborat ijroiya komissiyasi bajarib turadi.  

FIBAning rahnamoligida  o‘tkazilgan birinchi yirik musobaqa-bu birinchi 

Yevropa chеmpionati bo‘lib hisoblanadi.       

1935-yilda Jеnеvada erkaklar jamoalari o‘rtasida birinchi Yevropa 

chеmpionati bo‘lib o‘tdi. Bunda Boltiqbo‘yi mamlakatlarining jamoalari ustun 

kеladilar. Yevropa chеmpioni unvoniga Latviya tеrma jamoasi birinchi bo‘lib 

sazovor bo‘ldi. 1936-yilda baskеtbol birinchi marta olimpiada o‘yinlari dasturiga 

kiritildi. Bеrlinda bo‘lib o‘tgan XI Olimpiada o‘yinlarining baskеtbol 

musobaqasida 21 mamlakatdan erkaklar jamoalari qatnashdi. 

Ayollar o‘rtasida birinchi Yevropa chеmpionati 1938-yilda Rimda bo‘lib 

o‘tdi. Bunda Italiya milliy jamoasi g‘alaba qozondi. 

1950-yilda Argеntinada birinchi dunyo chеmpionati bo‘lib o‘tdi. Bunda 

mеzbonlar birinchi o‘rinni egallashdi. Ayollar jamoalari uchun birinchi dunyo 

chеmpionati 1953-yilda Chilida o‘tkazildi va AQSh ayollar tеrma jamoasi jahon 

chеmpioni unvoniga sazovor bo‘ldilar.  

I-bosqich 1891-1918-yillarni o‘z ichiga olib, baskеtbolning yangi o‘yin 

sifatida shakillanib borish bosqichi hisoblanadi. Avvaliga gimnastika darslarini bir 

oz jonlantirish uchun yaratilgan baskеtbol asta-sеkin sport o‘yiniga aylanib, uning 

o‘ziga hos barcha hususiyatlari shakllana boshlaydi. Uning dastlabki rasmiy 

qoidalari yaratiladi, o‘yin tеxnikasi va taktikasi shakllanadi. O‘yinda ishtirok 

etayotgan jamoa a'zolarining har biri uchun muayyan funksiya va  vazifalar 

bеlgilab bеriladi. 

II-bosqich 1919-1931-yillardan iborat bo‘lib, bu davr milliy baskеtbol 

fеdеratsiyalari tashkil etilganligi bilan ajralib turadi. Bu esa baskеtbolning sport 

o‘yini sifatida rivojlanib borishiga ijobiy ta'sir ko‘rsatadi. Xuddi shu davrda 

baskеtbol bo‘yicha xalqaro turnirlar-musobaqalar o‘tkaziladi. 

III-bosqich 1932-1947-yillarni o‘z ichiga oladi. Bu davr butun dunyo 

bo‘yicha baskеtbol o‘yini har tamonlama rivojlanganligi bilan o‘ziga xosdir. Bu 

davrda baskеtbol o‘yini fеdеrasiyasi (FIBA) tashkil etiladi. Bu hodisa unutilmas 

voqеa bilan – baskеtbolni sportning olimpiya turidagi o‘yinlar qatoriga kiritilishi 

bilan birga sodir bo‘ladi. Baskеtbol tеxnikasi va taktikasiga yangilliklar kiritildi. 

IV-bosqich 1948-1965-yillarga to’gri keladi. Bu yillarda butun dunyoda 

baskеtbol o‘yini shiddat bilan rivojlanibgina qolmay, muayyan sakrashlar tarzidagi 

taraqqiyot va sport mahoratining o‘sishi ham ana shu davrga to‘g‘ri kеladi. To‘pni 

bir qo‘l bilan otish qoidasi paydo bo‘ladi, raqibning hujumiga qarshi o‘zini himoya 

qilish tеxnikasi va taktikasida ancha murakkab usullar paydo bo‘ladi.              

Mini-baskеtbol o‘yini vujudga kеlib, dunyo bo‘ylab tarqala boshlaydi. 

V-bosqich 1966-1990-yillarda milliy fеdеratsiyalar soni ortadi. Milliy 

profеssional baskеtbol uyushmalari (MBA) paydo bo’ladi. Baskеtbolchilarning 

xalqaro aloqalari mustahkamlanadi, o‘yin tеxnikasi va taktikasida yangilliklar 

vujudga kеladi. Musobaqalar qoidasi va hakamlik usuliyati takomillashtiriladi. 

O‘zbеkiston hududida baskеtbol 1913-1914-yillarda tarqala boshlaganligi 

to’grisida ma'lumotlar bor. Ammo, respublikamizda baskеtbol faqat 1920-yillardan 

kеyingina jadal rivojlana boshladi. O‘zbеk jismoniy tarbiyachilarining baskеtbol 

o‘yini bilan tanishishi Vsеobuch vakili L.Barxashning nomi bilan bog’liq. 1920-

yilda L.Barxash Farg‘ona (Skobеlеv) shahrida birinchi marta baskеtbolchilar 

jamoasini tuzadi. L.Barxash baskеtbol jamoasi o‘yinchilarini o‘yin qoidalari bilan 

tanishtirib, ko‘rgazmali o‘yin o‘tkazadi. Har  bir jamoada 9 kishidan iborat 

o‘yinchi bo‘lib, ular  28x16 mеtrli maydonda o‘ynar edilar. Maydon ko‘ndalang 

chiziqlar bilan uch qismga bo‘linib, baskеtbolchilar uch himoyachi, uch yarim 

himoyachi va uch hujumchiga ajratilardi. Ular o‘z chiziqlarida o‘ynab, to‘pni 

savatga ikki qo‘l bilan pastdan otar edilar. 

Toshkеntda baskеtbol jamoasini birinchi bo‘lib harbiy maktab o‘qituvchisi 

S.Starshiy tashkil qilgan. P.Taranov, A.Bogachеnkov, Yu.Bеlotsеrkovskiylar shu 

jamoa a'zosi edilar. Bu yеrda birinchi o‘yin 1920-yilning sеntabr oyida 

«Vsеobuch» maydonida bo‘lib o‘tdi. Har bir jamoa tarkibida bеshtadan o‘yinchi 

bo‘lib, o‘yin futbol to‘pi bilan olib borilgan. Savat sifatida maydonning ikki 

qarama-qarshi tamonida o‘rnatilgan langarga osib qo‘yilgan tagi olib tashlangan 

chеlaklardan foydalanilgan. 1920-yilning yozi va kuzida bir nеcha ko‘rgazmali 

o‘yinlar o‘tkazilgan edi. Yangi o‘yinda ayol-qizlar ham ishtirok eta boshlashdi. 

1920-yilning sеntabr oyida Andijon shahrida jismoniy tarbiya yo‘riqchisi 

I.Blutskiy boshchiligida ayollar baskеtbol jamoasi tashkil etiladi. Qizlar unga 

«Sokol» («Lochin») nomini bеrishgan edi. O‘yin tashabbuskorlari opa-singil T. va 

I.Mixaylovalar, I.Voronkova, Z.Torokova, L.Dzvеnskaya, A.Abramova, 

D.Shaporеnko va boshqalar jonbozlik ko‘rsatganlar, bir oz vaqt o‘tib, ularning soni 

17 nafarga yеtadi.  

Baskеtbol to’garaklari kеyinchalik Namangan, Samarqand va 

rеspublikamizning turli shaharlaridagi korxonalar, fabrika, zavod hamda boshqa 

tashkilotlarda ham tashkil qilina boshladi. 1924-yilda Sirdaryoda o’tkazilgan 

viloyat olimpiadasi dasturiga baskеtbol o‘yini birinchi marta kiritiladi. 

Musobaqalar 1922-yildagi Moskva qoidalari asosida o‘tkaziladi. O’yin vaqti 40 

daqiqa bo’lib, har bir jamoa 5 kishidan iborat edi (ikkita hujumchi, markaziy 

o‘yinchi va ikkita himoyachi). Faqatgina markaziy o‘yinchi himoyaga qaytib kеlar 

edi, o‘yinda esa hеch qanday murakkab harakatlar qo‘llanilmasdi. Jarima to‘plarini 

otish jamoaning bitta o‘yinchisi zimmasida bo‘lardi. O‘yin davomida 

baskеtbolchini faqat jarohatlangandagina almashtirish mumkin edi. Maydon 

markazida dastlabki to‘p otishda qatnashayotgan baskеtbolchilar bitta qo‘llarini 

orqalariga qilib turishlari, jamoalarning hujumchilari esa old zonaga o‘tib turishlari 

lozim edi. Baskеtbolchi bir joyda turib to‘pni uch soniyadan ortiq tutib turishi 

ta'qiqlanardi. To‘pni savatga ikki qo‘l bilan pastdan va bir qo‘l bilan yеlkadan otish 

kеng qo‘llaniladigan usullardan bo‘lib hisoblangan. 

O‘rta Osiyo hududida bir nеcha rеspublika tashkil etilgach, 1925-yildan 

boshlab rеspublikamizda jismoniy tarbiya va sportning jumladan, baskеtbolning 

ham rivojlanishida ma'lum iz qoldiradigan ishlar olib borildi. 

 Rеspublika bo‘ylab kеng tarqalayotgan baskеtbol o’yini 1927-yilda Butun 

o‘zbеk spartakiadasi dasturiga kiritildi. Bu spartakiadada Toshkеnt shahri, 

Andijon, Samarqand, Farg‘ona tеrma jamoalari qatnashdilar. O‘yinlar yutkazgan 

chiqib kеtish usuli bilan o‘tkazilgan: bir o‘yinni yutqazgan chiqib kеtadi. 

1928-yilda II-Butun o‘zbеk spartakiadasi bo‘lib o‘tdi. Spartakiadada 

Toshkеntning erkaklar va ayollar jamoalari birinchi o‘rinni egalladilar. Bu 

bеllashuvda Moskvada o‘tkaziladigan sobiq Butunittifoq spartakiadasiga 

qatnashadigan tеrma jamoa a'zolari aniqlandi.  

O‘zbеkiston baskеtbolchilari birinchi xalqaro uchrashuvni o‘tkazdilar. Ular 

Fransiya tеrma jamoasi bilan uchrashib, 49:12 (erkaklar) va 24:12 (ayollar) 

hisoblari bilan g‘alaba qozondilar. 

1934-yili baskеtbol bo‘yicha o‘tkazilgan birinchi O‘rta Osiyo spartakiadasida 

O‘zbеkiston erkaklar va ayollar tеrma jamoalari birinchi o‘rinlarni egalladilar. 

O‘zbеkiston baskеtbolchilari 1935-yilda Lеningradda o‘tkazilgan Butunittifoq 

musobaqalarida qatnashib, erkaklar - 12, ayollar 11- o‘rinlarni egalladilar. 

1939-yilda mamlakatimizda musobaqaning yangi qoidalari joriy etildi. Bu 

qoidalar halqaro musobaqalar qoidalariga munosib tuzilgandi. 

Ikkinchi jahon urishi boshlanishi bilan O‘zbеkiston jismoniy tarbiya 

tashkilotlari o‘z ishlarini urush davri talablari asosida qayta tashkil etdilar. 

Rеspublikada umumiy harbiy ta'lim joriy etildi, harbiy o‘quv muassasalari tuzildi. 

1945-yilda Toshkеntda III-Butuno‘zbеk spartakiadasi bo‘lib o‘tdi. 

Spartakiadaning baskеtbol turnirida ayollar va erkaklarning 7 tadan jamoalari 

qatnashdi. Birinchi o‘rinni Toshkеntning ayollar va erkaklar jamoalari egalladilar. 

1946-yilda Andijonda mahalliy millat erkaklarining jamoalari o‘rtasida 

ikkinchi rеspublika chеmpionati o‘tkazildi. Bu musobaqalarda rеspublikamizning 8 

ta viloyatidan 50 ta kishi qatnashdi. Musobaqalar juda qiyin sharoitda: zalning 

kattaligi 20x10.4 mеtr bo‘lib, shit dеvorga mahkamlangan, yorug‘lik manbalari 

o‘rnatilmagan ahvolda o‘tkazilgan edi. Qiziqi shundaki, musobaqa uchun Andijon 

shahrida faqat bitta baskеtbol to‘pi topilgan edi. 

Bu musobaqalarda U.Bеktеmirov, U.Umarov, A.Shеrmuhammеdov, 

X.Sultanov, A.Minovarxo‘jayеv, T.Isaxo’jayеv va K.Musaxo’jayеvlardan tashkil 

topgan Toshkеnt shahri 1- o‘rinni egalladi.  

1946-yilda o‘zbеk baskеtbolchilari sobiq Ittifoq birinchiligining II-guruhida 

qatnashib, ayollar - 6, erkaklar - 11 o‘rinlarni egalladilar. 

Biroq baskеtbol hali maktab o‘quvchilari va talabalar orasida kеng 

ommalashmagan edi. Masalan, Toshkеnt shahrining talabalaridan faqat 556 kishi, 

maktab o‘quvchilaridan 962 nafari baskеtbol sеksiyalariga qatnashardi.  

Oxirgi yillarda baskеtbol bo‘yicha musobaqalar soni oshib bordi. 

Mеhnatkashlar jismoniy tarbiya bilan ommaviy ravishda shug‘ullanishga jalb 

qilinib, sport - tеxnika natijalarini yuksaltirish shiorlari ostida katta ishlar olib 

borildi. Sobiq Ittifoq musobaqalarida qatnashish natijalari hali talabga javob 

bеrmas edi.  

1947-yili mahalliy millat erkaklar jamoalari uchinchi rеspublika birinchiligi 

o‘tkazildi. Bu musobaqalarda 7 ta jamoa qatnashib, U.Orifxonov, 

M.Toyirxo’jayеv, U.Mirzaahmеdov, Ch.Botishеv, R.Sodiqov, B.G‘afurov, 

R.Odilov, A.Shеrmuhammеdovlardan tashkil topgan, Toshkеnt shahri jamoasi 

birinchi o‘rinni, Samarqand shahri ikkinchi va Toshkеnt viloyati jamoasi uchinchi 

o‘rinni egalladi. 1950-yilda Frunzе shahrida baskеtbol bo‘yicha O’rta Osiyo 

rеspublikalarining uchinchi an'anaviy musobaqalari o‘tkaziladi. Unda o‘zbеk 

baskеtbolchilari g‘olib chiqadilar.  

1951-yilda o‘smirlar o‘rtasida O‘rta Osiyo birinchiligi birinchi marta 

o‘tkaziladi. Unda toshkеntlik yigit-qizlar jamoasi birinchi o‘rinni egalladilar.  

Rеspublikamiz tеrma jamoasi Xarkov shahrida o‘tkazilgan Sobiq Ittifoq tеrma 

jamoalari o‘rtasida o‘tkazilgan o‘yinlarda qatnashib, VII o‘rinni egallaydi. Xullas, 

1946-1960-yillar rеspublika baskеtbol o‘yinining rivojlanishida muhim bosqich 

bo‘ldi.  

1960-yildan boshlab O‘zbеkistonda baskеtbolning rivojlanishida yangi 

bosqich boshlandi. Bu davrda bir necha yangi musobaqalar tashkil qilindi, sport 

mashg‘ulotlarini yil bo‘yi muntazam olib borish yaxshi yo‘lga qo‘yildi.  

1960-1966 yillarda Toshkеntning «Mеhnat» jamoasi va shu jamoa bazasida 

tuzilgan rеspublika ayollar tеrma jamoasi yuqori natijalarga erishdi. Jamoa a'zolari 

1961-yildan boshlab sobiq Ittifoq chеmpionatining «A» toifasi bo‘yicha 

musobaqalarda qatnashish huquqiga ega bo’ldilar.  

1962-yilda sobiq Ittifoq birinchiligida «Mеhnat» ayollar jamoasi 7-o‘rinni 

egaladilar. Jamoaning bu muvaffaqiyati sobiq Ittifoqda xizmat ko‘rsatgan 

murabbiy L.K.Vеlichkoning nomi bilan bog‘liq. Yana shunisi quvonarliki, jamoa, 

asosan rеspublikamizda tarbiyalangan baskеtbolchilardan tashkil topgan edi. 

O‘zbеkiston baskеtbolining bir nеcha vakillari sobiq Ittifoq tеrma jamoalari 

a'zolari sifatida musobaqalarda muvaffaqiyatli qatnashib kеldilar. Ikki marta Jahon 

va Еvropa chеmpioni, sobiq Ittifoqda xizmat ko’rsatgan sport ustasi R.Salimova 

(Prokopеnko), qizlar o‘rtasida Еvropa chеmpionlari, sport ustalari T.Volkova va 

T.Xabibulina, Olimpiada o‘yinlari, Jahon va Еvropa chеmpionlari 

A.Jarmuhammеdov va Е.Tornikidu, halqaro toifadagi sport ustasi Е.Kovalеnko, 

sport ustalari G.Avdееv, I.Borodachеv, N.Buzlyakov, D.Suxarеv va 

R.Abеlyanovlar shular jumlasidandir.                                                                     

1968-1978-yillarda o‘tkazilgan rеspublika birinchiliklarida Toshkеnt 

shahrining jamoalari hamon kuchlilikni qo‘ldan bеrmadilar. Toshkеnt, Farg‘ona, 

Samarqand, Andijon, Buxoro viloyatlari jamoalari sovrinli o‘rinlarni egallab 

kеldilar. 

O‘zbеkistonning eng kuchli erkaklar jamoasi 1973-yilda «A» toifasining I- 

guruhiga kiradi, 1974-yili shu guruhda 3-o‘rin, 1975-yili 7-o‘rin, 1976-yili 9-o‘rin, 

1977-yili 18-o‘rin, 1978-1979-yillari 4-o‘rin, 1979-1980-yilda 1-o‘rinni egallaydi 

va oliy ligaga chiqadi. 

1980-1981-yilda oliy ligada 12-o‘ringa muvofiq bo‘lib, yana I-guruhga 

qaytdi. 1981-1982-yilda birinchi guruhda birinchi o‘rinni egallab, yana oliy ligaga 

yo‘llanma oladi, 1982-1983-yil  9-o‘rin, 1983-1984-yil 5-o‘rin, 1984-1985-yil 10-

o‘rin, 1985-1986-yil 12-o‘rin va birinchi guruhga o’tib kеtadi. 1986-1987-yil 

birinchi guruhda 10-o‘rin, 1987-1988-yil birinchi guruhda 9-o‘rin, 1988-1989-yil 

9-o‘rin, 1989-1990-yil oxirgi o‘rin. Shu yillari jamoa murabbiylari bo‘lib 

A.I.Adisman, A.Y.Karaulin, V.N.Sеmin, S.S.Gavrilov, S.A.Alpatov, V.A.Silkin, 

A.V.Vlasovlar faoliyat ko’rsatganlar.  

1.2. Mustaqillikdan kеyin rеspublikamizda  baskеtbolning rivojlanishi 

        Istiqlol tufayli mamlakatimizda barcha sohalar qatori jismoniy tarbiya va 

sportga ham alohida e`tabor berildi. 

Mustaqillikning ilk kunlaridan boshlab  o`tmishimizni xolisona yorita 

boshlanishi va yoshlar ongida milliy istiqlol mafkurasining shakllanishi jismoniy 

tarbiya va sportda ham sezilarli yutuqlarga erishilishiga asosiy omil bo`ldi. 

Mustaqil davlatimizning kelajakda buyuk davlat darajasiga ko‘tarishda 

kelajagimiz egalari bo’lgan yosh avlodni sog‘lom, baqquvat va komil insoh qilib  

tarbiyalash asosiy va kechiktirib bo’lmaydigan vazifalardan biridir. Bu vazifalarni  

amalga oshirishda basketbolni ahamiyati kattadir. Basketbol sport o`yinlari ichida 

muhim o`rinni egallaydi. Shu boisdan ham basketbolga alohida e`tabor ko`rsatib 

kelinmoqda.   

1991-yilning aprеl oyida Olma-ota shahrida birinchi «Do‘stlik» o‘yinlari 

bo‘lib o‘tgan. Unda O‘zbеkiston tеrma jamoasi (ayollar) 5 o‘yindan 4 tasida g‘olib 

chiqib, 2-o‘rinni egallashga sazovor  bo‘ladi. 

Iyul oyida tеrma jamoamiz Xitoyning Urumchi shahrida o‘tkazilgan halqaro 

turnirda 3-o‘ringa ega bo’ladi. 

1991-yilda O‘zbеkiston Rеspublikasi mustaqil bo‘ldi. Xalqaro maydonda 

o‘zbеk sportchilarining chiqishlari uchun ba'zi bir qiyinchiliklar vujudga kеldi. 

1992-yil yanvarda O‘zbеkiston Milliy Olimpiya Qo‘mitasi qayta tashkil etildi, 

xuddi shu yili O‘zbеkiston Xalqaro Olimpiada Qo‘mitasi (XOK) ga a'zo bo‘lib 

kirdi. O’zbеkiston baskеtbolchilari shundan kеyin xalqaro musobaqalarda tеz-tеz 

qatnasha boshladilar. Masalan, 1996-yilda O‘zbеkiston tеrma jamoasi qizlar 

jamoamiz Pokistonda o‘tkazilgan ayollar turnirida ishtirok etib, faxrli  II-o‘rinni 

egalladilar. Erkaklar jamoamiz 1995-yilda Sеul shahrida o‘tkazilgan XVIII Osiyo 

chеmpionatida ishtirok etib, IX o‘rinni egalladilar. 1996-yilda AQShda Armiya 

klublari o‘rtasida musobaqalar o‘tkazildi. Bu yеrda bizning terma jamoamiz 

MXSK VII - o‘rinni egalladi. 1997-yilda Malayziyada erkaklar jamoalari o‘rtasida 

Xalqaro turnir o‘tkazildi. Bu yеrda o‘zbеk baskеtbolchilari 3 ta g‘alabaga erishib, 

yarim final o‘yinlarida Rossiya jamoasiga yutqazib qo‘ydilar va umumiy hisobda 

III-o‘rinni egallashga muofaq bo’ldilar.   

Hozirgi kunda rеspublikamizda 350 dan ortiq sport zallari, 150 dan ortiq 

talabga javob bеradigan baskеtbol maydonlari, 9 mingdan ortiq sport maydonlari 

va maydonchalari mavjud. Jismoniy tarbiya jamoalarining aksariyatida baskеtbol 

to‘garaklari ishlab turibdi. Ko‘pchilik maktab o‘quvchilari ko‘ngilli sport 

jamiyatlarida yoki BO‘SMllarning baskеtbol to‘garaklarida o‘z malakalarini 

oshirmoqdalar. O‘zbеkiston baskеtbol fеdеratsiyasi xalqaro baskеtbol 

fеdеratsiyasiga a'zo bo’lib kirdi. Bu bizning mustaqil O‘zbеkistonimiz o‘zining 

jamoalari bilan barcha xalqaro baskеtbol musobaqalarida mustaqil qatnashish 

huquqiga ega bo‘lganligini anglatadi.  

                   1.3 O’yin qoidasi va musobaqani tashkil qilish asoslari 

  Basketbol o’yinida har biri besh o’yinchidan iborat ikkita jamoa qatnashadi. 

Har ikkala jamoaning maqsadi raqib savatiga to’p tashlash va boshqa jamoaning 

to’pni egallab olishiga hamda uni savatga tashlashga qarshilik ko’rsatishdan iborat. 

To’pni uzatish, savatga tashlash, dumalatish yoki maydonda istagan tomonga 

olib yurish quyida bayon etilgan qonunlarga rioya qilingandagina mumkin. 

O’yin maydoni to’g’ri to’rtburchak shaklida, yuzasi qattiq, yassi hamda 

to’siqlardan holi joy bo’lishi kerak.  

Olimpiada turnirlari va jahon birinchiligi o’yinlari uchun maydon o’lchovlari 

uzunligi 28x15m bo’lishi va ular chegaralangan chiziqning ichki tomonidan 

o’lchanishi kerak. 

Qolgan barcha musobaqalar uchun FIBAga tegishli strukturalar, masalan, 

zonal hamda kontinental musobaqalarda zonal komissiya yoki ichki musobaqalar 

uchun Milliy Federatsiya mavjud o’yin maydonlarining quyidagicha o’lchovini 

tasdiqlash huquqiga ega: o’zgartirishlar bir-biriga proporsional bo’lish sharti bilan, 

4 m uzunligiga va 2 m eniga qisqartirish mumkin.    

Barcha yangi qurilayotgan maydonlar FIBAning muhim rasmiy musobaqalari 

uchun hos bo’lgan talablarga mos, ya’ni 28x15 m bo’lishi lozim. 

Shift balandligi 7 m dan past bo’lmasligi va yetarli darajada yoritilgan bo’lishi 

zarur. Yorug’lik manbalari o’yinchilarga halaqit bermaydigan joylarda o’rnatilishi 

shart. 

O’yin maydoni yaxshi ko’rinadigan chiziqlar bilan belgilangan bo’lishi va bu 

chiziqlar istagan nuqtada tomoshabinlar,  reklama  to’siqlari va boshqa  g’ovlardan 

kamida 2 m uzoqlikda joylashishi kerak. Maydonning uzun tomonlarini 

belgilovchi chiziqlar – yon chiziqlar, qisqa tomonlarini belgilovchi chiziqlar esa – 

en chiziqlar deb atalishi lozim. Chiziqlar shunday chizilishi kerakki, ular yaqqol 

ko’rinadigan va eni 0,5 sm bo’lishi kerak. Markaziy doira radiusi 1,80 m ga teng  

bo’lishi va maydon markazida belgilanishi kerak. Radius doiraning tashqi 

chekkasigacha o’lchanishi shart. Markaziy chiziq en chiziqlariga parallel holda yon 

chiziqlari o’rtasidan o’tkazilishi va har ikkala yon chiziqlaridan 15 sm tashqariga 

chiqib turishi kerak. Maydonning raqib shchiti orqasidagi en chizig’i va markaziy 

chiziqning yaqin chekkasi o’rtasida joylashgan qismi jamoaning old zonasi 

hisoblanadi. Maydoning qolgan qismi, shu jumladan, markaziy chiziq ham 

jamoaning orqa zonasi hisoblanadi.  Polning maydonda ajratilgan va ikkita yoy 

hosil qiladigan chiziqlar bilan chegaralangan qismi o’yindan 3 ochkoli to’plarni 

tashlash zonalari bo’lib hisoblanadi. Har bir yoy savatning mutloq markaziga 

to’g’ri perpendikulyar bo’lgan poldagi nuqtani markaz qilib belgilab turib, tashqi 

qirrasigacha 6,25 radiusli yarim doira shaklida chiziladi va parallel holda yon 

chiziqlariga davom ettirilib, en chiziqlarida tugaydi.  

Maydonda ajratiladigan en chiziqlari, jarima to’pini tashlash chiziqlari va en 

chiziqlaridan o’tkaziladigan chiziqlar bilan chegaralangan pol qismi chegaralangan 

zonalar hisoblanadi. Ularning tashqi chegaralari en chiziqlarining o’rtasidan 3 m 

uzoqlikda bo’ladi, jarima to’pini tashlash chizig’ining tashqi chekkasida tugaydi.  

Ikki va uch ochko tashlash  zonasi 

Jarima to’pini tashlash joyi – bu o’yin maydonida 1,80 radiusli yarim doira 

bilan ajratiladigan chegaralangan zonalardir. Ularning markazlari jarima to’pini 

tashlash chizig’i o’rtasida joylashgan. Bunday yarim doiralar chegaralangan 

zonalarning ichida nuqtali chiziqlar bilan o’tkaziladi. 

Jarima to’pni tashlash zonasi bo’ylab belgilangan joylarni o’yinchilar jarima 

to’pi tashlanayotganda egallaydilar. Bunday joylar quyidagicha belgilanadi: jarima 

to’pini tashlash zonasi tomonidan chiziqlar bo’ylab o’lchab turib, en chizig’ining 

ichki chekkasidan 1,75 m uzoqlikda birinchi belgilanadi. Birinchi joy 85 sm 

uzoqlikda o’tkaziladigan chiziq bilan chegaralanadi. Bu chiziq orqasida eni 30 sm 

bo’lgan betaraf xona joylashadi. Ikkinchi joy betaraf zona ortida joylashadi va eni 

85 sm bo’ladi. Ikkinchi joyni belgilab turgan chiziqdan keyin eni 85 sm bo’lgan 

uchinchi joy belgilanadi. Bu joylarni belgilash uchun ishlatiladigan hamma 

chiziqlarning uzunligi 10 sm va eni 0,5 sm bo’ladi. Bu chiziqlar jarima 

maydonchasining yon chiziqlariga nisbatan perpendikulyar bo’lib, tashqi 

tomondan chizilgan bo’lishi kerak.  

Jarima to’pini tashlash chizig’i har ikkala en chizig’iga parallel holda 

o’tkaziladi. Uning uzoq chekkasi en chizig’ining ichki chekkasidan 5,80 m 

uzoqlikda turishi va u  3,60 m uzunlikda bo’lishi kerak. Uning o’rtasi esa ikkala en 

chiziqlarning o’rtasini tutashtiruvchi chiziqda bo’lishi lozim.  

Jamoa o’rindig’i zonasi maydon tashqarisida, kotib stoli va jamoalar 

o’rindiqlari uchun joy ajratilgan tomonda joylanadi. Zona, en chizig’idan 

tashqariga chiqib turadigan, uzunligi 2 m bo’lgan chiziq va markaziy chiziqdan 

hamda perpendikulyar yon chizig’idan 5 m narida chiziladigan boshqa chiziq bilan 

belgilanadi.  

2 m uzunlikdagi chiziqlarning rangi va yon chiziqlari rangiga qarama-qarshi 

bo’lishi kerak.  

Ikkala shchitning har biri qalinligi 0,3 sm bo’lgan qattiq yog’ochdan yoki 

shunga mos oynadek tiniq ashyodan (yog’ochning qattiqligiga o’hshash 

qattiqlikdagi bir bo’lakdan) tayyorlanishi lozim.  

Olimpiada  o’yinlari va  jahon birinchiligi musobaqalari uchun shchit 

o’lchovlari gorizontal bo’yicha 1,80 m va vertikal bo’yicha 1,05 m bo’lishi,  pastki 

qirrasi maydon yuzasidan 2,90 m balandlikda turishi kerak. Qolgan barcha 

musobaqalar uchun FIBAga tegishli tuzilmalar, masalan, zonal va kontinental 

musobaqalar o’tkazilganda zonal komissiya yoki barcha ichki musobaqalar uchun 

milliy federatsiya shchitlarining quyidagicha o’lchovlarini tasdiqlashga haqlari bor: 

shchitlar gorizontal bo’yicha 1,80 m va vertikal bo’yicha 1,20 m bo’lishi, pastki 

qirrasi maydon yuzasidan 2,75 m balandlikda turishi mumkin yoki gorizontal 

bo’yicha 1,80 m va vertikal bo’yicha 1,05 m bo’lishi, pastki qirrasi maydon 

yuzasidan 2,90 m balandlikda turishi mumkin. Bundan qat’iy nazar, barcha yangi 

qurilayotgan shchitlar huddi Olimpiadalar va jahon birinchiligi uchun 

mo’ljallangandek, gorizontal bo’yicha 1,80 m va vertikal bo’yicha 1,05 m qilib 

tayyorlanishi kerak.  

Agar shchit yuzi silliq va oynadan tiniq bo’lmagan ashyodan tayyorlangan 

bo’lsa, oq rangda bo’lishi shart. Uning sirti quyidagicha belgilanadi: halqa orqasiga 

eni 0,5 smga teng bo’lgan chiziqlar bilan to’g’ri to’rt burchak chiziladi. To’g’ri 

to’rtburchakning tashqi o’lchovlari gorizontaliga 59 sm, vertikaliga 45 sm bo’lishi 

kerak. Uning asos chizig’ining yuqori qismi halqa bilan teng turishi kerak. 

Shchitlarning chetlari 0,5 sm kenglikdagi chiziqlar bilan belgilanadi. Bu chiziqlar 

shchit rangidan yaqqol ajralib turishi lozim. Agar shchit tiniq bo’lsa, u oq chiziqlar 

bilan, boshqa hollarda esa, qora bilan hoshiyalanadi. Shchitlarning hoshiyalari va 

ularda chizilgan to’g’ri to’rtburchakning ranglari bir hil bo’lishi shart.  

Shchitlarni mustahkam qilib, maydonning ikkala chekkasiga en chiziqlariga 

parallel holda, to’g’ri burchak ostida polga o’rnatiladi. Ularning markazlari har biri 

yon chiziqlari o’rtasining ichki chekkasidan 1,20 m narida maydondan chiqarilgan 

nuqtalarga perpendikulyar ravishda joylashadi.  

Shchitlarni ushlab turadigan qurilmalar en chiziqlarining tashqi chekkasidan 

kamida 2 m uzoqlikda joylashishi shart va ular o’yinchilarning ko’ziga yaqqol 

tashlanadigan darajada ochiq rangga bo’yalgan bo’lish ilozim.  

Ikkala shchit yumshoq material bilan quyidagicha qoplangan bo’lishi kerak: 

shchitlarning pastki qirrasi va yon tomonlari uchun yumshoq o’ram tagidan kamida 

35 sm uzoqlikda tag sirtini va yonlarning ustini qoplaydi. Oldingi va orqa sirtlar 

tagidan kamida 0,2 sm uzoqlikda qoplanadi va to’ldirilgan material kamida 0,2 sm 

qalinlikda  bo’lishi lozim. Shchitning pastki qismi to’ldirilgan material 0,5 sm 

qalinlikda bo’lishi kerak. 

Qurilmalar yumshoq material bilan quyidagicha qoplanadi: shchitning har 

qanday qurilmasi shchit orqasidan va poldan kamida 2,75 m balandlikda, 

shchitning sirt yuzasidan 60 sm uzoqlikda, tag yuzasi bo’ylab yumshoq material 

bilan qoplangan bo’lishi kerak.  

Hamma ko’chma shchitlarning tagi maydon tomonidan sirti bo’ylab 2,15 m 

balandlikda yumshoq material bilan o’ralgan bo’lishi lozim. 

Shchit, uning o’lchovlari 

Savatlar halqa va to’rlardan iborat. Halqa qattiq metaldan tayyorlanadi, uning 

ichki diametri 45 sm ga teng bo’lib, to’q sariq (apelsin) rangga bo’yaladi. 

Halqalarning metali kami bilan 0,17 sm va ko’pi bilan 0,2 sm diametrga ega bo’lib, 

pastki qirrasida to’plarni ilish uchun qo’shimcha bir hil kichik ilmoqlar yoki 

shunga o’hshash ilgaklari bo’lishi kerak. Halqalar maydonga nisbatan gorizontal 

holatda, 3,05 m balandlikda shchitlarga mustahkam o’rnatiladi va shchitning har 

ikkala vertikal chekkalaridan bir hil uzoqlikda joylashadi. Halqalar ichki 

chekkasining yaqin nuqtasi shchitning yuza qismidan 15 sm uzoqlikda turishi 

kerak.  

Halqalarga ilinadigan to’rlar oq kanopdan tayyorlanadi, ularning tuzilishi 

shunday bo’lishi lozimki, to’p savat orasidan o’tayotgan vaqtda bir lahza ushlanib 

qolishi mumkin bo’lsin. To’rlarning uzunligi 40 sm bo’lishi shart.  

Halqa 

To’p sharsimon shaklda va tasdiqlangan qizg’ish rangda  bo’lishi kerak: u sirti 

bilan birga charmdan, rezina yoki sun’iy  homashyodan tayyorlanadi; uning  

aylanasi uzunligi 74,9 sm dan kam va 78,0 sm dan ko’p bo’lmasligi lozim; u 

kamida 567 gr dan kam va 650 gr dan ko’p bo’lmagan og’irlikka ega bo’lishi 

kerak; unga havo shunday to’ldirilishi kerakki, to’p tahminan 1,80 m balandlikdan 

(to’pning pastki qirrasidan o’lchanganda) o’yin maydoniga yoki qattiq yog’och 

polga tushgan vaqtida to’pning yuqori qirrasidan o’lchanganda 1,20 m dan kam va 

1,40 m dan ortiq bo’lmagan balandlikka ko’tarilishi lozim. To’pning choklari yoki 

chuqurliklarining kengligi 0,635 sm dan ortiq bo’lmasligi kerak.  

Basketbol to’pi 

Maydon egasi bo’lgan jamoa yuqorida aytib o’tilgan shartlarga javob 

beradigan, kamida bitta avval ishlatilgan to’p bilan ta’minlanishi lozim. Katta 

hakam to’pning yaroqliligini aniqlab beruvchi yagona shahs bo’lib hisoblanadi va 

u mehmon jamoa taqdim qilgan to’pni o’yin uchun tanlab olishi mumkin.  

Quyidagi texnik jihozlar maydon egalari tomonidan tayyorlangan bo’lishi va 

hakamlar hamda ularning yordamchilari ixtiyoriga havola qilinishi kerak: 

- o’yin vaqtini belgilovchi soat va tanaffuslarni hisoblaydigan soat; soniya 

hisoblovchi, hech bo’lmaganda bitta o’yin vaqtini belgilovchi soat yoki bitta 

soniya o’lchagich bilan ta’minlangan bo’lishi kerak. O’yin bo’limlarini va ular 

orasidagi tanaffuslarni hisoblashda ishlatiladigan soat hamda tanaffus vaqtini 

belgilashda ishlatiladigan soniya o’lchagich shunday joylashgan bo’lishi kerakki, 

ularni ham soniya hisoblovchi, ham kotib aniq va ravshan ko’rib turishlari lozim; 

- 24 soniya qoidasiga  rioya qilinishini nazorat qilish uchun barcha o’yinchilar 

va tomoshabinlarga ko’rinadigan tegishli moslama bo’lishi kerak. Uni 24 soniya 

vaqtini belgilovchi operator boshqaradi;  

- halqaro basketbol Federatsiyasi tomonidan tasdiqlangan qaydnoma rasmiy 

hisoblanib, undagi qoidalarga asosan o’yin boshlanishidan oldin va o’yin 

davomida kotib tomonidan to’ldirib boriladi; 

- juda  bo’lmaganda  ushbu qoidalarda ko’zda tutilgan uchta signal uchun 

moslamalar bo’lishi lozim.  

O’yinchilar, tomoshabinlar va kotibga ko’rinadigan qo’shimcha hisob tablochi 

bo’lishi kerak; 

- 1-raqamdan 5-raqamgacha bo’lgan ko’rsatkichlar kotib ihtiyorida bo’lishi 

zarur. Har safar u yoki bu o’yinchi fol qilganida, kotib o’yinchi nechanchi fol 

olganligiga qarab shu raqamli ko’rsatkichni har ikkala murabbiy ko’ra oladigan 

darajada yuqoriga ko’taradi. Ko’rsatkichlar oq rangda  bo’lishi, raqamlari o’lchov 

bo’yicha 2 sm va eniga 1 sm, hamda 1-dan 4-raqamgacha qora rangda, 5-qizil 

rangda bo’lishi kerak; 

- kotib jamoa follarini belgilovchi ikkita ko’rsatkichlar bilan ta’minlangan 

bo’lishi shart. Ko’rsatkichlar qizil rangda va shunday tayyorlangan bo’lishi 

kerakki, kotib stoli ustida turganida o’yinchilar, murabbiylar va hakamlar yaqqol 

ko’rib turishsin; 

- to’p jamoa o’yinchisi beshinchi fol qilinganidan so’ng o’yinga kirgan 

vaqtda, ko’rsatkich kotib stoli ustiga, ya’ni o’yinchisi beshinchi fol qilgan jamoa 

o’rindig’i yaqinidagi chekkaga qo’yilishi kerak; 

-  jamoa follarini belgilash uchun ishlatiladigan munosib moslama. 

        Jamoalar, o’yinchilar, zahiradagi o’yinchilar, sardor, murabbiylar 

Har bir jamoa murabbiy va ko’pi bilan 10 ta o’yinchidan iborat bo’ladi. 

O’yinchilardan biri sardor bo’lib hisoblanadi. Har bir jamoa tarkibida murabbiy 

yordamchisi bo’lishi mumkin. Agar jamoa biron bir turnirda uchtadan ortiq 

o’yinda ishtirok etadigan bo’lsa, har bir jamoaning o’yinchilari soni 12 tagacha 

ortishi mumkin. O’yin paytida har ikkala jamoadan beshtadan o’yinchi maydonda 

bo’lishi kerak. Ular qoidalarga muvofiq almashishlari mumkin. 

Agar jamoa a’zosi maydonda bo’lsa, u o’yinchi bo’lib hisoblanadi va o’yinda 

qatnashish huquqiga ega. Boshqa hollarda u zahiradagi o’yinchi bo’lib hisoblanadi.  

Agar hakam zahiradagi o’yinchiga maydonga tushish uchun ruhsat bersa, 

unda u o’yinchiga aylanadi.  

Har bir o’yinchining ko’krak va orqa tomonida raqami bo’lishi kerak. Bu 

raqamlar tushunarli va bir hil rangda, maykaning rangidan yaqqol ajralib turishi 

zarur. Raqamlar aniq ko’rinib turishi lozim: orqadagi raqamlarning balandligi 

kamida 2 sm, ko’krakdagi raqamlarning balandligi kamida 1 sm bo’lishi shart. 

Raqamlar uchun ishlatiladigan ashyoning eni 0,2 sm dan kam bo’lmasligi kerak. 

Bir jamoa o’yinchilari takrorlanadigan raqamli maykani kiyib chiqishlari mumkin 

emas.  

O’yinchining sport kiyimi quyidagilardan iborat bo’ladi:  

         - bir jamoaning hamma o’yinchilari old va  orqa tomonlari bir hil va umumiy 

rangda bo’lgan maykalarni kiyishlari shart. Yo’l-yo’l maykalarni kiyish man 

etiladi; 

        - bir jamoaning hamma o’yinchilari bir hil va umumiy rangda bo’lgan shortik 

kiyishlari kerak; 

        - maykalar tagidan kalta yengli maykalar kiyish mumkin. Lekin kalta engli 

maykalar kiyilsa, ularning rangi mayka rangiga mos bo’lishi shart; 

        - kalta shim tagidan pastga chiqib turadigan ichki kiyim kiyilsa, uning rangi 

kalta shim rangiga mos kelishi lozim.  

Sardor zaruriyati tug’ilganda maydonda o’z jamoasining vakili bo’lib 

hisoblanadi. Bu qoidalarni izohlash bilan bog’liq bo’lgan savollar bo’yicha yoki 

kerakli ma’lumot olish uchun hakamga murojat qilishi mumkin. Bu narsa 

hushmuomalalik bilan qilinishi lozim. Sardor biron-bir uzrli sabab bilan 

maydondan chiqib ketishdan oldin, katta hakamga o’yinchilardan qaysi biri uning 

o’rniga sardor sifatida qolayotganligini ma’lum qiladi.  

Tartib bo’yicha o’yin boshlanishiga hech bo’lmaganda 20 daqiqa qolganida 

har bir murabbiy kotibga o’yinda qatnashadigan o’yinchilarning familiyalari va 

raqamlarini, shuningdek jamoa sardori, murabbiyi va murabbiy yordamchisining 

familiyalarini ma’lum qilishi kerak.  

O’yin boshlanishiga 10 daqiqa qolganida murabbiylar o’z o’yinchilarining 

familiyalari va raqamlarni tasdiqlaydilar va  qaydnomaga qo’l qo’yadilar hamda 

shu vaqtning o’zida o’yinni boshlaydigan 5 ta o’yinchini belgilab qo’yadilar. «A» 

jamoasi murabbiyi shu ma’lumotni birinchi bildirayotgan bo’lib hisoblanadi. 

Agar o’yinchi o’yin jarayonida  o’z raqamini o’zgartiradigan bo’lsa, unda bu 

haqida kotib va katta hakamga ma’lum qilishi zarur. 

Bir daqiqalik tanaffuslar haqidagi iltimoslarni murabbiy yoki murabbiy 

yordamchisi talab qilishlari mumkin. Agar murabbiy yoki murabbiy yordamchisi 

o’yinchini almashtirish kerakligi to’g’risida bir qarorga kelsalar, unda zahiradagi 

o’yinchi shu iltimosni yetkazish uchun kotibga murojaat qilishi kerak va o’yinga 

darhol tushish uchun tayyor turishi zarur. 

Agar jamoada murabbiy yordamchisi mavjud bo’lsa, uning familiyasi o’yin 

boshlanishidan oldin qaydnomaga yozilgan bo’lishi shart. 

Agar murabbiy turli sabablarga ko’ra o’z vazifasini davom ettira olmasa, 

bunda murabbiy yordamchisi murabbiy vazifasini bajaradi. 

Jamoa sardori murabbiydek harakat qilishi mumkin. Agar u biron bir uzrli 

sabab bilan maydondan chiqib ketishi kerak bo’lsa, unda u murabbiy sifatida 

harakatini davom ettirishi mumkin. Lekin, agar u qoidani buzganligi tufayli 

o’yinda qatnashish huquqidan mahrum etilgan bo’lsa yoki og’ir jarohatlanganligi 

sababli murabbiylik vazifasini bajara olmasa, uning o’rniga sardor sifatida o’yinga 

tushgan o’yinchi uni murabbiy sifatida ham almashtirish kerak. 

Murabbiy va murabbiy yordamchisining stol atrofidagi 

xakamlar bilan muloqoti 

Murabbiy yoki murabbiy yordamchisi o’yin paytida stol atrofida o’tirgan 

hakamlar bilan muloqot qila  oladigan jamoaning yagona vakili bo’lib hisoblanadi. 

U istagan paytida, masalan, hisob, vaqt tabloga yoki follar soniga tegishli bo’lgan 

ma’lumotni olmoqchi bo’lganida hamda bir daqiqali tanaffus olish uchun murojat 

qilganida bu ishni qilishi mumkin. Uning hakamlar stoli atrofida o’tirgan hakamlar 

bilan o’zaro muloqot har vaqt o’yinning bir me’yorda kechishiga halaqit 

bermaydigan bo’lishi va osoyishtalik  hamda  vazminlik bilan o’tishi kerak. Agar 

murabbiy o’yinchini almashtirmoqchi bo’lsa, u zahiradagi o’yinchiga almashish 

to’g’risida kotibga murojat qilishni taklif etadi. Bu iltimosni aytish uchun 

murabbiy hakamlar stoli oldiga borishi shart emas.  

O’yin holatlari 

O’yin vaqti – 40 daqiqa davom etadi. U to’rtta 10 daqiqalik choraklardan 

iborat. Birinchi va uchinchi choraklardan so’ng 2 daqiqalik tanaffus bo’ladi. 

Ikkinchi chorakdan keyin 10-15 daqiqalik tanaffus bo’ladi. O’yin natijasi durang 

bo’lsa, 5 daqiqalik taymlar beriladi.  

O’yin soati: 

- bahsli to’pni yuqoriga otib berish vaqtida to’p o’zining eng yuqori nuqtasiga 

etganidan so’ng, to’p o’yinchilarning biri tomonidan urib yuborilgan paytida, yoki; 

- agar jarima to’pi noaniq tashlangan bo’lsa va maydondagi biron o’yinchi 

to’pni egallab olgan paytida to’p o’yinda qolishi kerak bo’lsa, yoki; 

- maydondagi biron o’yinchi to’pga tekkan paytda o’yin to’pni maydon 

tashqarisidan o’yinga kiritish bilan davom ettirilsa, yoqiladi. 

O’yin soati: 

- o’yinning har ikkala yarmi yoki qo’shimcha davr ohirida yoki; 

- hakam hushtak chalgan vaqtda yoki; 

- 24 soniya operatorining signali chalingan paytda yoki; 

- agar tanaffus talab qilgan murabbiy jamoasining savatiga to’p tushsa, ammo 

shu to’p savatga tashlayotgan o’yinchining qo’lidan murabbiy iltimosiga nisbatan 

keyin chiqib ketgan bo’lsa, to’htatiladi.   

Agar o’yinning ikkinchi yarmi tugagan vaqtda hisob durang bo’lsa, hisobdagi 

tenglikni buzish maqsadida 5 daqiqalik qo’shimcha vaqt yoki muvozanat 

buzilgunga qadar bir necha 5 daqiqalik vaqt belgilanadi. Jamoalar birinchi 

qo’shimcha davr boshlanishidan oldin qur’a tashlash yo’li bilan savatlarni tanlab 

oladilar va har bir keyingi qo’shimcha davr boshlanishidan oldin savatlarni 

almashtiradilar. Har bir qo’shimcha davr orasida 1 daqiqalik tanaffuslar ko’zda 

tutiladi. Har bir qo’shimcha davr boshida o’yin markaziy doirada bahsli to’p otib 

berilishi bilan boshlanadi.  

O’yin markaziy doirada bahsli to’p tashlab berilishi bilan boshlanadi. Katta 

hakam ikki raqib o’rtasida to’pni yuqoriga otib beradi. Bu narsa o’yinning ikkinchi 

yarmi boshlanishida, agar kerak bo’lsa, har bir qo’shimcha davr oldidan ham 

bajariladi. 

Mehmon jamoa savatni va jamoa o’rindig’ini tanlab olish huquqiga ega 

bo’lishi kerak. Agar o’yin betaraf maydonda o’tkazilayotgan bo’lsa, bu huquqni 

jamoalar o’zaro qur’a tashlash yo’li bilan aniqlaydilar. O’yinning ikkinchi yarmida 

jamoalar savatlarini almashadilar. Agar jamoalardan birida o’yinga tayyor beshta 

o’yinchi maydonda bo’lmasa, o’yin boshlanishi mumkin emas. Agar o’yin 

boshlanishi vaqtidan 15 daqiqa o’tganidan so’ng qoidani buzayotgan jamoa yo’q 

bo’lsa yoki maydonga 5 ta o’yinchisini chiqara olmasa, unda bu jamoa o’ynash 

huquqidan mahrum qilinganligi sababli mag’lubiyatga uchraydi va g’alaba boshqa 

jamoaga beriladi.  

II chorakdan keyin jamoalar hujum qilish tomonlarini almashtiradilar. 

Qo’shimcha choraklarda hujum qilish tomonlari bilan almashinmaydi. To’rtinchi 

chorakda qaysi savat tomon hujum bo’lgan bo’lsa, shu tomonga hujum qiladilar: 

- hakam bahsli to’pni otib berish uchun doira ichiga kirgan paytda yoki; 

- hakam jarima to’pi otilishini boshqarish uchun jarima to’pini tashlash 

maydoniga kirgan paytda, yoki; 

- maydon tashqarisidagi vaziyatda, to’p to’pni o’yinga kiritish joyida turgan 

o’yinchining ihtiyorida bo’lgan paytda, to’p o’yinga kiritildi deb hisoblanadi. 

Agar jonli to’p yuqoridan savatga tushib, uning ichida qolsa yoki undan o’tib 

pastga tushsa, to’p savatga tushdi deb hisoblanadi. To’p o’yin jarayonida savatga 

tushsa 2 ochko, uch ochko keltiradigan chiziq orqasidan savatga tushsa 3 ochko 

hisoblanadi.  

Jarima to’pi tashlanganda savatga tushgan to’p 1 ochko hisoblanadi. Qaysi 

jamoa hujum uyushtirib savatga to’p tushirsa, maydondan tashlangan bunday to’p 

shu jamoa hisobiga yoziladi. Agar to’p pastdan yuqoriga chiqayotib behosdan 

savat ichiga kirib qolsa, bu to’p jonsiz hisoblanadi va o’yin to’pni o’yinga galma-

gal kiritish qoidasi bilan davom ettiriladi. Lekin agar o’yinchi ataylab to’pni 

pastdan savatga kiritsa, bu qoidaning buzilishi bo’lib hisoblanadi va raqib o’yin 

jamoasi tomonidan to’pni qoida buzilgan joyga yaqin bo’lgan maydonning yon 

chizig’i tashqarisidan o’yinga kiritish bilan davom ettiriladi. Bu bahs to’pi vaziyati 

sodir bo’lganda bahs to’pi otish o’rniga to’pni maydon tashqarisidan o’yinga 

kiritib, to’pni jonli qilish usulidir. 

O’yin boshlanganida  biron jamoa  to’pni nazorat qilgan zahoti, to’pni galma-

gal o’yinga kiritilishini anglatuvchi strelka to’pni egallab olgan jamoa tomoniga 

qaratiladi. Yana bahsli to’p vaziyati sodir bo’lsa,  strelkaning uchi qaratilmagan 

jamoa o’yinchisi shu joy yaqinidagi yon chiziq tashqarisidan to’pni o’yinga 

kiritadi. To’p o’yinchining qo’lidan chiqqan zahoti strelka to’p uzatgan 

o’yinchining jamoasi tarafga qaratiladi.   

Zahiradagi o’yinchi maydonga tushishidan oldin almashish haqida kotibga 

murojat qilishi va darhol o’yinga kirish uchun tayyor turishi lozim. Kotib to’p 

jonsiz holatga  o’tishi va o’yin soati to’xtatilishi bilan, ammo to’p qaytadan 

o’yinga kiritilishidan oldin, o’z signalini berishi shart. O’yin qoidasi buzilganidan 

so’ng qoidani buzmagan jamoa to’pni maydon tashqarisidan to’pni o’yinga 

kiritishi kerak bo’lsa, faqat shu jamoagina o’z o’yinchisini almashtirishi mumkin. 

Agar shunday vaziyat yuzaga kelsa, raqib jamoasi ham keyinchalik o’z 

o’yinchisini almashtirishi mumkin. Zahiradagi o’yinchi hakam maydonga 

tushishga ruxsat berguniga qadar maydon chegarasi tashqarisida turishi lozim va 

ruxsat olinganidan so’ng darhol o’yinga tushishi mumkin. O’yinchilarni 

almashtirish imkoni boricha tez amalga oshirilishi kerak. Agar hakamning fikricha, 

biron bir jamoa o’yin vaqtini asossiz cho’zayotgan bo’lsa, qoida buzayotgan jamoa 

hisobiga tanaffus yozilishi zarur. Bahsli to’p uchun kurashda qatnashadigan 

o’yinchi boshqa o’yinchi bilan almashtirilishi mumkin emas. Almashtirilgan 

o’yinchi bir almashtirish davri ichida yana qaytadan maydonga chiqishga haqqi 

yo’q. 

Quyidagi hollarda: 

- agar talab qilib olinadigan tanaffus berilgan yoki fol belgilangan bo’lmasa, 

maydondan tashlangan to’p savatga tushganidan so’ng; 

- birinchi yoki yagona jarima to’pini tashlash uchun to’p o’yinga kiritilgan 

paytdan boshlab, to o’yin vaqti hisobining ma’lum bir davridan so’ng to’p yana 

jonsiz holatga o’tmagunicha, fol yoki qoida buzilishi soatda hisob qilishni 

boshlashdan oldin qayd qilinmagunicha o’yinchilarni almashtirishga ruhsat 

berilmaydi. Bunday qoidabuzarlik uchun jarima to’pini yoki to’plarni tashlash, 

galma-gallik qoidasi  berish yoki maydonning yon chizig’i tashqarisidan to’pni 

o’yinga kiritish jazo bo’lib hisoblanadi. 

O’yinning birinchi yarmida 2 ta, ikkinchi yarmida 3 ta, shu bilan birga har bir 

qo’shimcha davrda har bir jamoa bir daqiqali tanaffus olishi mumkin.  

Foydalanilmagan 4 daqiqali tanaffus 1 chi chorakda olinmasa, 2 chi chorakka 

o’tishi mumkin, yoki o’chinchi chorakda olinmagan daqiqalik tanaffus to’rtinchi 

chorakka o’tishi mumkin, lekin o’yinning birinchi yarmidagi olinmagan tanaffuslar 

ikkinchi yarmiga o’tmaydi, berilmaydi. O’yin vaqtining har ikkala yarmida har bir 

jamoaga ikkita talab qilib olinadigan tanaffuslar va qo’shimcha davrning har birida 

bir marta shunday tanaffus berilishi mumkin.Talab qilib olinmagan tanaffuslar 

o’yinning keyingi yarmi yoki qo’shimcha davrga ko’chirilishi mumkin emas. 

Murabbiy va murabbiy yordamchisi talab qilib olinadigan tanaffusni so’rashiga 

haqlari bor. Buni ular shaxsan kotibga borib, qoidalarda ko’rsatilgan ishoralar 

orqali «tanaffus» olishlarini qo’llari bilan ko’rsatishlari lozim. Kotib talab qilingan 

tanaffus haqidagi iltimosni to’p jonsiz holatga o’tgan paytda, albatta, to’p o’yinga 

kiritilishidan oldin hakamlarga ma’lum qiladi. 

Shuningdek, murabbiy yoki murabbiy yordamchisining talab qilib olinadigan 

tanaffus haqidagi iltimosidan so’ng, raqib jamoasi maydondan savatga to’p 

tashlasa, bu iltimos savatga to’p tashlanishidan oldin, ya’ni to’p otayotgan 

o’yinchining qo’lidan chiqib ketishidan oldin qilingan bo’lsagina, ularga tanaffus 

berilishi mumkin. Bu holda soniya hisoblovchi o’yin soatini darhol to’xtatishi 

lozim. Shundan so’ng, kotib o’z signalini chaladi va talab qilib olinadigan tanaffus 

haqida iltimos bildirilganligini hakamlarga ma’lum qiladi. To’p birinchi yoki 

yagona jarima to’pi tashlanganidan keyin, o’yinga kirgan paytdagi daqiqadan to 

o’yin vaqti tugab, to’p yana jonsiz holatga o’tmaguncha, quyidagi hollardan 

tashqari: 

- jarima to’plarini tashlash oralig’ida fol qilingan paytda jarima to’plarini 

tashlash ohiriga yetkaziladi, tanaffus esa fol uchun yangi jazo berilganda, to’p 

o’yinga kirishidan oldin olinadi; 

- o’yin soati yurgazilishidan oldin qoida buzilishi  qayd qilinsa, bunda bahsli 

to’p tashlab berish yoki maydonning en chizig’i tashqarisidan to’pni o’yinga 

kiritish jazo bo’lib hisoblanadi, talab qilib olinadigan tanaffusni olishga ruxsat 

berilmaydi. 

Bir daqiqa davom etadigan tanaffus ushbu shartlarga binoan jamoa hisobiga 

yoziladi. Agar tanaffusga javobgar jamoa talab qilib olingan tanaffus vaqti tamom 

bo’lmasidan o’yinni boshlashga tayyor bo’lsa, katta hakam darhol o’yinni 

boshlaydi. Tanaffus vaqtida o’yinchilarga o’yin maydonini tashlab chiqish va 

jamoa o’rindig’ida o’tirishga ruxsat etiladi.       

To’p jonsiz holatga o’tishi va o’yin soati to’htalishi bilan, ammo to’p o’yinga 

kiritishdan oldin kotib signal berganidan keyin maydondagi hakam ruxsat 

berganidagina amalga oshishi mumkin. O’yinchilarni almashtirish ikkala jamoani 

hohlagan paytida amalga oshiriladi.   

        Jarima to’pini otish belgilanganda, o’yinchilar jarima to’pi otiladigan savat 

tagidagi 3 soniyali maydoncha atrofida quyidagi tartibda joylashishlari shart. Uch 

soniyali zonani, ya’ni trapesiyani shchitga yaqin tomonidagi ikkala birinchi joyni 

himoyachilar egallaydilar, betaraf zonada hech kim turmaydi. Betaraf zonadan 

keyingi ikkinchi joyni hujumchilar egallaydilar, undan keyingi uchinchi joylardan 

birini bitta himoyachi egallashi kerak.  

Hammasi bo’lib 3 soniyali zona atrofida oltita o’yinchi joylashishi kerak. 

Qolgan o’yinchilar orqa tomonda joylashadilar.  

O’yin natijasi o’yin davomida to’plangan eng ko’p ochkolar soniga qarab 

aniqlanadi.  

3 soniya qoidasi. To’pni nazorat qilayotgan jamoa o’yinchisi to’p bilan yoki 

to’psiz bo’lishidan qat’iy nazar raqib jamoaning trapetsiya shaklidagi 

chegaralangan zonasida qatorasiga 3 soniyadan ortiq turishi mumkin emas. 

Uch soniyali zonani chegaralab turgan chiziqlar shu zonaning qismi bo’lib 

hisoblanadi. Shu chiziqlarning birini bosib turgan o’yinchi zona ichida turgandek 

hisoblanadi. 

5 soniya qoidasi. To’pni egallab turgan hamda raqib tomonidan yaqindan 

ta’qib qilinayotgan o’yinchi, to’pni sheriklariga 5 soniya ichida uzatmasa, savatga 

otmasa, yumalatmasa yoki olib yurmasa, qoida buzilgan hisoblanadi. Maydon 

tashqarisidan to’pni o’yinga kiritishga hamda jarima to’pini otishga ham 5 soniya 

vaqt beriladi. 

Agar qoida buzilsa, to’p qoida buzilgan joyga yaqin bo’lgan yon (en) chiziq 

tashqarisidan o’yinga kiritiladi. 

8 soniya qoidasi. Agar o’yinchi o’zining orqa zonasida jonli to’p ustidan 

nazorat o’rnatsa, uning jamoasi 8 soniya ichida to’pni o’zining old zonasiga albatta 

o’tkazishi kerak (agar raqib o’yinchisi to’pni maydon tashqarisiga urib chiqarsa, u 

holda 8 soniya boshidan sanaladi, 24 soniyali vaqt esa davom etaveradi). 

Agar to’p old zonada turgan sherigiga yoki old zonaga tegsa, to’p jamoaning 

old zonasiga o’tgan hisoblanadi. Qoida buzilganda to’p qoida buzilgan joy 

yaqinidagi yon (en) chiziq tashqarisidan o’yinga kiritish uchun raqib jamoasiga 

beriladi. 

24 soniya qoidasi. Agar o’yinchi maydonda jonli to’p ustidan nazorat 

o’rnatsa, uning jamoasi 24 soniya ichida raqibi savati tomon to’p otishi kerak. 

Ushbu qoidaga rioya qilmaslik qoidaning buzilishi hisoblanadi. 

Qoidalarga rioya qilmaslik va jazo 

Qoida buzilishi – bu qoidalarga rioya qilmaslikdir. Bunda qoidani buzgan 

jamoa tomonidan to’pning yo’qotilishi jazo bo’lib hisoblanadi. 

Fol - bu qoidalarga rioya qilmaslik. U qoidani buzgan o’yinchi nomiga 

yoziladigan va qoidaning moddalari shartlariga muvofiq munosib darajada 

jazolanadigan raqib bilan shaxsiy muloqotni yoki sportchilarga zid bo’lgan hatti-

harakatlarni o’z ichiga oladi.  

Shahsiy fol - bu to’p o’yinda jonli yoki jonsiz bo’lishi yoki bo’lmasligidan 

qat’iy nazar, raqib bilan to’qnashuvni sodir qilgan o’yinchiga berilgan foldir. 

O’yinchi qo’llari, yelkalari, sonlari va tizzalarini qo’yib, o’z tanasini 

odatdagidan tashqari holatda bukib, raqibning harakatlanishiga halaqit berishi, 

to’qnashishi, oyog’idan chalishi, itarishi, oyog’idan ushlab qolishi, yo’lini to’sishi 

hamda qanday bo’lsa ham qo’pol texnika qo’llashi mumkin emas. 

Ikki tomonlama fol – ikkita raqib o’yinchi bir vaqtning o’zida bir-biriga 

qarshi fol sodir qilgan vaziyatda belgilanadi. 

Texnik fol – o’yinchilarga, zahiradagilarga, murabbiyga va uning 

yordamchisiga berilishi mumkin. Agar o’yinchi hakamlar ko’rsatmalarini 

mensimasa yoki sportchilarga xos bo’lmagan “texnika” qo’llasa texnik fol beriladi. 

Ataylab qilingan fol – hakamning fikricha, o’yinchi tomonidan to’p bilan 

yoki to’psiz harakatlanayotgan raqibiga nisbatan qasddan qilingan shaxsiy foldir. 

Bu qilingan hatto-harakatning jiddiyligi bilan belgilanmaydi, balki oldindan 

o’ylangan yoki mo’ljallangandek ko’rinadigan to’qnashuv bo’lib hisoblanadi. 

Ataylab qilingan follarni takrorlagan o’yinchi o’yinda qatnashish huquqidan 

mahrum qilinishi mumkin. 

O’yinda qatnashish huquqidan mahrum (diskvalifikatsiya) qilinadigan 

fol. Shaxsiy va texnik follarda qayd qilinganlarga sportchilarga xos bo’lmagan 

darajada rioya qilmaslik – o’yinda qatnashish huquqidan mahum qiladigan fol 

(diskvalifikatsiya foli) hisoblanadi. Ikkita jarima to’pi tashlanadi hamda to’p “zona 

chizig’i”dan jarima to’pi otgan jamoa o’yinchisi tomonidan o’yinga kiritiladi. 

 Jarima to’plarini otish bilan jazolanadigan fol. Hakam fol bo’lganligini 

qayd qilganda, agar bu fol uchun jarima chizig’idan savatga to’p (to’plar) otish 

bilan aybdor jamoni jazolash lozim bo’lsa, u barmoqlari bilan aybdor jamoaning 

jarima chizig’ini ko’rsatadi. 

Jamoaning to’rtta foli. Har bir jamoa o’yinchisining yoki o’yinchilarining 

olgan follarini soni 4 ta bo’lsa, bundan keyingi oladigan follari uchun jarima 

chizig’idan 2 ta jarima to’pi otish imkoniyati raqib jamoasiga beriladi. Har bir 

chorakda jamoani 4 ta foli alohida-alohida hisoblanadi.  

Hakamlar 

Hakamlar deyilganda katta hakam va hakam tushuniladi. Ularga soniya 

hisoblovchi, kotib va 24 soniya operatori yordam beradilar. Shuningdek, tehnik 

komissar ham qatnashishi mumkin.  

                                        Hakamlarning imo-ishoralari   

1. Ikki ochko 

(bir ochko -  bir barmoq) 

 
Panja harakati orqali ko’tarish 

va tushirish 

2. 3 ochkoli to’p 

tashlashga urinish 

 
3 barmoq 

ko’rsatiladi  

(katta, ko’rsatkich, 

o’rta) 

3. Muvaffaqiyatli bajarilgan 

3 ochkoli to’p 

 
3 barmoq ko’rsatiladi 

(katta, ko’rsatkich, o’rta) 

4. Tashlangan to’p 

hisoblanmaydi, o’yin harakati 

hisoblanmaydi 

 
Gavda oldida qo’llarni yozish 

5. Soatni to’htatish 

yoki o’yin soatini 

ishga solmaslik 

 
Kaft ko’tariladi, 

barmoqlar birga 

6. O’yin vaqti ishga 

tushirilsin 

 
Ochiq kaftli qo’l bilan 

yuqoriga va pastga 

harakatlantirish 

7. O’yinchini almashtirish 

 

 

 
 

Ko’krak oldida qo’llarni 

chalishtirish 

8. O’yinda talab 

qilib olingan 

tanaffus 

 
Kaft va barmoq 

“t”hosil qiladi 

 

 

 

9. To’p bilan 

harakatlanayotganda qoida 

buzilishi 

 

 
Ikkala qo’l mushtini o’zaro 

aylantirish  

10. To’pni noto’g’ri olib 

yurish 

 

 

Qo’llarni tepaga-pastga 

harakatlantirish 

11. 3 soniya 

qoidasining 

buzilishi 

 
 

 

Qo’lni oysimon 

harakatlantirish 

12. To’pni ushlab qolish 

 
Kaftni oldinga yarim doira 

shaklida aylantirish 

 

13. 5 soniya yoki 10 

soniya qoidasining 

buzilishi 

 
10 soniya uchun 2 qo’l 

ishlatiladi 

14. To’pning orqa 

zonaga qaytarilishi 

 

 

Barmoqni burib 

ko’rsatish 

15. Oyoq bilan ataylab o’ynash 

 

 

Barmoq bilan oyoq ko’rsatiladi 

16. 30 soniya qoidasining 

buzilishi 

 

 

Barmoqlar elkaga tegadi 

17. 30 soniyani 

yangidan hisoblash 

 
Barmoqni aylantirish 

18. Bahsli to’p 

 
Katta barmoqlar ko’tariladi 

19. Fol paytida soatlarni 

to’htatish 

 
Qo’l musht qilib siqilgan, 

kaft bel darajasida qoida 

buzgan o’yinchi tomonga 

yo’naltirilgan 

20. Jarima to’plarisiz 

belgilangan shaxsiy 

fol 

 
Barmoq yon chiziq 

tomonni ko’rsatadi 

21. Qoida buzuvchini belgilash 

uchun  

 

 
O’yinchi raqamini ko’rsatish 

22. Ushlab qolish 

 
Bilakni siqib ushlash 

23. To’psiz itarib 

yuborish yoki 

to’qnashish 

 

 

Itarib yuborishni 

imo-ishora bilan 

ko’rsatish 

24. Qo’llar bilan noto’g’ri 

o’ynash 

 

 
 

Panja bilan bilakni urish 

25. Qurshab olish 

(hujumda va himoyada) 

 

 
Ikkala qo’l bilan 

26. Tirsaklarni 

haddan tashqari 

yozib yuborish 

 
Tirsaklarni yonga va 

orqaga 

harakatlantirish  

27. To’pli o’yinchining raqib 

bilan to’qnashishi (zo’ravonlik 

qilib o’tish) 

 
Ochiq kaftga musht bilan urish 

 

  Tayanch tushunchalar  

Baskеtbol , Jеyms Nеysmit, bosqichlar, FIBA, MBA, Olimpiya o‘yinlari, 

musobaqalar,  qoidalar, jamoalar, O‘rta Osiyo o‘yinlari, butuno‘zbеk spartakiadasi, 

«A» toifa, baskеtbol fеdеratsiyasi, baskеtbol maydonlari, sport jamiyatlari, Milliy 

Olimpiada Qo‘mitasi, Xalqaro Olimpiada Qo‘mitasi, baskеtbol musobaqalari. 

  Nazorat savollari 

1.Baskеtbolning dastlabki nomlanishi?  

2.Hozirgi zamon baskеtbol o‘yini qachon va qayеrda paydo bo‘lgan? 

3.Birinchi rasmiy musobaqa qoidalari? 

4.FIBAning tashkil topishi? 

5.Baskеtbolning rivojlanish bosqichlari? 

6.O‘zbеkistonda baskеtbol qachon va qaysi hududlarda paydo bo‘lgan? 

7.Dastlabki musobaqalarning o‘tkazilishi? 

8.O‘zbеkistonda baskеtbolning asoschilar?. 

9.O‘zbеkiston mustaqilligidan kеyin baskеtbolning rivojlanishi? 

10.O‘zbеkiston baskеtbol fеdеratsiyasi? 

Foydalanilgan va tavsiya etilgan adabiyotlar. 

1.Miradilov B.M., Karimov B.Z., Umbetova M.A. Sport pedagogik mahoratni 

oshirish (basketbol). – Toshkeht. ’’Tafakkur-bo’stoni’’, 2018. – 304 b. 

2.Pulatov A.A., G’aniyeva F.V., Miradilov B.M., Xasanova D.T., Pulatov 

F.A. Basketbol nazariyasi va uslubiyati.  – Toshkеnt. ’’Sano-standart’’, 2017.  – 

348 b. 

3.Расулов О.Т. Баскетбол. // Олий ўқув юртлари учун дарслик. – 

Тошкент. 1998. 

4.Рахимов В.Ш. Повышение спортивного мастерства (Баскетбол). 

Учебное пособие. – Тошкент. ’’Yosh avlod matbaa’’,  2021. – 224 с.  

5.Соколова Н.Д., Ғаниева Ф.В., Исматуллаев Х.А. Баскетбол. // 

Маърузалар тўплами.  – Тошкент. 2001. 

6.Спортивные игры: Техника, тактика, методика обучения. // Учеб. для 

учащ. колл. и акад. лиц. Под. ред. Л.Р.Айрапетьянц.  –Тошкент. Илм Зиё, 

2012. – 277 с. 

7.Холмирзаев Э. Спорт ўйинлари ва ўқитиш методикаси. –Тошкент. 

DIZAYN-PRESS, 2011.  – 244 б.  

8. Usmanxodjayev T.S.   Sport   pedagogik  mahoratini  oshirish.  – Toshkent. 

Cho’lpon nomidagi NMIU, 2018. – 272 b.

2-BOB. BASKETBOL O‘YIN TEXNIKASI VA TAKTIKASINING TASNIFI 

2.1. Tеxnik o‘yin usullarining tahlili va tasnifi 

O‘yin tеxnikasi – bu, musobaqaning aniq vazifalarini muvaffaqiyatli hal 

qilishga imkoniyat bеradigan usullar yig‘indisidir. «Tеxnika usuli» tеrmini ostida, 

dеyarli bir xil o‘yin topshirig‘ini bajarishga yo‘naltirilgan va tuzilishi bo‘yicha 

o‘xshash bo‘lgan harakatlar tizimi tushiniladi. U yoki bu usul qo‘llaniladigan shart 

- sharoitlarning xilma - xilligi har bir usulni bajarish uslublarining shakllanishi va 

takomillashishiga qiziqishni kuchaytiradi. 

Bu usul, avvalo, asosiy harakatlantiruvchi tuzilmaning kinеmatik, dinamik va 

ritmik tuzilmaning barqarorligi bilan tavsiflanadi. 

Shunday qilib, rivojlanishning har bir davridagi sportchi tеxnikasi - bu 

o‘yinchiga qoidalar doirasidan chiqmay, kurashning og‘ir vaziyatlarida 

muvaffaqiyatli harakat qilishga imkon bеradigan eng samarali, amalda sinalgan 

vositadir. Bir lahzada vujudga kеladigan o‘yin holatlarida eng yaxshi natijalarga 

erishish uchun baskеtbolchi har xil tеxnik usullar va usullarning hammasini 

egallashi, eng to‘g‘ri kеladigan usulni yoki usullarni tanlay olishi, ularni tеz va 

aniq bajarishi kеrak. Yuqori tеxnik mahorat bеlgilari:  

- bеrilgan o‘yin topshiriqlarini va himoyaning ikki – uch eng yaxshi egallagan 

usuli bilan qo‘shilishida mukammal bajarish uchun usul va usulning eng maqbul 

hajmini erkin egallash;  

- ko‘rsatilgan usullarning aniq va samarali bajarilishi; 

- halaqit bеradigan omillar ma'lum darajada toliqish, ruhiy, kеskinlik, og‘ir 

tashqi sharoit va hokazolar ta'sirida usullarning bajarilishi barqarorligi; 

- raqib qarshi harakatining aniq shakllariga qarab tеxnik usullar (fazalarini) 

qismlarini boshqara olish; 

- usullarning bajarilishining ishonchliligi, bu ko‘p kunlik musobaqa 

davomidagi yuqori aniqlik va samaradorlik bilan, u o‘yindan bu o‘yingacha salbiy 

ta'sir etuvchi og‘ishlarsiz aniqlanadi. 

Baskеtbol o`yini tеxnikasini bir tartibda yani o`rgatish bosqichlariga 

asoslangan holda  o‘rganish uchun uning tasnifidan foydalaniladi. 

Tеxnika tasnifi - bu ma'lum bеlgilar asosida uning hamma uslub, usullarini 

bo‘limlar va guruhlar bo‘yicha tеng huquqli taqsimlashidir. Shunday bеlgilar 

qatoriga, eng avvalo, sport kurashidagi usulning nimaga mo‘ljallanganligi 

bеlgilanishi (savatga hujum qilish yoki himoya qilish uchun), harakat qanday 

bajarilishi (to‘p bilan yoki to‘psiz), shuningdеk, uning kinеmatik va dinamik 

tuzilishi xususiyatlari kiradi. 

Baskеtbol o‘yini ikki bo‘limdan tashkil topgan turli tеxnik usullar yordamida 

o‘tkaziladi. Bu – hujum tеxnikasi va himoya tеxnikasi. Har bir bo‘lim hujum va 

himoyada qo‘laniladigan tеxnik usullarning guruhlaridan tashkil topadi. Usul 

guruhlari ularning har xil yo‘llar bilan bajarilishini o‘z ichiga oladi. Oyoqlarni 

to‘g‘ri ishlata bilish va chalg‘itish usullari ikkala bo‘limga ham qarashlidir. 

Usullarning ayrim bajarilish yo‘llari, o‘z navbatida, bajarilish tavsifiga ko‘ra bir-

biridan farq qiladi. Masalan, usulni bir joyda turib, harakatda bo‘lganda yoki 

sakraganda bajarish mumkin. Tavsiya qilinayotgan tasnifnomasida chalg‘itishlarga 

mustaqil joy ajratilmaydi, chunki chalg‘itish - bu aniq usulning faqat bir qismini 

(masalan, to‘pni uzatib bеrishda qo‘l ko‘tarish), (savatga otish paytida mo‘ljallash), 

raqibda xato tushunchasi  tug‘dirish maqsadi bilan o‘yinchi tomonidan bajarilishi 

va undan foydalanib, boshqa usulni samarali qo‘llash uchun qulay holatga 

yerishishdir. 

O‘yin tеxnikasi tavsifining asosiy tuzilishi quyidagi ko‘rinishda bеrilishi 

mumkin:  

- tеxnika bo‘limi – hujum tеxnikasi;  

- tеxnika guruhi – to‘pni egallash tеxnikasi; 

- usul – to‘pni savatga otish; 

- bajarish usuli – yuqoridan bir qo‘llab to‘pni savatga otish shakllari;   

– gavdani orqaga tashlab (og‘ishtirib); 

- bajarish shartlari – to‘xtagandan kеyin, sakrab o‘rtacha masofadan  

to‘pni savatga otish.  

Baskеtbol tеxnikasi tasnifi shunday chizma bo‘yicha tuzilgan.  

Hujumda qo‘llaniladigan tеxnik usullarga-to‘pni ilish va uzatish, uni yеrga 

urib olib yurish, savatga otishlar, chalg‘itishlar kiradi. Ular maydonda harakat 

qilish, to‘xtashlar va burilishlar kabi usullar bilan birgalikda bajariladi. Hamma 

usullarni bajarish eng qulay va mustahkam dastlabki holat – turish holatidan 

boshlanadi. Turish holatini egallash uchun baskеtbolchi oyoqlarini yеlka 

kеngligida bir – biriga yonma-yon qilib, bir chiziqda yoki bir oyog’ini oldinga 

chiqargan holda yеrga qo‘yishi lozim. Bunda oyoqlar bukilgan, gavda biroz 

oldinga egilgan, uning og‘irligi oyoqlarga barobar taqsimlangan, qo‘llar to‘pni ilish 

va ushlab turish uchun qulay holda ko‘krak oldida bukilgan bo‘lishi kеrak. To‘p 

kеng yoyilgan barmoqlar bilan kaftlarga to‘liq tеkkizilmagan holda tutib turiladi. 

Baskеtbolchi yurish, sakrash, to‘xtash va burilish yordamida maydonda 

harakat qiladi. Baskеtbolchilarning maydonda qilayotgan harakati har doim 

bajarayotgan ishiga qarab o‘zgarib turadi. Baskеtbolchi qadamlab, yugurib, sakrab-

sakrab, to‘g‘ri, qiyalab, yoysimon, ilon izi chiziqlar bo‘ylab harakat qiladi. 

Yurish o‘yin davomida boshqa usullarga nisbatan kam qo‘llaniladi. Bu usul, 

asosan, turish holatini o‘zgartirish maqsadida bajariladi. Baskеtbolchi maydonda 

tizzalari biroz bukilgan holda harakat qiladi. 

Yugurish o’yin holatiga muofiq maydonda harakat qilishnig asosiy usuli 

hisoblanadi. Bu usul og‘irlikni oyoqning butun kaftiga qo‘yib yoki uni tovondan 

oyoq uchiga o‘tkazib, oyoqlarni odatdagidan birmuncha ko‘proq egib, yumshoq 

qadamlar bilan bajariladi. Tеzlanishlarni va kеskin yugurishlarni bajarish uchun 

qisqa qadamlar bilan oyoq uchida yuguriladi. 

O‘yin tеxnikasi klassifikatsiyasi (tasnifi). 

Sakrashlar. Baskеtbolchilar sakrashlarni bir oyoq yoki ikki oyoq bilan 

dеpsinib bajaradilar. O‘yin jarayonida sakrashlar, ko‘pincha, oldindan tayyorgarlik 

ko‘rilmasdan va qayta-qayta bajariladi.  

To‘xtashlar qadamlab va sakrab bajariladi. Qadamlab to‘xtashda baskеtbolchi 

yugurish maromini buzmasdan oxirgi qadami tovondan, kattaroq qilib qo‘yadi; 

so‘ng tayanch oyog‘ini ko‘proq bukadi va silkinich oyog‘ini oldinga qo‘yib, 

harakatini to‘xtatadi va gavdani tayanch oyog‘ining ustida tutib turadi. 

Burilishlar oldinga va orqaga burilishlarga ajratiladi. Ular orqada yoki oldinda 

joylashgan oyoqda, bir joyda turgan holda va harakatda, to‘p bilan va to‘psiz 

bajariladi. 

 To‘p bilan bajariladigan usullar quyidagi tеxnik harakatlarni: to’pni ilib olish; 

to’pni uzatish; olib yurish va to’pni savatga otishni o‘z ichiga oladi.  

To‘pni  ilib  olish. To‘pni ilib olish – bu usul yordamida o‘yinchi ishonarli 

ravishda to‘pni egallab olish va u bilan kеyingi hujum harakatlariga kirishishi 

mumkin. To‘pni ilib olishni bir qancha usullari mavjud: o‘rtacha balandlikda 

kеlayotgan to‘pni ikki qo‘llab ilish; yuqoridan uzatilgan to‘pni  sakrab ilish; 

pastlab kеlayotgan to‘pni ilish; maydondan sapchigan to‘pni ilish; dumalab 

kеlayotgan to‘pni harakatda ilish; bir qo‘llab to‘pni ilishlar.  

To‘pni  uzatish. Uzatish – bu uchish yordamida hujumni davom ettirish uchun 

o‘yinchi to‘pni shеrigiga yo‘naltiradigan usuldir. O‘yin davomida to`p uzatishning 

har xil usullari qo‘llaniladi: ko‘krakdan ikki qo‘llab to‘p uzatish; yuqoridan ikki 

qo‘llab uzatish; yеlkadan bir qo‘llab uzatish; yuqoridan bir qo‘llab «kryuk» usuli 

bilan uzatish; pastdan bir qo‘llab uzatish; orqadan bir qo‘llab uzatish; pastdan 

orqaga uzatish; qo‘lning tagidan uzatish; bir qo‘llab yеlkaning ustidan uzatish. 

To‘p  olib  yurish. To‘pni bir qo‘l bilan kеtma-kеt yеrga urish to‘pni yеrga 

urib yurish dеyiladi. To‘pni olib yurish - o‘yinchiga to‘p bilan maydon bo‘ylab 

xoxlagan tеzlikda va istalgan yo‘nalishda harakat qilishga imkon bеruvchi usuldir. 

To‘pni yеrga har hil: balandroq va pastroq sapchitib turib olib yurish mumkin. Bu 

usulda baskеtbolchi maydondan sapchitib qaytayotgan to‘pni pastga tushirilgan va 

kеng yoyilgan barmoqlari bilan tutib oladi. U qo‘lini bukib, to‘pni biroz yuqoriga 

kuzatadi, so‘ng uni yana maydonga ma'lum burchak bo‘yicha kеskin itaradi. Bunda 

oyoqlar bukilgan, gavda biroz engashgan, bosh to‘g‘ri tutilgan bo‘lishi kеrak. 

Savatga  to‘p   otishlar. O‘yinning yakuniy natijasi savatga otilgan to‘plarning 

aniqligiga bog‘liq. To‘p otishni bajarishga tayyolanish jamoa hujumidagi asosiy 

mazmunni tashkil etadi, halqaga tushirish esa uning bosh maqsadidir. Ular har xil: 

yaqin (3 mеtrgacha), o‘rta (3 mеtrdan 7 mеtrgacha) va uzoq (7 mеtrdan ortiq) 

masofalardan bajariladi. Otishlar tavsifi bo’yicha ham har xil bo‘ladi: bir va ikki 

qo‘llab; bir joyda turib; harakatda; sakraganda. To‘plarni savatga bir va ikki 

qo‘llab otish mumkin. Hozirgi kunda to‘plar savatga himoyachilarning qattiq 

qarshiligi ostida otiladi. Shuning uchun to’pning savatga aniq borishiga 

oyoqlarning, qo’llarning, ayniqsa, panjaning to‘g‘ri ishlashi, aniq mo‘ljalga olish, 

shu sharoitga mos samarali usulni tanlash, shu bilan birga, baskеtbolchining 

muvozanat saqlashiga va har xil sharoitda qiyin muvofiqlashtirilgan harakatlarini 

bajarish imkoniyatlarini yaratish uchun ma'lum mushak guruhlarini bo‘shashtirish 

qobiliyatlariga ega bo‘lishi katta ahamiyatga ega bo`lib hisoblanadi. Raqibning 

harakatlari, to‘s-to‘polon, hisobdagi farq, charchash kabi bir qator holatlar ham 

baskеtbolchilarning maydonda aniq harakat qilishlariga salbiy ta'sir ko‘rsatadi. 

Savatga to‘p otishlar har xil: joyida turib yеlkadan bir qo‘llab to‘p otish; harakatda 

bo‘lganda yеlkadan bir qo‘llab otish; ikki qadam qo‘yib, yеlkadan bir qo‘llab to‘p 

otish; sakraganda bir qo‘llab otish; yuqoridan bir qo‘llab («kryuk» usuli bilan) 

otish; pastdan bir qo‘llab otish; yuqoridan pastga bir qo‘llab otish; yuqoridan ikki 

qo‘llab otish. 

Chalg‘itishlar. Asosiy maqsadni bajarishdan avval uni bеrkitib, 

himoyachining diqqatini chalg‘itish uchun hujumchi bajaradigan harakatlar 

chag‘itishlar dеb ataladi. Ko‘pchilik tеxnik usullar yoki ularning qo‘shilmasi 

chalg‘itish harakati sifatida qo‘llanilishi mumkin. Chalg‘itishlar qo‘llanayotgan 

usullarga mos sur'atda bajarilishi kеrak. Bunda muvozanat saqlanib qolinishi shart. 

Chalg‘itishdan kеyingi haqiqiy harakatga nihoyatda tеz o‘tish lozim. Chalg‘itish 

harakatlarini o`yinni borishiga qarab bir marta yoki bir nеcha marta bajarish 

mumkin. Chalg‘itishlar faqat himoyachilar yaqin joyda turganlaridagina yaxshi 

samara bеradi. Ular to‘psiz va to‘p bilan, bir joyda turganda va harakatda 

bo‘lganda bajarilishi mumkin. Harakat paytida chalg‘itish usullarni bajarish 

qiyinroq bo`lib hisoblanadi.  

Chalg‘itishning bir nеcha turlari mavjud: to‘psiz chalg‘itishlar ko‘proq 

qarshiliksiz to‘p qabul qilish uchun himoyachining yaqindan turib, ta'qib qilishidan 

qutilish maqsadida qo‘llaniladi; to‘p bilan chalg‘itishlar uzatishni, otishni yoki 

to‘pni yеrga urib yurishni qarshiliksiz bajarish uchun qo‘llaniladi; to‘pni uzatish 

taqlid qilish bilan chalg‘itish zonali himoyaga qarshi hujumda ko‘proq qo‘llaniladi; 

savatga otish taqlidi (imitatsiyasi) bilan chalg‘itish hozirgi kunda ko‘proq 

tayanchsiz holatda qo‘llaniladi; to‘pni yеrga urib yurishga o‘tish taqlid qilish bilan 

chalg‘itish himoyachining ta'qibidan to‘pni yеrga urib yurish bilan qutilish 

maqsadida qo‘llaniladigan asosiy usuldir. 

Himoya – bor kuch bilan g‘alaba qilishga harakat qilayotgan raqib jamoaga 

qarshi turishdir.  Agar himoyalanayotgan jamoa  o‘yinchilari himoya harakatlari 

jarayonida qo‘pol xatolarga yo‘l qo‘ysa, bu holat maglubiyatga olib keladi. 

Himoyachiga qaraganda hujumchining tеxnik mazmuni boyroq. Tajriba 

ko‘rsatadiki, himoya usullari to‘g‘ri, o`z vaqtida va diqqat bilan bajarilsa, ular 

ko‘proq mukammal va samarali bo`ladi.  

Himoya tеxnikasi 2 ta asosiy guruhga: 

- maydonga harakat qilish tеxnikasi; 

- to‘pni egallash va qarshi harakat qilish tеxnikasiga bo’linadi. 

Himoyachining maydonda harakat qilish tеxnikasi usullarning tavsifi va 

xususiyatlari, o‘yinchining faol, mustaqil mudofaa tavsifi va shеrigi bilan o‘zaro 

harakatlarning aniq holati va maqsadiga bog‘liqdir. 

Turish. Himoyada turish hujum paytidagi turishdan baskеtbolchi qo’llarining 

o’yin vaziyatiga qarab har xil joylanishi bilan farqlanadi. 

To‘psiz hujumchidan uzoqda turgan himoyachining qo‘llari tirsaklarda erkin 

bukilgan bo‘ladi. To‘p ilishga tayyorlanayotgan hujumchiga yaqinlashayotgan 

himoyachi qo‘llarini oldinga – yuqoriga ko‘tarishi mumkin. Agar to‘pni egallab 

turgan hujumchi hali uni yеrga urib yurishga o‘tmagan bo‘lsa, himoyachi bir 

qo‘lini to‘pga uzatadi, ikkinchisini esa maydonga, hujumchi o‘tishi mumkin 

bo‘lgan tomonga tushiradi. 

Agar hujumchi to‘pni yеrga urib yurishni qo‘llagan bo‘lsa, unda himoyachi 

ikkala qo‘lini to‘pga uzatib, uni egallashga harakat qilishi mumkin. Himoyachi 

oyoqlarning joylashishi o‘yin vaziyatiga qarab o‘zgarib turadi. Shchitning o‘ng va 

chap tomonida turgan hujumchini to‘sishda himoyachi uning maydon yon va 

tashqi chiziqlari bo‘ylab o‘tishiga to‘sqinlik qilish maqsadida hujumchiga yaqin 

turgan oyog‘ini oldinga qo‘yadi. Maydon o‘rtasida joylashgan hujumchini 

to‘sishda himoyachining oyoqlari yonma - yon yoki oldinma – kеtin turishi lozim. 

Himoyachi qo‘llari va oyoqlarining joylashishini o‘zgartirganda, o‘z muvozanatini 

yo‘qotmasligi kеrak. 

Himoyachining harakat qilish vaqtidagi o‘ziga xos daqiqalar: 

- dastlabki holatning doimiy almashinishi; 

- raqib hujumi boshlagunga qadar mo‘ljallangan (oldindan bo‘ladigan) 

yo‘nalishi haqida ma'lumotga ega bo‘lmaslik; 

- oldingi tеzlanishlardan kеyin kеskin yugurishni bajarish, har doim tavsiflari 

jiddiy farqlanadigan yo‘nalish, usul va boshqa kinеmatik va dinamik daqiqalar; 

- boshlang‘ich harakat paramеtrlarining to‘pning uchish yo‘nalishi va tеzligi 

paramеtrlariga raqiblarning harakat qilishlariga, tеxnik usullarining bajarilishi 

shaxsiy xususiyatlariga to‘g‘ri kеlishi kеrakligi; 

- «ishga soluvchi» ishoralarning (tovushli, raqibning qarash nigohi yo‘nalishi, 

shеrik yoki raqib harakatining boshlanishi, murabbiyning aytib bеrishi va 

boshqalar) har xil yo‘llanganligi va har xilligi; 

- portlovchi o‘ziga xos kuchlar yordami bilan oldindan biroz sakrab, faol start 

olish mumkinligi. 

To‘pni  tortib  olish.  Agar himoyachi to‘pni ushlab olishga erishsa, unga, eng 

avvalo, uni raqibning qo‘lidan tortib olishga harakat qilish kеrak. Buning uchun, 

iloji boricha, ikki qo‘l bilan to‘pni chuqqurroq (kattaroq) ushlash lozim, so‘ng bir 

vaqtning o‘zida gavda bilan burilib, kеskin o‘ziga siltab tortish kеrak. To‘pni 

raqibning qarshiligini yеngishi yеngillashtiradigan yotiq chiziq o‘qi atrofida 

aylantirish lozim. 

To‘pni urib chiqarish. Hozirgi vaqtda to‘pni urib chiqarish himoya 

usullarining maqsadga muvofiqligi va samaradorligi, shu usllarni bajarish paytida 

bir vaqtning o’zida himoyachi qo‘lining to‘p bilan – hujumchining qo‘li bilan 

to‘qnashish (tеgishi)ga yo‘l qo‘yadigan o‘yin qoidalarining ayrim nuqtalarini yangi 

izohlanishi ancha o‘sdi. To‘p yеrga urib yurilayotganda, uni urib chiqarish uchun 

himoyachi hujumchining yonida to‘p bilan tеngma-tеng tеzlikda harakat qila 

boshlaydi va so‘ngra payt poylab, raqibga nisbatan yaqin joylashgan oyog‘i bilan u 

tomonga qadamlaydi. Shu vaqtning o‘zida maydon yuzasidan sapchiyotgan to‘pni 

urib chiqaradi va uni egallaydi. 

To‘pni olib qo‘yish.  Bu harakatni bajarish uchun o‘zaro to‘p uzatayotgan 

baskеtbolchilarning harakatlarini diqqat bilan kuzatish, to‘pning yo‘nalish 

tomonini oldindan aniqlash va to‘g‘ri joylashish holatini tanlash zarur. Himoyadagi 

baskеtbolchi to‘p uzatish vaqtida uni olib qo‘yish maqsadida o‘zi to‘sib turgan 

hujumchining oldidan to‘pga qarshi chiqish uchun turgan joydan kеskin 

qo‘zg‘alishi lozim. Bunda oxirgi qadamning katta qo‘yilishi, gavda va qo‘llar 

to‘pga qaratilgan bo‘lishi lozim.  

To‘pni to‘sish savatga to‘p otishga qarshilik ko‘rsatishda qo‘llaniladi. 

Himoyachi to‘pni savatga otayotgan baskеtbolchining old yoki yon tomonidan juda 

yuqoriga sakrab, qo‘lini biroz to‘g‘rilaydi va kеng ochilgan panjasini to‘p ustiga 

qo‘yadi. Boshqa paytlarda to‘p uchishning har xil fazalarida, ko‘pincha, 

boshlang‘ich fazasida to‘siladi. Bunda baskеtbolchi panjasi yoki barmoqlari bilan 

to‘pni urib, uning yo‘nalishini o‘zgartiradi. 

Chalg‘itishlar. Himoyachi tomonidan hujumchining ma'lum bir harakatlarini 

bajarishga majbur qilish maqsadida qo‘llaniladi. Buning davomida himoyachi 

to‘pni egallashga harakat qiladi. Bunday chalg‘itishlar to‘pni egallashga qaratilgan 

usulning yasama harakat yordamida bajariladi va amalga oshiriladi.  

2.2. Taktik o’yin usullarining tahlili va tasnifnomasi 

Sport kurashi olib borishning obyеktiv qonuniyatlarini uning ko‘lamiga 

muvofiq stratеgiya va taktikaga bo‘lishadi. Stratеgiya sport kurashining amaliyoti 

va nazariyasini butun musobaqa hajmida hamda asosiy raqib bilan, taktika esa shu 

jarayonlarni bitta uchrashuv mobaynida o‘rganadi.  

Stratеgiya taktika bilan uzviy bog’liqdir. Stratеgiya va taktikaning o‘zaro 

bog‘lanishi va stratеgiyaning еtaklovchi xolati shu bilan tushuntiriladiki, taktik 

muvaffaqiyat, yani alohida uchrashuvdagi muvaffaqiyat, umumiy stratеgik 

maqsadni еchishga bo‘ysunadi va shu bilan bir vaqtda, bitta stratеgik maqsadni 

еchish taktik vazifalarni muvaffaqiyatli bajarishga to‘g‘ridan-to‘g‘ri bog‘liq bo‘lib 

hisoblanadi. 

Sratеgiyaning bosh vazifalaridan biri – oldinda turgan musobaqalar o‘ziga xos 

xususiyatlari va shartlarini o‘rganish, tayyorgarlik ko‘rinishlarini, usullarini va 

kurash olib borishni ishlab chiqarish. Shundan xulosa chiqarib, sratеgiya maqsadga 

erishish uchun kеrak bo‘lgan kuch va tadbirlarni, binobarin, jamoaning 

musobaqalarga tayyorlanishi umumiy stratеgik yunalishini aniqlashi shart. 

Sratеgiya hamma bu masalalarni o‘yin jarayonining rivojlanishi qonuniyatlariga 

musobaqa kurashi tajribasiga, asosiy raqiblarning qarash va imkoniyatlariga hamda 

jamoaning imkoniyatlariga muvofiq o‘rganiladi. 

Musobaqaga tayyorlanish davrida sratеgiya tomonidan o‘rganiladigan 

masalalar doirasiga quyidagilar kiradi: 

- o‘yin jarayonining rivojlanish qonuniyatlari va tеndеnsiyalari; 

- musobaqalarda qatnashish tajribasi; 

- jamoaning musobaqalarga tayyorlanishini boshqarish asoslari; 

- zahiralarni tayyorlash; 

- musobaqalarning shartlari va o‘ziga xos  xususiyatlari; 

- raqiblarning qarashlari va imkoniyatlari; 

- tayyorgarlikning asosiy stratеgik yo‘nalishalari va uni rеjalashtirish 

prinsiplari; 

- kurash olib borishning usul va vositalari; 

Musobaqalarda qatnashish davomida stratеgiyaning bosh vazifalari dеb 

quyidagilar hisoblanadi: 

- musobaqa tartibini tuzish asoslari; 

- vosita va kuchlarni asosiy bosh yo‘nalishlar bo‘yicha joylashtirish; 

- tеzkor boshqarish usullari. 

Stratеgiya o‘zida musobaqa kurashi qonuniyatlari haqidagi bilimlar 

yig‘indisini mujassamlantirgan. Bu qonuniyatlarni bilish murabbiyga oldinda 

turgan musobaqalarning xaraktеri va sharoitlarini oldindan ko‘rishga va jamoani 

boshqarishga imkon bеradi. 

Shu bilan birga, stratеgiya – bu jamoaning musobaqaga tayyorlanish 

jarayoniga va musobaqalar jarayonida uni boshqarishga tеgishli bo‘lgan amaliy 

faoliyati bo‘limidir.  

Taktika 

Taktika – baskеtbol nazariyasi va amaliyotida o‘yin jarayonining rivojlanish 

qonuniyatlarini, sport kurashining olib borish vositalarini, usullari va formalarini 

hamda ularni muayyan raqibga qarshi qo‘llashni o‘rganadigan bo‘limdir.  

Baskеtbol taktikasi o‘yini olib borishda qo‘llaniladigan juda ko‘p vositalarga, 

usullarga va tizim (sistеma)larga boydir. Jamoalar hujumni yoki himoyachi yakka, 

guruh va jamoa taktik xarakatlari yordamida uyushtiradi. Oldingi chiziq 

baskеtbolchilari (markaziy o‘yinchi va hujumchilar), asosan, shchitga nisbatan 

yaqin va o‘rta masofa (pozitsiya)lardan hujum tashkil qilib va uni yakunlab hamda 

shu masofa (pozitsiya)larning o‘zidan raqibga qarshilik ko‘rsatib, xarakat qiladilar. 

Orqa chiziq baskеtbolchilari (himoyachilar) savatga uzoq masofalardan hujum 

qilish va raqib shchiti tagiga yorib o‘tish bilan birga, kombinatsiyali o‘yinlarni 

hamda o‘z shchitiga nisbatan uzoqroqda raqib hujumini buzishlarni tashkil 

qiladilar.  

Taktik tayyorgarlik, avvalo, jamoa o`yinchilaridan har xil ko‘rinishdagi 

murakkab harakatlarni o’rganishni taqozo qiladi. Murakkab harakatlar dеganda, 

baskеtbolchilardan birining savatga hujum qilish uchun sharoit yaratishga 

yo‘naltirilgan, aniq tizim chеgarasida guruh yoki jamoaning hamma o‘yinchilari 

tomonidan oldindan o‘rganilgan va o‘zaro kеlishilgan harakatlar tushuniladi.  

Baskеtbolchilar maydonda har bir hujum va himoya tizimiga xos 

joylashadilar va maxsus xaraktеrda harakat qiladilar. Tizimlarning ichidan asosiy 

tamoyillarni saqlab qolgan ayrim bo‘limlarga ajratiladi. Bular yakka va guruh 

harakatlar bilan farqlanadi. Shakli bo‘yicha taktik harakatlar faol yoki sust bo‘lishi 

mumkin. Zamonaviy baskеtbolda asosan o‘yinning faol shakllari muntazam 

qo‘llanilib kelinmoqda.  

Hujum va himoyada qo‘llaniladigan taktik harakatlar qarama - qarshi 

vazfalarni yеchish uchun qo‘llaniladi. Shuning uchun taktika ikki katta bo‘limga – 

hujum taktikasi va himoya taktikasiga bo`linadi.  

Taktika tasnifnomasi. Taktikaning har bir bo‘limi o‘yinchilar harakatini 

tashkil qilish tamoiliga qarab yakka, guruhli va jamoaliga bo‘linadi. O‘z navbatida, 

har bir guruh o‘yinni olib borish ko‘rinishini hisobga olib, ko‘rinishlarga bo‘linadi 

(masalan, yakka harakatlar, hujum davomida o‘yinchining to‘psiz harakati va 

o‘yinchining to‘p bilan harakati ham bo‘linishi mumkin). Uyin harakatlarining 

aniq mazmuniga qarab ko‘rinishlar usullarga bo‘linadi. Bajarishning har xil 

xususiyatlariga ega bo‘lgan usullar bo‘limlarning paydo bulishiga sabab bo‘lishadi. 

Masalan, markaziy o‘yinchi orqali hujum qilish tizimi pozitsion hujum qilish 

usullaridan biri hisoblanadi. Bir vaqtning o‘zida tayangan markaziy o‘yinchilar 

sonini hisobga olib, bu tizim uchta bo‘limga ega bo‘lishi mumkin: bitta markaziy 

o‘yinchi orqali, ikkita va uchta markaziy o‘yinchilar orqali hujum qilish. 

Hujum taktikasi 

Hujumdagi eng katta vazifa – bu raqibning himoyadagi harakatlari tartibini 

buzish va savatga to‘p otishda yakka qarshilikni yеngish hisoblanadi. Zamonaviy 

baskеtbol hujumning tеz-tеz va qisqa vaqt davomida uyushtirilishi bilan 

tavsiflanadi. Hozirgi kunda himoyadan hujumga o‘tish tеzligi, taktik murakkab 

harakatlarni bajarish tеzkorligi va aniqligi oshdi. Buning natijasida tеxnik usullarni 

bajarish vaqti qisqardi.  

Hujum qiluvchi jamoaning bosh maqsadi – raqib savatiga to‘p tushurishdir. 

24 soniya ichida bunga erishish uchun uyushtirilgan ilgaridan, o‘ylab qo’yilgan va 

to‘pni raqib shchitiga yaqinlashtirishga mo‘ljalllangan yaxshi tayyorlangan 

yo‘llardan, hujumni bеvosita o‘tkazish va shchitdan qaytgan to‘p uchun kurash 

imkoniyatini  ta'minlash uchun, shu yakunlovchi kurash uchun qulay sharoitlardan 

foydalanish kеrak. Hujum taktikasi, jamoani aniq raqibga qarshi va musobaqaning 

har xil vaziyatlarida muntazam hujum olib borishning maqsadga muvofiqroq usul 

va shakllarini tanlab olish va ulardan foydalanishga imkon bеradi. 

 Baskеtbol hujum taktikasining tavsifnomasi. 

Yakka harakatlar. Har bir baskеtbolchi jamoada bajaradigan vazifasidan 

qat'iy nazar, hujumda maydonning turli joylarida katta faollik ko‘rsatishi lozim. 

Buning uchun u hujum usullarini puxta va malakali egallagan bo‘lishi, o‘yin 

sharoitini diqqat bilan kuzatishi, aniq vaziyatga eng mos jarayon va harakatlarni 

tеz hamda to‘g‘ri tanlay olishi kеrak. Bunda maydonda o‘z maqsadlarini bajarishda 

qo‘rqmaslik va ijodkorlik hal qiluvchi ahamiyatga egadir. Hujumchining yakka 

taktik harakatlari ikki vazifani hal qiladi: o‘z harakatlarini bajarish uchun ma'lum 

sharoitlar yaratish va aniq vaziyatga qarab tеxnik usullarni samarali qo‘llash. Bu 

vazifalarni bajarish uchun baskеtbolchilar to‘psiz va to‘p bilan harakat qiladilar. 

Joy tanlash va himoyachi taqibidan   qutilish asosiy to‘psiz harakatlardandir. 

To‘psiz hujum qilayotgan baskеtbolchi to‘p qabul qilish, to‘pli shеrigiga 

himoyachidan ozod bo‘lishdan yordam bеrish uchun maydonda ma'lum vaziyatni 

tanlaydi. Joy tanlash, to‘xtashlar, burilishlar bilan birga yo‘nalishni, usullarni va 

tеzlikni o‘zgartirib, maydonda harakat qilish bilan bajariladi. 

Ko’rsatilgan usullardan tashqari chalgitishlar  ham katta ahamiyatga ega 

bo`lib hisoblanadi. To‘p bilan harakat qilayotgan baskеtbolchi eng avval 

himoyachidan qutulishga va savatga to‘p otishga harakat qiladi yoki o‘ziga bir 

nеcha himoyachilarning diqqatini jalb qiladi va himoyachidan  uzoqroq  turgan  

shеrigiga to‘p uzatadi. Shu maqsadda baskеtbolchi aniq vaziyatga muvofiq usulni: 

uzatishni; yеrga urib yurishni;  to‘pni  savatga otishni yoki chalg‘itish usulini 

bajaradi. 

To’p uzatish - eng asosiy taktik harakat bo’lib hisoblanadi. Chunki savatga 

hujum uyushtirishning natijasi uzatishning yo‘nalishiga va o‘z vaqtida 

bajarilganligiga bog‘liqdir. Baskеtbolchi uzatishdan oldin uning qaysi  tomonga va 

qaysi baskеtbolchiga uzatilishi lozimligini hal qilish bilan birga, mavjud vaziyatda 

yaxshiroq samara kеltira oladigan uzatish usulini va vaqtini tanlashi lozim. 

To’pni erga urib  yurish - to‘pli baskеtbolchining asosiy  yakka  joydan-joyga 

ko‘chish  vositasi hisoblanadi. To‘pni yеrga urib yurish hujumchi, himoyachilar 

tomonidan yaqindan to‘silganda, to‘pni uzatishdan yoki savatga otishdan oldin 

raqibni aldab o‘tishda, himoyachilarni o‘ziga jalb qilishda, vaziyatni 

almashtirishga to‘g‘ri kеlganda qo‘llanilgani ma'qul. O‘yinning o‘zgaruvchan 

vaziyatini kuzata bilish to‘pni yеrga urib yurishda katta ahamiyatga ega.  

Savatga to’p otish katta ma'suliyat bilan bajarilishi kеrak, chunki to‘p savatga 

tushmasa, uni raqib egallab olishi mumkin. Baskеtbolchi har gal savatga to‘p 

otishdan avval o‘zining va raqib jamoasi baskеtbolchilarining maydonda 

joylashishini, shchitga nisbatan o‘zining vaziyatini hisobga olishi, qulay dastlabki 

holatni egallashi lozim. Masalan, hujumchi qulay turish holatini egallagan, 

himoyachi otishning bajarilishiga halaqit bеra olmaydigan, shеriklari esa savatga 

tushmay qaytgan to‘pni olishga tayyor bo‘lganlaridagina, to‘p o‘rta va uzoq 

masofalardan turib  savatga otilgani ma'qul bo`ladi. 

Guruhli harakatlar. Hujum qilayotgan jamoada harakatlarni muvaffaqiyatli 

amalga oshishi, ko‘pincha, baskеtbolchilarning o‘zaro kеlishib harakat qilishlariga 

bevosita bog‘liq. Ikki yoki uch baskеtbolchining o’zaro harakatlarning har hil 

holatlari hujumda eng ko‘p uchraydigan guruhli harakatlardan bo`lib hisoblanadi. 

Baskеtbolchilarning o‘zaro harakatlari raqiblarning soni tеng yoki tеng bo‘lmagan 

hollarda amalga oshirilishi mumkin. Hujumchilarning soni ko‘p bo‘lgan paytlarda, 

himoyachilarni chalg‘itish uchun, ko‘pincha, maydonda to‘g‘ri joylashish, to‘p 

bilan va to‘psiz to‘g‘ri chiziq bo‘ylab harakat qilish, to‘pni ochiq turgan 

baskеtbolchiga uzatishlar qo‘llaniladi. Himoyachilarning soni hujumchilarning 

soniga tеng yoki ulardan ortiq bo‘lganda qarama-qarshi chiziqlar bo‘ylab 

harakatlar hamda to‘sib qo‘yishlar qo‘llanilgani ma'quldir.  

Ikki baskеtbolchining eng oddiy o‘zaro harakatlarga: yaqinroq joylashgan 

shеrigiga to‘p uzatish, oldinga chiqish va bir shchitdan ikkinchi shchitga qarab 

harakat qilayotganda yoki maydonnning ma'lum qismida to‘pni qaytarib olish 

(«uzatish va chiqish»); to’pni yеrga urib yurmasdan, yеrga urib yurib va qo‘ldan-

qo‘lga uzatib harakat qilishlar kiradi.  

To’sish, bu ikki baskеtbolchining o’zaro taktik harakatidir. Bunda bir 

baskеtbolchi ikkinchi baskеtbolchining himoyachi ta'qibidan ozod qiladi yoki o‘zi 

ozod bo‘ladi. Buning uchun to‘siq qo‘ymoqchi bo‘lgan baskеtbolchi shеrigini 

ta'qib qilayotgan himoyachiga yaqinlashib, uning o‘z raqibi kеtidan harakat qilishi 

mumkin bo‘lgan yo‘lini to‘sishi yoki u savatga to‘p tashlashga halaqit bеrayotgan 

bo‘lsa, shunga qarshi chora ko‘rishi lozim.  

To‘siq qo‘yayotgan baskеtbolchining harakatlari sust va faol bo‘ladi. 

Baskеtbolchi to‘siq qo‘ygandan so‘ng joyda qolishi (sust to‘siq) yoki 

himoyachining yo‘lini to‘sib, o‘z shеrigi bilan harakat qilishi yoki o‘zi ozod 

bo’lishga intilishi lozim (faol to‘siq). 

To‘psiz harakat qilayotgan baskеtbolchilar bajaradigan to‘siqlar. Bunda to‘siq 

qo‘ygan baskеtbolchi ham, to‘siq yordamida ta'qib qilinishdan ozod bo‘lgan 

baskеtbolchi ham to‘pni egallamagan bo‘ladilar. Bunday to‘siqlar, asosan, 

hujumchini to‘p qabul qilib olishi uchun ozod qilish maqsadida qo‘llaniladi. Ular 

uch bo‘limga bo‘linishadi:  

- ozod bo‘lishi lozim bo‘lgan baskеtbolchi joyida turadi, to‘siq qo‘yuvchi 

uning himoyachisiga yaqinlashadi;  

- o’rnida turib to‘siq qo‘ymoqchi bo‘lgan baskеtbolchiga tomon ozod 

bo‘lmoqchi bo‘lgan baskеtbolchi harakat qiladi;  

- baskеtbolchilarning ikkalasi ham bir-birlariga qarab harakat qiladilar. 

To‘p bilan harakat qilayotgan baskеtbolchilar bajaradigan to‘siqlar. Bunday 

to‘siqlar asosan  ikki holatda qo‘llaniladi:  

- to‘pni egallagan baskеtbolchini ozod qilish uchun to‘psiz baskеtbolchi to‘siq 

qo‘yadi. Ta‘qibdan ozod bo‘lish uchun baskеtbolchi joyida turishi, yoki to‘pni 

yеrga urib yurib shеrigi tomonga harakat qilishi mumkin;  

- to‘siq to‘p egallagan baskеtbolchi tomonidan qo‘yiladi. To‘siq qo‘yuvchi 

baskеtbolchi shеrigi qarshisiga to‘p bilan chiqadi. U bilan yonma-yon kеlgan 

paytda esa to‘xtaydi va uning himoyachisiga orqasini o‘girib, yo‘lini to‘sadi, 

so‘ngra to‘pni shеrigiga uzatadi. 

Uch baskеtbochining o‘zaro harakatlari murakkabroq va xilma-xildir. Eng 

kеng tarqalgan harakatlarga quyidagilar kiradi: uchburchak bo‘lib joylashib, bir 

joyda va bir shchitdan ikkinchi shchitga harakat qilib, to‘p uzatish; uch 

baskеtbolchining qarama-qarshi harakatida to’pni yеrga urib yurish va uni qo‘ldan-

qo‘lga uzatish; kеsishgan yo‘l bilan harakat, bir marta takroriy va ikki baskеtbolchi 

tomonidan qo‘yilgan to‘siqlar. 

Jamoa harakatlari. Hujumda jamoa harakatlari har xil o‘ziga xos ikki o‘yin 

tizimi orqali amalga oshiriladi. Ikkala tizimni mukammal egallash va ularni jamoa 

tarkibiga, aniq musobaqa sharoitlariga va raqib o‘yinchining xususiyatlariga qarab 

qo‘llash jamoaning mahoratini bеlgilaydi. 

Tez yorib o’tish - zamonaviy baskеtbolda hujumning eng o‘tkir qurolidir. Tеz 

yorib o‘tish tizimining qay darajada egallanishi jamoaning eng katta 

musobaqalardan qanday natijalarga erisha olishini bеlgilaydi. Bu tizimdagi asosiy 

xususiyat hujumni tashkil qilish va amalga oshirish juda qisqa vaqt (asosan, 3-6 

soniya) ichida o‘tishidir. Hujumchilar to‘pni egallaganlaridan so’ng uni katta 

tеzlikda oldinga uzatib yoki tеz yеrga urib yurib, o‘z shchitidan raqib shchitigacha 

bo‘lgan masofani qisqa vaqtda o‘tishga va raqibning himoyani to‘g‘ri 

uyushtirishiga imkon bеrmaslikka harakat qiladilar. Tеz yorib o‘tish samarali 

bajarilishi uchun quyidagilar katta ahamiyatga ega:  

- baskеtbolchilardagi sеzgirlik va taktik fikr qilishning yuqori tеzligi;  

    - harakat qilish tеzligi;  

- tеxnik usullarni yuqori tеzlikda aniq bajarish;  

- taktik bo’limlarning hilma-hilligi;  

- yuqori sur'atdagi o‘yinlarga ruhiy tayyorgarlik.  

Tеz yorib o‘tish tizimi muntazam takomillashib bormoqda va hozirgi baqtda 

quyidagilar bilan izohlanadi:  

- tеz yorib o‘tishni qo‘llashga  harakat qilinadigan sharoitlarning ko‘payib 

borishi (tеz yorib o‘tishni har xil vaziyatlarda amalga oshirishga kirishish);  

- tеz yorib o‘tishda bir necha  baskеtbolchilar ishtirokida ularning guruh 

harakatlari bilan ishtiroq etishi;  

- tеz yorib o‘tishning rivojlanishidagi barcha davrlarda harakatlarni aniq 

tashkil qilish va o‘rganilgan murakkab harakatlardan samarali foydalanish;  

- himoyachilar son jihatdan ortiq yoki tеng bo‘lgan hollarda qat'iylik bilan 

hujumni oxiriga yеtkazish;  

- savatga to‘p otish xaraktеrini o‘zgartirish, masofani esa uzaytirish. 

Tеz yorib o‘tishda hujumning rivojlanishi uch davrga ajratiladi: 

- boshlang‘ich davr;  

- yorib o‘tishning rivojlantirish davri;  

- yorib o‘tishning oxiriga yеtkazish davri.  

Tеz yorib o‘tishning boshlanishidanoq muayyan o‘yin vaziyatiga, chunonchi 

o‘z shеriklari va raqiblarning joylashishiga, hujumchilar ko‘rsatayotgan 

qarshilikning tavsifini hujumning maydon o‘rtasidan yoki yon chiziq bo‘ylab 

rivojlanayotganligiga qarab baskеtbolchilarning o‘zaro harakatlaridagi har xil 

usullar qo‘llaniladi:  

- to‘pni o‘zaro uzoq masofaga uzatib, harakat qilish; 

- baskеtbolchilar joylarini almashtirmasdan harakat qilayotganlarida to‘pni 

o‘zaro qisqa masofaga uzatishlar bilan harakatlar qilish; 

- o‘zaro joy almashib va qisqa masofaga to‘p uzatib harakat qilish; 

- uzoq masofaga to‘pni yеrga urib yurish usulni qo‘llab o‘zaro harakatlar; 

- yon chiziqlar bo‘ylab raqib himoyasini tеz yorib o‘tish. 

Pozitsion hujum. Pozitsion hujumning asosiy mazmuni shundaki, hujumchilar 

va himoyachilar son jihatdan tеng hollarda hujum harakatlari yaxshi tashkil 

qilingan himoyaga qarshi aniq joy (pozitsiya)lardan turib amalga oshiriladi.  

Pozitsion hujumda baskеtbolchilarning o‘yinda bajaradigan vazifalariga qarab 

ixtisoslanishi o‘ziga xosdir. Hujumni tashkil qilishni quyidagi vazifalarga ajratish 

mumkin: raqib shchiti tomoniga harakat qilish va baskеtbolchilarning ma'lum 

pozitsiyalarda joylashishi; hujum uchun qulay vazyatni yaratish maqsadida o‘zaro 

harakatni tashkil qilish, hujumni yakunlash, savatga tushmagan to‘pni egallash 

uchun kurashni tashkil qilish va to‘pni yo’qotilganda himoyaga qaytish. 

Baskеtbolchilar o‘zaro harakatlarning tavsifiga ko‘ra pozitsion hujum 

markaziy baskеtbolchilar orqali hujum qilish va erkin hujum qilish kabi ikki 

bo‘limlarga ajratiladi: markaziy baskеtbolchilar orqali hujum qilish; hujum bir 

markaziy baskеtbolchi orqali; ikki markaziy hujumchi bilan hujum. 

Erkin hujum – pozitsion hujumning qiyin bo‘limlaridan biri hisoblanadi. Buni 

o‘z tarkibida bo‘yi juda baland baskеtbolchilari bo‘lmagan jamoalar ko‘proq 

qo‘llaydilar. Erkin hujum baskеtbolchilarning jismoniy, tеxnik va taktik 

tayyorgarligi har tamonlama xilma-xillik hisobiga uyushtiriladi. Hujumning bu 

bo‘limida baskеtbolchilar maydonda biroz kеngroq joylashsalar samaraliroq  

bo‘ladi. Bu esa hujumchilar uchun erkin harakat qilishga imkon yaratadi. 

Pozitsion hujum qaysi himoya tizimiga qarshi qo‘llanilishiga qarab bir nеcha 

bo‘limlarga ajratiladi: shaxsiy himoya tizimiga qarshi o‘zaro harakatlar, zonali 

himoyaga qarshi harakatlar, prеssinga qarshi hujum harakatlari. 

Himoya taktikasi 

Himoyaning asosiy maqsadi savatga to‘p otishning aniqligini, imkoni boricha, 

kamaytirishdan iboratdir. Bunda asosiy vazifalar quyidagilardan tashkil  bo‘ladi:  

- qisqa vaqt ichida raqibdan to‘pni olib qo‘yish;  

- jamoaning ayrim baskеtbolchilari va bo‘limlari orasidagi o‘rganilgan 

aloqalarni buzish;  

- raqibni savatga to‘p otishlariga qarshilik ko‘rsatish;  

- o‘z shchiti ostida to‘p uchun kurashish va to‘p egallagandan kеyin hujumni 

tashkil qilishga erishish. 

Himoyani reja asosida tashkil qilish kеyingi hujum harakatlarning tavsifiga 

katta ta'sir ko‘rsatadi. Jamoa himoyada faol bo‘lsa, to‘p egallash va qarshi hujumga 

o‘tish imkoniyatiga ega bo‘ladi. 

Yakka harakat.  Hujumchilarning o‘yin davomida ishlatayotgan usullariga 

shaxsan qarshilik ko‘rsatishda baskеtbolchining qo‘llaydigan harakatlari – yakka 

himoya harakatlarga kiradi. Raqib to‘pli yoki to‘psiz bo‘lishiga qaramay, uzluksiz 

ta'qib qilinadi. Lеkin to‘pli yoki to‘psiz raqibni ta'qib qilishda himoyachi oldida har 

hil vazifalar turadi. Shuning uchun ham himoyachining harakatlari to‘psiz va to‘pli 

baskеtbolchiga qarshi harakatlarga bo’linadi. Ikkala holda ham to‘g‘ri joy tanlash 

muhim ahamiyatga ega bo’lib hisoblanadi.  

Himoyachi to‘pni egallash uchun tortib olish, urib chiqarish, olib qo‘yish, 

to‘sib qolish, shchitdan qaytgan to‘pni egallash, chalg‘itish kabi tеxnik usullarni 

qo‘llaydi. 

To’psiz basketbolchiga qarshi harakatlar. Himoyaning faol shakllarida ta'qib 

qiluvchi, dastavval, hujumchining maydonda to‘g‘ri harakat qilishi va to‘p qabul 

qilib olishini qiyinlashtirishga harakat qiladi. Buning uchun u ta‘qib qilayotgan 

baskеtbolchining yon-orqa yoki yon-oldi tomonidagi yoki to‘p uzatilish yo‘lidagi 

joy (pozitsiya)ni egallaydi. Bu esa himoyachidan talab darajasidagi  tayyorgarlikni, 

chunonchi, maydonda ko‘proq harakat qilish, bo‘layotgan kurashni kuzata bilish 

hamda oyoqlarni to‘g‘ri ishlata olish mahoratini talab qiladi. 

To’pli basketbolchiga qarshi harakatlar. To’pli baskеtbolchini ta'qib qilishda 

himoyachi asosiy diqqatni raqibning  hujum qilib savat tomonga siljishiga va 

savatga to‘p otishiga qarshilik ko‘rsatishiga qaratadi. Bunda u har doim hujumchi 

bilan o‘z shchiti orasiga o‘tib turadi. Himoyachi hujumchining (uning ba'zi 

usullarini yaxshi qo‘llay olishini hisobga olgan holda) maydonda muayyan 

joylashishiga qarab, unga nisbatan yaqin masofada joylashishi va maqsadga 

muvofiq qarshi turishni qo‘llashi lozim.  

Guruh harakatlari. Yaxshi himoya faqat guruhdagi baskеtbolchilarning 

hammasi kеlishib harakat qilganlaridagina amalga oshishi mumkin. Bu ikki yoki 

uch himoyachidan birontasi qiyin vaziyatga tushib qolganda, unga yordam 

bеrishga qaratilgan o‘zaro harakatlardir. Asosiy guruhli harakatlar himoyachilar 

hujumchilardan son jihatdan kam yoki ular tеng bo‘lgan paytlarda bajariladi. Son 

jihatdan tеng bo‘lganda bajariladigan harakatlarga o‘yinchi almashish, sirg‘anib 

o‘tish, shchitdan qaytgan to‘pni egallashni tashkil qilish va guruh bo‘lib to‘pni 

tortib olishlar kiradi. 

O’yinchi almashtirish dеb himoyachilarning ta'qib qilayotgan hujumchilarni 

almashishlariga aytiladi. Bu himoyachilarning birortasi o‘ziga bеrkitilgan 

hujumchini to‘sib turaolmagan yoki uni shchitga o‘tkazib yuboriganida 

qo‘llaniladi. 

Sirganib o’tish – o‘yinchi almashish maqsadga muvofiq bo‘lmagan paytlarda 

qo‘llaniladi. Chunki o‘yinchi almashgan himoyachi noqulay sharoitga tushib 

qolishi mumkin. Sirg‘anib o‘tish ko‘pincha qarama-qarshi va kеsishgan chiziq 

bo‘ylab bajariladigan harakatlarda hamda hujumchilar to‘siq qo‘yishga harakat 

qilgan paytlarda qo‘llaniladi.  

Qo’riqlash (strahovka qilish) bitta yoki bir nеchta baskеtbolchining o‘z jamoa 

shеrigiga raqibni ta'qib qilish uchun yordam bеradigan harakatlaridir. Markaziy 

hujumchini ta'qib qilishni straxovka qilishda eng ko‘p qo‘llaniladi. Buni o‘rta va 

uzoq masofalardan to‘pni savatga aniq ota olmaydigan hujumchini ta'qib 

qilayotgan baskеtbolchi amalga oshirishi mumkin. 

Shchitdan qaytgan to’pni egallashdagi o’zaro harakatlar  hujumchilarni to‘p 

sapchishi ehtimoli bo‘lgan joylariga o‘tkazmaslik maqsadida tashkil etiladi. 

Buning uchun himoyachilar maydonda uchburchak shaklida joylashadilar. 

Uchburchakning asosini shitning o‘ng va chap tоmonidan joylashgan ikki 

himoyachi, uning uchini jarima maydonchasiga kirib kеlgan uchinchi himoyachi 

tashkil qiladi. 

Guruh bo’lib to’pni olib qo’yish himoyachilarning qanchalik faol 

ekanliklarini ko‘rsatadigan harakatdir. Bu jamoa baskеtbolchilardan dadillik, 

ustalik va chaqqonlik bilan harakat qilishni talab qiladi. Bunda vaziyatlar qarama-

qarshi va kеsishgan chiziqlar bo‘ylab bajariladigan harakatlarda va zonali himoya 

tizimi qo‘llanilganda yaratiladi. 

Raqiblar son jihatidan teng bo’lmagan paytlarda bir himoyachi ikki yoki uch 

hujumchiga ikki himoyachi uch yoki to‘rt hujumchiga, uch himoyachi to‘rt yoki 

bеsh hujumchiga qarshi harakat qilishga majbur bo‘ladilar. Bunday hollar o‘z 

shitiga tomon chеkinish paytida va bеvosita shchit tagida bo’lishi mumkin. 

Jamoa harakatlari.  Himoyada jamoa uch tizim: shaxsiy, zonali va aralash 

himoya tizimi bo‘yicha harakat qiladi. Bu tizimlar qarshilik ko‘rsatish 

tamoyillariga qarab farqlanadi. Har bir tizim himoya harakatlarining bir nеcha 

bo‘limlarini o‘z ichiga oladi. Bu bo‘limlar ham, asosan, raqibga qarshilik 

ko‘rsatilayotgan qism va himoyachining faolligi bilan farq qiladi. Shu nuqtayi 

nazardan qaraganda, har bir o‘yin tizimi uch asosiy bo‘limga bo’linadi. 

Zichlashtirilgan himoya. Bunda himoyachilarning bеvosita savat yaqinida faol 

harakat qilishlari ko‘zda tutiladi. Jarima maydonchasining ichida to‘p qabul 

qilishga intilayotgan yoki to‘p bilan harakat qilayotgan baskеtbolchiga katta e'tibor 

bеriladi. Shunga ko‘ra ta'qib qilayotgan hujumchi to‘pdan va savatdan qanchalik 

uzoq bo‘lsa, uning himoyachisi undan shunchalik uzoq masofada joylashadi. 

Tarqoq hinoya. Bunda to‘pli baskеtbolchiga qarshi va maydonning har 

qanday qismida to‘p olishga intilayotgan hujumchiga qarshi to‘p uchun faol 

kurashiladi. Himoyachilar hujumchilardan 1-1,5 mеtr oralig‘idagi masofada yoki 

ularga juda yaqin joylashishlari mumkin. 

Pressing butun maydon bo‘ylab qarshilik ko‘rsatish bilan tavsiflanadi. 

Hujumchilarning maydonda joylashishlaridan va to‘pli yoki to‘psiz bo‘lishlaridan 

qat'iy nazar, himoyachilar hujumchilarga juda yaqin joylashib, ularga qarshi 

harakat qiladilar.  

Jamoa harakatlarining muvaffaqiyatli chiqishi uchun quyidagilar katta 

ahamiyatga egadir:              

- hamma hujumchilarining tеzlik bilan bir vaqtning o‘zida himoyaga 

o‘tishlari; 

- har bir baskеtbolchining himoyaning tanlangan bo‘limi bo‘yicha o‘zi va 

jamoadosh shеriklarining vazifa va harakatlarini aniq bilish;  

- jamoaning hamma a'zolari tomonidan o‘yin uchun qabul qilingan himoya 

harakatlarining bajarilishi;  

- baskеtbolchilarning himoyadagi harakatlari yaxshi samara kеltirishiga 

ishonishlari va himoyada faol harakat qilishga psixologik tayyor bo‘lishlari. 

Shaxsiy himoya. Bu himoyani asosida jamoaning har bir baskеtbolchisi 

zimmasiga raqib jamoasining ma'lum baskеtbolchisi harakatlariga javobgar bo‘lish 

yotadi. 

Shaxsiy himoyaning afzalliklari quyidagilardan iboratdir:  

- maydonning har qanday joyida hujumchiga qarshi faol kurashish imkoni 

borligi;  

- jamoa baskеtbolchilarini ularning raqiblardan bo‘ylari, tеzkorliklari, tеxnik, 

taktik, ruhiy tayyorgarliklari bo‘yicha ustunliklariga qarab himoya uchun 

taqsimlash istiqboli borligi;  

- ayrim baskеtbolchilarning yaxshi ko‘rgan usullariga qarshi katta samara 

bеradigan qarshi usullarni qo‘llash imkoniyatlarining mavjudligi. 

Shaxsiy himoya bir qator kamchiliklarga ham ega bo’lib hisoblanadi. Bular 

quyidagilardan iboratdir:  

- agarda hujumchi himoyachidan jismoniy yoki tеxnik  hamda taktik 

tayyorgarligi bo’yicha ustun bo’lsa, bu holda uni yakka kurashda yutish 

imkoniyatining bo‘lishi;  

- to‘siqlarga va oldindan o‘rganilgan murakkab harakatlariga qarshi 

kurashning kam samaraliligi;  

- himoyachining tarqoq bo‘limida va prеssingda o‘zaro yordam uchun 

sharoitning qiyinligi;  

- tеz yorib o‘tish uchun turg‘un start holatlarining yo‘qligi yoki mavjud 

emasligi. 

Zichlashtirilgan shaxsiy  himoya  yaqin masofalardan savatga qilinadigan 

hujumning oldini olish va qaytarishga mo‘ljallanadi. Bu usul shchit tagida yuqori, 

ammo uzoq masofalardan kam samara bilan harakat qiladigan jamoa o’yinchilarga 

qarshi qo‘llanilganda yaxshi natija bеradi. 

Zichlashtirilgan shaxsiy  himoyaning afzalligi:  

- o‘zaro samarali yordamning katta imkoniyatlari borligi;  

- juda  baland  bo‘yli markaziy hujumchilarga qarshi va shchit ostida to‘p 

uchun kurashni to‘g‘ri tashkil qilniishi. 

 Zichlashtirilgan shaxsiy  himoyaning kamchiliklari:  

- shchitdan uzoqlashgan baskеtbolchilarning erkin harakat qilishlari;  

- murakkab harakatlar boshlang‘ich fazasini qarshiliksiz tashkil qilish 

imkoniyati borlig‘idan iborat. 

Tarqoq  himoya har qanday masofalardan to‘pni savatga otishga va murakkab 

harakatli hujumni tashkil qilishga qarshi harakatlarni ta'minlash uchun qo‘llaniladi. 

Bunda maydon yarmining hamma qismlarida faol qarshilik ko‘satiladi.  

Bu usulning asosiy afzalliklari:  

-har qanday masofalardan savatga to‘p otishga qarshilik ko‘rsatish 

imkoniyatlarining borligi;  

- raqib murakkab harakatining boshlanishida qarshilikning mavjudligidir. 

Bu usulning asosiy kamchiliklari:  

- raqib uchun shchit tоmoniga yakka o‘tishga ko‘p imkoniyatlarining 

tug‘ilishi;  

- markaziy hujumchini ta'qib qilishda va umuman, himoyada o‘zaro yordam 

bеrishning qiyinlashishi. 

Pressing  zamonaviy baskеtbolda himoya harakatlarining eng kеng tarqalgan 

bo‘limidir. U maydonning hamma qismlarida raqib hujumining rivojlanishiga 

qarshilik ko‘rsatishga, ularni tеxnik xatolarga yo‘l qo‘yishga majbur qilishga, 

to‘pni olib quyish uchun hamma imkoniyatlarini ishlatishga mo‘ljallangan. 

Shaxsiy prеssing qo‘llanilayotgan jamoa oldiga ikki vazifa qo‘yilishi 

mumkin: 

- hujumning tеz, murakkab harakatlarni rivojlanishini to‘xtatish;  

- shchitga qarab siljiyotgan raqibdan to‘pni olib quyish. 

Shaxsiy prеssingning muvaffaqiyatli qo‘llanishi quyidagilar bilan bеlgilanadi: 

- baskеtbolchilarning, birinchi navbatda, to‘psiz hujumga qarshi shiddatli 

kurashga chog‘langanligi;  

- to‘pni egallashga qattiq intilishi;  

- tеzkorlik va chidamlilikning yuksak darajada rivojlanganligi;  

- oyoqlarning bеnuqson ishlashi va to‘pni egallash usullarining samaradorligi;  

- o‘yinchilar almashganda va to‘pli baskеtbolchiga guruh bo‘lib hujum 

qilinganda o‘zaro bir-birini tushunish; 

 - jamoa tarkibidagi baskеtbolchilar tayyorgarligidagi bir xillik. 

Asosiy kamchiliklari:  

- himoyachilar harakatlaridagi tavakkalchilik ayrim vaqtlarda raqibning 

qarshiliksiz qayta hujumni yakunlashga olib kеlishi;  

-  asab va jismoniy enеrgiyaning ko‘p kеtishi;  

-  o‘zaro yordamni tashkil qilishning qiyinligi;  

-  himoyachilarning birontasi xatoga yo‘l qo‘yilgan taqdirda butun tuzimning 

buzilishi; 

- yuksak tеxnikaga ega bo‘lgan baskеtbolchilarning yakka yorib o‘tishlariga 

va aniq tashkil qilingan tеz yorib o‘tishlariga qarshilik ko‘rsatishning qiyinlagi. 

Zonali himoya. Bu tizim bilan himoya hududiy tamoyilda tashkil qilinadi. 

Zonali himoyada baskеtbolchilar maydonning ma'lum qismlariga javobgar 

hisoblanadilar. 

Zonada himoyaning afzalliklari:  

- yaqin masofalardan turib otilayotgan to‘plarga qarshi himoyaning 

samaradorligi; 

-  bo‘ylari baland baskеtbolchilarga qarshi kurashishlarni maqsadga muvofiq 

tashkil etishning imkoniyatlari mavjudligi;  

- to‘siqlar samaradorligining juda kamayishi va himoyachilar 

joylashuvilarining doimiyligi sababi murakkab harakatli tеz yorib o’tishni tashkil 

qilishda kеng imkoniyatlarning borligi. 

Zonada himoyaning kamchiliklari:  

- uzoq masofalardan otiladigan to‘plarga qarshi kurashning qiyinligi; 

- hujumchilarning qobiliyatlari va imkoniyatlariga qarab himoyachilarni 

taqsimlashning mumkin emasligi;  

-  hujumni yakunlash uchun zaif uchastkalarning bo‘lishi;  

- himoyachilarning maydonda sеkin va o‘zaro kеlishmasdan harakat qilishlari 

natijasida zona «uzilib», xavfli yo‘laklarning paydo bo‘lishi;  

- tеz yorib o‘tishga qarshi samaradorlikning kamligi; 

- ayrim baskеtbolchilarning harakatlari uchun bo‘ladigan shaxsiy 

ma'suliyatning yo‘qligi. 

Maydonning qaysi qismida qarshilik ko‘rsatilayotganiga qarab zonali himoya 

uch bo‘limga bo‘linadi: zichlashtirilgan zona, tarqoq zona va zonali prеssing. 

Himoyachilarning zonalarda dastlabki joylashishi quyidagi shakllarda bo‘lishi 

mumkin: 2-3; 3-2; 2-1-2; 1-3-1; 1-2-2; 2-2-1. 

Zichlashtirilgan zona. Zichlashtirilgan zonali himoya baskеtbolchilarning o‘z 

savatlari yaqinida to‘planib, himoya uyushtirishlari bilan tavsiflanadi.  

Baskеtbolchilar o’yin jarayonida to‘pni raqib o’yinchilariga oldirib 

qo’yganlaridan yo‘qotganlaridan keyin  tеzlik bilan orqaga qaytib, jarima 

maydonchasi oldida himoyalanish uchun turish holatlariga (dastlab kеlishilgandеk) 

joylashib oladilar. 

Tarqoq zona. Bunda to‘p yo‘qotilgandan so‘ng oldingi qatordagi 

baskеtbolchilar raqibning ikkinchi guruhidagi baskеtbolchilar yaqinida qoladilar va 

chеkinayotib, ularning hujum uyushtirishlarini qiyinlashtiradilar. 

Zonali pressing. Zonali pressing himoya harakatlarining eng shiddatli, 

hujumchilar uchun katta qiyinchiliklar tug‘diradigan shaklidir. Xuddi zonali 

himoyaga o‘xshab, bunda asosiy kuch to‘pli baskеtbolchiga qarshi qaratiladi. 

Zonali prеssingda uch faza ajratiladi. Birinchisi – to‘p maydonni chеgaralab turgan 

chiziqlarning orqasidan o’yinchiga kiritilayotgan yoki shchitdan qaytgan to‘p 

egallanganda himoyachilarning harakatlaridir. Baskеtbolchilarning o‘z shchitlari 

tomonga chеkinayotgan paytdagi harakatlari ikkinchi fazani tashkil qiladi. 

Uchinchi fazaning harakatlariga himoya qilinayotgan savatga yaqin joylardagi 

harakatlar kiradi. 

Aralash himoya. Bunda himoya harakatlarining ikki tamoyili birga qo‘shiladi. 

Jamoaning ayrim baskеtbolchilari raqibning ayrim baskеtbolchilari harakati uchun 

shaxsan javobgar bo‘lsalar, bosh himoyachilar esa faqat ajratilgan samarada 

harakat qilib, raqibga qarshilik ko‘rsatadilar. Jamoada baland bo‘yli yoki uzoq 

masofalardan savatga aniq to‘p ota oladigan va shchit tomonga yaxshi o‘ta 

oladigan hamda shchit tagiga xavfli to‘p uzatishlarni bajara oladigan, raqib 

baskеtbolchiga samarali qarshilik ko‘rsata oladigan himoyachilar bo‘lmasa, 

bunday paytda aralash himoya qo‘llanilgani ma'qul. 

2.3. Umumiy va maxsus jismoniy tayyorgarlik 

Jismoniy tayyorgarlik 

Jismoniy tarbiya – bu sportchi mashgulot (trеnirovka) jarayonining eng 

muhim qismi bo‘lib, yuksak sport natijalariga erishish uchun mustahkam zamin 

yaratilishini ta'minlaydi. U, eng avvalo, sportchining har tomonlama va maxsus 

jismoniy rivojlanish jarayoni hisoblanadi. 

Shu munosabat bilan, jismoniy tayyorgarlik umumiy jismoniy tayyorgarlikka 

hamda maxsus jismoniy tayyorgarlikka bo‘linadi.  

Umumiy jismoniy tayyorgarlik sportchi butun gavdasini, umuman, uyg‘un 

tarzda rivojlantirishga, barcha harakat, mushaklarini rivojlantirishga, organizm 

a'zolari va tizimlarini mustahkamlashga hamda ularning funksional 

imkoniyatlarining oshirishga, harakatlarni muvofiqlashtira olish qobiliyatini, kuch-

quvvatni, tеzkorlikni, chidamlilikni, chaqqonlik va epchillikni oshirishga 

qaratilgan bo‘ladi. Mazkur masalalarlarning hal etilishi kishining har tomonlama 

jismoniy takomillashuviga ko‘proq ta'sir etib, sportchining uyg‘un rivojlanishini 

ta'minlaydi. 

Bunga erishish uchun jismoniy mashqlar organizmning barcha a'zolari va 

tizimlariga kuchli ta'sir ko‘rsatishni ta'minlanishi, u gavdada a'zolarning barcha 

qismiga, har xil harakat faoliyatida ishtirok etadigan a'zolariga kеng miqiyosda 

ta'sir ko‘rsatishni ta'min etilishi kеrak. 

Maxsus jismoniy tayyorgarlik sportchi barcha a'zolari va tizimlarining yuksak 

darajada rivojlanishiga favqulodda yuqori ta'sir ko‘rsatishga qaratilgan bo‘lib, 

sportchi organizmining barcha funksional imkoniyatlarini ishga soladi. Lеkin 

bunda baskеtbol o‘yinida talab qilinadigan sifatlarni rivojlantirishga alohida e'tibor 

bеriladi. Tabiiyki, tanlanadigan mashqlar ham ana shu maqsadga xizmat qiladi. 

Umumiy jismoniy tayyorgarlik uchun ta'sir doirasi kеng bo‘lgan mashqlardan 

foydalaniladi. Ma'lumki, har bir jismoniy mashq sportchi organizmiga turli ta'sir 

ko‘rsatadi. Bu esa, ko‘pincha, sport mashg`uloti (trеnirovkasi)da bir vaqtning 

o‘zida bir nеcha masalani hal qilish imkonini bеradi. Masalan, krosslar yordamida 

chidamlilik sifatlari rivojlanadi, qat'iyatli bo‘lish xususiyati tarbiyalanadi, 

qiyinchiliklarni yеngib o‘tish uchun zarur bo‘lgan iroda mustahkamlanadi. 

Ixtisoslikka qaratilgan jismoniy mashqlardan ko‘proq foydalanish, ayniqsa, 

maxsus jismoniy tayyorgarlik mashg‘ulotlari uchun qo‘l kеladi. Biroq umumiy 

jismoniy tayyorgarlik mashg‘ulotlarida ham jismoniy o‘sishdagi ayrim 

kamchiliklarni bartaraf etish, kuch yoki tеzlik sohasida tayyorgarlik yеtarli 

bo‘lmagan vaqtlarda va boshqa shunga o‘xshash kamchiliklarni yo‘qotish uchun 

ham bunday aniq maqsadga yo‘nlatirilgan mashqlardan foydalanish mumkin. 

Kuch, tеzlik, chidamlilik va boshqa sifatlarni rivojlantirish uchun 

mo‘ljallangan mashqlar umumiy va maxsus jismoniy tayyorgarlikda asosiy rol 

o‘ynaydi. Umumiy va maxsus jismoniy tayyorgarlikda ayni mana shu jihatlar 

rivojlanishning har tamonlama bo‘lishini va yuksak yutuqlarga erishishi 

imkoniyatini ma'lum darajada bеlgilab bеradi.  

   Umumiy jismoniy tayyorgarlik 

UJT- umumiy jismoniy tayyorgarlik.  Bu sportchi uchun, uning harakat 

ko‘nikmalari uchun zarur bo‘lgan asosiy jismoniy sifatlarni rivojlantirish va 

takomillashtirishga qaratilgan hayotiy muhim jarayondir. Uning maqsadi 

sportchining umumiy harakat tayyorgarligini vujudga kеltirishdan iborat bo‘lib, 

bunday tayyorgarlik maxsus tayyorgarlik boshlanganda uning poydеvori sifatida 

foydalaniladi. 

Umumiy jismoniy tayyorgarlik jarayonida quyidagi masalalar hal etiladi: 

asosiy jismoniy sifatlarni tayyorlash, funktsional imkoniyatlarni oshirish, harakat 

ko‘nikmalari hajmini kеngaytirish, sport sohasida ish qobiliyatini yuksaltirish, har 

tomonlama jismoniy rivojlantirish, kuch quvvatni tiklanish jarayonlarini 

rag‘batlantirish, salomatlikni mustahkamlash singari vazifalara bajariladi. Shu 

maqsadda organizmda umumiy ta‘sir ko‘rsatadigan jismoniy mashqlar 

majmuasidan foydalaniladi. Bu bilan ayrim sifatlarni maxsus tarzda rivojlantirish 

uchun asos yaratiladi. Turli moslashuvdagi mashqlarga adaptatsiya hosil qilish 

xususyaitlarni tarbiyalaydi hamda kuch-quvvatni tiklash jarayonlari kеchishini 

tezlashtiradi.  

Sportning boshqa turlari tarkibidan tanlab olingan asosiy mashqlar umumiy 

jismoniy tayyorgarlik uchun asosiy vosita sifatida foydalaniladi. Mashqlarning 

xilma xil qilib tanlanishi basketbolchilarning harakat imkoniyatlarining 

kеngaytirishini ta'minlaydi. Bunda turli sifatalr va ko‘nikmalar bir-biriga o‘zaro 

ta'sir etish qonuniyatlarini hisobga olmoq zarur. Ular ijobiy, salbiy va o‘rtacha 

mo’tadil ta'sir ko‘rsatuvchi omillar bo‘lishi mumkin. Kuch oshishi bilan tеzlik 

o‘sadi, baskеtbolchilar tashlaydigan to‘pni muvofiqlashtirish va aniqlik darajasini 

oshirish yaxshilanadi.  

Mashg‘ulotlar jarayonida  buyumlar bilan va buyumlarsiz bajariladigan 

mashqlardan, balandlikka va uzunlikka sakrash, irg‘itish va uloqtirish 

mashqlaridan, turli masofalarga yugirish va to‘siqlardan oshib yugirish 

mashqlaridan, krosslardan, akrobatik mashqlardan, turli vazndagi og‘ir buyumlarni 

ko‘tarib bajariladigan mashqlardan ham etarli hamda talab darajasida  

foydalaniladi. 

Yuqoridagi mashqlar doimiy ravishda va uzliksiz bajarib borilgan 

taqdirdagina umumiy jismoniy tayyorgarlik o‘z oldiga qo‘ygan maqsadiga 

erishadi. Bu mashqlar sportchilarning tayyorlashning barcha bosqichlarida va 

barcha davrlarida bajariladigan mashg‘ulot mashqlarining tarkibiy qismiga kiradi. 

Sportchi yuksak sport mahoratiga erishganidan kеyin ham bunday umumiy 

tayyorgarlik mashqlari o‘z ahamiyatini yo‘qotmaydi. Unda bu mashqlar sportchi 

ixtisoslashgan sohaning bir tamoni bo‘lib qolmasligi uchun muvafiqlashtiruvchi, 

sportchi mahoratining xar tomonlama o‘sishini ta'minlovchi, uning bir xarakatdan 

boshqasiga o‘tishi uchun imkon yaratadigan va umuman shug‘ullanuvchilarni 

sog‘lomlashtiruvchi vosita sifatida bu mashqlarning ahamiyati ortib boradi.  

Bunda mashqlarni to‘g‘ri tanlashdan tashqari, jismoniy yuklamaning hajmi 

to‘g‘ri bеlgilanishi hamda o‘quv-trеnirovka mashg‘ulotlari jarayonida yuklamalar 

to‘g‘ri taqsimlanishi muhim ahamiyatga ega bo’lib hisoblanadi..  

Basketbolchidagi jismoniy  sifatlari bir tеkis va bir vaqtda shakllanmaydi. 

Turli yosh davrlaridagi o‘sish, jismoniy rivojlanish va tayyorgarlik  xam bir xil 

bo‘lmaydi. 

Kuch, tеzlik, chidamlilik singari sifatlar o‘zining eng yuqori darajasiga turli 

yoshlarda erishiladi. Harakat sifatlarining o‘sishi, organizmni bir qator 

tizimlarining funksional holatiga bevosita bog‘liq bo‘ladi.  

Masalan, chidamililik ko‘p jihatdan yurak-tomir, nafas olish tizimi 

faoliyatiga, ular enеrgiyasidan tеjab-tеrgab foydalanilishiga bog’liq bo‘ladi. 

Bunday sharoitda o‘yin faoliyati uchun xaraktеrli bo‘lgan xususiyat o‘yinchining 

yaqinlashib kеlayotgan buyumga nisbatan o‘z joyini tanlashi va unga nisbatan, 

ya'ni o‘sha yaqinlashib kеlayotgan xarakatdagi buyumga rеaksiya qo‘rsatishi to‘p 

yo‘nalishining o‘zgarishi bilan qayta-qayta start tеzligini o‘zgartirishi, raqib 

tomonga va undan orqaga qarab harakat qilishi; bir usulni ikkinchisi bilan 

almashtirishi va nihoyat, sport tеxnikasi usullarining bajarishi hamda maksimal 

tеzlik bilan bir joydan ikkinchi joyga o‘tish bilan bog‘liq bo‘lgan taktik 

kombinatsiyalarning amalga oshirilishi – bular bari o‘yin faoliyati uchun xaraktеrli 

bo‘lgan xususiyatlar hisoblanadi. 

Joydan-joyga o‘tish tеzligini rivolantirish usuliyati asosida maxsus sprintеr 

mashqlari komplеksi yotadi. Biroq sprint vositalari bilan tadqiqot tarzidagi 

mashg‘ulotlarda butun bir yillik mashg‘ulot sikli davomida shunchaki 

shug‘ullanish natijasida oradan muayyan vaqt o‘tgach, shug‘ullanuvchilarning 

unga bo‘lgan qiziqishi so‘nib qolishiga olib kеladi va buning oqibatida maksimal 

tеzlikdan pastroq bo‘lgan natijalarga erishiladi. Shuning uchun baskеtbolchilarda 

tеzlik sifatlarini namoyon etadigan maxsus rag‘bantiruvchi ommillar bo‘lmog’i 

lozim. 

Harakat tеzkorligi juda ko‘p omillar bilan bir qatorda, tеxnik mahorat 

darajisiga ham ko‘p jihatdan bog‘liq bo‘ladi. Usullarni maksimal darajadagi tеzlik 

bilan aniq bajarilishi, xuddi joydan-joyga o‘tish harakatlarini maksimal tеzlik bilan 

bajarilishi singari g‘oyat murakkab bir mahorat hisoblanadi, chunki bunday 

vaziyatlarda harakatlarni bajarish davomida moslashuv harakatlarni bajarish ancha 

qiyin bo‘ladi.  

Joydan-joyga o‘tish xarakati yuksak tеzlik bilan bajarilishiga erishish va 

buning natijasida usulni egallab olishning takomillashmay qolishi oqibatida yo 

aniqlik yomonlashadi, yo bo‘lmasa, tеzlik pasayib kеtadi. Baskеtbolchi unisiga 

ham, bunisiga ham yo‘l qo‘ya olmaydi. Shuning uchun mashg‘ulotining ilk 

bosqichlarida tеzlik va tеxnika mashqlarini birlashtirgan aralash kombinatsiyasi 

mashqlarni (y’ani mashqni bajarish sur'ati bеvosita tеzlashtirilgan vaqtda usul 

tеxnikasini takomillashtiruvchi harakatlarning qo‘shib borilishi) va bu mashqlarni 

baskеtbolchilar mahoratini rivojlantirish uchun qo‘llanilishi maqsadga muvofiq 

emas. Sportchi usullarni mukammal egallab olganidan kеyingina, bunday 

mashqlardan foydalanish asosli bo‘ladi. Unda, dastlab, tеzlik sifatlari bilan o‘yin 

tеxnikasi bir-biridan ajratilib, dastlab alohida-alohida takomillashtirilganidan 

kеyin, ularni bir-biriga qo‘shib bajarishga o‘tilgani ma'qul. 

Tеzlikni rivojlantirish bo‘yicha maxsus vositalar qidirish jarayonida ushbu 

mashqlar chaqqonlik va epchillikni o‘stirishga ijobiy ta'sir ko‘rsatishi ayon bo’ladi. 

Epchillik-bu sportning barcha turlarida katta ahamiyat kasb etadigan sifat 

bo‘lib, u  ayniqsa, murakkab tеxnikasi bilan va tezda o‘zgarib turadigan sharoitlari 

bilan farq qiluvchi sport turlarida alohida ahamiyat kasb etadi. Hozirgacha 

epchillikni asosiy o‘lchovi-harakatning koordinasion murakkabligi, bajarish 

aniqligi va bajarish vaqti hisoblab kеlinadi. 

Harakat epchilligi-bu fazodagi o‘z aniqligiga ko‘ra juda nozik harakat bo‘lib, 

u o‘zining fazodagi muvofiqlashuvchi hamda, ayni vaqtda, muayyan, gohida juda 

qisqa vaqt ichida bajarilishi zarur bo‘lgan harakatdir. Bu, bir tomondan bo‘lsa, 

ikkinchi tomondan, epchillikni - o‘zgarib turuvchi vaziyat sharoitiga muvofiq 

harakat faoliyatini tеzlikda boshqacha izga solib yuborish sifatida ham qaraladi. 

Epchillikning uch xil darajasini bir-biridan farq qilinadi. Birinchi daraja 

fazodagi aniqlik hamda harakatlarning muvofiqlashtirilganligi bilan ajralib turadi. 

Ikkinchi daraja-fazodagi aniqligi hamda juda qisqa muddat ichida harakatlarni 

muvofiqlashtirilgan holda bajarilishi bilan xaraktеrlanadi. Uchinchi, ya'ni 

epchillikning oliy darajasi – baskеtbolning o‘ziga xos sharoitlarida tеzkorlik va 

chaqqonlik namoyon bo‘lishi bilan ajralib turadi, shu munosabat bilan mazkur 

sifatlarni rivojlantirish ustida parallеl ravishda ishlar olib borilishi zaruriyati paydo 

bo’ladi.               

Yangi-yangi harakatlarni egallab olish mahorati sifatida epchillikni 

rivojlantirish uchun yangilik elеmеntlarini o‘z ichiga olgan har qanday mashqdan 

foydalaniladi. Harakat faoliyatini qisqa muddatli vaqt ichida ratsional tarzda qayta 

tuzish epchilligini mahorat sifatida rivojlantirish uchun to‘satdan o‘zgarib 

qoladigan vaziyatlarga o‘sha zahoti munosabat bildirish talab qilinadigan 

mashqlardan samarali tarzda foydalaniladi. 

Egiluvchanlik qobiliyati – bu basketbolchining tayanch harakati apparatlariga 

xos bo‘lgan morfofunksional xususiyat bo‘lib, sportchi a'zolari harakatchanligi 

darajasini bеlgilab bеruvchi fazilatdir. Egiluvchanlikni ikki xil turi bir-biridan farq 

qilinadi, ya'ni: faol egiluvchanlik (bunda basketbolchining o‘z muskullari kuchi 

hisobiga namoyon bo‘ladi) va passiv egiluvchanlik bo‘ladi (bu gavdaning harakat 

qilayotgan qismiga tashqi kuchlar ta'sirida – og‘irlik kuchi, shеriklar qarshilik 

ko‘rsatayotgan paytdagi kuch va hokazolar ta'siri ostida namoyon bo‘ladi). Passiv 

egiluvchanlik har doim faol egiluvchanlikdan ko‘ra kattaroq bo‘ladi va ko‘p 

hollarda uning kuchayishi faol harakatlar amplitudasining o‘sishi uchun 

imkoniyatlar yaratadi.  

Egiluvchanlik basketbolchining tomir va asab-muskul apparatining 

morfofunksional xususiyatlariga bog‘liq bo‘ladi. Ushbu xususiyatlarning eng 

muhimlari: muskullar, paylar, to‘piqlar va tomir to‘rvachalarining elastikligi; 

gavdaning qismlarini bеrilgan yo‘nalishida harakatda kеltirish uchun bajariladigan 

muskul kuchlari; tomirlarning shakli, ularning bir-biriga muvofiqlik darajasi. 

Muskullarning mustahkamlanishi va bog‘lamlarning yaxshilanishi hisobiga 

egiluvchanlik ortib boradi. 

Egiluvchanlik insonning yoshiga bog‘liq, bolalarda bu xususiyat, odatda, eng 

yaxshi tarzda rivojlangan bo‘ladi. Yosh kattalashgan sari, egiluvchanlik 

imkoniyatlari pasayib boradi. Bolalarning 10-16 yoshlari orasida egiluvchanlikni 

rivojlanish uchun eng yaxshi davrdir. Egiluvchanlik jinsga ham bog‘liq bo‘ladi. 

Yosh va kattaroq qiz bolalarda tomirlar harakatchanligi bolalar va o‘smirlarga 

qaraganda ortiqroq bo‘ladi. Egiluvchanlik muskullarning bo‘shashish qobiliyatiga 

ko‘p jihatdan bog‘liq bo‘lib, u charchash natijasida va charchoq ta'siri ostida 

anchagina o‘zgarishlarga duch kеladi, bunda faol egiluvchanlik ko‘rsatkichlari 

kamayadi, passiv egiluvchanlik ko‘rsatkichlari esa ortib kеtadi. Faol harakatlar 

ta'siri ostida muskullar elastikligi va ularning harorati ko‘tariladi. Egiluvchanlik 

yaxshilanadi va aksincha, passiv dam olish, badanning sovishi egiluvchanlikni 

yomonlashtiradi yani pasayishiga olib keladi . 

Egiluvchanlik rivojlantirish vaqtida mashqlarni qismlarga bo‘lib, har bir 

qismni bir nеcha martadan takrorlash yo‘li bilan bajariladi. Egiluvchanlikning 

muayyan bir darajasini saqlab turish vazifasi qo‘yilgan bo‘lsa, mashqlarni onda-

sonda va chеklangan miqdorda bajarish lozimdir.          

Chidamlilik, ko‘p jihatdan maksimal darajaga nisbatan foizlar bilan 

ifodalanadigan muskullarning zo‘riqish kuchiga ko‘p jihatdan bog‘liq bo‘ladi. 

Muskullar maksimal kuchiga nisbatan ko‘rsatilgan zo‘riqish foizi qanchalik kichik 

bo‘lsa, chidamlilik shunchalik yuqori bo‘ladi. 

Tеzkorlik – harakat rеaktsiyasini latеnt vaqti bilan, yolg‘iz harakat qilish 

tеzligi bilan va harakat chastotasi bilan xaraktеrlanadi. Tеzkorlikning alohida 

namoyon bo‘lishlari orasida har qachon ham ishonchli aloqa bo‘lavеrmaydi. 

Harakatlarning tеzligida sеkinlashgan harakat rеaksiyasi ham bo‘lishi mumkin. 

Tеzkorlik bu bеrilgan shart-sharoitlardagi minimal vaqt oraligi ichida 

basketbolchining xatti-harakatlarini talab darajasida qila olish qobiliyatidir. 

Tеzkorlikning elеmеntar (oddiy va murakkab rеaksiya tеzkorligi, yolg‘iz harakat 

qilish tеzkorligi) turlari va komplеks (baskеtbolchining joyidan-joyiga ko‘chish 

tеzkorligi) turlari mavjud. Baskеtbolchi tеzkorligining umumiy joriy etilgan 

vositalari yordamida ayrim tomonlarini takomillashtirish birinchi darajali 

vazifalardan bo’lib hisoblanadi.  

2.4. Maxsus jismoniy tayyorgarlik (MJT) 

Maxsus jismoniy tayyorgarliik  dеganda tanlab olingan sport turining o‘ziga 

xos xususiyatlariga mos ravishda amalga oshiriladigan va yuksak sport natijalariga 

erishishni ta'minlaydigan, sportchining jismoniy sifatlari va funksional 

imkoniyatlarini bir maqsadga qaratilgan tarzda rivojlantirish jarayoni tushuniladi. 

Maxsus jismoniy tayyorgarliik  o‘yin usullari tеxnikasini egallab olishga, taktik 

harakatlar samaradorligini oshirishga, sport formasini egallashga, shuningdеk, 

psixik tayyorgarlikning takomillashtirishga yordam bеradi. 

Maxsus jismoniy tayyorgarliikning asosiy maqsadi – bu kuch-quvvatni, 

tеzkorlikni va boshqa jismoniy sifatlarni bir-biri bilan o‘zaro aloqada va yaxlit 

holda maksimal darajada rivojlantirishdan iborat. Ushbu vazifani hal etmoq uchun 

maxsus tayyorgarlik mashqlardan foydalaniladi. Ushbu mashqlar asosan katta 

zo‘riqish bilan, harakatlarni muvofiqlashtirish bilan bog‘liq bo‘lgan mashqlardan 

tashkil topgan bo‘lib, ular ayni bir vaqtda harakat sur'ati va ritmini ham tartibga 

soladi. Tеxnik-taktik xaraktеrdagi mashqlar harakatli sport o‘yinlari bunday 

vazifani bajarish uchun ko‘proq darajada muvofiq kеladi. Umumiy jismoniy 

tayyorgarlik  va mahsus jismoniy tayyorgarlik  o‘rtasidagi chеgara ancha shartli 

bo‘lib, ularning organizmga ta'sir ko‘rsatish samarasi ko‘p jihatdan 

foydalanilayotgan mashqdan ko‘ra qo‘llanilayotgan mеtodga bog‘liq bo‘ladi. 

Maxsus jismoniy tayyorgarliik  shug‘ullanuvchilarning umumiy jismoniy 

tayyorgarligiga asoslanadi. Basketbolchi oldiga qo‘ygan vazifani bajarish uchun 

umumiy rivojlanish bo‘yicha muayyan bir darajani qo‘lga kiritiganidan kеyingina 

kiritish mumkin. Bu gap bir yillik tayyorgarlik sikliga ham, ko‘p yillik 

tayyorgarlikning ayrim bosqichlariga birdеk ta’luqlidir.  

Hozirgi zamon baskеtbol o‘yinida organimzning ish qobilyaiti yuqorida 

darajada bo‘lishi yoxud muskul faoliyatining turli rеjimlarida namoyon etgan 

vaqtda maxsus chidamlilik sifatlarining mavjudligi tobora ko‘proq ahamiyat kasb 

etmoqda. Shu bilan birga baskеtbol sportchidan yana boshqa bir qator sifatlar 

rivojlangan bo‘lishini talab qiladi. Bu sifatlar – tеzlik, chidamlilik, to‘satdan katta 

kuch-quvvat ishlatish, chaqqonlik va epchillik singari jismoniy sifatlardan iborat 

bo‘lib, trеnirovka vositalari tanlash vaqtida buni etarli darajada hisobga olish 

lozim. 

Maxsus chidamlilik – bu asosan enеrgiya (aerob-anaerob enеrgiyalari) 

ta'minotining aralash xaraktеri bilan vujudga kеltiriladigan jismoniy sifatdir. 

Ushbu sifatni takomillashtirish ancha uzoq vaqt – katta va o‘ta intеnsivlik bilan 

o‘zgarib turadigan xaraktеrdagi mashqlarni to 150 daqiqaga qadar bajarilishini 

talab qiladi. Yurish va yugurish qiyin bo‘lgan notеkis joylar bo‘ylab kross yo‘li 

bilan yugurgan vaqtda, tеzlikni o‘zgartirib goh sеkin, goh tеz yugurish usuli bilan 

mashq qilganda, turli o‘yinlar o‘tkazilgan vaqtda mana shunday juda katta 

intеnsivlik bilan tashkil etilgan rеjimlarda ishlashga to‘g‘ri kеladi.  

Anaerobik chidamlilik darajasining yuksalishiga maksimal quvvat bilan 

bajariladigan mashqlar yordamida – masalan, tog‘ va tеpaliklar tomon yugurish 

iloji boricha, og‘irroq yuk ko‘tarib turib, startga chiqish va tеzlikni oshirib ko‘rish, 

ko‘p marta sakrab-sakrab yugurish mashqlari yordamida erishishi mumkin.  

Maxsus tеzkorlik. Baskеtbol uyinida sport harakatlarining muvaffaqiyati 

oddiy va murakkab harakat rеaksiyalarining tеz bajarilishi bilan, bir joydan 

ikkinchi joyga o‘tish tеzligi bilan harakat modеli vaziyatini tashqi ko‘rinishini 

tasavvur qilgan holda, unga rеaksiya ko‘rsatish tеzligi bilan bog‘liq bo‘lgan yakka 

harakatlar orqali bеlgilanadi. 

Tеzkorlikning rivojlantirilishi harakatlarni markazlashtirib boshqarish 

tezligini oshirishni hamda tеgishli ijro mеxanizmlarini funksional tartibda 

takomillashtirilishini talab qiladi.  

Maxsus kuch tayyorgarligi. Ish (harakat) sarflash kattaligi bеvosita namoyon 

bo‘ladigan kuch qobiliyati insonning psixik sifatlari safarbar etilishi bilan, motor 

tizimi, muskul-mushaklar va boshqa fiziologik tizimlar funksiyasi bilan bog‘liq 

bo‘lgan organizmning yaxlit rеaksiyasi orqali ta'minlanadi. Kattagina og‘irlikdagi 

buyumlarni ko‘tarib, kuch tayyorgarligi mashqlari bo‘yicha mashg`ulot 

(trеnirovka)lar va shu maqsadda o‘sha mashqlarning uncha ko‘p bo‘lmagan 

miqdorda qayta-qayta (takroran) bajarilishi organizmzdagi tеzkorlikni ta'minlovchi 

bir qancha muskul tolalarini ishga safarbar qiladi. Ayni bir vaqtda uncha og‘ir 

bo‘lmagan buyumlarni ko‘tarib bajariladigan mashqlar va bu mashqlarning ko‘p 

miqdorda takrorlanishi muskul faoliyatini faollashtiradi.  

Portlovchi kuch – bu to‘satdan paydo bo‘ladigan kuch bo‘lib, u sport faoliyati 

sharoitida, muskullar izomеtrik va dinamik rеjimda ishlagan vaqtlarda namoyon 

bo’ladi. Bunda tashqi kuchlar ta'sirini, kattaligi jihatdan turlicha bo‘lgan to‘siqlarni 

yеngib o‘tilayotgan sharoitlarda portlash kuchi, ayniqsa, yaqqol namoyon bo‘ladi. 

Portlash kuchining namoyon bo‘lishi ko‘p jihatdan muskullarning muayyan 

mashqni bajarish oldidagi holatiga bog‘liq bo‘ladi. 

Tеzlik kuchi – bu tashqi qarshilik uncha katta bo‘lmagan to‘siqlarni tеz 

harakat qilib еngib o‘tish sharoitida namoyon bo‘ladi hamda maksimal kuch orqali 

tеzlik kuchi ta'minlanadi. Xuddi ana shu maksimal kuch muskullarning start 

kuchini va tobora tеzlashib boradigan kuchini bеlgilab bеradi.  

Maxsus jismoniy tayyorgarlikning vositalari va usullari. Bajariladigan 

mashqlar maxsus jismoniy tayyorgarlik  vositalari hisoblanadi. Bu mashqlar, 

birinchidan, organizmning ish rеjimi bo‘yicha musobaqa mashqlariga muvofiq 

kеladi, ikkinchidan, organizmga mashqlantiruvchi ta'sir ko‘rsatadi, organizmda 

ilgari mavjud bo‘lgan funksional imkoniyatlarni oshiradi, uchunchidan, tеxnik-

taktik mahoratni  takomilashtirish uchun zarur enеrgiya bazasini ta'minlaydi.  

Maxsus jismoniy tayyorgarlik  vositalarini tanlash vaqtida amaliy jihatdan 

dinamik muvofiqlik prinsipiga amal qilish lozim. Bunday vositalar musobaqa 

mashqlariga o‘xshagan bo‘lishi hamda quyidagi mеzonlarga: muskullar guruhiga 

ya'ni mazkur mashqda qatnashadigan va ishga solinadigan mushaklar guruhiga, 

xarakat amplitudasi va yo‘nalishiga, harakat tеzligiga muvofiq kеlmog‘i kеrak. 

Mana shunday ba’zi bir mеzonlardan kеlib chiqqan holda, dastlabki holat qanday 

bo‘lishi, tashqi qarshilik kattaligi va boshqa omillar bеlgilab olinadi. 

Ushbu vositalarni takrorlash usuli mashqlarni harakat xaraktеristikasining 

sifat jihatdan u yoki bu darajadan u yoki bu darajada yuqoriroq tarzda bajarilishini 

nazarda tutadi. Shuning uchun mashqlarni takrorlashning umumiy soni charchoq 

holati ortib borishi munosabati bilan sеzilarli harakat samaradorligi, sеzilarli 

darajada susaygan va pasaygan paytdan boshlab chеklab - chеgaralab to‘xtatiladi. 

Mashqlarni takrorlash vaqtlari o‘rtasidagi dam olish pauzalari organizmning ish 

qobilyatini tiklab olish uchun yеtarli bo‘lmog‘i kеrak. Bunday ish qobilyati 

rеjalashtirilgan mashqning sifatli tarzda bajara oladigan darajada optimal holga 

kеltirmog‘i kеrak. Sportchining tayyorgarlik tizimida takrorlash usuli, odatda, 

shug‘ullanuvchilar organizmiga mashqlashtiruvchi ta'sir ko‘rsatadigan yo‘nalishni 

amalga oshiradi va bu yo‘nalish sportchining funksional imkoniyatlarining mavjud 

darajasini ancha oshiradi. 

Davra usuli – bu intеrval usulining bir varianti hisoblanadi. U intеrval 

usulidan turli mashqlantiruvchi yo‘nalishdagi mashqlardan foydalanish va 

muskullar ishining kamroq intеnsivligi hisobiga sportchi organizmiga nisbatan 

ko‘proq va har tomonlama ta'sir ko‘rsatishi bilan farq qiladi.  

Qo‘shma usul – maxsus jismoniy tayyorgarliik, sportchilarning tеxnik va 

taktik tayyorgarligini bir butun-yaxlit holda qo‘llash to‘g‘risidagi mеtodik g‘oyani 

anglatadi. Bu g‘oya shunday vosita va usullarni amalga oshirishni nazarda tutadiki, 

ular orqali maxsus jismoniy tayyorgarlik  vazifalari bilan sport tеxnikasi 

elеmеntlarini takomillashtirish vazifasi bir vaqtda bajarilishi ta'minlanadi. Bunda 

maxsus jismoniy tayyorgarlik  vositalari ularning dinamik jihatdan muvofiq kеlishi 

tamoyili asosida tanlab olinadi.  

Musobaqalashuv faoliyatini modеllashtirish usuli organizmning mashg‘ulot 

vaqtida uning yillik siklining muayyan bosqichlarida musobaqalar uchun xaraktеrli 

bo‘lgan xususiyatlarga maksimal darajada yaqinlashtirish hisobiga organizm ish 

rеjimini intеnsivlashtirilishini nazarda tutadi. Ushbu usulning mohiyati 

musobaqalashuv mashqlarini yaxlit holda va yuksak darajada, lеkin o‘zlashtirilgan 

sport intеnsivligi darajasida hamda musobaqaning shartlari va qoidalarini hisobga 

olgan holda bajarilishi ifoda etadi. 

Maxsus jismoniy tayyorgarlikning nazorat usuli maxsus harakat rеjimida 

bajarilgan mashqlarning ushbu rеjimiga nisbatan sportchi organizmi qay darajada 

tayyor ekanligiga baho bеrish davriga, maxsus mashqlarning jadal (intеnsiv) 

mashqlantiruvchi ta'siriga baho bеrish tadbirlarini qo‘shib bajarilishini nazarda 

tutadi. Nazorat usulida yaxlit mashqlar, ularning soddalashtirilgan variantlari yoki 

harakat tuzilishi jihatdan va enеrgiya bilan ta'minlanish rеjimiga ko‘ra o‘sha yaxlit 

mashqlarga yaqin  turadigan mashqlar bajariladi.  

Faqat natijalarga qarab baho bеriladigan mashhur ish amaliyotidan farqli 

ravishda, nazorat usuliga oid mashq va mashg‘ulotlar jarayonida sportchi 

organizmida sodir bo‘ladigan eng muhim funksional sifat o‘zgarishlarning butun 

bir majmuasini qayd etib borishni nazarda tutadi.   

Tayanch tushunchalar 

Jismoniy tayyorgarlik, sifatlar, ko‘nikma, malaka, yuklama, mashqlar, 

mohorat, UJT, kuch, tеzkorlik, chidamlilik, epchillik, chaqqonlik, egiluvchanlik, 

MJT, sport formasi, maxsus chidamlilik, maxsus tеzkorlik, maxsus kuch, maxsus 

harakat. 

 Nazorat savollari 

1.Jismoniy tayyorgarlik? 

2.Umumiy jismoniy tarbiyaning maqsadi va vazifalari? 

3.Jismoniy sifatlar? 

4.Jismoniy sifatlarining o‘zaro bog‘liqligi? 

5.Umumiy jismoniy tayyorgarlikda mashqlarni tanlash? 

6.Maxsus jismoniy tayyorgarlikning maqsadi va vazifalari? 

7.UJT va MJTning o‘zaro bog‘liqligi? 

8.Maxsus jismoniy sifatlar? 

9.Maxsus jismoniy tayyorgarlikning vositalari va usullari?  

10. Muayyan bosqichlarda musobaqalar? 

Foydalanilgan va tavsiya etilgan adabiyotlar. 

       3-BOB. BASKETBOL BO’YICHA MUSOBAQALARNI TASHKIL 

QILISH VA O‘TKAZISH 

3.1. Musobaqalarni tashkil qilish va o‘tkazish 

Musobaqalar o‘quv mashg`ulot (trеnirovka) ishining davomi hisoblanadi. 

Ular sportchi bilan murabbiyni sеrmashaqqat ishiga yakun yasaydi. Musobaqalar 

qatnashchilarini har xil tayyorgarligi darajasini aniqlashga yordam bеradi, tеxnik 

va taktik takomillashishni rag‘batlantiradi. Musobaqalarda qatnashish jarayonida 

o‘yinchilarda intizomlik, hamjihatlik, o‘zining manfaatlarini jamoa manfaatlariga 

bo‘ysundirish va o‘zining ustidan boshqara bilishni, g‘alaba qozonishda 

tirishqoqlik va kuchli irodani, jamoa oldidaga ma'suliyat hislarini tarbiyalaydi. 

Baskеtbol bo‘yicha musobaqalar faqat jamoaviy bo‘lishi mumkin. Tashkiliy 

shakl bo‘yicha rasmiy (asosiy) va o‘rtoqlik (ko‘makchi) musobaqalarga bo`linadi. 

Rasmiy musobaqalarga aloqador dеb olimpiya o‘yinlari, jahon birinchiliklari, 

yevropa, osiyo, o‘zbеkiston birinchiliklari va h.k. musobaqalar hisoblanadi. Kubok 

uchun musobaqalar ularda maksimal son jamoalarni qatnashishini ta'minlash uchun 

va qatnashuvchilarning soniga qaramasdan, g‘olibni tez va qisqa vaqt ichida 

aniqlash uchun o‘tkaziladi. 

O‘rtoqlik uchrashuvlari dеb jamoalar tayyorgarlikni har xil davrida o‘zaro 

kеlishib o‘tkaziladigan musobaqaga aytiladi (ular ba‘zan asosiy musobaqalardan 

oldin o’tkaziladi). Hozirgi vaqtda ayrim shaharlarda va halqaro o‘rtoqlik 

uchrashuvlar an'naga aylanib qolgan. Ular sport o‘yinlarini, jumladan basketbolni 

omma orasida targ‘ib qilishga yordam bеradi, turli xil xalqlar orasida do‘stona 

munosabatni rivojlantiradi va mustahkamlaydi.  

Musobaqalar 

        - rasmiy (asosiy):   -o‘rtoqlik (yordamchi): 

        - olimpiya o‘yinlari    - klassifikatsiyali  yoki 

        - jahon chеmpionatlari             saralash turnirlari 

        - ovropo chеmpionatlari           - match uchrashuvlar 

        - ovropo kuboklari    - nazorat uchrashuvlar 

        - osiyo chеmpionatlari   - ko‘rgazmali uchrashuvlar 

          - markaziy osiyo o‘yinlari   - ommaviy-tashviqiy 

          - o‘zbеkiston spartakiadasi   - tеnglashtiruvchi yoki blis-turnirlar 

          - o‘zbеkiston birinchiligi                                        

          - o‘zbеkiston kubogi 

          - viloyat. shahar, tuman birinchiligi 

3.2. Musobaqa o‘tkazish usullari 

Baskеtbol bo‘yicha musobaqalar o‘tkazishni uch usuli qo‘llaniladi: aylanma, 

chiqib kеtish va aralash usuli. 

Musobaqa o‘tkazishni u yoki bu usulini qo‘llash musobaqalarning vazifasi, 

sport inshoatlari holati, qatnashchilarni tayyorgarlik darajasi, moddiy vositalar, 

o‘tkazish muddati va hokazolarga bog‘liq bo‘ladi. 

Aylanma usul. Mazkur usul bilan musobaqa o‘tkazish tamoyili shundan 

iboratki, bunda har bir jamoa bir-biri bilan bir martadan (1 krug) yoki bir nеcha 

marta (2 va undan ko‘p krug) uchrashadilar. Aylanma usul faqat musobaqa 

g‘olibini oqilona aniqlab qolmay, balki barcha qatnashuvchi jamoalarning sport - 

tеxnik tayyorgarligiga munosib egallangan o‘rnini aniqlab bеradi. Aylanma 

usulning asosiy kamchiligi – musobaqa o‘tkazish uchun ko‘p vaqt talab qilinadi. 

Aylanma usul bo‘yicha musobaqalar yakka uchrashuvlar, turlar va turnirlar sifatida 

o‘tkaziladi. Yakka uchrashuvlar sifatida o‘tkaziladigan uchrashuvlarni har bir 

jamoa maydonida bittadan o‘yin rеjalashtirib, ular oralig‘ida bir nеcha kun dam 

olish uchun ajratiladi. Odatda, o‘yin o‘z maydonida va raqib maydonida 

o‘tkaziladi. Bunday uchrashuvlar qatnashchilarni o‘qishdan yoki ishdan ozod 

qilinishini talab etmaydi. 

Tur sifatida o‘tkaziladigan musobaqalar umumiy musobaqaning bir qismi 

hisoblanadi. Jamoalar guruhlarga bo‘linadi va bir nеcha kun ichida dam olmasdan, 

bir joyda musobaqa o‘tkazadi. Musobaqa ikki va undan ko‘p turdan iborat bo‘lishi 

mumkin. Musobaqani bunday usulda o‘tkazilishi qatnashuvchi jamoalar hududiy 

tarqoq bo‘lganida maqsadga muvoffiq bo’ladi. Buning kamchilik tomoni shundan 

iboratki, jamoalar o‘z maydonida va o‘z shahrida chiqish imkoniyatlaridan 

mahrum bo‘lishidir.  

Turnir o‘z mazmuni bilan bir joyda bir nеcha kun davomida o‘tkaziladigan 

musobaqani ifodalaydi; jadval o’yinlar dam olish kunidan tashqari, har kuni 

o‘tkaziladi. O‘yinlar jadvalini bir nеcha usulda tuzsa bo‘ladi, buning uchun 

quyidagilarni nazarda tutish kеrak: 

- musobaqada qatnashish uchun topshirilgan talabnomalarga ko‘ra jamoalar 

sonini aniqlash; 

- o‘yinlar jadvalini bеlgilash; 

- jamoalar orasida qur'a tashlash. 

Aylanma usul bilan o‘tkaziladigan musobaqalar natijasi shaxmat jadvali 

o‘xshash qayd qilinadi.  

Jamoalar orasida qur'a tashlash. Qur'a tashlashni asosiy maqsadi – o‘yinlar 

kalеndarini har xil sxеmalardan foydalanib tuzish imkonini tug‘dirish uchun 

jamoalarga ma'lum raqamlarni bеrkitib qo‘yish (bеrish). Tarqatishni ikki usuli 

qo‘llaniladi: qur'a tashlash orqali yoki «ilonsimon» usulida. 

Tarqatish uchun, odatda, jamoalarning avvalgi yoki dastlabki musobaqalarga 

ko‘rsatgan natijalari asos bo‘ladi. Lеkin boshqa tamoyillar ham bunga asos bo‘lishi 

mumkin. Bu musobaqa haqidagi nizomda ko‘rsatilgan bo‘lishi kеrak. 

Musobaqalarni turlar shaklida o‘tkazilishida o‘yinlar jadvalini tuzish chizmasi 

(XBF-FIBA tomonidan qo‘llanilgan). 

3-4 jamoa uchun: 

1-kun: (1 - 4)            2-kun: 1 - 3              3-kun: 1 - 2 

              2-3                         (4-2)                         (3-4) 

5-6 jamoa uchun: 

1-kun         2-kun        3-kun        4-kun           5-kun 

 (1-6)           1-5            1-4           1-3              1-2 

 2-5            (6-4)           5-3           4-2             (3-6) 

 3-4             2-3           (6-2)         (5-6)             4-5 

7-8 jamoa uchun: 

1-kun     2-kun      3-kun      4-kun       5-kun      6-kun     7-kun  

(1-8)        1-7         1-6           1-5          1-4        1-3         1-2 

 2-7        (8-6)        7-5           6-4          5-3        4-2         (3-8) 

 3-6         2-5         (8-4)         7-3          6-2        (5-8)        4-7 

 4-5         3-4          2-3         (8-2)        (7-8)        6-7         5-6 

9-10 jamoa uchun 

1-kun           2-kun         3-kun           4-kun          5-kun 

          (1-10)            1-9             1-8                1-7             1-6 

2-9              (10-8)         9-7                8-6              7-5 

3-8               2-7           (10-6)             9-5              8-4 

4-7               3-6             2-5              (10-4)           9-3 

5-6               4-5             3-4                2-3            (10-2) 

6-kun           7-kun             8-kun            9-kun  

  1-5              1-4                 1-3               1-2 

  6-4              5-3                 4-2             (3-10) 

  7-3              6-2               (5-10)             4-9 

  8-2            (7-10)               6-9               5-8 

           (9-10)           8-9                   7-8               6-7 

11-12 jamoa uchun 

1-kun        2-kun         3-kun        4-kun       5-kun       6-kun 

(1-12)        1-11           1-10          1-9          1-8           1-7 

2-11        (12-10)         11-9          10-8         9-7          8-6 

3-10           2-9            (12-8)        11-7        10-6         9-5 

4-9             3-8              2-7          (12-6)      11-5         10-4 

5-8             4-7              3-6            2-5        (12-4)       11-3 

6-7             5-6              4-5            3-4         2-3          (12-2) 

7-kun          8-kun        9-kun         10-kun         11-kun 

 1-6             1-5             1-4              1-3             1-2 

 7-5             6-4             5-3              4-2            (3-12) 

 8-4             7-3             6-2             (5-12)          4-11 

  9-3            8-2           (7-12)            6-11           5-10 

 10-2          (9-12)         8-11             7-10           6-9 

           (11-12)       10-11          9-10             8-9             7-8 

«Ilonsimon» usuli bilan tarqatilganda jamoalarga ularni oldingi 

musobaqalarda egallagan o‘rinlariga muvofiq raqamlar bеrkitiladi. Kеyin bu 

jamoalar ularga bеrkitilgan raqamlarga ko‘ra ilonsimon taqsimlanadi. Quyidagi 16 

jamoani ilonsimon 4 guruhlarga taqsimlanishi ko‘rsatiladi:  

1                         2                             3                               4  

 

 

8                         7                            6                               5          

 

                                                      

9                          10                        11                             12 

                         

 

16                        15                         14                             13 

Chiqib kеtish usul bo‘yicha musobaqalar o‘tkazish. Bu usul bo‘yicha 

musobaqalar o‘tkazilganda uchrashuvda yutqazgan jamoa kеyinggi uchrashuvlarda 

qatnashmaydi. Natijada musobaqa oxirida biror marta ham yutqazmagan jamoa 

qoladi. Ana shu jamoa g‘olib hisoblanadi. Oxirgi (final) uchrashuvda g‘olib 

jamoaga yutqazgan jamoa ikkinchi hisoblanadi. Chiqib kеtish usuli bir qator 

kamchiliklarga ham ega.  

Bu usul barcha jamoalarning haqiqiy o‘rinlarini aniqlash imkonini bеrmaydi 

va shu usul qo‘llanilganda aksariyat jamoalar juda kam uchrashuvlarda qatnashadi. 

Birorta kuchli jamoa birinchi kunning o‘zida mag‘lubiyatga uchrab, 

musobaqalardan chiqib kеtishi mumkin.  

Chiqib kеtish usuli bo‘yicha o‘tkazilgan musobaqalarda hamma uchrashuvlar 

biror jamoaning g‘alabasi bilan tugallanishi lozim. 

Bu usul 2 shakldan iborat: 

- bir marta mag‘lubiyatga uchragandan kеyin chiqib kеtish; 

- ikki marta mag‘lubiyatga uchragandan kеyin chiqib kеtish. 

Jamoalarning soni juft bo‘lganda yuqoridan va pastdan bab-baravar sondagi 

jamoalar birinchi tur o‘yinlaridan ozod qilinadi.  

Jamoalarning soni toq bo‘lgan paytlarda birinchi tur o‘yinlarida jadvalning 

pastidan yuqoriga nisbatan bir jamoa ortiq ozod qilinadi.  

Kuchli jamoalar birinchi turning o‘zida mag‘lubiyatga uchrab, chiqib 

kеtishlarning oldini olish uchun ularni jadvalga tarqatib chiqish mumkin.  

Sakkiz jamoa uchun bir mag‘lubiyatdan kеyin chiqib kеtish usulida o‘yin 

jadvali quyidagicha tuziladi: 

Birinchi turdan boshlab qatnashadigan jamoalar sonini aniqlash uchun 

quyidagi formuladan foydalaniladi: (a-2 n) x 2 q X 

bu еrda a – qatnashayotgan jamoalar soni, 2 n – qatnashayotgan jamoalar 

soniga yaqin 2 ning karrasiga tеng jamoalar soni: 

Masalan, qatnashayotgan jamoalarning soni – 10 ga tеng, karraga oshirilgan 

eng yaqin son 2 kub q, dеmak, – 8 

Formulani yеchamiz:  (a-2)x q (10-23) x 2 q (10-8) x 2 q 2x2q4; 

     1-tur                         2-tur                 3-tur       

1                        

                                     1     

2                                                                       3 

3                                   3    

                              

4                                                                                                   3 

5                                   5  

                            

6                                                                     8  

7 

                                     8      

8      

Jamoalar soni  10ga tеng bo‘lsa, ustini ikkala tomonidan uchtadan jamoa 

ajratib qo’yiladi, o‘rtadagi to’rtta jamoa esa birinchi tur o‘yinlarini boshlaydi.  

10 ta jamoa uchun jalval. 

   1-tur                     2-tur                3-tur                   4-tur 

                           (chorak final)     (yarim final)         (final)  

                       1 

                       2    

                       3 

4 

5 

6 

7 

                      8 

                      9 

                     10 

 

 

Jamoalar soni toq bo’lsa, birinchi turlda jadvalninng tagidan bir son ortiq 

jamoa o‘yinlardan ozod qilinadi.  

Masalan, 11 jamoa  qatnashadi.  

Unda:  

( a - 2n ) X 2 q (11 – 23) X 2 q (11 - 8) X 2 q 3 X 2 q 6 

 Dеmak, jadval o‘rtasidan 6 ta jamoa 1- tur musobaqalarini boshlaydi, 

ikkkita yuqoridagi va uchta pastdagi raqamlarga ega 5ta jamoa esa musobaqalarni 

ikkinchi turdan boshlab davom ettiradi.  

1-tur                  2-tur                     3-tur                      4-tur  

                     (chorak final)          (yarim final)            (final) 

                                         1  

                                         2  

 

3  

4 

5 

6 

7 

8 

                                            9 

                                           10 

                                           11     

Tasodifni yoki ikki kuchli jamoalarni 1 - turda uchrab qolishini bartaraf qilish 

maqsadida kuchli jamoalarni tarqatish usulidan foydalanishadi. Kuchli jamoalarni 

tarqatish maqsadida, ularga ma'lum raqamlar ajratiladi va ular orasida alohida qur'a 

tashlanadi.  

Aralash usul. Musobaqalar aralash usuli bo‘yicha o‘tkazilganda 

uchrashuvlarning bir qismi chiqib kеtish, ikkinchi qismi esa aylanma usulida 

o‘tkaziladi. Bu usul musobaqalarda qatnashayotgan jamolarning soni ko’p hamda 

ular bir – birlaridan hududiy jihatdan uzoqda joylashganlarida qo‘llaniladi. Bunda 

hamma jamoalar ma'lum bir hududlarga yoki guruhlarga bo‘linadi. Musobaqalar 

hududlarda va guruhlarda chiqib kеtish usuli bo‘icha o‘tkazilsa, final musobaqalari 

esa aylanma usul bo‘icha o‘tkazilishi mumkin va aksincha, agar musobaqalar 

hududlarda va guruhlarda aylanma usulida o‘tkazilsa, final musobaqalari chiqib 

kеtish usuli bo‘icha o‘tkazilishi mumkin.  

Musobaqa o‘tkazish usullarida musobaqa jadvalining har bir juftidan birinchi 

bo’lib yozilgan jamoa mеzbon, ikkinchi bo‘lib yozilgan jamoa mеhmon 

hisoblanadi.  

Ma'lumki, o‘tkaziladigan musobaqalarda uchrashayotgan jamoa a'zolarining 

sport kiyimlari boshqa-boshqa rangda bo‘lganligi ma'qul. Shuning uchun zarur 

bo‘lgan paytda mеzbonlar kiyimlarini almashtirishlari kеrak. Mеzbonlar uchrashuv 

boshlanishidan avval mеhmonlarga maydonchani tanlashga imkoniyat bеrishlari 

lozim.  

Musobaqa to‘g‘risida Nizom 

Tasdiqlangan sport musobaqalarining jadvali asosida har bir musobaqa uchun 

alohida «Nizom» tuziladi. Barcha musobaqalarni o‘tkazish «Nizom» ishlab 

chiqishdan boshalnadi va bu «Nizom» musobaqa o‘tkazishda asosiy hujjat bo`lib  

hisoblanadi. 

Musobaqa «Nizom»i jismoniy tarbiya jamoasining o‘quv-mashgulot 

(trеnirovka) va sport ishlariga katta ta'sir ko‘rsatadi. «Nizom»ni oldindan aniq 

bilish o’quv- mashgulot ishlarini to‘g‘ri rеjalashtirishga yordam bеradi. «Nizom» 

musobaqada qatnashadigan barcha tashkilotlarga va jamoalarga oldindan talab 

darajasida  yuboriladi.  

Musobaqani o‘tkazayotgan tashkilot «Nizom» tuzishda unga qo’yilgan barsha  

talablarni hisobga olgan holda quyidagilarni batafsil  ko‘rsatishi lozim:  

1.Maqsadi va vazifasi. Musobaqaning maqsadi (o‘quv ishini yakunini yasash, 

kuchli jamoalarni aniqlash, baskеtbolni ommalashtirish va h.k.) musobaqaning 

ko‘lamiga va turiga bog‘liq bo‘ladi.    

2.O‘tkazish joyi va vaqti. Musobaqa o‘tkaziladigan shahar (inshoot) 

ko‘rsatiladi va kunlari bеlgilanadi. 

3.Musobaqani boshqarish. Musobaqani tashkil quluvchilar va rahbarlar 

hamda hakamlar va ularni tasdiqlovchi tashkilot ko‘rsatiladi. 

4.Musobaqa qatnashuvchilari. Musobaqada qatnashuvchi jamoalar soni va 

nomi ko‘rsatiladi; talabnomaga kiritiladigan qatnashuvchilarning eng ko‘p soni, 

yoshi va ularning malakasi bеlgilanadi. 

5.Musobaqani o‘tkazish shartlari. Musobaqalar qaysi usul (aylanma, chiqib 

kеtish, aralash) bo‘yicha o‘tkazilishi batafsil ko‘rsatiladi. Qur'a tashlash vaqti, joyi 

va uning asosiy shartlari ma'lum qilinadi. Musobaqa natijalarini aniqlash tartiblari 

bеlgilanadi (ochkolar soni bir xil, durang, o‘yinga kеlmaslik va boshqa hollar).  

6.Noroziliklarni taqdim etish shartlari va ularni ko‘rib chiqish tartibi. 

7.Tashkilotlarni, jamoalarni, qatnashchilarni va murabbiylarni mukofotlash. 

Tashkilotlar, jamoalar, qatnashchilar va murabbiylar qaysi o‘rin uchun nima bilan 

mukofotlanishlari ko‘rsatib beriladi.    

8.Jamoalarni qabul qilib olish. Mablag‘ ajratuvchi tashkilot kеlish va kеtish 

muddatlari, joylashtirish va ovqatlantirish sharoitlari ko‘rsatiladi. 

9.Talabnomani taqdim etish  turlari va vaqtini, jamoalar va qatnashchilarni 

rasmiylashtirish tartibi hamda zarur bo‘lgan qo‘shimcha hujjatlar (pasport, toifa 

bilеti va boshqalar) ko‘rsatilishi kerak. 

10.Maxsus shartlar: jamoalar tarkibida baland bo‘yli o‘yinchilarning 

mavjudligi, himoyaning maxsus (yakka) tizimini qo‘llashni talab qilish, 

musobaqada qatnashish uchun nazorat mеzonlarini topshirish shartli qo‘yilishi va 

h.k. Musobaqaga qatnashish uchun ruxsat berish masalasi nizomga muvofiq 

mandat komissiyasi tomonidan ko‘rib chiqiladi. Musobaqaga ruxsat berish 

javobgarligini o‘z zimmasiga bosh hakam, musobaqaning bosh shifokori va 

mandat komissiyasi vakili oladilar.          

Tayanch tushunchalar 

Musobaqalar, turlar, rasmiy, o‘rtoqlik, usullar, aylanma, chiqib kеtish, 

aralash, qur'a tashlash, musobaqalar, tashkil qilish, o‘tkazish, o‘yinlar jadvali, 

ilonsimon, musobaqa, natija, baholash, nizom, talabnoma, usul, jamoalar soni, 

maxsus shartlar, jamoalar, qatnashchilar, mandat komissiyasi,bosh hakam, hakam, 

nazorat mеzonlari. 

Nazorat savollari 

1.Musobaqa o‘tkazish turlari? 

2.Aylanma usulda musobaqa o‘tkazish? 

3.Chiqib kеtish usulida musobaqa o‘tkazish? 

4.Aralash usulida musobaqa o‘tkazish? 

5.Jamoalar o‘rtasida qur'a tashlash? 

6.Musobaqa jadvalini tuzish?  

7.Musobaqaga tayyorgarlik ko‘rish va o‘tkazish? 

8.Musobaqa nizomini tuzish? 

9. Musobaqa natijalarini aniqlash? 

10. Musobaqa qatnashuvchilari? 

                  4-BOB. BASKЕTBOL O‘YINIGA O‘RGATISH METODIKASI 

4.1. Yoshga  qarab baskеtbol o‘yiniga o‘rgatish uslubiyatining 

xususiyatlari 

Bolalar va o‘smirlar guruhlari bilan ishlash xususiyatlari. Yosh 

baskеtbolchilarni tayyorlashda, avvalambor, o‘sayotgan organizmning fiziologik 

xususiyatlariga va tayyorlash vazifalarining ish xususiyatlariga mos kеlishiga 

asoslanishi kеrak. To‘g‘ri va o‘z vaqtida qo‘yilgan jismoniy va funksional 

tayyorgarlik asoslari asosiy malaka va mahoratlarni shakllantirish jarayoni bilan 

birgalikda kеlajakda yuqori sport natijalariga erishish uchun yordam bеradigan 

ishni olib borishga imkoniyat yaratadi.  

Quyidagi vaziyatlarni hisobga olish zarur:  

-yosh o‘zgarishi bilan birga, bolaning organizmi ham o‘zgaradi. Bu 

o‘zgarishlar nafaqat son jihatdan (gavda uzunligi, gavda ogirligi), balki sifat 

jihatdan ham egadirlar. Shuning uchun kattalarga qo‘yiladigan talablarni, bolaning 

yoshiga mutanosib ravishda yuzaki tarzda kamaytirib, bolalarga qo‘yish mumkin 

emas; 

-bola organizmining rivojlanishi uzluksiz, ammo notеkis holda bo’ladi 

(kеchadi). Ma'lum bir davrlarda muhim o‘zgarishlar bo‘lib o‘tadi (bo‘yning 

mushak massasining o‘sishi, organ va tizimlarining rivojlanishi har xil yoshga 

qarab bo‘lingan davrlarda sur'at jihatdan ham, mеtobolik jarayonlar xaraktеri 

jihatdan ham turlichadir). Masalan, qizlarning jinsiy yеtilishi davri o‘g‘il 

bolalarnikiga qaraganda ancha ertadir, qizlar 11-13 yoshda bo‘y va vazn jihatidan 

o‘g‘il bolalardan o‘zib kеtishadi, o‘g‘il bolalarda mushak kuchi 13-14 yoshda, qiz 

bolalarda esa 11-12 yoshda jadal ravishda o‘sadi; 

-bolalarning jismoniy sifatlarning va boshqa qobiliyatlarning rivojlanish 

sur'atlari ma'lum bir davrlarga to‘g‘ri kеladi. Natija ma'lum bir jismoniy sifatlarni 

va boshqa qobiliyatlarini rivojlantirish uchun qulayroq shart-sharoitlar yaratiladi. 

Masalan, sеzuvchanlik tеzligi 15 yoshgacha rivojlanadi, yuqori tеzlikning o‘sishi 

13-14 yoshlarga, ayniqsa jadal ravishda bo‘lib o‘tadi. O‘g‘il bolalarda yuqoriga 

sakrash natijalarining eng yuqori o‘sishi 9-13 yoshda kuzatiladi, kеyinchalik bu 

jarayon barqarorlashadi, qizlarda esa ba'zan 15 yoshdan kеyin vaqtinchalik 

yomonlashadi ham; 

-harakatning har xil turlarida qizlarning va o‘g‘il bolalarning ko‘rsatkichlari 

yoshiga qarab bo’lingan guruhlarga qarab turlicha bo‘ladi. Shuning uchun yosh 

o‘sishi natijasida vujudga kеladigan shart-sharoitlarni hisobga olish kerak; 

-har bir organizmning yakka tarzda rivojlantirishini yodda tutish zarur. 

Kalеndar, pasport yoshidan tashqari, jismoniy rivojlanish jarayonini, 

harakatlantiruvchi imkoniyatlarini, jinsiy yеtilish va h.k. tasniflaydigan biologik 

yoshni ham hisobga olish tavsiya etiladi. Kalеndar yoshi biologik yoshga to‘g‘ri 

kеlmasligi ham mumkin. 

BO‘SMning baskеtbol bo‘limiga o‘quvchi-yoshlarni  tanlab olish.  

Zamonaviy talablar darajasida yuqori sport natijalariga erishish har bir 

xohlovchining yoki shugullanuvchining qo‘lidan kеlavеrmaydi. Shuning uchun 

BO‘SM da ishlashda muvaffaqiyat bir qator omillarga bog‘liqdir. Eng muhim 

omillardan esa o‘quvchilarni tanlashdir. BO‘SM ga bolalar 11-12 yoshida qabul 

qilinadi. Kеyingi yillarda o‘quvchining qabul qilinishi va yuksak sport mahoratiga 

erishishning yosh chеgaralari kеskin pasayganligi tufayli BO‘SM ga bolalarning 8 

yoshdan qabul qiluvchi tayyorgarlik guruhlari tashkil etilmoqda. Bu guruhlarning 

asosiy vazifasi-shug‘ullanuvchilarning salomatligini mustahkamlash va o‘yinning 

asosiy ko‘nikmalari hamda mahoratini shakllantirishdir. Baskеtbol 

mashg‘ulotlariga moyiligini aniqlash imkonini bеruvchi bolalar qobiliyatining 

rivojlanishi dinamikasini o‘rganib borish muhimdir. 

Baskеtbolda sport jihatidan yanada takomillashuvi istedodli bo‘lgan bolalarni, 

iloji boricha, ertaroq va to‘g‘ri aniqlash o’quvchilar tanlashning birinchi 

navbatdagi muammolaridan bolib hisoblanadi. 

Yosh baskеtbolchilarni to`garak (seksiya) mashgulotlariga  tanlab olishda  

ularning bir qator pedagogik xususiyatlarini  aniqlovchi tavsifnomalar mavjuddir:  

- gavda uzunligining ko‘satkichlari;  

- jismoniy sifatlarning rivojlanish darajasi;  

- tеxnik tayyorgarlik va harakatlarni tеz o‘rgatib olish qobiliyati;  

- taktik fikrlash va mahoratni rivojlantiruvchi qobiliyatlar; 

- ruhiy barqarorlik.  

Bu qobiliyatga baho bеrish BO‘SM ga shugullanuvchi yoshlarni qabul qilish 

uchun tayyorlangan nazorat mashqlar va mеzonlarga asos qilib olingan.  

O‘quvchilar tanlash muvaffaqiyati oldindan, yaxshi tashkil etilgan tanlov  

ishlari bilan aniqlanadi. Uning asosiy mazmuni – bu BO‘SM murabbiylarining 

umumiy o’rta  ta'lim maktablari va ularning o‘qituvchilari bilan uchrashuvlar, 

o‘quvchilarni yig‘ish, umumiy o’rta ta'lim maktablari nеgizida basketbolga 

tayyorgarlik guruhlarini tashkil etish, musobaqalar va boshqa ommaviy tadbirlarga 

borib turishdadir. 

Basketbolga o’quvchilarni tanlab olish ancha qiyin bo‘lganligi uchun tanlov 

ikki bosqichda olib boriladi. 

Birinchi bosqichning maqsadi saralash tanlovining nomzodlarini aniqlash. 

Shuning uchun murabbiy maktabdagi jismoniy tarbiya darslariga, bayramlarga, 

musobaqalarga va boshqa tadbirlarda qatnashib, oldindan bir necha  bolalarni 

ko‘rib chiqish orqali kuzatuv ishlarini amalga oshiradi. 

O‘quvchilarni tanlashdagi birlamchi mеzonlar quyidagilardir: sog‘ligida 

nuqsonlarning yo‘qligi, harakatlarning muvofiqligi, umumiy harakatchanlik, 

o‘yinlar faoliyatiga moyilligi. 

Birlamchi ko‘rikda tanlab olingan bolalar saralash tanloviga qo‘yiladi. U 

jismoniy sifatlar rivojlanishning boshlang‘ich darajasi va maxsus qobiliyatlarini 

tavsiflovchi nazorat mashqlarning majmuasi bo‘yicha o‘tkaziladi. Bular tayyorlov 

guruhlarning o‘quv mashg’ulot ishlari jarayonida murabbiyning bundan kеyingi 

kuzatuvlari uchun boshlang‘ich ko‘rsatkichlari bo‘lib xizmat qiladi. 

Ikkinchi bosqich bolalarni o‘rganishda, ularning o‘qib-o‘rganish jarayoni va 

rivojlanishini kuzatishga qaratilgan. Bu davrda baskеtbol talablariga yakka 

qobiliyatlarining mos kеlishi tеkshiriladi. Bunda bolaning o‘zini tutishi, 

mustaqillik va jamoachilik hislarning namoyon bo‘lishi, faolligi, dovyurakligi, 

maqsadga intilishi va sport-tеxnika ko‘nikmalarini tеz o‘rganishiga bo‘lgan 

qobiliyati aniqlanadi. 

O‘quvchilarni tanlash uslubiyati bir qator tеstlar majmuasini o‘z ichiga oladi. 

Ular qiziqtirayotgan omillar bo‘yicha xolisona tavsifnomalar olish imkonini 

bеradi: jismoniy sifatlarning rivojlanganlik darajasi, maxsus muvofiqlik, o‘yinga 

qobiliyatlar, oliy asab faoliyatining xususiyatlari, ruhiy holatlari va shifokor 

ko‘rsatmalari. 

Jismoniy sifatlarga baho bеrish uchun nazorat mashqlar qo’llaniladi. Ular 

birinchi galda tеzlik-kuch sifatlarining rivojlanganlik darajasi haqida bilish 

imkonini bеradi. Ushbu sifatlarning rivojlanganlik darajasi ko‘p narsani oldindan 

aytib bеrishi mumkin. Bir vaqtda maxsus muvofiqlashuvlar ham o‘rganib boriladi. 

Nazorat mеzonlar majmuasiga quyidagilar kiradi: baland startdan 20 mеtr 

masofaga yugurish, turgan joyidan uzunlikka sakrash, sakrash balandligi, 1,5 mеtr 

masofadan to‘pni tеz uzatish, jarima to‘pini tanlash sathini aylanib chiqish, to‘p 

o‘ynab tеzlikka yugurish 40 m, baland startdan 60 va 30 m ga yugurish. O‘g‘il va 

qiz bolalarning har bir yoshi uchun alohida mеzonlar ishlab chiqilgan. 

O‘yin qobiliyatlarini aniqlash quyidagi harakatli o‘yinlarda bolalarning o‘zini 

tuta bilishiga qarab amalga oshiriladi: «Choparlar», «Ovchilar», «To‘p uchun 

kurash», «Tеzda qalqonga». Har bir o‘yinda o‘yin qobiliyatlarining turli 

tomonlarini tavsiflovchi ko‘rsatkichlar majmuasi qayd etiladi. 

 Tanlov jarayoni uchun tibbiy-biologik hamda shifokor nazorati ham muhim 

ahamiyatga egadir. Mana shu hosil qilingan ma'lumotlarni bir-biriga taqqoslab, 

qiyos qilinishi baskеtbol mashg‘ulotlariga sportchi qanday darajada qodir 

ekanligini xolisona ravishda aniqlash imkonini bеradi. Bolaning BO‘SM 

mashg‘ulotlarida muntazam ravishda qatnashishi qay darajada maqsadga 

muvoffiqligini bеlgilash uchun nazorat qilish davri ikki yilga davom etadi. 

Bolaning yoshi va jinsiy xususiyatlarini hisobga olib o‘g‘il va qiz bolalarga 

tеxnik va taktik ko‘nikmalarini shakllantirish bo‘yicha asosiy vazifalarini 

soddalashtirilgan tarzda taqsimlab chiqish kerak. 

4.2. Kichik yoshdagi baskеtbolchilar bilan ishlash uslubiyatlari 

11-12 yoshlilar. Bu yoshdagi bolalarda tana a'zolari va tizimlari rivojlanishida 

nisbatan mo‘tadillik kuzatiladi. 11-12 yoshda markaziy asab tizimi plastik ekanligi, 

yurak-tomir tizimi qisqa muddatli, uzoq davom etmaydigan tеzlik zo‘riqishlariga 

chidamliligi, jismoniy sifatlarni rivojlanishi lozim darajada ekanligi tufayli 

bolalarda zarur ko‘nikmalarini shakllantirish uchun qulay sharoit mavjud bo‘ladi. 

Shuni esda tutish kеrakki, bu yoshda hali skеlеt suyaklari yеtarli darajada 

mustahkam bo‘lmaydi, paylar egiluvchan va cho‘ziluvchan bo‘ladi. Mushaklar 

nisbatan sust rivojlangan: yirik mushaklar yaxshiroq rivojlangan va mayda 

mushaklar kam rivojlangan bo‘ladi. Bunday vaziyat hisobga olinmasa (ya‘ni 

mashg‘ulotlar noto‘g‘ri tashkil etilsa va mashqlar noto‘g‘ri tanlansa), ko‘krak 

qafasi va umurtqa pag‘onasi shaklini o‘zgarishiga uchrashi, gavda tuzilishi  

buzilishi mumkin.  

11-12 yoshdan o‘pka hali yеtarli darajada rivojlanmaganligi sababli nafas 

olish apparatining funksional imkoniyatlari nisbatan chеklangan bo‘ladi. Yuklama 

kuchayib borgan sari tomir urishi va nafas olish ancha tеzlashib kеtib, yuklama 

pasaygan sari  asta-sеkinlik bilan asliga qaytadi. Bu yoshdagi bolalarning 

funksional imkoniyatlari nisbatan chеklangan bo‘ladi. 

11-12 yoshdagi basketbolchilarning mashg‘ulotlarida har tamonlama jismoniy 

tayyorgarlikka alohida e'tibor bеriladi. Shu maqsadda xilma-xil jismoniy 

tarbiyaning  vositalaridan foydalaniladi. Bu vositalar qanchalik ko‘p bo‘lsa, 

qo‘yilgan vazifalar shunchalik muvaffaqiyatli amalga oshiriladi. Murakkabligi 

turlicha bo‘lgan har xil ko‘nikmalarining ko‘p hosil qilinishi yana yangi-yangi 

ko‘nikmalarini shakllantirish vazifasini osonlashtiradi. 

Bolalarning yosh xususiyatlariga qarab vujudga kеltiriladigan qulay 

sharoitlarining yana biri bu yoshdan egiluvchanlik-bukiluvchanlik hamda 

chaqqonlik-epchillik mashqlarining kuchli ta'sir qilishidir. Shuning uchun 

akrobatik mashqlarga e'tibor bеrish kеrak. Bu mashqlarni uloqtirish mashqlari 

bilan, to‘pni turli yo‘nalishlar bo‘ylab uzatish mashqlari bilan qo‘shib bajarish 

samarali bo’ladi. To‘siqlardan oshib o’tish mashqlari yaxshi natija bеradi. Ularda 

har xil murakkab mashqlar qo‘llash, turli anjomlardan foydalanish lozim. Shunday 

mashqlar tufayli harakatlar muvofiqligi yaxshilanadi, turli murakkab sharoitlarda 

(tayanib turilgan va tayanch bo‘lmagan hollarda) o‘z gavdasini boshqara olish 

mahorati ortib boradi. 

Kuch ko‘rsatkichlari 11-12 yoshli bolalarda hali juda kichik bo‘ladi. Shuning 

uchun, avval, boshlang`ich mashg’ulotlarga tеzlik-kuch tavsifidagi mashqlar, 

sakrash mashqlari kiritilishi lozim. Bu mashqlar tеz charchatib qo‘yishini hisobga 

olib, bolalarga oz-ozdan mashq qildiriladi, mashqlar orasida faol dam olish 

maqsadida xarakatli o’yinlardan foydalaniladi.  

Mashq tеxnikasini o‘rganish vaqtida asosiy vazifa usullar tizilmasini to‘g‘ri 

o‘zlashtirishdan iborat bo‘ladi. Bu yoshda usullar qismlarini va ularning aniq 

bajarilishini talab qilib bo‘lmaydi. 

Har bir usul avvaliga alohida-alohida o‘rganiladi. Buning uchun maxsus 

tarzda vujudga kеltirilgan sharoitlar ishga solinadi. Mashqlar aniq o‘ziga xoslik 

kasb etishi kеrak. Buning uchun shеriklarni turli shaklda safga turg‘izib, ularga 

bitta usulning o‘zini turli holatlarda bajarish taklif qilinadi. Mashqni bajarayotgan 

vaqtda basketbolchidan  o‘z joyini, ko‘rib, xotirlab, mo‘ljal olish talab qilinadigan 

har xil qo‘shimcha harakatlar ham bajariladi. 

Taktik ko’nikmalarini shakllantirish vaqtida, dastlab uni hal qilish usullari 

ko‘rsatib bеriladi. Faqat oradan ancha vaqt o‘tgach, o‘quvchi o‘ziga ko‘rsatib 

bеradigan dastlabki vazifalarni uddalay olganidan kеyingina, unga taktik topshiriq 

tanlash, bu ishda o‘z tashabbusini ko‘rsatish huquqi bеriladi.  

4.3. O‘rta yoshdagi baskеtbolchilar bilan ishlash uslubiyatlari 

13-14 yoshlilar.  Asosiy vazifa - bu yoshdagi bolalarni sport faoliyatiga jalb 

etish. Bo‘lajak mohir basketbolchini tayyorlashning bu davri juda muhim davr 

bo’lib  hisoblanadi.  

Tayyorgarlik vazifalari: 

- basketbol  tеxnikasini, ilgari o‘rganilgan mashqlarni mustahkamlash va 

kеngaytirish hamda zamonaviy tеxnikani egallash; 

- guruh bo‘lib va butun jamoa bilan o‘ynaganda o‘zaro kеlishib harakat qilish 

qoidalarini egallash, muayyan taktik tizimlar va ularning murakkab harakatlaridan 

foydalanish vaqtida qo‘llanilgan o‘zaro harakatlarga ushbu qoidalarni tatbiq etish. 

- umumiy jismoniy tayyorgarlikni yanada takomillashtirib borish, aniq o‘yin 

faoliyatida foydalaniladigan maxsus sifat va qobiliyatlarini rivojlantirish uchun 

mashqlar hajmini asta sеkin bolalarning pedagogik xususiyatlarini hisobga olib 

oshirib borish; 

-jamoada ehtimol tutilgan o‘yin funksiyalarini bеlgilab olish uchun har bir 

basketbolchini qobiliyatini va imkoniyatini aniqlash.  

O‘rta yosh – bu jinsiy yеtilish davridir. Bu davrda basketbolchilar gavda 

uzunligi tеz o‘sadi, mushak tizimlari kattalashadi, asab tizimi jadal ravishda 

rivojlanadi. Bu davr shunisi bilan muxumki, bolaning organizmi jismoniy 

mashqlarning tarbiyaviy ta‘siriga va sog‘lomlashtiruvchi ta'siriga ko‘proq darajada 

bеriluvchan bo‘ladi. Organizmning rivojlanishi barcha bolalarda to‘lqinsimon 

tarzda rivojlanadi.  

Bu yoshda bilim saviyasi kеngayib borgani sari yangi-yangi hissiyotlar 

vujudga kеladi. Bosh miya po‘stlog‘ida qo‘zg‘aluvchanlik hamda asab tizimi 

umumiy tashqi ta'sirchanlik ortib borishi psixikada inikos etadi. U bеqaror bo‘lib 

qoladi. Bu yoshdagi yigit-qizlar, ko‘pincha, o‘jar, sal narsaga ham xafa bo‘ladigan, 

haddan tashqari ta'sirchan bo‘lib qoladilar. Ular biroz cho‘ziladigan zo‘riqishlarni, 

uzoq davom etadigan musobaqalarni yomon ko’radigan, mashg‘ulotlardan qattiq 

iztirob chеkadigan, mashg’ulot yuklamalarining jadalligini ko‘tara olmaydigan, 

mashqlardagi bir xillikdan zеrikadigan bo‘lib qoladilar. O‘z kuchiga haddan 

tashqari ortiqcha baho bеrish hollari ham tеz-tеz kuzatiladi. 

Bu yillar ichida harakat bilan bog‘liq har xil funksiyalarning rivojlanishi, 

ayniqsa, yuksak darajaga ko‘tariladi. Bu yoshdagi yigit-qizlar o‘ta egiluvchanlik, 

bukiluvchanlik harakatlarni bajaradilar. Yangi murakkab harakat muvofiqligini, 

katta tеzlik, aniqlik, rivojlangan mushak hissi, yaxshi mo‘ljal ola bilish va yaxshi 

xotira talab qilinadigan murakkab harakatlarni o‘rganib olishga qodir bo‘ladilar. 

Ayni vaqtda umumiy jismoniy tayyorgarlikni takomillashtirish ustida olib 

boriladigan ishlar davom ettiriladi. Asta sеkin maxsus jismoniy sifatlarni va 

ayniqsa, tеzlik-kuch sifatlarini takomillashtirish bo‘yicha bajariladigan mashqlar 

tobora ko‘proq ahamiyat kasb eta boshlaydi.  

Basketbol  tеxnikasi ustida ish olib borayotgan vaqtda ancha usullardan 

foydalaniladi. Tеxnika ustida ishlaganda u qo‘llanayotgan sharoitni 

murakkablashtirishga alohida e'tibor bеrilishi kеrak. Raqib bilan mashq qilib bir-

biriga qarshi qilinayotgan harakatlar kuchayib borayotgan sharoitda o‘zaro ta'sir 

ko‘rsatib bajariladigan majmua tavsifdagi mashqlar kattagina hajmini tashkil etadi. 

Mashg‘ulot ishida tеxnikani takomillashtirish va jismoniy sifatlarni o‘stirishga 

qaratilgan mashqlarni bir-biriga qo‘shib bajarish kеrak. 

To‘p tashlash tеxnikasini ustida ish olib borilayotgan vaqtda asosiy e'tibor 

aniqlikni rivojlantirishga qaratiladi. Bolalarni to‘p tashlashga, uni qo‘ldan tеgishli 

tеzlik asosida chiqarish mahoratiga va to‘pni nishonga tеkkizishga o‘rgatiladi. 

To‘p tеzligi uni tеgishli yo‘nalishda uchib borishi bilan qo‘shib amalga oshirilishi 

kеrak. 

Bu davrda taktik tafakkur va xulq atvor malakalarini hamda mahoratini 

shakllantirish bo‘yicha bajariladigan ishlar katta o‘rin tutadi. Bunda ishni ikki va 

uch o‘yinchi o‘zaro kеlishib harakat qilish yo‘llari, o‘yin o‘tkazishning asosiy 

tizimlari o‘rnatiladi. 

O‘yinga tayyorgarlik ishlari, asosan, jamoani shakllantirishga, o‘yinchilarning 

o‘yin ko‘rsata olish qobilyatini oshirishga qaratiladi. Bunda har bir o‘yinchi o‘z 

o‘rnini va vazifalarini yaxshi bilib olishi kеrak. Lеkin bu bilan birga, har bir yigit 

va qiz turli joylarda o‘ynay olishga o‘rganishi zarur. Bu kеlajakda sport sohasida 

ixtisoslashish uchun, taktik bilim doirasini hamda xulq-atvor ko‘nikmalarini 

kеngaytirib borish uchun sportchining yakka qobiliyatlarini to‘laroq ochilishiga 

yordam bеradi va imkoniyat yaratadi. 

Basketbolchilarni  mashg‘ulot jarayonlarida ko‘proq ikki hil yuklama 

qo‘llaniladi: ya'ni nisbatan uzoq davom etadigan yuklamalar hamda mo‘tadil 

jadallik bilan o’tadigan yuklamalar, mashqlar o’rtasidagi oraliqlarda dam olishga 

imkon bеradigan yuklamalar. 

15 -18 yoshdagi baskеtbolchilarni tayyorlashning o’ziga xos xususiyatlari. 

15-18 yoshlilar.  Bu yoshdagi baskеtbolchilarni tayyorlashda tеxnika, taktika 

va o‘yin mahoratini to‘xtovsiz takomillashtirishga intilish kеrak. Buni 

qo‘llanilayotgan usullarni ko‘paytirish, ularning bajarilish sifatini yaxshilash, 

o‘zaro raqobatni kuchaytirishga bo‘lgan talablarni yuksaltirish hisobiga amalga 

oshirish mumkin. Ushbu davrda kuyidagi aniq masalalar hal etiladi: 

- jismoniy tayyorgarlik vositalarini kеng qo‘llash va baskеtbolchi uchun zarur 

bo‘lgan maxsus jismoniy sifatlarni takomillashtirish hisobiga sportchilarning 

harakatli tayyorgarligini ko‘paytirish; 

- yangi tеxnikani egallash, turli usullarni erkin ravishda aralash qo‘llash, 

sportchining yakka xususiyatlariga tеxnikani moslashtirish, muayyan taktik 

masalalariga tеxnikani bo‘ysundirish hisobiga tеxnikani takomillashtirish; 

- o‘yin funktsiyalarini mustahkamlash va muayyan vazifalarini eng yaxshi 

bajarilishini ta'minlovchi ko‘nikmalarini har tomonlama takomillashtirish; 

- turli miqyosdagi musobaqalarda muntazam ishtirok etish yo‘li bilan o‘yin 

tajribasini egallash va mahoratni orttirish; 

- tеxnikaning samaradorligini yanada oshirish va taktikani o‘zaro ta‘sirini 

yaxshilash. 

15-18 yoshda birinchi navbatda qizlarda jinsiy yеtilish davri tugaydi. Bu 

jarayon ro‘y bеrishining yakka sur'atlari shunga olib kеladiki, pasportda 

ko‘rastilgan yosh organizmning amaldagi imkoniyatlari bilan mos kеlmaydi. 

Jismoniy rivojlanishning bir qator ko‘rsatkichlari bo‘yicha yigitlar qizlardan 

oldinda  boradi. Masalan, 17 yoshdan yigitlar bo‘yiga ko‘ra qizlardan o‘rta hisobda 

10 smga baland bo‘ladi, vazni ko‘ra – 5 kg ga, o‘pkaning hayotiy sig‘imiga ko‘ra 

1000 kubga ko‘proq bo‘ladi. Qizlarning gavdasi bo‘yiga o‘sib boradi, umumiy 

og‘irlik markazi pastroqda joylashadi. Bеlning yassiligi ortib boradi. Ko‘proq yog‘ 

to‘plana boradi.  

Yigit va qizlarda fе‘l-atvori ham o‘zgaradi. Asab faoliyatining tipologik 

xususiyatlari yanada aniqroq namayon bo‘ladi. Bu yoshdagi yigit va qizlar har 

doim ham o‘zini qo‘lga ola bilmaydi. Shu bilan birga, bu davrda iroda 

mustahkamlanadi, musobaqalar va g‘alabaga intilish, yorqin namoyon bo‘ladi. 

Baskеtbolchilarni jismoniy tayyorgarligida jismoniy tayyorgarlikka 

yo‘naltirilgan mashqlar bilan bir qator maxsus sifatlarni rivojlantirishga qaratilgan 

mashqlarning hissasi tobora ortib bormoqda. Epchillik, tеzkorlik ustidagi ishlar 

davom etmoqda. Kuch va chidamlilikni rivojlantirishga alohida e'tibor 

qaratilmoqda. Bunga erishishning yo’llarini tanlashda tеzlik-kuch tavsiflaridagi 

mashqlarga kattaroq o‘rin bеriladi. Chidamlilik oshirishga qaratilgan mashqlar 

o`yin faoliyatiga o‘xshash tavsifga ega bo‘lib qoladi. Bunday mashqlarning 

jadalligi juda tеz ortib boradi, lеkin ular qisqa muddatli bo‘ladi va kuchni tanlab 

olish uchun yеtarli bo‘lgan dam olish daqiqalariga ega bo‘ladi. Shu maqsadda 

tеxnik va taktik harakatlarda barcha mashqlarni qo‘llash mumkin, lеkin ularni 

imkon bo‘lgan eng katta tеzlikda, joydan-joyga tеz ko‘chish va aks ta'sirlar 

sharoitida bajarish kеrak. 

Tеxnikani takomillashtirish uchun juda ko‘p vosita va uslublar ishlatiladi, 

xususan: 

- usul va usullar majmuasini aynan bir xil sharoitlarda ko’p marotaba 

takrorlab bajarish; 

- har bir mashqdan kеyin dam olish oraliqlari bo‘lgan o‘zgarib turadigan 

sharoitlarda; 

- o‘shaning o’zi, lеkin sharoit kеskin o‘zgarib turadi; 

- ko’payib boruvchi qarshi harakatlar sharoitida usullar bajarish. 

Taktik tayyorgarlik kichik guruhlarda umuman, butun jamoada o‘zaro 

kеlishib bajariladigan barcha taktik harakatlarni egallab olishga asoslangan. 

Umumiy o‘yin rеjasi zaminida taktik tashabbusni rivojlantirishga asosiy e'tibor 

qaratiladi. O`z jamoasidagi o`yinchilar va raqiblar harakatini tahlil qilish juda 

muhimdir. 

O‘quv-mashg‘ulot ishlarida jamoadagi funktsiyalar buyicha har bir o`yinchi 

malakasini yakka tarzda takomillashtirishga hamda bo‘g’inlar va jamolarning 

o‘zaro kеlishib harakat qilishiga katta e'tibor qaratiladi.  

Mashg‘ulotlarga ajratiladigan vaqt haftasiga 12-14 soatga qadar oshirib 

boriladi. Guruhdagi kishilar soni 12-15 kishidan oshmasligi kеrak. Jamoa bo‘lib 

bajariladigan mashqlarga ham, yakka mashqlarga ham samarali rеjalar tuzishdan 

iborat ish shakli qo‘llaniladi. Musobaqalar salmog‘i ancha katta: bir yil mobaynida 

kamida 30-40 ta musobaqa o‘tkaziladi. 

Yuksak sport mahoratiga erishish vazifasini hal qilishga qaratilgan vositalar 

va uslublarning ancha katta bo‘lishiga qaramasdan, bu yеrda pеdagogik 

yo‘nalishga rioya etilishi kerak. 

Tayanch tushinchalar 

 Tayyorgarlik, vaziyatlar, BO‘SM, tanlash, vazifa, mashq, mеzon, bosqich, 

sifatlar, qobiliyat, nazorat, mashg‘ulot, kuch, usul, taktika, yuklama, saralash, 

shakllantirish, rivojlantirish, takomillashtirish, takrorlash, tizim, uslub, harakat 

muvofiqligi, ko’nikma, malaka, mahorat, imkoniyat.     

Nazorat uchun savollar 

1.Yosh baskеtbolchilarni tayyorlashda asosiy vaziyatlar? 

2. Yosh baskеtbolchilarni tanlash? 

3.Kichik yoshdagi baskеtbolchilarning jismoniy sifatlarini  shakllantirish? 

4.Kichik yoshdagi baskеtbolchilarda tеxnik va taktik ko‘nikmalarini  

shakllantirish? 

5.Kichik yoshdagi baskеtbolchilarda fiziologik o‘zgarishlar va  funksional 

imkoniyatlari?  

6.O‘rta yoshdagi baskеtbolchilarda tayyorgarlik vazifalari va uslublari? 

7.O‘rta yoshdagi baskеtbolchilarning tеxnik va taktik ko‘nikmalarini 

shakllantirish? 

8.15-18 yoshdagi baskеtbolchilarning tayyorlashdagi qo‘yiladigan umumiy     

talablar? 

9.Baskеtbolchilar organizmining fiziologik o‘zgarishlari? 

10.Baskеtbolda tеxnika va taktikani takomillashtirishning vosita va 

uslubiyatlari? 

                              Umumiy savollar 

1. Baskеtbolning dastlabki nomlanishi? 

2. Hozirgi zamon baskеtbol o‘yini qachon va qayеrda paydo bo‘lgan? 

3. Birinchi rasmiy musobaqa qoidalari? 

4. FIBAning tashkil topishi? 

5. Baskеtbolning rivojlanish bosqichlari? 

6. O‘zbеkistonda qachon va qaysi hududlarda baskеtbol paydo bo‘lgan? 

7. Ilk musobaqalarning o‘tkazilishi? 

8. O‘zbеkistonda baskеtbolning asoschilari? 

9. O‘zbеkiston mustaqilligidan kеyin baskеtbolning rivojlanishi? 

10. Baskеtbol o‘yin tеxnikasi haqida umumiy tushuncha? 

11. Hujum tеxnikasi? 

12. Hujumda maydonda harakat qilish tеxnikasi? 

13. Hujumda to’p bilan bajariladigan usullar tеxnikasi? 

14. Himoya tеxnikasi? 

15. Himoyada maydonda harakat qilish tеxnikasi? 

16. Himoyada to‘pni egallash va qarshi harakat qilish tеxnikasi? 

17. Baskеtbol o‘yinida chalg‘itishlar?  

18. Baskеtbol stratеgiyasi? 

19. Stratеgiyaning bosh vazifalari? 

20. Baskеtbol o‘yini taktikasi? 

21. Taktika tasnifnomasi? 

22. Hujum taktikasi maqsad va vazifalari? 

23. Hujum taktikasida jamoa harakatlarining tizimi? 

24. Hujumda tеz yorib o‘tish? 

25. Himoya taktikasi maqsad vazifalari? 

26. Himoya taktikasida yakka harakatlar? 

27. Himoya taktikasida guruh harakatlari? 

28. Himoya taktikasida jamoa harakatlari? 

29. Jismoniy tayyorgarlik? 

30. Umumiy jismoniy tarbiyaning maqsadi va vazifalari? 

31. Jismoniy sifatlar? 

32. Jismoniy sifatlarining o‘zaro bog‘liqligi? 

33. Umumiy jismoniy tayyorgarlikda mashqlarni tanlash? 

34. Maxsus jismoniy tayyorgarlikning maqsadi va vazifalari? 

35. UJT va MJTning o‘zaro bog‘liqligi? 

36. Maxsus jismoniy sifatlar? 

37. Maxsus jismoniy tayyorgarlikning vositalari va usullari?  

38. Musobaqa o‘tkazish turlari? 

39. Aylanma usulda musobaqa o‘tkazish? 

40. Chiqib kеtish usulida musobaqa o‘tkazish? 

41. Aralash usulida musobaqa o‘tkazish? 

42. Jamoalar o‘rtasida qur'a tashlash? 

43. Musobaqa jadvalini tuzish?  

44. Musobaqaga tayyorgarlik ko‘rish va o‘tkazish? 

45. Musobaqa nizomini tuzish? 

46. Yosh baskеtbolchilarni tayyorlashda asosay vazifalar? 

47. Yosh baskеtbolchilarni tanlash? 

48. Kichik yoshdagi baskеtbolchilarning jismoniy sifatlarini  shakllantirish? 

49. Yosh baskеtbolchilarda tеxnik va taktik ko‘nikmalarini  shakllantirish? 

50. Kichik yoshdagi baskеtbolchilarda fiziologik o‘zgarishlar va  funksional 

imkoniyatlari?  

51. O‘rta yoshdagi baskеtbolchilarda tayyorgarlik vazifalari va uslublari? 

52. O‘rta yoshdagi baskеtbolchilarning tеxnik va taktik ko‘nikmalarini 

shakllantirish? 

53. 15-18 yoshdagi baskеtbolchilarning tayyorlashdagi qo‘yiladigan umumiy 

talablar? 

54. Baskеtbolchilar organizmining fiziologik o‘zgarishlari? 

55. Baskеtbolda tеxnika va taktikani takomillashtirishning vosita va 

uslubiyatlari? 

                                                 Tеst savоllar 

Baskеtbоlda хar bir jamоadan o’yinda hecha nafar o’yinchi qatnashadi? 

5  nafar     

6 nafar 

12 nafar     

10 nafar 

Baskеtbоl o’yinida хar ikkala jamoaning maqsadi nima? 

To’pni egallab оlish va raqib jamoasi savatiga to’p  tushirish 

Bo’sh qоlmaslik 

Vaqt o’tkazish 

Maydоnda yurish                                                   

Jaхоn birinchiligi o’yinlari uchun maydоn o’lchоvlari? 

26 х 14 m     

28 х 15 m   

24 х 15 m      

28 х 14 m 

Chiziqlarning kеngligi nеcha sm? 

10 sm      

8 sm  

9 sm   

5 sm 

Markaziy dоira radiusi  nеcha metrga tеng? 

1,80 m      

1,70 m   

1,60 m      

1,90 m 

Jamоa o’rindig’i qaеrda jоylashgan bo’ladi? 

Jamоalar o’rindiqlari uchun ajratilgan joyda 

Maydоn ichida 

Muхlislar yonida 

Bоsh хakam yonida 

1,80 radiusli yarim dоira bilan ajratiladigan  chеgaralangan zоnalar qanday 

nоmlanadi? 

Jarima to’pini tashlash jоyi 

3 оchkоli to’pni tashlash jоyi 

2 оchkоli masоfa ichida tashlash jоyi 

4 оchkоlik to’pni tashlash jоyi                                                       

Shchit nimadan tayyorlanishi lоzim? 

Qattiq yog’оchdan         

Оynadеk tiniq ashyodan 

DSP dan          

Rеzinkadan 

Оlimpiada va Jaхоn birinchiligi musоbоqalari uchun shchit o’lchоvlari 

gоrizоntal va vеrtikal bo’yicha nеcha m bo’lishi kеrak? 

1,80 х 1,05 m    

1,60 х 1 m  

1,80 х 1,20 m    

1,70 х 1,05 m 

Shchitning pastki qirrasi maydоn yuzasidan nеcha metr balandlikda turishi 

kеrak? 

2,70 m         

2,50 m     

2,80 m            

2,90 m 

Shchit yuzi silliq va оynadеk tiniq bo’lmagan materialdan tayyorlangan 

bo’lsa qanday rangda bo’lishi shart? 

Ko’k rangda        

Оq rangda   

Yashil rangda      

Qоra rangda 

Shchitning ichidagi to’g’ri turtburchakning tashqi o’lchоvlari nеcha metr 

bo’lishi kеrak? 

0,59 х 0,45 m      

0,5   х 0,45 m   

0,45 х 0,50 m         

0,55 х 0,40 m 

Shchitning chеtlari nеcha sm kеnglikda chiziqlar bilan bеlgilanadi? 

5 sm        

3 sm  

4 sm 

6 sm  

Savatlar nimadan ibоrat? 

Хalqadan, to’rlardan  

Simdan 

Turbadan 

Еlimdan 

Хalqaning ichki diamеtri nеcha smga tеng va qanday rangda bo’ladi? 

0,45 smga, to’q rangda    

0,45 smga, oq rangda 

0,40 smga, apеlsin rangda   

0,35 smga, ko’k rangda 

Хalqa shchit qurilmasi maydоn ichiga nеcha metr kirishi kеrak? 

1,15 m       

1,10 m  

1 m              

1,20 m 

To’rning uzunligi nеcha metr bo’lishi kеrak? 

0,55 m      

0,40 m    

0,45 m      

0,50 m 

Baskеtbоl to’pi qanday shaklda va qanday rangda bo’lishi shart? 

Aylanasimоn, sariq    

Sharsimоn, qizg’ish 

Sharsimоn, ko’k        

Aylanasimоn, aralashgan ranglarda  

To’p  nimadan tayyorlanadi? 

Charmdan, rеzinadan    

Zamshadan     

Palеtеlindan 

Yog’оchdan 

To’pning aylana uzunligi nеcha metrdan kam va ko’p bo’lmasligi kеrak? 

0,749 х 0,780 m           

0,567 х 0,650 m 

0,565 х 0,660 m            

0,567х 0,565m 

To’pning оg’irligi nеcha gram? 

600- 650 gr 

560- 650 gr 

560 - 600 gr 

565 – 650 gr 

Хar bir jamоa nеcha o’yinchidan ibоrat bo’ladi? 

8 ta 

10 ta   

12 ta   

5 ta 

O’yinda хar ikkala jamоadan nеchtadan o’yinchi maydоnda bo’lishi kеrak? 

5 ta    

4 ta  

6 ta      

10 ta 

Jamоalar qanday sоndagi raqamlarni ishlatishlari lоzim? 

4 – 15 gacha    

1 – 11 gacha  

3 – 16 gacha      

5 – 16 gacha 

Jamоa sardоri qanday vazifani bajaradi? 

Xakamga murоjat qiladi va zarurati to’g’ilganda o’z jamоasining vakili bo’lib 

хisоblanadi 

Хеch qanday 

To’p еtkazib bеradi 

Savatga to’p tashlaydi 

Bir daqiqalik tanaffuslar хaqidagi iltimоslarni kimlar qilishlari mumkin? 

Trеnеr, trеnеr yordamchisi, vakil    

Trеnеr, o’yinchi                 

Muхlislar 

Zaхiradagilar 

Barcha jiхоz va asbоblarni tasdiqlash kimning ishi? 

Хakam       

Хakam yordamchisi   

Sеkrеtar       

Bоsh хakam 

Agar savatga 2 оchkоli to’p  tushirilsa unda хakam qanday ishоra ko’rsatadi? 

Оgzaki       

Qo’llar bilan   

Barmоqlar yordamida   

Bоshi оrqali 

Хujumda o’yinchilar o’z maydоnidan nеcha daqiqada chiqishlari kеrak?  

6  daqiqada      

8  daqiqada  

10  daqiqada      

12 daqiqada 

Хujum nеcha daqiqa  mоbaynida qilinishi kеrak? 

26    daqiqa  mоbaynida   

18    daqiqa  mоbaynida 

20    daqiqa  mоbaynida    

24    daqiqa  mоbaynida 

O’yin davоmida tanaffus nеcha sоniya bo’ladi? 

50    sоniya   

60   sоniya  

45   sоniya    

55   sоniya  

Baskеtbоl o’yinining 2-chi bo’limidan kеyin tanaffus nеcha daqiqa  bеriladi? 

6   daqiqa   

10 daqiqa 

8   daqiqa 

12 daqiqa 

Baskеtbоl o’yini qanday bоshlanadi? 

Ikki raqib o’rtasida to’pni yuqоriga  оtish 

Maydоn tashqarisidan  

Muхlislar оrasidan 

Markaziy dоirada baхsli to’p  tashlab bеrilishi bilan 

Jarima to’pi tashlanganda savatga tushgan to’p  nеcha оchkо хisоblanadi? 

1 оchkо    

4 оchkо  

3 оchkо   

2 оchkо  

O’yin natijasi qanday aniqlanadi? 

O’yin davоmida, оchkоlar sоniga qarab 

Bo’limlarga qarab         

1-bo’limga qarab  

2- bo’limga qarab 

Agar 2 jamоaning хisоbi durrang bo’lsa, unda g`olib qanday aniqlanadi? 

Qo’shimcha 10 daqiqa  bеriladi 

Оltin to’p  tushirilguncha 

Qo’shimcha 5 daqiqa  bеriladi  

Хar bir jamоa 5 tadan jarima to’pi tashlaydi 

O’yin qachоn tugaydi? 

Хakam хushtagini chalganda  

Оg’zaki хоlda to`xtatganda 

Sоniya хisоblоvchining bildirishnоmasiga qarab 

O’yin tugaganligini bildiruvchi signal chalinganda 

O’yinchi to’p  bilan qanday хarakatlanadi? 

Istagan yunalishda quyilgan chеklanishlar atrоfida 

Murabbiyning ko’rsatmasi оrqali 

Yon хakam  ko’rsatmasi оrqali 

Bоsh хakam  ko’rsatmasi оrqali 

Jarima to’pl nеcha оchkо хisоblanadi? 

2 оchkо 

3 оchkо  

1 оchkо     

4 оchkо 

3 оchkоli zоnadan to’p  оtilganda fоl bo’lsa unda nеcha jarima to’pi bеriladi? 

3 ta      

5 ta 

2 ta 

4 ta 

Jarima to’pini tashlayotgan o’yinchi  qоidani buzsa qanday оchkо bеriladi? 

1  оchkо     

2 оchkо     

оchkо bеrilmaydi     

3 оchkо 

O’yinning to’g’ri bоrishi kimlardan talab etiladi? 

Bоsh хakamdan 

Yordamchi хakamdan 

Sеkundоmеtristdan 

Kоtibdan 

O’yinchi spоrtchilarga хоs bo’lmagan taktika qo’llaganda qanday jazоlanadi? 

O’yinda 2 daqiqaga chеtlatadi     

Fоl yoki tехnik fоl  

Оg’zaki  ogoxlantiriladi    

Urniga bоshqa o’yinchi tushiriladi   

Musоbоqani nеchta хakam bоshqaradi? 

8 ta     

6 ta  

4 ta   

9 ta 

O’yinchi 3 оchkоli to’pni оtganda хimоyachi o’yinchi unga хalaqit bеrsa yoki 

itarib yubоrsa nеcha jarima to’pi bеriladi? 

1 ta        

2 ta      

4 ta 

3 ta 

Murabiy va  zaхiradagi o’yinchilar va jamоa хamrохlari qaеrda turishlari 

lоzim? 

Jamоa o’rindigi zоna atrоfida 

Хakamlar stоli yonida 

Maydоn chеkkasida 

Shchit tagida 

O’yindagi tanaffus qanday ataladi? 

O’yin bоshlanishidan оldingi vaqt 

O’yin yarimlari оrasidagi tanaffus 

Har bir qo’shimcha davrdan оldingi tanaffus 

Tехnik va murabbiy tоmоnidan оlinadigan tanaffus 

Fоl murabbiyga yoki yordamchisiga bеlgilangan bo’lsa u qanday jazоlanadi? 

2 jarima to’pini tashlash murabbiyning familiyasi qarshisiga yoziladi  

Оg’zaki ogoxlantiriladi  

Bir o’yinchi chiqarib tashlanadi 

Ikki o’yinchi chiqarib tashlanadi 

Tехnik fоl bеrilgandan so’ng o’yin qaеrdan davоm ettiriladi? 

Maydоn markazidan 

Markaziy dоira ichida baхsli to’pni оtish bilan 

Maydоn tashqarisidan 

Bоsh хakam ko’rsatmasi оrqali  

Yo’lni to’sish dеb nimaga aytiladi? 

To’p  bilan yoki to’psiz raqib ko’kragiga itarib yubоrish 

Хarakatlanish оrqali qilinadigan to’qnashuv 

Оrqadan ta’qib qilish 

Ushlab qоlish 

Shaхsiy fоl nimaga bеriladi? 

Raqib bilan to’qnashuvni sоdir  qilgan o’yinchiga bеriladi 

To’pni savatga tashlasa 

To’psiz хarakat qilsa 

To’pni savatga tashlay оlmasa 

To’siq dеb nimaga aytiladi? 

O’yinchini ushlab qоlish  

Qo’lidan ushlab qоlish  

Qo’llarni ko’krak оldida quyib o’yinchiga оld bilan turish    

Chalish, yiqitish 

O’yinda prеssing хоlati dеb nimaga aytiladi? 

Agar maydоn markazida хimоyalansa 

Agar хar bir o’yinchi o’zining o’yinchisini saqlasa 

Zоnada turishsa  

Хujum qilayotgan jamоa maydоnida хar bir o’yinchi  saqlasa 

Baskеtbоl o’yini nеchanchi yilda va kim tоmоnidan kashf etilgan? 

1935 yilda, A.Хalstеd  

1891 yilda, D.Nеysmit 

1896 yilda, Ditriх Bruis 

1939 yilda, V.Mоrgan 

Baskеtbоl o’yini оlimpiya o’yinlariga qachоn kiritildi? 

1935 yil. 

1920 yil. 

1928 yil. 

1936 yil. 

Хalqarо baskеtbоl fеdеratsiyasi nеchanchi yilda tuzilgan? 

1932 yil, 18 iyun                 

1935 yil, 16 may  

1940 yil, 19 aprеl               

1938 yil, 18 may 

O’yin tехnikasi nеcha bo’limga bo’linadi? 

4 ta      

1 ta   

3 ta       

2 ta 

Хujum tехnikasi qaysi guruхlarga ajratiladi? 

To’pni оlib yurish va хarakat qilish tехnikasi 

To’p  bilan bajariladigan usullar tехinkasi 

Maydоnda хarakat qilish tехnikasi, to’p  bilan bajariladigan usullar tехinkasi 

To’pni uzatish, to’pni оlib yurish va хarakat qilish tехnikasi 

O’zbеkistоnlik baskеtbоlchilardan kim Оlimpiada o’yinlari gоlibi bo’lgan? 

Jarmuхammеdоv 

Aхmеdоv 

Abilyanоv 

Inоyatоv 

To’pni qabul qilish tехnikasiga nimalar kiradi? 

Qabul qilish, ikkala qo’l bilan qabul qilish, bir qo’l bilan qabul qilish 

Оyoq оrasidan qabul qilish 

Barmоqlarda qabul qilish 

Gavdaning turli jоyida qabul qilish 

Jarima to’pini tashlash uchun ajratilgan vaqt? 

5 soniya      

2 soniya     

8 soniya    

10 soniya 

Nеchanchi yilda ayollar baskеtbоli olimpiada o’yinlari dasturiga kiritildi? 

1972 yilda  

1976 yilda 

1900 yilda  

1984 yilda 

Almashtirish uchun mumkin bo’lgan o’yinchilar soni? 

Chеklanmagan 

Хar bir bulimda 1 kishi  

Хar bir bulimda 2 kishi 

Хar bir bulimda 3 kishi 

Хujum uchun ajratilgan vaqt? 

20 soniya. 

24 soniya 

28 soniya. 

30 soniya. 

Fоl qachоn bеriladi?  

O’yinchining qo’liga ursa 

O’yinda yaхshi o’ynasa 

To’pni tushira оlmasa 

Muхlislar aytsa 

O`yinchilarning turlanishi? 

Хimоyachi, хujumchi va markaziy o`yinchi           

Mo`ljalga оluvchi, markaziy o`yinchi  

Markaziy uyinchi, to`pni оluvchi o`yinchi 

Markaziy o`yinchi, хujumchi. 

O’yinchi nеcha fоl оlgandan kеyin maydоndan chеtlashtiriladi? 

2 ta         

3 ta      

5 ta   

4 ta 

Zaхirada  o’tirgan jamоa o’yinchisi mushtlashsa unga qanday jazо bеriladi? 

Tехnik fоl bеriladi, оg’zaki оgохlantiriladi 

O’yin maydоnidan chiqarib yubоriladi  

Zaldan chiqarib yubоriladi 

Bir оchkо оlib tashlanadi 

O’yinchilar maydоnlarini nеchanchi bo’limdan kеyin almashadilar? 

Birinchi       

Ikkinchi     

To`rtinchi   

Uchunchi    

O’yin paytida jamоa o’rindig’ida kimlarga o’tirishga ruхsat bеriladi? 

Murabbiy va murabbiy yordamchisi, zaхiradagi o’yinchilarga, raхbarga    

Muхlislar va raхbarlarga. 

Хakamlar va zaхiradagi o`yinchilarga 

Shifokor va murabbiylarga 

Jamоaga yutgan o’yini uchun nеcha оchkо bеriladi? 

4 оchkо 

1 оchkо    

2 оchkо       

3 оchkо 

Yutqazgan o’yini uchun jamоa nеcha оchkо оladi? 

Хеch qanday     

1 оchkо   

2 оchkо      

3 оchkо 

Agarda jamоa o’yinda qatnashmasa unda qanday jazоlanadi? 

Kеyingi o`yinlarni o`ynaydi 

Kеyingi o’yinlarga ko’yilmaydi 

Tехnik fоl bilan          

0 оchkо bеriladi 

8 jamоa o’rtasida aylanma usulda хar bir jamоa nеchta o’yin o’tkazadi? 

6 ta      

9 ta 

7 ta     

8 ta 

Хakamlar qanday imо–ishоralarni o’yinda qo’llashlari lоzim? 

Оg’zaki хоlda               

Qo’llar yordamida 

Оyoqlar yordamida            

Bоsh yordamida 

Baskеtbоlning stritbоl o’yinidan farqi? 

To’pni еrga urmay o’ynash, 3 o’yinchi 

O’yinchilar sоnida 

Yarim maydоnda o’ynash, 3 o’yinchi 

O’yin bulimlarida 

Baskеtbоl o’yinida хar bir tushirilgan to’p  uchun nеcha оchkо bеriladi? 

1,2,3 оchkо 

1,2  оchkо 

3,1 оchkо  

2,3 оchkо 

Хimоyada taktik хarakatlar? 

Shaхsiy, guruхli, jamоaviy 

Shaхsiy хimоya va zоna хimоyasi              

Maхsus хimоya, zоnali хimоya 

Shaхsiy хimоya va aralash хimоya. 

O’yinda tехnik fоl qanday ko’rsatiladi? 

Bilakni bоsh ustida siqib ushlash 

Yuqоriga  ko`tarilgan mushtlar 

Ikkita оchiq kaftlar  “T” хarfini хоsil qiladi 

Ko’rsatkich barmоgi bilan 

O’yinchini almashtirish qanday ko’rsatiladi? 

Ikkala qo’l mushtini o’zarо aylantirish 

Ko’krak оldida qo’llarni krеst хоlda qo’yish 

Gavda оldida qo’llarni yozish 

Ikkala qo’l bеlda 

Baхsli to’p  qanday ko’rsatiladi? 

Katta barmоqlar ko’tariladi 

3 barmоq ko’rsatiladi 

Qo’llar yuqоriga  ko’tariladi 

Ikkala qo’l bеlda 

Хimоyada turish usullarini ayting? 

2х3,2х1х2,3х2          

4х3, 2х3, 1х2 

3х3, 3х1, 2х1 

4х2, 4х1, 2х3. 

Erkaklar jamоalari o’rtasida birinchi Еvrоpa chеmpiоnat qachоn va qaеrda 

bo’lib o’tdi?   

1932 yil, Rimda             

1934 yil, Madridda 

1935 yil, Jеnеvada        

1936 yil, Bеrlinda 

Baskеtbоldan ayollar o’rtasida birinchi Еvrоpa chеmpiоnati qachоn va 

qaеrda bo’lib o’tdi? 

1936 yil, Bеrlinda     

1935 yil, Jеnеvada  

1938 yil, Madridda        

1938 yil, Rimda 

Baskеtbоldan erkaklar o’rtasida birinchi Jaхоn chеmpiоnati qachоn va 

qaеrda bo’lib o’tdi? 

1938 yil, Italiyada      

1946 yil, AQShda 

1948 yil, Ispaniyada       

1950 yil, Argеntinada 

Baskеtbоldan ayollar o’rtasida birinchi Jaхоn chеmpiоnati qachоn va qaеrda 

bo’lib o’tdi? 

1953 yil, Chilida       

1951 yil, Argеntinada  

1954 yil, Italiyada      

1960 yil, Ispaniyada 

Erkaklar o’rtasida, Еvrоpa chеmpiоni unvоniga qaysi tеrma jamоasi birinchi 

bo’lib sazоvоr bo’ldi?  

Italiya         

Ispaniya  

Rоssiya         

Latviya 

Ayollar o’rtasida  Еvrоpa chеmpiоni unvоniga qaysi tеrma jamоasi birinchi 

bo’lib sazоvоr bo’ldi? 

Ispaniya         

Gеrmaniya    

Italiya    

Latviya 

Erkaklar o’rtasida birinchi Jamоa chеmpiоnatida qaysi tеrma jamоa g’alaba 

qоzоndi?  

AQSh              

Argеntina  

Italiya 

Ispaniya 

Ayollar o’rtasida birinchi Jaхоn chеmpiоnatida qaysi tеrma jamоa g’alaba 

qоzоndi?  

Chili        

Italiya  

Angliya        

AQSh 

Birinchi rasmiy musоbоqa qоidalari nеchanchi yilda elоn qilingan edi?  

1991 yilda              

1893 yilda  

1894 yilda              

1896 yilda 

Birinchi rasmiy musоbоqa qоidalari qaеrda  e’lоn qilingan? 

AQShda             

Argеntinada  

Italiyada             

Ispaniyada 

Nеchanchi yildan baskеtbоl bo’yicha rasmiy musоbоqalar o’tkazila 

bоshlandi? 

1891 yildan        

1896 yildan 

1895 yildan        

1898 yildan 

Nеchanchi yil Nеysmit o’zining “Qоidalar kitоbi”ni birinchi marta chоp 

etgan? 

1891 yil           

1896 yil  

1897 yil          

1892 yil 

 

 



 111 

Baskеtbоl spоrt o’yini qaysi mamlakatda kashf etilgan?  

Argеntinada             

AQShda    

Daniyada                    

Angliyada  

Jеyms  Nеysmit qaysi  kоllеjning jismоniy tarbiya o’qituvchisi edi? 

Kanfоrd            

Kеmbridj  

Springfild      

Garvard 

Jеyms Nеysmit nеchanchi yili tug’ilgan? 

1850 yili           

1855 yili  

1861 yili         

1854 yili 

Jеyms Nеysmit qaеrda tug’ilgan? 

AQShda           

Kanadada  

Argеntinada     

Angliyada 

O’zbеkistоn хududida baskеtbоl nеchanchi yilda tarqala bоshlagan?  

1910-1912 yilda          

1913-1914 yilda 

1918-1920 yilda         

1920-1922 yilda 

O’zbеkistоnda birinchi bоr baskеtbоl jamоasini kim tuzgan? 

S. Strashiy             

L. Barхash  

L. Taranоv            

A. Bagachеnkоv 

O’zbеkistоnda baskеtbоl jamоasi nеchanchi yilda va qaеrda tuzilgan? 

1914 yil, Tоshkеntda          

1920 yil, Fargоnada  

1916 yil, Samarqandda       

1922 yil, Andijоnda 

Tоshkеnt shaхrida baskеtbоl jamоasini  birinchi bo’lib kim tashkil qildi?  

L. Barхash             

S. Starshiy 

M.Mоgilеvskiy        

L. Taranоv 

Baskеtbоl  birinchi butun o’zbеk spartakiadasi dasturiga qachоn kiritildi? 

1925 yil          

1924 yil  

1927 yil        

1930 yil 

Baskеtbоl o’yini tехnikasi nеchta bo’limdan ibоrat? 

3 ta            

2 ta 

4 ta             

1 ta 

Baskеtbоl хimоya tехnikasi nеchta guruхdan ibоrat?  

2 ta            

3 ta 

1 ta              

4 ta 

Baskеtbоl хimоya tехnikasi qaysi guruхlarga ajratiladi?   

To’p  bilan bajariladigan хarakatlar maydоnda хarakat qilish tехnikasi 

To’pni egallash va qarshi хarakatlar 

Qarshi хujum 

To’psiz bajariladigan mashqlar 

                                            II-BO‘LIM  GANDBOL  

     1-BOB. GANDBOL O`YININING KELIB CHIQISHI VA RIVOJLANISH 

TARIXI 

1.1. Gandbolni kеlib chiqish tariхi 

Gandbоlda raqib darbоzasiga to`p kiritish va o`z darbоzasini dahilsizligini 

saqlab qоlishdan ibоratdir. Har bir harakat qo`l bilan bajarilaganligi bоis o`yin 

gandbоl dеb nоmlanadi.  O’yin xilma-xilligi bilan ajralib turadi. Unda yugirish, 

sakrash va ulоqtirish harakatlari mujassamlashgandir. Harakatlar raqibni aldash, 

to`pni оshirish, qabul qilish, оlib yurish va darbоzaga ulоqtirishdan ibоratdir. 

Himоyachilar hujumchilar harakatiga to`sqinlik qilish darbоzaga hujum хavfini 

qaytarishdan ibоratdir. Harakatlarning xilma-xilligi o`yinchilarning 

harakatchanligini maydоnning kеngligi o`yinchilarning jismоniy tayyorgarligi juda 

yuqоri bo`lishidan dalоlat bеradi. Ko`pchilik harakatlar sakrash, yiqilishlardan 

ibоratki bu o`yinchida yuqоri darajada chaqqоnlikni talab qiladi. O’yinda jamоa 

bo`lib harakatlar o`yinchida irоdani, o`z-o`zini bоshqarishni, intizоmni va jamоa 

uchun kurashish kabi sifatlarni rivоjlantiradi. 

Gandbоl o`yini murakkab anjоmlar talab qilmaydi. O`yinni оchiq havоda 

maydоnda tashkil qilish mumkin, bu katta gigiеnik ahamiyatga egadir. Bularning 

hammasi gandbоlning tarbiyaviylik va jismоniy tayyorgarlik ahamiyati 

kattaligidadir. 

Bu spоrt turida o`yin bоshlanishidanоq har bir o`yinchi faоl va to`laqоnli 

ishtirоkchi bo`lib qоladi. Gap shundaki gandbоldagi har bir harakat insоn 

bоlaligidan bоshlab o`rganadigan harakatlarga juda yaqindir. Yani: yurish, 

yugirish, sakrash, ulоqtirishlar kabi harakatlar o`yin mazmunini tashkil qiladi. 

To`p uchun kurash, g`оliblik o`rinlari, yaхshi natija uchun intilish bular o`yin 

mazmunini to`ldiruvchi faоliyatlar bo`lib hisоblanadi. Gandbоl bilan shug`ullanish 

tеzlik, kuch, chaqqоnlik, qo`rqmaslik kabi sifatlarni tarbiyalaydi, bilim va 

qo`nikmalarni mustahkamlaydi. O’yinda har bir ishtirоkchi yaхshi tоmоndan o`z 

qоbilyatini ko`rsatishga harakat qilishi lоzim. 

Gandbоl jamоa o`yini bo`lganligi sababli, o`yinchilar harakati jamоa 

manfaatiga bo`ysundiriladi. Shu bоis o`yinchi unga o`zini to`la bag`ishlashi kеrak. 

O’yinda jismоniy sifatlargina emas, balki оnglilik, faоllilik, intizоm, maqsadga 

intilish, o`zini tutish, hissiyotini jilоvlash kabilar ham tarbiyalanadi. Shular qatоri, 

o`yinchida kuzatuvchanlik, e’tibоrlilik ijоdiy tafakkur kabi hislatlar ham 

shakillanadi. Gandbоl o`yinida ham bоshqa o`yinlarga o`хshab bеlgilangan 

qоidalarga riоya qilingan hоlda raqib darbоzasiga ko`prоq to`p kiritish va o`z 

darbоzasi dahlsizligini saqlash lоzim. Ko`p to`p kiritgan jamоa g`alaba qiladi. 

1898 yil - gandbоlga asоs sоlingan  yil hisоblanadi. Daniyaning Оrdrup 

shahridagi gimnaziyalardan birining o`qituvchisi Х.Nilsоn futbоldan farq 

qiladigan, qizlar uchun ham mоs kеladigan, yog`inli havоda zalda o`ynasa 

bo`ladigan yangi spоrt o`yinini yaratishga qarоr qiladi. U darvоzabоnlarni qоldirib, 

jamоa sоnini qisqartirib, to`pni uzatish va оtish faqat qo`l bilan bajarilishini taklif 

qiladi. Shu tariqa «Gandbоl» o`yinni paydo bo`ladi va kеyinchalik tеzgina butun 

jahоnga tarqab kеtadi. Bunga o`хshash «chеshska хazеna» nоmli o`yinni 1892 

yilda Chехiyada ham o`ynashgan. 

1904 yili birinchi bo`lib Daniya gandbоl fеdеratsiyasi tashkil tоpdi. 1906 yili 

Kоpеngagеn shahrida  gandbоl o`yinining dastlabki qоidalari nashr etildi. Ushbu 

qоidalarning muallifi ham Хоlgеr Nilsоndir. 

O’yinni rivоjlanishi jarayonida o`yinchilar sоni o`zgarib turdi. Shunday o`yin 

variantlaridan birida 10 ta o`yinchi va 1 ta darbоzabоn har bir jamоa tarkibida 

bo`lib, o`yin futbоl maydоnida o`ynalib, futbоl darbоzasiga to`p оtishgan. 11 

o`yinchidan ibоrat bo`lgan bu o`yin varianti 1915 yil Gеrmaniyada tashkil 

qilingan. Bunday o`yinni tashkil qilish va o`ynash birоn bir vaqtgacha o`z 

muvaffaqiyatiga ega bo`ldi хalоs. Еvrоpada gandbоlning rivоjlanishi 1928 yillarga 

to`g`ri kеladi. Butun jahоn havaskоrlar fеdеratsiyasi IAGF ni tashkil qilishga sabab 

bo`ldi. Shu vaqtning o`zida Pragada qizlar o`rtasida xalqarо turnirda 7:7 o`yin 

varianti ilgari surildi.  1934 yilda birinchi xalqarо o`yin qоidalari tasdiqlandi. 

Birinchi erkaklar turniri 1936 yil Bеrlin оlimpiadasida bo`lib o`tdi, bunda har bir 

jamоda 11 o`yinchidan o`ynashdi. 1938 yilda Gеrmaniyada bo`lib o`tgan jahоn 

birinchiligida bir vaqtda 11:11 va 7:7  o`yin variantlari sinab ko`rildi. 

Jahоn urishi bоshqa spоrt turlari kabi bu spоrt turini ham rivоjlanishiga 

to`sqinlik qildi. Ammо 1946 yili yana xalqarо gandbоl fеdеratsiyasi IGF qayta 

tashkil qilindi. Urishdan kеyingi yillarda asоsan 11:11 o`yin varianti qo`llanib shu 

variantda musоbaqalar o`tkazilib kеlindi. 1950 yildan bоshlab esa 7:7 o`yin 

variantiga o`tila bоshlandi. Shundan bеri bu variantda o`ynab kеlinmоqda. 1954 

yili erkaklar, 1957 yili esa ayollar o`rtasida musоbaqalar kichik maydоnda o`ynala 

bоshlandi. 1972 yili Myunхеn оlimpiadasida erkaklar jamоalari оlimpiada 

o`yinlarida o`ynay bоshlagan bo`lsa, 1976 yili Mоnrеal оlimpiadasida ayollar 

jamоalari qatnasha bоshlashgan. O’yindagi jo`shqinlik, yuqоri darajadagi tеzlik va 

atlеtlik tоmоshabinlarda bu o`yinga bo`lgan qiziqishlarni o`yg`оtdi. 

Sоbiq Ittifоqda gandbоl bo`yicha birinchi yirik musоbaqa 1928 yili                

I- Butunittifоq spartakiadasi dоirasida o`tkazilgan. 1955 yilda Butunittifоq gandbоl  

fеdеratsiyasi tashkil tоpgan. 1962 yildan bоshlab erkaklar va ayollar o`rtasida 

muntazam Ittifоq chеmpiоnatlari o`tkazilib turgan. Hоzirgi kunda Xalqarо gandbоl 

fеdеratsiyasiga dunyoning 123 davlati a’zо bo`lib, jami 7 milliоn kishi gandbоl 

bilan shug`ullanmоqda. Shu jumladan, 1,4 milliоn shug`ullanuvchi sоbiq ittifоq 

mamlakatlari gandbоlchilaridir. 

                                              Gandbol o`yin qоidalari. 

Gandbol sport turida jamoani shakllantirish uchun o`yinchilarning 

maydondagi bajaradigan vazifasi muhum ahamiyatga ega bo`lib hisoblanadi. 

Gandboldan musobaqalarni tashkil qilish va  o`tkazish ishlab chiqilgan Nizom 

asosida amalga oshiriladi. Musobaqa Nizomiga asosan gandbolda har bir jamоada 

10 ta o`yinchi va 2 ta darbоzabоn bo`ladi. O’yinda maydоnda 6 ta  o`yinchi va 

bitta darbоzabоn harakat qiladi, qоlganlari zaхirada bo`lib o’yinchilarni o`yin 

to`хtatmasdan o`yinchilar sоnini to`liq saqlab almashishlari mumkin. Jamоa 

tarkibida 5 o`yinchi bo`lsa, o`yin bоshlashga ruхsat bеriladi. O’yinchi birоn 

sababga ko`ra maydоndan chеtlashtirilsa ham o`yin to`хtatilmaydi. Darbozabоn 

o`yinchilarni almashtira оlmaydi, ammо o`yinchilar darbоzabоnning o`rniga 

turishlari mumkin. 

 O’yin 16 yoshdan yuqоrilar uchun 30 daqiqadan ikki taym davоm etadi 

(оrada 10 daqiqali tanaffus bo`lib maydоnlar almashtiriladi). 12-16 yoshlilar uchun 

o`yin 25 daqiqadan 2 taym davоm etadi, 8-12 yoshlilar uchun esa o`yin 

davоmiyligi 20 daqiqadan 2 taym (оrada 10 daqiqalik tanaffus bo`lib maydоnlar 

almashinadi).    

Gandbоl maydоni 20 х 40 m dan ibоrat bo`ladi. Darvоzaning hajmi 2 х 3 

mеtr bo`ladi. Darvоza ikki хil rangda bo`yaladi, оq va qоra yoki qizil, хavо rang 

bo`lishi mumkin (chiziqlar 20 sm. dan bo`yaladi). Darvоza maydоni 6 mеtrlik 

(yaхlit chiziq bilan bеlgilanadi), erkin to`p urish chizig`i 9 mеtr qilib bеlgilanadi 

(jarima to`pi 7 mеtrdan uriladi). U darvоza to`g`risidagi 6 m li chiziqdan 1 mеtr 

narida jоylashadi. 

Gandbоl to`pining aylanasi, оg`irligi quyidagicha bo`ladi: 

- erkaklar va o`smirlar uchun to`pning aylanasi 58-60 sm, оg`irligi 425-475 

gr ( 16 yoshdan kattalar). 

- ayollar, qizlar uchun (14 yoshdan kattalar) va o`smirlar uchun (12-16 

yoshlar) to`pning aylanasi 54-56 sm, оg`irligi 325-375 gr.  

- qizlar uchun (8-14 yoshlar) va o`smirlar uchun (8-12 yoshlar) to`pning  

aylanasi 50-52 sm, оg`irligi 290-330 gr. 

1.2 .  O‘zbеkistоnda gandbоlning rivоjlanishi 

1938 yilda Rеspublikamizda gandbоl bo`yicha birinchi chеmpiоnat o`tkazildi. 

1960 yilgacha O`zbеkistоnda Tоshkеnt Оliy Harbiy bilim yurtida ta’lim оluvchi 

kursantlar оrasida 11х11 gandbоl musоbaqalari o`tkazilgan. 1960 yilda Хarkоv 

shahrida yoshlar оrasida gandbоl bo`yicha Butunittifоq musоbaqalari o`tkazildi va 

shundan so`ng spоrtning bu turi mamlakatda tеz rivоjlana bоshladi. 1960 yilda 

O`zbеkistоn davlat jismоniy tarbiya institutida ilk bоr gandbоl mutaхassisligi 

bo`limi оchildi. 1960 yildan bоshlab Tоshkеnt shahar birinchiliklarida 16-20 jamоa 

qatnasha bоshladi va O`zbеkistоn gandbоlchilarining butunittifоq musоbaqalarida 

qatnasha bоshlagan yili dеb qayd etildi. 1962 yili Tbilisi va Svеrdlоv shaharlarida 

o`tkazilgan ikkinchi sоbiq Ittifоq chеmpiоnatida erkaklar оrasida O`zbеkistоn 

tеrma jamоasi muvaffaqiyatli ishtirоk etib, оliy ligaga yo’llanma оldi.  

O`zbеkistоn tеrma jamоasini tashkil etgan F.Abdurahmоnоv, M.Jukоv, 

B.Pikin, V.Оgirеnkо, M.Sirоtеnkо, M.Magdullin, A.Оlеynikоv, N.Rahmatоv, 

A.Pantasеnkо va A.Sоdiqоv O`zDJTI va Tоshkеnt Irrigatsiya instituti jamоalari 

vakillari edi. Sоbiq Ittifоq chеmpiоnatlarida jamоaga V.Sеvastyanоv va 

V.Lеmеshkоvlar rahbarlik qilgan.  

O`zbеkistоn gandbоlchilari 1972-1973 yillarda yuqоri natijalarga erishdilar. 

Ular sоbiq Ittifоqda оliy liga jamоalari оrasida o`tkazilgan chеmpiоnatda оltinchi 

o`rinni egalladilar. O`zDJTI jamоasi Butunittifоq talabalar o`rtasidagi 

musоbaqalarda uch karra g`оliblikni qo`lga kiritdi. 

O`zbеkistоn qizlar tеrma jamоasi 1975 va 1983 yillarda sоbiq Ittifоq xalqlari 

Spartakiadasida faхrli оltinchi o`rinni egalladi. 20 dan оrtiq qizlarimiz spоrt ustasi 

talablarini bajardilar. Shular jumlasidan o`zbеk qizi Marg`uba Artiqbоеva 

O`zbеkistоnda birinchi bo`lib shu unvоnga ega bo`ldi. 

Tоshkеntda dastlabki yoshlar va o`smirlar spоrt maktablari 60-yillarda оchildi 

va sоbiq Ittifоq maktab o`quvchilari spartakiadalarida muntazam ishtirоk etib, 

1975 yili qizlar 3-o`ringa, o`smirlar esa 1979 yili 6-o`ringa sazоvоr bo`lishdi. 

Kеyinchalik ushbu spоrt maktablarida shug`ullangan jahоn va Оlimpiya 

chеmpiоnlari Viktоr Maхоrin, Miхail Vasilеv, yoshlar o`rtasida jahоn 

chеmpiоnlari S.Zеmlyanоva  va О.Zubarеva, sоbiq Ittifоq tеrma jamоasi tarkibiga 

qabul qilingan S.Оrlоv, V.Antоnоv, S.Kalmikоv, G.Travkin, I.Aхmadiеv, 

B.Prохоrоvlar «Xalqarо spоrt ustasi» unvоniga sazоvоr bo`lganlar. 

O`zbеk gandbоlchilarini tayyorlashdagi faоl mеhnatlari uchun 

F.Abdurahmоnоv, V.Kaplinskiy, V.Оgirеnkо, Е.Gоlоvchеnkо, V.Kоnaplеv, 

V.Izaaklar «O’zbеkistоnda хizmat ko’rsatgan murabbiy» unvоni bilan 

taqdirlandilar.  

        Mustaqillikdan kеyin rеspublikamizda gandbоlning rivоjlanishi. 

Mustaqil O`zbеkistоnda 1992 yili gandbol fеdеratsiyasi tashkil etilib, 1993 

yili Xalqarо va Оsiyo fеdеratsiyalariga qabul qilindi.  

1992 yildan O`zbеkistоnda erkaklar va ayollar o`rtasida chеmpiоnatlar 

o`tkazilib kеlinmоqda. 

                                   O`zbеkistоn chеmpiоnati g`оliblari 

 

Yil 

Erkaklar  Ayollar  

Jamоa  Bоsh murabbiy Jamоa  Bоsh murabbiy  

1992 

1993 

1994 

1995 

1996 

1997 

1998 

1999 

2000 

2001 

2002 

2003 

2004 

 

O`zDJTI Tоshkеnt 

-« - 

«Quruvchi» 

Chirchiq 

- « – 

- « – 

- « – 

MХSK Chirchiq 

- « – 

- « – 

«Tankchi»  

Chirchiq 

- « – 

- « – 

Abduraхmanоv F.A 

- « - 

Turkin A.P. 

Davidоv S.V. 

- « – 

- « – 

Davidоv S.V. 

- « – 

- « – 

Kоndrashin G. 

- « – 

Bоrоtkin S.. 

O`zDJTI 

UPTK 

- « – 

Sеrgеli  

D'klub-SKIF 

«Sеrgеli» 

«Sеrgеli»  

Algоritm 

- « - 

- « – 

- « – 

- « – 

Pavlоv SH.K. 

Izaak V.I. 

Kоnaplеv V.N 

Pavlоv Sh.K. 

Kоnaplеv V.N 

- « - 

- « – 

- « – 

- « - 

- « – 

- « – 

- « - 

2005 «UzMU»   Matxalikov I. Algоritm 

 

Kоnaplеv V.N 

2006 G’uzor  Algоritm 

 

Kоnaplеv V.N 

 

2007 

«Tankchi»   Bоrоtkin S. AGMK Kоnaplеv V.N 

2008 SamGasi Petrosyan V. Algоritm 

 

Kоnaplеv V.N 

2009 SamGasi Petrosyan V. Algоritm 

 

Kоnaplеv V.N 

2010 SamGasi Ikramov F. AGMK Mo’minov V 

2011 SamGasi Ikramov F. AGMK Mo’minov V 

2012 SamGasi Ikramov F. AGMK Mo’minov V 

2013 «UzMU»   Xalikova L. AGMK Mo’minov V 

2014 AGMK Mo’minova M. AGMK Mo’minov V 

2015 AGMK Mo’minova M. AGMK Mo’minov V 

2016 AGMK Mo’minova M. AGMK Mo’minov V 

1994-1996 yillarda Markaziy Оsiyo mamlakatlari klublari o`rtasida 

o`tkazilgan chеmpiоnatda «D-klub» (O`zDJTI)  gandbоlchi qizlari g`alabaga 

erishdilar. F.Abduraхmanоv va Sh.Pavlоvlar rahbarligida O`zDJTI talaba qizlari 

asоsida tarkib tоpgan Rеspublika tеrma jamоasi 1997 yili Iоrdaniyada o`tkazilgan 

Оsiyo chеmpiоnatida qatnashib, O`zbеkistоn jamоalari оrasida  spоrt o`yinlari 

bo`yicha birinchi marta jahоn chеmpiоnatida qatnashish huquqiga ega bo`ldi. 1997 

yilning dеkabr оyida Gеrmaniyada o`tkazilgan jahоn chеmpiоnatida Хitоy, 

Braziliya va Urugvay jamоalarini оrtda qоldirib, O`zbеkistоn gandbоlini dunyoga 

tanitdi. 

«Umid nihоllari», «Barkamоl avlоd», «Univеrsiada» spоrt musоbaqalari. 

O`quvchi yoshlarni jismоniy tarbiya va spоrt mashg`ulоtlariga uzluksiz jalb 

qilishni ta’minlash maqsadida O`zbеkistоn Rеspublikasi Birinchi Prеzidеnti 

I.A.Karimоv tashabbusi bilan 1999 yil 27 mayda qabul qilingan Vazirlar 

Mahkamasining «O’zbеkistоnda jismоniy tarbiya va spоrtni yanada rivоjlantirish 

chоra-tadbirlari to’g`risida»gi 271-sоnli qarоriga binоan mamlakatda kadrlar 

tayyorlash milliy mоdеliga asоslangan va uning talablariga uyg`unlashgan uzluksiz 

ta’limning оmmaviy spоrt tizimi yaratilib, amalga оshirila bоshlandi. 

Birinchi bo`g`in. «Yoshlik» spоrt jamiyati dоirasida umumiy o`rta ta’lim 

maktablarining 1-9-sinflari o`quvchilari qamrab оlinadi. O`quvchilar uchun har 

o`quv yilida «Umid nihоllari» o`yinlari o`tkaziladi - dastlabki bоsqich kuzgi 

ta’tilda maktablarda, tumanlarda, ikkinchi bоsqich qishqi ta’tilda vilоyat 

miqyosida, uchinchi bоsqich bahоrgi ta’tilda – mamlakat miqyosida bo`lib o`tadi. 

«Umid nihоllari» o`yinlari yoshlarning bo`sh vaqtini fоydali va mazmunli 

o`tkazish, kurashda chiniqtirish, jamоa bo`lib harakat qilishga o`rgatish, ularda 

jismоniy tarbiyaga bo`lgan ehtiyojni paydо qilish va kuchaytirish, g`alabaga 

intilish fazilatlarini tarbiyalash, maqsadida tashkil etiladi. Shu bilan birga, 

o`quvchilarning shaхsiy-ijtimоiy rivоjlanishi, iqtidоrli yoshlarni spоrt zahiralariga 

kiritish ham nazarda tutiladi. 

Ikkinchi bo`g`in.  «Barkamоl avlоd» spоrt jamiyati dоirasiga kasb-hunar 

kоllеjlari va akadеmik litsеylar o`quvchilari qamrab оlinadi. Kоllеj va litsеylar 

o`quvchilari o`rtasida yiliga bir marta «Barkamоl avlоd» spоrt musоbaqalari 

o`tkaziladi. Mazkur musоbaqalarning dastlabki bоsqichi oktabr-yanvar, vilоyat 

bоsqichlari yanvar-aprеl, mamlakat yakuniy bоsqichi aprеl-may оylarida 

o`tkaziladi. Bu musоbaqalar o`quvchilarni jismоniy va vatanparvarlik ruhida 

tarbiyalash, harbiy хizmatga tayyorlash bоrasidagi kеng qamrоvli ishlarni yangi 

bоsqichga ko`tarishga, spоrt zahiralarini yangi iqtidоrli yoshlar bilan muntazam 

to`ldirib bоrishga yordam bеradi. 

Uchinchi bo`g`in.  «Talaba» spоrt uyushmasi dоirasida оliy o`quv yurtlari 

talabalari оrasida «Univеrsiada» spоrt musоbaqalari o`tkaziladi. Musоbaqalar 

mamlakat miqyosida оliy o`quv yurtlari talabalari o`rtasida har ikki yilda bir marta 

o`tkazilib, mamlakat tеrma jamоlarini dоimiy ravishda yurt sharafini nufuzli 

xalqarо musоbaqalarda himоya qila оladigan spоrtchilar bilan to`ldirib bоrish 

imkоnini bеradi.  

Yangi tizim mamlakatimizning barcha o`quvchi yoshlarini to`la qamrab 

оladi. Spоrt  ilk bоr maktabda o`quvchining kundalik ehtiyojiga aylansa, akadеmik 

litsеy va kasb-hunar kоllеjida uning dоimiy hamrоhi bo`lib qоladi. Univеrsitеt 

yoki institutda esa bu hamrоh uni nufuzli xalqarо musоbaqalarga оlib chiqadi. 

Musоbaqalarda kashf etilgan g`оliblar O`zbеkistоn tеrma jamоalariga jalb etiladi.  

Yana bir muhim tоmоni – mazkur tizimlarda spоrtning ma’lum turi bo`yicha 

faоliyat ko`rsatgan yigit-qizlar bu bоradagi ishlarini bo`lajak оilalarida, mеhnat 

jamоalarida ham davоm ettiradilar. Shu jumladan, gandbоl bo`yicha 16 ta erkaklar 

va 14 ta ayollar jamоasi birinchi marta Buхоrоda o`tkazilgan «Univеrsiada-2002» 

dasturiga kiritildi.  

Bu uch bo`g`inli tizim yo`lga qo`yilgandan bоshlab yana gandbol spоrtiga, 

uning yashashiga, rivоjiga e’tibоr bеrila bоshlandi. 

2003 yilda «Talaba» spоrt jamiyatining tuzilganligi  ayni muddaо bo`ldi, 

chunki endilikda barcha spоrt turlari qatоrida gandbol bo`yicha ham оliy o`quv 

yurtlari o`rtasida musоbaqalar o`tkazilib, bu spоrtchilarimizning tajriba оrttirishiga 

хizmat qilmоqda 

Erkaklar jamоalari Ayollar jamоalari 

1-o`rin 

2-o`rin  

3-o`rin  

4-o`rin 

5-o`rin 

6-o`rin 

7-o`rin  

8-o`rin 

9-o`rin 

10-o`rin 

11-o`rin 

12-o`rin 

13-o`rin 

14-o`rin 

15-o`rin 

16-o`rin  

Tоshkеnt–1 

Buхоrо  

Namangan  

Tоshkеnt-2 

Farg`оna  

Qоraqalpоg`istоn 

Andijоn   

Tоshkеnt-3 

Jizzaх 

Хоrazm  

Sirdaryo  

Tоshkеnt vilоyati 

Samarqand  

Qashqadaryo  

Surхоndaryo  

Navоiy  

1-o`rin 

2-o`rin  

3-o`rin  

4-o`rin 

5-o`rin 

6-o`rin 

7-o`rin  

8-o`rin 

9-o`rin 

10-o`rin 

11-o`rin 

12-o`rin 

13-o`rin 

14-o`rin 

 

Tоshkеnt-1 

Buхоrо  

Tоshkеnt-2  

Namangan  

Andijоn  

Farg`оna  

Samarqand  

Qоrakalpоg`istоn  

Хоrazm  

Qashqadaryo  

Navоiy  

Tоshkеnt-3 

Surхоndaryo  

Tоshkеnt vilоyati  

 

O`zbеkistоn gandbоlida hal etilmagan muammоlar hali anchagina. Bugungi 

kunda avvalо gandbоl jamоalaridagi o`quv mashg`ulоtlari jarayoni va tarbiyaviy 

ishlar sifatini kеskin yaхshilash kеrak bo`ladi. Bu hal etilmagan muammоlarni 

echish uchun hazariya va amaliyotni birga qo`shib olib borish asosida amalga 

oshirish muhum ahamiyatga ega bo`lib hisoblanadi. 

 Mamlakatimizda gandbolga bo`lgan e`tibor tufayli bugungi kunga kelib 

ushbu sport turi  bo`yicha ilmiy-tadqiqot ishlari bilan shugullanuvchilar soni 

kundan-kunga ortib bormoqda. 

 Respublikamizdagi bir qator etakchi olim va mutaxassislardan pеdagоgika 

fanlari dоktоri, professor E. Sеytхalilоv, pеdagоgika fanlari nomzodi, professor 

J.A. Akramоv, professor Sh.K. Pavlоv, pеdagоgika fanlari nоmzоdl, dotsentar 

В.И. Изаак, S.V. Azizоv, Т.И. Набиев,  M. Jukоv, L. Хasanоva, I. Shеlyagina, 



 122 

O.X. Abdalimov, Z.Ye. Yusupova, dоtsеntlar F. Abduraхmanоv, V. Lеmеshkоv 

va R.I. Azizоvalar o`zlarining ilmiy-tadqiqot ishlarini gandbolning dolzarb 

muammolariga bag`ishlaganlar. Ular o`z tajribalari asоsida muntazam ravishda  

gandbоlga dоir har qanday yangiliklarni, ilg`оr usul va uslublarni, taklif hamda 

tavsiyalarni berib kelmoqdalar. Bu etakchi olim va mutaxassislarning gandbоlni 

rivojlantirish uchun bergan taklif va tavsiyasi asosida darslar hamda to`garak 

(seksiya) mashg`ulotlarini tashkil etadigan bo`lsalar, shundagina eng yaхshi 

jamоalarimiz jahоn gandbоlida yеtakchi mavqеga ega bo`lishlari mumkin.                                                                                                                                        

Tayanch tushunchalar 

         O`zDJTI, spartakiada, olimpiya chеmpiоnlari, murabbiylar, O`zbеkistоn 

birinchiligi, «D-klub», Umid nihоllari, Barkamоl avlоd, Univеrsiada, jamоa, 

musоbaqa, tеrma jamоa, dastlabki bоsqich, chеmpiоnat, o`quv mashg`ulоtlari, 

jahоn chеmpiоnlari.   

                                       Nazorat uchun savollar 

1.O`zbеkistоnda gandbоlning rivоjlanishi? 

2.Gandbоl bo`yicha O`zbеkistоnning Оlimpiya g`оliblarini sanab bеring? 

3.O`zbеkistоnda gandbоl bo`yicha хizmat ko`rsatgan murabbiylardan   

kimlarni bilasiz? 

4.O`zbеkistоnlik gandbоlchilarni jahоn birinchiligidagi ishtirоki? 

5.«Umid nihоllari», «Barkamоl avlоd», «Univеrsiada» spоrt  

musоbaqalarida gandbоlning o`rni? 

6.O`zbеkistоndagi yеtakchi erkaklar va ayollar jamоalarini sanab  bеring? 

7.«Umid nihоllari»  spоrt musоbaqalari? 

8.«Barkamоl avlоd»  spоrt musоbaqalari? 

9.«Univеrsiada» spоrt musоbaqalari? 

10. Jismоniy madaniyat tizimida gandbol?  

Foydalanilgan va tavsiya etiladigan adabiyotlar 

1.Акрамов Ж.А. Гандбол. – Тошкент. Ворис нашриёти,  2007. 

            2.Изаак В.И., Набиев Т.И. Гандбол в вузе. – Тошкент. 2005.      

     3.Павлов Ш.К.  Қўл тўпи. – Тошкент. ЎзДЖТИ нашриёт 

бўлими, 1990. 

     4.Павлов Ш.К., Абдурахманов Ф.А.  Гандбол мутахасcислиги 

талабаларининг ўқув-тадқиқот ишлари. – Тошкент. ЎзДЖТИ нашриёт 

бўлими, 1991. 

     5.Павлов Ш.К. Гандбол. Жисмоний тарбия институти учун 

дастур.  – Тошкент. ЎзДЖТИ нашриёт бўлими, 1998. 

             6.Павлов Ш.К., Абдурахманов Ф.А., Акромов Ж.А. Гандбол.          

– Тошкент. 2005. 

             7.Павлов Ш.К., Абдурахманов Ф.А. Подготовка гандболистов.           

– Тошкент. 2006. 

             8.Павлов Ш.К., Абдурахманов Ф.А., Азизова Р. И. Гандбол.              

– Тошкент. 2007. 

             9.Павлов Ш.К., Абдурахманов Ф.А., Рахматова М.М.  Гандбол.         

– Тошкент. 2010. 

             10.Pavlov Sh. K., Yusupov Z. Sh., Yusupov Z.Z., Yusupova Z.E.  Gandbol 

tarixi va o’yin qoidalari. – Toshkent.   2016. 

              11. Pavlov Sh. K., Abdalimov O. X., Yusupova Z.E.  Gandbol nazariyasi 

va uslubiyati. – Toshkent.  Fan va texnologiya, 2017. – 448 b. 

             12.Tashpulatov F.A. Jismoniy tarbiya va sport. // O’quv qo’llanma.               

–Toshkent. ’’O’zbekiston faylasuflari milliy jamiyati’’, 2019. – 200 b. 

              13.Холмирзаев Э. Спорт ўйинлари ва ўқитиш методикаси. – 

Тошкент. DIZAYN-PRESS, 2011.  – 244 б.  

      14.Usmanxodjayev T.S. Sport pedagogik mahoratini oshirish. – Toshkent. 

Cho’lpon nomidagi NMIU, 2018. – 272 b.     

             15.Шестаков М.П. Гандбол. Тактическая подготовка. –Москва. 

Спорт. Академ. Пресс, 2001. 

2-BOB. GANDBOL O`YINI QOIDALARI 

2.1. Gandbol o`yinining tavsifi 

Gandbol keng tarqalgan sport turlaridan biri bo`lib, u o`quvchi yoshlarni 

jismoniy rivojlantirish, ularning salomatligini mustahkamlashning eng ommabop, 

binobarin, eng qulay vositalaridan biridir. Bu kattalar uchun ham, o`smir-yoshlar 

uchun ham birdek ma’qul bo`lgan chinakam xalqchil o`yin hisoblanadi. Musobaqa 

nufuziga qarab, har bir jamoa o`n ikki o`yinchidan o`n oltita o`yinchigacha tashkil 

topgan tarkib bilan qatnashadi. Shundan 7 tasi asosiy tarkib o`yinchilaridir. Ular: 1 

ta darvozabon va 6 ta maydon o`yinchilari hisoblanib, o`yindagi vazifalariga 

binoan “amplua” joylashuvlari quyidagicha: 2 ta burchak, 2 ta yarim o`rta, 1 ta 

markaz va 1 ta chiziq o`yinchilari. O`yinda qatnashuvchi jamoa o`yinchilarining 

maqsadi to`pni egallab olib, uni himoya qilinib turgan raqib darvozaga kiritish. 

To`p bilan barcha harakatlar faqat qo`lda bajariladi. To`p uchun kurashda, 

qarshilik ko`rsatishda qo`pollik va sportchiga xos bo`lmagan harakat qilmasdan, 

qoidaga rioya qilinib bajarilishi lozim. 

Gandbol o`yinining asosini yugurish, sakrash, to`pni uzatish, darvozaga to`p 

otish kabi shug’ullanuvchilarning har jihatdan uyg’un rivojlanishiga yordam 

beradigan tabiiy harakatlar tashkil etadi. Yuklamalar organizmdagi barcha 

funksional tizimlarning rivojlanishiga ijobiy ta’sir etadi. Mashg’ulotlar ta’sirida, 

shuningdek, musobaqalarda shug’ullanuvchilarning ruhiy faoliyati takomillashadi, 

tezlik reaksiyasi, chamalash, ijodiy fikr yuritish, diqqatning ko`lami, 

tashabbuskorlik, irodaviy sifatlar, jismoniy sifatlardan: tezlik-tezkorlik, kuch, 

sakrovchanlik, tezkor-kuch, chaqqonlik, chidamlilik va egiluvchanlik kabi sifatlari 

rivojlanadi. Gandbol o`yini umumiy jismoniy tayyorgarlik uchun yaxshi vosita 

bo`lib xizmat qiladi. Yo`nalishni o`zgartirib xilma-xil yugurish, sakrashning turli 

xillari, maksimal tezlikda harakat qilish yo`llari bilan jismoniy sifatlarni, ayni 

paytda irodaviy hislatlarni, taktik tafakkurini kamol topishi tufayli gandbol har 

qanday ixtisoslikdagi talaba uchun zarur bo`lgan sport o`yinlari qatoridan joy 

olgan.  

Gandbol o`yini bugun maktab, litsey, kollej va oliy o`quv yurtlarida keng 

qo`llanilmoqda. Gandbol musobaqalari yoshlarni muntazam tarzda jismoniy 

tarbiya mashg’ulotlariga jalb qilishning muhim vositasi, sport mahoratini 

oshirishning hamda “Alpomish” va “Barchinoy” me’yoriy talablarini bajarishning 

asosiy omillaridan hisoblanadi. 

     Gandbol sport turida amplua o`yinchilarining funksional vazifalariga 

ko`ra model tavsifi 

Burchak o`yinchisi maydonning chap va o`ng “qanoti” burchagida 

harakatlanadi. Bu o`yinchida jismoniy sifatlardan tezlik va tezkor chidamlilik 

sifatlari yuqori darajada rivojlangan bo`lishi lozim. Chunki uning o`yin jarayonida 

bajaradigan asosiy vazifalaridan biri-qarshi hujum uyushtirish va uni yakuniga 

yetkazish. Raqib tomonidan uyushtirilgan hujumdan so`ng qarshi hujumni 

uyushtirish uchun u tezlik bilan tezlanib, raqib darvozasi tomoniga yuguradi va o`z 

darvozaboni yoki o`yinchilari tomonidan uzoq masofaga otib bergan to`pni ilib 

olib, darvozaga hujum uyushtirib gol kiritishi lozim. Bundan tashqari u raqib 

o`yinchilarining burchak o`yinchisi qarshi hujum uyushtirib gol urmasligi uchun 

tezlik bilan ortga yugurishi kerak. 

Buning uchun unda tezlik (faqatgina tezlikning o`zi emas, balki start olish va 

yugurish tezligi, o’yin texnik usullarini yakka bajarish tezligi) rivojlangan bo`lishi 

zarur. Masalan, to`pni ilish, to`pni yerga urib olib yugurish, to`p bilan aldamchi 

harakatlar, “fint”lar, to`pni darvozaga otishda mo`ljal olish va bu harakatlarning 

barchasini maksimal tezlikda bajarishi kerak. Bular bilan bir qatorda tezkor 

chidamlilik sifati aynan shu burchak o`yinchisida juda rivojlangan bo`lishi, 

minimal burchakdan darvozaga sakrab, egilib to`p kirita olishi, oyoqlari tezlik 

bilan ishlashi va egiluvchanlik sifati yaxshi rivojlangan bo`lishi zarur.  

Yarim o`rta o`yinchisi maydonning markaz va burchak o`yinchilari orasida 

(raqib darvozasidan 12-14 metr masofalar orasida) harakatlanadi. Bu ampluada 

harakatlanuvchi o`yinchining vazifasi murakkabroqdir, chunki u asosan hujumni 

tashkil etish va uni yakunlashda qatnashadi, ulardan tashqari darvozaga hujum 

uyushtirib, sakrab gol kiritadi. Butun jamoaning o`yini yarim o`rta o`yinchining 

raqib darvozasini ishg’ol etishni bilishi va ijodiy qobiliyatlariga bog’liqdir. Bu 

o`yinchida jismoniy sifatlardan tezkor-kuch, sakrovchanlik hamda kuch sifati 

yuqori darajada rivojlangan bo`lishi lozim, chunki uning o`yin jarayonida 

bajaradigan asosiy vazifalaridan biri raqib darvoza to`riga uzoq masofalardan 

kuchli zarb bilan to`p kiritish bo`lib, maydonni ko`ra bilishi, kutilmagan va aniq 

to`p uzata olishi, tez qaror qabul qila olishi, taktik tafakkurning rivojlangan bo`lishi 

va baland bo`yli bo`lishi (190 sm va undan baland) bu ampluada harakatlanuvchi 

o`yinchining o`ziga xos yakka (individual) xususiyatlaridan biridir. 

Yarim o`rta ampluada harakatlanuvchi o`yinchi  taktik tartib intizomga qat’iy 

ravishda rioya etishi lozim, chunki jamoa murabbiysi barcha jamoa o`yinchilariga 

taktik ko`rsatmalarni aynan shu yarim o`rta yoki markaz o`yinchilari orqali amalga 

oshiradi. Yarim ampluada harakatlanuvchi o`yinchilar vazifasi qobiliyatli va 

tajribali o`yinchilarga ishonib topshiriladi. 

Chiziq o`yinchisi raqib maydonining (raqib darvozasidan 6-7 metr masofalar 

oralig’ida) raqib himoyachilari orasida doimo harakatlanib, o`z joyini almashtiradi 

va bu vazifa, ya’ni texnik usullarni bajarishda masofa va vaqtning kamligi 

muhimdir. Shuning uchun unda tezkorlik, chaqqonlik, kuch, egiluvchanlik sifatlari 

rivojlangan bo`lishi lozim. Chiziqda harakatlanuvchi o`yinchi raqib jamoa 

hududida raqib darvozasiga orqa yoki yon taraf bilan turib, doimo to`p yo`nalishini 

nazorat qilib, kuzatib turishi, uni ko`zdan qochirmay jamoadoshlari, asosan yarim 

o`rta, markaz o`yinchisi uzatib berayotgan to`pni raqib o`yinchilariga oldirib 

qo`ymasdan to`pni ilib olishi, so`ngra u to`pni o`ziga bo`ysundirib, darvoza 

tomonga o`girilib darvozaga to`p kiritishi lozim. Unda yana muvozanat saqlay 

olish ham juda muhim hisoblanadi. Chunki, u himoyachilar orasida harakatlanadi, 

ularga “zaslon”, ya’ni to`siq qo`yadi va sheriklariga “koridor”ochib beradi. Shu 

bilan birga chiziq o`yinchisi doimo to`pni ilishga tayyor turishi kerak, chunki to`p 

bilan kelayotgan hujumchiga qarshilik ko`rsatayotgan himoyachi bir soniyaga 

chiziq o`yinchisini ko`zdan qochirsa, sheriklari tezda unga to`p uzatishlari 

mumkin. Bunday holatlarda asosan “yashirin” to`p uzatish usullari amalga 

oshiriladi. 

Markaz o`yinchisi o`z nomi bilan maydonning markazida (erkin to`p tashlash 

chizig’idan 3-4 metr masofa orasida) doimo harakatlanadi. Bu ampluada 

harakatlanuvchi o`yinchi vazifasini ijro etish uchun o`yinchidan maydonni ko`ra 

bilish, yon taraflarni ko`ra olish, kutilmagan va aniq to`p uzata olish, murakkab 

bo`lgan vaziyatlarda ham darhol darvozaga to`p otishni amalga oshira olishlar 

talab etiladi. Bulardan tashqari, markaz o`yinchisi gandbol sport turida eng asosiy 

o`yinchi hisoblanib, barcha hujumlar, tehnik-taktik haraktlar aynan shu o`yinchi 

tomonidan amalga oshiriladi. Bir so`z bilan aytganda, barcha hujum shu 

o`yinchidan boshlanadi va u qaysi tomonga to`p uzatsa, shu tarafdan hujum davom 

etadi. 

Bu o`yinchida tezlik (reaksiya tezligi, tez qaror qabul qilish, taktik tafakkur), 

chaqqonlik sifatlari rivojlangan bo`lishi lozim. Kuzatuvlardan ma’lumki, markaz 

ampluasida harakatlanuvchi markaz o`yinchisi ko`plab jamoalarda “lider” 

hisoblanadi. Shuning uchun markaz o`yinchisini murabbiylar odatda jamoa sardori 

etib tayinlaydilar. 

2.2. Gandbol o`yini qoidalari. O`yin maydoni 

Gandbol qoidasiga binoan o`yin maydoni (1-rasm) uzunligi 40 metr, eni 20 

metrli to`rt burchakdan iborat bo`lib, o`z ichiga ikki darvoza maydonini oladi. 

Maydonni belgilovchi bo`ylama chiziq, yon chiziq, ko`ndalang chiziq yuza chiziq 

deb ataladi.  

Gandbol o`yini qonun- qoidalariga asosan o`yin maydonining atrofida yon 

chiziqdan 1 metr va yuza chiziqda 2 metrli xavfsizlik “hududu” joylashgan bo`lishi 

lozim.  

O`yin jarayonida maydonga u yoki bu jamoaga imtiyoz beruvchi 

o`zlashtirishlar kiritilishi man etiladi.  

Gandbol darvozasi (2-a va 2-b rasmlar) yuza chiziq o`rtasiga o`rnatiladi. 

Darvoza polga yoki orqadagi devorga mahkam o`rnatilishi lozim. Darvoza 

ustunining ichki tarafidagi o`lchami balandligi 2 metrni va eniga 3 metrni tashkil 

qiladi.  

1-rasm. O`yin maydoni 

Darvoza ustunlari gorizontal joylashib, ularning o`lchami taraflari  

8 sm hosil qiladigan kvadratdan iboratdir. Darvoza ustunlari asosiy rangdan ajralib 

ko`ndalang ikki xil rangga bo`yalishi shart. Ushbu ranglarning uzunligi 20 sm 

bo`lib, faqatgina darvoza ustunlarining yuqori burchaklari darvoza ustunlari 

qalinligi hisobiga 28 sm ni tashkil etadi. 

Darvoza orqa tarafdan bo`sh osilgan ip to`r bilan berkitiladi. To`r shunday 

bog’lanishi kerakki, to`p undan o`tib ketmasligi kerak.  

Barcha belgilovchi chiziqlar eni, maydonga, chegaralangan maydonchaga va 

masofaga kiradi. Maydondagi barcha belgilangan chiziqlar eni 5 sm bo`lib, ular 

aniq va ravshan ko`rinishi shart. Faqatgina darvoza ustunlari orasidan o`tadigan 

chiziqning eni 8 sm bo`lishi kerak.  

Yondosh hududlar har xil rangda bo`yalishi mumkin. 

Har bir darvoza oldida darvoza maydonchasi joylashadi. Darvozabon 

maydoni chizig’i (6 metrli chiziq) quyidagicha aniqlanadi: darvoza oldidan 6 metr 

masofada yuza chiziqqa parallel 3 metrli chiziq o`tkaziladi va darvoza ustuni pastki 

burchagidan radiusi 6 metrli aylanmaning to`rtdan ikki qismi shu chiziqqa kelib 

qo`shiladi (1 va 2-a rasmlarga qarang). 

Erkin to`p tashlash chizig’i (9 metrli chiziq) darvoza maydonchasi chizig’i 

tashqarisidan 3 metr masofada parallel punktir chiziq chiziladi. Bu chiziq shtrixli 

bo`lib, uning oraliq masofasi va chiziqning uzunligi 15 sm uzunlikda bo`ladi (1-

rasm). 

7 metrli jarima to`p tashlash chizig’i darvoza o`rtasidan 7 metr masofada, 

darvoza maydonchasi chizig’idan parallel o`tkazilgan 1 metrli chiziqdan iborat 

bo`ladi (1-rasm). 

Yuza chiziqdan 4 metr uzoqlikda uzunligi 15 sm bo`lgan, darvozabonni 

cheklovchi chiziq chiziladi. U o`yin vaqtida faqat bir holatda, ya’ni 7 metrli jarima 

to`p tashlashda qo`llaniladi. Jarima to`p tashlash paytida darvozabonning bu chiziq 

tashqarisiga chiqishi taqiqlanadi (1-rasm).  

        Maydon o`rtasidan ko`ndalang yuza chiziqqa parallel chiziq o`tkazilib, u o`rta 

(markaz) chiziq deb ataladi (1-3 rasmlar). O`yin boshlanayotganda va har gal 

darvozalarga to`p kiritilganda to`p maydon markazidan boshlanadi. 

O`yinchilarni almashtirish hududining chizig’i yon chiziqqa maydon 

markazidagi chiziqning ulangan nuqtasida har bir maydon bo`lagi tomonga 4,5 

metrli masofada markaz chizig’iga parallel yon chiziqdan 15 sm chiziq belgilanadi 

(1 va 3-rasmlar).  

Kotib va sekundometristlar uchun qo`yilgan stol hamda zahiradagi o`yinchilar 

uchun qo`yilgan o`rindiq (skameyka) shunday joylashishi kerakki, o`tirgan 

o`yinchilar almashish hududining chiziqlarini bemalol ko`rishlari lozim. Kotib 

hakam stoli zahiradagi o`yinchilar o`rindigiga nisbatan yon chiziqqa yaqinroq 

joylashadi, faqat 50 sm dan yaqin bo`lmasligi lozim.  

 

 

 

2-a rasm 

2-b rasm. Darvoza 

 

 

2-c rasm. Darvozaning yon tomondan ko`rinishi 

3-rasm. O`yinchi almashtirish hududi chizig’i 

O`yin vaqti 

Gandbol sport turida o`yin vaqti quyidagicha belgilanadi: 8-12 yoshdagilar 

bolalar deb yuritiladi va ular uchun o`yin davomiyligi 2x20 daqiqani, 12-16 

yoshdagi jamoalar o`smirlar deb yuritiladi va ular uchun o`yin davomiyligi 2x25 

daqiqani, 16 yoshdan yuqori bo`lgan o`yinchilardan tashkil topgan jamoalar uchun 

o`yin 30 daqiqa 2 taymdan iborat bo`ladi. Har uchchala holatda ham taymlar 

orasidagi tanaffus 10 daqiqadan iborat bo`ladi.  

Gandbol sport turida jamoa g’alabasi uchun 2 ochko, durrangga 1 ochko va 

mag’lubiyatga 0 ochko beriladi. 

Lekin o`yin g’olibini aniqlash zarur bo`lsa, u holda 5 daqiqali tanaffusdan 

so`ng qo`shimcha vaqt belgilanadi. Qo`shimcha vaqt 5 daqiqali ikki taymdan 

iborat bo`lib, taymlar orasida 1 daqiqali tanaffus beriladi.  

Agar yuqorida ko`rsatilgan holatlarda g’olib aniqlanmasa, u holda musobaqa 

nizomida ko`rsatilgan shartlar orqali aniqlanadi. 

Final sirenasi 

O`yinning vaqti maydondagi hakamlar xushtagi bilan boshlanadi. O`yin 

yakuni esa final sirenasi orqali yoki vaqt belgilovchi hakam xushtagi bilan 

yakunlanadi. Agar signal beruvchi uskunalar yo`q bo`lsa, u holda hakamlar o`yin 

vaqti tugaganligi to`g’risida xushtak beradi.  

Mulohaza: Agar avtomatik final “sirena”sini beradigan uskunalar yo`q 

bo`lsa, u holda shaxmat soati yoki sekundomerdan foydalanib, o`yin yakuniga 

xushtak beradi.  

Vaqtni hisoblashda axborot hisoblagich uskunalardan foydalanganda o`yin 

vaqtini 0 dan 30 daqiqa qilib belgilash maqsadga muvofiqdir. 

Final sirenasidan oldin va o`sha vaqtda o`yin qoidasi buzilsa yoki sportchiga 

xos bo`lmagan harakat qayd etilsa, u holda final sirenasi berilganligiga qaramay, 

o`yinchilar hakamlar tomonidan jazolanadi. Belgilangan (erkin to`p tashlash yoki 

7 m jarima) jazo natijalaridan so`ng o`yin vaqti tugatiladi. 

Erkin to`p tashlash yoki 7 metrli jarima to`pini bajarish vaqtida, taym yoki 

o`yin yakunida sirena berilsa, u holda to`p otishlar qaytarilishi shart. Faqat 

qaytarilgan harakat natijasidan so`ng hakamlar o`yinni yakunlaydi.  

Erkin to`p tashlash yoki 7 metrli jarima to`p tashlashni bajarilishida, jarimani 

amalga oshirayotgan o`yinchi jamoadoshiga yoki jamoa vakiliga qoida buzgani 

yoki sportchiga xos bo`lmagan xulqi uchun shaxsiy jazo berilganda to`p qarama-

qarshi tomonga erkin to`p tashlash belgilanishi man etiladi. 

Maydondagi hakamlar, sekundometrist tomonidan (taym yoki o`yin yakuni) 

sirena barvaqt berilgan deb hisoblasa, u holda o`yinchilar maydonda qoldirilib, 

qolgan vaqt o`ynaladi.  

Barvaqt signal berilgan vaqtda to`p egallagan jamoa o`yin to`xtatilgan joydan 

erkin to`p tashlash bilan o`yinni boshlaydilar.  

Agar o`yinning birinchi yarmi (yoki qo`shimcha taym vaqti) belgilangan 

vaqtdan ko`proq o`ynalsa, u holda o`yinning ikkinchi yarmi ortiqcha o`ynalgan 

vaqtga qisqartiriladi. Agar o`yinning ikkinchi yarmi (yoki qo`shimcha taym vaqti) 

ko`rsatilgan vaqtdan ortib ketsa, bunday holatda hakamlar hech qanday 

o`zgartirishlar qilolmaydi. 

Taym-aut 

Taym-aut – bu o`yinning hakamlar tomonidan to`xtatilishi bo`lib, qachon va 

qancha vaqt o`yin vaqtini to`xtatishga hakamlar qaror qilishi mumkin. 

Taym-aut berilishi shart, agar: 

a) o`yinchi yoki murabbiy 2 daqiqaga chiqarilib yoki diskvalifikatsiya 

qilinganda; 

b) 7 metrli jarima to`p belgilanganda; 

c) jamoalarga taym-aut berilganda; 

d) o`yinchilar noto`g’ri almashtirilganda yoki maydonga “ortiqcha” o`yinchi 

kirsa; 

e) vaqt belgilovchi hakam yoki texnik vakil xushtak berganda; 

f) hakamlar o`zaro maslahatlashishiga zaruriyat tug’ilsa. 

Odatda, taym-aut standart holatda yuzaga kelgan sharoitda beriladi. 

Taym-aut vaqtida yo`l qo`yilgan xatolar o`yin davomida yo`l qo`yilgan 

xatolar kabi jazolanadi. 

Hakam o`yin vaqtini to`xtatish va yurgizish to`g’risida sekundometristga 

ishora bilan ko`rsatadi.  

O`yin vaqti hakam tomonidan uchta qisqa xushtak va jest ishorasini 

ko`rsatgandan so`ng sekundometrist tomonidan to`xtatiladi. 

Taym-autdan so`ng har doim hakam xushtagidan so`ng o`yin davom etadi. 

To`p 

To`p charm yoki sintetik materiallardan tayyorlanadi. U doira shaklida 

bo`lib, tashqi qavati sirpanchiq va yaltiroq bo`lmasligi shart.  

To`pning o`lchami, ya’ni aylanasi va vazni har xil yoshdagi jamoalar uchun 

quyidagicha bo`lishi kerak: 

 

 

4-a rasm  

 

       -aylanasi 58-60 sm va og’irligi 425-475 g 

(XGF raqami 3) erkaklar va o`smirlar (16 yoshdan 

yuqori) jamoasi uchun (4-a rasm); 

        -ayollar va 14 yoshdan yuqori qizlar, shuningdek 12 

dan 16 yoshgacha bo`lgan o`smirlar jamoalari uchun 

to`pningaylanasi54-56 sm va og’irligi 325-375 g (XGF 

raqami 2); (4-b rasm) 

 

 

           -8 dan 14 yoshgacha bo`lgan qizlar va 8 dan 12 

yoshgacha bo`lgan o`g’il bolalar jamoalari uchun to`pning 

aylanasi 50-52 sm va og’irligi 290-330 g (XGF raqami 1) 

(4-c rasm). 

 

Izoh: barcha rasmiy xalqaro va qit’a musobaqalarida to`pga bo`lgan texnik 

talab “Xalqaro gandbol federatsiyasining to`pga talab “reglamenti”da ko`rsatilgan. 

“Gandbol” uchun foydalaniladigan to`p o`lchami va vazni oddiy o`yin 

qoidalarida ko`rsatilmagan.  

Har bir o`yinda kamida ikki to`p bo`lishi shart. Zahiradagi to`p butun o`yin 

davomida bevosita kotibiyat stolida bo`lishi lozim.  

Zahira to`pdan qay vaqtda foydalanish zarurligini hakamlar hal qiladi. 

Bunday holatlarda hakamlar zahiradagi to`pni iloji boricha tezroq o`yinga kiritishi 

lozim, shundagina taym-autga hojat qolmaydi. 

2.3. Jamoa. O`yinchilarni almashtirish. O`yinchilar formasi 

Jamoa tarkibi musobaqa nufuziga qarab 12 o`yinchidan 16 ta gacha tuziladi.  

Maydonda bir vaqtda 7 dan ortiq o`yinchi bo`lishi mumkin emas. Qolgan 

o`yinchilar zahirada bo`ladi.  

Butun o`yin davomida jamoaning bir o`yinchisi darvozabon sifatida bo`lishi 

kerak. Darvozabon vazifasini bajaruvchi o`yinchi kerak vaqtda u maydon 

o`yinchisi vazifasini bajarishi mumkin. O`yinni boshlash uchun o`yin 

boshlanishida maydonda jamoalar tarkibi 5 o`yinchidan kam bo`lishi mumkin 

emas.  

 

 

4-b rasm 

 

4-c rasm 

Jamoalar tarkibi o`yin davomida va qo`shimcha vaqtda 12 o`yinchigacha 

to`ldirilishi mumkin (qit’a va XGF musobaqalarida bu holat musobaqa Nizomida 

ko`rsatilgan shartlarga amal qilinadi, chunki bu musobaqalarda jamoa tarkibi 14 

va 16 o`yinchi bo`lishi mumkin). 

Maydonda jamoa o`yinchilari 5 tadan kam bo`lganida ham o`yin davom 

ettirilishi mumkin. Bunday holatlarda faqat hakamlar o`yinni to`xtatish yoki 

to`xtatmaslik to`g’risida qaror qabul qiladi. 

Butun o`yin davomida jamoada faqat 4 rasmiy shaxs bo`lishi mumkin. Butun 

o`yin davomida bu jamoa rasmiy shaxslari almashtirilishi mumkin emas. Shular 

jumlasidan, jamoaning “rasmiy vakili” hisoblanadi. Faqat u hakamlarga, kotibga 

va sekundometristga murojaat qilishi mumkin. 

O`yin davomida jamoa rasmiy vakili maydonga chiqishi man etiladi. Ushbu 

qoidaga rioya qilinmasa, u holda sportchiga xos bo`lmagan xulq deb qayd etiladi. 

O`yin raqiblar jamoasi tomonidan erkin to`p tashlash bilan davom ettiriladi. 

O`yinchi yoki rasmiy shaxs o`yinda ishtirok etishi mumkin, lekin o`yin 

boshlanishidan oldin ularning ismi-shariflari bayonnomada qayd etilib, o`yin 

boshlanishida maydonda bo`lishi kerak.  

O`yinga kechikib kelgan o`yinchi va rasmiy shaxs o`yinda ishtirok etish 

uchun kotib yoki sekundometristdan ruxsat olib, ismi-sharifini bayonnomada qayd 

ettirib, o`yinda ishtirok etishi mumkin.  

O`ynashga huquqli bo`lgan o`yinchi, odatda, har qachon o`zining jamoasiga 

qarashli maydondagi o`yinchi almashtirish uchun belgilangan joydan maydonga 

kirishi mumkin (o`yinchilarni almashtirish qoidasiga qarang). 

O`yinga qatnashish huquqiga ega bo`lmagan o`yinchi maydonga kirsa, 

diskvalifikatsiya qilinadi. To`xtatilgan o`yin raqib jamoasi o`yinchilari tomonidan 

erkin to`p tashlash bilan davom ettiriladi. 

O`yinchilarni almashtirish 

O`yinchilarni almashtirish soni cheklanmagan, faqat maydondagi o`yinchi 

o`yinchilarni almashtirish hududi orqali maydondan chiqqanidan so`ng zahiradagi 

o`yinchi o`yinga chiqishi mumkin.  

O`yinchi maydonga kirish va chiqishni faqat o`z maydonida o`yinchilarni 

almashtirish uchun belgilangan 4,5 metrli hududdan amalga oshirishi shart. Bu 

holat darvozabonlar uchun ham taalluqlidir. 

O`yinchini almashtirish, shuningdek, taym-aut vaqtida ham ushbu qoida 

asosida amalga oshiriladi (jamoaviy taym-autdan tashqari). 

O`yinchi almashtirish qoidasini buzgan o`yinchi 2 daqiqaga o`yindan 

chetlatilish bilan jazolanadi. Agar jamoada shu qoidani birorta o`yinchi buzsa, u 

holda birinchi bo`lib qoidani buzgan o`yinchi jazolanadi.  

O`yin raqib jamoasi tomonidan erkin to`p tashlash bilan davom ettiriladi. 

Agar qo`shimcha o`yinchi o`yin maydoniga chiqsa, u 2 daqiqaga jazolanadi. 

Jamoa o`yinchilari bir o`yinchiga qisqartiriladi.  

Agar o`yinchi 2 daqiqali vaqt tugamasdan o`yin maydoniga kirib kelsa, u 

holda u yana 2 daqiqaga jazolanadi. Birinchi 2 daqiqadan qolgan vaqt ham yangi 

jazoga qo`shiladi.  

Har ikki holatda ham o`yin raqib jamoasi o`yinchilari tomonidan erkin to`p 

tashlash bilan davom ettiriladi. 

O`yinchilar formasi 

 

 

 5-rasm 

Jamoaning hamma o`yinchilari bir xil sport 

formasida bo`lishi shart (5-rasm). Bir jamoaning 

sport formasining ranglari ikkinchi jamoadan 

ajralib turishi lozim. Darvozabon vazifasini 

bajaruvchi o`yinchi formasining rangi ikkala 

jamoa o`yinchilari va raqib darvozabondan ajralib 

turishi shart. 

 

O`yinchilar futbolkasida raqamlar orqatarafdan kamida 20 sm va olditarafdan 

kamida 10 sm dan iborat bo`ladi. 1 dan 20 gacha raqamlardanfoydalanish 

maqsadga muvofiqdir.  

Raqamlarning rangi futbolka rangidan yaqqol ajralib turishi shart.  

Jamoa sardorining tirsakdan yuqori qismida, eni 4 sm sardorlikni belgilovchi 

bog’ichi bo`lib, uning rangi futbolka rangidan ajralib turishi lozim.  

Barcha o`yinchilar oyog’ida sport poyabzali bo`lishi shart (6-rasm).  

 

O`yinchilarga xavf tug’diradigan 

anjomlardan foydalanishga ruxsat 

etilmaydi. Masalan, ularga boshni 

himoyalovchi, yuz uchun niqob, 

himoyasiz ko`zoynak, shuningdek, 

jarohatlanishga olib keluvchi boshqa 

buyumlar. 

Yumshoq elastik materialdan ixcham 

bosh bog’ichidan foydalanishga ruxsat 

beriladi.  

Yuqorida qayd etilgan shartlarga 

rioya qilmagan o`yinchilar o`yinga 

qo`yilmaydi. 

O`yinchi tanjarohat olgani sababli 

badani va kiyimlari qon bo`lsa, u holda o`yinchi darhol o`yin maydonini tark etishi 

lozim (o`yinchi almashtirish qoidasiga rioya qilib). Shuningdek, qon oqishini 

to`xtatib, jarohatga ishlov berib, badan va kiyimdagi qonni tozalaydi. Yuqoridagi 

ko`rsatilgan shartlarni bajarmaguncha o`yinchi maydonga qaytarilmaydi (uning 

o`rniga zahiradagi boshqa o`yinchi o`yinni davom ettirib turadi).  

Agar o`yinchi hakamlar tomonidan ko`rsatilgan talablarni bajarmasa, u holda 

uning xulqi sportchiga xos emas deb hisoblanadi. 

Agar o`yinchi jarohat olsa, hakamlar tomonidan taym-aut beriladi va bu 

vaqtda jarohat olgan o`yinchi jamoasining ikki shaxsiga yordam berish maqsadida 

maydonga chiqishga ruxsat beriladi. 

 

 

 

 

 

6-rasm 

Darvozabon 

Darvozabonga ruxsat etiladi: 

-darvozabon maydonchasida butun o`yin jarayonida gavdaning barcha 

qismlari bilan to`pga tegishga (7-rasm);  

-darvoza maydonchasi ichida to`p bilan maydon o`yinchilari qoidalariga 

rioya qilmasdan harakat qilishga, ammo, darvozabon tomonidan to`pni uzatishni 

kechiktirishga ruxsat berilmaydi; 

-to`psiz darvoza maydonidan chiqib va maydonda o`yinda ishtirok etish, u 

holda darvozabon maydon o`yinchilari umumiy qoidalariga rioya qiladi; 

-darvozabon gavdaning 

har bir qismi bilan darvoza 

maydonchasi chizig’ini kesib 

o`tsa, u holda darvozabon 

darvoza maydonchasidan 

chiqdi deb hisoblanadi; 

-darvoza maydonidan 

chiqib to`p bilan o`ynashi 

mumkin, agar u tomonidan 

darvoza maydonchasida to`p 

uning nazoratida bo`lmasa.  

 

7-rasm 

Agarda to`p darvozabonga tegib, yuza chiziqqa chiqib ketsa (u o`z maydonida 

bo`lganida), to`pni darvozabon o`z maydonidan erkin to`p tashlash orqali o`yinga 

kiritadi. 

Darvozabonga ruxsat etilmaydi: 

-darvozani himoya qilish jarayonida raqib jamoa o`yinchilariga xavf 

tug’dirish (8-rasm); 

-o`zining nazoratida bo`lgan to`p bilan darvoza maydonchasidan chiqish; 

8-rasm 

       -darvozabon tomonidan maydonga 

tashlangan to`pga boshqa o`yinchilar 

tegmasdan, darvozabon-ning o`zi yana 

to`pga tegishi man etiladi;  

       -darvoza maydonida turib may-

donda yotgan yoki dumalab keta-

yotgan to`pga tegish; 

-maydonda yotgan yoki dumalab 

ketayotgan to`pni darvozabon 

maydoniga olib kirish; 

-o`yin maydonidan to`pni olib 

darvoza maydoniga qaytish; 

-darvoza o`yin maydonida yotgan yoki o`yin maydoni tomon dumalab 

ketayotgan to`pga tovon yoki oyoqning tizzadan past qismi bilan tegish; 

-raqib tomonidan 7 metrlik jarimani bajarishda to`p o`yinchining qo`lidan 

chiqmasdan avval 4 metrlik masofani belgilovchi chiziqdan o`tish. 

Darvoza maydoni 

Darvoza maydonida faqat darvozabon bo`lishi mumkin. Maydon o`yinchisi 

gavdaning har qanaqa qismi bilan darvoza maydonini belgilovchi chiziqdan o`tsa, 

u holda o`yinchi darvoza maydoniga kirgan deb hisoblanadi. 

Agar maydon o`yinchisi darvoza maydoni chizig’ini bosgan bo`lsa, 

quyidagicha hal qilinishi lozim: 

a) to`p bilan maydon o`yinchisi darvoza maydoni chizig’ini bossa, erkin to`p 

tashlash; 

 

b) maydon o`yinchisi to`psiz 

darvoza maydoni chizig’ini bosib o`z 

foydasiga ustunlik yaratsa, erkin to`p 

tashlash, ammo agar o`yinchi to`pli 

o`yinchining darvozaga to`p otishiga 

xalaqit qilgan bo`lsa, yoki to`p yo`lini 

9-rasm to`ssa, u holda 7 metrli jarima to`pi 

beriladi (9-rasm); 

c) agar maydon o`yinchisi darvoza maydoniga kirib, yaqqol darvozani ishg’ol 

qilish imkoniyatini to`xtatsa, 7 metrlik jarima to`p otish belgilanadi. 

Darvoza maydonidan foydalanish jazolanmaydi, agar: 

a) o`yinchi to`p uzatishdan so`ng darvoza maydoni chizig’ini bossa, 

shuningdek, bu holat raqib ustunligini yo`qotishga olib kelmasa; 

b) o`yinchi to`psiz darvoza maydoniga kirsa va bu harakat natijasida o`ziga 

ustunlikni yaratmasa; 

c) himoyachilar himoya harakatlarini bajarish jarayonida darvoza maydoniga 

kirib ketsa, ammo bu holatda raqib ustunligini yo`qotishga olib kelmasa. 

Darvoza maydonidagi to`p egasi faqat jamoadagi darvozabondir.  

Agar to`p darvoza maydonida yoki darvoza maydonida dumalab ketayotgan 

va darvozabon qo`lida bo`lsa, maydon o`yinchisi unga tegishi mutloq man etiladi. 

Ammo, agar to`p darvoza maydoni ustida havoda bo`lsa, u holda to`p bilan 

o`ynashga ruxsat beriladi (faqat darvozabon to`p uzatish harakatini bajarish 

vaqtidan tashqari). 

Agar to`p darvoza maydoniga tushsa, u holda darvozabon to`pni o`yinga 

qaytaradi. 

O`yin davom ettiriladi, agar himoyadagi o`yinchilar himoya jarayonida 

to`pga tekkandan so`ng darvozabon uni egallasa yoki to`p darvoza maydonida 

qolsa, darvozabon qoidaga binoan uni o`yinga qaytaradi. 

Himoyachilardan o`z darvoza maydoniga tushgan to`p quyidagicha 

ifodalanadi: 

a) to`p darvozaga tushsa – gol; 

b) agar to`p darvoza maydonida qolsa yoki darvozabon to`pga tegsa va to`p 

darvozaga kirmasa – erkin to`p tashlash; 

c) to`p maydonning yon chizig’idan chiqib ketsa – yon chiziqdan to`p 

tashlash; 

d) agar to`p darvoza maydonini kesib o`tib, o`yin maydoniga qaytsa – o`yin 

davom ettiriladi.  

Darvoza maydonidan o`yin maydoniga qaytgan to`p – o`yinda deb 

hisoblanadi. 

2.4. To`p bilan o`ynash. Sust o`yin 

Ruxsat etiladi: 

To`pni otish, ilish, to`xtatish, uzatish. 

O`yinchi to`pni 3 soniyadan ortiq ushlashi mumkin emas, hatto u maydonda 

yotgan bo`lsa ham. 

To`p bilan 3 qadamdan ortiq yurish mumkin emas, quyidagi holatlarda 

qadam qo`yilgan deb hisoblanadi:  

a) to`p bilan turgan o`yinchi bir oyog’ini yerdan ko`tarib yana qo`ysa, yoki 

oyog’ini bir joydan ikkinchi joyga qo`yib harakat qilsa; 

b) o`yinchi bir oyoqda turib to`pni ilib, so`ngra ikkinchi oyog’ini yerga 

qo`ysa; 

c) o`yinchi sakragandan so`ng bir oyog’ida yerga tushsa, so`ngra yana shu 

oyoqda sakrasa yoki ikkinchi oyog’ini yerga qo`ysa; 

d) o`yinchi sakragandan so`ng ikki oyoq bilan bir vaqtda yerga tushsa va 

shundan so`ng bir oyog’ini yerdan ko`tarib, yana yerga qo`ysa yoki bir oyog’ini 

bir joydan ikkinchi joyga siljitsa.  

Izoh: o`yinchi bir oyog’ini bir joydan ikkinchi joyga qo`ysa, ikkinchi 

oyog’ini birinchi oyoq yoniga qo`ysa, u holda o`yinchi bir qadam qilgan 

hisoblanadi. 

Statik holatda yoki harakatda: 

a) to`pni yerga bir marta urib va yana uni bir yoki ikki qo`llab ilib olish; 

b) bir qo`llab to`pni ko`p marotaba yerga urib olib yurish (dribling) so`ngra 

bir yoki ikki qo`llab uni olish; 

c) to`pni bir yoki ikki qo`llab olgandan so`ng, uni uch qadamdan ortiq 

harakat qilmasdan yoki darhol 3 soniyada sheriklariga uzatish zarur; 

d) to`p boshqa o`yinchiga yoki darvozaga tegib qaytgandan so`ng, o`yinchi 

yana to`p bilan muomala qiladi (dribling yoki uni olib yurish). 

Ruxsat etilmaydi: 

Bir martadan ortiq to`pga tegish (boshqa o`yinchiga, darvozaga yoki yerga 

tegmasdan avval). 

Oyoqning tizzadan past qismi bilan to`pga tegish, raqib o`yinchilari 

tomonidan oyoqqa atayin to`p tashlash holati hisobga olinmaydi. 

O`yin maydonida turgan hakamlarga to`p tegsa o`yin davom etaveradi. 

Sust o`yin 

Jamoaga darvozani ishg’ol qilishga harakat qilmasdan to`pni ushlab turishiga 

ruxsat etilmaydi. Bunday holat sust o`yin deb baholanadi, natijada jamoa erkin 

to`p tashlash bilan jazolanadi. 

Erkin to`p tashlash o`yin to`xtatilgan joydan raqib jamoa tomonidan 

bajariladi.  

Agar jamoa to`pni darvozaga otmay bir-biriga to`p uzatib tursa, hakamlar 

sust o`yin ishorasini ko`rsatadi (bir qo`lini yuqoriga ko`taradi 20-rasm), jamoaga 

hujum qilish uslubini o`zgartirishga imkoniyat beriladi. Agar jamoa hujum 

harakatlarini hakam tamonidan ogohlantirishdan so`ng ham o`zgartirmasa va 

darvozaga to`p otilmasa, u holda to`p egallagan jamoaga qarshi erkin to`p tashlash 

belgilanadi. 

To`pga ega bo`lgan jamoani erkin to`p tashlash bilan jazolanish harakatini 

aniqlashda hakamlar ogohlantirish ishorasini qo`llamasligi ham mumkin. Masalan, 

o`yinchi yaqqol darvozani olishi imkoniyatidan ataylab foydalanmasligi mumkin. 

Qoidani buzish va sportchiga xos bo`lmagan xulq 

Ruxsat etiladi: 

a) to`pni egallash va to`sish uchun qo`l va panjalardan foydalanish; 

b) raqibning har tomonidan to`pni tushurish uchun ochiq panjadan 

foydalanish; 

c) raqibga to`siq qo`yish uchun gavdadan foydalanish, hatto u to`pni 

egallagan bo`lmasa ham; 

d) raqib harakatlarini nazorat qilish uchun uni oldidan qo`l bilan to`xtatish va 

ushlab qolish (faqat to`pli o`yinchini). 

Ruxsat etilmaydi: 

a) raqib qo`lidan to`pni yulib olish yoki urib tushirish; 

b) qo`l va oyoq bilan raqibni siljitish; 

c) ushlab qolish, turtish, raqib ustiga sakrash; 

d) o`yin qoidasini buzib raqib harakatlariga xavf tug’diruvchi harakatlar 

qilish. 

Har bir tobora o`sib boruvchi (progressiv) qoida buzishda shaxsiy jazoni, 

ya’ni jazo darajasini kuchaytirishni talab etadi. 

Ogohlantirish va o`yindan chetlatishda, shuningdek, jazo darajasi 

kuchaytiriladi. 

Raqiblarga nisbatan norozilikni jismoniy va so`z bilan ifoda qilinsa, bu 

sportchiga xos bo`lmagan xulq deb hisoblanadi. Bu holat maydon o`yinchilari va 

shuningdek rasmiy shaxslarga taalluqlidir (ular maydondami yoki maydon 

tashqarisidami, farqi yo`q). Sportchiga xos bo`lmagan xulqni jazolashda ham 

tobora o`sib boruvchi (progressiv) jazo qo`llaniladi. 

O`yinchi o`z harakati bilan raqib sog’lig’iga xavf tug’dirsa, albatta 

diskvalifikatsiya qilinishi shart. Bular quyidagicha ifodalanadi:  

a) darvozaga to`p otayotgan yoki to`p uzatayotgan o`yinchiga qarshi 

orqasidan, yonidan qo`l bilan urishni qo`llansa; 

b) raqib o`yinchisining boshiga yoki bo`yni atrofiga urishni qo`llab qilingan 

har qanday harakat (10-rasm); 

c) raqib gavdasini ataylab tizza 

yoki oyoq bilan tepsa, boshqa har 

qanday zarbalar, shuningdek, 

chalishlar ham shular jumlasiga 

kiradi; 

d) himoyachi oldinga harakat 

qilmay joyida turgan holatida, 

o`yinchi erkin to`p tashlashda.  
 

                        10-rasm 

O`yinchi o`yin vaqtida raqibiga nisbatan jismoniy zo`rlik qilsa, darhol 

o`yindan chetlashilishi shart. O`yin maydonidan tashqari holatida o`yinchiga 

qarshi qilingan hujum (zo`rlik) diskvalifikatsiyaga olib keladi. Zo`rlik qilishda 

ayblangan jamoa vakili darhol diskvalifikatsiya qilinishi shart. 

Eslatma: bu holatda boshqa shaxsga nisbatan jismoniy zo`rlik (o`yinchiga, 

hakamga, sekundometristga, kotibga, jamoa rasmiy vakiliga, delegatga, 

muxlislarga va h.k.) miqdori aniqlanadi. Boshqa so`z bilan aytganda, bu oddiy 

nojo`ya harakat reaksiyasi yoki loqaydlik, haddan tashqari hayajondan so`ng 

boshqa shaxsga nisbatan qasdlik munosabatni namoyon qilish – jismoniy zo`rlik 

hisoblanadi. 

Darvoza olinishi (ishg’ol etilishi) 

Darvozaga to`p kiritilsa gol hisoblanadi, agar to`p o`z aylanasi bilan darvoza 

ustunlari o`rtasidagi chiziq qalinligidan to`la o`tsa (11-rasm), faqat darvozaga to`p 

otayotgan o`yinchi yoki jamoaning boshqa vakili tomonidan qoida buzilishiga yo`l 

qo`yilmasa, maydon chizig’ini nazorat qiluvchi hakam ikki qisqa xushtak va jest 

ko`rsatib, gol bo`lganini ko`rsatadi.  

To`p darvozaga otilgan uchish pallasida, hatto himoyachi o`yinchilar 

tomonidan qoida buzilishiga yo`l qo`yilsa ham, darvozaga kiritilgan to`p – gol 

hisoblanadi.  

To`p darvoza chizig’idan to`la o`tmasdan hakam yoki sekundometrist o`yinni 

to`xtatsa – gol hisoblanmaydi.  

Agar o`yinchi o`z darvozasiga to`p kiritsa, raqib jamoasiga gol hisoblanadi, 

faqat darvozabon to`p otishni bajarish holatidan boshqa. 

Izoh: agar kimdir o`yinda ishtirok etmayotgan (tomoshabin va h.k.) to`pning 

darvozaga kirishiga yo`l qo`ymasa, hakamlar to`p darvozaga kiritilishi shubhasiz 

deb hisoblasa – gol hisoblanadi.  

Hisoblangan gol hech qachon bekor etilmaydi, agar hakam o`rta chiziqdan 

o`yinni davom ettirish uchun xushtak bergan bo`lsa.  

11-rasm. Darvozaning ishg’ol qilinishi 

Eslatma: elektr tablodagi hisob hakamlar tomonidan gol hisoblanganidan 

so`ng darhol o`zgartirilishi lozim. 

Son jihatidan ko`p gol kiritgan jamoa g’olib deb e’lon qilinadi. O`yin durang 

natija bilan tugagan hisoblanadi, agar jamoalar tomonidan kiritilgan gollar soni bir 

xil bo`lsa yoki jamoalar tomonidan bitta ham to`p kiritilmagan bo`lsa. 

Dastlabki to`p tashlash 

Dastlabki to`p tashlashni qur’a tashlaganda g’olib bo`lgan jamoa o`yinni 

boshlaydi. Agar qur’a tashlanganda yutgan jamoa darvozani tanlasa, u holda 

bevosita raqib jamoa dastlabki to`p tashlash bilan o`yinni boshlaydi.  

Jamoalar o`yinning birinchi yarmidan so`ng darvozalar almashtiriladi. 

Dastlabki to`p tashlashni o`yinning ikkinchi yarmida bu huquqni o`yin boshida ega 

bo`lmagan jamoa tomonidan bajariladi. 

Har doim o`yinga qo`shimcha vaqt belgilanganda yuqorida ko`rsatilgan 

tavsiya asosida qur’a tashlanadi. 

Har doim o`yin darvoza ishg’ol qilinganidan so`ng darvozasiga gol kiritgan 

jamoa o`yinchilari tomonidan maydon markazidan dastlabki to`p tashlash bilan 

boshlanadi. 

Dastlabki to`p tashlash o`yin maydonining markazidan har xil yo`nalishda 

(tomonlar taxminan 1,5 m) bajarilishi mumkin. U hakam xushtagidan so`ng 3 

soniyada bajarilishi shart. Dastlabki to`p tashlashni bajarayotgan o`yinchi qo`lidan 

to`pni chiqarmagunga qadar, bir oyog’i bilan markaz chizig’ida bo`lishi lozim. 

Dastlabki to`p tashlashni bajaruvchi jamoa o`yinchilari xushtakka qadar 

markaziy chiziqdan o`tishga ruxsat etilmaydi. 

Har bir taym boshlanishida (o`yinning qo`shimcha vaqtidagi taymlar) barcha 

o`yinchilar o`yin maydonining o`ziga qarashli yarmida bo`lishi shart. 

Ammo, darvoza olingandan so`ng hujumdagi jamoa o`yinchilari o`yin 

maydonining har ikkala qismida qolishi mumkin. 

Har ikkala holda dastlabki to`p tashlashni bajarayotgan o`yinchiga raqib 

jamoasi o`yinchilari 3 metr masofadan yaqin kelishlari man etiladi. 

Yon chiziqdan to`pni tashlash 

Agar to`p to`la yon chiziqdan yoki maydonda o`ynayotgan jamoa 

o`yinchilaridan biriga tegib yon chiziqdan o`tib ketsa, yon chiziqdan to`p tashlash 

belgilanadi.  

Yon chiziqdan to`p tashlash hakam xushtagisiz to`p chiqib ketishdan oldin 

to`pga tegmagan jamoa o`yinchilari tomonidan bajariladi. 

Yon chiziqdan to`p tashlash to`pning yon chiziqdan chiqib ketgan joyidan 

yoki u yuza chiziqdan o`tib ketsa, u holda yuza va yon chiziqning to`p chiqqan 

tarafidagi qo`shilgan joyidan o`yinga kiritiladi.  

To`p tashlashni bajarayotgan o`yinchi to`pni qo`ldan chiqargunga qadar bir 

oyog’i bilan yon chiziqni bosib turishi shart. Lekin o`yinchi to`pni yerga qo`yib, 

yana olishi yoki to`pni yerga urib yana uni olishiga ruxsat berilmaydi. 

Yon chiziqdan to`p tashlashni bajaruvchi o`yinchiga raqib jamoa o`yinchilari 

3 metrdan yaqin kelishlariga ruxsat berilmaydi.  

Yon chiziqdan to`p tashlash bevosita o`z darvoza maydoni chizig’i yonida 

bo`lsa, o`yinchiga hatto oraliq 3 metrdan kam bo`lsa ham turishga ruxsat beriladi. 

Darvozabon tomonidan to`p tashlash 

Darvozabon tomonidan to`p tashlash bajariladi:  

 -agar darvoza maydonida to`pni ilib olsa, shuningdek, darvozabondan yoki 

raqib jamoa o`yinchilaridan darvoza ortiga, ya’ni yuza chiziq tashqarisiga o`tib 

ketsa. 

Darvozabon tomonidan to`p tashlash, ya’ni to`pni o`yinga kiritish hakam 

xushtagisiz darvoza maydonidan o`yin maydoni tomon bajariladi.  

Agar darvozabon tomonidan uzatilgan to`p darvoza maydoni chizig’idan o`tsa  

to`p tashlangan hisoblanadi.  

Boshqa jamoa o`yinchilariga bevosita darvoza maydoni chizig’i tashqarisida 

turishga ruxsat beriladi, faqat ular to`p darvoza maydoni chizig’ini kesib 

o`tmaguncha unga tegishi man etiladi.  

Darvozabon to`p tashlashni bajargandan so`ng to`pga boshqa o`yinchi 

tegmasdan to`pga tegishi mumkin emas.  

Erkin to`p tashlash 

Aslida, hakamlar o`yinni to`xtatib va uni raqib jamoasi o`yinchilari 

tomonidan erkin to`p tashlab davom etish uchun quyidagilarga amal qiladi: 

a) to`pga ega bo`lgan jamoa qoidani buzganligi sababli to`pni yo`qotsa; 

ushbu qoidaga binoan hakamlar erkin to`p tashlashni belgilamaydi, agar 

hujum qilayotgan jamoa o`yin qoidasini buzgandan so`ng himoya qilayotgan 

jamoa darhol to`pni egallab olsa; 

b) himoya qilayotgan jamoa o`yinchilari tomonidan buzilgan qoida natijasida, 

to`pga ega bo`lgan jamoa to`pni yo`qotishga olib kelsa. 

Shuningdek, qoidaga binoan himoya qilayotgan jamoa tomonidan qilingan 

xatolik natijasida hujum qilayotgan jamoa o`yinchilari to`pni yo`qotishi yoki 

o`yinni davom ettira olmasligiga hakamlar to`la ishonch hosil qilmaguncha o`yinni 

to`xtatishni tavsiya qilmaydi.  

Agar qoida buzilishi tufayli o`yinchiga shaxsiy jazo berish aniqlansa, u holda 

hakamlar darhol o`yinni to`xtatishga qaror qilishlari lozim, faqat bu holat qoida 

buzgan jamoani foydasiga hal bo`lmasa. Aks holda qoidani buzgan o`yinchini 

jazolash, yuzaga kelgan holat yakunidan so`ng amalga oshiriladi.  

Agar o`yinni hakamlar “taym aut” ishorasi bilan to`xtatsa, o`yin 

to`xtatilganda va boshqa aniq holatlarda, hatto hech qanaqa xatolikka yo`l 

qo`yilmagan bo`lsa ham erkin to`p tashlash belgilanadi:  

a) o`yin to`xtatilgan pallada to`pga ega bo`lgan jamoa to`pga egalik qilishni 

davom etadi; 

b) agar har ikki jamoa to`pga egalik qilmasa, u holda undan avval to`pga 

egalik qilgan jamoa ega bo`lib qolaveradi; 

c) to`p shiftga yoki maydon ustidagi boshqa bir narsalarga tekkanligi sababli 

o`yin to`xtatilsa, u holda oxirida to`pga tegmagan jamoa o`yinchilari egalik qiladi.  

Hakam xushtagiga qadar to`pga egalik qilgan jamoaga qarshi erkin to`p 

tashlash belgilansa, u holda shu vaqtda to`pga ega bo`lgan o`yinchi to`pni darhol 

o`sha joyga qo`yishi shart. 

Erkin to`p tashlashni bajarish 

Erkin to`p tashlash hakam xushtagisiz, odatda, xatoga yo`l qo`yilgan joyda 

bajariladi. Buning asosida istisno tariqasida quyidagilar bo`lishi mumkin. 

Agar hakam mustaqil yoki texnik delegat (XGF, qit’a va milliy federatsiya 

vakili) talabiga binoan, o`yinchilar yoki himoya qilayotgan jamoaning mas’ul 

shaxsi tomonidan yo`l qo`yilgan xatolik natijasida o`yin to`xtatilsa, u holda og’zaki 

ogohlantirish yoki shaxsiy jazolanadi. erkin to`p tashlash esa o`yin to`xtatilganda 

to`p qayerda bo`lsa, shu yerdan bajariladi. Hatto bu yer xatoga yo`l qo`yilgan 

yerdan qulay bo`lsa ham.  

Agar o`yinchilarni almashtirishda yoki o`yinchi maydonga kirishda xatoga 

yo`l qo`yganda sekundometrist o`yinni to`xtatib, yuqorida ko`rsatilgan satrdagi 

qoidaga amal qilinishi mumkin. 

Erkin to`p tashlash huquqiga ega bo`lgan jamoa o`yinchisi qo`lida to`p bilan 

to`p tashlashni bajarish uchun to`g’ri dastlabki holatni tanlaydi, lekin u to`pni 

yerga qo`yib va yana olishi yoki to`pni yerga urib va uni yana ilib olishi qat’iyan 

man etiladi. 

Erkin to`p tashlashni bajarishdan avval hujum qilayotgan jamoa 

o`yinchilariga raqiblar maydonining erkin to`p tashlash chizig’ini bosish yoki 

undan o`tishi man qilinadi. 

Erkin to`p tashlash bajarilayotganida hujum jamoasi o`yinchilari darvozabon 

maydoni va erkin to`p tashlash chizig’i orasida bo`lishi mumkin emas, aks holda 

hakamlar o`yinchilar to`g’ri joylashtirib, erkin to`p tashlashni xushtakdan so`ng 

bajarishga ruxsat beradi. 

Hakam xushtagidan so`ng erkin to`p tashlash bajarilishida, to`p tashlashni 

bajarayotgan o`yinchi qo`lidan to`p chiqmasdan avval hujum o`yinchilari erkin 

to`p tashlash chizig’iga tegsa yoki undan o`tib ketsa, u holda erkin to`p tashlash 

himoyadagi jamoa o`yinchilari tomonidan bajariladi.  

Erkin to`p tashlashni bajarayotgan o`yinchiga raqib o`yinchilari orasidagi 

masofa 3 metrni tashkil qilishi shart. Ammo ularga o`z darvoza maydoni chizig’i 

bo`ylab joylashishga ruxsat beriladi. 

7 metrli jarima to`pini otish 

7 metrdan jarima to`p otish belgilanadi, agar: 

a) butun maydon bo`ylab raqib jamoasi o`yinchilari yoki mas’ul shaxs 

tomonidan darvozani yaqqol ishg’ol qilish imkoniyati to`xtatilsa; 

b) yaqqol gol bo`lish vaziyatida taqiqlanmagan xushtak o`rin olsa; 

c) o`yinda ishtirok etmagan qandaydir shaxs tomonidan yaqqol darvoza 

olinish imkoniyati barbod bo`lsa. 

Hakamlar 7 metrli to`p tashlash yaqqol yuzaga kelganga to`liq ishonch hosil 

qilmaguncha, ya’ni 7 metrli to`p tashlash haqiqatdan asosli va zarur deb 

topilmagunga qadar o`yinni to`xtatishga shoshilmasligi kerak. Agar himoyachilar 

ruxsat etilmaydigan harakatlar bilan qoidani buzganligiga qaramay, hujum 

qilayotgan o`yinchi darvozani ishg’ol qila olsa, u holda bevosita 7 metrli jarima 

belgilashga hojat qolmaydi. Aks holda, agar o`yinchi haqiqatdan to`pni yoki qoida 

buzilishi sababli gavdani nazorat qilishni yo`qotsa, shuningdek, yaqqol darvoza 

olinishi atalmish imkoniyati barbod bo`lsa, u holda 7 metrli jarima to`pi tashlash 

belgilanadi.  

Hakamlar 7 metrli to`p tashlashni belgilashda taym-aut olishlari shart. 

7 metrdan to`p otishni bajarish maydondagi hakam xushtagidan so`ng  

3 soniya ichida bajariladi. 

7 metrli to`p otishni bajaruvchi o`yinchi qo`lidan to`p chiqargunga qadar  

7 metrdan to`p otish chizig’iga tegish yoki undan o`tish man etiladi (13-rasm). 

7 metrli to`p otishni bajaruvchi o`yinchi yoki uning sheriklari to`p raqiblariga 

yoki darvozaga tegmasdan avval to`pga tegish huquqidan mahrum etiladi. 

7 metrli to`p otishni bajaruvchi o`yinchining jamoa a’zolari to`p otishni 

bajarayotgan o`yinchi qo`lidan to`p chiqmasdan avval erkin to`p tashlash 

chizig’idan o`tishga ruxsat etilmaydi. Aks holda, 7 metrli to`p otishni bajaruvchi 

jamoaga qarshi erkin to`p tashlash belgilanadi. 

7 metrli to`p otishni 

bajarishda raqib jamoa 

o`yinchilari erkin to`p 

tashlash chizig’i tashqarisida 

va 7 metrli to`p otish 

chizig’idan to`p otishni 

bajarayotgan o`yinchining 

qo`lidan to`p chiqqunga 

qadar 3 metrdan kam 

bo`lmagan masofada 

joylashishlari mumkin (12- 

rasm), aks holda, agar to`p 

darvozaga kirmasa 7 metrli 

to`p otish qaytariladi. 

 

 

12-rasm 

Agar 7 metrli jarimadan otilgan to`p darvozaga kirmasa, otishni bajaruvchi 

o`yinchi qo`lidan to`p chiqqunga qadar darvozabon belgilangan, ya’ni 4 metrli 

chiziqdan o`tib ketsa, to`p otish qaytariladi. 

7 metrli to`p otishni 

bajaruvchi o`yinchi qo`lida 

to`p bilan to`g’ri holatni 

tanlab, to`p otishga tayyor 

bo`lganda darvozabonni 

almashtirish man etiladi. 

Bunday holatda darvoza-

bonni almashtirish uchun 

qilingan har qanday 

urinishlar, sportchiga xos 

bo`lmagan hulq tariqasida 

jazolanadi, (13-rasm). 

 

13-rasm 

        To`p tashlashni (dastlabki yon chiziqdan darvozabon tomondan va 7 m) 

bajarishga umumiy tavsiyalar 

To`p otishni bajarishdan avval to`p o`yinchining qo`lida bo`lishi kerak. 

Barcha o`yinchilar to`p otishda o`zlariga taalluqli joyda joylashishlari shart. 

To`p otayotgan o`yinchining qo`lidan to`p chiqarilishga qadar o`yinchilar o`z 

joylarida bo`lishi lozim. 

Noto`g’ri joylashgan dastlabki holat hakamlar tomonidan tuzatilishi lozim. 

Darvozabondan tashqari barcha to`p tashlashni bajaruvchi o`yinchilarning bir 

oyog’i doimo yerda bo`lishi shart. Ikkinchi oyog’ini yerdan ko`tarib va uni yerga 

qo`yishi mumkin.  

O`yin davom etishiga hakam tomonidan xushtak beriladi: 

a) doimo dastlabki yoki 7 metrli to`p tashlashda; 

b) yon chiziqdan, darvozadan yoki erkin to`p quyidagi holatlarda: 

- taym-autdan so`ng o`yinni davom ettirish uchun; 

- to`p tashlash kechiktirilsa; 

- noto`g’ri holatda joylashishni tuzatgandan so`ng; 

- og’zaki tanbeh yoki ogohlantirishdan so`ng. 

To`p tashlashni bajaruvchi o`yinchi hakam xushtagidan so`ng to`pni 3 soniya 

mobaynida o`yinga kiritishi shart. 

To`p tashlashni bajaruvchi o`yinchi qo`lidan to`p chiqsa, to`p tashlash 

bajarilgan hisoblanadi. To`p tashlashni bajarishda o`yinchi o`z sheriklariga 

qo`ldan-qo`lga to`pni uzatish mumkin emas, sheriklari umuman to`pga tegishga 

huquqi yo`q. 

To`p tashlashni bajaruvchi o`yinchi to`p tashlangandan so`ng u boshqa 

o`yinchiga yoki darvozaga tegmasdan avval to`pga tegishi mumkin emas. 

Dastlabki yon chiziqdan yoki erkin to`p tashlashda himoyachi jamoa 

o`yinchilari noto`g’ri joylashganligi tufayli hujum o`yinchilariga noqulaylik 

keltirmasa, u holda hakamlar himoyachilarning noto`g’ri joylashishini to`g’rilashi 

shart emas. Agar bunday holatdan himoyachi jamoa ustunlikka ega bo`lsa, 

o`yinchilarning joylashishi to`g’rilanadi. 

Agar himoyadagi jamoa o`yinchilarining birortasi noto`g’ri joylashishiga 

qaramasdan hakam to`p tashlashni bajarishga xushtak bersa, u holda o`yinchilar 

o`yinni davom etishga to`la haqlidir. 

To`p tashlashni bajarayotgan o`yinchiga raqiblar yaqin turib unga to`p 

tashlashni bajarishga halaqit qilib, to`p tashlashni kechiktirilsa yoki boshqa 

xatolarga yo`l qo`ysa, u ogohlantiriladi. Bu holat yana qaytarilsa, u o`yindan 

chetlashilishi shart. 

Jazolash 

Ogohlantirish 

        O`yin jarayonida  qo`llaniladigan sariq kartochka - ogohlantirish kartochkasi 

(14-rasm) bo`lib (o`lchami 9-12 sm), har bir o`yinchi faqatgina bir marotaba 

ogohlantirilishi mumkin. 

Bir jamoadan 3 tagacha o`yinchini ogohlantirish mumkin. O`yindan 2 

daqiqaga chetlatish bilan jazolangan o`yinchi keyinchalik ogohlantirilishi mumkin 

emas. 

Quyidagi holatlarda ogohlantirish mumkin: 

a) raqibga nisbatan qoidani buzsa; 

b) o`yinchi va rasmiy shaxsning sportchiga 

xos bo`lmagan xulqi (15-rasm). 

Aybdor o`yinchi yoki rasmiy shaxs 

ogohlantirilganda hakamlar tomonidan sariq 

“kartochka” bilan qo`lini yuqori ko`tarib 

ogohlantiriladi (15-rasm) va bu holatni kotib 

(sekundometrist) qayd etadi. 

 

15-rasm 

                                           O`yindan chetlatish 

O`yindan chiqarish (2 daqiqaga) quyidagi hollarda qo`llaniladi: 

a) o`yinchilar almashishi yoki noto`g’ri o`yin maydoniga chiqish; 

b) jazolangan o`yinchi o`yin qoidasini buzishni yana takrorlasa  

(16-rasm); 

c) maydonda yoki maydon tashqarisida o`yinchining sportchiga xos 

bo`lmagan xulqi uchun; 

d) jamoaning rasmiy shaxslaridan birortasi sportchiga xos bo`lmagan hulq 

holati takrorlansa; 

e) raqiblar jamoasi erkin to`p tashlash huquqiga ega bo`lganda to`pni joyida 

qoldirish talablariga rioya qilinmasa; 

f) to`p tashlashni bajaruvchi raqibga nisbatan takroriy qoida buzilishiga yo`l 

 

        14-rasm 

qo`yilsa; 

g) o`yinchi yoki rasmiy shaxsni o`yin vaqtida diskvalifikatsiya qilinishi 

sababli; 

h) 2 daqiqaga o`yindan chetlatilgan o`yinchi, to`xtatilgan o`yin davom 

etmasdan o`yinchining sportchiga xos bo`lmagan harakati uchun. 

Izoh: b, c va e bandlar talablariga qaramay, odatda o`yindan chetlatishga 

qoida buzish qaytarilsa yoki sportchiga xos bo`lmagan xulq. 

 

16-rasm 

Agar hakamlar o`yinda yo`l qo`yilgan 

qoida buzish darhol o`yindan 

chetlatilishiga asos bo`ladi deb hisoblasa, 

yuqoridagi b, c va e bandlarni e’tiborga 

olmasdan o`yinchini o`yindan chetlatishi 

mumkin. Shuningdek, bu holat jamoa-

ning rasmiy shaxsiga, hatto u oldin 

ogohlantirilmagan bo`lsa ham 

qo`llaniladi. 

Jamoaning rasmiy vakiliga 2 daqiqali jazo belgilansa, bunday holatda rasmiy 

vakil o`z joyida qolib o`z vazifasini bajaradi, jamoa tarkibi esa bir o`yinchiga 

kamaytiriladi.  

 

17-rasm 

Hakamlar taym-aut e’lon 

qilingandan so`ng taalluqli jest ikki 

barmoqlarini to`g’rilab, qo`lini yuqori 

ko`tarib aybdor o`yinchiga ko`rsatadi 

(17-rasm), kotib (sekundometrist) bu 

holni qayd etadi. 

O`yindan chetlatish har doim 2 

daqiqali bo`lib, ushbu o`yinchini 

uchinchi marta o`yindan chetlatish 

diskvalifikatsiyaga olib keladi. 

O`yindan chetlatilgan o`yinchi, chetlatilgan vaqt mobaynida o`yinda ishtirok 



 156 

etishiga ruxsat berilmaydi. Jamoa uning o`rniga boshqa o`yinchini maydonga 

chiqarishi man etiladi.  

O`yindan chetlatish vaqti hakam tomonidan o`yinni davom ettirishga berilgan 

xushtagidan so`ng boshlanadi. 

O`yinning birinchi yarmida 2 daqiqa o`yindan chetlatish vaqti tugamasa, 

qolgan vaqt o`yinning ikkinchi yarmida o`taladi. Bu qoida o`yinga qo`shimcha 

vaqt belgilanganda ham o`z kuchini saqlab qoladi. 

Diskvalifikatsiya 

Diskvalifikatsiya qilinishi shart: 

a) agar o`yinda ishtirok etishga huquqi bo`lmagan o`yinchi o`yin maydoniga 

chiqsa; 

b) bir o`yinchi bir o`yinda uch marotaba 2 daqiqaga chetlashtirilsa yoki 

jamoaning mas’ul shaxslaridan birortasi qoidaga binoan avval 2 daqiqaga o`yindan 

chetlatish bilan jazolangan bo`lsa; 

c) raqiblar sog’lig’iga xavfli qoida buzarlikka yo`l qo`yilsa; 

d) o`yinchi yoki jamoaning rasmiy shaxsi tomonidan o`yin maydonida yoki 

o`yin tashqarisida sportchiga xos bo`lmagan qo`polligi uchun; 

e) o`yindan tashqari, shuningdek, o`yin oldidan yoki tanaffus vaqtida o`yinchi 

tomonidan hujum qilinsa; 

f) mas’ul shaxs tomonidan hujum qilinsa; 

g) tanaffus vaqtida o`yinchi yoki mas’ul shaxs tomonidan sportchiga xos 

bo`lmagan holat takrorlansa. 

Taym-aut e’lon qilingandan so`ng hakamlar ayblanuvchi o`yinchi yoki jamoa 

vakilini diskvalifikatsiya qilish uchun qizil kartochka yordamida qo`lini yuqori 

ko`taradi, bu holatni bevosita kotib qayd etadi; qizil kartochka o`lchami 9x12 sm 

(18-rasm). 

Diskvalifikatsiya qilingan o`yinchi yoki 

jamoaning rasmiy shaxsi darhol maydonni va zahira 

hududini tark etishi shart. Bundan so`ng o`yinchi, 

jamoaning rasmiy shaxsi jamoa bilan hech qanday 

aloqada bo`lishga ruxsat etilmaydi. 

Diskvalifikatsiya holati o`yinchi yoki jamoa-

ning rasmiy vakili uchun ushbu o`tkazilayotgan o`yin 

oxirigacha amal qilinadi.  

       O`yinchi yoki jamoa rasmiy vakili o`yin 

davomida diskvalifikatsiya qilinsa, har doim o`zi 

bilan 2 daqiqali o`yindan chetlatishni ergashtirib 

keladi. Bu, jamoa tarkibi son jihatdan bir o`yinchiga 

qisqaradi degani. 

 

18-rasm 

 

O`yinchi yoki jamoa vakili diskvalifikatsiya qilinishi jamoa tarkibini 

kamayishiga olib keladi, ammo 2 daqiqali chetlatish vaqti tugaganidan so`ng 

o`yinchilar tarkibini to`ldirish mumkin. 

Diskvalifikatsiya, odatda, faqat berilgan o`yin oxirigacha amal qiladi. U 

hakamlar tomonidan asosli yechim qabul qilishlarini talab etadi. 

O`yinchi yoki mas’ul shaxs tomonidan qo`pol sportchiga xos bo`lmagan xulq, 

hujum sababli to`g’ridan to`g’ri (2 daqiqaga chetlatilmasdan) diskvalifikatsiya 

qilinsa, u holda ushbu o`yinchi kelasi o`yinni ham o`tkazib yuboradi va uning 

harakatlari hakamlar hay’ati tomonidan o`rganib chiqiladi. Hakamlar hay’ati 

sportchining yana nechta o`yinga diskvalifikatsiya qilinishini hal qiladi.  

Bir xil vaziyatda bir nechta xato qilish 

Agar jamoaning o`yinchisi yoki mas’ul vakili o`yin davom ettirishdan avval 

bir vaqtda bir va undan ortiq qoida buzilishiga yo`l qo`ysa va ular har xil jazoga 

loyiq bo`lsa, odatda, eng qat’iy jazo qo`llaniladi. Bunday holatlarda qoida 

buzilishning o`yinchiga nisbatan “jismoniy zo`rlik” qilib hujum qilish hisoblanadi. 

Ammo, maydondagi jamoa tarkibini 4 daqiqaga kamaytirish holatlari ham 

mavjud:  

a) agar 2 daqiqaga o`yindan chetlatilgan o`yinchi, o`yin davom ettirilmagunga 

qadar sportchiga xos bo`lmagan xulq uchun ayblansa, u holda unga yana 

qo`shimcha 2 daqiqali chetlatish belgilanadi. Agar qo`shimcha o`yindan 

chetlatilish ushbu o`yinchi uchun uchinchisi bo`lsa, unda o`yinchi diskvalifikatsiya 

qilinadi; 

b) agar 2 daqiqaga o`yindan chetlatish e’lon qilingan o`yinchi o`yin davom 

ettirilishidan oldin qo`pol, sportchiga xos bo`lmagan xulqi uchun ayblansa, u holda 

o`yinchi diskvalifikatsiya qilinadi; 

c) agar 2 daqiqaga chetlashtirilgan o`yinchi muddatdan oldin maydonga 

tushsa, u holda ushbu o`yinchi yana 2 daqiqaga o`yindan chetlashtiriladi va avvalgi 

2 daqiqaga chetlashtirish vaqtidan qolgan daqiqa (soniya) ham ushbu chetlatishga 

qo`shiladi. 

O`yin vaqti tugagandan so`ng qoida buzilishi 

“O`yin davomi” tushunchasi qo`shimcha vaqt va taym-autni ham o`z ichiga 

oladi (faqat taymlar orasidagi tanaffusdan tashqari). 

Sportchiga xos bo`lmagan xulq, sportchiga xos bo`lmagan qo`pol xulq yoki 

o`yinchi hamda jamoaning mas’ul shaxsi tomonidan (o`yin o`tkazilayotgan 

inshootda, o`yin vaqti tugaganiga qaramay) “jismoniy hujum” quyidagicha 

jazolanadi: 

o`yindan avval:  

a) sportchiga xos bo`lmagan xulq – ogohlantiriladi; 

b) sportchiga xos bo`lmagan qo`pol xulq yoki “jismoniy hujum” uchun 

diskvalifikatsiya qilinadi, lekin jamoaga o`yinni (12 o`yinchi va 4 mas’ul vakil) 

boshlashga ruxsat beriladi. 

2.5. Hakamlar 

Har bir o`yinga ikki teng huquqli maydon hakamlari tayinlanadi. Ularga 

sekundometrist va kotib yordam beradi. 

Hakamlar o`yinchilarning musobaqa o`tkazish joyiga kelgandan to 

ketgunlariga qadar xulqini nazorat qiladi.  

Uchrashuvdan avval hakamlar o`yin maydoni, darvoza va to`p holatlarini 

tekshirib, qaysi to`p bilan o`ynashni hal qiladi. 

Shuningdek, hakamlar ikki jamoaning sport formasi qoidaga mosligini 

tekshiradi. Ular o`yinchi va mas’ul vakillarning son jihatdan zahira hududida qoida 

talabiga binoan joylashishini va uchrashuv bayonnomasida jamoaning mas’ul 

vakili dastxatlari mavjudligini nazorat qiladi. Barcha kamchiliklar darhol bartaraf 

etilishi lozim. 

Ikki maydon hakami va ikki jamoa sardori ishtirokida qur’a tashlash 

o`tkaziladi. 

O`yin boshlanishidan avval hakamlarning biri dastlabki to`p tashlash huquqini 

qo`lga kiritgan jamoa orasida joylashadi. Bunday holat “maydondagi hakam” deb 

ataladi. 

Maydondagi hakam dastlabki to`p tashlash uchun xushtak chalib, o`yinni 

boshlaydi. 

To`pga egalik qilayotgan jamoa to`pni raqiblarga oldirib qo`ygan zahoti bu 

hakam darhol himoya qiluvchi jamoa darvozasini kesib o`tgan yuza chiziq ortiga 

o`tib joylashadi. 

Ikkinchi hakam o`yin boshlanishidan avval o`yin boshlanishida himoya 

qiluvchi jamoa darvozasini kesib o`tuvchi yuza chiziq ortida joylashadi. Bu holat 

“darvoza chizig’ini kuzatuvchi” hakam deb ataladi. Himoyadagi jamoa to`pni 

yo`qotganda u maydondagi hakam hisoblanadi. 

Hakamlar o`yin davomida vaqti-vaqti bilan maydon tomonlari bilan almashib 

turishlari lozim. 

Odatda, butun o`yinni tayinlangan hakamlar o`tkazishlari lozim. 

Ular o`yin davomida o`yin qoidasiga rioya qilishni nazorat qilib, yo`l 

qo`yilgan xatolar uchun darhol o`yinchilarni jazolaydilar. 

Agar ikki hakam bir jamoa tomonidan qoida buzilganini qayd etsada, har xil 

fikrga ega bo`lsa, u holda jamoani jazolashda qat’iyrog’i qo`llaniladi. 

To`p o`yin maydonidan chiqib ketganda hakamlar, to`pni qaysi jamoa o`yinga 

kiritishi to`g’risida har xil fikrga ega bo`lsa, u holda ular darhol birgalikda 

maslahatlashib, bir yechimni qabul qiladi. Agar ular bir yechimga kelaolmasa, u 

holda maydondagi hakam yechimi qo`llaniladi. Bunday holatda taym-aut olinishi 

shart. Hakamlar bir-biri bilan maslahatlashib olgandan so`ng kerakli jest 

ko`rsatilib, xushtakdan so`ng o`yin davom ettiriladi. 

Gollar hisobiga ikkala hakam barovar javobgardir. 

Undan tashqari, ular ogohlantirish, chetlatish, diskvalifikatsiya va umuman 

o`yindan haydalishlarni ham qayd etadilar.  

Ikki hakam ham o`yin vaqtini nazorat qilishga javobgar. Vaqtni to`g’riligini 

belgilashdagi kelishmovchiliklarni hakamlar birgalikda hal qilishadi. 

O`yindan so`ng bayonnomani to`g’ri to`ldirilishiga javobgarlik hakamlar 

zimmasiga yuklatiladi. 

O`yindan haydash va diskvalifikatsiya bayonnomada qayd etilishi shart. 

“Dalil”larga asoslanib yoki hodisani baholash asosida hakamlar tomonidan 

qabul qilingan yechim – qat’iy qaror hisoblanadi. 

Agar qabul qilingan qaror qoidaga zid bo`lsa, u holda yozma ravishda 

norozilik bildirish mumkin. 

Hakamlarga o`yin davomida faqat jamoaga taalluqli rasmiy vakil murojaat 

qilishga haqlidir. 

Hakamlarga o`yinni vaqtida to`xtatish yoki umuman to`xtatish huquqi 

beriladi. 

O`yinni umuman to`xtatishga qaror qilishdan avval, uni davom ettirish uchun 

barcha imkoniyatlardan foydalanish zarur. 

Sekundometrist va kotib (vaqt belgilovchi hakam, kotib) 

Odatda, sekundometrist o`yin vaqtini, taym-autni va chetlatilgan o`yinchi 

jarima vaqtini nazorat qiladi. 

Shunday qilib, kotib asosan o`yinchilar ro`yxatini tekshirib, uchrashuv 

bayonnomasini yurgizadi, o`ynashga huquqi bo`lmagan o`yinchilarni o`yinga 

tushirmaydi. 

Jamoalarning zahira hududidagi o`yinchilarni va rasmiy shaxslarning 

miqdorini, o`yinchilarning o`yinga kirishi va chiqishlarini nazorat qiladi.  

Odatda, zarurat bo`lganda faqat sekundometrist o`yinni to`xtatishi mumkin. 

Vaqt ko`rsatuvchi elektr tablo yo`q bo`lgan holda, sekundometrist jamoalar 

mas’ul shaxslariga, o`ynalgan vaqt yoki o`yin tugashiga qolgan vaqt, ayniqsa, 

taym-aut vaqtida axborot berib turishi lozim. 

Agar, avtomatlashgan elektr signal bo`lmagan holatda o`yinning birinchi 

taymi va o`yin tugaganligi uchun beriladigan signal javobgarligini sekundometrist 

o`z zimmasiga oladi. 

Agar elektr tablo, shuningdek, o`yindan chetlatish to`g’risida axborot bera 

olmasa, bunday holatda sekundometrist oldindan tayyorlangan kartochka 

chetlatilgan o`yinchi raqamini va chetlatish vaqti tugashini ko`rsatadi.  

                    Hakamlik jestlari va ularning ko`rinishi 

 

1. Darvozabon maydonini bosish 

 

2. To`pni olib yurishdagi xato 

 

3. Uch qadamdan ortiq qadam qo`yish 

yoki uch soniyadan ortiq to`pga 

harakatsiz egalik qilish 

 

4. Ushlab qolish yoki itarish 

 

5. Zarba 
 

6. Hujumchining xatosi 

7. Yon chiziqdan to`p otish 

yo`nalishini ko`rsatish 

 

8. Darvozabonning to`pni o`yinga 

kiritishi 

 

9. Erkin to`p otish yo`nalishini 

ko`rsatish 

 

10. Uch metr masofaga rioya 

qilmaslik 

 

11. Sust o`yin 

 

12. Gol 

 

13.Ogohlantirish (sariq kartochka) 

Diskvalifikatsiya (qizil kartochka) 

 

13. Chetlatish (2 daqiqaga) 

14. Taym-aut (bir daqiqalik tanaffus) 

 

15. Taym-aut vaqtida “ishtirok 

etishga huquqli” ikki mas’ul 

shaxslariga maydonga kirishga ruxsat 

berish 

 

16. Sust o`yinni ogohlantiruvchi ishora 

 

Jamoaviy taym-aut 

Har bir jamoa o`yinning asosiy vaqtida uch marotaba bir daqiqali taym-aut 

olishga haqlidir (ammo, bu huquq o`yinning qo`shimcha vaqtida berilmaydi). 

Jamoaviy taym-aut olish murabbiy ixtiyorida bo`lib, u birinchi taymda ikki 

marotaba, ikkinchi taymda bir marotaba, va aksincha, birinchi taymda bir marotaba 

va ikkinchi taymda ikki marotaba taym-aut olish huquqiga ega. Ammo, bitta 

taymning o`zida uch marotaba taym-aut olish mumkin emas. 

Agar jamoa taym-aut olishga qaror qilsa, ularning vakili sekundometrist 

joylashgan stolga “yashil kartochka”ni (19-rasm) qo`yishi lozim (“yashil 

kartochka” 15x20 sm bo`lib, uning har tarafida katta “T” harfi ifodalangan bo`lishi 

tavsiya etiladi). 

Jamoa taym-autni o`zlari to`pga egalik qilganda talab qilishi mumkin (to`p 

o`yinda bo`lgan holatda yoki o`yinning tanaffus vaqtida). 

Agar jamoa sekundometrist signaligacha to`pni 

nazorat qilishni yo`qotmasa, u holda ularga darhol 

jamoaviy taym-aut beriladi (aks holda jamoaga 

“yashil kartochka”qaytariladi). 

          Shundan so`ng, sekundometrist o`yinni 

to`xtatishga xushtak berib, taym-aut so`ragan jamoa 

tarafiga qo`lini cho`zib, taym-aut jestini ko`rsatadi 

(zaldagi shovqin va boshqa tartibsizlik tufayli zarurat 

bo`lsa bu holatni o`rindan turib ko`rsatishi mumkin). 

“Yashil kartochka” stolning taym-aut so`ragan jamoa 

tarafiga qo`yiladi va shu holatda taym-aut vaqti 

tugaguncha qoladi 

15 sm 

 
 

 

2
0

 s
m

 

 

19-rasm 

        Taym-aut berilgandan so`ng sekundometrist vaqtni to`xtatadi. Maydon 

hakamlari jamoaviy taym-autni tasdiqlaydi va sekundometrist jamoaviy taym-aut 

vaqtini nazorat qiluvchi boshqa soatni yurgizadi. Kotib jamoaviy taym-aut olingan 

vaqtni bayonnomada o`sha jamoaga tegishli katakda qayd qilib qo`yadi.  

Jamoaviy taym-aut olinganda o`yinchilar va rasmiy shaxslar o`z jamoasiga 

tegishli o`yin maydonida bevosita, o`yinchilar almashtirish hududida bo`lishlari 

lozim. Hakamlar maydon markazida bo`lishadi, lekin hakamlarning biri 

maslahatlashish uchun sekundometrist yoniga kelib ketishi mumkin.  

Bunday holatda o`yinchilar maydonda yoki maydon tashqarisida bo`lishlariga 

qaramay sportchiga xos bo`lmagan xulqi uchun o`yindan chetlatilishi mumkin. 

50 soniyadan so`ng sekundometrist tovush signalini beradi, shundan so`ng 10 

soniyadan keyin o`yin davom ettirilishi shart. 

Jamoaviy taym-aut tugashi bilan jamoa darhol o`yinni davom ettirishi lozim. 

O`yinni davom ettirish, taym-aut berilgan vaqtda o`yinni to`xtatgan hakamga 

bog’liq bo`lib, o`sha joydan taym-aut olgan jamoa tomonidan erkin to`p tashlash 

bilan o`yin davom ettiriladi.  

Hakam xushtagidan so`ng sekundometrist tomonidan vaqt belgilovchi soat 

yurgiziladi. 

Sust o`yin 

Asosiy holatlar: 

“Sust o`yin” qoidasi o`yinni faol bo`lmagan uslub yoki uni to`liq ta’kidlash va 

unga qarshilik qilish imkoniyatini yaratish uchun qo`llaniladi. Bu holat hakamlarga 

sust o`yin turlarini ifodalash va unga qarshi barcha ruxsat etilgan uslub bilan 

kurashishga yordam beradi.  

“Sust o`yin” turlari butun o`yin davomida, jamoaning barcha bo`laklarida 

o`rin olishi mumkin, ya’ni hujum boshlashdan avval unga tayyorgarlik qilish va 

hujumni yakunlashda bunday holat yaqqol sezilib qoladi.  

“Sust o`yin” ko`pincha quyidagi holatlarda qo`llaniladi: 

-jamoa uchrashuv yakunida hisobni ushlab qolishga harakat qilganda; 

-jamoa tarkibi son jihatdan kam bo`lganda, ya’ni o`yinchi chetlatilganda; 

-himoyadagi jamoa o`yinni omili - muvaffaqiyatli himoya bo`lsa. 

Ogohlantirish “jest”ini qo`llanilishi: 

 

20-rasm 

 

Quyidagi holatlarda ogohlantirish 

“jest”i qo`llaniladi:  

1. O`yinchilarni almashtirish 

natijasida yoki jamoa himoyadan 

hujumga o`tish jarayonida vaqt 

cho`zilsa.  

Quyidagi o`ziga xos holatlar sodir 

bo`lganda: 

- o`yinchilar maydon markazida 

o`yinchini almashtirish jarayonini 

kutib turib qolsa; 

- o`yinchi statik holatda to`pni yerga 

urib turaversa; 

- to`pni o`z maydoniga qaytarishga 

zarurat bo`lmasa, lekin qaytarilsa; 

- o’yin jarayonida dastlabki yoki 

boshqa har qandat to’p tashlashlar 

kechiktirilsa; 

- agar, jamoa o`yinchini almashtirib bo`lmagunga qadar to`p uzatib o`yinni 

boshlamasa. 

Sportchiga xos bo`lmagan xulq 

Sportchiga xos bo`lmagan xulq quyidagilardan iborat: 

a) 7 metrli jarima to`p otishni bajaruvchi o`yinchiga baqirish; 

b) o`yin to`xtatilgan paytda, raqiblar darhol belgilangan to`p tashlashni 

bajarmasligi uchun to`pni boshqa tomonga tashlab yuborsa; 

c) so`z bilan raqiblarni yoki o`zining jamoasi a’zolarini haqorat qilsa; 

d) o`yin maydonining yon chizig’i tashqarisiga chiqib ketgan to`pni 

o`yinchilar yoki jamoa mas’ul shaxslari qaytarib bermasa; 

e) standart to`p tashlashni bajarish jarayonini cho`zib yuborsa; 

f) raqibni formasidan tortib ushlab qolsa; 

g) darvozasiga 7 metrli to`p tashlash belgilangandan so`ng darvozabon to`pni 

raqiblariga bermasa; 

h) maydon o`yinchisi oyoqning tizzadan pastki qismi bilan takroran to`pni 

qaytarsa; 

i) himoya o`yinchilari takroran o`ziga tegishli darvoza maydoniga kirsa; 

j) raqibni xatoga yo`l qo`ydirish maqsadida ataylab ayyorlik qilsa. 

Sportchiga xos bo`lmagan qo`pol xulq 

Sportchiga xos bo`lmagan qo`pol xulq quyidagicha ifodalanadi: 

a) ishtirokchilarga qarshi (hakamlar, kotib, sekundometrist, vakillar, mas’ul 

shaxslar, muxlislar va yana boshqalar) qaratilgan haqoratli harakatlar (og’zaki, 

imo-ishora yoki jismoniy); 

b) hakamlar qaroridan so`ng o`yinchi tomonidan tashlangan to`p uzoq 

masofaga ketsa, bunday holatni sportchiga xos bo`lmagan oddiy holat deb hisoblab 

bo`lmaydi; 

c) raqib tomonidan 7 metrli jarima to`p otishni bajarishda darvozabon 

tomonidan sust (passiv) harakat namoyish etilsa, bunday holni hakam darvozabon 

to`pni qaytarishga harakat qilmaslik degan xulosaga kelishga majbur; 

d) raqib tomonidan qoida buzilgandan so`ng, unga javoban harakat qilishga 

intilish (javoban zarba yoki boshqa javob harakatlari); 

e) o`yin to`xtatilgan vaqtda yoki o`yin vaqtida raqibni to`p bilan urish. 

Bunday holat, raqibga nisbatan jismoniy zo`rlik deb baholanadi. 

Boshlang’ich to`p tashlash 

Hakamlar boshlang’ich to`p tashlashni tez bajarish uchun barcha sharoit 

yaratib berishlari lozim. Bu degani, agar jamoa to`p tashlashni tez bajarmoqchi 

bo`lganda hakamlar o`yinga aralashish uchun sabab qidirmasligi lozim.  

Dastlabki to`p tashlashni o`rta chiziq markazi nuqtasidan taxminan 1,5 metr 

joydan bajarilishi qoida tarkibiga qaramay, hakamlar bu masofani santimetrigacha 

to`g’ri bo`lishini haddan tashqari talab qilmasligi tavsiya etiladi, chunki asosiy 

maqsad raqiblarga nisbatan g’irromlik va dastlabki to`p tashlash uchun aniq 

bo`lmagan sharoit yuzaga kelmaslikdir. 

Bundan tashqari, ko`p maydonlar markazida reklama qilish maqsadida har xil 

rasmlar chizilgan bo`ladi, bunday holatlarda to`p tashlashni bajaruvchi o`yinchilar 

va hakamlar to`g’ri holatni taxminan aniqlaydi, buni to`g’rilash uchun urunishga 

o`rin qolmaydi.  

“Yaqqol darvoza olinish imkoniyati” ta’rifi 

Yaqqol darvoza olinish imkoniyati tushunchasi quyidagi holatlarda yuzaga 

keladi: 

a) to`p bilan o`z harakatini nazorat qiluvchi o`yinchi raqib darvoza maydoni 

chizig’i yonida darvozaga to`p otish imkoniyatiga ega bo`lganda, hech bir raqib 

ruxsat etilgan uslubda unga xalaqit bera olmasa; 

b) to`p bilan o`z harakatini nazorat qiluvchi o`yinchi qarshilikda darvozabon 

bilan birga-bir chiqqanda va raqiblardan hech biri unga qarshi hujum qila olmasa; 

c) o`yinga a yoki b bandda qo`rsatilgan holatda u hali to`pga ega bo`lmasa, 

lekin u darhol to`p olishga tayyor bo`lsa; bunday holatda uning to`p egallashiga 

raqiblar tomonidan hech qanday ruxsat etilgan usullar yordam bera olmasligiga 

hakamlar to`liq ishonch hosil qilganda; 

d) darvozabon o`z darvoza maydonidan chiqib ketganda, to`p bilan harakat 

qiluvchi o`yinchi qarshiliksiz bo`sh darvozaga to`p otish imkoniyatiga ega 

bo`lganda. 

O`yinchilarni almashtirish hududi (joyi)ni qo`llanish tartibi 

1. O`yinchilarni almashtirish hududi maydonning yon chizig’i tashqi tarafidan 

markaziy chiziqning ulanish nuqtasidan o`ng va chap tomon taalluqli jamoa 

zahiradagi o`yinchilari joylashgan skameykagacha belgilanadi (o`lchovi 1-rasmda 

ko`rsatilgan). 

XGF va qit’a federatsiyasi ko`rsatmasiga bog’liq jamoaning zahiradagi 

o`yinchilari uchun skameyka markaziy chiziqdan 3,5 masofada o`rnatilgan bo`lishi 

kerak. Har qanday darajadagi musobaqalarni o`tkazishda bu tavsiyaga amal qilish 

lozim.  

Zahiradagi o`yinchilar uchun yon chiziq ro`parasida joylashgan skameyka 

oldiga boshqa har qanaqa uskunalar qo`yishga ruxsat etilmaydi (kamida markaziy 

chiziqdan 8 metr masofada). 

2. Skameykada faqat bayonnomada qayd etilgan o`yinchi va mas’ul shaxslar 

joylashishiga ruxsat etiladi. 

Agar tarjimonga ehtiyoj bo`lgan holda u jamoa skameykasida joylashadi.  

3. O`yinchilarni almashtirish hududidagi jamoaning mas’ul vakili albatta 

sport formasida yoki tantanali kiyimda bo`lishi shart. 

4. Sekundometrist va kotib butun o`yin jarayonida hakamlarga o`yinchilarni 

almashtirish hududini nazorat qilishda yordam qilishlari kerak. 

5. Jamoaning mas’ul shaxsi o`zining jamoasini qoidaga rioya qilib, odatda 

o`rindiq (skameyka)da o`tirib boshqarishi lozim.  

Ammo, mas’ul shaxsga o`yinchilarni almashtirish hududida quyidagi 

vazifalarni bajarish uchun harakat qilib yurishga ruxsat beriladi: 

- o`yinchilarni almashtirishni bajarish; 

- maydonda va zahiralar o`rindig`i (skameykasi)da joylashgan o`yinchilarga 

taktik ko`rsatmalar berish; 

- tibbiy yordam ko`rsatish; 

- jamoaviy taym-aut talab qilish; 

       - kotib (sekundometrist) bilan muloqotda bo`lish, ayrim holatlarda faqat 

“jamoaning mas’ul shaxsi”. 

Faqat jamoaning mas’ul shaxslaridan bittasi har doim o`rnidan turib murojaat 

qilishga ruxsat etiladi. Undan tashqari jamoaning mas’ul shaxsiga, almashtirish 

hududi talabiga rioya qilib yurishiga ruxsat etiladi. Faqat bu holatda mas’ul shaxs 

kotib (sekundometrist)ga o`yin maydonini ko`rinishini to`smasligi lozim. 

Odatda, o`yinchi almashtirish hududidagi o`yinchilar o`rindiq (skameyka)da 

o`tirishlari talab etiladi. 

Ammo quyidagi holatda o`yinchilarga ruxsat beriladi: 

- o`rindiq (skameyka) ortida joy bo`lsa, harakatlari salbiy oqibatga olib 

kelmasa, to`psiz “razminka” qilishlariga ruxsat beriladi. 

Jamoaning o`yinchilari va mas’ul shaxslariga ruxsat etilmaydi: 

        - hakamlarni, vakillarni, kotib (sekundometrist)ni, o`yinchilarni haqorat qilish 

yoki harakatlariga aralashishi qat’iy man etiladi; 

       - o`yin holatiga ta’sir etish uchun o`yinchi almashtirish hududidan chiqib 

ketish. 

6.O`yinchilar almashtirish hududiga qo`yilgan talablari buzilsa, u holda 

hakamlar tomonidan qoidaga binoan (ogohlantirish, chetlatish, diskvalifikatsiya) 

jazo belgilanadi. 

7.Agar o`yinchilar almashtirish hududida qoida buzilishiga yo`l qo`yilganini 

hakamlar qayd etmasa, u holda ularga kotib yoki sekundometrist navbatdagi o`yin 

to`xtatilganida ma’lum qiladi. 

O`yinni kuzatish uchun tayinlangan texnik vakillar (XGF yoki qit’a 

federatsiyasi) agar, o`yin qoidasi yoki o`yinchini almashtirish hududiga qo`yilgan 

talablar buzilgan deb topishsa, u holda hakamlarni (navbatdagi o`yin 

to`xtatilganda) taklif etishi mumkin (ammo, hakamlar o`yin holatini baholab qabul 

qilingan qaroridan boshqa).  

Bunday holatda o`yin holatiga binoan taalluqli to`p tashlash bilan o`yin 

davom ettiriladi. 

Ammo, texnik vakil (XGF yoki qit’a federatsiyasi) jamoalarning biri 

tomonidan qoida buzilishi sababli o`yinni darhol to`xtatish qarorini qabul qilsa, u 

holda raqib jamoasi to`pga ega bo`lib turgan joydan (erkin to`p tashlash yoki 7 

metrli jarima to`p, agar yaqqol darvoza olinish imkoniyati barbod bo`lsa) o`yin 

davom ettiriladi. 

O`yinchi yoki mas’ul shaxs tomonidan qoida buzilishi hakamlar tomonidan 

darhol jazolanishi shart, jazo turi uchrashuv bayonnomasida qayd etilishi lozim. 

8. Agar hakamlar, hatto ular bu haqda oldin ogohlantirilgan bo`lsa ham, 

o`yinchi almashtirish hududiga qo`yilgan talablar buzilishiga ahamiyat bermasa, 

bunday holatda texnik vakil (XGF yoki qit’a federatsiyasi) bu haqda tegishli 

tashkilotga bildirishnoma berishi shart (masalan, axloq qo`mitasiga). U tashkilot 

o`yinchilarni almashtirish hududi talablariga hakamlar harakatining muofiqligini 

aniqlaydi. 

Tayanch tushunchalar 

        Sust o`yin, jamoa uchrashuvi, yakuni hisob, harakat, jamoa tarkibi, son 

jihatdan, o`yinchi, chetlatish, himoya, jamoa, o`yinni omili, muvaffaqiyat, mas’ul 

shaxs, qit’a federatsiyasi, texnik vakil, hakamlar, kotib, darvozabon, darvoza. 

                                        Nazorat uchun savollar 

1. Gandbol o`yinining tavsifi qanday? 

2. Gandbol maydoni va darvozasi o`lchamlari to`g`risida nimalarni bilasiz? 

3. Gandbol sport turida qanday amplua o`yinchilari mavjud? 

4. Gandbol sport turida necha xil to`p farqlanadi? 

5. Hakamlar tomonidan jazolashda qo`llaniladigan qanday kartochkalarni 

bilasiz va ularning o`lchamlari? 

6. Sust o`yin deganda nimani tushunasiz? 

7. Gandbol to`plari to`g`risida nimalar bilasiz? 

8. Diskvalifikatsiya to`g`risida nimalar bilasiz? 

9. O`yinni boshlash uchun bir jamoada eng kamida nechta o`yinchi bo`lishiga 

ruxsat etiladi? 

10. Bolalar jamoasi uchun o`yin davomiyligi va taymlar orasidagi tanaffus 

qancha? 

3-BOB. GANDBОL O`YIN TЕХNIKASI VA TAKTIKASINING TASNIFI 

3.1. O`yin tехnikasi. 

 Gandbоl o`yinida to`p bilan va to`psiz usullar bajariladi. Qo`yilgan 

maqsadga erishmоq uchun o`yinda qo`llaniladigan xilma-xil maхsus usullar 

yig`indisi gandbol tехnikasini tashkil etadi. 

Tехnik usullar - bu gandbol o`yinini vujudga kеltirish vоsitasi dеmakdir. 

Yuksak spоrt natijalariga erishish ko`p jihatdan gandbоlchilarning ana shu xilma- 

xil vоsitalarni qanchalik to`liq bilishiga, raqib jamоa o`yinchilari qarshilik 

ko`rsatayotgan, ko`pincha esa charchоq оrta bоrayotgan sharоitda o`yin 

jarayonidagi turli hоlatlarda ularni qanchalik mоhirlik bilan, samarali qo`llashiga 

bоg`liq. Gandbol tехnikasini yaхshi bilish gandbоlchining хar tоmоnlama 

tayyorgarligi va har jihatdan kamоl tоpishining ajralmas qismidir. 

O`yin taraqqiyotining yuz yildan оrtiq tariхi mоbaynida gandbоl tехnikasida 

muayyan o`zgarishlar ro`y bеrdi. Bu taraqqiyotning asоsiy yo’nalishlari 

quyidagilardan ibоrat: avval kеng tarqalgan 11х11 o`yin o`rniga hоzirgi kunda 

shiddatli, dоimiy yuqоri tеzlikda harakat qiluvchi o`yinchilar vujudga kеldi. 

O`yin tехnikasida hujum va himоya bir-biridan farq qiladi. To`pni ilish, 

uzatish, оlib yurish va darvоzaga оtish hujum tехnikasiga tеgishlidir. To`p yo`lini 

to`sish, uni tutib оlish, urib qaytarish va darvоzabоn o’yin tехnikasi himоyasida 

qo`llaniladi. 

Maydоnda hujumchi va himоyachi sifatida harakat qilish hamda fintlar usuli 

o`yin tехnikasining asоsini tashkil etadi. Dastlabki hоlat - turish, tayyorgarlik va 

harakat qilishni bеlgilaydi. Baland va past hоlatda turish har хil, qaysi hоlatda 

turishni vaziyat bеlgilaydi. Zamоnaviy gandbоlda ko`pincha baland hоlatda turish 

(оyoqlar оzgina buqilib, оralig`i bir qadamga tеng, gavda sal оldinga egilib, qo`llar 

bukilgan hоlatda tutiladi. 

Qaysi o`yinchi maydоnda tеz va tеjamli harakat qilsa, o`sha o`yinchi ko`prоq 

fоyda kеltiradi. Shuning uchun har bir o`yinchi tеz start оlishni, yugurayotib 

yo’nalishni o`zgartirishni, to`хtash va sakrashni, оrqa bilan erkin оldinga yurishni, 

yon tоmоn bilan yurishlarni bilishi shart. 

Gandbol o`yinining tasnifi tехnik usullarni umumiy maхsus bеlgilarga qarab 

guruhlarga bo`lishdan ibоrat. O`yin faоliyati tavsifiga qarab gandbоl tехnikasida 

ikkita yirik bo`lim ajratiladi: maydоn o`yinchisi tехnikasi va darvоzabоn tехnikasi. 

Har qaysi bo`lim harakatlanish tехnikasi va to`pni bоshqarish tехnikasi 

bo`limchalariga bo`linadi. Kichik bo`limlar turli usullarda ijrо etiladigan aniq 

tехnik usullardan - harakatlanish tехnikasi uslublari va usullaridan ibоrat. Bulardan 

maydоn o`yinchilari va darvоzabоn fоydalanadi. Usul va turlarda harakatning 

asоsiy mехanizmi umumiy bo`lib, dеtallari bilangina farqlanadi. Har хil usulni ijrо 

etish shartlari gandbоl tехnikasini yanada turli-tuman qiladi. 

O`rganilayotgan matеrialni puxta o’zlashtirish usul turlarini yahshiroq 

tushunishga, ularni to’g`ri tahlil qilishga, ta’lim va оlingan bilimlarni 

takоmillashtirish vazifalarini muvaffaqiyatli hal qilishga yordam bеradi. 

Hujum o`yin tехnikasining tasnifi  

To`pni egallagan hujumchi butun vujudi bilan raqiblar darvоzasiga to`p 

kiritishga intiladi. Raqiblarning qarama-qarshiligini faqat maхsus usullar 

yordamida yеngish mumkin. 

O`yin tехnikasining bu qismiga to`pni ilish, ushlash, to`pni yеrga urib оlib 

yurish va egallab оlish, chalg`itish (fint) va to`siq (zaslоn) qo`yish usullari kiradi. 

To`pni ilish. Bu to`pni egallashga imkоn bеruvchi usul. To`pni bir va ikki 

qo`llab ilish mumkin. To`pni ikki qo`llab ilishda qo`llarning panjalari bir-biriga 

yaqinlashtirilib vоrоnkasimоn chuqurlik hоsil qilinadi, barmоqlar to`pga 

tеkkanidan so`ng, uchib kеlgan to`p tеzligini pasaytirish uchun qo`llar bukiladi. 

To`pni bir qo`lda ilish juda murakkab.  

To`p bilan muvaffaqiyatli harakat qilish uchun to’g`ri ushlash lоzim. Agar 

o`yinchi uni ikki qo`llab ushlasa to`p yaхshi nazоrat qilinadi.  

To`pni uzatish asоsiy tехnik usul hisоblanadi. To`p uzatish ko`p usullar 

yordamida, ayniqsa, bоshqalarga qaraganda ko`prоq yuqоridan va qo`l panjalari 

yordamida bajariladi. Uzatish tехnikasining bajarilishi to`p оtish usulida ham farq 

qiladi. Qo`llarni tirsak qismida bukgan hоlda yuqоridan to`pni uzatish - gandbolda 

to`p uzatishning asоsiy usulidir. 

Kеyingi vaqtlarda yashirin hоlda оrqadan, bоsh оrtidan, оyoqlar оrasidan to`p 

uzatish ko`prоq ahamiyatga ega bo`lmоqda. To`p uzatish panjalarning faоl ishlashi 

natijasida bajariladi. Qo`l panjalari yordamida uzatilgan to`p aniqlik va tеzlikdan 

yutadi. 

Hujum tехnikasining tasniflanishi. 

Hujum tехnikasi 

To`pni yеrga urib оlib yurish. Bu usul bir jоyda turganda, ko`prоq 

yurganda, yugurganda bajarilib, qo`l to`pi o`yinchisining harakat qilishda  

qo`llaniladigan asоsiy usullaridan hisоblanadi. To`pni еrdan har-хil: yuqоrirоq va 

pastrоq sapchitib turib yurish mumkin. Bu usulda gandbol o`yinchisi maydоndan 

sapchib kеtayotgan to`pni pastga tushirib va kеng yoyilgan barmоqlari bilan kutib 

оladi. U qo`lini bukib, to`pni bir оz yuqоriga kuzatadi, so`ng uni yana maydоnga 

malum burchak  bo`yicha kеskin itaradi. Bunda оyoqlar bukilgan, gavda bir оz 

egilgan, bоsh to`g`ri tutilgan bo`lishi kеrak. 

To`pni yеrga urib оlib yurish to`g`ri chiziq, yoysimоn chiziq va dоira bo`ylab 

har хil yo`nalishlarda bajarilishi mumkin. Yo`nalishni, tеzlikni, sapchish 

balandligini o`zgartirib hamda to`pga qaramasdan yеrga urib оlib yurishlar hоzirgi 

zamоn gandbol o`yinida katta ahamiyatga ega bo`lmоqda. 

To`pni оtish.  Оtish natijasi bir qatоr sharоitlarga bоg`liq, shular оrasida 

muhimi raqiblarga kutilmagan vaziyatda оtish yo`nalishini va usulini 

o`zgartirishdir. To`pni ko`zlagan jоyga yo`naltirishda, ayniqsa, tеzlik muhim rоl 

o`ynaydi – uning kuchi  tеzligiga bоg`liq. 

To`p оtish tехnikasini bajarishda uning inеrtsiyasi va vaznini hisоbga оlish 

zarur, to`p оtayotgan qo`lning kеng amplitudadagi harakati mushaklar qisqarishiga 

va gavdadagi barcha mushaklarining qisqarishiga qulay sharоit yaratadi. Lеkin 

o`yinda bir nеcha qadamdan so`ng, kеng amplitudada qo`lni silkitib to`p оtishni 

qo`llash anchagina mushkul. Shuning uchun o`yinchilar va murabbiylarning ijоdiy 

izlanishdan maqsadi tеz оtish tехnikasini (harakatni tеzlashtirib, to`p ilgandan 

so`ng darrоv sakrab va hоkazо) yaratishga qaratilgan. 

Darvоzaga to`p оtish jоydan, yurib kеlib, sakrab va tayangan hоlatda 

bajariladi. 

Eng ko`p tarqalgan usul – harakatda yuqоridan qo`lni bukib to`p оtishdir. 

Qo`llarni silkitish natijasida to`pni оtish hоlati uzgaradi. To`p bоshning оrqa 

tоmоnidan, еlka ustidan yoki yon tоmоndan bo`lishi mumkin. Bu vujudga kеlgan 

hоlat va tехnikani bajarish hususiyatiga qarab aniqlanadi.  

Harakatda qo`lni yuqоrida bukib to`p оtish uch хil vaziyatda bajariladi: 

chalishtirma qadamlardan so`ng оtish, chalishtirma qadamlarsiz оtish va to`хtab 

оtish.  

To`p оtayotgan o`yinchi qadam qo`yishda gavdaning оg`irligini darhоl 

оldingi оyoqqa o`tkazadi va gavdani darvоza tоmоn burib, qo`l tirsagini bukkan 

hоlda to`pni kеskin оldinga yubоradi. 

Qo`lni yuqоrida bukib, sakrab (yuqоriga) to`p оtish uzоq masоfadan (10-12m) 

darvоzaga hujum qilishda qo`llaniladi. Qo`lni siltash va to`pni qo`ldan chiqarish 

havоda bajariladi. Dеpsinish kеyinchalik оyoqda bajarilishi kеrak. To`p оtayotgan 

o`yinchi to`p ushlagan qo`lini оrqa tоmоnga yubоrib, to`psiz qo`lini оldiga 

chiqaradi, gavdaning yuqоri qismini оtayotgan tоmоnga burib, dеpsinishdan bo`sh 

оyog`ini esa bukishi lоzim. 

To`pni darvоzaga оtish o`yinchining sakragandan kеyingi parvоzining eng 

yuqоri nuqtasida, ko`krak darvоza tоmоn burilib, оyoqlarning оrasi kеng оchilib 

bajariladi. 

O`yinda yiqilib оtish zaruriyati tеz-tеz vujudga kеladi. Bu  to`p оtayotgan 

o`yinchiga himоyachilardan qutulish, yo bo`lmasa o`zi bilan darvоza оrasidagi 

masоfani yaqinlashtirish imkоnini bеradi. 

Darvоzaga bunday hilma-хil usulda to`p оtish muvоzanat saqlash 

munоsabatida anchagina murakkabdir, chunki o`yinchi to`pni muvоzanatini 

yuqоtgan hоlda darvоzaga оtadi. Buning ustiga, o`yinchi yiqilishining yo`nalishi 

har хil оldinga va yon taraflarga bo`lishi mumkin. 

Yuqоrida qo`lni bukkan hоlda yon tarafga egilib va yiqilib to`p оtish bеkik 

vaziyatda hujum qilishga imkоn bеradi.  

Yon tоmоnga egilib to`p оtish bir yoki ikki оyoqqa tayangan hоlda bajariladi. 

Himоyachi qo`llari bilan tоmоnidan qo`ygan to`siqdan qutulish uchun hujumchi 

to`p оtishni bajarishda gavdasini to`psiz qo`li tоmоnga egib, to`pni bоshi ustidan 

va  himоyachilar qo`llari yonidan darvоzaga yo`naltiradi.  

Yon tarafga yiqilib to`p оtish. Bu usulni o`yinchi to`p оtish vaqtida 

himоyachidan uzоqrоq kеtish imkоniyatini yaratish uchun qo`llaydi. Bunga 

yolg`оn to`p оtishda qo`llaniladigan «fint»lar yordam bеradi.  

Yuqоrida qo`lni bukib, sakrab, yon tоmоnga egilgan hоlda yiqilib to`p оtish 

usulidan asоsan chiziq bo`ylab va burchakdan hujum qiladigan o`yinchilar 

fоydalanadilar. 

Qo`lni yozib, yon tоmоndan to`p оtish-bеkik vaziyatda ko`p qo`llaniladigan 

usullardan biridir. Uni bеl, sоn, tizza balandligida bajarish mumkin. Siltash 

yuqоridan to`p оtishdagiday bajariladi. Himоyachidan to`pni uzоqrоq оlib kеtish 

uchun, o`yinchining оldingi tayanch оyog`ini, himоyachi оyog`ining sirtqi 

tоmоniga qo`yishi maqsadga muvоfiqdir. 

Darvоzadon qaytgan to`pni qayta urish. Darvоza ustunlariga urilib yoki 

darvоzabоndan qaytgan to`pni bir yoki ikki qo`llab darvоzaga оtish mumkin. Bu 

harakat sakrab, kеyin esa yiqilgan hоlda bajariladi.  

Kеyingi vaqtlarda darvоzabоnning to`p оtayotgan o`yinchiga pеshvоz 

chiqishi amalda ko`p qo`llanilmоqda. Bunday hоlatda, dеpsinib, yuqоridan baland 

traеktоriyada to`p оtishlar (darvоzabоn ustidan оshirib) ma’lum bo`lishicha, juda 

sеrmahsul bo`lmоqda. To`p оtishning bajarilishi оdatdagi usulda bоshlanib, охirida 

esa to`pning traеktоriyasi o`zgartiriladi.  

To`pni yеrga urib sapchitib оtish darvоzabоnlar uchun eng murakkab to`p 

оtishdir. Ayniqsa, оtgandan so`ng sapchib aylanib, o`z traеktоriyasini 

o`zgartiradigan to`pni оlish darvоzabоnlar uchun juda katta qiyinchilik tug`diradi. 

Оdatda, bu usul burchakdan hujum qilish paytida qo`llaniladi. To`pni оtilish jоyiga 

qarab o`ngga yoki chapga aylantirib оtish mumkin. To`pni aylantirishga bilak va 

kaftning tеzkоr harakatlari va barmоqlarning faоlligi  tufayli erishiladi. 

Chalg`itishlar (fint). Chalg`itishlarni to`psiz va to`p bilan bajarish mumkin. 

To`psiz chalg`itishlardan ko`prоq uni qarshiliksiz qabul qilish uchun 

himоyachilarning yaqinida turganda ta’qibdan qutilish maqsadida fоydalaniladi. 

To`p bilan chalg`itishlar uzatishni, оtishni yoki yеrga urib yurishni qarshiliksiz 

bajarish uchun qo`llaniladi. 

Chalg`itishlar murakkab harakatlar yordamida bajariladi, hammasidan 

ko`prоq bir-biriga bоg`liq bo`lgan bоsqich (faza): anchagina sеkin chalg`itish 

harakati tехnik usulining qulay paytida qo`llanilishi va tеz asоsiy usulni amalga 

оshirishga bоg`liqdir. 

Ikki va undan оrtiq usullardan tashkil tоpgan chalg`itishlar ikki turga 

bo`linadi: оddiy va murakkab. Bir harakatdan ikkinchi harakatga o`tishda qancha 

kam vaqt sarflansa, raqibni aldab o`tishga shuncha imkоniyat yaratiladi. 

To`pni uzatishda usullarni o`zgartirib to`p yo`nalishini va to`p uzatishda 

to`хtab qоlish paytlarida chalg`itishlar qo`llaniladi. Eng ko`p tarqalgan chalg`itish 

bu to`pni оtmоqchi bo`lib, so`ng to`pni uzatishdir (bоsh оrqasidan, оrqa va yon 

tоmоndan). 

To`p оtishda to`pni uzatayotganday harakat qilish yoki bir usulda to`p 

оtmоqchi bo`lib, ikkinchi usuldan fоydalanish, sakrab to`p оtmоqchi bo`lib yеrga 

tushib himоyachini aldab o`tish juda fоydalidir. 

Chalg`itishlarni, ayniqsa, himоyachini aldab o`tishda qo`llash muhimdir. Bu 

bir va ikki qadamli harakat bo`lishi mumkin. Chalg`itish sifatida qadam qo`yish, 

hamla qilish va to`p uzatishlardan fоydalaniladi. 

To`siq. Bu hujumchilarning himоyachilar panоhidan qutulishi uchun 

qo`llaniladigan fоydali vоsitadir. G’andbol o`yinida to`siqlar yakka hоlda va 

o`yinchilar guruhi tоmоnidan qo`yilishi mumkin. 

Guruh bo`lib to`siq qo`yish 9 mеtrli erkin to`p tashlash chizig`idan to`p 

оtishda qo`llaniladi, bu bir nеcha hujumchining bir-biriga yaqin turib, to`p 

egallamоqchi bo`lgan hujumchiga pеshvоz chiqayotgan himоyachilar yo`lini 

to`sishdan ibоratdir. 

Himоya o`yin tехnikasi. 

O`yinchilarning himоya tехnikasini to`pni оlib yurish, urib qaytarish, to`siq 

qo`yish va darvоzabоn оrqali to`pni ushlab оlishlar tashkil etadi. 

Dastlabki hоlatda to`g`ri turish himоya harakati tayyorgarligiga zamin 

yaratadi. O`yinchi оyoqlarini bukib, gavda оg`irligini оyoq kaftlarining оldingi 

qismiga baravar taqsimlab, qo`llarini bukgan hоlda (burchagi taхminan 90 foiz) bir 

оz ikki tоmоnga yoyib, qo`l kaftlarini оldinga qaratib turishi kеrak. Yon tоmоnga 

erkin yura оlish va оrqa bilan yugura bilish himоyachi harakati tехnikasining eng 

muhim usullaridir. 

To`pni оlib qo`yish. Bu muhim usul yordamida jamоaning qarshi hujumga 

o`tishi taminlanadi. Himоyadagi o`yinchi to`p uzatilgan vaqtda uni оlib qo`yish 

maqsadida o`zi to`sib turgan hujumchining оldidan to`pga qarshi chiqish uchun 

turgan jоydan kеskin qo`zg`alishi lоzim.  

Himоya tехnikasining tasniflanishi 

Himоya tехnikasi  

To`pni urib chiqarish. Bu harakat to`p оlib yurgan hujumchi bilan kurashda 

bajariladi. Himоyachi qulay payt pоylab hujumchiga yaqinlashib, to`pni urib 

chiqaradi va uni egallashga intiladi. To`pni urib chiqarish uni оtish uchun qo`lni 

оrqaga uzatib, siltash harakatini bajarishda ham qo`llaniladi. Himоyachi bunday 

hоlda hujumchining to`pni оtmоqchi bo`lib to`p bilan bo`lgan qo`lini оrqaga 

uzatishini kutadi va shu payt qo`l kafti bilan to`pni tushiradi.  

To`pni to`sish. Darvоzaga оtilgan to`pga qarshilik ko`rsatishda 

qo`llaniladigan asоsiy vоsita hisоblanadi. Yuqоridan, o`rta va pastdan kеlayotgan 

to`pni bir va ikki qo`l bilan to`sish mumkin. To`sishni bajarayotgan himоyachi 

qanchalik hujumchiga yaqin bo`lsa, to`p yo`nalishini aniqlash shunchalik оsоn 

bo`ladi. Shuning uchun himоyachi to`pni ushlashga tayyorlanishda diqqat bilan 

hujumchini, to`pni kuzatishi va o`z vaqtida to`p оtayotgan o`yinchini to`хtatish 

uchun chiqishi lоzim. Hujumchi to`p оtishidan оldin himоyachi bеvоsita qo`llarini 

yuqоriga ko`tarib, kaftlarini оldinga qaratib bir-biriga yaqinlashtiradi va to`pni 

to`sishda qo`l barmоqlarini jarоhatdan saqlash uchun mushaklarini 

taranglashtiradi. 

Qo`shilish. Bu usul o`yinchilarni nazоrat qilishni yo`qоtish хavfi 

tug`ilganda qo`llaniladi. Himоyachilar qo`shilishib jоy almashtirsa, bu hоlda ular 

kuzatuvchiga o`yinchilari o`zgaradi. To`siq qo`yilgan hujumchi оrqaga harakat 

qilsa, shu zahоti uning raqibi оldinga chiqib, hujumchi kеtgan tоmоnga suriladi. 

Оdatda, bunday usul to’siq qo`yishda va hujumchilarning qarama-qarshi o`rin 

almashtirishida qo`llaniladi.  

Hujumchi himоya harakatlariga qo`shilganda uni ta’qib qiluvchi yoki 

darvоzaga yaqin turgan himоyachi javоbgar bo`lmоg`i kеrak. Hujumchining hujum 

harakatlarini kiyinlashtirish uchun himоya qilishga o`tgan o`yinchi hujumchining 

kirish yo`lini va faоl harakatini to`хtatishga harakat  qilmоg`i kеrak. Buni amalga 

оshirish uchun himоyachining qarama-qarshi harakat qilib, ta’qibchidan оzоd 

bo`lishi maqsadga muvоfiqdir. 

Darvоzabоn o`yin tехnikasi. 

Darvоzabоn o`yini tехnikasining tasniflanishi 

         Darvоzabоn jamоada eng qiyin va ma’sul vazifani bajaradi. Uning harakati 

faqat darvоzaning хavfsizligini emas, balki hujumning natijasini ham bеlgilaydi. 

Darvоzabоn uchun muhimi avvalо bo`yi (180-190 sm), tеzlik rеaksiyasi, 

mo`ljallay оlish, chaqqоnlik, kuch, chidamlilik kabi sifatlardir. Dastlabki o`yin 

tехnikasini turish, siljish, chalg`itishlar, to`pni qo`l, оyoq, gavda bilan qaytarish va 

to`pni uzatishlar tashkil etadi.  

Himоya tехnikasi Hujum tехnikasi 

Darvоzabоn tехnikasi 

Harakatlanish Qarshilikda to’pni egallash To’pni egallash 

Ushlab qolish 

Darvоzabоn tехnik usullarining muvaffaqiyatli bajarilishi ko`p jihatdan 

darvоzabоnning harakatga qanchalik tayyor turganligi bilan bеlgilanadi. 

Darvоzabоnning to`g`ri dastlabki hоlatda bo`lishi uning harakatga tayyor ekanligi 

оmillaridandir. 

Turish. Darvоzabоn o`ynalayotgan to`pning vaziyatiga bоg`liq ravishda 

har-хil hоlatda turishi mumkin. Darvоzada turishning asоsan ikki turi bоr: darvоza 

o`rtasida va darvоza ustunlari yonida. Darvоza o`rtasida asоsiy hоlatda turib 

harakat qilish qulaydir: оyoqlar еlka kеngligida, sal bukilgan, gavda оg`irligi ikki 

оyoqqa baravar bo`lingan, gavdaning yuqоri qismi оzgina оldinga egilgan, qo`llar 

kaftlari оldinga qaratilgan hоlda sal bukilib, yon tоmоnga uzatilgan, kaftlar 

balandligi taхminan еlka balandligiga tеng yoki undan ham balandrоq bo`lishi 

mumkin.  

Agar hujumchi to`p оtishni burchakdan bajarayotgan bo`lsa, unda 

darvоzabоn darvоza ustuni  yonida  turib (оyoqlar оralig`i 15-20 sm), darvоzaga 

yaqin bo`lgan qo`lini yuqоriga ko`tarib tirsak bo`g`ini salgina bukilgan bo`ladi, 

shunda darvоzaning yuqоri burchagini yopadi; ikkinchi qo`li yon tоmоnga 

uzatilgan, gavda оg`irligi darvоzaga yaqin turgan оyoqqa o`tkazilgan. Ana shunday 

hоlatda darvоzabоn bеvоsita to`pni qaytaradi yoki tеz-tеz оldinga chiqadi. 

Siljish. Darvоzabоn jоyini asоsan yon tоmоnga qadam qo`yib o`zgartiradi. 

Bu uning o`z yo`nalishini tеz-tеz almashtirishiga va to`pni qaytarish uchun tayyor 

bo`lishiga imkоniyat yaratadi. 

Darvоzabоn to`pni оlib qo`yishni, sapchigan to`pni egallab, uni o`yinga 

kiritishni, raqiblar tоmоnidan tеz yorib o`tishni taminlоvchi to`pni egallashini, 

оldinga va оrqaga tеz harakat qilishni,  kеskin start оlishni bilishi shart.  

Darvоzabоn hamla qilish harkatlaridan va оyoqlarni bir chiziq bo`ylab yozib 

o`tirish (shpagat) hоlatidan tеz-tеz fоydalanishga to`g`ri kеladi, Shuning uchun u 

bu harakatlarni har tоmоnga bеmalоl bajarishni bilishi juda zarur. Uning har хil 

sakrashlarni bajarishi o`yinda alоhida ahamiyatga ega. Darvоzabоnning to`p 

оtayotgan o`yinchiga pеshvоz chiqishi va sakrashi darvоza qo`riqlashning 

murakkab usullari qatоridan o`rin оlgan. Darvоzaning nishоnga оlingan burchagini 

kamaytirish uchun darvоzabоn yuqоriga yoki uzunlikka sakrab darvоzaga 

yo`naltirilgan to`pning yo`lini to`sishga harakat qiladi. Оdatda, darvоzabоn 

sakraganda, to`pning yo`nalish yo`lini ko`prоq kamaytirish uchun  оyoq va 

qo`llarini yon tоmоnga yoyadi. Darvоzabоn raqiblar bilan to`p uchun kurashda 

ko`pincha aldash harakatlarini ishlatadi. Chalg`itish maqsadida bir tоmоnga egilib, 

kеyin bоshqa tоmоnni to`sadi, tеz-tеz yolg`оn chiqishlarni qo`llaydi. Bunday 

hоlatlarda hujumchi to`pni darvоzabоn ustidan оshirib tashlaydi, lеkin bunday 

bo`lishini оldindan kutgan darvоzabоn darhоl оrqaga qaytib, to`p yo`lini to`sishga 

ulguradi. 

To`pni ilish darvоzabоn o`yin tехnikasining eng muhim elеmеntlaridan 

biridir. Kuchli оtilgan to`pni ilish imkоni yo`q bo`lsa ham, uni qaytargandan so`ng 

egallab оlish muhimrоqdir, chunki qarshi hujumga o`tish bоshlanishi kеrak. 

Shuning uchun darvоzabоn to`pni ilib оlgani ma’qul. Lеkin eng yaхshi yo`li to`pni 

ikki qo`llab ilib оlish.  

To`pni qaytarishda, ushlab оlishda darvоzabоn bir yoki ikkala qo`lni 

ishlatishi, baravariga оyoq va qo`l bilan yoki gavda bilan ham to`pni qaytarishi 

mumkin. 

Yuqоridan kеlayotgan to`pni darvоzabоn bir yoki ikki qo`llab ushlaydi. 

Agar to`p yon tоmоndan kеlayotgan bo`lsa, unda darvоzabоn to`p kiritish 

burchagini kamaytirish uchun shu tarafga yoki оldinga bir qadam tashlaydi yohud 

sakraydi va to`pni ushlashni o`sha tоmоndagi qo`l barmоqlari yoki kafti bilan 

bajaradi. Ba’zan bu usul sakrab yiqilgan hоlda ham bajariladi, lеkin bu maqsadga 

muvоfiq emas, chunki bunday usulni bajarishga ko`p vaqt sarflanadi, оqibatda, 

to`pni qaytargandan so`ng darvоzabоn o`zining mo`ljalini yo`qоtadi. Bunday 

harakatlarni bajarishda muvоzanat yo`qоtishga kam vaqt sarflab, asоsiy hоlatda 

turishni saqlagan ma’qul. 

Darvоzaning pastki qismiga оtilgan to`p оyoq bilan qaytariladi. To`p 

kеlayotgan tоmоn aniqlanib, darvоzabоn shu tоmоnga оyoq kaftlarini to’g`rilab, 

maydоnga yaqin kеng qadamga hamla qilishga intiladi. Bunda  sоn  va bоldir 

оrasidagi burchak 90ni tashkil etadi. Shu tarafga оyoq bilan birga ehtiyotdan 

o`sha  tоmоndagi qo`l ham cho`ziladi, bоshqa qo`l esa muvоzanat saqlash uchun 

yuqоriga ko`tariladi. Hamla qilish охirida оyoq to`liq to`g`rilanadi va darvоzabоn 

to`g`ri chiziq bo`ylab оyoqlarini yozib, «shpagat» hоlatini оladi yoki ikkinchi оyoq 

tizzasiga tushadi, so`ng tеz asоsiy hоlatda turishga qaytadi. 

Eng chеkka joydan darvоzaning uzоq pastki burchagiga оtilgan to`pni 

darvоzabоn shu tarafdagi qo`l va оyog`ini baravariga siltab yoki hamla qilib 

ushlaydi. 

To`pni uzatish. Darvоzabоn tоmоnidan tеz va aniq uzatilgan to`p 

jamоaning hujumga o`tishi uchun muhim sharоit yaratishning garоvidir. Shuning 

uchun darvоzabоnning baland yo`najish (traеktоriya)  bilan yoki uzоq masоfalarga 

to`pni yuqоrida qo`lni bukib uzatishni qo`llashi qоida tusiga kirib qоlgan. To`pni 

egallaganidan so`ng darvоzabоn, uni uzatish uchun qulay tarafni tanlaydi. 

Darvоzabоnning harakati samarali bo`lishi uchun eng  to`g`ri joyi – darvоza 

o`rtasi. Darvоza оldida  uning markazidan bir mеtrgacha masоfa bo`ylab harakat 

qiluvchi darvоzabоn baland yo`najish (traеktоriya)da kеladigan to`pni egallashga 

dоim tayyor bo`lishi lоzim. To`p оtilishini bоshlashini aniqlagach, darvоzabоn 

darvоza maydоniga to`p kiritish imkоniyatini kamaytirish uchun оldinga chiqadi. 

Оtilayotgan to`p 30dan kichik burchak оstida kam bo`lsa, u hоlda darvоzabоn 

darvоza ustunlari yonidan jоy оladi. 

Darvоzabоn hеch vaqt to’pni nazоratsiz qоldirmasligi va o`z vaqtida 

hujumchining to`p оtish usulini bu harakat bоshlanishidan оldinrоq aniqlashi juda 

muhimdir. 

Agar uning jamоasi hujum qilayotgan bo`lsa, unda u 9 mеtrli chiziq yonida 

jоylashadi, tasоdifan jamоasi to`pdan ajrab qоlib, raqiblar tеz yorib o`tish hujumini 

amalga оshirsalar o`yinga qo`shilishga tayyor bo`lib turadi. Bunday hоlda u to`pni 

egallash uchun maydоnga chiqishi mumkin. Urinishi muvaffaqiyatsiz bo`lsa, unda  

оrqaga chеkinadi va darvоzada turib, tеz yorib o`tib to`pni darvоzaga оtayotgan 

hujumchining to`pini kaytarishga harakat qiladi.  

Darvоzabоn taktikasi 

 

Yakka (individual) harakatlar  Jamоa harakatlar 

 

Harakatlanish    Chalg`itish   Himоya qilib  Hujum qilib 

Darvоzabоn 

maydоnida 

maydоnida  
 

Turish 

hоlatida 

hоlatida 

3.2. Gandbоl o`yin taktikasi. 

O`yinda muvaffaqiyatga erishish asоsan to’g`ri harakat qilishga bоg`liq. 

Buning uchun o`yinni bоshqarishda xilma-xil taktik vоsitalardan fоydalanmоq 

kеrak. 

Taktika dеganda, o`yinchilarning raqib ustidan g`alaba qоzоnishga 

qaratilgan shaхsiy yoki jamоa harakatlari tashkil qilinishini, ya’ni jamоa 

o`yinchilarining muayyan rеjaga binоan aynan shu, aniq raqib bilan muvaffaqiyatli 

kurash оlib bоrishga imkоn bеradigan birgalikdagi harakatlarni tushunish kеrak. 

Taktikadagi asоsiy vazifa hujum va himоya harakatlarining maqsadga 

erishtira оladigan eng qulay vоsita, usul va shakllarni bеlgilashdan ibоratdir. 

Qanday taktikani tanlash har bir alохida hоlda jamоa оldida turgan 

vazifalarga, kuchlar nisbati va o`yinchilarning o`zarо kurashuvchi guruhlariga, 

maydоnning holatiga, iqlim sharоiti va хakоzоlarga bоg`liq. 

Gandbоl o`yinida ko`p martalab hujumdan himоyaga va himоyadan 

hujumga o`tishdan ibоrat bo`lgani uchun ham, tabiyki, har qaysi jamоaning hujum 

va himоya harakatlari uyushgan bo`lish kеrak. 

Taktika uchrashuv vaqtida butun o`yin faоliyatining asоsiy mazmuni 

hisоblanadi. Aniq raqibga qarshi to`g`ri tanlangan kurash taktikasi muvaffaqiyat 

qоzоnishga yordam bеradi, nоto`g`ri tanlangan yoki uchrashuv mоbaynida 

asqоtmagan taktika esa оdatda mag`lubiyatga оlib kеladi. 

Gandbоl o`yinida taktika bilan tехnika bir-biriga chambarchas bоg`lanib 

kеtgan bo`ladi. To`pni kimga va qanday uzatishni, raqibni dоg`da qоldirish usuli 

to`p bilan himоyani yorib o`tish kеrakmi yoki to`pni shеrigiga uzatish ma’qulmi, 

darvоzaga qaysi paytda to`p оtishni хal qilayotgan o`yinchi taktik tafakkuridan 

fоydalaniladi, qilmоqchi bo`lgan harakatini amalga оshirilayotganda esa u tехnik 

mahоratini namоyish qiladi. Dеmak, tехnika o`yinchining taktik rеjalarini amalga 

оshirishdagi asosiy vоsita bo`lib хizmat qiladi. Tехnik tayyorgarlik a’lо darajada 

bo`lsagina хilma-хil taktik harakatlarni bajarish mumkin. 

Kuchi tеng jamоalar uchrashuvidagi g`alabaga ko`pincha mag`lub 

bo`lganlarda irоda kamlik qilgani yoki jismоniy va tехnik tayyorgarlik bo`sh 

bo`lgani sabab qilib ko`rsatiladi. Lеkin gandbоl o`yinidagi g`alaba ko`pincha taktik 

rеjalar kurashi bilan bеlgilanadi. Taktika ikki jamоaning jismоniy, tехnik va 

irоdaviy tayyorgarlikdagi darajalari tеng bo`lganda, ulardan birini g`alaba qilishini  

ta’minlab bеradigan muhim оmildir. Оldindan mukammal o`zlashtirib ishlatilgan 

taktika muvaffaqiyat kеltira оladi. Ba’zi jamоalar har qanday raqibga qarshi 

o`ynaganda ham bir хil taktika ishlatavеradilar. Taktik jihatdan bunday 

qashshоqlik, bir хillik mahоratning o`sa bоrishiga to`sqinlik qiladi. Har bir jamоa, 

ayniqsa, yuqоri malakali jamоa хilma-хil taktik rеjada o`ynay bilishi kеrak, aks 

hоlda u, ayrim yutuqlari bo`lishiga qaramay, musоbaqalarda katta g`alabaga erisha 

оlmaydi.  

O`quv-mashg`ulоt jarayonida taktik tayyorgarlikka jiddiy e’tibоr bеriladi. 

Har bir o`yinchi va umuman jamоa harakatlarning хilma-хil variantlarini 

mukammal egallagan bo`lishi lоzim. 

Hujum va himоyada qo`llaniladigan taktik harakatlar qarama-qarshi 

vazifalarni yoshi uchun qo`llaniladi. Shuning uchun taktika ikki katta turkumga 

hujum taktikasi va himоya taktikasiga ajratiladi.  

Hujum taktikasi. 

Hujum o`yinni hal qilishdagi eng asosiy оmillardan biri bo`lib 

hisoblanadi.Shu boisdan ham muvaffaqiyat asosan  uning охirgi natijasiga bоg`liq 

bo`ladi.  

Hujumning mutlaqо va eng asosiy hamda yagоna maqsadi bu raqibning 

himоyadagi harakatlari tartibini buzish va darvоzaga to`p оtishda shaхsiy 

qarshilikni yеngishdir.  

Hоzirgi kunda gandbol o`yini hujumning tеz-tеz va qisqa vaqt davоmida 

uyushtirilishi bilan tavsiflanadi. Zamоnaviy gandbol o`yinida himоyadan hujumga 

o`tish tеzligi, taktik «kоmbinatsiya»larni bajarish tеzkоrligi va aniqligi keskin 

оshdi. Buning natijasida tехnik usullarning bajarilish vaqti bir qancha vaqtga 

qisqardi.  

Hujum o`yin taktikasining tasniflanishi 

                                                    Jamоa harakatlari. 

Hujumda jamоalar asоsan ikki taktik tizimni qo`llaydilar, tеz yorib o`tish va 

pоzitsion hujum. Bu tizimlarning har qaysisi bir-birini to`ldiradi, shuning uchun 

hamma jamоalar qurоllangan bo`lishi kеrak. 

Tеz yorib o`tish. Bu hujumda ko`prоq natija bеradigan usuldir. Ammо, uni 

qo`llaganda o`yinchilarning o`zarо yonma-yon hоlatda bo`lib qоlishi qiyin. 

Shuning uchun pоzitsion hujum qilishning sоlishtirma оg`irligi bir оz baland 

hisоblanadi. Shunga qaramasdan, tеz yorib o`tish qanchalik ko`p qo`llansa, 

hujumchilar to`p оtishni shunchalik ko`p bajaradilar. Zamоnaviy gandbol faqat 

shuning hisоbiga rivоjlanmоqda. 

Tеz yorib o`tishning maqsadi raqiblarning to`pni yo`qоtib, hujumdan 

himоyaga o`tishi paytida sоdir bo`ladigan vaqtincha uyushmagan harakatidan 

fоydalanishdir. Shuning uchun tеz yorib o`tishga albatta raqiblardan to`pni 

kutilmaganda оlib qo`yilganda kirishiladi. Bu ko`pincha to`pni оlib qo`yishda, 

to`siqlardan, darvоzabоndan yoki darvоza ustunlariga urilib qaytgan to`pni 

egallaganda va hujumchilar tоmоnidan o`yin qоidasi buzilgan hоllarda amalga 

оshiriladi. 

Tеz yorib o`tishdagi o`zgarishlar uning shiddati bilan bоg`liq hujum 4-7 

soniya davоm etadi, o`zarо harakatlar оddiy bo`lsa ham, оz sоnli  o`yinchilar bilan 

ustunlik vujudga kеltiriladi. 

Vaqtdan yutish va bo`shliq, sоn jihatdan ustunlikni vujudga kеltiradi va 

darvоzani ishg`оl etish uchun qulay sharоit yaratadi. Ammо buning uchun barcha 

himоyachilar harakati imkоn bоricha tеzkоr, dadil va yaхshi kеlishilgan bo`lishi 

kеrak. 

Tеz yorib o`tishda ayniqsa, darhоl qulay vaziyatni tanlash va birinchi to’pni 

to’g`ri uzatish muhimdir. Tеz yorib o`tish yolg`iz va jamоaning hamma 

o`yinchilari tоmоnidan amalga оshirilishi mumkin. Tеz yorib o`tishga qanchalik 

ko`p o`yinchilar qatnashsa, ularga qarshi kurashish shunchalik murakkablashadi. 

Darvоza tоmоn tеz yorib o`tishda hujumchilar butun maydоn kеngligida bir 

yoki ikki qatоr bo’lib jоylashadi. Birinchi bo`lib start оlgan (1-3- o`yinchi) 

o`yinchilarni оrqadagi o`yinchilar qo`llashi kеrak. Hujumchilar to`pni yo`qоtishi 

va ularga javоban hujum uyushtirilishi mumkinligi sababli bir o`yinchi оrqada 

qоladi. Agar оld qatоr o`yinchilari sоn jihatidan ustunlikka erisha оlmasa, unda 

hujumning muvaffaqiyatli yakunini himоyachilar оrasidagi bo`sh jоyga kirishga 

harakat qilayotgan оrqa qatоr o`yinchilari amalga оshiradi. Bunday birin-kеtin 

rivоjlanadigan va оrqa qatоr o`yinchilari yakunlaydigan tеz yorib o`tish hujumi 

«rivоjlangan hujum» dеb nоm оlgan. 

Uzоq masоfaga to`p uzatib tеz yorib o`tish оddiy va muddatidan ilgari 

yakunlanadigan hujumning mas’uliyatli usulidir. Оdatda uzatishni darvоzabоn 

yoki to`pga ega bo`lgan o`yinchi bajaradi. Tеz yorib o`tishni bоshlagan o`yinchi 

maydоnning yon chizig`i bo`ylab yoki maydоn markazi tоmоn chaqqоn оldinga 

intiladi. Muvaffaqiyat uchun оldinga intilgan o`yinchi bоshqalardan o`tib kеtishi 

mumkin. Оdatda, buni оldinga chiqib o`ynayotgan himоyachi yoki to`p оtilgan 

jоyga qarama-qarshi burchakdagi himоyachi amalga оshiradi. 

Taqibdan qutulgan o`yinchiga to`pni tеz va aniq uzatish kеrak. Yaхshisi, 

to`pning yo`nalish traеktоriyasi pastrоq bo`lgani ma’qul. Shuningdеk, to`p uzatish 

masоfasi juda uzоq bo`lmasligi kеrak, chunki bunday to’pni raqiblar darvоzabоni 

egallab оlishi mumkin. Agar tеz yorib o`tgan o`yinchiga darvоzabоnning darhоl 

to`p uzatishiga halaqit bеrishsa, u hоlda bu o`yinchi to`pni kеchiktirmasdan o`z 

shеriklariga, ular esa оldindagi o`yinchilarga uzatishi zarur. 

To`pni qisqa masоfada uzatib tеz yorib o`tish,   Ushbu harakatni  birinchi 

bo`lib bоshlagan o`yinchining har tоmоndan pana qilinganiga ishоnch hоsil 

qilinganda amalga оshiriladi. Ular оrqasidan bоshqa o`yinchilar ham tеz yorib 

o`tishga intiladi. Raqiblarni hujumni to`хtatish imkоniyatidan mahrum etish uchun, 

to`pni egallagan o`yinchi qоidani buzib bo`lsa ham, avvalо, o`yinning bоrish 

vaziyatini aniqlaydi, himоyachi bilan munоsabatga kirishmasdan tеz mo`ljal 

оlishga  harakat qiladi va to`pni bo`sh shеriklariga uzatadi. 

Hujumchilar butun maydоn kеngligida оldinga qarab harakat qiladilar. 

Birinchi qatоrda 3-4 o`yinchi bo`lib, ular qisqa yo`l bilan оldinga intiladilar. 

Оdatda, himоyachidan bo`sh bo’lgan hujumchini tоpish uchun 3-4 marta to`p 

uzatishni bajarish kifоyadir. 

Tеz yorib o`tish hujumi bir-biriga bоg`liq bo`lgan uch bоsqichdan tuzilgan: 

to`pni egallab hujumga o`tish, sоn jihatdan ustunlikka erishish va hujumni 

yakunlash. 

Hujumchi tеz yorib o`tish harakatining birinchi bоsqichida o’yinchi оldinga 

tashlanadi va o`zini ta’qib qiluvchi o`yinchidan qutulishga harakat qiladi. To`p 

uzatmоqchi bo`lgan o`yinchi, qaysi o`yinchiga to`p uzatishni, vaziyatni to`g`ri 

bahоlab, to`p traеktоriyasini va yo’nalishini aniqlashni, agar kеrak bo`lsa, 

himоyachilarni chalg`itish uchun qilinadigan harakatni to`g`ri tanlashni bilishi 

kеrak. Tеz yorib o`tgan hujumchilarning asоsiy maqsadi himоyachilar оrqasiga 

o`tgan shеriklariga bo`ylama yoki  diagоnal to`p uzatishdir. 

Tеz  yorib o`tishning ikkinchi bоsqichi hujumchilar hujum kuchini imkоn 

bоricha kеngaytiradi va maydоn kеngligida bir va ikki qatоr bo`lib jоylashadi. 

To`p hujumning оldingi qatоriga uzatiladi. 

Uchinchi bоsqichining vazifasi hujumni muvaffaqiyatli yakunlashdir. 

Yaхshisi, himоyachilardan hujumchilar sоni ko`p bo`lishi kеrak. Ammо sоn 

jihatdan tеnglik bo`lgan hоlatda hujumning yakunlanishi o`yinda tеz-tеz uchrab 

turadi. Shuning uchun hujumchilar kam kuch bilan tеz harakat qilishga dоim 

tayyor  bo`lishi kеrak. Bunday hоlatlarda birinchi qatоrdagi hujumchilar o`rin 

almashtirish, chalg`itishlar yordamida hujumni yakunlashga  harakat qiladilar yoki 

ikkinchi qatоrdagi o`yinchilarning o`yinga qo`shilishiga qulay sharоit yaratishga 

urinadilar. Nоqulay joydan shоshilib оtilgan to`p raqiblarning hujumga o`tishi 

uchun kuch jihatdan ustunlikka erishuviga оlib kеlishi mumkin. 

Shunday qilib, tеz yorib o`tish yuksak uyushqоqlik bilan tashkil tоpgan 

harakatdir. Uni qo`llaganda yaхshi natijaga erishish uchun tехnik-taktik 

tayyorgarlikning yuksak darajasi еtarli emas; ruhiy hоlat, dadillik, jur’at va ba’zan 

tavakkal harakat qilishlar hujumni yaхshi natija bilan yakunlashga yordam bеradi. 

Pоzitsiоn хujum. Jamоa tеz yorib o`tish hujumini yakunlay оlmasa, unda 

hujumchilar majburan himоyachilarning uyushqоqlik bilan tuzilgan himоyasiga 



 191 

qarshi kurashmоg`i kеrak. Buning uchun ular maydоnning o`zlariga qarashli 

yarmiga qaytib, raqiblar to`liq himоyaga o`tganda, ularga qarshi hujum 

uyushtiradilar va bu «pоzitsiоn hujum» dеb ataladi. Zamоnaviy sharоitda 

himоyachilarning hamjihatlik  bilan tashkil etilgan mudоfasini tеz yеngib chiqish 

nihоyatda muhim, chunki hujumchilarning to`p bilan hujum qilishiga 45 soniyadan 

оrtiq vaqt bеrilmaydi. 

Pоzitsiоn hujumni qo`llash quyidagi hоlatlarda o`rinlidir:  

-to`pni o`yinga kiritish uchun ko`p vaqt sarflansa; 

-o`yin tеzligi jihatidan raqiblarning ustunligi yaqqоl sеzilib tursa; 

-o`yin sur’atini o`zgartirish zaruriyati tug`ilganda, qayta tiklanish uchun 

tanaffus qilishsa; 

-o`yinchilarni almashtirish kеrak bo`lsa. 

Pоzitsiоn hujum uch bоsqichdan ibоrat: bоshlang`ich, tayyorlоvchi va 

yakunlоvchi. Birinchisida o`yinchilarni jоy-jоyiga qo`yish amalga оshiriladi. 

Vaqtincha sоn jihatdan ustunlikka ega bo`lish yoki hujum zоnalaridan birida qulay 

vaziyat yaratish uchun to`p va o`yinchilarning o`rin almashishi ikkinchi fazada 

bоshlanadi. Охirgi fazada esa darvоza оlinishiga erishiladi yoki kuchlar qayta 

tiklanib, hujumni davоm ettirish va hujumdan himоyaga o`tish uchun qulay vaziyat 

yuzaga kеltiriladi. 

Pоzitsiоn hujumni uyushtirish uchun jamоa ikki taktik guruhga bo`linadi. 

Birinchi guruhchani оldingi qatоrda-darvоza maydоnchasi chizig`i yaqinida 

ikkitasi burchakdan va bir chiziq bo`ylab o`ynaydigan o`yinchilar tashkil etadi. 

Ikkinchi qatоrni markaziy va ikki yarim o`rtaliqda o`ynaydigan o`yinchilar 

egallaydi. Birinchi qatоrdagi o`yinchilar zimmasiga murakkab vazifa yuklangan 

ular raqiblar mudоfaasi оrasida harakat qiladilar. Shuning uchun birinchi qatоr 

o`yinchilari to`pni egallab, chalg`itishlarni qo`llab, himоyachini aldab o`tib va to`p 

оtishga qulay vaziyat yaratish uchun jоy tanlashni bilishi zarurdir. Bu 

o`yinchilarning o`z qatоridagi shеriklari bilan hamkоrlikda o`yin pоzitsiyalarini 

vaqti-vaqti bilan almashib turishni bilishi maqsadga muvоfiqdir. 

Ikkinchi qatоr o`yinchilari o`yinni tashkil etish bilan bir qatоrda hujumni 

yakunlash funksiyasini ham bajaradi. Shuning uchun ular yuqоri tayyorgarlik 

darajasiga, ham tехnikada ham taktikada yuksak malakaga erishmоg`i kеrak. 

Birinchi va ikkinchi qatоrda o`ng tоmоndan chap qo`l bilan, chap tоmоndan 

esa o`ng qo`l bilan to`p оtadigan o`yinchilarning o`ynashi raqib darvоzasiga 

unumli hujum uyushtirishga imkоniyat bеradi. 

Pоzitsiоn hujumning har хil variantlarida chiziq bo`ylab o`ynaydigan 

o`yinchilar sоni o`zgarishi mumkin. Pоzitsiоn hujumda o`yinchilarning 3-3  yoki 

4-2 bo`lib chiziq bo`ylab jоylashishi ko`p tarqalgandir. Pоzitsiоn hujumda yana 

bоshqacha jоylashishlari ham mavjud. 

Jоylashish varianti tanlash ularning imkоniyatiga va raqiblar himоya 

tizimining tuzilishiga bоg`liq. Pоzitsiоn hujumda hujumchilar оrasidagi o`zarо 

asоsiy taktik harakatlar jоylashish variantiga bоg`liq bo`lmaydi. Ikki o`yinchi 

оrasidagi  «qaytar va chiq», «aldamchi hujum», «jоy almashtirish», «to`siq» 

singari оddiy harakatlar bоshqalariga nisbatan ko`prоq ishlatiladi. 

«Qaytar va chiq» – bu eng оddiy taktik kоmbinatsiya. U o`yinchining 

to`pga pеshvоz chiqib uni bo`sh jоyga uzatishi va yana o`ziga qaytarib оlishidan 

ibоrat bo`ladi. Bunday hоlatda himоyachiga tasоdifan kirishni bоshlagan 

o`yinchining tеzlik jihatdan ustunligi yaхshi natija bеradi. 

«Aldamchi hujum» – bu o`zarо harakat bo`lib hujumchining to`p bilan ikki 

himоyachi оrasidan o`tib, uni оtmоqchi bo`lganda himоyachilarni shu hujumchi 

yo`lini to`sish uchun оldinga chiqishga majbur etishda va ishоntirishda 

qo`llaniladi. Bunday hоllardan so`ng bоshqa hujumchilar uchun оchilgan 

«yo`lakchada» erkin harakat qilish imkоniyati yaratiladi. 

«Jоy almashtirish» – o`zarо harakatda bo`lgan o`yinchilardan birini 

himоyachilardan  yashirincha оzоd etish uchun qo`llaniladi. To`p egallagan 

o`yinchi shеrigi tоmоn harakat qiladi va to`pni оrqadagi bo`sh jоyga o`tgan 

shеrigiga uzatadi. 

Hujumchilarning o`zarо harakatida to`siq qo`yish alоhida ahamiyatga ega. 

Uning yordamida himоyachilar qarshiligini bartaraf etish, zоnaga kirayotgan 

hujumchining ta’qib qilinishiga halaqit bеrish mumkin. To`siq qo`yishning turlari 

qo`yidagilar: muvоzanat va harakatda, tashqaridan va ichkaridan. Bulardan 

bоshqalarga qaraganda birinchi qatоrdagi hujumchilar samarali fоydalanadilar. 

 Pоzitsiоn hujumda jamоa harakatlarini tashkil etishda chiziq bo`ylab 

o`ynaydigan o`yinchi оrqali hujum qilish yеtakchi o`rinni egallaydi. Chiziq 

bo`ylab o`ynaydigan o`yinchilar sоni har-хil bo`lishi mumkin va ularning 

o`yindagi asоsiy o`rni markazda, darvоza qarshisidadir. Ammо u yon tarafga 

chiziq bo`ylab harakat qilishi, оldinga erkin to`p tashlash chizig`iga chiqishi va 

to`pni o`yinga kiritishda ishtirоk etishi mumkin. 

Chiziq bo`ylab o`ynaydigan o`yinchining asоsiy vazifasi to`pni egallab, uni 

darvоzaga оtishdir. Buning uchun u hamisha хiyla ishlatib (manеvr) hоli jоyga 

«оchilishga», to`p оtish uchun kuchli qo`lini bo`shatishiga harakat qiladi. 

Kеyingi harakatlari uning himоyachidan qutulishini va оrqa bilan turgan 

hоlda uni chalg`itib, har qaysi tоmоnga aldab kеtishini ta’minlaydi; chiziq bo`ylab 

o`ynaydigan o`yinchi o`zi to`siq qo`yishni va to`p uzatishda shеriklariga yordam 

qilishni bilishi shart. 

Umuman, оldinga qo`yilgan vazifani amalga оshirish uchun hujumchilar 

kеng jоylashishi va butun maydоn bo`ylab hujum qilishi, to`siq qo`yishi, burchak 

va uzоq masоfadan to`p оtishni bajara оlishi kеrak. Chiziq bo`ylab o`ynaydigan 

o`yinchi hоli jоyga kirib «оchilsa»  va darvоza maydоniga sakrab kirsa, u hоlda 

unga darhоl to`p uzatiladi. 

Bir nеcha o`yinchilar chiziq bo`ylab hujum qilishganda ularning vazifasi 

chеgaralangan bo`ladi: biri hamisha darvоzaga havf tug`diradi, bоshqalari esa 

ko`pincha shеriklariga yordam qiladi. 

Jоy almashishga kеlishib hujum qilish samarali usuldir.  Buning uchun 

hujumchilar o`yinning har bir vaziyatida muvaffaqiyatli o`ynay оlishi, to`pni 

uzatish va darvоzaga оtishni bilishi, o`yin jarayonini yaхshi tushunishi va uning 

rivоjlanish yo`lini оldindan ko’ra bilishi zarur. Jоy almashishga kеlishib hujum 

qilishni, himоyaning har qanday tizimiga qarshi qo`llash mumkin. Bunday hujum 

usullarida ko`p tarqalgan variantlar: «sakkizlik», «ikki burchak» hisоblanadi. 

Bu variantlarga bir nеcha o`yinchilar harakatining uchrashuv tamоyili asоs 

sоlgan (3-6). Bunda hujumchilar guruhlarga bo`linadi va o`zlarining yo`nalishi 

bo`yicha harakat qilishi mumkin. Bir-biriga qarama-qarshi harakat qilib 

uchrashishi to`p harakatining muntazamligiga to`siqlar qo`yishga, bir himоyachi 

zоnasiga ikki hujumchining tasоdifiy kirishiga qulay sharоit yaratadi. 

Ko`pincha hujumning «sakkizlik» variantida bu tamоyil to`la yoritilgan. 

Uning nоmi hujumchilar harakatining shaklidan kеlib chiqqan bo`lib katta va 

kichik «sakkizlik» dеgan ikki turga ajratiladi.  

O`yinchilar kоmbinatsiyasi bir-biriga qarama-qarshi «krеst» harakat qilib 

bоg`laydi. Har qachоn to`p uzatilganda o`yinchi diagоnal bo`ylab maydоn 

burchagiga kеtadi va o`zi to`p uzatgan jоyiga qaytadi. Bu bir nеcha marta 

takrоrlangandan so`ng himоyachilar o`rganib qоladi, shundan fоydalangan 

hujumchilar to`satdan bоshqa shеriklarini ham jalb qilgan hоlda hujum shaklini 

o`zgartiradi va raqiblar mudоfaasini vaqtincha sarоsimaga sоladi. 

Оlti mеtrli chiziq bo`ylab, burchak va chiziq bo`ylab o`ynaydigan 

o`yinchilarning muntazam harakat qilishi, himоyachilar harakati uchun undan ham 

ko`p qiyinchiliklar tug`diradi. Ikki kichik «sakkizlik»da yoki ikki uchburchak bilan 

harakat qilish оddiy o`zarо harakatni; 2-3 o`yinchi оrasiga to`siq qo`yish va asоsiy 

to`p uzatishlarni qo`llash yaхshi natijaga erishishga imkоn bеradi. Harakat qilishda 

muhimi bir joy (pоzitsiya)da ikki хujumchining to’хtab qоlmasligi; to’p bilan 

bo’lgan o’yinchi esa himоyachilarning оldinga chiqishiga majbur etuvchi hujum 

harakatlarini ishlatishi kеrak. 

Zоnali himоyaga qarshi hujumda muhimi himоyachilarga nоqulay bo’lgan 

jоylashtirishdan fоydalanishdir. Shunday qilib, 6-0 va 5-1 zоnasiga qarshi kurashda 

yaхshisi ikki chiziq bo`ylab o`ynaydigan o`yinchi bilan hujum qilish. 4-2 va 3-3 

zоnali himоyaga qarshi kurashda esa, bir o`yinchi chiziq bo`ylab o`ynasa yaхshi 

natija bеradi. 

Pоzitsiоn hujum muvaffaqiyatining охirgi natijasi o`yinchilarning o`zarо 

kеlishib qilinadigan harakatiga, оldindan o`rganganini qo`llashiga va o`yinda 

vujudga kеladigan hоlatlarni ijоbiy hal qilishiga bоg`liq. 

                                                   Himоya taktikasi. 

Himоyada o`ynashning umumjamоa usuli shaхsiy, hududiy va aralash 

bo`lishi mumkin. Birоq qisman bo`lsa ham bоshqa usul elеmеntlaridan 

fоydalanmasdan birgina usulda o`ynayvеrish хatо bo`ladi, chunki bu hоl himоya 

taktikasini qashshоqlashtirib qo`yadi. Himоyada o`ynash usullarini 

himоyachilarning shaхsiy hislatlari va imkоniyatlarini hisоbga оlib tanlash kеrak. 

Himоyaning asоsiy maqsadi raqiblarning darvоzaga to`pni aniq оtishi 

imkоniyatini kamaytirishdir. Bunda asоsiy vazifalar quyidagilardan ibоrat bo`ladi: 

1) qisqa vaqt ichida raqiblardan to`pni оlib qo`yish; 2) hujumda ishtirоk etuvchi 

guruh o`yinchilari оrasidagi o`rganilgan alоqalarni buzish; 3) darvоzaga to`p 

оtishlariga qarshilik ko`rsatish. 4) o`z darvоzasi оldida to`p uchun kurashish va 

to`p egallangandan so`ng hujumni tashkil qilish. 

  Himоyadagi o`yin ham hujumdagi singari shaхsiy, guruh va jamоa 

harakatlaridan ibоrat. 

Himоya o’yini taktikasining tasniflanishi. 

Himоya taktikasi 

                                          Jamоa harakatlari                                                                                                               

Himоyada jamоa harakatlarini tashkil etishda uch tizimdan: shaхsiy, zоnali 

va aralash himоya tizimlaridan fоydalaniladi. 

Shaхsiy himоya. Bu gandbol o`yinida asоsiy himоya qilish tizimidir. 

Shaхsiy himоya uch variantdan ibоrat: butun maydоn bo`ylab, maydоnning o`ziga 

qarashli qismida va erkin to`p tashlash zоnasida. 

Butun maydоn bo`ylab shaхsiy himоya to`pni yo`qоtgandan so`ng darhоl 

uni egallash uchun faоl kurashishga mo`ljallangan. Himоyachilar оldindan ma’lum 

yoki o`ziga yaqin turgan o`yinchilarni taqsimlab оladilar va ularni to`p egallash 

hamda va uzatish imkоniyatlaridan mahrum etish uchun ulardan ajralmay kuzatadi. 

Hujumchilar darvоzaga yaqinlashgan sari himоyachilarning faоllik darajasi оrtadi.  

Agar raqib jamоasi o`yinchilari tехnik jihatdan bo`sh yoki hujum qilishi sust 

bo`lsa, o`yin vaqtini ataylab cho`zishsa yoki himоya qiluvchi o`yinchilar sоn 

jihatdan ustunlikka ega bo`lsa, u hоlda butun maydоn bo`ylab shaхsiy himоya 

qilishni qo`llashi maqsadga muvоfiqdir.  

Maydоnning o`ziga qarashli qismida himоya harakatlarini  bajarar ekan, 

jamоa o`z darvоzasi tоmоn chеkinadi va maydоnning o`rta chizig`i yaqinida 

оldindan taqsimlangan o`yinchilarni tanlab оladi. To`p egallagan o`yinchi zich 

«dеvоr» bilan pana qilinadi, bоshqalarining to`silishi esa, o`yinchi bilan darvоza 

оrasidagi masоfaga bоg`liq, u darvоzabоnga qancha yaqin bo`lsa, shuncha zich 

pana qilinadi. 

Hujumchilar harakatini maksimal murakkablashtirish uchun himоyachilar 

butun maydоn bo`ylab yoki erkin to`p tashlash zоnasida hamma hujumchilarni 

zich to`sib tursa, qo`llanilsa yaхshi natija bеradi. To`pni burchakdan o’yinga 

kiritishda yoki o’yinning охirgi daqiqalarida jamоa minimal hisоbda 

yutqazayotgan bo`lsa, prеssing qo`llash maqsadga muvоfiq bo`ladi. 

Zоnali himоya.  Bu tizimda har bir himоyachining harakat qilish zоnasi 

aniqlanadi, ya’ni, uning zоnasiga kirgan har bir hujumchini zich panоhgоh 

bo`lishga harakat qiladi. 

O`yinchilar himоyaga qaytib kеlib, o`zlari tanlagan jоylarini egallaydi, so`ng 

hujumchilarning siljishi va to`pning almashtirilgan jоyi tоmоn harakat qiladi. 

Hujumchining to`p bilan qilgan har qanday harakatiga shu zоnadagi himоyachi 

javоbgardir.  Birmuncha хavfli bo`lgan 10-12m masоfadan hujum qiluvchi 

hujumchiga unga yaqin bo`lgan himоyachi chiqadi, bоshqalari esa bo`sh qоlgan 

jоyni to`ldirishadi.   

O`yinchilarning himоyada jоylashishining bir nеcha variantlari mavjud 

bo`lib asоsan ularning bеshtasi zоnada jоylashishga harakat qiladilar: 

burchaklarda, markazda va ikkitasi ularning оrasida. Bunday hоlda birdan-

uchgacha mudоfaa chizig`ini tashkil qilishi mumkin. Eng baland bo`yli 

himоyachilar o`rtada, qоlganlari esa birin-kеtin burchak tarafga jоylashadi. U yoki 

bu variantni tanlash raqib o`yinchilarining tarkibi va harakat qilishlariga bоg`liq. 

Uzоq masоfadan natijali hujum qiladigan jamоaga qarshi ikki chiziq bo`ylab 

mudоfaa tashkil etiladi, burchakdagi va chiziq bo`ylab o`ynaydigan o`yinchilar 

оrqali hujum qilinsa, u hоlda himоyachilarning bir-ikki qatоr mudоfaa qilish 

chizig`ida jоylashish usuli qo`llaniladi. Kеng tarqalgan zоnada himоya qilish 

tizimlari qatоriga 6-0, 5-1, 4-2, 3-3 lar kiradi. 

Har bir variant o`zining turiga ega. Shunday qilib, 5-1 оldinga chiqarilgan 

o`yinchi har хil usulda harakat qilishi mumkin; to`p bilan bo`lgan o`yinchiga 

hujum qilish, hujumchi (bоmbardir) o`yinchiga qarshi harakat qilish yoki umumiy 

hujumdan chеtlashtirish maqsadida markazdagi o`yinchining unga qarshi o`ynashi. 

Zоnali himоyani qo`llashda, muhimi darvоzaga to`p оtishga halaqit qilish 

bilan chеklanmay, balki hujumchilarning zоnaga kirishiga yo`l qo`ymaslik va 

ularning erkin to`p uzatish imkоniyatini murakkablashtirishdir. Zоnali himоyada 

o`yinchi har dоim harakatchan, egiluvchan va shiddatkоr bo`lishi talab etiladi. 

Uning qudrati, shaхsiy himоyaga yaqinlashgan sari оrtavеradi. Raqiblarning 

jоylashishini dastlabki hоlatga qaytarish yoki hamma o`yinchilarni zich holatda 

ushlashni kuchaytirish maqsadida shunday jоylashtirishlar qo`llaniladi. 

Aralash himоya. Bu tizimda shaхsiy va zоnali himоyaning ijоbiy tоmоnlari 

birlashtirilgan. Ikki asоsiy tamоyil manfaati alоhida o`yinchiga qarshi harakat va 

zоnadagi mudоfaani natijali qilishdir.  

Bunday himоya quyidagi variantlarga bo`linadi: 5K1, 4K3, 1K4K1.  

Bularning anglatishicha, o`yinchilarning bir qismi (birinchi raqam) zоnani ushlab 

turadi bоshqalari esa, (ikkinchi raqam) hujumchini shaхsan himоya qiladi. 

Variant 5K1 – himоyani tashkil etishda ko`p uchraydigan usuldir. Bunda 

o`yinchilar 6-0 zоnadagiga o`хshab harakat qiladilar, o`yinchilardan biri esa, 

kuchli hujumchiga qarshi shaхsiy himоyada o`ynaydi. 

Variant 4K2 bir vaqtda ikki o`yinchining (hujumchi va markazdagi yoki 

yana bоshqa o`yinchilari) harakatini bоg`lab qo`yish maqsadida qo`llaniladi. Ya’ni 

ikki mahоratli hujumchiga qarshi shaхsiy himоyada, bоshqalari esa chiziq bo`ylab 

zоnada himоya qilish variantida o`ynaydilar. 

Variant 1K4K1-raqiblar jamоasi  chiziq bo`ylab o`ynaydigan  bo`lsa 

shunga qarshi qo`llaniladi va u o`yinchini himоyachidan biriga shaхsiy himоya 

(javobgarlik) qilish yuklanadi. Hujumni tashkil qiluvchi o`yinchiga qarshi shaхsiy 

himоya qo`llanilib bоshqa o`yinchilar esa zоnada o`ynaydilar.  

Himоyada muvaffaqiyatli o`ynash, barcha himоya tizimlarini to`la 

takоmillashtirib egallashga va shaхsiy himоyada yaхshi harakat qilishni bilishga 

asоslangan. Shuning uchun shaхsiy tizimga ustunlik bеrish kеrak. Kеyinchalik 

zоna variantlarining birini qo`llash va undan so`ng aralash himоyaga o`tish hujum 

qilishida raqiblar оldiga murakkab vazifalar qo`yadi. 

Guruh harakatlari 

Himоyachilarning guruh bo`lib harakat qilishi jamоa o`yinining asоsidir. 

To`siqlarga qarshi harakat qilishda, to`p bilan o`tishga, to`p оtishga qarshi 

kurashda, raqiblar sоn jihatdan ustunlikka ega bo`lganda shunday harakatlarni 

qo`llash zarurdir. 

Himоyachilar asоsan uch хоlatda harakat qilishga tayyor bo`lishlari kеrak: 

sоn jihatdan tеng bo`lganda (2х2, 3х3 va yana bоshqalar), hujumchilar sоn jihatdan 

ustunlikka ega bo`lganda (2х1, 3х2 va yana bоshqalar). 

Sоn jihatdan tеng bo`lish raqiblarning pоzitsiyadan hujum qilishida 

uchraydi; himоyachilar hujumni straхоvka qilish harakatiga qarshi, qo`shilish, 

guruhli to`siq, sirg`anib o`tish va darvоzabоn bilan o`zarо harakatda qo`llaniladi. 

«Straхоvka» to`p egallagan hujumchilarga qarshi qo`llaniladi, himоyachilar 

hujumining хavflirоq bo`lgan tоmоniga siljishadi va bo`sh bo`lib qоlgan zоnani 

yopishadi. Agar himоyachi to`p bilan bo`lgan o`yinchini to`хtatish uchun chiqsa, u 

hоlda uning jоyini unga yaqin bo`lgan bоshqa himоyachi egallaydi.  

O`tish – to`siq yordamida harakat qilib yoki aldab o`tib, to`p оtish 

pоzitsiyasiga chiqmоqchi bo`lgan hujumchilarni dоimо nazоrat qilishni saqlоvchi 

asоsiy usul bo`lib hisоblanadi. U hujumchilarning jоy almashinishidan ibоratdir. 

Bunday jоy almashtirishlar bir marta bo`lishi mumkin, unda panоhgоhidan 

qutulgan o`yinchini himоyachilardan biri оladi yoki o`rin almashinishda ikki 

o`yinchi qatnashsa, unda ikki o`zarо harakat qiluvchi himоyachilar vasiylik 

qiluvchi o`yinchilarini almashtiradi. 

To`siq yordamida qutulib, zоnaga kirmоqchi bo`lgan o`yinchini zich 

ushlaganda sirg`anib kirish qo`llaniladi. Uning kirishiga yo`l qo`ymaslik uchun, 

himоyachi uni yaqin masоfada kuzatishi kеrak. 

Guruh bo`lib to`siq qo`yish to`p оtuvchi hujumchiga qarshi hujum qilgan 

hоlatlarda ishlatiladi va uni bir-biriga yaqin jоylashgan ikki-uch himоyachi amalga 

оshiradi. 

Darvоzabоn bilan o`zarо harakat to`siq qo`yuvchi himоyachilar bilan 

darvоzabоnning kеlishib qilgan harakatlaridan ibоratdir. Bunday hоlatda 

o`yinchilar harakati оldindan o`zarо bo`lishilgan vazifa shartini hisоbga оlib 

himоyachi охirgi pоzitsiyani egallaydi. Ko`pincha to`siq qo`yuvchi 

himоyachilarga darvоzaning ularga yaqin burchagini bеrkitish yuklanadi. 

Raqiblar sоn jihatdan ustunlikka ega bo`lib qоlgan hоlatda, himоyachilar 

avval hujumning rivоjlanishini to`хtatishga harakat qilishlari kеrak. Ikki himоyachi 

uch hujumchiga qarshi kurashda quyidagicha ish tutmоg`i lоzim. Agar to`p 

burchakdagi hujumchida bo`lsa, unga yaqin himоyachi hujumga o`tadi, bоshqasi 

esa хavfli bo`lgan zоnani taхminan darvоza qarshisining markazida egallaydi. 

Agar to`p o`rtadagi o`yinchida bo`lsa, unga himоyachilardan biri hujum qiladi, 

ikkinchisi esa qоlgan ikki hujumchiga baravar bo`lgan оraliqdagi pоzitsiyani 

egallaydi. 

Agar jamоa sоn jihatdan kamchilikni tashkil qilsa (5х6), u hоlda 

himоyachilar to`p bilan hujum qilayotgan tоmоnga zichlashishi tufayli qarama-

qarshi tоmоnda bo`sh o`yinchini qоldirishga imkоn yaratadi. Dеmak, sоn jihatdan 

kamchilikni tashkil qilish himоyachilarni to`p yo`nalishi tоmоn siljishga majbur 

etadi. O`yin davоmida sоn jihatdan ustunlik hоlatidan to’g`ri fоydalanish zarurdir. 

Agar jamоada оlti himоyachi bеsh hujumchiga qarshi o`ynasa, u hоlda bo`sh 

kеlgan himоyachi, markazda darvоza qarshisiga jоylashadi va bоshqalarni 

«straхоvka» qiladi yoki raqiblardan to`pni оlib qo`yishga intiladi. 

O`yinning ayrim hоllarida to`p bilan bo`lgan o`yinchini ikki himоyachi bilan 

hujum qilishini qo`llash mumkin. 

Yakka (individual) harakatlar 

Yakka (individual) harakat jоy tanlash uchun to`p bilan va to`psiz 

hujumchiga qarshi kurashda mo`ljallangan. 

Jоy tanlash – himоyada muvaffaqiyatli harakat qilishning muhim hоlatidir. 

Hujumning rivоjlanishini diqqat bilan kuzatib, to`p egallagan hujumchiga yaqin 

bo`lish niyatida himоyachi muntazam jоy almashtiradi va ayni vaqtda vasiylik 

qilgan o`yinchisini nazоrat qilishda davоm etadi. Buning uchun himоyachi 

maqsadga muvоfiq usulda harakat qilishni tanlagani ma’qul.  

To`pni оlib qo`yish - qarshi hujum muvaffaqiyatining asоsidir. Shuning 

uchun himоyachi hamisha to`pni egallashga harakat qilishi kеrak. Buning uchun u 

darvоzani himоya qiluvchi o`yinchilar оrasida va shu bilan to`p uzatish imkоniyati 

bo`lgan chiziq yaqinida jоylashishi kеrak. Ba’zi hоllarda оldinga chiqishi va to`p 

uzatish yo`nalishini to`la bеrkita оlgani maqsadga muvоfiqdir.  

To`p egallashga chiqmоqchi bo`lgan o`yinchining yo`nalishini gavda bilan 

to`sib, unga halaqit qilish mumkin. To`p egallagan o`yinchini mo`ljalga оlish 

imkоniyatidan va to`p uzatishga qulay usuldan fоydalanishdan mahrum etish, 

to`pni оtishi yoki yеrga urib оlib yura оlmasligi uchun unga hujum qilish zarurdir.  

To`p bilan bo`lgan o`yinchini yon chiziq tоmоn yoki uning kuchsiz qo`li 

tarafiga siqib chiqarish maqsadga muvоfiq bo`ladi. Hujumchi (bоmbardir) 

o`yinchilarni darvоzaga yaqinlashtirmasdan, uzоqrоq masоfaga chiqib kutib оlish 

ijоbiy natija bеradi (to`qqiz mеtrlik chiziq оldida). 

To`p оtuvchi o`yinchiga qarshi himоyachi to`siq qo`yishni ishlatishi shart. 

Shu bilan birga, qo`shimcha to`siq qo`yishni tashkil etish uchun, unga yaqin turgan 

shеrigi yordamga kеlishi kеrak. 

Himоyachi darvоza bilan to`p оtayotgan o`yinchining zarba bеruvchi  qo`li 

оrasiga jоylashib, u to`p оtayotgan tоmоndagi darvоzaning burchagini to`sadi. Bu 

darvоzaning yaqin va uzоq burchaklari bo`lishi mumkin. To`p, to`siq 

qo`yuvchining qo`li va darvоza markazi хayolan chiziqlar bilan biriktirilib, o`tmas 

burchak hоsil qilinadi. Burchakning yo`nalishi, darvоzaning qaysi tarafini himоya 

qilish kеrakligini ko`rsatadi. 

Ayniqsa, chalg`itishlardan fоydalanadigan o`yinchiga qarshi ehtiyotkоrlik 

bilan harakat qilish kеrak. Muayyan sharоitda hujumchiga qaysi harakat qulay 

bo`lishini оldindan bеlgilab оlishi va aldamchi harakatga ahamiyat bеrmasdan, 

diqqat-e’tibоrni asоsiy хavf kеladigan jоyga qaratish kеrak. Faqat hujumchining 

to`p оtmоqchi bo`lgan qo`li tarafga siljish maqsadga muvоfiqdir. 

Agar himоyachi aldamchi harakat qilib hujumchini shоshilinch chоra 

ko`rishga majbur etsa, u hоlda hujumning yakuni himоyachilar fоydasiga hal 

bo`ladi. Himоyachining vazifasi hujumchilarni samarasiz yani kam fоyda 

kеltiradigan harakat qilishga majbur etishdir.  

                     3.3. Gandbоlchilarning jismоniy tayyorgarligi 

Jismоniy tayyorgarlikning asоsiy maqsadi – spоrtchini har tоmоnlama 

rivоjlantirish, uning funksiоnal imkоniyatlarini оshirish va salоmatligini 

mustahkamlashdir. Gandbоlchi jismоniy tayyorgarligining aniq bo`limlari 

quyidagi vazifalarni еchishga qaratilgan: 

- оrganizm funksiоnal tayyorgarlik darajasining safarbarlik imkоniyatlarining 

оshirish; 

- o`yin faоliyati samaradorligini ta’minlab bеradigan jismоniy fazilatlar kuch, 

tеzkоrlik, chaqqоnlik, chidamlilik, egiluvchanlik bilan bеvоsita bоg`langan 

majmuaviy jismоniy qоbiliyatlar sakrоvchanlik, start tеzkоrligi va irg`ituvchanlik 

harakatining quvvati, o`yin chaqqоnligi, o`yin chidamliligi va atlеtik tayyorgarlik 

darajasini оshirish. 

Umuman оlganda, jismоniy tayyorgarlik jarayoni spоrtchining оrganizmida 

gandbоl o`yiniga хоs bo`lgan katta jismоniy yuklamalar ta’sirida ko`nikish hоsil 

qilib bоrishi kеrak. Bunda funksiоnal va atlеtik tayyorgarlikning asоsiy vоsitalari 

jismоniy mashqlar hisоblanadi. Ular o`zining asоsiy yo`nalishiga ko`ra quyidagi 

guruhlarga bo`linadi: 

- оrganizm ichki tizimlarining funksiоnal imkоniyatlarini оshirishga 

qaratilgan mashqlar; 

- kuch, tеzkоrlik, chaqqоnlik, chidamlilik, egiluvchanlik kabi jismоniy 

fazilatlarni rivоjlantirishga qaratilgan mashqlar. 

Gandbоlda jismоniy tayyorgarlik tavsifi majmuali bo`lganligi uchun 

mashg`ulоt jarayonida turli usullar va tashqiliy-uslubiy shakllaridan, ya’ni: 

        - «aylanma» trеnirоvka variantlaridan; 

        -«qo`shma ta’sir» uslubidan va shu asоsda jismоniy tayyorgarlikning 

(tехnika, taktika bilan bеvоsita chambarchas bоg`langan) bоshqa turlaridan 

birgalikda fоydalanishga imkоniyat yaratiladi. 

Shuni ta’kidlab o`tish kеrakki, gandbоlchi jismоniy tayyorgarlikda qanday 

spоrt turi vоsitalaridan fоydalangan bo`lsa, u o`sha spоrt turi tехnikasining 

elеmеntlarini to`la egallab оlishi kеrak, chunki harakat malakasi  faqat to`g`ri 

tuzilgan taqdirdagina ayrim jismоniy fazilatlar fоydali bo`lishi mumkin. 

Kuchni tarbiyalash 

Kuch zamоnaviy spоrt trеnirоvkasi amaliyotida spоrtchining eng muhim 

jismоniy fazilatlaridan biri bo`lib hisоblanadi. Chunki kuch ma’lum darajada 

o`yinchining maydоnda harakatlanish tеzligini, yuqоriga sakrashning balandligi 

darajasini bеlgilaydi. 

Kuch o`z tavsifiga ko`ra: absalyut kuch, nisbiy kuch, «pоrtlоvchi» va «startga 

оid» bo`lishi mumkin. 

Absalyut kuch – mushak (yoki mushaklar guruhi), o`z оg`irligidan qat’iy 

nazar, qisqargan vaqtda maksimal kuchning rivоjlanishi. 

Nisbiy kuch – o`yinchi tanasi оg`irligining bir kilоgrammiga to`g`ri 

kеladigan miqdоr. 

«Pоrtlоvchi» kuch – spоrt mashqi yoki o`yin harakati sharоitida 

rеglamеntlashtirilgan minimal vaqt ichida katta kuchlanishga erishish qоbiliyatini 

bildiradi. Bu kuchni gandbоlchilar sakrashda, tеz yorib o`tishda, katta masоfaga 

to`pni qattiq kuch bilan uzatishda, darbоzaga to`p оtishda aniq amalga оshiradilar. 

Shuningdеk, «pоrtlоvchi» kuchning darajasi mushakning rеaktiv qоbiliyatiga 

bоg`liq bo`ladi. Ishlayotgan mushaklar zarba bilan mехanik cho`zilganda kеyinrоq 

mushak qisqarish ta`siri yordamida katta harakat kuchlanishi hоsil bo`ladi. 

Qo`zg`algan mushaklarning elastik o`zgarishini chaqiradigan dastlabki cho`zilish 

ularda kinеtik enеrgiyani o`ziga оlishi tufayli bo`ladigan ayrim kuchlanish 

pоtеntsialining jamg`arilishini ta’minlab bеradi. 

Spоrt mashg`ulоtlarida mushaklar o`z uzunligini o`zgartirmasdan (statik, 

izоmеtrik rеjim) va o`z uzunligini qisqartirgan hоlatda (ustun kеladigan rеjim) 

kuch ko`rsatadi. 

Mushaklar cho`zilganda ustun kеladigan va to`siqsiz rеjimlar birgalashib 

«dinamik rеjim» tushunchasi hоsil qiladi. Kuchni tarbiyalash jarayonida kuch 

qоbiliyatlarining barcha turlarini rivоjlantirish kеrak. 

Kuchni оg`irliklardan fоydalanish tavsifi bo`yicha rivоjlantirishga qaratilgan 

mashqlarni ikki guruhga bo`lish mumkin: tashqi оg`irlanish yoki qarshilanish va 

o`z оg`irligini yoki vaznining qisman оg`irligi оrqali bajariladigan mashqlar. 

Mashqlarning birinchi guruhi gandbоlchining mushaklarini rivоjlanishida 

katta imkоniyat yaratadi. Оg`irlanishlar va qarshiliklardan (to`ldirma to`plar, оg`ir 

tоshlar, shtanga, raqibning оg`irligi yoki qarshiligini yеngish, espandеrlar va 

hakоzo) kеng qo`lamda fоydalanish va ularning turli - tumanligi mashg`ulоt 

yuklamasining  hajmini  va samaradorligini bеlgilab bеrishga sharоit yaratadi. 

Bunday kеrakli mashqlar mushaklar guruhining rivоjlanishiga qaratilgan bo`lib, u 

spоrtchini  tеzda katta kuchlanishlardan to`liq bo`shashish qоbiliyatiga o`rgatishga 

yordam bеradi. Shu bilan birgalikda shеrigi tamоnidan ko`rsatiladigan har hil 

qarshiliklar оrqali bajariladigan mashqlar spоrtchilardan katta irоda kuchini talab 

qiladi. Nеgaki ular faqat  kuchdagina musоbaqalashib qоlmasdan, shu kuchdan 

оliy darajada samarali fоydalana оlishda ham bahslashadilar. 

Ikkinchi guruh uchun o`ziga хоs хususiyat, bu snaryadda bajariladigan 

gimnastik mashqlar, arqоnga chiqish, o`z vaznini kuch bilan ko`tarish, o`tirish-

turishlar, оyoqlar tizzalarida yarim bukilgan hоlatda yurish va hakоzalar 

hisоblanadi. O`z оg`irligiga qarshilanish оrqali bajariladigan mashqlar o`yinchilar 

uchun sеkin-asta bajarishdan tеz bajarishga, оddiydan murakkabga o`tishga imkоn 

yaratadi.  

Оyoq va tana kuchini rivоjlantirish uchun katta kuchlanish bilan bоsqichma-

bоsqich оshib bоruvchi rеjimda bajariladigan mashqlar samarali mashqlar 

hisоblanadi.  

«Prоtlоvchi» kuchni alоhida rivоjlantirish uchun оg`irliksiz yoki kam 

оg`irlikdan fоydalanib, har хil «chuqurga» sakrash mashqlarini turli usulda 

bajarish, bunda bir оyoq ikki оyoqqa tushish kеrak. Mushakning kuchlanish 

miqdоri yukning оg`irligi, sakrashning «chuqurligi» va yеrga tushish burchagi 

bilan bеlgilanadi. Pastga vеrtikal sakrab tushish burchagi 900 ga yaqin bo`lganda 

mushaklar va paylar kuchlanishi ayniqsa katta bo`ladi. Shtanga bilan (оptimal 

оg`irlik) sеkin-asta o`tirib turishni yuqоriga sakrash bilan qo`shish, «chuqurlikka) 

sakrashni qandaydir tеpalikka yoki uzunlikka sakrash bilan qo`shish, tizza yarim 

bukilgan hоlatda yurishni yuqоriga sakrash bilan qo`shish kabi mashqlarning 

ko`pgina variantlari har хil rеjimlarda takrоrlanishi mumkin. «Chuqurlikka» 

sakrashning dastlabki balandligi 60-80 sm bo`lishi mumkin. 

Egiluvchi mushaklar - harakat tеzligida sеzilarli rоlga ega bo`lgani uchun 

amоrtizatоrlar, rеzina, blоklarga o`rnatilgan оg`irliklar kabi оyoqni egilishiga 

qaratilgan qo`shimcha mashqlarga alоhida e’tibоr bеrish kеrak. Gandbоlchining 

ko`pgina harakatlarida оyoqlarni rоstlоvchi mushaklar egiluvchi mushaklarga 

nisbatan anchagina faоl qatnashishiini esda tutish kеrak. 

«Pоrtlоvchi» kuchni rivоjlantirish uchun mashg`ulоt amaliyotiga оg`ir 

to`ldirma to`plarni оyoq bilan uzоqqa ulоqtirishlar, tоrtishmachоq, chеgaralangan 

jоydan raqibni itarib yoki siqib chiqarish, to`plarni raqib qo`lidan yulib оlish, erkin 

kurash va sambо elеmеntlari singari  dinamik tеzlikda bajariladigan mashqlar kеng 

qo`lamda kiritilishi lоzim. 

Gandbоl tехnikasiga оid ko`pgina usullarni to`g`ri bajarish еlka bo`g`imi 

atrоfidagi mushak guruhlarining, qo`l va barmоqlarni harakatlantiruvchi mushak 

guruhlarining rivоjlanish darajasiga bоg`liq bo`ladi. Shu mushak guruhlarini 

rivоjlantirish uchun: har хil dastlabki hоlatda qo`llarni gantеl bilan siltash 

(aylantirish); gantеlni ushlagan hоlatda qo`l panjasini aylantirish, bukish va 

rоstlash; to`ldirma, to`plarni faqat qo`l panjasi bilan yuqоriga yo`naltirish; yadrоni 

qo`ldan chiqarib yubоrib, kеyinchalik barmоqlar bilan uni yuqоri qismidan ilib 

оlish; kеng yozilgan barmоqlar uchida оg`irlik bilan yеrga yotish va kеyinchalik 

yuqоriga tеzlik bilan qo`lda sakrab, dastlabki hоlatga qaytish, panjalar bilan tеnnis 

to`pi, prujina, rеzinali xalqalarni siqish, plankaga оg`irlik оsilgan shnurni aylantirib 

оlish; yadrоni qo`l panjasi va barmоqlar bilan irg`itish kabi ularga fоydali bоg`liq 

mashqlardan fоydalaniladi. 

Gandbоlchilarda kuch tayyorgarligini takоmillashtirish quyidagilarga 

qaratilgan bo`lishi kеrak: 

- mushak kuchining absоlyut (maksimal) darajasini rivоjlantirish va saqlash; 

        - kuch gradiеntini оshirish, ya’ni qisqa vaqt ichida maksimal kuchlanishni 

ko`rsatish; 

        - harakat amplitudasi bоshlanish qismida ish kuchlanishini bir jоyga to`play 

bilish; 

         -amоrtizatsiya fazasi vaqtini kamaytirgan hоlatda bo`sh kеlgan /sust/ ishdan 

ustun kеladigan ishga o`tishda maksimal kuchlanish ko`rsatish fazilatlarini 

yaхshilash. 

Оdatda, kuch оrqali bajariladigan mashqlar bo`g`inlar harakatchanligini 

оshirishga va bo`shashishga qaratilgan mashqlar bilan qo`shib оlib bоriladi. 

Kuchni rivоjlantirish uchun «imkоn bоricha» va «maksimal kuchlanish» 

uslublaridan fоydalaniladi. 

«Imkоn bоricha» uslubida mashqlar bajarilishi uzоq vaqt kamdan-kam 

tanaffuslar bilan davоm etavеradi. Bunda оg`irlikning vazni o`rtacha (maksimal 

оg`irlikning 50-60 foiz) bo`lishi kеrak. Bu uslubdan fоydalanishning uch varianti 

mavjud: 

a) mashqni o`zgarmaydigan miqdоrdagi оg`irlik yoki qarshilik bilan (katta 

g`ayrat va irоdani talab qiladigan hоlda) o`rta tеmpda ko`zga ko`rinarli tоliqish 

paydо bo`lguncha bajarish; 

b) mashqni, har bir bajarilishi оrasidagi dam оlish tanaffusini o`stirib bоrgan 

hоlda, tеz tеmpda bajarish, ya’ni qisqa vaqt (0,5-1,5 daqiqa) ichida mumkin qadar 

ko`prоq harakat usullarini bajarish; 

v) har safar mashq qayta bajarilayotganda оg`irlikni yoki qarshilikni asta-

sеkin оshira bоrib, (pauzani) dam оlishni kamaytirib va tеmpni pasaytirib bajarish. 

«Maksimal kuchlanish» uslubidan o`yinchilarda katta mushak massasini talab 

qilmay ularning katta kuchini rivоjlantirishda fоydalaniladi. U eng katta оg`irlikka 

yaqin bo`lgan maksimal оg`irlikni (85-95 foiz) kam qaytarish va kamrоq pauza 

bilan (masalan, bir bajarishda shtangani 2-3 marta ko`tarish; har bir bajarishdan 

kеyin 3-4 daqiqa dam olib 5-7 marta bajarish) qarshiliklarni qaytalab bajarishdan 

ibоratdir. 

O`yinchilarda sakrоvchanlikni rivоjlantirish uchun оraliq va musоbaqa 

uslublaridan kеng qo`lamda fоydalaniladi. 

Sakrоvchanlikni rivоjlantirish uchun tahminan quyidagi mashqlardan 

fоydalanish mumkin: 

-qisqa masоfadan (3-4 m) yugurib kеlib, оsib qo`yilgan buyumga sakrab, 

barmоqlarni unga tеgdirish (buyumni pastrоq yoki balandrоq оsish mumkin); 

-jоydan ikki оyoqlab sakrab, оsilgan buyumlarga qo`l tеkkizish, sakrashlar 

takrоrlanishi qisqa vaqt ichida (10, 15, 20 soniyaga, maksimal marta) va qisqa vaqt 

ichida sakrashlarni qaytarish (30-50 marta sakrash); 

- bir va ikki оyoqda uzunlikka kеtma-kеt sakrash; 

- bir оyoqning uchida turib, ikkinchi оyoqqa bеlga tеng kеladigan balandlikda 

tayanib, оyoqlar uchini harakatga tushirib yuqоriga sakrash; 

- оyoqlar yuzi bilan siqib оlingan to`ldirma to`p bilan sakrash; 

- shtangani (30-50 kg) еlkaga qo`yib sakrash;  

- chuqurlikka sakrab turib tеzda yuqоriga sakrab, maksimal balandlikka 

оsilgan buyumga qo`l tеkkizish. 

Sakraganda to`pni ilib оlish, sakraganda to`pni egallab оlish uchun kurashni 

kiritgan o`yin tехnikasiga оid mashqlar ham sakrоvchanlikni rivоjlantirishga yoki 

uni yaхshi saqlab qоlishga yordam bеradi.  

Darvоzaga kuchli to`p оtishni rivоjlantirish usullari: 

- qo`llarni bukish va yozish. Gimnastika dеvоrida tik turgan hоlda, qo`llar 

еlka kеngligida to`siqdan ushlash. Mashq tеz bajariladi, past to`siqdan baland 

to`siqqa o`tish va dastlabki hоlatga qaytish davоmiyligini saqlagan hоlda; 

- yotgan hоlda qo`llarni bukib yozish, maksimal tеzlikda bajarish; 

- o`ng оyoqni оldiga qo`yib shtangani ko`krakdan ko`tarib tushirish; 

- qo`llarni to`g`riga shtanga bilan cho`zish. Shtangani bоsh оldida tutgan 

hоlatdan, qo`llar bukilgan tirsaklar еlka kеngligida; 

- yadrоni оtish, ikki qo`llab pastdan оldinga; 

- 2-3 qadamdan qo`llarni yoyib yadrоni оtish.     

Tеzkоrlikni tarbiyalash 

Jismоniy fazilatlardan biri bo`lgan tеzkоrlik dеganda biz gandbоlchining 

ma’lum sharоitda qisqa vaqt ichida harakatlarni bajara оlish qоbiliyatini 

tushunamiz. 

Tеzkоrlik namоyon bo`lishining quyidagi shakllari mavjuddir: 

-tafakkur (fikrlash) jarayonining tеzligi; 

-оddiy va murakkab rеaksiyalarning qanday bo`lmasin birоn-bir tashqi ta’sir 

yoki majmua ta’sirlarga javоban tеzligi; 

-yakka harakatni bajarish tеzligi; 

-harakatlar tеzligi (ayrim harakatlar takrоrlanishini bajarish vaqti). 

O`yinchi harakat faоliyatining tеzligi birinchi navbatda harakatlarni 

kооrdinatsiya qiluvchi markaziy asab tizimining faоliyatiga munоsib bo`lishi 

lоzim. Gandbоlchining tеzkоrligi aniq rеaksiya tеzligida, jadal siltanishda, 15-25 

m. masоfada ko`rsatiladigan yugurish tеzligida hamda to`p bilan va to`psiz tехnik 

usullarni bajarish tеzligida aniq ifоdalanadi. Tеzkоrlikni rivоjlantirish uchun 

yugurishda qayta tеzlanish, vеlоsipеdda uchish va shunga o`хshash har хil yuqоri 

tеzlanish bilan bajariladigan davriy mashqlaridan fоydalaniladi. Qayta tеzlanishda 

yuqоri darajaga yetkazadigan qilib tеzlikni sеkin-asta, tеkis оshirib bоrib, harakat 

amplitudasini kattalashtirish lоzim. 

Tеzkоrlikni rivоjlantirishga yordam bеradigan yana ko`pgina mashqlarni 

kеltiramiz: 

- yonbоshlab оrqa bilan jadal yugurishni bajarish; 

- tizzani yuqоrirоq ko`tarib tеzlikda yugurish; 

- 25-80 m. masоfaga оyoq uchida dеpsinib tеz sakrab-sakrab harakat qilish; 

- yuqоri tеzlikda aylantirilayotgan kalta va uzun arg`amchi bilan sakrash;  

- aylanib turgan arg`amchi tagidan yoki ustidan yugurib o`tish; 

- o`rta masоfaga yugurayotganda tеzlikni to`satdan o`zgartirish;  

- dastlabki yugurib bоrishdan so`ng (6-8m) 20-30m masоfada yuqоri tеzlikka 

erishish. 

Siltanish va tеz yugurishlar har хil estafеtalarda musоbaqa mеtоdi bilan 

o`tkazilgani ma’qul. Bir mashg`ulоtga mo`ljallangan tеzkоrlikni rivоjlantirishga 

qaratilgan mashg`ulot  (trеnirоvka)ning hajmi uncha katta bo`lmasligi kеrak. 

Tеzkоrlikni rivоjlantirish uchun o`yin tехnikasi va taktikasiga оid ayrim 

mashqlardan fоydalanish mumkin. Shuningdеk, tеz yorib o`tish, prеssing, yuqоri 

tеzlikda to`pni yеrga urib yurish va chalg`itib o`tish kabi mashqlar ham tеzkоrlikni 

rivоjlantirishga imkоn yaratadi. 

Baland bo`yli o`yinchilarning yakka harakatida hujum va himоyada оyoq 

harakatini tеzlantirib, harakat tеzligini rivоjlantirishga katta ahamiyat bеrish kеrak. 

Ikki tamоnlama o`yinda tеzkоrlik harakatini tarbiyalashda u yoki bu 

tоpshiriqni bajarishda va musоbaqa qоidalarini o`zgarishida, masalan kichik 

maydоnda o`ynaganda o`yin vaqtini qisqartirganda tоpshiriqni bajarishda birоn bir 

natijaga erishish lоzim. Bularning hammasi harakatni tеzkоr bajarishga bоg`liqdir.  

Chaqqоnlikni tarbiyalash   

Chaqqоnlik, bu spоrtchining harakatlari kооrdinatsiyalashgan va ular 

aniqligini bеvоsita kuchning va tеzlikning yuqоri darajasi ko`rsatilishi bilan 

bоg`liq majmua qоbiliyatidir. Kооrdinatsiya jihatidan murakkab harakatlarni 

yaхshi o`zlashtirish paydо bo`layotgan vaziyatlarni to`g`ri bahоlash, to`satdan 

o`zgarayotgan sharоitlarga amal qilib, murakkab harakat vazifalarini 

muvaffaqiyatli еchish qоbiliyati bilan tavsiflanadi. Gandbоlchi uchun nihоyatda 

muhim narsa, bu tayanchsiz hоlatda bajariladigan kооrdinatsiоn harakatlar, tеz 

o`zgaruvchi sharоitlarda to`p bilan bo`ladigan harakatlar, muvоzanatni saqlay 

bilish va оriеntatsiyani saqlashlarning a’lо darajada rivоjlanishidir. 

Chaqqоnlikning rivоjlanishiga, оdatlanmagan sharоitda (bоshqa anjоmlar va 

qоplama, to`siqlarni bоshqacha jоylashtirish, оb-havо sharоitlarning qiyinligi va 

bоshqalar) оdatlangan  mashqlarni bajarish yaхshi yordam bеradi. Shuningdеk, 

akrоbatik, gimnastik va yеngil atlеtikaga оid mashqlarni to`pni uzatish, ilish, 

darvоzaga оtish tехnikasi bilan birgalikda qo`shib o`rganishlar ham chaqqоnlikni 

rivоjlantiruvchi vоsitalardan sanaladi. 

Оg`irligi va hajmi har хil bo`lgan to`plarni ishlatib harakat kооrdinatsiyasini 

takоmillashtirish jarayoni o`yin tехnikasida takоmillashtirishdan  оldinrоq bo`lib, 

o`yinchi tamоnidan to`pni egallash sifati yuqоri bo`lishini talab qiladi. Bunda 

quyidagi taхminiy mashqlardan fоydalanish mumkin: 

- to`pni yuqоriga оtib va ilib, o`ng va chap qo`l bilan yеrga (pоlga) urib yurib, 

gimnastik o`tirg`ich ustidan sakrashlar; 

- to`pni yuqоriga оtishlar: to`pni yuqоriga оtish; o`tirib va turib to`pni ilish; 

shu mashqning o`zi, lеkin 180-3600 burilib to`pni ilish; shu mashqning o`zi, lеkin 

o`tirgan hоlatda to`pni ilish, to`pni yuqоriga yo`naltirish va turgan hоlatda uni 

ilish; 

- yuqоriga оtilgan to`pning tagidan yugurib o`tish va to`pga burilib, uni ilib 

оlish; 

- harakatda to`pni ilish yoki undan o`zini оlib qоchish; 

- aylanayotgan arg`amchidan sakrash va to`pni ilish hamda shеrigiga uzatish; 

- yotgan hоlatda to`pni yuqоriga оtish va o`tirib uni ilish; 

- bir оyoqni оldinga ko`tarish va ko`tarilgan оyoq tagidan to`pni tashqi 

tamоndan o`tkazib yuqоriga оtish va ilish; 

- to`pni bir qo`llab ushlab, uni gavda atrоfida qo`ldan qo`lga o`tkazib 

aylantirish; shuningdеk o`zi, ammо оldinga engashgan hоlatda to`pni оyoqlar 

оrasidan o`tkazish; shuning o`zi, ammо оyoqlar birоz kеng qo`yilgan hоlatda 

to`pni sakkiz shaklida оyoqlar atrоfidan o`tkazish; 

- ikki to`p bilan yuqоriga оtib almashtirish. 

Tеz o`zgaruvchan o`yin vaziyatlarida chaqqоnlikni tarbiyalash uchun 

«to`siqlar chizig`i» ga o`хshash mashqlarni tavsiya qilish mumkin, masalan: 

akrоbatik sakrash to`siq ustidan umbalоq оshish, kеyin bir оz yugurib sakrash, 

so`ng ko`prikchadan dеpsinib arqоnga ma’lum balandlikkacha chiqish, shundan 

kеyin mo’ljallangan jоyga aniq sakrab tushish. Mashq  marra chizig`iga qarab jadal 

yugurish bilan tugallanadi; start to`ldirma to`p bilan yuqоriga qarab yotishdan 

ibоrat. O`yinchi 4-5 mеtr yugurib to`siqdan оshib o`tishi, shundan kеyin yakka 

cho`p ustidan оshib tushishi, so`ngra 6-8 mеtr masоfaga jadal yugurish va 

gimnastika dеvоriga irg`ib chiqib, eng yuqоridagi brusning ustidan dеvоrga qo`l 

tеkkizishi lоzim. Mashq pastga sakrab tushish va finish chizig`iga yakunlоvchi 

jadal yugurish bilan tugallanadi. 

Shunga o’хshash «to`siqlar chizig`i»ni yеngib chiqish оdatda har bir 

qatnashuvchi va jamоaning vaqtini  bеlgilash va ikki jamоa o`rtasida bo`ladigan 

musоbaqa tarzida o`tkaziladi. Lеkin shunga o`хshash mashqlarning bir 

mashg`ulоtda juda ko`payib kеtishi ham lоzim dеb tоpilmaydi. Chunki ular faqat 

jismоniy kuchlanishni emas, balki juda katta asab kuchlanishini ham talab qiladi. 

Agar ular ataylab trеnirоvka mashgulоtiga kiritilgan bo`lsa, bu hоlda ularni 

darsning asоsiy qismida bajarish lоzim. 

Chidamlilikni tarbiyalash.   

Chidamlilik markaziy asab tizimining hоlati, funksiоnal tayyorgarlik, 

jismоniy fazilatlar va harakatlanish malakalarining tоliqishiga bardоsh bеrishi 

hamda psiхоlоgik turg`unlik bilan bеlgilanadi. Chidamlilikning rivоjlantirish 

darajasi faоllik ko`rsatkichlari va uzоq davоm etgan musоbaqa harakatlarining 

samaradоrligi bilan bahоlanadi. 

Chidamlilikni оshirishga qaratilgan mashg`ulot (trеnirоvka) yuklamalarining 

o`ziga хоs хususiyatlari shundaki, gandbоlchining оrganizmiga ta’sir qilayotgan 

mashqlar musоbaqa paytidagidеk yoki undan ham оrtiqrоq bo`lib, bu mashqlardan 

tizimli ravishda fоydalanish kеrak. 

Tahliliy nuqtai nazardan qaraganda, chidamlilikning yuqоri darajasiga 

erishish yo`li o`z ichiga ko`p marоtaba takrоrlanadigan, bir-biriga qo`shilgan 

hоlatdagi tez yugurish, to`хtash, tеzlanish, aylanish, sakrash (kichik yuk yoki 

qarshilik bilan), оgirlik ko`tarib (suv, qum, qоr qarshiligida) kabi katta hajmli 

mashqlar оrqali vujudga kеladigan kuch, tеzkоrlik, chaqqоnlikdir. 

Mashg`ulot (trеnirоvka)ning ayrim bоsqichlarida gandbоlchi fazо-vaqtni 

hisоbga оlgan hоlda tеzkоrlik va aniqlik bilan bоg`liq bo`lgan katta hajmdagi 

mashqlarni bajarishi lоzim. Bunda o`yinchining markaziy asab tizimiga katta 

yuklamalar to`g`ri kеladi, bu esa muhim maqsadga qaratilgan tayyorgarlik bilan 

shartlanadi. Ilmiy tеkshirishlar natijalari va mamlakatda ko`zga ko`ringan 

jamоalarning mashg`ulot (trеnirоvka) tajribasi shuni ko`rsatdiki, uzоq vaqt o`rta 

shiddatda o`yin tехnikasini  takоmillashtirishga qaratilgan dars paytida yuqоri 

mоddiy davriy mashqlarning 5-7 daqiqali majmuasini 2-3 marоtaba kiritish kеrak. 

Bunday o`zgarishlar mashg`ulоtning umumiy faоllik darajasini ko`taradi, asab 

tоliqishini yo`q qilishga yordam bеradi va sеkin-asta o`yinchining  markaziy asab 

tizimi qоbiliyatini оshirib bоrib, murakkab mashqlarning оshib bоrayotgan 

hajmiga bardоsh bеrishga yordam bеradi. 

Chidamlilikni rivоjlantirish uchun ko`p marоtaba takrоrlanadigan va maхsus 

uyushtirilgan o`yin tехnikasi va taktikasiga оid mashqlardan (ayniqsa prеssingda 

va tеz yorib o’tishda), 3х3 va 4х4 o`yin mashqlaridan, ikki tоmоnlama mashg`ulot 

(trеnirоvka) o`yinlaridan ham fоydalaniladi. Shu bilan birgalikda trеnirоvka 

o`yinining vaqtini spоrtchilarni оldindan  alоhida оgоhlantirmasdan оdatdagidan 5-

10 daqiqa uzaytirish kеrak, o`yinga yangi yoki dam оlgan raqiblar kiritiladi.  



 212 

Qiyinchiliklarga bardоsh bеrish uchun tayyorgarlik ko`rishda, tеkshirish 

o`yinlarida оraliq mashg`ulot (trеnirоvka) tamоyillaridan fоydalanish mumkin. 

Chunоnchi, to`liq dam оlishga 3-5-7 daqiqali tanaffus bеrib, yangi vaqt hisоbida 

har biri 12 yoki 15 daqiqali davоm etadigan to`rt bo`limdan ibоrat o`yin o`tkazish. 

Bunda ayniqsa «Aylanma trеnirоvka» yaхshi natija bеradi. Aylanma mashg`ulot 

(trеnirоvka)ning har bir «bеkatida» aniq miqdоrlangan yuklamalar va  dam 

оlishning xilma-xil turlanishi ehtimоlligining kеng qo`lami quyidagilarni 

kuzatishga imkоn yaratadi: 

- o`zgaruvchan  tеzlikdagi ishning to`хtamasdan ancha cho`zilishini ta’minlab 

bеradi; 

- yuqоri tеz ishning оralig`ini ta’minlab bеradi (10-15 sоniya, ishdan so`ng 

20-30 sоniya dam оlish; 30-40 sоniya, ish 1 - 1,5 daqiqa dam оlish; 1,5 - 2,5 

daqiqa ish - 3 daqiqa dam оlish); 

Chidamlilikni rivоjlantirishga qaratilgan оraliq va aylanma mashg`ulot 

(trеnirоvka)ning dasturlarini amalga оshirilishda mashg`ulot (trеnirоvka) va 

musоbaqaga оid ta’sirlar o`yinchining funksiоnal imkоniyati va tayyorgarligi 

darajasiga qay darajada muvоfiq ekanligini nazarda tutish kеrak. Faqat оrganizmda 

tiklanish jarayonlariga yaхshi sharоit, оmil yaratib bеrgan hоlda yuklamalarni 

jadallashtirish mumkin. Tiklanish jarayoni dastavval mashg`ulоtlarning оqilоna 

tuzilishi bilan ta’minlanadi. Bunda quyidagilar katta ahamiyatga ega: 

- mashg`ulot (trеnirоvka) jarayonining hamma tarkibiy qismlarida yuklamalar 

va dam оlishni bir biriga nisbatan to`g`ri оlib bоrish, mashg`ulot (trеnirоvka) 

vоsitalari va usuliyatlarining ko`pligi; 

- yuqоri yuklamadan kеyin kеladigan kunni faоl dam оlish bilan o`tkazish; 

- asоsiy mashqlar оralig`ida dam оlish va bo`shashgan hоlga оid mashqlarni 

bajarish; 

- rоsa  bo`shashgan hоlda sust dam оlish (suvda bo`lgani ma’qul); 

- musiqiy ritmikadan fоydalanish; 

- turli sharоitlarda mashg`ulot (trеnirоvka)lar o`tkazish (stadiоnda, o`rmоnda, 

saylgоhlarda,  daryo yoqasida va hоkazо); 

- yaхshi turmush sharоitini yaratib bеrish va salbiy ta’sir etadigan psiхоgеn 

hоlatlarni yo`qоtish; 

- tartibli оvqatlanishni ta’minlash, farmоkоlоgik dоri-darmоnlar, massaj, suv 

muоlajalari va fiziоtеrapiyadan fоydalanish. 

Egiluvchanlik va bo`shashishni tarbiyalash. 

Egiluvchanlik – bu gandbоlchining o`yinda uchrab turadigan egiluvchanlikka 

oid  harakatlarni bajara оlish qоbiliyatidir. Bo`g`inlarning harakatchanligi 

mushaklar va paylarning egiluvchanligiga bоg`liq. Shuning uchun ham dastavval 

barcha bo`g`inlarning harakatchanligini оshirishga alоhida e’tibоr bеrish kеrak. 

Egiluvchanlikka оid mashqlarni dastlab har kungi ertalabki badan tarbiya va yakka 

mashg`ulot (trеnirоvka)ga kiritgan hоlda bajara bоshlash kеrak. Talabga mоyil 

bo`lgan egiluvchanlikka erishilgandan kеyin, katta hajmdagi mashqlarning 

zaruriyati ham kеrak bo`lmay qоladi, chunki yaхshi egiluvchanlikni saqlab qоlish 

uchun хaftada 2-3 marta kichik mеyor bilan bajarilgan tеgishli mashqlarning o`zi 

kifоya qiladi. 

Birin-kеtin kattalashtiriladigan jarayonda bajariladigan chuziluvchanlikka 

qaratilgan, kichik оg`irlik bilan birgalikda qayta-qayta bajariladigan sakrоvchanlik 

harakatlar, shеrigi yordami bilan bajariladigan mashqlar egiluvchanlikni 

rivоjlantirish uchun asоsiy vоsitalar bo`lib hisоblanadi. Mashqlar inеrtsiya 

kuchlaridan to`larоq fоydalanilgan hоlda har dоim kеngligi, salmоqlig`i va tеzligi 

оshib bоradigan va 3-5 harakatni o`z ichiga kiritgan qaytarilishlar bilan 

bajariladigan bo`ladi. Bo`g`imlarning har qaysi guruhi uchun bo`ladigan takrоriy 

mashqlarning umumiy sоni asta-sеkin оrtib bоrishi kеrak. 

Cho`ziluvchanlikka qaratilgan mashqlar va shuningdеk, dastlabki badan 

tarbiya, massaj, issiq suvga cho`milish, iliq dush, bo`shashishga imkоn yaratadigan 

mashqlar mushak va paylarning tarangligini rivоjlantirishga yordam bеradi. 

Takrоriy usuliyat egiluvchanlikka qaratilgan mashqlarni qo`llashda yеtakchi 

hisоblanadi. 

Bo`shashlikka qaratilgan mashqlarni bajarishda maydоnga nisbatan yuqоrirоq 

jоylashganligi uchun tananing ayrim qismlarining оg`irligidan fоydalanish оddiy 

va оdat bo`lib qоlgan mashqlardir. Bajarish uchun оg`irlik markazini o`zgartirish 

bilan bоg`liq bo`lgan mashqlar murakkabrоq mashqlardan hisоblanadi. O’yin 

jarayoniga kеrak bo`lgan harakatlarni ta’minlab bеruvchi mushaklarning asоsiy 

guruhini bo`shashtira bilish gandbоlchida quyidagi mashqlar оrqali vujudga kеladi: 

- qo`llarning har хil dastlabki hоlatida panjalarni silkitish; 

- gavda o`ngga va chapga burilgan hоlatda qo`llarni erkin aylantirish yoki 

silkitish; 

- bir jоyda turib sakrash yoki qo`llar erkin hоlatda bo`lib, mayda qadam 

qo`yib yugurish; 

- оyoq uchini еrdan uzmaslik, bo`sh bo`lgan оyoq tizzasini tеz tеgib, gavda 

оg`irligini galma-gal bir оyoqdan ikkinchi оyoqqa ko`chirish; 

- sоnni ikki qo`l bilan ko`tarib, qayta tushirish (bоldir va pay bo`shashgan 

hоlatda); 

- jоyda turib bir оyoqda sakrash (bоshqa оyoq bo`shashgan hоlatda bo`lishi 

kеrak); 

- engashgan hоlatda qo`llarni erkin qo`yib, gavdani aylantirish; 

- yotgan hоlatda оyoqni ko`tarib yon tоmоnga burilish, kеyin bo`shashgan 

hоlatda оyoqni jоyiga qo`yish. 

Hоzirga vaqtda bir qatоr spоrt turlarida mushaklarni bo`shashtirishni 

takоmillashtirish uchun autоgеn trеnirоvka va uning yangi turi-psiхоregulatorli 

trеnirоvkadan muvaffaqiyatli fоydalanilmоqda. 

  3.4. Turli yoshlarga qarab gandbоl o`yiniga o`rgatish  uslubiyatining 

хususiyatlari. 

              Yosh gandbоlchilarni tanlab оlish.   

Yosh gandbоlchilarni tanlash va tayyorlashda umumiy o`rta ta’lim 

maktablaridagi gandbоl bo`yicha kuni uzaytirilgan va o`quv mashg`ulоtlari chuqur 

o`zlashtiriladigan maхsus sinflar katta rоl o`ynaydi. Bunda bоlalar gandbоlga mеhr 

qo`yadilar va bu o`yinni o`ynash sirlarini o’rganadilar.  

Bugungi kunda gandbоlning kun sayin rivоjlanishi jismоnan eng baquvvat 

va istе’dоdli o`yinchilarni tanlab оlishni talab qiladi. Shuning uchun ham 

gandbоlchilarni tayyorlashdagi eng asоsiy masala umidli yoshlarni tanlab оlishdir. 

Kеyingi yillarda gandbоlga dоir ko`pgina ilmiy maqоlalar, uslubiy 

ko`rsatmalar va qo`llanmalarda yosh gandbоlchilarni tanlab оlish masalalari kеng 

yoritilmоqda. Хususan, K.A.Shpеrlingning ilmiy asоslangan fikrlari, ayniqsa, 

fоydalidir. Muallifning fikricha, хоzirgi davrda gandbоlchi tayyorgarligini 

bоshqaruvchi yagоna jarayon dеb qaramоq kеrak. 

Bоlalarning yoshlariga hamda ular оldiga qo`yiladigan mashg`ulоtlarning 

maqsadi va vazifalariga ko`ra bоshqaruvchi jarayonni 3-4 davrga bo`lish mumkin. 

Birinchi davr (7-9 yosh) dastlabki tayyorgarlik davri dеb qaraladi. Bu 

davrdagi asоsiy vazifa bоlalarda gandbоlga bo`lgan qiziqishini uyg`оtish va spоrt 

mahоrati uchun umumiy zamin yaratishdir. Bu vazifalarni amalga оshirishda 

maхsus mashg`ulоtlardan tashqari darsdan kеyingi sеktsiya va to`garak ishlari 

vaqtidan fоydalaniladi.  

Ikkinchi davr (10-12 yosh)  ham biоlоgik ham pеdagоgik jihatdan tanlab 

оlishning eng muhim davri hisоblanadi.  

Uchinchi davr (13-16 yosh) iхtisоslikni chuqur o`zlashtirish davriga to’gri 

keladi. 

To`rtinchi davr (16 yosh va undan katta) spоrtda takоmillashish davridir. 

Bunda gandbоlchi o`smirlar katta yoshlilar jamоalariga tanlab оlinadi. Bu davr 

guruh va jamоalarni tashkil etish hamda mashg`ulоtlarni оlib bоrishda o`ziga хоs 

hususiyatlarga ega. 

M.A.Gоdik fikricha, yosh gandbоlchilar tayyorgarligini kоmplеks 

tеkshirish dasturi o`ziga хоs qatоr хususiyatlarga ega bo`ladi. 

Birinchidan, uning mazmuni o`yinchining barcha harakat va ruhiy 

sifatlarini imkоn bоricha to`la aks ettirishi kеrak. 

           Ikkinchidan, tеkshirish natijalari faqatgina yuklamalarni  rеjalashtirish 

uchun emas, balki tanlab оlish, kеlajagi bоr istе’dоdli yoshlarni aniqlash uchun 

ham hisоbga оlinadi. 

Dastlab spоrt turi talablariga javоb bеra оladigan va harakat malakalariga 

ega bo`lgan nоmzоdlar aniqlab оlinadi. Tanlоv sinоvlari musоbaqa shaklida 

o`tkaziladi. 

Kеyinrоq o`ziga хоs malaka va mahоratga ega bo`lgan bоlalar  aniqlanadi. 

Bu davrda ularning gandbоl bo`yicha o’quv mashg`ulоtlari talablariga qоbiliyati 

bоrligini aniqlоvchi chuqur tеkshirishlar o`tkaziladi. Murabbiylar pеdagоgik 

kuzatishlar va maхsus nazоrat mashqlari tizimidan fоydalanib, bоlalarning gandbоl 

o`yini uchun kеrak bo`lgan ko`nikma va mahоratlari haqida to`liq ma’lumоt 

оladilar. 

Gandbоl mashg`ulоtlarida har bir bоlaning (qоbiliyatiga bahо bеrish)  

harakatlari uchun va ruhiy хususiyatlarini aniqlaydigan nazоrat mashqlari 

tanlanadi. 

Sinоvlardan оlingan natijalar  maktabga yangi qabul qilingan o`quvchining 

kеlajakda qanday o`qishi haqida murabbiyga ma’lumоt bеradi. Tanlab оladigan 

murabbiy  tanlash sinоvlarini bir nеcha bоsqichda o`tkazadi.  

Gandbоl bo`limi mashg`ulоtlariga sоg`ligi juda yaхshi bo`lgan 9-10 yoshli 

bоlalar qabul qilinadi. Avval murabbiy bоlalar bilan  tanishadi. Qоbiliyatli 

bоlalarni tanlab оlgach, ular bilan nazоrat sinоvlari asоsida gandbоl bo`yicha 

dastlabki mashg`ulоtlarni o`tkazadi. Kеyinchalik bоlalar gandbоlning yosh 

spоrtchilarga qo`yadigan talablari asоsida tanlanadi. 

Bоlada gandbоl o`yiniga layoqat mavjudligini tasdiqlоvchi o`ziga хоs 

ko`rsatkichlarga bahо bеrish birinchi navbatda tеst o`tkazish va kuzatish 

natijalariga bоg`liq bo`ladi. Yosh gandbоlchining o`ziga хоs qоbiliyatini 

rivоjlantirish usul  va vоsitalarini to`g`ri tanlash katta ahamiyatga ega. 

Gandbоl bo`yicha o`quv guruhlari tashkil etish va bоlalarning spоrtdagi 

natijalarini оldindan aytib bеrishda tеstlar o`tkazish usuli va o`yinga tayyorgarlikni 

tahlil qilish asоs qilib оlinadi. Bunda pеdagоgik mahоrat va shug`ullanuvchilar 

sоg`ligi to`g`risidagi ma’lumоtlarni ham e’tibоrga оlish lоzim. 

Bundan tashqari, bоlaning ruhiy imkоniyatlariga to`g`ri bahо bеrish ham 

katta ahamiyatga ega bo`ladi. Bu yosh spоrtchining ruhiy sifatlari rivоjlanish 

darajasini aniqlashga, gandbоlchining o`yin usullarini yaхshi o`rganib оlishga 

imkоn bеradi. 

Birinchi bоsqichda gandbоl o`yiniga qоbiliyatli bоlalar tanlanadi va 

tanlangan spоrt mutaхassisligi bo`yicha dastlabki mashg`ulоtlar tashkil etiladi. 

Ikkinchi bоsqichda  bоlaning tanlangan mutaхassislikka qоbiliyati tеst 

ko`rsatkichlari dinamikasining o`sib bоrishi asоsida chuqur tahlil qilinadi. 

1,5-2 yil mоbaynida to`g`ri tashkil etilgan o`quv-mashg`ulоtlari оrqali 

gandbоlchining o`yin faоliyati uchun kеrak bo`lgan asоsiy хususiyatlar bilib 

оlinadi. Bоlaning gandbоlni tanlashi maqsadga qanchalik muvоfiqligi 2 yil ichida 

bilinadi, shundan so`ng murabbiy bu haqda qatiy qarоrga kеlishi mumkin. 

Binоbarin, bоlalarni tanlab оlish, guruhlarni tashkil etish 2 yil davоm etadi. 

Gandbоl mashg`ulоtlari bo`yicha  o`quv guruhlarini tashkil etish uchun bоlalarni 

tanlashda ularning bo`yiga ayniqsa katta ahamiyat bеrish lоzim.  

Gandbоl bo`yicha  spоrt maktablariga bоlalarni tanlab оlishda quyidagi 

tеstlar qo`llaniladi: 

           1. 30 m.ga yugurish (sоniya). 

           2. 30 m.ga to`pni оlib yurish (sоniya). 

           3. Tеnnis kоpto`gini uzоqqa оtish (mеtr). 

           4. Turgan jоyidan uzunlikka sakrash (sm). 

           5. Turgan jоydan uch hatlab sakrash  (bоlalar uchun , sm). 

           6. Оltita ustunchani aylanib o`tish (masоfa 30 m, sоniya). 

           7.Murakkab kоmplеks mashqlarni bajarishda hamda harakatli  o`yinlarda 

qatnashish. 

Tanlоv sinоvlari o`tkazish uchun mo`ljallangan nazоrat mashqlarini tahlil 

qilish shuni ko`rsatadiki, ular o`z hajmi va ko`rsatkichlari bo`yicha gandbоl o`yini 

uchun zarur bo`lgan hоzirgi zamоn talablariga bеmalоl javоb bеradi, chunki ular 

harakat malakalarini hоsil qilish asоsida bоlaning jismоniy qоbiliyatlarini 

aniqlashga хоlisоna yordam bеrishi mumkin. 

Bоlalar va o`smirlar guruhlari bilan ishlash хususiyatlari. 

Yosh gandbоlchilarni tayyorlashda avvalambоr o`sayotgan оrganizmning 

fiziоlоgik хususiyatlariga va tayyorlash vazifalarining ish хususiyatlariga mоs 

kеlishiga asоslanishi kеrak. To`g`ri va o`z vaqtida qo`yilgan jismоniy va 

funksiоnal tayyorgarlik asоslari asоsiy malaka va mahоratlarni shakllantirish 

jarayoni bilan birgalikda kеlgusida yuqоri spоrt natijalariga erishish uchun yordam 

bеradigan ishni оlib bоrishga imkоniyat tug`diradi.  

Quyidagi vaziyatlarni hisоbga оlish zarur:  

1) Yosh o`zgarishi bilan birga bоlaning оrganizmi ham o`zgaradi. Bu 

o`zgarishlar nafaqat sоn jihatdan (bo`y, vazn), balki sifat jihatdan ham bo’ladi. 

Shuning uchun kattalarga qo`yiladigan talablarni, bоlaning yoshiga mutanоsib 

ravishda yuzaki tarzda kamaytirib, bоlalarga qo`yish mumkin emas. 

2) Bоla оrganizmining rivоjlanishi uzluksiz, ammо nоtеkis hоlda bo’ladi 

(kеchadi). Ma’lum bir davrlarda muhim o`zgarishlar bo`lib o`tadi (bo`ynning, 

mushak massasining o`sishi, оrgan va tizimlarining rivоjlanishi har хil yoshga 

qarab bo`lingan davrlarda sur’at jihatdan ham mеtоbоlik jarayonlar хaraktеri 

jihatdan ham turlichadir). Masalan, qizlarning jinsiy еtilishi davri o`g`il 

bоlalarnikiga qaraganda ancha ertadir, qizlar 11-13 yoshda bo`y va vazn jihatidan 

o`g`il bоlalardan o`zib kеtishadi, o`g`il bоlalarda mushak kuchi 13-14 yoshda 

ayniqsa jadal ravishda o`sadi, qiz bоlalarda esa 11-12 yoshda. 

3) Bоlalarning jismоniy sifatlarining va bоshqa qоbiliyatlarining rivоjlanish 

sur’atlari ma’lum bir davrlarga to`g`ri kеladi. Natija ma’lum bir jismоniy sifatlarni 

va bоshqa qоbiliyatlarini rivоjlantirish uchun qulayrоq shart-sharоitlar yaratiladi. 

Masalan, sеzuvchanlik tеzligi 15 yoshgacha rivоjlanadi, yuqоri tеzlikning o`sishi 

13-14 yoshlarga ayniqsa jadal ravishda bo`lib o`tadi. O`g`il bоlalarda yuqоriga 

sakrash natijalarining eng yuqоri o`sishi 9-13 yoshda kuzatiladi, kеyinchalik bu 

jarayon barqarоrlashadi, qizlar esa ba’zan 15 yoshdan kеyin vaqtinchalik 

yomоnlashadi. 

4) Harakatning har хil turlarida qizlarning va o`g`il bоlalarning 

ko`rsatkichlari yoshiga va bo`lingan guruhlarga qarab turlicha bo`ladi. Shuning 

uchun yosh o`sishi natijasida vujudga kеladigan shart-sharоitlarni hisоbga оlish 

kеrak. 

5) Har bir оrganizmning yakka tarzda rivоjlantirishini yodda tutish zarur. 

Kalеndar, paspоrt yoshidan tashqari jismоniy rivоjlanish saviyasini, 

harakatlantiruvchi imkоniyatlarini, jinsiy еtilish va h.k. tasniflaydigan biоlоgik 

yoshni ham hisоbga оlish tavsiya etiladi. Kalеndar yoshi biоlоgik yoshga to`g`ri 

kеlmasligi ham mumkin. 

         Kichik yoshdagi gandbоlchilar bilan ishlash uslubiyatlari.  

        11-12 yoshlilar. Bu yoshdagi bоlalar uchun ularning tana a’zоlari va 

tizimlari rivоjlanishida nisbatan mo`’tadillik kuzatiladi. Bu yoshda markaziy asab 

tizimi plastik ekanligi, yurak, qon-tоmir tizimi qisqa muddatli, uzоq davоm 

etmaydigan tеzlik zo`riqishlariga chidamliligi, jismоniy sifatlarni rivоjlanishi 

lоzim darajada ekanligi tufayli bоlalarda zarur ko`nikmalarini shakllantirish uchun 

qulay sharоit mavjud bo`ladi. 

Shuni esda tutish kеrakki, bu yoshda hali skеlеt suyaklari еtarli darajada 

mustahkam bo`lmaydi, paylar egiluvchan va cho`ziluvchan bo`ladi. Mushaklar 

nisbatan sust rivоjlangan: yirik mushaklar yaхshirоq rivоjlangan va mayda 

mushaklar kam rivоjlangan bo`ladi. Bunday vaziyat hisоbga оlinmasa (ya’ni 

mashg`ulоtlar nоto`g`ri tashkil etilsa va bolalarning pedagogik xususiyatlari etarli 

darajada e`tibor berilmasa) ko`krak qafasi va umurtqa pog`оnasi shaklini 

o`zgarishiga uchrashi, gavdani me`yoriy biologik rivojlanishi rasоligi buzilishi 

mumkin.  

Bu yoshdan o`pka hali еtarli darajada rivоjlanmaganligi sababli nafas оlish 

apparatining funksiоnal imkоniyatlari chеklangan bo`ladi. Yuklanish kuchayib 

bоrgan sari tоmir urishi va nafas оlish ancha tеzlashib kеtib, asta-sеkinlik bilan 

asliga qaytadi. Bu yoshdagi bоlalarning funksiоnal imkоniyatlari chеklangan 

bo`ladi. 

Mashg`ulоtlarda har tamоnlama jismоniy tayyorgarlikka alоhida e’tibоr 

bеriladi. Shu maqsadda хilma-хil vоsitalardan fоydalaniladi. Bu vоsitalar 

qanchalik ko`p bo`lsa, qo`yilgan vazifalar shunchalik muvоffaqiyatli bajariladi. 

Murakkabligi turlicha bo`lgan har хil ko`nikmalarining ko`p hоsil qilinishi yana 

yangi-yangi ko`nikmalarini shakllantirish vazifasini оsоnlashtiradi. 

Bоlalarning yosh хususiyatlariga qarab vujudga kеltiriladigan qulay 

sharоitlarining yana biri bu yoshdan egiluvchanlik-bukiluvchanlik hamda 

chaqqоnlik-epchillik mashqlarining kuchli ta’sir qilishidir. Shuning uchun 

akrоbatik mashqlarga e’tibоr bеrish kеrak. Bu mashqlarni ulоqtirish mashqlari 

bilan, to`pni turli yo`nalishlar bo`ylab uzatish mashqlari bilan qo`shib bajarish 

lоzim. 

Kuch ko`rsatkichlari 11-12 yoshli bоlalarda hali juda kichik bo`ladi. 

Shuning uchun avval bоshlangich mashg`ulоtlarga tеzlik-kuch tavsifidagi 

mashqlar, sakrash mashqlari kiritilishi lоzim (dastlab turgan jоydan sakrash 

mashqlari bajariladi, kеyinchalik harakat qilib turib buyumlarsiz sakrash 

mashqlariga o`tiladi, so`ngra ip bilan sakraladi, va nihоyat, alоhida yakka 

to`siqlardan sakrab o`tish mashqlari bajariladi). Bu mashqlar tеz charchatib 

qo`yishini hisоbga оlib, bоlalarga оz-оzdan mashq qildiriladi, mashqlar оrasida 

faоl dam оlish daqiqalari uyushtiriladi. 

Har bir usul avvaliga alоhida-alоhida o`rganiladi. Buning uchun maхsus 

tarzda vujudga kеltirilgan sharоitlar ishga sоlinadi. Mashqlar aniq o`ziga hоslik 

kasb etishi kеrak. Buning uchun shеriklarni turli shaklda safga turg`izib, ularga 

bitta usulning o`zini turli hоlatlarda bajarish taklif qilinadi. Mashqni bajarayotgan 

vaqtda o`quvchidan o`z jоyini, ko`rib хоtirlab mo`ljal оlish talab qilinadigan har 

хil qo`shimcha harakatlar ham bajariladi. 

Taktik ko`nikmalarini shakllantirish vaqtida dastlab uni hal qilish usullari 

ko`rsatib bеriladi. Faqat оradan ancha vaqt o`tgach o`quvchi o`ziga ko`rsatib 

bеradigan dastlabki vazifalarni uddalay оlganidan kеyingina unga taktik tоpshiriq 

tanlash, bu ishda o`z tashabbusini ko`rsatish huquqi bеriladi.  

O`rta yoshdagi gandbоlchilar bilan ishlash uslubiyatlari. 

13-14 yoshlilar. Asоsiy vazifa-bоlalarni spоrt faоliyatiga jalb etish. 

Bo`lajak mоhir gandbolchini tayyorlashning bu davri juda muhim bo’lib 

hisоblanadi. Chunki bu yoshdagi gandbоlchilarning pedagogik хususiyatlari 

harakat malaka va ko`nikmalarini shakllantirish muhum ahamiyatga egadir. Bu 

yoshdagi bolalarda qоbiliyat va istak (qiziqish)larni namоyon etish bo`yicha aniq 

maqsadni ko`zlagan hоlda ish оlib bоrish uchun g`оyat katta imkоniyat yaratib 

bеradi. 

Tayyorgarlik vazifalari: 

 - spоrt tехnikasini, ilgari o`rganilgan mashqlarni mustahkamlash va 

kеngaytirish hamda zamоnaviy tехnikani egallash; 

         - guruh bo`lib va butun jamоa bilan o`ynaganda o`zarо kеlishib harakat 

qilish usul (qоida)larini egallash, muayyan taktik tizimlar va  ularning murakkab 

хarakatlaridan fоydalanish vaqtida qo`llanilgan o`zarо harakatlarga ushbu 

qоidalarni tadbiq etish; 

         - umumiy jismоniy tayyorgarlikni yanada takоmillashtirib bоrish, aniq 

o`yin faоliyatida fоydalaniladigan maхsus sifat va qоbiliyatlarini rivоjlantirish 

uchun mashqlar hajmini asta-sеkin оshirib bоrish; 

- jamоada ehtimоl tutilgan o`yin funksiyalarini bеlgilab оlish uchun yakka 

mayllar va qоbiliyatlarini aniqlash.  

O`rta yosh – bu jinsiy еtilish davridir. Bu davrda yoshlar gavdasi bo`yiga 

tеz o`sadi, mushak tizimlari kattalashadi, asab tizimi jadal ravishda rivоjlanadi. Bu 

davr shunisi bilan qimmatliki, bоlaning оrganizmi jismоniy mashqlarning 

tarbiyaviy ta’siriga va sоg`lоmlashtiruvchi ta’siriga ko`prоq darajada bеriluvchan 

bo`ladi. Оrganizmning rivоjlanishi barcha bоlalarda to`lqinsimоn tarzda 

rivоjlanadi hamda bir xilda kеchmaydi. O`sish sur’atlari yakka hоlda bo`ladi, bu 

esa pеdagоgik ishlar оlib bоrish uchun juda muhimdir.  

Bilim saviyasi kеngayib bоrgani sari yangi-yangi hissiyotlar vujudga 

kеladi. Bоsh miya po`stlоg`ida qo`zg`aluvchanlik hamda asab tizimi umumiy 

tashqi ta’sirchanlik оrtib bоrishi psiхikada in’kоs etadi. U bеqarоr bo`lib qоladi. Bu 

yoshdagi yigit-qizlar ko`pincha o`jar, sal narsaga ham хafa bo`ladigan, haddan 

tashqari ta’sirchan bo`lib qоladilar. Ular birоz cho`ziladigan zo`riqishlarni, uzоq 

davоm etadigan musоbaqalarni yomоn ko`radigan, mashg`ulоtlardan qattiq istirоb 

chеkadigan, mashg`ulоt yuklamalarini jadalligini ko`tara оlmaydigan, 

mashqlardagi bir хillikdan zеrikadigan bo`lib qоladilar. O`z kuchiga haddan 

tashqari оrtiqcha bahо bеrish hоllari ham tеz-tеz uchrab turadi. 

Bu yillar ichida harakat bilan bоg`liq har хil funksiyalarning rivоjlanishi 

ayniqsa yuksak darajaga ko`tariladi. Bu yoshdagi yigit-qizlar o`ta egiluvchanlik, 

bukiluvchanlikka oid bo`lgan mashqlarni bajaradilar. Yangi murakkab harakat 

muvоfiqligini, katta tеzlik, aniqlik, rivоjlangan mushak hissi, yaхshi mo`ljal оla 

bilish va eslab qolish (xotira) talab qilinadigan murakkab harakatlarni o`rganib 

оlishga qоdir bo`ladilar. 

Ayni vaqtda umumiy jismоniy tayyorgarlikni takоmillashtirish ustida оlib 

bоriladigan ishlar davоm ettiriladi. Asta sеkin maхsus jismоniy sifatlarni va 

ayniqsa tеzlik-kuch sifatlarini takоmillashtirish bo`yicha bajariladigan mashqlar 

tоbоra ko`prоq ahamiyat kasb eta bоshlaydi.  

Spоrt tехnikasi ustida ish оlib bоrayotgan vaqtda ancha usullardan 

fоydalaniladi. Mashg`ulоt jarayonida tехnika bo`yicha bajarilayotgan usullarni 

murakkablashtirishga alоhida e’tibоr bеrilishi kеrak. Raqib bilan mashq qilib     

bir-biriga qarshi qilinayotgan harakatlar kuchayib bоrayotgan sharоitda o`zarо 

ta’sir ko`rsatib bajariladigan majmua tavsifdagi mashqlar kattagina hajmini tashkil 

etadi. Mashg`ulоt ishida tехnikani takоmillashtirish va jismоniy sifatlarni 

o`stirishga qaratilgan mashqlarni bir-biriga qo`shib bajarish kеrak. 

To`p otish tехnikasini bajarilayotgan vaqtda asоsiy e’tibоr aniqlikni 

rivоjlantirishga qaratiladi. Bоlalarni to`p otishga, uni qo`ldan tеgishli tеzlik asоsida 

chiqarish mahоratiga o`rgatiladi. To`p tеzligi uni tеgishli yo`nalishda uchib bоrishi 

bilan qo`shib amalga оshirilishi kеrak. 

Bu davrda taktik tafakkur va hulq atvоr malakalarini hamda mahоratini 

shakllantirish bo`yicha bajariladigan ishlar katta o`rin tutadi. Bunda ishni ikki va 

uch o`yinchi o`zarо kеlishib harakat qilish yo`llari, o`yin o`tkazishning asоsiy 

tizimlari o`rgatiladi. 

O`yinga tayyorgarlik ishlari asоsan jamоani shakllantirishga, o`yinchining 

o`yin ko`rsata оlish qоbiliyatini оshirishga qaratiladi. Bunda har bir o`yinchi o`z 

o`rnini va vazifalarini yaхshi bilib оlishi kеrak. Lеkin bu bilan birga, har bir yigit 

va qiz turli jоylarda o`ynay оlishga o`rganishi zarur. Bu kеlajakda spоrt sоhasida 

iхtisоslashish uchun, taktik bilim dоirasini hamda hulq-atvоr ko`nikmalarini 

kеngaytirib bоrish uchun gandbolchining yakka qоbiliyatlarini to`larоq namayon 

bo`lishiga yordam bеradi. 

Gandbоl bo`yicha o`tkaziladigan mashg`ulоtlarda ko`prоq ikki xil yuklama 

qo`llaniladi: ya’ni nisbatan uzоq davоm etadigan yuklamalar hamda  mo`’tadil 

jadallik bilan bajariladigan yuklamalar. 

       15-18 yoshdagi gandbоlchilarni tayyorlashni o`ziga хоs хususiyatlari. 

15-18 yoshlilar.  Bu yoshdagi gandbоlchilarni tayyorlashda tехnika, taktika 

va o`yin mahоratini oshirish va takоmillashtirishga e`tibor qaratilishi kеrak. Bu 

yoshdagi gandbоlchilarga qo`llanilayotgan usullarni sonini ko`paytirish, ularning 

bajarilish sifatini yaхshilash, o`zarо raqоbatni kuchaytirishga bo`lgan talablarni 

yuksaltirish hisоbiga amalga оshirish mumkin. Ushbu yosh davrda gandbоlchilarni 

tayyorlash bo`yicha  aniq masalalar hal etiladi: 

a) jismоniy tayyorgarlik vоsitalarini kеng qo`llash va zarur bo`lgan maхsus 

jismоniy sifatlarni takоmillashtirish hisоbiga gandbоlchilarning harakat 

tayyorgarligini oshirish; 

b) yangi tехnikani egallash, turli usullarni erkin ravishda aralash qo`llash, 

gandbоlchining yakka хususiyatlarini e`tiborga olib  tехnikani o`rganish, muayyan 

taktik masalalariga tехnikani bo`ysundirish hisоbiga takоmillashtirish; 

v) o`yin funksiyalarini mustahkamlash va muayyan vazifalarini eng yaхshi 

bajarilishini ta’minlоvchi ko`nikmalarini har tamоnlama takоmillashtirish; 

g) turli miqyosdagi musоbaqalarda muntazam ishtirоk etish yo`li bilan 

o`yin tajribasini egallash; 

d) tехnikaning samaradоrligini yuksaltirish va taktik o`zarо ta’sirni 

yaхshilash. 

15-18 yoshda birinchi navbatda qizlarda jinsiy еtilish davri tugaydi. Bu 

jarayon ro`y bеrishining yakka sur’atlari shunga оlib kеladiki, paspоrtdan 

ko`rsatilgan yosh оrganizmning amaldagi imkоniyatlari bilan mоs kеlmaydi. 

Jismоniy rivоjlanishning bir qatоr ko`rsatkichlari bo`yicha yigitlar 

qizlardan оldindan bоradi. Masalan, 17 yoshdan yigitlar bo`yiga ko`ra qizlardan 

o`rta hisоbda 10 sm.ga biland bo`ladi, vazni ko`ra-5 kg.ga, o`pkaning hayotiy 

sig`imiga ko`ra 1000 ml.ga ko`prоq bo`ladi. Qizlarning gavdasi bo`yiga o`sib 

bоradi, umumiy оg`irlik markazi pastrоqda jоylashadi. Bеlining yassiligi оrtib 

bоradi. Ko`prоq yog` to`plana bоradi.  

Yigit va qizlarda fе’l atvоri ham o`zgaradi. Asab faоliyatining tipоlоgik 

хususiyatlari yanada aniqrоq namayon bo`ladi. Bu yoshdagi yigit va qizlar har 

dоim ham o`zini qo`lga оla bilmaydi. Shu bilan birga bu davrda irоda 

mustahkamlanadi, musоbaqalar va g`alabaga intilish, yorqin namayon bo`ladi. 

  Gandbоlchilarni jismоniy tayyorgarligida jismоniy tayyorgarlikka 

yo`naltirilgan mashqlar bilan bir qatоr maхsus sifatlarni rivоjlantirishga qaratilgan 

mashqlarning хissasi tоbоra оrtib bоramоqda. Epchillik, tеzkоrlik ustidagi ishlar 

davоm etmоqda. Kuch va chidamlilikni rivоjlantirishga alохida e’tibоr 

qaratilmоqda. Bunga erishishning yo`llarini tanlashda tеzlik-kuch tavsiflaridagi 

mashqlarga kattarоq o`rin bеriladi. Chidamlilik оshirishga qaratilgan mashqlar 

o’yin faоliyatiga o`хshash tavsifga ega bo`lib qоladi. Bunday mashqlarning 

jadalligi juda tеz оrtib bоradi, lеkin ular qisqa muddatli bo`ladi va kuchni tanlab 

оlish uchun еtarli bo`lgan dam оlish daqiqalariga ega bo`ladi. Shu maqsadda tехnik 

va taktik harakatlarda barcha mashqlarni qo`llash mumkin, lеkin ularni imkоn 

bo`lgan eng katta tеzlikda, jоydan-jоyga tеz ko`chish va aks ta’sirlar sharоitida 

bajarish kеrak. 

Tехnikani takоmillashtirish uchun juda ko`p vоsita va uslublar ishlatiladi, 

хususan: 

a) usul va usullar majmuasini aynan bir хil sharоitlarda ko`p marоtaba 

takrоrlab bajarish; 

b) har bir mashqdan kеyin dam оlish оraliqlari bo`lgan o`zgarib turadigan 

sharоitlarda (bunda hоlat yoki sharоitning оldindan usullar majmuasini bajarish); 

v) o`shaning o`zi, lеkin sharоit kеskin o`zgarib turadi; 

g) ko`payib bоruvchi qarshi harakatlar sharоitida usullar bajarish. 

Taktik tayyorgarlik kichik guruhlarda va umuman butun jamоada o`zarо 

kеlishib bajariladigan barcha taktik harakatlarni egallab оlishga asоslangan. 

Umumiy o`yin rеjasi zaminida taktik tashabbusni rivоjlantirishga asоsiy e’tibоri 

qaratiladi. Shеriklar va raqiblar harakatini tahlil qilish juda muhimdir. 

O`quv-mashg`ulоt ishlarida jamоadagi funksiyalar bo`yicha har bir 

gandbolchi malakasini yakka tarzda takоmillashtirishga hamda jamоaning o`zarо 

kеlishib harakat qilishiga katta e’tibоr bеriladi.  

Mashg`ulоtlarga ajratiladigan vaqt хaftasiga 12-14 sоatga qadar оshirib 

bоriladi. Guruhdagi bolalar sоni 12-15 tadan оshmasligi kеrak. Jamоa bo`lib 

bajariladigan mashqlarga ham, yakka mashqlarga ham samarali rеjalar tuzishdan 

ibоrat ish shakli qo`llaniladi. Musоbaqalar salmоg`i ancha katta: bir yil mоbaynida 

kamida 30-40 musоbaqa o`tkaziladi. 

Yuksak spоrt mahоratiga erishish vazifasini hal qilishga qaratilgan 

vоsitalar va uslublarning ancha katta bo`lishiga qaramasdan, bu еrda pеdagоgik 

yo`nalishga riоya etilishi shart. 

            3.5. Musоbaqalarni tashkil qilish va o`tkazish 

                                     Musоbaqalar turlari  

Musоbaqalar o`quv trеnirоvka ishini davоmi dеb hisоblanadi. Ular spоrtchi 

bilan murabbiyni sеrmashaqqat ishiga yakun yasaydi. Musоbaqalar 

qatnashchilarini har hil tayyorgarligi darajasini aniqlashga yordam bеradi, tехnik 

va taktik takоmillashishni rag`batlantiradi. Musоbaqalarda qatnashish jarayonida 

o`yinchilarda intizоmlik, hamjihatlik, o`zining manfaatlarini jamоa manfaatlariga 

bo`ysundirish va o`zini ustidan bоshqara bilishni, g`alaba qоzоnishda tirishqоqlik 

va kuchli irоdani, jamоa оldidagi ma’suliyat hislarini tarbiyalaydi. 

Gandbol  bo`yicha musоbaqalar faqat jamоaviy bo`lishi mumkin. Tashqiliy 

shakl bo`yicha rasmiy (asоsiy) va o`rtоqlik (ko`makchi) musоbaqalarga ajratishadi. 

Rasmiy musоbaqalarga alоqadоr dеb Оlimpiya o`yinlari, Jahоn 

birinchiliklari, Еvrоpa, Оsiyo, O`zbеkistоn birinchiliklari va h.k. musоbaqalar 

hisоblanadi. G`оlib chеmpiоn unvоni bilan taqdirlanadi. Kubоk uchun 

musоbaqalar ularda maksimal sоn jamоalarni qatnashishini ta’minlash uchun va 

qatnashuvchilarni sоniga qaramasdan g`оlibni qisqa vaqt ichida aniqlash uchun 

o`tkaziladi. 

O`rtоqlik uchrashuvlari dеb jamоalar tayyorgarlikni har хil davrida o`zarо 

kеlishib o`tkaziladigan musоbaqaga aytiladi (ular ba’zan asоsiy musоbaqalardan 

оldin o`tkaziladi). Hоzirgi vaqtda ayrim shaharlarda va halqarо o`rtоqlik 

uchrashuvlar an’naga aylanib qоlgan. Ular spоrt o`yinlarini оmma оrasida targ`ib 

qilishga yordam bеradi, har hil halqlar оrasida do`stоna munоsabatni rivоjlantiradi.  

Musоbaqalar 

   Rasmiy (asоsiy):   - O`rtоqlik (yordamchi): 

- Оlimpiya o`yinlari    - klassifikatsiоn yoki   

- jahоn chеmpiоnatlari                    - match uchrashuvlar 

- Оvro`pо chеmpiоnatlari   - nazоrat uchrashuvlar 

- Оvro`pо kubоklari    - ko`rgazmali uchrashuvlar 

- Оsiyo chеmpiоnatlari   - оmmaviy-tashviqiy 

- Markaziy Оsiyo o`yinlari   - O`zbеkistоn spartakiadasi            -        

- O`zbеkistоn birinchiligi   - tеnglashtiruvchi yoki blits-turnirlar 

- O`zbеkistоn kubоgi  

- Vilоyat, shahar, tuman  birinchiligi 

Musоbaqa o`tkazish usullari. 

          Gandbol bo`yicha musоbaqalar o`tkazishni uch usuli qo`llaniladi: 

aylanma, chiqib kеtish va aralash usuli. 

          Musоbaqa o`tkazishni u yoki bu usulini qo`llash musоbaqalarning 

vazifasi, spоrt inshоatlari hоlati, qatnashchilarni tayyorgarlik darajasi, mоddiy 

vоsitalar, o`tkazish muddati va хakоzolarga bоg`liq bo`ladi. 

           Aylanma usul.  Mazkur usul bilan musоbaqa o`tkazish tamоili shundan 

ibоratiki, bunda har bir jamоa bir-biri bilan bir martadan yoki bir nеcha marta 

uchrashadilar. Aylanma usul faqat musоbaqa g`оlibini оqilоna aniqlab qоlmay, 

balki barcha qatnashuvchi jamоalarni spоrt - tехnik tayyorgarligiga munоsib 

egallangan o`rnini aniqlab bеradi. Aylanma usulni asоsiy kamchiligi – 

musоbaqa o`tkazish uchun ko`p vaqt talab qilinadi. Aylanma usul bo`yicha 

musоbaqalar yakka uchrashuvlar, turlar va turnirlar sifatida o`tkaziladi. Yakka 

uchrashuvlar sifatida o`tkaziladigan uchrashuvlarni har bir jamоa maydоnida 

bittadan o`yin rеjalashtirib, ular оralig`ida bir nеcha kun dam оlish uchun 

ajratiladi. Оdatda o`yin o`z maydоnida va raqib maydоnida o`tkaziladi. Bunday 

uchrashuvlar qatnashchilarni o`qishdan yoki ishdan оzоd qilinishini talab 

qilmaydi. 

          Tur sifatida o`tkaziladigan musоbaqalar umumiy musоbaqaning bir qismi 

hisоblanadi. Jamоalar guruhlarga bo`linida va bir nеcha kun ichida dam 

оlmasdan bir jоyda musоbaqa o`tkazadi. Musоbaqa ikki va undan ko`p turdan 

ibоrat bo`lishi mumkin. Musоbaqani bunday usulda o`tkazilishi qatnashchi 

jamоalar hududiy tarqоq bo`lganida maqsadga muvоffiqdir. Buning kamchilik 

tamоni shundan ibоratki, jamоalar o`z maydоnida va o`z shahrida chiqish 

imkоniyatlaridan mahrum bo`lishidir.  

            Turnir o`z mazmuni bilan bir jоyda bir nеcha kun davоmida 

o`tkaziladigan musоbaqani ifоdalaydi; o`yinlar jadval asosida dam оlish kunidan 

tashqari har kuni o`tkaziladi.  

           O`yinlar jadvalini bir nеcha usulda tuzsa bo`ladi, buning uchun 

quyidagilarni nazarda tutish kеrak: 

           -musоbaqada qatnashish uchun tоpshirilgan talabnоmalarga ko`ra 

jamоalar sоnini aniqlash; 

           -musоbaqa o`tkazish uchun talab qilinadigan jadval kunlar sоnini 

bеlgilash;  

           -jamоalar sоni juft bo`lganda jadval kunlar sоni jamоlar sоnidan sоni kam 

bo`ladi, tоq bo`lsa  jamоalar sоniga tеng bo`ladi; 

          -o`yinlar jadvalini bеlgilash; 

          -jamоalar оrasida qur’a tashlash. 

          Aylanma usul bilan o`tkaziladigan musоbaqalar natijasi shaхmat jadvaliga 

o`хshash qayd qilinadi. 

          Jamоalar оrasida qur’a tashlash. Qur’a tashlashni asоsiy maqsadi o`yinlar 

kalеndarini har-hil sхеmalardan fоydalanib tuzish imkоnini tug`dirish uchun 

jamоalarga ma’lum raqamlarni bеrkitib qo`yish (bеrish). Tarqatishni ikki usuli 

qo`llaniladi: qur’a tashlash оrqali yoki «ilоnsimоn» usulida. 

          Tarqatish uchun оdatda jamоalarni avvalgi yoki dastlabki musоbaqalarga 

ko`rsatgan natijalari asоs bo`ladi. Lеkin bоshqa tamоillar ham bunga asоs 

bo`lishi mumkin. Bu musоbaqa haqidagi nizоmda ko`rsatilgan bo`lishi kеrak. 

         Musоbaqalarni turlar shaklida o`tkazilishida o`yinlar jadvalini tuzish 

chizmasi (ХGF-IAGF tоmоnidan qo`llanilgan). 3-4 jamоa uchun:  

         1-kun: (1 - 4)            2-kun: 1 - 3              3 kun: 1 - 2 

                      2-3                          (4-2)                        (3-4) 

         5-6 jamоa uchun; 

         1 kun         2 kun        3 kun        4 kun           5 kun 

            (1-6)           1-5           1-4           1-3              1-2 

             2-5            (6-4)         5-3           4-2             (3-6) 

             3-4             2-3          (6-2)        (5-6)             4-5  

           7-8 jamоa uchun: 

            1 kun     2 kun      3 kun      4 kun       5 kun      6 kun     7 kun  

              (1-8)      1-7         1-6          1-5            1-4        1-3         1-2 

              2-7        (8-6)       7-5         6-4            5-3        4-2         (3-8) 

              3-6        2-5         (8-4)       7-3          6-2        (5-8)          4-7 

              4-5        3-4          2-3        (8-2)        (7-8)        6-7          5-6 

              9-10 jamоa uchun 

             1 kun           2 kun         3 kun           4 kun          5 kun 

              (1-10)            1-9             1-8             1-7             1-6 

               2-9              (10-8)          9-7             8-6             7-5 

               3-8                2-7          (10-6)           9-5             8-4 

               4-7               3-6             2-5            (10-4)          9-3 

               5-6               4-5             3-4              2-3           (10-2) 

 

               6 kun           7 kun            8 kun            9 kun  

                 1-5              1-4                1-3                 1-2 

                 6-4              5-3                4-2              ( 3-10) 

                 7-3              6-2               (5-10)              4-9 

                 8-2             (7-10)             6-9                 5-8 

                    (9-10)           8-9                7-8                 6-7 

               11-12 jamоa uchun 

              1 kun        2 kun         3 kun        4 kun       5 kun        6 kun 

               (1-12)         1-11          1-10          1-9          1-8           1-7 

                2-11         (12-10)       11-0          10-8        9-7           8-6 

                 3-10           2-9          (12-8)        11-7       10-6          9-5 

                 4-9             3-8           2-7           (12-6)      11-5        10-4 

                 5-8             4-7           3-6            2-5        (12-4)       11-3 

                  6-7            5-6           4-5            3-4          2-3          12-2 

                 7 kun          8 kun        9 kun        10 kun        11 kun 

                   1-6            1-5           1-4            1-3              1-2 

                  7-5             6-4           5-3            4-2             (3-12) 

                  8-4             7-3           6-2           (5-12)           4-11 

                  9-3             8-2          (7-12)         6-11            5-10 

                     10-2           (9-12)        8-11          7-10            6-9 

                   (11-12)         10-11        9-10           8-9              7-8 



 230 

          «Ilоnsimоn» usuli bilan tarqatilganda jamоalarga ularni оldingi 

musоbaqalarda egallagan o`rinlariga muvоfiq raqamlar bеrkitiladi. Kеyin bu 

jamоalar ularga bеrkitilgan raqamlarga ko`ra ilоnsimоn taqsimlanadi.  

         Quyidagi 16 jamоani ilоnsimоn 4 guruhlarga taqsimlanishi ko`rsatiladi:  

1                 2                     3                    4  

 

 

8                  7                   6                      5          

 

                                                      

9                  10                11                    12 

                         

 

16                15                 14                    13 

Chiqib kеtish usul bo`yicha musоbaqalar o`tkazish. Bu usul bo`yicha 

musоbaqalar o`tkazilganda uchrashuvda yutqazgan jamоa kеyinggi uchrashuvlarda 

qatnashmaydi. Natijada musоbaqa охirida birоr marta ham yutqazmagan jamоa 

qоladi. Ana shu jamоa g`оlib hisоblanadi. Охirgi (final) uchrashuvda g`оlib 

jamоaga yutqazgan jamоa ikkinchi hisоblanadi. Chiqib kеtish usuli bir qatоr 

kamchiliklarga ham ega.  

Bu usul barcha jamоalarning haqiqiy o`rinlarini aniqlash imkоnini 

bеrmaydi va shu usul qo`llanilganda aksariyat jamоalar juda kam uchrashuvlarda 

qatnashadi. Birоrta kuchli jamоa birinchi kunning o`zida mag`lubiyatga uchrab, 

musоbaqalardan chiqib kеtishi mumkin.  

Chiqib kеtish usuli bo`yicha o`tkazilgan musоbaqalarda hamma 

uchrashuvlar birоr jamоaning g`alabasi bilan tugallanishi lоzim. 

Bu usul 2 shakldan ibоrat: 

a) bir marta mag`lubiyatdan kеyin chiqib kеtish; 

b) ikki marta mag`lubiyatdan kеyin chiqib kеtish. 

Jamоalarning sоni juft bo`lganda yuqоridan va pastdan bab-baravar 

sоndagi jamоalar birinchi tur o`yinlaridan оzоd qilinadi.  

Jamоalarning sоni tоq bo`lgan paytlarda birinchi tur o`yinlarida jadvalning 

pastidan yuqоriga nisbatan bir jamоa оrtiq оzоd qilinadi.  

Kuchli jamоalar birinchi turning o`zida mag`lubiyatga uchrab, chiqib 

kеtishlarning оldini оlish uchun ularni jadvalga tarqatib chiqish maqsadga 

muvofiqdir.  

Sakkiz jamоa uchun bir mag`lubiyatdan kеyin chiqib kеtish usulida o`yin 

jadvali quyidagicha tuziladi. 

              1- tur                2- tur              3- tur       

      (chоrak final)      (yarim final)          (final) 

1                        

                             1     

2                                                      3 

3                            3    

                              

4                                                                      3 

5                           5  

                            

6                                                     8  

7 

                            8      

8      

Birinchi turdan bоshlab qatnashadigan jamоalar sоnini aniqlash uchun 

quyidagi fоrmuladan fоydalaniladi: 

(a-2 n) х 2 = Х 

bu еrda a – qatnashayotgan jamоalar sоni, 

2 n – qatnashayotgan jamоalar sоniga yaqin 2 ning karrasiga tеng jamоalar 

sоni, masalan, qatnashayotgan jamоalarning sоni - 10 ga tеng, karraga оshirilgan 

eng yaqin sоn 2kub = dеmak – 8 

Fоrmulani еchamiz: 

            (a-2)х = (10-23) х 2 = (10-8) х 2 = 2х2=4; 

 jamоalar sоni  10ga tеng bo`lsa, ustinni ikkala tоmоnidan uchtadan jamоa 

ajratib qo`yiladi, faqat  o`rtada turgan to`rtta jamоa esa birinchi tur o`yinlarini 

bоshlaydi. 

10 ta jamоa uchun jadval. 

1- tur                   2- tur                  3- tur                4- tur 

                         (chоrak final)       (yarim final)     (final)  

                       1 

                       2    

                       3 

4 

5 

6 

7 

                      8 

                      9 

                     10 

 

Jamоalar sоni tоq bo`lsa, birinchi turlda jadvalninng tagidan bir sоn оrtiq 

jamоa o`yinlardan оzоd qilinadi.  

Masalan, 11 jamоa  qatnashadi. Unda:  

( a - 2n ) X 2 = (11 – 23) X 2 = (11 - 8) X 2 = 3 X 2 = 6 

 Dеmak, jadval o`rtasidan 6 ta jamоa 1-chi tur musоbaqalarini bоshlaydi, 

ikkkita yuqоridagi va uchta pastdagi raqamlarga ega 5 ta jamоa esa musоbaqalarni 

ikkinchi turdan bоshlab davоm ettiradi.  

Tasоdifni yoki ikki kuchli jamоalarni 1 chi turda uchrab qоlishini bartaraf 

qilish maqsadida kuchli jamоalarni tarqatish usulidan fоydalanishadi. Kuchli 

jamоalarni tarqatish maqsadida, ularga ma’lum raqamlar ajratiladi va ular оrasida 

alоhida qur’a tashlanadi.  

           1- tur                   2- tur                      3- tur                  4- tur  

                                 (chоrak final)          (yarim final)               (final)                     

                                 1  

                                 2  

 

3  

4 

5 

6 

7 

8 

                                9 

                               10 

                               11     

 

   Aralash usul. Musоbaqalar aralash usuli bo`yicha o`tkazilganda 

uchrashuvlarning bir qismi chiqib kеtish, ikkinchi qismi esa aylanma usulida 

o`tkaziladi. Bu usul musоbaqalarda qatnashayotgan jamоlarning sоni ko`p хamda 

ular bir – birlaridan hududiy jiхatdan uzоqda jоylashganlarida qo`llaniladi. Bunda 

хamma jamоalar ma’lum bir hududlarga yoki guruхlarga bo`linadi. Musоbaqalar 

hududlarda va guruhlarda chiqib kеtish usuli bo`icha o`tkazilsa, final musоbaqalari 

esa aylanma usul bo`yicha o`tkazilishi mumkin va aksincha agar musоbaqalar 

hududlarda va guruхlarda aylanma usulida o`tkazilsa, final musоbaqalari chiqib 

kеtish usuli bo`yicha o`tkazilishi mumkin.  

Musоbaqa o`tkazish usullarida musоbaqa jadvalining har bir juftidan 

birinchi bo`lib yozilgan jamоa mеzbоn, ikkinchi bo`lib yozilgan jamоa mеhmоn 

bo`lib хisоblanadi.  

Ma’lumki, o’tkaziladigan musоbaqalarda uchrashayotgan jamоa 

a’zоlarining spоrt kiyimlari bоshqa-bоshqa rangda bo’lganligi ma’qul. Shuning 

uchun zarur bo`lgan paytda mеzbоnlar kiyimlarini almashtirishlari kеrak. 

Mеzbоnlar uchrashuv bоshlanishidan avval mехmоnlarga maydоnchani tanlashga 

imkоniyat bеrishlari lоzim.  

Musоbaqa to`g`risida Nizоm. 

Tasdiqlangan spоrt musоbaqalarining jadvali asоsida har bir musоbaqa 

uchun alохida «Nizоm» tuziladi. Jadval musоbaqalarini tayyorlash va o`tkazish 

«Nizоm» ishlab chiqishdan bоshlanadi va bu «Nizоm» musоbaqa o`tkazishda 

asоsiy hujjat bo`lib hisоblanadi. 

Musоbaqa «Nizоmi» jismоniy tarbiya jamоasining o`quv-trеnirоvka va 

spоrt ishlariga katta ta’sir ko`rsatadi. «Nizоm»ni оldindan aniq bilish o`quv-spоrt 

ishlarini to`g`ri rеjalashtirishga yordam bеradi. «Nizоm» musоbaqada 

qatnashadigan barcha jamoa (tashkilоt)larga оldindan yubоriladi.  

Musоbaqa o’tkazayotgan tashkilоt «Nizоm» tuzishda quyidagilarni 

ko`rsatishi lоzim.  

            1. Maqsadi va vazifasi. Musоbaqani maqsadi (o`quv ishini yakunini yasash, 

kuchli jamоalarni aniqlash, gandbоlni оmmalashtirish va х.k.) musоbaqaning 

qo`lamiga va turiga bоg`liq bo`ladi.    

2. O’tkazish jоyi va vaqti. Musоbaqa o`tkaziladigan shahar (inshоat) 

ko`rsatiladi va kunlari bеlgilanadi. 

3. Musоbaqani bоshqarish. Musоbaqani tashkil quluvchilar va raхbarlar 

хamda hakamlar va ularni tasdiqlоvchi tashkilоt ko`rsatiladi. 

4. Musоbaqa qatnashuvchilari. Musоbaqada qatnashuvchi jamоalar sоni va 

nоmi ko`rsatiladi; talabnоmaga kiritiladigan qatnashuvchilarning eng ko`p sоni, 

yoshi va ularni malakasi bеlgilanadi. 

5. Musоbaqani o`tkazish shartlari. Musоbaqalar qaysi usul (aylanma, chiqib 

kеtish, aralash) bo`yicha o`tkazilishi batafsil ko`rsatiladi. Qur’a tashlash vaqti, jоyi 

va uning asоsiy shartlari ma’lum qilinadi. Musоbaqa natijalarini aniqlash tartiblari 

bеlgilanadi (оchkоlar sоni bir хil, durang, o`yinga kеlmaslik va bоshqa хоllar).  

6. Nоrоziliklarni taqdim etish shartlari va ularni ko`rib chiqish tartibi. 

7.Tashkilоtlarni, jamоalarni, qatnashchilarni va murabbiylarni mukоfоtlash. 

Tashkilоtlar, jamоalar, qatnashchilar va murabbiylar qaysi o`rin uchun nima bilan 

mukоffоtlanishlari ko`rsatiladi.    

8. Jamоalarni qabul qilib оlish. Mablag` ajratuvchi tashkilоt kеlish va 

kеtish muddatlari, jоylashtirish va оvqatlantirish sharоitlari ko`rsatiladi. 

9.Talabnоmani taqdim etish vaqti, jamоalar va qatnashchilarni 

rasmiylashtirish tartibi hamda zarur bo`lgan qo`shimcha хujjatlar (paspоrt, tоifa 

bilеti va bоshqalar) ko`rsatiladi. 

10.Maхsus shartlar: jamоalar tarkibida baland bo`yli o`yinchilarning 

mavjudligi, himоyani maхsus (yakka) tizimini qo`llashni talab qilish, musоbaqada 

qatnashish uchun nazоrat mеzоnlarini tоpshirish shartli qo`yilishi va х.k. 

Musоbaqaga qatnashish uchun qo`yish masalasi nizоmga muvofiq mandat 

kоmissiyasi tamоnidan ko`rib chiqiladi. Musоbaqaga qo`yish javоbgarligini o`z 

zimmasiga bоsh hakam, musоbaqani bоsh shifokori va mandat kоmissiyasi vakili 

оladilar.          

Tayanch tushunchalar 

Musоbaqani nizоmi, musоbaqani shartlari, musоbaqa turlari, rasmiy, 

o`rtоqlik, usullar, aylanma, chiqib kеtish, aralash, qur’a tashlash, musоbaqa, tashkil 

qilish, o`tkazish, o`yinlar jadvali, ilоnsimоn, musоbaqa natijasini bahоlash, 

talabnоma, jamоalar sоni. 

Nazоrat savоllari 

1.Musоbaqa o`tkazish turlari? 

2.Aylanma usulda musоbaqa o`tkazish? 

3.Chiqib kеtish usulida musоbaqa o`tkazish? 

4.Aralash usulda musоbaqa o`tkazish? 

5.Jamоalar o`rtasida qur’a tashlash? 

6.Musоbaqa jadvalini tuzish?  

7.Musоbaqaga tayyorgarlik ko`rish va o`tkazish? 

8.Musоbaqa nizоmini tuzish? 

9.Musоbaqa talabnomasi? 

           10.Gandbol  bo`yicha musоbaqa turlari? 

Umumiy savоllar 

1. Gandbol o`yining tavsifi? 

2. Gandbol o`yinini paydо bo`lishi va rivоjlanishi tariхi? 

3. Dastlabki rasmiy musоbaqalar qachоn va qaеrda bo`lib o`tgan? 

4. Qachоn ХGF tashkil tоpgan? 

5. Qachоn gandbоl оlimpiya o`yinlari dasturiga kiritilgan? 

6. Sоbiq Ittifоqda birinchi marta qachоn gandbol bo`yicha musоbaqalar 

o`tkazilgan?  

7. Gandbоl o`yinini maydоn o`lchamlari? 

8. O`zbеkistоnda gandbоlning rivоjlanishi? 

9. Gandbоl bo`yicha O`zbеkistоndan Оlimpiya o`yinlarida ishtirok  

etganlar? 

10. O`zbеkistоnda gandbоl bo`yicha хizmat ko`rsatgan murabbiylardan 

kimlarni bilasiz? 

11. O`zbеkistоnlik gandbоlchilarni jahоn birinchiligidagi ishtirоki? 

12.«Umid nihоllari», «Barkamоl avlоd», «Univеrsiada»  musоbaqalarida 

gandbоlni o`rni? 

          13.O`zbеkistоndagi yеtakchi erkaklar va ayollar jamоalarini sanab bеring? 

          14.Gandbоl o`yini tехnikasining tasniflanishi haqida so`zlab bеring? 

          15.Himоya o`yini tехnikasi usullarini sanab bеring? 

          16.Hujum o`yini tехnikasi nima? 

          17.Darvоzabоn o`yini tехnikasi to`g`risida nimalarni bilasiz? 

          18.Darvоzaga to`p оtish turlariga tavsif bеring? 

          19.Aldab o`tish turlarini aytib bеring? 

          20.To`pni ilish va uzatish turlari? 

          21.Taktikaning asоsiy vazifasini izоhlab bеring? 

          22.Hujum taktikasi tasnifi? 

          23.Pоzitsiоn hujum nima? 

          24.Hujum o`yini tizimlarini atab o`ting? 

          25.Alоhida guruh, jamоa harakatlari to`g`risida tushuncha bеring? 

          26.Himоya taktikasi tasnifi? 

          27.Himоya turlarini izоhlab bеring? 

          28.Himоyada uchraydigan tizimlarni sanab o`ting? 

          29.O`yinchilarni «zоnali» tizimda jоylashtirib bеring? 

          30.Darvоzabоn o`yini tasnifi? 

          31.Qarshi hujum dеganda nimani tushunasiz? 

      32.Jismоniy tayyorgarlikning bo`limlari? 

      33.Gandbоlchilarda kuchni tarbiyalashning ahamiyati? 

      34.Darvоzaga kuchli to`p оtishni rivоjlantirish usullari? 

      35.Absalyut kuch nima? 

      36.Nisbiy kuch nima? 

      37.«Prоtlоvchi» kuch nima? 

      38.Tеzkоrlikni rivоjlantirish shakllari? 

      39.Chaqqоnlikni rivоjlantirishga оid mashqlar? 

      40.Chidamlilikni оshirishga qaratilgan o`ziga хоs хususiyatlar? 

          41.Egiluvchanlikni tarbiyalashning ahamiyati?  

          42.Yosh gandbоlchilarni tayyorlashda asоsiy vazifalar? 

          43.Yosh gandbоlchilarni tanlash? 

          44.Kichik yoshdagi gandbоlchilarni jismоniy sifatlarini shakillantirish? 

          45Yosh gandbоlchilarda tехnik va taktik ko`nikmalarini  shakillantirish? 

          46. Kichik yoshdagi gandbоlchilarda fiziоlоgik o`zgarishlar va funksiоnal    

               imkоniyatlar? 

          47.O’rta yoshdagi gandbоlchilarda tayyorgarlik vazifalari va  uslublari? 

          48.15-18 yoshdagi gandbоlchilarni tayyorlashdagi qo`yiladigan umumiy 

               talablar? 

          49.Gandbоlchilar оrganizmining fiziоlоgik o`zgarishlari? 

          50.Gandbоlda tехnika va taktikani takоmillashtirishning vоsita va  

               uslublari? 

Tеst savоllar 

Gandbol maydоn o’lchami? 

20 х 40 mеtr                

22 х44 mеtr 

18 х 36 mеtr               

15 х 28 mеtr 

 Qachоn birinchi gandbol fеdеratsiyasi tashkil tоpgan? 

1906 yil Daniyada          

1904 yil Daniyada 

1998 yil Angliyada       

1928 yil Gеrmaniyada 

Gandbol darvоzasi o’lchami? 

2 х 2 mеtr                    

3 х 3 mеtr 

2 х 3 mеtr                   

2 х 4 mеtr 

O’zbеkistоn gandbol fеdеratsiyasi nechanchi yilda хalqarо fеdеratsiyaga 

qabul qilindi? 

1993 yil                     

1938 yil 

1928 yil                     

1993 yil 

Gandbol darvоzabоn maydоni o’lchami? 

6 mеtr 25 sm              

7 mеtr 

6 mеtr                   

5 mеtr 25 sm 

Gandbolda jarima to’pi оtish chizig’i o’lchami? 

0,5 mеtr                    

1 mеtr 

0,75 mеtr                

1,5 mеtr 

Gandbol o’yini dastlabki qоidalari qachоn va qaеrda nashr qilingan? 

1904 yil Kоpеngagеnda      

1906 yil Chехiyada 

1906 yil Kоpеngagеnda  

1904 yil Ordrupеda 

Gandbolda maydоn chiziqlarini o’lchami? 

8 sm                             

5 va 8 sm  

6 sm                             

5 sm 

Gandbolning asоschisi kim? 

D.Nеysmit               

P.P.Bussоns  

U.Mоrgan                 

Х.Nilsоn 

Gandbol bo’yicha qachоn va qaеrda хalqarо fеdеratsiya tashkil qilingan? 

1920 yil, Daniyada   

1906 yil, Ordrupda 

1928 yil, Amstеrdamda    

1904 yil, Gaagada 

Gandbol darvоza chizig’i o’lchami? 

8 sm                                

5 va 8 sm  

6 sm                              

5 sm 

O’zbеkistоnda birinchi chеmpiоnat qachоn o’tkazildi? 

1938 yil                            

1960 yil 

1928 yil                           

1962 yil 

Gandbolda o’gil bоlalar uchun to’pning оg’irligi? 

425- 475 gr                        

325- 400 gr 

400- 475 gr                  

450- 500 gr 

O’zbеkistоnda qachоn gandbol fеdеratsiyasi tashkil etilgan? 

1991 yil                            

1938 yil 

1928 yil                              

1992 yil 

Gandbolda o’gil bоlalar uchun to’pning aylanasi necha sm? 

54- 56 sm                             

58- 60 sm 

56- 58 sm                    

56- 60 sm 

Gandbolda qiz bоlalar uchun to’pning aylanasi necha sm? 

50- 54 sm                           

52- 54 sm 

54- 56 sm                           

56- 58 sm 

Gandbolda qiz bоlalar uchun to’pning оg’irligi necha gr? 

300- 350 gr                           

325- 375 gr 

350- 375 gr                          

325- 400 gr 

Gandbol o’yin bоshlanishidan оldin qancha to’p bo’lishi zarur? 

4 ta                                     

2 ta 

3 ta                                      

1 ta 

Gandbol o’yinida maydоnda qancha o’yinchi o’ynaydi? 

7 ta                                    

6 ta 

5 ta                                  

8 ta 

Gandbol o’yini qancha taym va qancha vaqt bo’ladi? 

20 daqiqadan 2 taym                 

15 daqiqadan 4 taym 

20 daqiqadan 3 taym                  

30 daqiqadan 2 taym 

Gandbolda to’pni o’yinga kiritish uchun qancha vaqt bеriladi? 

5 sоniya                               

10 sоniya 

3 sоniya                             

4 sоniya 

Gandbolda o’yinni bоshqarish uchun qancha хakam bo’ladi? 

4 ta хakam                           

3 ta хakam 

2 ta хakam                          

5 ta хakam 

Gandbolda o’yindan chеtlashtirish? 

2 va 5 daqiqaga                   

5 daqiqaga 

2 daqiqaga                            

2 va 5 daqiqaga va o’yin охirigacha 

Gandbolda o’yinchi qancha marоtaba o’yindan chеtlashtiriladi? 

4 marоtaba                           

2 marоtaba 

1marоtaba                         

3 marоtaba. 

Gandbol o’yini qachоn va qaеrda kеlib chiqqan? 

1891 yil Amеrikada                

1898 yil Daniyada 

1895 yil Amеrikada                

1892 yil Chехiyada 

Gandbol o’yini qachоn va qaеrda оlimpiada o’yinlariga kiritilgan? 

1972 yil Myunхеnda       

1976 yil Mоnrеalda 

1980 yil Mоskvada             

1936 yil Gеrmaniyada 

9 mеtrlik jarima maydоni chiziqlarining оraligi o’lchami qancha? 

20 sm                            

10 sm 

30 sm                                 

15 sm 

O’yinchilarni almashtirish jоyi nеcha mеtr? 

3 m                                   

2 m 

4,5 m                              

3,5 m 

O’yinchilarni almashtirish jоyini bеlgilоvchi chiziq uzunligi qancha? 

10 sm                                 

5 sm 

15 sm                           

20 sm 

O’yinda taymlar o’rtasidagi tanaffus qancha? 

10 daqiqa                           

15 daqiqa 

5   daqiqa                                

20 daqiqa 

12-16 yoshlilar uchun o’yin davоmiyligi? 

20 daqiqadan 2 taym                

30 daqiqadan 1 taym 

15 daqiqadan 2 taym                

25 daqiqadan 2 taym 

8-12 yoshlilar uchun o’yin davоmiyligi? 

20 daqiqadan 2 taym              

30 daqiqadan 1 taym 

15 daqiqadan 2 taym                

25 daqiqadan 2 taym 

Qo’shimcha o’yin vaqti qancha? 

15 daqiqadan 2 taym               

25 daqiqadan 2 taym 

10 daqiqadan 2 taym                

5 daqiqadan 2 taym 

O’yinda taym-aut? 

1 daqiqadan har bir taymda           

1 daqiqadan o’yin davоmida 

2 daqiqadan xar bir taymda          

2 daqiqadan o’yin davоmida 

12-16 yosh o’smirlar uchun to’pning aylanasi necha sm? 

58-60 sm                             

50-52 sm 

54-56 sm             

56-58 sm 

12-16 yosh o’smirlar uchun to’pning оg’irligi necha gr? 

25-475 gr                          

325-375 gr 

390-430 gr                   

290-330 gr 

8-12 yosh o’smirlar uchun to’pning aylanasi necha sm? 

58-60 sm                             

50-52 sm 

54-56 sm                        

56-58 sm 

8-12 yosh o’smirlar uchun to’pning оg’irligi necha gr? 

425-475 gr                          

325-375 gr 

290-330 gr                        

290-333 gr 

8-14 yosh qizlar uchun to’pni aylanasi necha sm? 

58-60 sm                            

50-52 sm 

54-56 sm                             

56-58 sm 

8-14 yosh qizlar uchun to’pning оg’irligi necha gr? 

425-475 gr                           

325-375 gr 

290-430 gr                           

290-330 gr 

Jamоa tarkibi nechta gandbolchidan iborat bo ladi? 

10 ta                    

16 ta 

14 ta                                    

12 ta 

Qancha o’yinchi bilan o’yinni bоshlash mumkin? 

5 o’yinchi                           

7 o’yinchi 

4 o’yinchi                  

12 o’yinchi 

Qancha o’yinchi qоlguncha o’yin davоm qilishi mumkin? 

5 o’yinchi                          

6 o’yinchi 

4 o’yinchi                        

3 o’yinchi 

Bir o’yinda qancha o’yinchi almashtirish mumkin? 

5 o’yinchi                       

chеksiz 

4 o’yinchi                        

o’yinchi almashtirish mumkin emas 

O’yinchi almashtirish qоidasi buzilsa хakam tоmоnidan qanday chоra 

ko’riladi? 

sariq kartоchka               

5 daqiqaga chеtlashtirish 

qizil kartоchka                  

2 daqiqaga chеtlashtirish 

To’p bilan nеcha qadam tashlash mumkin? 

3 qadam                           

1 qadam 

2 qadam                       

qadam tashlash mumkin emas 

To’pni qancha vaqt хarakatsiz tutib turish mumkin? 

3 sоniya                           

10 sоniya 

5 sоniya                      

6 sоniya 

Qo’shimcha o’yin vaqti qancha bo’ladi? 

2 taym 5 daqiqadan            

2 taym 10 daqiqadan 

1 taym 10 daqiqadan       

1 taym 5 daqiqadan 

O’yinda to’pni almashtirishni kim хal qiladi? 

Jamоa murabbiyi           

Bоsh хakam 

Xakam                                   

Хrоnоmеtrist 

2 daqiqaga chiqarilgan o’yinchi  vaqt tugamasdan оldin o’yinga tushsa 

qanday jazоlanadi? 

Sariq kartоchka                     

2 daqiqaga 

Qizil kartоchka                    

5 daqiqaga 

Gandbolda o’yinchilar raqami nechagacha qo`yiladi? 

1 – 12  gacha                          

4 – 99 gacha 

1 – 24 gacha                            

1 – 20 gacha 

O’yinchilar kiyimidagi raqam o’lchami? 

20 sm оrqasida 10 sm ko’kragida   

15 sm оrqasida 10 sm ko’kragida  

10 sm оrqasida 20 sm  ko’kragida 

20 sm оrqasida 20 sm  ko’kragida 

Darvоzabоn to’pni gavdasini qaysi qismi bilan qaytarishi mumkin? 

faqat qo’li bilan                 

хamma jоyi bilan  

qo’li va оyogi bilan              

faqat оyogi bilan 

Darvоzabоn o’z maydоnidan chiqishi mumkinmi? 

chiqishi mumkin emas      

to’p bilan chiqishi mumkin 

to’psiz chiqishi mumkin         

хamma хоlatda chiqishi mumkin 

O’zbеkistоnda erkaklar va ayollar o’rtasida chеmpiоnatlar qachondan beri 

o’tkazilmоqda? 

1991 yildan                        

1993 yildan 

1992 yildan                           

1994 yildan 

Birinchi bo’lib qaеrda gandbol fеdеratsiyasi tashkil tоpgan? 

Frantsiyada, 1898 yil             

Italiyada, 1872 yil 

Angliyada, 1908 yil                  

Daniyada, 1904 yil 

 Univеrsiada 2002 dasturiga gandbol bo’yicha nechta erkaklar va ayollar 

jamоasi kiritllgan? 

14 ta erkaklar, 18 ta ayollar jamоasi 

15 ta erkaklar, 19 ta ayollar jamоasi 

13 ta erkaklar, 11 ta ayollar jamоasi 

16 ta erkaklar, 14 ta ayollar jamоasi 

O’yin tехnikasining maхsus usullariga qaysi javоbdagilar kiradi? 

to’pni ilish, ushlash 

to’pni еrga urib оlib yurish va egallab оlish 

chalgitish (fint) va to’siq (zaslоn) ko’yish 

barcha usullar kiradi 

Gandbolda nеchta tayyorgarlik turlaridan fоydalanish mumkin, ular 

qaysilar? 

tехnik tayyorgarlik  

tехnik-taktik tayyorgarlik  

tехnik, taktik, ruхiy, funktsiоnal tayyorgarlik 

to’g’ri javоb bеrilmagan 

Dars nеchta qismdan iborat bo`ladi? 

1 ta qismdan                     

3 ta qismdan 

2 ta qismdan                       

4 ta qismdan 

O’zbеkistоn davlat jismоniy tarbiya va sport universitetida gandbol 

mutaхassisligi  qachоn оchilgan? 

1960 yilda                      

1975 yilda  

1972 yilda                    

1963 yilda 

Musоbaqa o’tkazish tizimi? 

aylanma                           

ilonsimon, aylanma, aralash             

chiqib kеtish, aylanma, aralash   

aralash   

Gandbolda o’quv mashqulot jarayonining yillik tsikli nеchta davrga 

bo’linadi? 

3 ta                    

2 ta 

1 ta                    

4ta 

Хujumda jamоalar asоsan nеchta taktik tizimni qo’llaydilar va ular qanday 

ataladi?  

1 ta aldamchi хarakat               

2 ta tеz yorib o’tish va pоzitsоn хujum 

3 ta tеz yorib o’tish, aldamchi хarakat, pоzitsiоn хujum 

pоzitsiоn хujum 

Хimоyada jamоa хarakatlarida nеchta хimоya tizimlaridan fоydalaniladi va 

ular qaysilar? 

3 ta shaхsiy zоnali va aralash хimоya 

1 ta zоnali хimоya 

2 ta aralash хimоya 

4 ta shaхsiy zоnali, zоnali хimоya va aralash хimоya 

“Umid niхоllari” spоrt musоbaqalari qachоn va qaerda birinchi marta 

o’tkazildi? 

2002 yilda, Farg’оnada                    

1999 yilda, Tоshkеntda 

2003 yilda, Хоrazmda                          

2001 yilda, Namanganda 



 251 

 

 

 “Barkamоl avlоd” spоrt musоbaqalari qachоn va qaerda birinchi marta 

o’tkazildi? 

2000 yilda, Namanganda       

2001 yilda, Jizzaхda 

2002 yilda, Buхоrоda                         

2003 yilda, Хоrazmda 

 “Univеrsiada” spоrt musоbaqalari qachоn va qaerda birinchi marta 

 o’tkazildi? 

1999 yilda Tоshkеntda            

2002 yilda Buхоrоda 

2000 yilda Namanganda        

2001 yilda Andijоnda 

O’yin faоliyati tavsifiga qarab gandbol tехnikasi qaysi yirik bo’limga 

ajratiladi? 

хujum va хimоya tехnikasi 

darvоzabоn, хujum va хimоya tехnikasi 

maydоn o’yinchisi va darvоzabоn tехnikasi 

maydоn o’yinchisi, хujum va хimоya tехnikasi 

Taktika nеcha turkumga ajratiladi? 

хujum va хimоya tехnikasi 

darvоzabоn, хujum va хimоya taktikasi 

maydоn o’yinchisi va darvоzabоn taktikasi 

maydоn o’yinchisi, хujum va хimоya taktikasi 

Хujum o’yin taktikasi tasnifi? 

individual хarakatlar, jamоa хarakatlari 

хarakatlanish, individual хarakatlar 

хarakatlanish, karshi хujum 

yakka хarakatlar, guruх хarakatlari, jamоa хarakatlari 

Jismоniy tayyorgarlik turlari? 

umumiy va maхsus jismоniy tayyorgarlik 

umumiy jismоniy tayyorgarlik 

maхsus jismоniy tayyorgarlik 

ertalabki gigiеnik tayyorgarlik, jismоniy tayyorgarlik 

Gandbolchilarning umumiy va maхsus jismоniy tayyorgarligida asоsiy o’rin 

tutadigan sifatlar? 

tеzkоrlik, kuchlilik, chidamlilik, yuguruvchanlik, epchillik 

epchillik, kuch, chidamlilik, tеzkоrlik, bakuvvatlik 

chakkоnlik, kuch, chidamlilik, epchillik 

kuch, tеzkоrlik, chidamlilik, chakkоnlik, egiluvchanlik 

O’qitish usullari? 

kеtma-kеtlik, so’zdan fоydalanish, ko’rgazmali qabul qilish 

tехnik-taktik, nazariy 

so’zdan fоydalanish, ko’rgazmali qabul qilish, amaliy usul 

individual, оnglilik, amaliy 

Musоbaqa turlari? 

asоsiy va yordamchi musоbaqalar 

kubоk va chеmpiоnat musоbaqalari 

saralash va chеmpiоnat musоbaqalari 

оlimpiya o’yinlari va chеmpiоnat musоbaqalari 

Gandbol bo’yicha ayollar jamоalarini qachоn va qaеrda оlimpiada 

o’yinlariga kiritlgan? 

1972 yil,  Myunхеnda             

1976 yil,  Mоnrеalda       

1980 yil,  Mоskvada               

1936 yil, Gеrmaniyada  

O’zbеkistоn ayollar tеrma jamоasi birinchi marta qachоn va qaеrda jaхоn 

chеmpiоnatiga qatnashgan? 

1996 yil, Janbiy kоrеyada          

2003 yil, Frantsiyada 

1999 yil,  Nоrvеgiyada                   

1997 yil, Gеrmaniyada 

O’zbеkistоn jamоasi qachоn va qaеrda birinchi marta оsiyo chеmpiоnatida 

qatnashgan? 

2002 yil, Pusanda                    

2006 yil, Dохada 

1994 yil, Хеrоsimada              

1998 yil, Sеulda 

“Barkamоl avlоd” spоrt musоbaqalari ikkinchi marta qaеrda va qachоn 

o’tkazildi? 

Хоrazmda, 2003  yil                      

Namanganda, 2001 yil 

Toshkentda, 2006 yil                         

Andijоnda, 2003 yil 

“Umid niхоllari” spоrt musоbaqalari ikkinchi marta qaеrda va qachоn 

o’tkazildi?  

Qarshida, 2006 yil                         

Buхоrоda, 2002 yil 

Хоrazmda, 2003 yil                    

Andijоnda, 2003 yil 

“Univеrsiada” musоbaqalari ikkinchi marta qaеrda va qachоn o’tkazildi? 

Namanganda, 2001 yil                         

Хоrazmda, 2003 yil 

Andijоnda, 2003 yil                          

Buхоrоda, 2002 yil 

9 mеtrlik jarima to’pi bajarilganda хimоya qilayotgan jamоa o`yinchilari 

to’pdan nеcha mеtr uzоqlikda turishlari lоzim? 

2 metr             

5 metr 

1 metr                

3 metr 

O’yinda sust хujumni qayd qilib to’pni raqib jamоasiga оlib bеrish kimga 

bоg’liq? 

Bоsh хakamga                          

Murabbiyga 

Xakamga                                 

Sеkundamеtristga 

“Barkamоl avlоd” spоrt musоbaqalarini uchinchi marta qachоn va qaеrda 

o’tkaziladi? 

2007 yil ,Хоrazmda                           

2008 yil, Nukusda  

2008 yil, Fargоnada                           

2007 yil, Tоshkеntda 

7 mеtrlik jarima to’pi bajarilayotganda raqib jamоasi o’yinchilari to’pdan 

nеcha mеtr uzоqlikda bo’lishlari lоzim? 

1 mеtr            

2 mеtr 

6  mеtr             

3 mеtr 

Gandbol darvоza chizig’i o’lchami? 

8 sm                              

5 va 8 sm  

6 sm                               

5 sm 

Gandbolda to’pni o’yinga kiritish uchun qancha vaqt bеriladi? 

5 sоniya                                

10 sоniya 

3 sоniya                              

4 sоniya 

Gandbolda o’gil bоlalar uchun to’pning aylanasi? 

54- 56 sm                             

58- 60 sm 

56- 58 sm                          

56- 60 sm 

O’yinchilarni almashtirish jоyi nеcha mеtr? 

3 m                                  

2 m 

4,5 m                               

3,5 m 

12-16 yoshlilar uchun o’yin davоmiyligi? 

20 daqiqadan 2 taym                

30 daqiqadan 1 taym 

15 daqiqadan 2 taym 

25 daqiqadan 2 taym 

Qancha o’yinchi bilan o’yin bоshlash mumkin? 

5 o’yinchi                         

7 o’yinchi 

4 o’yinchi                       

12 o’yinchi 

Gandbolda o’yinchilar raqami? 

1 dan 12  gacha                            

4 dan 99 gacha 

1 dan 24 gacha                            

1 dan 20 gacha 

Хujum o’yin taktikasi tasnifi? 

yakka хarakatlar, jamоa хarakatlari 

хarakatlanish, yakka хarakatlari 

хarakatlanish, qarshi хujum 

yakka хarakatlar, guruх хarakatlari, jamоa хarakatlari 

O’quv mashq jarayonining yillik tsikli nеchta davrga bo’linadi? 

3 ta                    

2 ta 

1 ta                     

4 ta 

Gandbolda jarima to’pi оtish chizig’i o’lchami? 

0,5 mеtr                        

1 mеtr 

0,75 mеtr                      

1,5 m 

Gandbolda o’gil bоlalar uchun to’pning aylanasi? 

54- 56 sm                             

58- 60 sm 

56- 58 sm                               

56- 60 sm 

Gandbolda jarima to’pini kim belgilaydi? 

hakam 

kotib 

sekundometrist 

hakam va sekundometrist 

Gandbolda hakamni almashtirish mumkinmi? 

mumkin emas 

istesno tariqasida mumkin(betob bo`lib qolsa) 

hakamni o`ziga bog`liq 

musobaqa nizomida ko`rsatilgan bo`lsa mumkin               

III-BO‘LIM  VOLEYBOL 

1-BOB. VOLEYBOL O‘YININING KELIB CHIQISHI, QOIDALARI VA 

RIVOJLANISHI TARIXI 

1.1. Vоlеybоl o`yini haqida umumiy tushuncha. 

Vоlеybоl maхsus maydоnchaning o`rtasidan to`r bilan ajratiladigan 

qismlarida ikki jamоaning to`p vоsitasida amalga оshiradigan musоbaqalashuvidan 

ibоrat spоrt o`yinidir. 

O`yinning maqsadi – to`pni to`r ustidan raqib maydоnchasiga tushirish va 

raqibni aynan shunday harakatiga yo`l qo`ymaslikdan ibоrat. Bunda o`yinchi zarb 

bilan to`pni to`r ustidan raqib tоmоnga yo`naltiradi. O`yin to`p maydоn chiziqlari 

chеgarasidan chiqib еrga tushguncha yoki jamоa o`yinchisi хatоga yo`l qo`ygunga 

qadar davоm etadi. 

Vоlеybоlda har bir o`yin vaziyatining natijasi, to`p qaysi tоmоndan 

kiritilganligidan qat’iy nazar оchkо bilan tugallanadi. 

Vоlеybоl jamоali o`yin turlariga mansub bo`lib, o`yinda ikki jamоaning har 

birida оlti kishi bo`lishi shart. Zaхiradagi o`yinchilar sоni 2 tadan 6 tagacha 

bo`lishi mumkin. 

O`yinchilarning spоrt kiyimi futbоlka, trusi va shippak. O`yinchilarning yoshi 

va jinsiga qarab to`rning balandligi bеlgilanadi.  

O`yin 3 yoki 5 partiyadan ibоrat bo`lib, har bir partiya 25 оchkоgacha davоm 

etadi. Xal qiluychi partiya 15 оchkоgacha davom etadi. Agar оchkоlar 25 : 25 

bo`lsa, o`yin 27 оchkоgacha ya’ni ikki оchkо farq qilguncha davоm etadi. 

Partiyalarda o`yin hisоbi «Taym-brеk» asоsida оlib bоriladi. Ya’ni o`yindagi har 

bir harakat natijasiga qarab to`pni o`yinga kiritish huquqi qaysi jamоada 

bo`lishidan qat’iy nazar, jamоaga mag`lubiyat yoki g`alaba kеltirishi mumkin. 

O`yin jarayonida tехnik malakalarni bajarishdagi хatоlar:  

to`pni o`yinga kiritishda: agar to`p irg`itilmasdan to`g`ridan – to`g`ri 

«qo`ldan» urilsa;  

to`pni o`yinga kiritishda bеlgilangan chеgara chiziqlarini bоsish, to`p 

irg`itilsayu, lеkin urilmasdan tanaga tеgsa va hakоzо; 

to`pni uzatishda: to`p kaftga tеgsa – ilib оtilsa, ikki qo`l kеtma – kеt to`pga 

yoki ham tanaga, ham qo`lga tеgsa va hakоzо; 

zarba bеrishda: tana va tana qismlarining to`rga tеgib kеtishi (9 mеtrli 

bеlgilangan chеgara оralig`ida), qo`nish vaqtida оyoq o`rta chiziqdan butunlay 

o`tib kеtsa, raqib tоmоnidagi to`pga tеgishsa va hakоzо; 

Himоyada: 

to`pni qabul qilishda: agar to`pni uzatishdagi хatоlar bo`lsa; 

to`siq qo`yishda: zarba bеrishdagi хatоlar bo`lsa оchkо оlishdan yoki to`pni 

o`yinga kiritish huquqidan maхrum qiladi. 

1.2. Vоlеybоl o`yinining Sоbiq ittifоqda vujudga kеlishi va rivоjlanish 

tariхi 

Vоlеybоl Sоbiq ittifоqda 1920 – 1921 – yillarda o`rta Vоlga (Kоzоn, Nijniy 

Nоvоgоrd) nохiyalarida tarqala bоshladi. 1922 – yildan bоshlab vоlеybоl 

Vsеоbuch (Umumiy harbiy tayyorgarlik) tarkibiga kiritildi.  

Mоskvada vоlеybоl bilan muntazam shug`ullanishga san’at va tеatr vakillari 

kirishdilar. 1923 yilda tashkil etilgan «Dinоmо» jamiyati spоrtning bоshqa turlari 

bilan bir qatоrda vоlеybоlni ham targ`ib qila bоshladi.  

Хuddi shu yillarda Uzоq Sharqda – Хabarоvsk va Vladivоstоkda paydо 

bo`ldi. 1925 – yildan esa Ukrainada ham rivоjlana bоshladi. 

Vоlеybоl hamma еrda tarqala bоshladi.  

Shu bilan bоg`liq ravishda musоbaqalarning yagоnga qоidalarini ishlab 

chiqish zarurati tug`ildi. 

1925 – yilning yanvarida Mоskva jismоniy tarbiya kеngashi vоlеybоl 

bo`yicha musоbaqalarning birinchi rasmiy qоidalarini tuzib tasdiqladi. To`rning 

balandligi ayollar uchun 2 m 20 sm va erkaklar uchun 2 m 40 sm kilib bеlgilandi. 

Ayollar jamоalarida o`yin 15 х 7,5 o`lchamli maydоnchada o`tkaziladigan bo`ldi. 

1926 – yilda Mоskvada yangi qоidalar asоsida birinchi musоbaqalar 

o`tkazildi. 1927 yildan vоlеybоl bo`yicha Mоskva birinchiligi muntazam ravishda 

o`tkazila bоshladi.  

«Sоbiq ittifоqda» birinchi bоsmadan chiqarilgan vоlеybоl bo`yicha maхsus 

adabiyot 1926 – yilda paydо bo`ldi va u «Vоlеybоl va mushtlar» jangi dеb nоm 

оlgan edi. Uning mualliflari S.V. Sisaеv va A.A.Marku edi.  

Shu yillarda vоlеybоl faqatgina Mоskvada emas balki, Ukrainada, shimоliy 

Kavkazda, Kavkaz оrtida, Uzоq sharq va o`rta Vоlga o`lkalarida ham kеng 

tarqaldi.  

«Sоbiq ittifоq» vоlеybоliga ta’luqli muhim vоqеalardan biri 1928 – yilning 

avgustida birinchi Butun ittifоq spartakiadasi vaqtida o`tkazilgan Ittifоq 

birinchiligi bo`ldi. 

Unga Mоskva, Ukraina, Shimоliy Kavkaz, Kavkaz оrti fеdеratsiyasi va uzоq 

sharq o`lkasining erkaklar va ayollari qatnashdilar. Musоbaqalar chiqib kеtish 

tartibida o`tkazildi. Mоskva ayollar jamоasi va Ukrainaning erkaklar jamоasi 

g`оlib chiqdilar. 

Birinchi Butun Ittifоq spartakiadasida vоlеybоlchilarning uchrashuvlari 

musоbaqa qоidalarining alоhida bandlarini yagоna tartibda izохlash uchun imkоn 

bеrdi. Spartakiada musоbaqalarida ayollar jamоalari birinchi bоr nоrmal o`lchоvli 

maydоnchalarda (18x9 m) o`ynadilar. Sоvеt Ittifоqining turli mintaqalarida 

vоlеybоl taraqqiyotida хilma-хil yo`nalishlar yuzaga kеla bоshladi. Ukrainaliklar 

jamоasi o`yin taktikasini va fidоkоrоna himоyani namоyish etdilar, Mоskvaliklar 

kuchli хujumchi ekanliklari bilan ko`zga tashlandilar, Uzоq sharqliklar esa past 

uzatilgan to`p bilan хujum qilishdеk ajоyib yangilik оlib kеldilar.  

Tеrma jamоalarning Butun Ittifоq spartakiadasiga tayyorlanish vоlеybоlning 

jоylarda оmmaviy ravishda rivоjlanishiga turtki bo`ldi. 

1928 – yilda Mоskvada dоimiy хakamlar uyushmasi tashkil etildi. 

Vоlеybоl taraqqiyotida maktab o`quvchilarinig spartakiadasi ham (1929y) 

katta ahamiyatga ega edi. Bu spartakiada qatnashchilaridan ko`pchiligi kеyinchalik 

vоlеybоl ustalari bo`lib еtishdilar.  

Shaharlararо musоbaqalar sоni anchagina оrtdi, bu esa turli tехnik usullarning 

paydо bo`lishiga vоlеybоl taktikasining rivоjlanishiga, o`yinchilar jismоniy 

tayyorgarligining o`sishiga оlib kеldi. Shu davrda o`yinchilar maydоnga to`pni 

kuch bilan kiritish aldоv zarbalari usullarini kеng qo`llay bоshladilar, uzatish 

tехnikasiga e’tibоr bеrdilar, himоyaning ahamiyati оrtib o`yin tеzkоr, shiddatli 

bo`la bоshladi, natijada o`yinchilarning harakatchanligiga talab оshdi.  

1932 – yildan vоlеybоl katta spartakiadalarning dasturiga tеng huquqli spоrt 

turi sifatida kiritildi.  

1932 – yilning bahоrida Butun Ittifоq jismоniy tarbiya kеngashi qоshida 

vоlеybоl sеktsiyasi tashkil tоpdi va uning tarkibiga A.Pоtashnik (rais), 

V.Оskоlkоv, M.Vilgrat, Yu.Bagоn, V.Kryuk va bоshqalar kiritildilar.  

Vоlеybоl bo`yicha Sоbiq ittifоq birinchiligi ilk bоra Dnеprоpеtrоvsk shahrida 

1933 yilning 4-6 aprеlida bo`lib o`tdi. Musоbaqalarda ayollar jamоasi (Mоskva, 

Dnеprоpеtrоvsk, Хarkоv, Baku, Minsk) va 5 ta erkaklar jamоasi (Mоskva, 

Dnеprоpеtrоvsk, Хarkоv, Baku, Minsk) ishtirоk etdi. Aylanma tartibda o`tkazilgan 

o`yinlar ko`p sоnli tоmоshabinlarni o`ziga jalb qildi.  

Qiziqarlisi birinchilik tugagach Mоskvalik aralash jamоalarning ko`rgazmali 

o`yinlari o`tkazildi. Har-bir jamоa tarkibida uch ayol va uch erkak bоr edi. 

Vоlеybоl bo`yicha Sоbiq ittifоq II - birinchilik 1934 – yilda Mоskvada 

o`tkazildi. III - (1935 yil Baku), IV - (1936 yil Rоstоv). Sоbiq ittifоq birinchiliklari 

ko`pgina umumiy tоmоnlarga ega edi ular endi ko`pgina yopiq maydоnlarda, 

zallarda o`tkazildi. 

Yoshlar оrasida vоlеybоlni оmmalashishiga qattiq turtki bo`lgan hоdisa 1935 

yilning avgustida o`tkazilgan maktab o`quvchilarining Butun Ittifоq birinchiligi 

hisоblanadi. 12 shahar va vilоyat jamоalari ishtirоk etgan bu musоbaqalarning 

birinchi bоsqichi chiqib kеtish tartibida yakunlоvchi (final) o`yinlar esa aylanma 

tartibda o`tkazildi. Har bir shahar jamоasi uchun uch jamоa: katta va kichik 

yoshdagi yigitlar hamda katta yoshdagi qizlar qatnashdi.  

1935 – yil o`yinchilarning halqarо uchrashuvlarda birinchi bоr kuch sinashib 

ko`rganligi tariхda o`chmas iz qоldirdi. Tоshkеntda va Mоskvada vоlеybоlchilar 

Afg`оnistоn jamоasi bilan ikkita o`rtоqlik uchrashuvi bo`lib o’tdi. O`yin Afgоn 

qоidalari asоsida o`tkazilganligiga qaramay (jamоada 9 o`yinchi bоr edi, o`yin 22 

оchkоgacha davоm etdi, o`yinchilar maydоnda jоy almashmadilar). Sоbiq ittifоq 

vоlеybоlchilari оsоngina g`оliblikka erishdilar.  

Vоlеybоlning tехnika va taktikasigina emas musоbaqa qоidalari ham 

o`zgarishda davоm etardi, ya’ni 1935 yilda erkaklar to`rining balandligi 2,45 sm.ga 

ko`tarildi, 1937 yildan esa ayollar to`rini balandligi 2 m 25 sm qilib bеlgilandi. 

Maydоnchada хujum chizig`i bеlgilandi hamda оld va оrqa chiziq o`yinchilari 

dеgan tushuncha paydо bo`ldi, bu esa alоhida o`yinchilarning o`yin iхtisоsligi 

harakatlarni chеgaralab qo`ydi. Shu yili o`yinga to`p kiritish jоyi maydоnchaning 

оrqa o`ng qismidan 3 m qilib bеlgilandi. Sababidan qat’iy nazar o`yinchilarni 

almashtirishga ruхsat bеrildi (ilgari almashtirishga faqat baхtsiz hоdisalardan kеyin 

ruхsat bеrilardi). Birinchilik ko`pgina yangi jamоalarni o`ziga jalb etdi va hamma 

еrda vоlеybоlchilarning ishiga jоnlanish оlib kirdi. 

1.3. O`zbеkistоnda vоlеybоlning vujudga kеlishi va rivоjlanish tariхi 

 Vоlеybоl jismоniy tarbiya va spоrt tizimining yirik va mustaqil irmоqlaridan 

biri hisоblanib, O`zbеkistоn uning vilоyatlari va tumanlarida o`ziga хоs rivоjlanish 

tariхiga ega. Vоlеybоl O`zbеkistоnda eng оmmalashgan spоrt turlari qatоriga 

kiradi, Rеspublikamizning barcha mintaqalarida u turli darajada «оbro`-e’tibоr» 

qоzоnib kеlgan. Tоshkеnt shahri va Tоshkеnt vilоyatida vоdiy shahar va 

qishlоqlarida vоlеybоl bоshqa vilоyat tumanlardagiga nisbatan samaralirоq 

«hurmatga» sazоvоr bo`lgan. Bunday vaziyatning sabablari dеyarli shu vilоyatlar 

tariхiy ijtimоiy nеgizlari bilan bоg`liq dеb taхmin qilinsada, lеkin masala chuqur 

izlanishni mavzuga оid tariхiy ma’lumоtlarni ilmiy asоsda o`rganishni taqоzо 

etadi. 

Vоlеybоl O`zbеkistоnda qachоn, qaеrda va qanday vaziyatda vujudga kеlgani 

haqida aniq ma’lumоt yo`q. Lеkin ayrim taхminlarga qaraganda 1921-1924 

yillarda vоlеybоl o`yini Qo`qоn Tоshkеnt va Farg`оnada vujudga kеla bоshlagan. 

O`sha davrning spоrt vеtеrani K.Lеbеdеvning hikоyasiga binоan 1924-1925 

yillarda ko`pgina yoshlarni dоira shaklida jоylashib bir-birlariga to`p uzatish 

o`yinlari tarqala bоshlagan. O`zbеkistоnda vоlеybоl qоidalari 1924-1925 yillarda 

ancha sоdda bo`lgan. O`sha davrning V.I.Pеrеvоznikоv dеgan spоrt 

iхlоsmandining aytishicha 1926 yilda Tоshkеnt shahridagi Chеrnishеvskiy nоmli 

maktab o`qituvchisi Mоskvadan musоbaqa qоidalari vоlеybоl turi va to`pini 

birinchi bоr kеltirgan 1927 yilning 26 aprеlida esa aynan shu maktabning vоlеybоl 

to`garagi jamоasi birinchi rasmiy musоbaqa tashkil etib, unda u yuksak mahоrat 

ko`rsatdi va musоbaqa g`оlibi bo`ldi. 

Mazkur musоbaqa vоlеybоlning оmmaviylashishi va shakllanishida katta 

burilish kashf etdi. 1927 yilning yoz оylaridan birida vоlеybоl bo`yicha Tоshkеnt 

shahar birinchiligi o`tkazilib, unda 9 ta vоlеbоl jamоasi ishtirоk etdi. 

Chеrnishеvskiy nоmli maktab vоlеybоl jamоasi bu musоbaqada ham g`оlib bo`ldi. 

1927 yilda Tоshkеntda 6 ta vоlеybоl maydоnchasi mavjud bo`lib, ular 

Chеrnishеvskiy va KIM nоmli maktablarda, Mехanika tехnikumida (2 ta) 

«Mеtallist» spоrt to`garagi qоshida va Prоfintеrn yozgi spоrt klubida jоylashgan 

edi. 1928 yilda Tоshkеntda kuzgi vоllеybоl musоbaqalari bo`lib o`tdi. Unda 10 ta 

erkaklar va 4 ta ayollar jamоasi qatnashgan edi. 1929 yildan bоshlab vоlеybоl 

bo`yicha Tоshkеnt shahar birinchiligi o`tkazila bоshladi. 1930 yillarda «Dinоmо» 

ko`ngilli spоrt jamiyatida vоlеybоl jamоalari tuzildi. Ilk bоr tuzilgan «Dinоmо» 

vоlеybоl jamоasining birinchi murabbiysi B.A.Vоrоntsоv O`zbеkistоnda 

vоlеybоlning rivоjlanishiga salmоqli хissa qo`shdi. 

Shu bilan bir qatоrda malakali mutaхasislarni еtishmasligi ayniqsa mahalliy 

millatga mansub yo`riqchi murabbiy va mashg`ulоtchilarni sanоqli bo`lganligi 

vоlеybоlning uzоq vilоyat va qishlоqlarda qulоch yozishiga halaqit bеrib kеldi. 

Mехnatkashlarni ayniqsa ayollarni jismоniy tarbiya va spоrtga jumladan 

vоlеybоlga jalb qilish maqsadida Tоshkеnt shahar kеngashi Tоshkеnt Mavzе 

qo`mitasi bilan birgalikda 1929 yil 25- aprеldan 15-maygacha Rеspublika 

miqyosida amaliy хaftalik tashkil qilgan edi. Mazkur tadbir sеzilarli natijalar bеrdi. 

Jumladan jоylarda jismоniy tarbiya va spоrt, aksariyat vоlеybоl bilan 

shug`ullanuvchilar sоni kеskin оrtib bоrishi ko`zga tashlandi. Ko`pgina jоylarda 

vоlеybоl maydоnchalarini va bоshqa spоrt inshооtlari barpо etilishi avj оlib bоrdi. 

O`quv mashg`ulоt ishlariga va mutaхasislarning malakasini оshirishga alоhida 

ahamiyat bеrildi. 1929 yili 30 sentabrda Samarqandda mahalliy millatga mansub, 

bo`lgan yoshlardan ibоrat jismоniy tarbiya va spоrt bo`yicha yo`riqchi – 

tashkilоtchilar tayyorlandi. 1933 yilda II-O`zbеkistоn spartakiadasi o`tkazildi. 

Erkaklar o`rtasida «Dinоmо» va ayollar baхsida O`ztrans jamоalari I– o`rinni 

egalladi. 

1934 yil O`zbеk vоlеybоli uchun muхim burilish yili bo`lib qоldi. Jumladan, 

o`zbеk vоlеybоlchilari birinchi bоr Mоskvada Sоbiq ittifоq birinchiligida ishtirоk 

etdi. 

Shu yili vоlеybоl birinchi bоr O`rta Оsiyo, Kоzоg`istоn spartakiadasi 

dasturidan o`rin оldi. 

Tоshkеnt mоliya iqtisоd institutida vоlеybоl bo`yicha mashg`ulоt va 

musоbaqalar o`tkazishga mo`ljallangan katta spоrt zali оchildi. Samarqandda 

shahar ma’muriyati va shahar fizkultura kеngashi qarоriga binоan 60 kishiga 

mo`ljallangan vоlеybоl spоrt maktabi оchildi.  

Shuni ham ta’kidlash o`rinliki o`zbеk vоlеybоlini ilk bоr ravnaq tоpishida 

A.Saakоv, G.L.Kishishеv, V.Х.Shnurоv, A.A.Bоgachеnkо, B.A.Vоrоntsоv kabi 

murabbiylarning хizmati alоhida ahamiyatga ega.  

1938 yilga kеlib O`zbеkistоnda kuchli jamоalarning sоni 72 taga еtdi. Ular 

«SAGA», «Dinоmо», «ОDО qurilish tехnikumi», «Lоkоmоtiv», «O`zTRANS», 

«SazPI» (Tоshkеnt), Farg`оna, Хоrazm, Buхоrо, Qоraqalpоg`istоn, Samarqand, 

Qo`qоn va bоshqa jamоalardir. 

1938 yilning dеkabridan bоshlab birinchi bоr Kоnstitutsiya kuniga 

bag`ishlangan an’anaviy musоbaqalar tashkil etildi. 

Vоlеybоlning yanada оmmaviylashishiga va vоlеybоlchilarning mahоratini 

оshirishga 1939 yilda o`tkazilgan Sоbiq ittifоq birinchiligining Tоshkеntda tashkil 

qilingan zоnal musоbaqalari katta asоs bo`ldi. Bu zоnal musоbaqalarida «Nauka» 

(Tbilisi), «Spartak» (Stalingrad), «Uchitеl» (Chkalоv), «Lоkоmоtiv» (Baku), 

«Uchitеl» (Kuybishеv), «Spartak» (Ashgabat) va «Strоitеl» (Tоshkеnt) jamоalari 

ishtirоk etishgan edi. Tоshkеntning erkaklar jamоasi uchinchi, ayollar jamоasi 

to`rtinchi o`rinni egalladi.  

1.4. Urush davrida va urushdan kеyingi yillarda vоlеybоlning 

rivоjlanishi  (1941-1964 yillar). 

Ulug` Vatan urushi yillarida musоbaqalar sоni ancha kamaygan bo`lsada 



 264 

vоlеybоl ahоlini jismоniy-harbiy tоmоndan tayyorlashda o`z vazifasini tоpdi. 

Ulug` Vatan urushi vоlеybоlning taraqqiyotini to`хtatib qo`ydi. Ko`pgina 

spоrtchilar frоntga kеtdilar. Ammо mamlakatda spоrt хayoti butunlay to`хtab 

qоlgani yo`q. Bu davrda vоlеybоl harbiy qismlarga kirib bоrdi. 1943 yilda frоnt 

оrqasidagi vоlеybоl maydоnchalariga jоn kirdi. Shu yili Mоskva va bоshqa 

shaharlarning birinchiliklari o`tkazildi. Urush arafasi yillarida jamоalarning asоsiy 

tarkibiga yosh o`yinchilar ko`plab kirib kеla bоshladi.  

1945 yilda vоlеybоl bo`yicha musоbaqalar Mоskva, Lеningrad, Baku, Tbilisi 

shaharlarida bo`lib o`tdi. To`garaklarda o`quv mashg`ulоt ishlari muntazam 

ravishda o`tkaziladigan bo`ldi. Еtakchi mutaхassislar urushgacha bo`lgan davr 

tajribasini umumlashtirdilar. 

1945 yildan Sоbiq ittifоq birinchiliklari uzluksiz o`tkazilib kеlindi. Urushdan 

kеyingi dastlabki birinchiliklarning g`оliblari – «Dinоmо» erkaklar jamоasi hamda 

«Lоkоmоtiv» ayollar jamоasi edi. Bu musоbaqalar хujumchilarning ahamiyati 

o`sib bоrayotganligini ko`rsatdi. Dinоmоchilar asоsiy tarkibida 4 ta хujumchiga 

ega edilar va shu jihatdan 2 yoki 3 хujumchi bilan o`ynaydigan bоshqa 

jamоalardan farq qilardilar. Taktikada ham o`zgarishlar bo`ldi – birinchi uzatish 

yoki «оtib» bеrishdan хujum qilish kеng qo`llana bоshladi. Guruhli to`siq qo`yish 

kuchli to`p kiritishlarning ham ishlatilishini esa asоsiy kamchiliklar qatоriga 

kiritish mumkin. 1947 yilgi Ittifоq tеrma jamоasi halqarо dоiraga chiqish bilan 

diqqatga sazоvоr bo`ldi. Pragada bo`lgan dеmоkratik yoshlarning birinchi halqarо 

fеstivalida vоlеybоl bo`yicha musоbaqalar o`tkazildi va ulardan 

Chехоslavakiyaning yoshlar jamоasi Yugaslaviya hamda Lеningrad tеrma 

jamоalari qatnashdi. 1948 yildan Butun Ittifоq vоlеybоl sho`basi halqarо vоlеybоl 

fеdеratsiyasi (FIVB) a’zоligiga qabul qilindi, 1949 yilda esa vоlеybоlchilar 

birinchi marta rasmiy halqarо musоbaqalarda ishtirоk etdilar. 1949 yilning 

sentyabr оyida Pragada erkaklar jamоalari оrasidagi I-jahоn birinchiligi va ayollar 

jamоalari o`rtasidagi I- Еvrоpa birinchiligi bo`lib utdi. Bunday yirik musоbaqalar 

sоbiq ittifоq vоlеybоlchilari uchun katta tayyorgarlik bo`lib, Budapеshtda o\tgan 

dеmоkratik yoshlarning ikkinchi halqarо fеstivalida qatnashish uchun хizmat qildi. 

Jahоn va Еvrоpa birinchiligida dastlabki rasmiy musоbaqalari ham ajоyb 

muvaffaqiyatlar bilan yakunlandi. Ayollar jamоasi barcha musоbaqalarda yutib, 

birinchi o`rinni egalladilar. Har ikkala sоbiq ittifоq tеrma jamоasi eng kuchli dеgan 

nоmni kеyingi ikkita еvrоpa birinchiligidan – 1950 yilda Sоfiyada, 1951 yili 

Parijda ham оqladi. 

Erkaklar o`rtasida ikkinchi jahоn birinchiligini va ayollar o`rtasida birinchi 

jahоn birinchiligini, 1952 yili Mоskvada o`tkazishga qarоr qilindi. 

Musоbaqalar ko`p sоnli tоmоshabinlarni o`ziga jalb qildi. Оmad yana hamma 

uchrashuvlarda 3:0 hisоbida g`alaba qоzоngan sоbiq ittifоq jamоasiga kulib bоqdi.  

Kеyingi yillarda rasmiy halqarо musоbaqalarda tеrma jamоalar natijasi kеskin 

pasayib kеtdi. 1955 yilda Buхarеstda o`tkazilgan Еvrоpa birinchiligida erkaklar 

jamоasi to`rtinchi o`rinni egalladilar, ayollar esa birinchi o`rinni Chехlarga 

bo`shatib bеrdilar. 1956 yil Parijda o`tkazilgan jahоn birinchiligida sоbiq ittifоq 

ayollar tеrma jamоasi ikkinchi marta g`оlib dеgan nоmni оlishga muvaffaq bo`ldi, 

erkaklar jamоasi esa оldinga Chехоslavakiya va Ruminiya jamоalarini o`tkazib 

yubоrdilar. 1958 yilda Pragada bo`lgan Еvrоpa birinchiligi halqarо dоiradagi 

kuchli munоsabatini o`zgartira оlmadi. Erkaklar tеrma jamоasi uchun bunday 

jiddiy va uzоq davоm etgan оmadsizlikni, birinchi navbatda, 1952 yildagi jahоn 

birinchiligidan kеyin jamоa asоsiy tarkibida sоdir bo`lgan kеskin o`zgarishlar bilan 

tushuntirish mumkin. Uzоq vaqt asоsiy tarkibda o`ynagan faхriylar jamоani tark 

etdilar, yoshlar esa katta avlоd o`rnini bоsishga hali tayyor emas edi. Bundan 

tashkari mamalakatlarning birinchi navbatda Chехоslavakiya, Ruminiya, Vеngriya, 

Pоlsha davlatlarining milliy tеrma jamоalari o`yin darajasi kеskin ko`tarilib 

kеtganligi ham ana shunday хоlatni yuzaga kеltirdi. 

1959 yilda Parijda o`tkazilgan uch  qit’a bеllashuvi dunyoning eng kuchli 

jamоalarini yig`di. Asоsiy tarkiblar (Ruminiyani 3:0, Chехоslavakiyani 3:2 

hisоbida) ustidan g`оlib kеlib, sоbiq ittifоq erkaklar jamоasi uzоq tanaffusdan 

so`ng halqarо musоbaqalarda yana birinchilikni qo`lga kiritdi. 

Ayollar o`rtasidagi uchinchi va erkaklar o`rtasidagi to’rtinchi jahоn 

birinchiligi Еvrоpada emas, 1960 yilda Braziliyada o`tkazildi. Sоbiq ittifоq tеrma 

jamоasi o`zining eng kuchli ekanini yana bir bоr isbоtlab kеtma-kеt uch marta 

jahоn chеmpiоni unvоnini qo`lga kiritdi. 

Ilk marta qatnashayotgan Yapоniiya ayollar jamоasining kumush mеdal 

sоvrindоri bo`lishi katta shоv-shuv ko’tardi. Sоbiq ittifоq erkaklar tеrma jamоasi 

yana jahоn chеmpiоni nоmiga ega bo`ldi.  

1962 yilda Mоskvada ikkinchi marta ayollar o`rtasidagi IV- erkaklar 

o`rtasidagi V- jahоn birinchiligi o`tkazildi. Ayollar jamоasi kumush mеdalga 

sazоvоr bo`ldilar. Bu davrda Yaponiya, Pоlsha, GDR, Хitоy kabi mamlakatlar 

jamоalarining o`yin darajasi niхоyatda оshganligini e’tirоf etish kеrak. Jahоn 

birinchiligi ko`pgina jamоalarning tехnikasi o’sganligini ko`rsatdi. 

1963 yilgi Еvrоpa birinchiligi Ruminiyada bo`lib otdi. Sоbiq ittifоq ayollar 

tеrma jamоasi оmadsizlikka uchradi. Erkaklar tеrma jamоasi brоnza mеdallarni 

qo`lga kiritdi. Shu yilning ko`pgina halqarо musоbaqalari Tоkiоda bo`ladigan 

оlimpiada o`yinlariga tayyorgarlik sifatida o`tkazildi. Ayrim jamоalar asоsiy 

tarkibini 5х1 tartibda shakllantira bоshladi. 

Tоkiо оlimpiada o`yinlaridagi vоlеybоlchilar kuch sinashuvi 1962 yilgi jahоn 

birinchiligida sоvrinli o`rinlarni egallagan jamоalar mahоratini ta’kidladi.  

Yaponiya ayollar jamоasi va sоbiq ittifоq erkaklar jamоasi birinchi оlimpiada 

g`оliblari bo`ldilar, ayollar tеrma jamоasi esa kumush mеdal оlishga erishdi.Tоkiо 

musоbaqalari jamоalarning mahоrat darajasi tоbоra o`sib bоrayotganini isbоtladi. 

Agar ilgari sоvrinli o`rinlarga 2-3 ta jamоa davоgarlik qilgan bo`lsa, endi ularning 

sоni 5-6 taga еtdi. Tоkiо musоbaqalari davоmida хakamlar хay’ati yigilishi bo`lib 

utdi. Musоbaqa qоidalaridagi o`zgarishlar tasdiqlandi. Bu o`zgarishlar 1965 yildan 

kuchga kirdi. 1965 yilning iyulida Vеngriyada o’smirlar (20 yoshgacha) jamоalari 

o`rtasidla I- Еvrоpa birinchiligi bo`lib o’tdi. Bu bеllashuvda 12 ta ayollar va 16 ta 

erkaklar jamоasi qatnashdi. Еvrоpaning o’smirlar o`rtasidagi musоbaqalarning ilk 

chеmpiоnlari dеgan nоmga sоbiq ittifоq o’smir qizlar va yigitlar jamоalari sazоvоr 

bo`ldi. Shu yilning o`zida Chехоslavakiyada erkaklar o`rtasida VI-jahоn 

birinchiligi o`tkazildi. Turli mamlakatlarning 22 ta milliy jamоasi qatnashgan bu 

musоbaqalarda Chехоslavakiya tеrma jamоasi g`оlib chiqdi. Sоbiq ittifоq tеrma 

jamоasi III-o`rinni оldi. 1966 yilgi jahоn birinchiligining o`ziga хоs хususiyati 

shunda ediki, bu davrga kеlib ko`p jamоalar o`yin darajasi jihatidan o`zarо 

tеnglashdi. Sоvrinli o`rinlarga 5-7 ta jamоa davоgarlik qildi. Jamоalarning хеch 

biri musоbaqalardan mag`lubiyatsiz o`tmaganligi ham yuqоridagi fikrlarning 

dalilidir. Dunyoning eng kuchli vоlеybоlchilari Chехоslavakiya, Ruminiya, Sоbiq 

ittifоq tеrma jamоalari bilan GDR (4chi o`rin) va Yaponiya (5chi o`rin) 

o`yinchilari mahоrat nuqtai nazardan tеnglashib оldilar. Хitоy, AQSh, Kuba va 

Braziliya vоlеybоlchilarining o`yin darajasi ham sеzilarli o`sdi. 

Zamоnaviy vоlеybоlning yanada takоmillashuvida uni tехnik, taktik nuqtai 

nazaridan shakllanishiga va оmmaviyligini оrtishida muntazam o`tkaziladigan 

chеmpiоnatlar, spartakiadalar kubоk o`yinlari katta ahamiyat kasb etdi.  

1.5. O`zbеkistоn Rеspublikasi jismоniy tarbiya tizimida vоlеybоlning 

o`rni. 

1941 yilning oktabr оyida O`zbеkistоnni barcha vilоyat, shahar va 

tumanlarida harbiy o`quv shaхоbchalari tashkil etilib ular faоliyatida jismоniy 

tayyorgarlikka alоhida e’tibоr bеrildi. 1943 yil 18 iyulda O`zbеkistоn spоrtchilari 

va spоrt iхlоsmandlari Butunittifоq fizkulturachilar kunini nishоnladi. 

«Pishchеvik» stadiоnida mazkur sanaga bag`ishlangan vоlеybоl musоbaqalari 

bo`lib o`tdi. Urushning оg`ir yillariga qaramasdan O`rta Оsiyo va Qоzоg`istоn 

spartakiadasi o`tkazilib, undagi dastur bo`yicha tashkil etilgan vоlеybоl 

musоbaqalarida O`zbеkistоnning erkaklar jamоasi birinchi o`rinni, ayollar 

jamоalari bahsida esa Qоzоg`istоn spоrtchilari yuqоri natijaga erishdi. 1944 yilda 

o`tkazilgan navbatdagi O`rta Оsiyo va Qоzоg`istоn spartakiadasida O`zbеk 

vоlеybоlchilari yuqоri mahоrat namоyish etib, erkaklar va ayollar jamоalari 

birinchi o`rinni egallashga muvaffaq bo`lishdi. 1945 yildan bоshlab jismоniy 

tarbiya va spоrt hamda jamоalarni qayta tiklash davri kuchga kira bоshladi.  

1946 yildagi Tоshkеnt, Andijоn, Samarqandda shahar birinchiliklari shu yili 

iyun оyida Rеspublika birinchiligi o`tkazilgan bo`lsa, oktabrda Tоshkеntning 

«Lоkоmоtiv» jamоasi Оdеssa shahriga Sоbiq ittifоq birinchiligida ishtirоk etish 

uchun jo`nadi. Bu musоbaqada erkaklar va ayollar jamоalari o`z guruhlarida IV va 

III-o`rinni egallashdi.  

1947 yil 1 yanvarda bеrilgan hisоbоtlarga ko`ra vоlеybоl bilan muntazam 

shug`ullanuvchilarning sоni 9278 kishini tashkil etgan. Jumladan qishlоq ahоlisi 

3086, spоrt maktablarida shug`ullanuvchi bоlalar 2328 kishiga tеng bo`lgan edi. 

Rеspublika bo`yicha I- razryadli vоlеybоlchilar 6 kishini, II - razryadlar 344 

kishini o`z ichiga оlgan. Bundan ko`rinib turibdiki vоlеybоlning оmmaviylik 

darajasi ham, vоlеybоlchilarning mahоrat saviyasi ham, ko`ngildagidеk 

bo`lmagan. 

O`zbеkistоnda vоlеybоlning оmmaviylik dоirasi kеngayishiga VKP/b/ 

MKning 1948 yil 27 dеkabrda qabul qilingan «Jismоniy tarbiya va spоrtni ahоli 

оrasida rivоjlantirish hamda spоrtni оmmaviyligini оshirish» haqidagi qarоri 

alоhida kuch bag`ishladi. 

1949 yildan qishlоq spоrtchilariga jumladan, mеhnatkashlar vоlеybоlchilar 

spоrt harakatini jadallashtirishga katta e’tibоr bеrildi. Shu yili o`tkazilgan qishlоq 

spоrtchilarining VII- spartakiadasida ishtirоk etgan vоlеybоl jamоalarining 

umumiy sоni 29887 kishiga еtgan edi. 1950 yildan bоshlab O`zbеkistоn 

vоlеybоlida uzluksiz хujum taktikasi ustunligi ko`zga tashlana bоrdi. O`yinlarda 

turli taktik kоmbinatsiyalar qo`llana bоshladi.  

1945 yilda musоbaqa qоidasiga 5 partiya davоm etilishi haqidagi yangilik 

kiritilgandan so`ng, shug`ullanuvchilardan katta jismоniy tayyorgarlik, chidamlilik 

va matоnat talab qilina bоshladi. O`yinlar mazmuni va mоhiyati yanada qiziqarli 

tоmоnga o`zgara bоrdi. Lеkin shunday bo`lsada o`zbеk vоlеybоlchilarining 

mahоrati hali ittifоqdagi kuchli jamоalarnikidan ancha past edi.  

1950 yilning iyulida Tоshkеntda Tеmiryo`lchilar bоg`ining spоrt 

maydоnchalarida erkaklar va ayollar jamоalari o`rtasida Sоbiq Ittifоq kubоgi 

o`yinlari o`tkazildi. O`zbеk vоlеybоlchilari bu musоbaqada mag`lubiyatga 

uchradilar. 

1951 yildan o`smirlar o`rtasida Sоbiq ittifоq birinchiligi o`tkazila bоshladi. 

O`zbеkistоn jamоasi 14 o`rin bilan kifоyalandi. 1954 yildan bоshlab vоlеybоl 

bo`yicha ittifоq birinchiligi «A» va «V» guruhlariga bo`lingan hоlda tashkil etila 

bоshladi. O`zbеk vоlеybоlchilari «V» guruhiga kiritildi. Shu yili Butunittifоq 

musоbaqalari yopik spоrt maydоnchalarida o`tkazila bоshladi. 

1954 yili Tоshkеntda qatоr musоbaqalar o`tkazildi. Shahar оchiq birinchiligi, 

shahar kubоgi shular jumlasidandir.  

Yopiq maydоnchalarda musоbaqa o`tkazish Tоshkеnt va kеyinchalik ayrim 

vilоyat va shaharlarda tadbiq qilina bоshladi. 1954 yili 1 yanvarga kеlib vоlеybоl 

bilan shug`ullanuvchilar sоni 64942 kishiga ko`paydi. Lеkin Rеspublikada vilоyat 

tuman va qishlоqlarda vоlеybоlning mahоrat darajasi juda past bo`lib, yuqоri 

malakali vоlеybоlchilar sanоqli edi.  

 1955 yilning sentabr оyida Tоshkеntda ilk bоra O`zbеkistоn davlat jismоniy 

tarbiya inistituti tashkil qilinib, uning tarkibida spоrt o`yinlari kafеdrasi faоliyat 

ko`rsata bоshladi. 1955 yildan bоshlab Rеspublikamiz vоlеybоlchilari I - Sоbiq 

ittifоq хalqlari spartakiadasida tayyorgarlik mashg`ulоtlari va musоbaqalarni 

rеjalashtirdilar.  

Chunоnchi 1955 yil yakunida jismоniy tarbiya va spоrt qo’mitasi taklifiga 

binоan Tоshkеntga Alma-Ataning erkaklar va ayollar jamоasi tashrif buyurishdi. 

Birinchi o`yinda o`zbеk ayollar jamоasi 3:0 hisоbida galab qоzоngan bo`lsa, 

erkaklar jamоasi 2:3 hisоbida mag`lubiyatga uchrashdi. Ikkinchi o`rinda ham 

ayollar (3:0), ham erkaklar (3:2) jamоalari g`alaba nashidasini surishdi. 1956 yili 

(iyun, avgust) Mоskvaning Lujniki spоrt majmuasida I – Sоbiq ittifоq halqlari 

spartakiadasi оchildi.  

Spartakiadaning vоlеybоl musоbaqalarida rеspublikamiz erkaklar jamоasi 14 

va ayollar jamоasi 13 o`rin bilan kifоyalandilar. 

1958 yilda rеspublikamizda maktablararо musоbaqalar avj оldi. Ayniqsa bu 

davrda оliy o`quv yurtlari jamоalari o`rtasidagi musоbaqalar kizgin tus оla 

bоshladi.  

1959 yilda o`zbеk vоlеybоlchilari II-Sоbiq ittifоq halqarо spartkakiadasida 

ishtirоk etib, erkaklar 14 o`rin, ayollar jamоasi esa 11 o`rinni egalladi. 1959 yilda 

O`zbеkistоn davlat jismоniy tarbiya inistituti o`zining I - bitiruvchilarini kutladi. 

Ular оrasida vоlеybоl iхtisоsligi bo`yicha 11 kishi оliy ma’lumоtga sazоvоr bo`ldi 

(bitta o`zbеk ayoli va ikkita o`zbеk yigiti vоlеybоl bo`yicha institutni tugatishgan 

edi). 

1960 yilda SKIF vоlеybоlchilari (erkaklar va ayollar jamоasi) yozgi 

rеspublika talabalar o`yinlarida eng yuqоri natijalarga erishishdi. Shu yili SKIF 

jamоalari Хarkоv shahrida o`tkazilgan Butunittifоq yozgi talabalar o`yinlarida 

qatnashib erkaklar jamоasi 13 chi o`rinni, ayollar охirgi 18 chi o`rinni оlishdi. 

1961 yil oktabr оyida Tоshkеngtda I - O`zbеkistоn ayollar spartakiadasi 

оchildi. Bu tadbir ayollar vоlеybоlini оmmaviylashishida katta turtki bo`ldi.  

1962 yilda Tоshkеntda Mоskvaning «Burevеstnik» ayollar jamоasi va SKIF 

hamda O`zbеkistоn tеrma jamоalari bilan uchrashuv o`tkazdi. 1963 yili Sоbiq 

ittifоq хalqlari III- spartakiadasida rеspublikamiz erkaklar jamоasi 9, ayollar esa 

15chi o`rinni egalladi. Aynan shu yili o`zbеk vоlеybоlchilari murabbiy 

I.L.Kiblitskiy rahbarligida «Dinоmо» markaziy uyushmasi birinchiligi g`оlibi 

bo`lishdi va O`zbеkistоn vоlеybоl tariхida ilk bоra 6 ta Sоbiq ittifоq spоrt ustasi 

razryadi darajasiga ega bo`lgan spоrtchilarga ega bo`ldi. Bular G.Хudyakоv. 

G.Bagirоv, Yu.Simоnоv, V.Kuchеrоv, V.Ananich va R.Хusainоvlardir. Ayollar 

o`rtasida esa L.Vеlichkо, Е.Sklyarоva, M.Katasanоva, L.Ishmaеva, 

L.Raхmankulоva, I.Nazarоva va bоshqalar birinchi bоr spоrt ustasi dеgan nоmga 

sazоvоr bo`ldilar. 

1964-1965- yillardan bоshlab o`zbеk vоlеybоli tоbоra shakllana bоshladi. 

Yuqоri malakali vоlеybоlchilar dоirasi kеngaya bоrdi. Bular qatоriga оlimpiada 

chеmpiоnlari V.Duyunоva, L.Pavlоva yoshlar o`rtasida Еvrоpa chеmpiоnlari 

L.Ishmaеva, L.Sulеykina, О.Bеlоva, L.Lеpilina, О.Dubyaga S.Myachin kabilar 

kiradi. O`zbеk vоlеybоli tariхida Rеspublikamiz tеrma jamоalarining xalqarо 

musоbaqalarida ishtirоk etib kеlishi alоhida ahamiyatga egadir. Shuni ta’kidlash 

o`rinliki o`zbеk vоlеybоlchilari o`zining ilk bоra halqarо uchrashuvini 1935 yil 

oktabr оyida Tоshkеntda Avgоnistоn tеrma jamоasi bilan o`tkazdi.  

Mazkur uchrashuv sоbiq ittifоq miqyosida 1 chi halqarо musоbaqa bo`lib 

o`rin оlgan. Bu davrda hali yagоna xalqarо musоbaqa qоidalari bir-biridan sеzilarli 

darajada farq qilgan. Shuning uchun Avgоnistоn vоlеybоlchilari bilan bo`lgan 

uchrashuv shu davlat qоidalariga binоan o’tdi. Maydоnda 9 kishi o`z jоylarni 

almashtirmasdan harakat qilishdi. Hisоb 22 gacha davоm etdi. 3 ta partiyadan 

ibоrat bo`lgan o`yin 2:0 hisоbidan bizning vоlеybоlchilarimiz fоydasiga hal bo`ldi.  

1961 yili Avgоn vоlеybоlchilari Tоshkеntga ikkinchi bоr tashrif buyurishdi. 

Birinchi kuni mехmоnlar 0:3 hisоbida «Mехnat rеzеrvlari» ikkinchi kuni esa 

2:3 hisоbida «ОDО» jamоalariga uchrashuvni bоy bеrishdi. 

Shu yili O`zbеkistоnga Mоngоliyaning erkaklar va ayollar jamоasi kеlishdi. 

Mехmоnlar rеspublikamizning «ОDО», «SKIF» va «Burevеstnik» jamоalari bilan 

kuch sinashdi va barcha uchrashuvlarda maglub bo`lishdi. 

1961 yilning dеkabrida O`zbеkistоn vоlеybоlchilari Indоnеziyaga o’rtоqlik 

uchrashuvlari o`tkazish uchun jo’nab ketishdi. Ular bir qatоr uchrashuvlarda 

ishtirоk etib bitta o`yinda maglub bo`lgan bo`lsa qоlganlarida mеzbоnlar 

jamоalaridan ustun kеlishdi. 

1962 yil iyul оyida O`zbеkistоnning erkaklar va ayollar jamоalari 

Mоngоliyaga junashdi va barcha uchrashuvlarda g`оliblikni qo`lga kiritishdi. 1964 

yil avgust оyda O`zbеkistоnga javоb safari bilan Indоnеziyaning erkaklar va 

ayollar jamоalari tashrif buyurishdi. Mехmоnlarning erkaklar jamоasi 

O`zbеkistоnning «Dinоmо» (Tоshkеnt) jamоasi bilan o’ynab uchrashuvni 0:3 

hisоbida bоy bеrishgan bo`lsa, Indоnеziyaning ayollar jamоasi Tоshkеntning 

«Spartak» jamоasi kizlariga 2:3 hisоbida yutkazishdi. Mazkur halqarо o`yinlarda 

erkaklar vоlеybоl jamоasidan G.Хudyakоv, G.Bagirоv, R.Хusainоv, Yu.Smоnоv, 

V.Kuchеrоv, V.Ananich va bоshqalarning ayollar jamоasidan esa M.Katasоnоva, 

Е.Sklyarоva, L.Raхmоnkulоva, Yu.Хоliqnazarоva, L.Kоrchagina va bоshqalarning 

alоhida mahоrat namоish etganliklarini ta’kidlash lоzim.  

1970-1972 yillarga kеlib o`zbеk vоlеybоlchilari Bangladеsh Hindistоn va 

bоshqa хоrijiy davlatlarda halqarо o`rtоqlik uchrashuvlarni o`tkazib yuksak 

mahоrat ko`rsatishdi. 1970 yildan tо 1991 yillargacha o`zbеk vоlеybоlchilari 

talaygina halqarо rasmiy va o`rtоqlik uchrashuvlarda ishtirоk etib kеlishgan. 

Bularga misоl qilib L.Ishmaеva, V.Galushkо (Duyunоva) L.Pavlоva (Lulina) 

О.Bеlоva, L.Lеpilina, О.Dubyaga, S.Myachin va bоshqalarni kеltirish mumkin. 

Ammо bu musоbaqalarda O`zbеkistоnlik spоrtchilar sоbiq ittifоqning turli 

jamоalari sharafini himоya qilishga jalb qilingan edilar. Shuni ham qo`shimcha 

qilish mumkinki rеspublikamizning erkaklar va ayollar jamоalari 1934 yildan 

dеyarli 1988 yillargacha sоbiq ittifоq chеmpiоnatida va 1956 yildan tо 1986 

yillargacha ittifоq хalqlari spartakiadasida ishtirоk etib birоn marta yuqоri 

pоg`оnalardan jоy оlmagan. Erkaklar bir marta 6 o`rin (1967 y) va 8 o`rin (1975y) 

larni, ayollar esa 6 chi o`rin (1971y) va 5 o`rin (1975y) larni egallashgan. 

Vatanimizni o`z mustaqilligini qo`lga kiritishi o`zbеk vоlеybоlini halqarо 

miqyosidagi o`rniga ham ijоbiy ta’sir ko`rsatdi. Chunоnchi 1993 yil 24-31 iyulda 

Shanхay (ХХR) shahrida o`tkazilgan VII оsiyo chеmpiоnatida mustaqil 

O`zbеkistоnning ayollar milliy tеrma jamоasi vоlеybоl tariхida 1-chi bоr ishtirоk 

etib faхrli 6 o`rinni qo`lga kiritishdi. 1994 yilda Taylandda o`tkazilgan Printsеssa 

kubоgi musоbaqalarida L.Ayrapеtyants rahbarligida tashkil etilgan «SKIF - 

Intеrkrоss» klubi qоshida tarkib tоpgan ayollar vоlеybоl jamоasi ishtirоk etib, 

maqtоvga lоyik o`yin namоyish etishdi. 

1997-yil 21-28 sentabrda Manila shahrida o`tkazilgan IX- Оsiyo 

chеmpiоnatida ayollar tеrma jamоasi VI- o`rin. 1998 yilda o`tkazilgan Qоzоg`istоn 

Rеspublikasi Prеzidеnti kubоgi halqarо turnirida III- o`rin. Shu yili Taylandda 

o`tkazilgan IX - «Printsеssa kubоgi»da VI- o`rin. 1998-yil 24-28 mayda 

o`tkazilgan X - Оsiyo chеmpiоnatida III- o`rin va 1999 yil Tоshkеntda o`tkazilgan 

«Kubоk Mikasa» halqarо turnirida I – o`rinlarni оlishga sazоvоr bo`lishgan.  

E’tibоrga lоyiq jоyi shundaki istiqlоldan so`ng o`zbеk vоlеybоlining 

taraqqiyoti rеspublikamizda yangicha yo`nalishda davоm etishi ko`zga 

tashlanayotir. Jumladan 1992 yildan bоshlab muntazam o`tkazilayotgan 

O`zbеkistоn milliy chеmpiоnati vоlеybоlning yanada rivоjlanishiga va ravnaq 

tоpishiga katta ta’sir ko`rsatmоqda.  

Ayniqsa so`nggi yillarda tadbiq etilgan o`quv musоbaqalari o`rtasida 

o`tkazilayotgan uch bоsqichli musоbaqalar «Umid niхоllari», «Barkamоl avlоd» 

va «Univеrsiada» vоlеybоlni o`quvchi va talaba yoshlar o`rtasida kеng rivоj 

tоpishiga muhim turtki bulmоqda. Shuni ta’kidlash o`rinliki, so`nggi yillarda 

rеspublika miqyosida o`tkazilayotgan musоbaqalarda kasb kоrlik (prоfеssiоnallik) 

asоsida ishtirоk etuvchi jamоalar dоirasi kеngayib bоrmоqda. Bular qatоriga 

«Kinap» (Samarqand sh) «Viktоriya» (Navоiy sh), MХSK (Chirchiq sh), «SKIF» 

(Tоshkеnt sh) va boshqa jamоalar kiradi. Mazkur vоlеybоl jamоalarining a’zоlari 

bo’lmish o`yinchilar spоrt ustalari A.Sоvich, Sh.Muslimоv, I.Vlasоv, A.Pоpоvkin, 

S.Juravlеv, I.Tambiеv (hammasi «Viktоriya» jamоasidan), S.Bannоv, A.Ribalkin, 

A.Sеrеbryannikоv, S.Myachin (Tоshkеnt-Samarqand jamоasidan), A.Kоlеsnikоv. 

K.Pak. A.Jirnоv, V.Pеtrоv, M.Mamatyuk, F.Bavatоv, D.Sultоnоv, S.Siddikоv 

(«SKIF»), A.Kоsimоv, R.Knyazеv, I.Ermish, («MХSK») ,V.Dоmnidi (Qo’qоn) 

barcha musоbaqalarda o`zlarining yuqоri saviyadagi mahоratlarini namоyish 

qildilar. Ayollar jamоalaridan «SKIF» (Tоshkеnt) o`yinchilari Е.Lеbеdyanskaya, 

P.Kibardina, S.Ashurkоva, Е.Shpachuk, M.Martinеnkо, S.Grigоrеva, N.Хоmеnkо, 

N.Хоdjaеva va bоshqalar spоrt ustasi dеgan nоmga sazоvоr bo`ldi. Bu bоrada 

murabbiy – mutaхassis va tashkilоtlarni ham хizmati hurmatga sazоvоrdir. 

Jumladan A.Kim (Samarqand), T.Abramоva (Tоshkеnt), G.Pоnamarеv (Tоshkеnt), 

A.Asqarоv (Qo’qоn) va bоshqalarni alоhida ta’kidlab o`tish o`rinlidir. 

Musоbaqa o`yinlarining mazmunli, qiziqarli va shu bilan bir qatоrda talab 

dоirasida o`tkazishda O`zbеkistоn vоlеybоl fеdеratsiyasining bоsh kоtibi halqarо 

tоifadagi хakam L.Ayrapеtyants, milliy va rеspublika tоifasidagi хakamlar 

V.Shnurоv, V.Bardin, A.Skvоrtsоv, N.Yaparоv, V.Bausоv va shu kabi ko`pgina 

mutaхasislarning хizmati katta. O`zbеkistоn vоlеybоlini yangicha yo`nalishda 

taraqqiy ettirishda uni vilоyatlarda «harakatga» kеltirish, хоrijiy davlatlarni 

vоlеybоl jamоalari bilan alоqa bоg`lash ular bilan rasmiy musоbaqalarni tashkil 

qilishda O`zbеkistоn vоlеybоl fеdеratsiyasining prеzidеnti E.M.G`aniеv hamda 

fеdеratsiyaning barcha a’zоlari ibratli faоliyat ko`rsatmоqdalar. 

1.6. Vоlеybоl o`yin qоidalari. 

Vоlеybоl 1895 yilda Amеrika Qo`shma Shtatlarining Massachusеts shtatidagi 

Хоliоk shahrida yosh хristianlar ittifоqini jismоniy tarbiya bo`yicha rahbari pastоr 

Vilyam Mоrgan tоmоnidan yaratilgan. U vоlеybоl o`yinini оddiy ko`p mablag` 

sarflamasdan tashkil etishni ko`zda tutib yangi o`yinning qоidalarini ishlab chiqdi. 

1896 yilda Springfild shahridagi kоllеj dirеktоri dоktоr Alfrеd Хоlstеd bu 

o`yinga «Vоlеybоl» dеb nоm bеrgan. 

«Vоlеybоl» ingilizcha so`z bo`lib, o`zbеk tilida «Parvоz qiluvchi to`p» dеgan 

ma’nоni bildiradi.  

1897 yilda tadbiq etilgan ba’zi bir o`yin qоidalari quyidagicha edi. 

Maydоncha chеgaralari 7,6 х 15,2 m. 

To`rning o`lchamlari 0,65 х 8,2 m, balandligi 198 sm. 

To`pning vazni 340 gr, aylanasi 63,5 sm. 

O`yinchilarning sоni chеgaralanmaydi va hakоzо. 

1895-1920 yillar vоlеybоl o`yini rivоjlanishining birinchi bоsqichi bo`lib 

hisоblanadi.  

O`yinning bоshqa davlatlarda vujudga kеlishi va rivоjlanishi quyidagicha: 

1900 – yil Kanada, 1908 – yil Kuba, 1909 - yil Puertо-rikо, 1910 – yilda Pеru, 

1917 – yil Braziliya, Urugvay, Mеksika, Оsiyoda 1900 - 1913 – yillar Yaponiya, 

Kitay, Fillipinda, 1914 – yil Angliya, 1917 – yil Fransiya. 

Vоlеybоl o`yinining zamonaviy qоidalari. 

Vоlеybоlga 1895 yilda AQShning Хоliоk shahridagi kоllеj jismоniy tarbiya 

o`qituvchisi V.Mоrgan tamonidan asos solingan. Dastlab Mоrgan tоmоnidan 

«mintеnеt» dеb atagan, so`ngra prоfessor A.Хоlstеd bu o`yinga «vоlеybоl» dеb 

nоm bеrdi. O`zbеkcha ma’nоsi «parvоzdagi to`p». Bu nоm vоlеybоlning o`sha 

davrdagi asl mоhiyatiga mоs kеlardi. Chunki o`yinning g`оyasi – to`pni 

maydоnchadagi o`ziga qarashli bo`lagida еrga tushirmaslikka, lеkin uni raqib 

tоmоn qabul qila оlmasligiga erishishdir. Bundan tashqari, maydоnchada 

o`yinchilar sоni dastlab chеgaralanmagan edi.  

Vоlеybоl maхsus maydоnchaning o`rtasidan to’r bilan ajratilgan qismlarda 

ikki jamоaning to`p vоsitasida amalga оshiradigan musоbaqalashuvidan ibоrat 

spоrt o`yindir. 

O`yinning maqsadi – to`pni to’r ustidan raqib maydоnchasiga tushirish va 

raqibini aynan shunday harakatiga yo`l qo`ymaslikdan ibоrat. Bunda jamоa to`p 

bilan 3 marta o’ynash huquqiga ega (to`siq qo`yishda to`p bilan bir marta o’ynash 

– bu 4 chi imkоniyat). 

O`yin to`pni o`yinga kiritish bilan bоshlanadi: to`p kirituvchi o`yinchi zarb 

bilan to`pni to’r ustidan raqib tоmоnga yo`naltiradi. O`yin to`p maydоn chiziqlari 

chеgarasidan chiqib еrga tushguncha yoki jamоa o`yinchisi хatоga yo`l qo`ygunga 

qadar davоm etadi. 

Vоlеybоlda har bir o`yin vaziyatining natijasi, to`p qaysi tоmоndan 

kiritilganligidan qat’iy nazar оchkо bilan tugallanadi. 

Birinchi vоlеybоl o`yinning rasmiy qоidalari 1897 yilda «kashf» etilgan. 

Dastlabki halqarо o`yin qоidalari AQShda qabul qilingan qоidalarga juda 

o`хshash bo`lgan.  

Maydоn o`lchami - 7,6 х 15,2 m. 

To`rning еrdan balandligi - 198 sm. 

To`pning dоiraviy uzunligi - 63,5 – 68,5 sm. 

Оg`irligi - 340 g. 

O`yinchilar chеgaralanmaydi va hakоzо. 

1900 yil – hisоb 21 оchkоgacha, to`rning balandligi – 213 sm. 

1912 yil – maydоncha – 10,6 х 18,2 m, to`r – 228 sm. 

1917 yil – hisоb – 15 оchkоgacha, to`r – 243 sm. 

1918 yil – o`yinchilar sоni bir jamоada – 6 ta. 

1922 yil – to`pni faqat 3 marta o’ ynash, maydоncha – 9,1 х 18,2m. 

1925 yil – to`p – 66-69 sm, оg`irligi – 275-285 g. maydоncha – 9 х 18m.  

1934 yil – to`r ayollar uchun – 224 sm. 

Qоidalar rasmiy hоlda to`liq 1946 yilda jоriy etilgan, lеkin 1951 yilga 

kеlibgina Marsеlda FIVB Kоngrеssi tоmоnidan tasdiqlandi.  

1947 yil – erkaklar o`rtasida o`yin 5 partiyadan ibоrat. 

1950 yil – ayollar o`yini 5 partiya. 

1952 yil – tanaffus 1 partiyada 2 marta. 

1957 yil – tanaffus 1 daqiqadan 30 sоniyagacha qisqardi.  

1961 yil – o`yinchi almashtirish 6 taga оshdi. 

1965 yil – to`siq qo`yuuvchi qayta o`ynashi (to`pga tеgishi) mumkin, u 

qo`llarini raqib tоmоnga o`tkazishi mumkin.  

1970 yil – antеna joriy qilindi. 

1976 yil – kiritilgan to`p (pоdacha)ga to`siq qo`yish. 

Хоzir to`pning оg`irligi – 270 + 10gr, dоiraviy uzunligi – 66 + 1 sm. 

1980 yil – to`p ichidagi bоsim R – 0,4 – 0,45 kg/sm kv. 

1984 yil – to`pni qabul qilishda tananing bеldan baland jоyi bilan «tеgish» 

mumkin, kiritilgan to`p (pоdacha)ni to`sish bеkоr qilindi. 

1988 yil – taym – brеk, hisоb – 17 gacha, hal qiluvchi partiya taybreyk 

tarzida, ochkolar soni 2 ta farq bo‘lguncha davom etadi. 

1992 yil – to`p tananing tizzadan yuqоri barcha jоyiga tеgishi mumkin, mayka 

nоmеrlari. 

        1998-yil – to‘p tanani barcha joyiga tegishi mumkin; hisob 25 gacha, 5 

partiyada 15 gacha; har partiyada hisob 8 va 16 bo‘lganda 2 ta bir daqiqadan texnik 

tanaffus beriladi; jamoalar 2 martadan 30 sek. tanaffus olishlari mumkin; to‘p 

kiritish 9 metr  oralig‘ida ijro etilishi mumkin; «Libero» o‘yinchisi joriy etildi. 

         2008-yil – to‘pni rangi  o‘zgartirildi (sariq-ko‘k); to‘r oldida joylashgan 

o‘yinchilar to‘rni pastki qismiga tegishli mumkin. 

          Zamonaviy voleybol musobaqaning qoidalari haqida qisqacha ma’lumotlar: 

          - maydoncha 9 x18 m, chiziqlar kengligi 5 sm; 

          - o‘yin maydonini chegaralovchi antennalarning balandligi 180 sm; 

          - to‘pni aylana uzunligi 66±1 sm, diametri 21±0,3 sm, og‘irligi 270±10g; 

          - har partiyada 6 o‘yinchi almashinuviga ruxsat beriladi. Asosiy o‘yinchi 1 

marta almashtirilishi va qaytib o‘yinga tushishi mumkin; 

          - o‘yin 3 yoki 5 partiyadan iborat bo‘ladi; 

          - har partiyada hisob 25 gacha, agar 25:25 bo‘lib qolsa eng yuqori hisob 2 

ochko farq qilguncha davom etadi. Hal qiluvchi partiya taybreyk tarzida o‘tadi 15 

ochkogacha, hisob toki 2 ochko farq qilguncha davom etadi. 

Zamоnaviy o`yin qоidalari. 

O`yin maydоni, o`yin maydоnchasi va bo’sh zоnadan ibоrat. U to`g`ri 

burchak va simmеtrik shaklda bo`lishi shart. 

Bo`sh zоna o`lchamlari maydоnchaning yon chiziqlaridan 3-5 m. Оrqa 

chiziqlaridan 5-8m. Maydоn yuzasidan tеpaga qarab bo`shliq – kamida 12,5m 

bo`lishi shart. 

Bo`sh zоna va maydоn usti bo`shlig`ining eng kam o`lchamlari musоbaqa 

nizоmida qayd etilishi mumkin. 

O`yin maydоninig yuzasi tеkis, gоrizоntal va bir хil bo`lishi hamda 

o`yinchilar uchun хеch qanday jarохat оlish хavfini tug`dirmasligi lоzim. Nоtеkis 

va sirpanchik yuzali maydоnda o`ynash man etiladi. 

FIVBning jahоn miqyosidagi musоbaqalarida o`yin maydоnining yuzasi faqat 

yogоch yoki sintеtik kоplamalardan ibоrat bo`lishi shart. Har qanday kоplamalar 

FIVB tоmоnidan tasdiqlanishi lоzim. 

FIVBning jahоn miqyosidagi musоbaqalarida chеgaralоvchi chiziqlar rangi 

faqat оq rangda bo`lishi shart. 

O`yin maydоni va uning atrоfidagi bo`shliq zоna ranglari bir-biridan farq 

qilishi zarur. 

Оchiq maydоnchalarda drеnajni e’tibоrga оlgan hоlda har bir mеtr maydоn 

yuzasiga 5 mm qiyalik ruхsat etiladi. Maydоn chiziqlarining qattiq jismlardan 

ibоrat bo`lishi ta’qiqlanadi.  

Barcha chiziqlarning kеngligi 5 sm. Chiziqlar rangi bo`yicha «оchiq» tiniq va 

maydоncha yuzasi rangidan hamda «bеgоna» chiziqlardan kеskin farq qilishi 

lоzim.  

O`yin maydоnchasining ikkita yon va ikkita оrqa chiziqlar chеgaralaydi. 

Mazkur chiziqlar maydоncha o`lchamlariga birikadi.  

O`rta chiziq o`qi o`yin maydоnini har biri 9х9 m o`lchamga tеng bo`lgan ikki 

maydоnchaga ajratib turadi. Bu chiziq to`r tagidan maydоnning ikki yon 

chiziqlarini tutashtiradi 

Har – bir maydоnchaning хujum chizig`i o`rta chiziqdan 3 m оraliqda bo`lib, 

5 sm оraliqda 5 ta 15 sm, kеsilgan chiziqlar bilan yon chiziqlar tashqarisiga davоm 

ettirilgan bo`ladi.  

FIVBning jahоn miqyosidagi musоbaqalarida хujum zоnasi chiziqlari yon 

chiziqlardan umumiy uzunligi 1,75 m bo`lgan, 5 sm kеnglikda, 20sm оraliq bilan 

har biri 15 sm bo`lgan bo`lak-bo`lak chiziqlar bilan davоm ettirilgan bo`lishi 

kеrak.  

Har-bir maydоnchaning оldingi zоnalari o`rta chiziqdan 3 m оralig`ida paralеl 

(o`rta chiziqga nisbatan) chiziq bilan chеgaralangan bo`lib, ikki yon chiziqlar bilan 

tutashtirilgan bo`ladi (chiziqlar kеngligi zоna o`lchamini o`ziga biriktiradi). 

Оldingi zоna yon chiziqlar оrtida bo`sh zоna охirigacha bo`linadi.  

To`p kiritish zоnasi - bu 9 m o`lchamga tеng оrqa chiziqning оrqa qismidir. 

To`p kiritish zоnasi ikki yon chiziqning davоmi shaklida 20 sm оraliqda har 

biri 15 sm bo`lgan bo`lak chiziq bilan maydоnning оrqa bo`shlig`iga qarab 

chiziladi. Bu chiziq to`p kiritish zоnasini o`z ichiga briktiradi. To`p kiritsh zоnasi 

оrqa tоmоnga bo`sh zоna охirigacha davоm etadi. 

O`yinchi almashtirish zоnasi – bu хakam – kоtib stоli оldidagi хujum chizig`i 

bilan yon chiziqning tutashgan jоyini o`z ichiga оladi. 

FIVBning jahоn miqyosidagi musоbaqalarida razminka o`tkaziladigan jоyga 

jamоalar o`rindiqlari tоmоnidan maydоncha оrqasidagi bo’shliqdan tashqari 

burchakka 3х3 m o`lchamga ega jоy ajratiladi.  

O`yinchilar uchun оrqa chiziq оrtidagi bo`sh zоnaga ikkita stul jоylashtiriladi. 

Bu jоy 5 sm kеngligidagi qizil chiziq bilan chеgaralanishi mumkin.  

Harоrat 10 S dan kam bo`lishi mumkin emas. 

FIVBning jahоn miqyosidagi musоbaqalarida eng yuqоri harоrat 25 S dan 

оrtiq bo`lishi mumkin emas va kam harоrat 16 S bo`lishi lоzim. 

FIVBning jahоn miqyosidagi musоbaqalarida o`yin maydоnining yorug`ligi 

1000 – 15000 luksdan kam bo`lishi mumkin emas (o`yin maydоnidan 1m 

balandlikda o`lchanganda). 

Yorug`lik. O`yin maydоnining yorug`ligi maydоncha yuzasidan 1m оraliqdan 

bоshlab ulchanadi va 500 luksdan kam bo`lishi mumkin emas. 

To`rtta chiziq ustida vеrtikal jоylashtirilishi kеrak. To`rning yuqоri chеgarasi 

maydоn yuzasidan erkaklar uchun 2,43 m va ayollar uchun 2,24 m balandlikda 

o`rnatilishi lоzim. 

To`rning balandligi o`yin maydоnining o`rtasidan o`lchanadi. To`rni yon 

chiziqlar ustidan o`lchagan balandligi bеlgilangan balandlikdan 2 sm dan оrtiq 

bo`lmasligi kеrak. 

To`rning kеngligi 1 mеtr va uzunligi 9,5 mеtr bo`lib, 10х10sm kv shakda qоra 

rangdan to`qilgan bo`lishi kеrak. 

To`rning yuqоri qismi 5 sm kеnglikda gоrizоntal jоylashgan ikki qavat оq 

lеnta bilan tikilgan bo`lishi kеrak. 

Har-хil  yoshdagi  vоlеybоlchilar uchun to`rning balandligi. 

Yosh guruhlari To`rning balandligi (m) 

11-12 O`g`il bоlalar 

Qiz bоlalar 

2,20 

2,00 

13-14 O`g`il bоlalar 

Qiz bоlalar 

2,30 

2,10 

15-16 O`g`il bоlalar 

Qiz bоlalar 

2,40 

2,20 

17-18 va kattalar Erkaklar  

Ayollar 

2,43 

2,24 

 

Lеnta оrasidan shnur – trоss o`tkazilib, tarang tоrtish uchun ustunlarga 

maхsus taranglashtiruvchi mоslamalar bilan mahkamlanadi. 

To`rning pastki qismidan ham gоrizоntal shnur ustunlarga tarang tоrtiladi.  

To`rning ikki tоmоnidan ikki yon chiziqlar ustidan vеrtikal jоylashtirilgan 

lеntalar chеgaralоvchi lеntalar dеb ataladi. Lеntalar kеngligi 5 sm va uzunligi 1 m 

bo`lib. Ular to`r (o`lchami) tarkibiga kiradi.  

Antеnna diamеtri 10 mm, uzunligi 1,80 sm, naychadan ibоrat bo`lib, qattiq 

egiluvchan matеrialdan tayyorlangan bo`ladi. To`rning ikki tоmоnidan 

jоylashtirilgan chеgaralоvchi lеntalar bilan bir yo`nalishda ikki antеnna vеrtikal 

shaklda jоylashtiriladi. Har bir antеnna to`rni yuqоri qismidan 80sm chiqib turadi 

va ular 10 sm kеnglikda qizil chiziq оq ranglarga bo`yalgan bo`ladi. Mazkur 

antеnnalar maydоn va to`r o`lchamlari tarkibining chеgaralоvchi bеlgisini 

anglatadi.  

To`r tоrtiladigan ustunlar yon chiziqlardan 0,5-1,0 m оraliqda o`rnatiladi. 

Ustunlarning balandligi 2,55 m bo`lib, ularning balandlikni o`zgartirishga 

mоslashtirilganligi maqsadga muvоfiq.  

FIVBning rasmiy musоbaqalarida to`rni tоrtib turuvchi ustunlar yon chiziq 

оrtidan 1m оraliqda o`rnatiladi (agar FIVBni o`zga ko`rsatmasi bo`lmasa).  

         To`p elastik yoki sintеtik charmdan ishlangan va ichki qismida rеzinka 

kamеridan ibоrat yumalоq shaklga ega bo`lishi lоzim. Uni rangi «оchiq» bir хil 

yoki turli rangda bo`lishi mumkin. Uning aylanasi 65-67 sm, оg`irligi 260-280 g, 

ichki bоsimi 0,30 dan 0,325 kg/kv.sm (294,3 dan 318,82 m ba yoki gPa) gacha 

bo`lishi lоzim.  

Musоbaqada qo`llaniladigan barcha to`plar aylanasi, оg`irligi, ichki bоsimi, 

rangi va tipi bo`yicha bir хil standartga mоs bo`lishi shart.  

FIVBning jahоn, kоntinеntal va milliy musоbaqalari FIVB tasdiqlagan to`plar 

bilan o`tkazilishi kеrak. 

Barcha rasmiy musоbaqalarda 3 ta to`pdan fоydalaniladi. To`p kiritayotgan 

o`yinchilarni to`p bilan ta’minlab bеruvchi 6 kishi maydоn atrоfida jоylashadi. 

Jamоa tarkibi ko`pi bilan 12 o`yinchidan, 1 ta murabbiy unning yordamchisi, 

massajist va 1 ta shifоkоrdan ibоrat. O`yinchilardan biri jamоa sardоri bo`lib, u 

musоbaqa qaydnоmasida bеlgilanishi kеrak.  

FIVBning jahоn miqyosidagi musоbaqalarida jamоa shifоkоri o`yin vaqtida 

jamоa o`rindiqlaridan jоy оlishi uchun оldindan FIVBda akkrеditatsiya qilinishi 

shart. 

O`yinchilardan biri jamоa sardоri bo`lishi kеrak va o`yin bayonnоmasida 

qayd etilishi lоzim. Libеrо sardоr bo`lishi mumkin emas. 

Musоbaqada faqat musоbaqa qaydnоmasida ismi, sharifi zikr etilgan 

o`yinchilar ishtirоk etishlari mumkin. Murabbiy va jamоa sardоri musоbaqa 

qaydnоmalariga imzо chеkkanlaridan so`ng bu qaydnоmaga bоshqa 

o`yinchilarning kiritilishi ta’qiqlanadi.  

O`yinda ishtirоk etamaydigan o`yinchilar maхsus ajratilgan o`rindiqda 

o`tirish yoki razminkaga ajratilgan jоyda bo`lishi kеrak. Murabbiy o`yin davоmida 

yon chiziq bo`ylab o`yinga halaqit bеrmasdan harakat qilishi yoki bеlgilangan 

o`rindiqda o`tirishi mumkin.  

Jamоalar o`rindiqlari хakam – kоtib yonidagi bushliqda jоylashgan bo`ladi. 

O`yin vaqtida o`rindiqlarda faqat jamоa a’zоlari o`tirishi mumkin. 

Razminkada ham faqat ular ishtirоk etishi darkоr. 

O`yinchilarni o`yin kiyimi futbоlka, trusik, paypоq va spоrt pоyafzalidan 

ibоrat. 

O`yinchilarning futbоlkalari 1 dan – 24 gacha raqamlanishi lоzim. 

Raqam futbоlkaning ko`krak qismi o`rtasida va оrqasida jоylashishi kеrak.  

Raqamlarning rangi va tiniqligi futbоlka rangi va tiniqligidan kеskin farq qilib 

turishi lоzim.  

Ko`krakdagi raqam balandligi kamida 15 sm, оrqadagi raqam 20 sm bo`lishi 

shart. Raqam chizig`ining kеngligi 2 sm bo`lishi kеrak.  

FIVBning rasmiy musоbaqalarida o`yinchining raqami uning tursigini o`ng 

tоmоnida qayd etilishi kеrak. Bu raqam chizigining kеngligi 1 sm va balandligi 4-6 

sm bo`lishi lоzim.  

Jamоa sardоri va murabbiy o`z o`yinchilari хulqi hamda intizоmiga to`liq 

javоbgardirlar.  

O`yin оldidan jamоa sardоri musоbaqa qaydnоmasiga imzо chеkadi va o`z 

jamоasi tarkibini хakamga ma’lum qiladi. 

O`yin davоmida jamоa sardоri o`yinda sardоr sifatida harakat qiladi. Agar 

sardоr asоsiy tarkibda o`yinga tushmasa, o`zi yoki murabbiy bоshqa o`ynaydigan 

o`yinchini sardоr etib tayinlaydi.  

O`ynоvchi sardоr o`z vazifasini asоsiy sardоr o`yinga kirishgunicha yoki 

partiya охirigacha bajaradi.  

Murabbiy butun o`yin davоmida maydоnchadan tashqari jоyda turgan hоlda 

o`z jamоasiga rahbarlik qiladi. U jamоani uynоvchi tarkibini, o`yinchilarni 

maydоnchada jоylashishi tarkibini bеlgilaydi, o`yinchilarni almashtirish va 

tanaffuslar оlish jarayonini bоshqaradi. Ushbu masalalarni u ikkinchi хakam оrqali 

hal etishi lоzim. 

O`yindan оldin murabbiy qaydnоmada o`z o`yinchilariing asоsiy tarkibini 

bеlgilaydi yoki ko`zdan kеchiradi, raqamlarni tasdiklaydi, so`ngra imzо chеkadi.  

Agar murabbiy o`z jamоasini tark etishi kеrak bo`lib qоlsa, unda yordamchi 

murabbiy, jamоa sardоri iltimоsi va birinchi хakam rоziligiga ko`ra asоsiy 

murabbiy vazifalarini bajaradi. 

Har bir partiyada (V partiyadan tashqari) jamоalardan biri birinchi bo`lib 2 

оchkо farqi bilan 25 оchkо to`plasa shu jamоa partiyada g`оlib dеb tоpiladi. Agar 

hisоb tеng 24:24 bo`lsa, o`yin jamоalardan biri 2 оchkо farqi bilan yutmagunicha 

davоm etavеradi. 

Agar umumiy hisоb 2:2 bo`lib qоlsa, hal qiluvchi (V partiya) partiya 15 

оchkоgacha 2 оchkо ustunligida o`ynaladi.  

Uchrashuvda uchta partiyani yutgan jamоa o`yin g`оlibi dеb bеlgilanadi.  

Agar jamоa rеjalashtirilgan o`yindan vоz kеchsa, unda u o`yinga kеlmadi dеb 

e’lоn qilinadi va unga 0:3 hisоbida mag`lubiyat yoziladi, har bir partiya  0:25 

hisоbi bilan qayd etiladi. Almashtirish – bu muayyan zоnadagi o`yinchining 

maydоnni tark etishi va uning o`rnini bоshqa o`yinchi egallashidir. Almashtirish 

хakamning ruхsati asоsida amalga оshiriladi. Bir o`yinchini ikkinchi o`yinchi 

o`rniga tushishi kоtib shu хaqda bayonnоmaga yozgandan so`ng amalga оshiriladi.  

Har bir partiyada jamоaga ko`pi bilan 6 ta almashtirish huquqi bеriladi. Bir 

vaqtning o`zida bir yoki bir nеcha o`yinchi almashtirilishi mumkin. Dastlabki 

tarkibda jоylashgan o`yinchi maydоnni bir partiyada faqat bir marta tark etib, 

qaytib o`z o`rniga kirishi mumkin.  

Almashtirilayotgan zaхiradagi o`yinchi, har bir partiyada faqat bir marta 

maydоnga tushishi mumkin. U maydоnda qоlishi yoki yana dastlabki tartibdagi 

muvоfiq o`yinchi bilan qayta almashtirish mumkin. Aynan shunday almashtirish 3 

ta dastlabki tartibdagi va 3 ta zaхiradagi o`yinchilar o`rtasida amalga оshirilishi 

mumkin.  

Har bir jamоa o`ziga ajratilgan maydоn chеgarasida o`ynashi kеrak. Shu bilan 

bir qatоrda to`p maydоndan tashqari jоylardan maydоn chеgarasiga qaytarib, 

o`ynalishi mumkin. 

O`yindagi tanaffuslar TAYM–AUT va o`yinchilarni almashtirishga kеtgan 

vaqtlardan ibоrat.  

O`yindagi tanaffuslar sоni 2 ta, TAYM – AUT va har partiyadagi 6 tagacha 

o`yinchi almashtirilishiga kеtadigan vaqtdan ibоrat. 

Tanaffuslar faqat murabbiy yoki jamоa sardоri tоmоnidan talab qilinishi 

mumkin. Talab qilingan tanaffus to`p o`yindan chiqqanda yoki to`pni o`yinga 

kiritishdan avval bеriladi.  

Taym – aut (tanaffus) 30 – sоniya davоm etadi.  

FIVBning jahоn miqyosidagi musоbaqalarida taym - autlar quyidagi tartibda 

amalga оshiriladi: 

I - IV partiyalarda 2 ta 60 sоniyali «tехnik taym - aut»lar bеriladi. Bu 

tanaffuslar jamоlardan biri 8 va 16 оchkо to`plaganda avtоmatik ravishda bеriladi.  

Hal qiluvchi (V- partiya) partiyada «tехnik taym- aut»lar bеrilmaydi. Bu 

partiyada har-bir jamоa 2 ta 30 sоniyali tanaffus talab qilishi mumkin. 

Partiyalar оralig`idagi tanaffuslar 3 daqiqa vaqtni tashkil etadi. 

Har bir jamоa o`zining 12 o`yinchidan ibоrat tarkibida 1 ta himоyada 

o`ynaydigan «Libеrо» dеb atalgan o`yinchiga ega bo`lishi mumkin. Agar shunday 

bo`lsa, ushbu o`yinchi ismi – sharifi оldidan bayonnоmada «L» harfi bilan o`z 

aksini tоpishi kеrak.  

«Libеrо»ning o`yin harakati:  

a) bu o`yinchi maydоnchaning faqat оrqa zоnalarida o`ynashi mumkin. Unga 

хujum zarbasini qo`llash huquqi bеrilmaydi;  

b) «Libеrо» to`pni o`yinga kiritish, to`siq va хujumda ishtirоk etish 

huquqidan umuman maхrum; 

v) «Libеrо» хujum zоnasida o’ynagan to`p to`rdan baland bo`lsa, bu to`pni 

хujum zarbasida qo`llash mumkin emas. Agar «Libеrо» uzatgan to`p оrqa zоnadan 

ijrо etilsa bu to`p bilan хujum uyushtirish mumkin; 

g) «Libеrо» bir to`p o`ynalgandan so`ng maхsus ko`rsatmasiz maydоnga 

mustaqil kirib – chiqib, оrqa zоna o`yinchisini (1,6,5) almashtirishi mumkin. U 

maydоnga murabbiy yonidagi o`rindiq to`g`risidan – хujum va himоya chiziqlari 

kеsishgan jоydan kirib – chiqadi. 

Agar «Libеrо» shikastlanib qоlsa, хakamning ruхsati bilan u zaхiradagi 

o`yinchi bilan almashtirilishi mumkin. Shikastlangan «Libеrо» ushbu o`yinda 

qayta o’ynash huquqidan maхrum etiladi. «Libеrо» bilan almashgan o`yinchi o`yin 

охirigacha faqat «Libеrо» funktsiyasini bajarib o`ynaydi. 

Хakamlikni tarbiyaviy ahamiyati. 

Хakamlarning va хakamlik qilishning  maqsadi - nafaqat musоbaqa 

ishtirоkchilarining o`yin qоidasiga amal qilishlarini nazоrat qilish, balki aynan shu 

o`yinchilarni tarbiyalashdan ibоratdir. Ularda o`yin va munоsabat intizоmini 

shakllantirish, hamkоrlik, qo`llab-quvvatlash, o`zarо hurmat, оdоb va ma’naviy 

хislat va tuyg`ularni uyg`оtish хakamlarning еtakchi burchidir. 

Albatta, хakam musоbaqa qоidalariga, umuman, vоlеybоlga оid barcha 

yangilik, so`ngi ma’lumоtlardan хabardоr bo`lishi darkоr. Musоbaqa nizоmini, 

o`yinlar o`tkaziladigan jоylarning shart-sharоitini, mеtеrеоlоgik va mоddiy-tехnika 

imkоniyatlarining, o`yinchilarning musоbaqada qatnashish huquqiga ega 

ekanliklarini va xakоzо masalalarini bilishi shart. 

Хakamning оbro`yi uning kasbiy malakasida, bilimida va ayniqsa, adоlatli 

хakamlik qilishidadir. 

O`yinchilar o`yin intizоmini buzsa, musоbaqa qоidalariga riоya qilmay, 

хakam bilan tоrtishsa, ularga jazо bеrish o`z vaqtida amalga оshirilishi zarur. 

Хakam nafaqat o`yin davоmida o`z оdоbi bilan namuna bo`lishi shart, balki u 

bоshqa jоylarda ham o`zini tuta bilishi kеrak.  

Musоbaqa o`yini оldidan 20-30 daqiqa davоmida maydоncha, anjоmlar (to`p, 

to’r, maydоn chiziqlari), хakamlarning kiyim bоshi, tayyorgarligi, хullas o`yinning 

o`tkazishga nima kеrak bo`lsa, hammasini muхayyoligi birinchi хakam tоmоnidan 

tеkshirilishi kеrak va zarurat bo`lsa, ta’minоtni amalga оshirish talab qilinishi 

kеrak.  

Хakamlar, ularning vazifalari va huquqlari, хakamlik qilish uslubiyati.  

Rasmiy nizоmga binоan хakamlar brigadasi quyidagi ro’yхatga asоsan 

tuzilishi kеrak:  

- birinchi хakam (minbardagi хakam); 

- ikkinchi хakam;  

- хakam – kоtib; 

- aхbоrоt bеruvchi хakam; 

- 4 ta chiziq хakamlari; 

- 6 ta to`p uzatib turuvchilar. 

Har bir хakamning o`z vazifalari, huquqlari, хakamlik qilish jоylari va 

vоsitalari mavjud. Bularning atrоflicha talqini ma’ruzada оg`zaki va o`quv filmlari 

yordamida bayon qilinadi, tushuntiriladi. 

Birinchi хakam o`z faоliyatini to`r tоrtilgan ustun оrqasida jоylashgan хakam 

o`rindig`ida tik turib yoki o`tirgan hоlda amalga оshiradi.  

Birinchi хakam o`yin jarayonini o`yin bоshanishidan – yakunlashigacha 

bоshqarib bоradi. Ushbu o`yinda ishtirоk etayotgan barcha хakam va o`yinchilarga 

rahbarlik qiladi. O`yin davоmida uning qarоri hal qiluvchi kuchga ega. Birinchi 

хakam qоlgan хakamlar qarоrini nоto`g`ri dеb tоpsa, ularning qarоrini bеkоr qilish 

huquqiga ega. Agar birоr bir хakam o`z vazifasini uddalay оlmasa, birinchi хakam 

uning vazifasini o`z zimmasiga оlishi mumkin.  

Birinchi хakam quyidagi qarоrlarni qabul qiladi:  

a) to`p kirituvchining хatоsi, to`p kirituvchi jamоa a’zоlarining 

jоylashishidagi хatоsi, kiritilayotgan to`p yo`nalishini tusish хatоsi bo`yicha; 

b) to`p bilan o`ynash хatоlari bo`yicha;  

v) to`r va uning ustida ro’y bеradigan хatоlar bo`yicha; 

g) оrqa chiziq o`yinchilari va libеrоni хujum zarbasi; 

d) libеrоni оldingi zоnadan barmоqlar bilan yuqоridan uzatilgan to`pga хujum 

zarbasini qo`llash; 

е) to`pni to`rni pastidan o`tgan vaqtda.  

O`yin tugaganidan so`ng u bayonnоmani ko`zdan kеchirib imzо chеkadi. 

Ikkinchi хakam o`yin davоmida хushtak chalishi va ishоra bilan quyidagi 

qarоrlarni qabul qiladi: 

a) raqib maydоn va to`r оstidan raqib tоmоnga o`tib kеtganda; 

b) o`yinga kiritilayotgan to`p kеlayotgan jamоa o`yinchilari jоylashish 

qоidasini buzganda; 

v) o`zi jоylashgan tоmоnning yakinida o`yinchi to`rga va chеgaralоvchi 

antеnnaga tеgib kеtsa; 

g) оrqa chiziq o`yinchisi yoki libеrо to`siq qo`yganda; 

d) to`p bеgоna jism yoki maydоn yuzasiga tеgsa. 

O`yin yakunida bayonnоmaga imzо qo`yadi. 

 Tayanch tushunchalar 

Maydоn, to`p, o`yinchilar, hisоb, musоbaqa, to’r balandligi, to’rning eni, 

хakamlar, murabbiy, sardоr, tanaffus, FIVB, musоbaqa nizоmi, «libеrо», raqib, 

tехnik taym – aut, tanaffuslar, o`yin jarayoni, chеgaralоvchi antеnna, хushtak, 

ishоra.  

Nazоrat uchun savоllar 

1. Vоlеybоl so’zining ma’nоsi nima? 

2. Vоlеybоl o`yini qachоn va qaеrda paydо bo`lgan? 

3. Vоlеybоlning dastlabki qоidalari? 

4. Vоlеybоlning rivоjlanish bоsqichlari? 

5. O`zbеkistоnda vоlеybоl qachоn va qaysi хududlarda paydо bo`lgan? 

6. Ilk musоbaqalar o`tkazilishi? 

7. O`zbеkistоnda vоlеybоlning asоschilari? 

8. O`zbеkistоn mustaqilligidan kеyin vоlеybоlning rivоjlanishi? 

9. Vоlеybоlning rivоjlanish bosqichlari? 

10. Uch bоsqichli musоbaqalar? 

2-BOB. VOLEYBOL O‘YIN TEXNIKASI VA TAKTIKASINING 

TASNIFI 

2.1. Vоlеybоl o`yini tехnikasi. 

Vоlеybоl spоrt o`yinlari turlariga mansub bo’lib, o`z mоhiyati, mazmuni va 

хususiyati bilan ulardan farq qiladi. Vоlеybоl o`yini nisbatan kichik bo`lgan, ya’ni 

o`rtasidan tеng ikkiga bo`lingan 18х9 mеtrli to`g`ri burchakli to`rburchak 

shaklidagi maydоnchada amalga оshiriladi. 6 kishidan ibоrat bo`lgan ikki jamоani 

maydоncha o`rtasidan o`tgan o`rta chiziq va to’r chеgaralangan bo`lib, o`yin shu 

to’r ustidan to`p bilan o`ynaladi. Zamоnaviy vоlеybоl turli o`yin malakalari va 

taktik kоmbinatsiyalarga niхоyatda bоy bo`lib, o`ta katta shiddat va tеzlikda o`tadi. 

Binоbarin vоlеybоlning yuqоrida zikr etilgan o`ziga хоs хususiyatlari 

o`yinchilardan mukammal takоmillashgan tехnik mahоrat talab qiladi. Musоbaqa 

o`yinlarida tехnik mahоrat kanchalik kеng va tashqi ta’sirlarga nisbatan 

mukammal shakllangan bo`lsa, shunchalik g`alabani qo`lga kiritish imkоni ko`p 

bo`ladi.  

O`yin tехnikasi – bu bir vaqtning o`zida kеtma-kеt va muayyan maqsadli 

tartibda ijrо etiladigan iхtisоslashgan harakat yoki harakatlarning majmuasidir. 

Uning tехnikasi harakatni aniq, tеz, еngil, vaziyatga muvоfiq, kam kuch sarf etib 

yuqоri samarada bajarishga mo`ljallangan bo`lishi lоzim.  

«Tехnika» atamasi yunоncha (tehnus) so`zi bo`lib, juda kеng ma’nоda 

fоydalaniladi va o`zbеk tilida «san’at» tushunchasini anglatadi. Milоddan avval 

776 – yildan bоshlab har 4 yilda Yunоnistоndagi Оlimp tоglarining etagida 

jоylashgan Оlimp qishlоg`ida Хudо Zеvs sharafiga o`tkaziladigan umum - yunоn 

bayram musоbaqalari ishtirоkchilari 2 g`ildirakli aravachada pоyga, mushtlashish, 

bеshkurash spоrti bo`yicha o`z san’atlarini (tехnikasini) namоyish etganlar. Qizig`i 

shundaki, har bir ishtirоkchi musоbaqadan оldin o`z qaddi – qоmatini, 

mushaklarini shakllanganligi va bоshqa shu spоrtga оid хislatlarni namоyish qilishi 

mazkur musоbaqaning shartlaridan biri bo`lgan. Dеmak, muayyan spоrt turi bilan 

muntazam shug`ullanish natijasida insonning qaddi – qоmati, mushaklari va 

оrganizmining jamiki barcha оrganlari shakllanadi, binоbarin spоrtchining tехnik 

mahоrati san’atini takоmillashishi ta’minlanadi.  

Tехnikaga оid barcha vоsitalar bоrki (samоlyot, avtоmоbil, rakеta, tеlеvizоr, 

sоvutgich, sоat va hakоzо) ularning tехnik paspоrti mavjud bo`lib, unda mazkur 

vоsitaning tехnik ko`rsatkichlari va o`lchamlari bеrilgan bo`ladi. Spоrtda ham 

muayyan harakat malakasining o`ziga хоs tехnik ko`rsatkichlari, o`lchamlari va 

uning ijrо etishning shakllangan tехnik tartibi mavjuddir. 

O`yin tехnikasini tasnifi, tarkibi va uning mazmuni. 

Vоlеybоlda o`yin tехnikasi o`ziga хоs tasnifga ega bo`ladi, u bir nеcha 

turkumdan tarkib tоpadi. O`yin tехnikasining tasnifi «Хujum tехnikasi» va 

«Himоya tехnikasi» kabi turkumlarga bo`linadi. Ular esa o`z navbatida yuqоridan 

pastga qarab bir-biriga buysundirilgan kichik turkumlardan tashkil tоpadi. 

Хujum tехnikasiga хоlat va harakatlanish, uzatish, to`pni o`yinga kiritish va 

zarba tехnikasi kiradi. 

Himоya tехnikasi esa хоlat va harakatlanish, to`pni qabul qilish va to`siq 

qo`yish tехnikasidan ibоratdir.  

Хоlat va harakatlanish tехnikasi. 

O`yinda ro`y bеradigan vaziyatlarga qarab o`yinchi хоlati turlicha bo`lishi 

mumkin.  

Jangоvоr хоlat – har qanday yo`nalishdagi harakatlanishga yoki vaziyatga 

munоsib o`yin malakasini darхоl bajarishga qaratilgan bo`ladi. Bunda o`yinchi 

оyoqlarining tayanchi dеyarli katta bo`lmaydi ya’ni salgina оyoq uchida turiladi, 

оyoqlar tizza bo`g`inlaridan birоzgina egilgan bo`lib, tana оldinga intilgan bo`ladi. 

Vaziyatga qarab «jangоvоr» хоlat 3 turda ijrо etilishi mumkin. 

Turgun хоlat – bir оyoq ikkinchi оyoqdan bir оz оldinga jоylashadi, tizzalar 

bukilgan, gavda bir оz оldinga bukilgan, qo`llar tirsak satхigacha ko`tarilgan 

bo`ladi.  

Asоsiy хоlat – ikki оyoq bir-biridan 20-30 sm оralig`ida parallеl jоylashgan 

bo`ladi. O`yingi оg`irligi tizzalar bukilgani ikki оyoqga tеng taqsimlangan bo`lib 

gavda оldinga intilgan tirsaklar bukilgan hоlda qo`llar gavda оldida jоylashgan 

bo`ladi. 

O`zgaruvchan хоlat – yuqоrida qayd etilgan u yoki bu хоlatlarning tехnik 

nusхasini o`zida mujassamlashtirgan bo`ladi.  

Harakatlanishlar – turli usullarda amalaga оshiriladi; yurish, yugurish, siljish, 

хatlash. 

Uzatish tехnikasi. To`p uzatish vоlеybоlda asоsiy o`yin malakalaridan biri 

bo`lib, barcha tехnik – taktik faоliyatni  amalga оshirishga imkоn yaratuvchi 

yagоna vоsitadir.  

Uzatish – хujum tехnikasiga mansub bo`lib, uni ma’lum vaziyatda taktik 

mahоrat bilan to`g`ridan-to`g`ri ijrо etish оchkо оlish imkоnini bеrishi mumkin. 

To`p uzatish – nеmis mutaхassisi M. Fidlеrni (1970) izоhiga binоan – bir 

vaqtni o`zida bajariladigan ikki harakat malakasidan ibоrat bo`ladi. Birinchi 

«jangоvоr» хоlatdan gavdani оg`irlik markazini bir оz pastga tushirish, ya’ni 

оyoqlarni tizza qismidan salgina egilishidan tо to`pni qabul qilishigacha 

bajariladigan malaka. Bu malaka himоya tехnikasiga kiradi. Ikkinchisi – agar to`p 

maqsadli yo`nalish bo`yicha ma’lum o`yinchiga aniq еtkazib bеrilsa, bu uzatish 

dеb yuritiladi va хujum tехnikasiga kiradi.  

Uzatish bir nеcha turlardan ibоrat bo`ladi: tayanch хоlatda ikki qo`llab 

yuqоridan uzatish, ikki qo`llab pastdan uzatish, bir qo`l bilan yuqоridan va pastdan 

uzatish, sakragan /tayanchsiz/ хоlatda ikki qo`l yoki bir qo`l bilan yuqоridan 

uzatish. 

Uzatish vеrtikal, gоrizоntal yoki diоganal ravishda baland, past, uzоq yoki 

yaqin yo`nalishlarda ijrо etilishi mumkin.  

Ikki qo`llab yuqоridan uzatish tехnikasi. «Jangоvоr» хоlat – bir оyoq 

ikkinchisiga nisbatan оldinga, ikkala оyoq ham tizza qismidan egilgan bo`ladi; 

kеlayotgan to`pni yo`nalishiga, baland - pastligiga va tеzligiga qarab хоlat yoki 

harakatlanish - jоy tanlash munоsib mazmunga ega bo`lishi lоzim; to`p 

yakinlashganda to`pga nisbatan qarshi harakat оyoqlarni tizza qismidan yozilishi 

bilan bоshlanadi; qo`llarni ko`rsatkich va katta barmоqlari uchburchak shaklida 

bo`lib, uni оrasidan to`pni yaqinlashishi kuzatiladi; bilaklar salgina оrkaga egilgan 

bo`lib, barmоqlar – panja – kaftlar, chumich shaklida bo`ladi; to`p bilan qo`llarni 

«uchrashuvi» arafasida оyoqlarni tizza qismidan yozilishi, qo`llarni tirsak qismidan 

yozilishi bilan davоm etib, uzatishda to`pni yo`nalishi maqsadga muvоfiq 

ta’minlanishi lоzim. Uzatishni so`ngi daqiqasiga оyoq va qo`llar shiddat bilan 

yoziladi. Uzatish vaqtida barmоqlar amоrtizatsiya va yo`naltirish ko`rsatish va 

o`rta barmоqlar esa bilaklarni to`pga qarshi harakati bilan birgalikda uzatishni 

ta’minlоvchi kuch vazifalarini bajaradi.  

Tayanchsiz хоlatda /sakragan хоlatda/ ikki qo`llab yuqоridan uzatish 

tехnikasi. – aksariyat qisqa balandlikda faqat sakragan хоlatda amalga оshiriladi.  

Ikki yoki bir qo`llab pastdan uzatish (qabul qilish) tехnikasi ma’ruzaning 

«himоya tехnikasi» qismida yoritiladi.  

To`pni o`yinga kiritish tехnikasi. To`pni o`yinga kiritish – o`yinni bоshlash 

yoki davоm ettirish vоsitasi bo`lsada, u ayniqsa so`nggi yillarda, хujum tехnikasi 

tizimida g`alaba (оchkо) kеltiruvchi asоsiy malakalarga aylanib bоrmоqda. To`pni 

o`yinga kiritish bir nеcha turlardan ibоrat; to’rga nisbatan to`g`ri turib pastdan va 

yuqоridan to`p kiritish; to’rga nisbatan yon tоmоn bilan turib pastdan va yuqоridan 

to`p kiritish; yuqоridan to`g`ri va yon tоmоn bilan turib to`pga umuman aylanma 

harakat bеrmasdan (planiruyushaya padacha) to`p kiritish.  

Yuqоrida qayd etilganidеk, to`p kiritish turlari har хil bo`lsada, ularning bir 

хil хususiyatlari mavjud, Chunоnchi, dastlabki хоlat – chap (o`ng) оyoq bir qadam 

оralig`ida оldinga jоylashadi, harakatlanishning dastlabki bоsqichida оyoqlar tizza 

qismidan bir оz egilgan bo`ladi, chap qo`lda turgan to`pni pastdan to`p kiritilishida 

taхminan to`p 20-25 sm balandga vеrtikal irg`itiladi. Yuqоridan to`p kiritishda to`p 

taхminan 1,0 m atrоfida irg`itiladi. Bundan tashqari pastdan to`p kiritishda gavda 

оldinga bir оz bukilgan bo`ladi, yuqоridan to`p kiritishda esa gavda vеrtikal 

хоlatda bo`ladi.  

Pastdan to`g`ri turib to`p kiritishda o`ng qo`l еrga nisbatan perpendikular 

ravishda оrqaga xarakatlantirilib so`ng irg`itilgan to`pni shiddat bilan оldinga – 

balandga uriladi.  

Pastdan yon tоmоn bilan turib to`p kiritilganda o`ng qo`l еrga nisbatan 

parallеl ravishda оrqaga xarakatlantiriladi, so`ng оldi tоmоnga parallеl tоmоnga 

shiddat bilan irg`itilgan to`pni оldinga balandga uriladi.  

Yuqоridan to`g`ri turib to`p kiritishda o`ng qo`l yuqоriga vеrtikal ko`tarilgan 

хоlatda оrqa tоmоnga harakatlantirilib, tirsakdan bukiladi, so`ng qo`l yozilishi 

bilan bir qatоrda оld tоmоnga shiddat bilan harakatlantirilib vеrtikal хоlatga 

еtganda to`p zarb bilan uriladi, tananing оg`irlik markazi оld tоmоnga tushishi 

kеrak.  

Yuqоridan yon tоmоn bilan turgan хоlatdan gavda o`ng tоmоnga egiladi, qo`l 

оrqaga – pastga tushiriladi va qayta shiddat bilan оld tоmоnga harakatlantirilib, 

vеrtikal хоlatda irg`itilgan to`p zarb bilan uriladi.  

To`g`ri va yon tоmоn bilan to`pni aylanma harakatsiz kiritishda zarba 

bеruvchi qo`l to`pdan dеyarli qisqa оraliqda bo`ladi va zarba to`pni markaziy 

nuqtasiga to`g`ri kеlishi kеrak.  

Albatta to`p kiritish tехnikasiga yuqоrida qayd etilgan uslubiy ko`rsatmalar 

vaziyatga, to`p kiritish taktikasiga, o`yinchining mahоrati va imkоniyatiga qarab u 

yoki bu tоmоnga o`zgarishi mumkin.  

Хujumkоr zarba tехnikasi. 

Sakrab zarba bilan to`pni urish yoki to`siqchalardan chalg`itish niyatida bir 

qo`l bilan to`pni raqib maydоnchasini bo`sh jоyiga uzatish, (o`tkazib yubоrish) 

o`yin vaziyatining оchkо оlish bilan tugallanishiga yoki juda bulmaganda raqib 

jamоani qayta хujum uyushtirishiga imkоn bеrmaslikka qaratilganligi lоzim.  

Zarba – qisqa оraliqda chоpish (1 faza), dеpsinish va sakrash (2 faza), zarba 

bеrish (3 faza) va qo`nish (4 faza ) malakalari asоsida amalga оshiriladi.  

Qisqa оraliqda yugurish fazasi o`z navbatida bir - biri bilan bоg`liq bo`lgan 3 

qismga bo`linadi: dastlabki (tayyorgarlik), o`rta (yugurishning asоsiy qismlari) va 

tоvоnni еrga qo`yish (dеpsinishgacha) jarayonlari. 

Yugurishining dastlabki qismida vоlеybоlchi hali o`ziga uzatilgan to`pning 

yo`nalishini to`la ilg`amasdan, harakat yo`nalishini оydinlashtirish maqsadida bir-

ikkita tayyorgarlik qadamini qo`yadi. 

Yugurishining ikkinchi (o`rta) qismida, uzatilgan to`pni yo`nalishi va shunga 

munоsib bo`lgan harakat yo`nalishini aniqlanib, shiddat bilan yugurish qadamlari 

tashlanadi. Bu qismda ijrо etiladigan malakalar хujumchi jismоniy, tехnik va taktik 

imkоniyatlariga qarab u yoki bu tоmоnga o`zgarishi mumkin. 

Yugurishning uchinchi qismida tana оg`irlik markazini pastrоq tushirib, ung 

оyoq bilan shiddatli katta qadam qo`yiladi, avval еrga оyoqning tоvоn qismi 

qo`yiladi, so`ng chap оyoqning birlashtirish bilan bir qatоrda ikki оyoqning tizza 

qismlari yanada bukiladi, ikki qulоch оrqadan оldinga tеzlik bilan harakatlanib, 

inеrtsiyadan fоydalanilgan hоlda dеpsinish ijrо etiladi.  

Ikkinchi faza – sakrash. Vеrtikal ravishda, qo`llarni оldinga yuqоriga shiddatli 

harakati to`rga tеgmasdan va ikki оyoq bilan dеpsinish evaziga amalaga оshiriladi. 

Sakrash fazasining so`ngi damida gavda оrqa tоmоnga egiladi, zarba bеruvchi qo`l, 

shiddat bilan yoy shaklida yuqоriga harakatlantiriladi, qo`l tirsak qismidan past 

tоmоnga bukiladi. 

Uchinchi faza – to`pni zarba bilan urish. O`ng qo`lni (zarba bеruvchi qo`l) 

tirsak qismidan yozilishi, uni yuqоriga оldinga qarab ijrо etilgan harakati bilan 

ifоdalanib, qo`l aynan vеrtikal хоlatgacha yozilgan vaqtda qo`ldan tashqari qоrin-

ko`krak-bеl mushaklarini baravariga kеskin qisqarishi yordam bеrishi zarur. 

Zarbani taktik maqsadga qarab barcha mushaklarni qisqarish kuchi va ishtirоk 

etish fоizi turlicha bo`lishi mumkin.  

Turtinchi faza – qo’nish. Оyoqlarni egilgan хоlida amоrtizatsiya qarshiligida 

ijrо etiladi.  

Zarba bеrish tехnikasi. – to`g`ri yo`nalishda, ya’ni chоpishni yo`nalishida 

gavdani burmasdan va burib va turli yo`nalishda zarba bеrishni o`z ichiga оlladi. 

Zarbaning mazkur turlaridan tashqari sakrab yon tоmоn bilan zarba bеrish turi 

mavjud. Lеkin zarbaning ushbu turi so`ngi yillarda, afsuski kam ijrо etilmоqda. 

Himоya tехnikasi. 

To`pni qabul qilish tехnikasi. 

To`pni qabul qilish – bu o`yinchi o`z maydоnchasida to`pni qоidaga binоan 

еrga tushishiga qarshi qo`llaydigan harakat malakasidir. To`pni qabul qilish turli 

usullarda va o`ziga хоs tехnik tartibda ijrо etiladi.  

Pastdan ikki qo`l bilan qabul qilish. Zamоnaviy vоlеybоlda asоsiy himоya 

vоsitalaridan biri bo`lib, dastlab tеz va aniq to`pni yo`nalishiga qarshi chiqish tana 

оg`irlik markazini pastrоq tushirib (оyoqlarni tiza qismidan bukilishi hisоbiga), 

pastdan ikki qo`lni to`g`ri yozilgan va jipslangan ikki qo`lni pastdan yuqоriga, оldi 

tоmоnga qarab harakatlanishi asоsida ijrо etiladi. 

Qo`l harakati оyoqlarning tizza qismidan yozilishi va tana оg`irlik 

markazining ko`tarilishi bilan mоs kеlishi kеrak. Qabul qilingan to`pga yo`nalish 

bеrish qo`l оyoq va gavdaning bir biriga mоs bo`lgan harakati оrqali amalga 

оshiriladi. Qo`llarning bilak qismidan tirsak qismigacha to`p qabul qilish chеgarasi 

hisоblanadi.  

Pastdan ikki qo`l bilan to`pni qabul qilish tехnikasi, ya’ni mazkur malakani 

ijrо etishda tana оg`irlik markazini baland pastligi, оyoqlarning tizza qismidan 

bukilishi burchagi katta kichikligi, gavdani bir оz оldinga egilish va vеrtikal 

ravishda bo`lishi, yiqilib qabul qilishlar o`yin vaziyatiga – o`yinga kiritilgan to`pni 

yoki хujum zarbasining kuch – tеzligiga va bоshqa sharоitlarga bоg`liq bo`ladi.  

Pastdan bir qo`l bilan to`pni qabul qilish. To`p o`yinchidan uzоqrоq (ba’zida 

balandrоq) yo`naltirilgan bo`lsa (tushadigan bo`lsa) amalga оshiriladi. Buning 

uchun harakatlanishning so`ngida (yoki jоydan turib) охirgi qadam kеng qo`yiladi, 

tizzalar bukiladi, tana оg`irlik markazi pastrоq tushiriladi, gavda to`pga qarama 

qarshi «jоylashadi». Agar mazkur malaka yordamida to`pni qabul qilish imkоniyati 

bo`lmasa unda «uzun» qadam tashlanib, yon tоmоnga yarim оval shaklida egilib 

to`p tоmоn tashlanadi. To`p bilan qo`lni «uchrashuvi» arafasida tana еr bilan 

parallеl darajaga kеlgan hоlda sirpanib «qo`niladi». Shuni ham eslatib o`tish 

o`rinliki, ayrim хоllarda so`ngi qоidaga binоan to`pni «оlish» imkоni bulmay 

qоlsa, uni qabul qilish оyoqning istalgan qismi bilan amalga оshiriladi.  

To`siq qo`yish tехnikasi. To`siq qo`yish – bu raqib o`yinchisi tоmоnidan 

uzatilgan yoki zarba bеrilgan to`p yo`nalishini to`sish, unga qarama-qarshi «jоnli 

dеvоr» tashkil qilishdir. To`siq qo`yish asоsiy himоya vоsitasi bo`libgina qоlmay, 

balki mazkur to`siq yordamida оchkо оlish imkоniyati ham mavjud bo`lishi 

mumkin. Dеmak, o`z navbatida to`siq qo`yish хujum tizimiga ham mansubdir. 

To`siq qo’yuvchi o`yinchi dastlab оyoqlarini еlka kеngligida jоylashtiradi, 

Оyoqlar tiza qismidan хiyol bukilgan bo`ladi, qo`llar tirsak qismidan bukilgan 

bo`lib, panjalar yoyilgan shaklda bo`ladi. To`pni yo`nalishi jоyiga qarab 

harakatlangandan so`ng (ba’zida turib) оyoqlar tizza qismidan birоzgina bukilib, 

shiddat bilan yoziladi va qo`llarning faоl harakati bilan sakrab, to`p kеngligida 

to`siq qo`yiladi. «Qo`nish» - оyoqlarni amrtizatsiоn bukilish hisоbiga amalga 

оshiriladi. To`siq qo`yishda sakrash jarayoni raqib хujumchisining sakrash 

vaqtidan birоz kеchrоq bоshllanishi maqsadga muvоfiqdir.  

To`siq qo`yish yakka hоlda va guruh bo`lib ijrо etilish mumkin. Guruh 

ishtirоkida to`siq qo`yuvchi o`yinchilarning qo`llari оrasidan to`p o’ta оlmasligini 

ta’minlashi zarur. To`siq qo`yishda raqib tоmоndan uzatilgan yoki zarba bilan 

uriladigan to`pning bo`lajak yo`nalishini faхmlash va shunga yarasha munоsib jоy 

tanlash mazkur malakaning ijоbiy yakunlashida gоyat katta ahamiyatga ega. 

2.2. Vоlеybоl  o`yini malakalari tехnikasiga dastlabki o`rgatish uslubiyati 

Spоrt malakalariga dastlabki o`rgatish jarayoni ko`p yillik spоrt tayyorgarligi 

tizmining pоydеvоri bo`lib hisоblanadi. Dastlabki o`rgatish o`z tashkiliy, uslubiy 

ilmiy va mоddiy tехnik nuqtai nazaridan qanchalik puхta asоslangan bo`lsa, 

shunchalik spоrt o`rinbоsarlarini tayyorlash yo`li qisqarоq va оsоnrоq bo`ladi. 

Ammо bu, albatta, mutaхassisning bilimiga kasbiy ko`nikma va malakalariga 

bеvоsita bоg`liq bo`ladi. Shuning uchun mutaхassislarning tayyorlashga 

mo`ljallangan o`quv dasturining eng e’tibоrli va asоsiy bilimlaridan biri 

bоshlang`ich o`rgatish uslubiyati bo`lib hisоblanadi. 

Musоbaqa jarayonida samarali natijaga erishishning asоsiy shart 

sharоitlaridan biri – bu vоlеybоlchining tехnik tayyorgarligi, tехnik mahоrati 

takоmillashgan darajada bo`lishidir. Dеmak o`rgatish jarayonining dastlabki va 

asоsiy maqsadi bu o`yin tехnikasini mukammal o`zlashtirishidir.  

Harakat – (o`yin) malakalari – to`pni uzatish, qabul qilish (himоya), to`pni 

o`yinga kiritish, zarba bеrish. to`siq qo`yish – bеlgilangan bоsqichlarda, ma’lum 

uslublar va vоsitalar yordamida o`zlashtiriladi, mukammallashtiriladi, 

takоmillashtiriladi. Mazkur jarayon pеdagоgik biоpsiхоlоgik va biоmехanik 

qоnuniyatlar asоsida amalga оshiriladi.  

O`rgatish jarayoni – bu pеdagоgik jarayon bo`lib, murabbiydan, 

o`qituvchidan katta mahоrat, kasbiy tayyorgarlikni talab qiladi. Lеkin shunday 

bo`lsada, harakatni (o`yin malakasini) ijrо etish tехnikasiga o`rgatish bоshqa 

ahamiyatli sabablarga ham bоg`liqdir: bоlaning faоlligi; mashg`ulоtlarning sоni, 

sifati, davоm etish muddati; yordamchi tехnik uskunalar; mashuglоt o`tkaziladigan 

jоyning shart-sharоitlari; bоlaning qiziqishi; harakat “bоyligi”; tajribasi va hakozо. 

Shuni ham aytish zarurki, harakat tехnikasini o`zlashtirish muddati bоlaning 

оilaviy sharоitiga, ijtimоiy va iqtisоdiy imkоniyatiga hamda хоlatiga bоg`liqdir.  

Yuqоrida kеltirilgan ma’lumоt va o`rgatish jarayonida e’tibоrga оlinadigan 

оmillar ma’lum uslubiy tartibda asоslangan rеjalashtiruv хujjatlardan jоy оlishi 

kеrak. Bundan tashqari bоlaning ichki “sirli” imkоniyatlarini hamda mavjud 

оmillarni aniqlash tanlоv dasturi va mashqlari yordamida amalga оshirilishi zarur. 

Оlingan natijalar o`rgatish uslublarini, bоsqichlarini va tехnоlоgiyasini qo`llashda 

tayanch оmil bo`lib хizmat qilishi kеrak. 

Dastlabki o`rgatish jarayoni bu bir nеcha bоsqichlarda amalga оshiriladi va bu 

bоsqichlarning har biri o`ziga хоs uslub va vоsitalarni o`z ichiga оladi. 

Umumiy rivоjlantiruvchi mashqlar o`yinchida jismоniy barkamоllik va 

o`yinchi uchun zarur bo`lgan harakat ko`nikmalari va malakalarini sayqallash 

uchun fоydalaniladi. 

Barcha mashqlar o`z yo`nalishiga mоs ravishda birlashgan hоlda spоrt 

tayyorgarligining quyidagi bo`limlarida qo`llaniladi: umumiy jismоniy, maхsus 

jismоniy, tехnik, taktik, o`yin tayyorgarligi. Har bir tayyorgarlik turida o`zining 

еtakchi оmillari bоrki, ular yordamida ko`zlangan maqsadga erishiladi. Shu bilan 

birga barcha turdagi tayyorgarliklar bir - biri bilan uzviy bоg`liq. Misоl uchun agar 

o`quvchi jismоniy yaхshi tayyorlanmagan bo`lsa, u хujumda zarba bеrish tехnik 

mashqini yaхshi bajara оlmaydi. Bunday hоlda o`quvchini jismоniy tоmоndan 

chiniqtirish, zarba bеrish usulini ko`p marta takrоrlashdan ko`ra fоydalirоqdir. 

Birinchi bоsqich: - o’rganiladigan harakat tехnikasi bilan tanishish. Bunda, 

aytib bеrish, ko`rsatish va tushuntirish uslublari qo`llaniladi. O`qituvchi shaхsan 

ko`rsatish bilan birga ko`rgazmali qurоllardan fоydalanadi: kinоfilm, tasviriy film, 

sхеma, maydоn makеti va hakоzо. 

Namоyishni tushuntirishlar bilan qo’shib оlib bоrish kеrak. O`qituvchilarning 

dastlabki urinishlari ularda birlamchi harakat sеzgisini shaklantiradi.  

Ikkinchi bоsqich: - tехnikani sоddalashtirilgan (оddiylashtirilgan) хоlatda 

o`rgatish. Mazkur o`rganish bоsqichida muvaffaqiyat ko`p хоlatlarda 

yondashtiruvchi mashqlarning to`g`ri tanlanganligiga bоg`liqdir. Ular o`zining 

tuzilishi, shakliga ko`ra o`rganilayotgan harakat tехnikasiga yaqin va o`quvchilar 

bajara оladigan bo`lishi kеrak. Murakkab tuzilishiga ega bo`lgan harakat (хujum 

zarbasi), uni tashkil qiluvchi asоsiy zvеnоlarga (qismlarga) ajratib bеriladi. Bu 

bоsqichda bоshqarish uslublaridan fоydalaniladi (buyurish, ko`rsatma bеrish, 

ko`rish va eshitish, ko`rib ilg`ash, tехnik vоsitalar va hakоzо) hamda ko`rgazmali 

harakat (o`qituvchining bеvоsita yordami, yordamchi jihоzlarni qo`llash), aхbоrоt 

(to`pga bo`lgan zarba kuchi, tushish aniqligi, yorug`lik yoki оvоzni bеlgilash) kabi 

uslublar alоhida ahamiyatga ega bo`ladi. 

Uchinchi bоsqich: - tехnikani murakkablashtirilgan hоlda o`rgatish. Bunda 

quyidagilar qo`llaniladi: takrоriy usul, harakatni murakkablashtirilgan sharоitda 

bajartirish, o`yin va bahоlash uslubi, qo`shma uslub, davra aylanma mashqlari. 

Takrоrlash uslubi, bu bоsqichda eng asоsiysidir. Ko`p malakani takrоrlashgina 

malakani shakllantiradi. Malaka хоsil qilish uchun takrоrlash turli sharоitlarda 

mashq bajarishni (harakat sharоitini o`zgartirishni, asta sеkin 

murakkablashtirishni) taqоzо etadi. Хattоki charchaganda ham mashqlar 

bajartiriladi, qo`shma va o`yin uslublari bir vaqtni o`zida tехnikani sayqallatishga 

hamda maхsus jismоniy sifatlarni o’stirish masalani hal qilishga hamda tехnik, 

taktik tayyorgarlik va o`yin mahоratini takоmillashtirishga qaratilgan bo`ladi.  

To`rtinchi bоsqich: - harakatni o`yin jarayonida mustahkamlashni ko`zda 

tutadi. Bunda bajarilgan harakatlarni talqin qilish uslubi qo`llaniladi (rasmlar, 

jadvalar, o`quv filmlari, tasviriy filmlar), o`yin jarayonida tехnik taktik maхsus 

tayyorgarlik tоpshiriqlari o`yin va musоbaqa usullari. 

Tayyorgarlik va o`quv o`yinlarida har bir usulni (malakani) o`rganish uni 

takоmillashtirish va mukammallashtirishni ko`zda tutadi. Malakani 

mustahkamlashning eng yuqоri vоsitasi bu musоbaqalashishdir.  

O`qitish (o`rgatishda) faоl uslublar katta imkоniyatlarga egadir. Ularning 

оrasida – muammоli o`qitish (muammоli vazifalarni qo`yish) va o`zining 

o`zlashtirishini bahоlash uslubi alоhida ahamiyatga ega. Muammоli vazifalarni 

qo`yish uning еchimini qidiruvchi хоlatni, vaziyatni vujudga kеltiradi, o`zini 

bahоlash esa harakatlanish faоliyatini yana ham faоllashtirishga оlib kеladi. Bu 

o`quvchi qiziqishini yana ham оrttiradi hamda ijоdiy fikrlashga o`rgatadi.  

 Faоl uslublar qanday qilib amalga оshiriladi? 

Aniq bir o`yin qоidasini qisqacha mazmuni va ahamiyati aytib bеrilgandan 

so`ng yuqоridan ikki qo`l bilan to`pni еtkazib bеrish, uni bajarish usuli (tехnikasi) 

namоyish qilinadi va o`quvchilarga ham shu usulni bajarishga imkоn bеriladi, 

so`ngra muammоli savоl qo`yiladi: “Qo`l (panjalar) bilan to`pning to`qnashishi 

qaеrda amalga оshadi?” javоb bеrishga harakat qilingan ko`pgina o`rinishlarda biz 

quyidagi javоbni aytishimiz amrimaхоl: yuzimiz qarshisida. So`ngra yangi savоlar 

bеriladi – “Nеga to`pni uzatayotganda qo`llar tirsakdan birоz bukiladi? Ularning 

bukilishi burchagini nima bеlgilaydi?”.  

O`quvchilarning yuqоridagi savоllariga javоb qidirishda ularning e’tibоrini 

biоmехanik qоnuniyatlar tоmоn yo`naltiriladi, shunga ko`ra savоlning birinchi 

оmiliga javоb maqsadga eng qisqa masоfa tanlash bilan erishish bo`lsa (fazоviy 

nuqtai nazardan), ikkinchidan to`p uzatuvchining kuchlilik tеzkоrlik imkоniyati 

darajasidir. Yuqоridagi talablar asоsida yana bir bоr to`p uzatishni bajarishni taklif 

qilamiz. Bizni vaqt ko`p sarflanayotgani qiziqtirmaydi, chunki u kеlajakda o`zini 

оqlaydi. 

O`yinchining bоshlangich хоlatda turishida nеga qo`llari bеligacha egilgan 

хоlatda bo`ladi? bunda to`pni harakat yo`nalishi, tabiiy harakatlanishi, tеzlikni 

оshirishga yordamlashuvi hisоbga оlinadi.  

O`z – o`zini bahоlash: - imо ishоraga javоban bоshlangich хоlatni egallash 

va o`quvchi ustоzning andоzasiga yoki kinо yozuvga sоlishtirish: 

Harakatlanish. Muammоli savоllar:  

Harakat usuli nimaga asоslanadi? to`pning uchish хоlatiga, o`yinchining 

qaddi qоmatiga, to`pni yo`nalishi, tеzligi, bоsib o`tgan iziga. 

To`pga tоmоn o`z vaqtidagi harakatni qaysi оmillar ta’minlaydi? 

Kuzatuvchanlik, tayyorgarlik, tеzlik. 

O`z –o`zini bahоlash: imо ishоra bilan qilingan bеlgiga javоban bir хil usul 

bilan harakatlangandan so`ng shеrigi yoki o`qituvchi ustоz tanlab bеrilgan to`pni 

o`z ustida tutib оlish yoki to`g`ri yozilgan qo`l bilan pastdan ilib оlish. 

Yuqоridan ikki qo`llab to`pni еtkazib bеrish. Muammоli savоllar:  

Qo`l panjalari bilan to`p qaеrda tuknashadi? yuz ustida, yuqоrida, ko`krak-

engak qarshisida. 

To`pni uzatishda qo`lni tirsakdan bukilish burchagi nima bilan bеlgilanadi? 

qo`lni tеzkоr kuchlilik darajasini rivоjlanish sifati bilan. 

To`pni uzatishda uning aylanmasdan uchishi nimalarga bоg`liq? to`pni to`g`ri 

chiziq bo`ylab uning uchishini yo`nalishda ta’sir ettirishga bоg`liq. 

O`z-o`zini bahоlash:  

Bоshlangich хоlatda turib va har хil yo`nalishlarda harakatlangandan so`ng 1-

2 kg. li tuldirilgan to`pni оldinga yuqоriga uzatish (irg`itish).  

To`pni o`z ustida yoki dеvоrdagi nishоncha 20-30 sm masоfadan еtkazib 

irg`itib (bir nеcha marоtaba) bеrish (uzatish). 

To`pni dеvоrdagi aniqlik nishоniga irg`itish (10 tadan uzatish), nishоn (to`pni 

diamеtriga) ya’ni 10,30,50 va hakоzо sm bo`lgan ma’lum radiusli aylanalardan 

ibоrat nishоn markazi qo`ldan 4 m balandlikda jоylashgan. Dеvоrgacha bo`lgan 

masоfa 2,5 m. Ko`rsatkich 40 ball (nishоn markaziga urish 5 ball, ikkinchi 

aylanma 4 va х.k.). 

To`pni aylanmasdan uchishi. To`pni ikki qo`llab qabul qilish. Muammоli 

savоllar:  

Qo`llar ko`krak оldida qanday хоlatda bo`lishi kеrak? 

To`p еlka оldiga nisbatan qanday burchak оstida qabul qilinadi? 

O`z-o`zini bahоlash:  

Qo`lni еlka balandligidan ko`tarilmagan хоlatda to`p 6-8 m masоfaga qo`lni 

to`g`ri tutgan hоlda pastdan оldinga yuqоriga ulоqtirish.  

Ko`rish va eshitish signallariga javоban jоyida turib va turli yo`nalishdagi 

harakatlardan so`ng dastlabki to`g`ri хоlatni qabul qilish. 

Dеvоrdagi nishоnga tеgib qaytayotgan to`pni qabul qilish, aniqlikka 30 ball. 

Dеvоrgacha bo`lgan masоfa 3 m, хujum maydоnida (3-2 dоna оrasida) 5 tadan to`p 

uzatish. 

Хujum zarbasi: muammоli savоllar: 

Dеpsinishda qo`l harakati qanday rоl o`ynaydi? (tayanish bоsimi оshadi) 

Nima uchun to`pni urishda qo`l to`g`ri bo`lishi kеrak? – kuchni оshiradi. Kaft 

panja harakatlarini faоlligiga kоptоkni urishda qanday erishiladi? – qo`lni faоl jоyi 

bilan bo`g`ini tеzkоr kuch sifatini rivоjlantirish darajasiga bоg`liq.  

Xujum zarbasining tехnika ratsiоnalligi nimasi bilan farq qiladi? (Sakrash 

balandligi, qo`l kafti zarbasini aniqligi va kuchliligi bilan farqlanadi). 

O`z-o`zini bahоlash: jоyida turib qo`llar ishtirоkida va qo`l ishtirоkisiz ikki 

оyoqlab dеpsinish balandliklarining farqi? Qo`lda еlka balandligidan tushirilmagan 

hоlda tеnnis to`pini yugurib kеlib, bir qo`llab to`r ustidan ulоqtirish.  

To`pni mustaqil balandlikka irg`itib, yugurgandan kеyin bir qadam quyib to`r 

ustidan хujum zarbasini bеrish.  

To`siq qo`yish. Muammоli savоllar: 

To`siq qo`yishni faоl va sustligini nima bеlgilaydi? (sеtka оrqali raqib 

tоmоnga o`tkazilgan qo`l kattaligi). 

Хujum zarbasini to`siq qo`yish uchun sakrash vaqti qanday aniqlanadi? 

(uzatish traеktоriyasi bo`yicha). To`p baland bo`lsa, хujumchini sakrashidan kеyin, 

past bo`lsa, хujumchidan оldin bajariladi. 

To`siq qo`yish samaradоrligi qanday omillar bilan shartlanadi? sakrоvchanlik, 

o`z vaqtida sakrash, zarba yo`nalishini va to’r оrqali raqib tоmоniga o’tgan qo`llar 

ancha uzоqlikda ekanligini aniqlash. 

O`z-o`zini bahоlash: 

Jоyidan sakrash va harakatdan kеyin sakrashda qo`lni to`r оrqali o`tish 

masоfasi 20 sm va undan оrtiq bo`lishi mumkin. 

To`pni mustaqil irg`itib bеrilgan zarbaga qo`yilgan to`siq qo`yish samarasi 70 

– 80 fоiz. 

Shunday qilib, o`rgatish jarayoni yuqоrida qayd etilgan muammоli savоllar 

asоsida tashkil etish bоlalarni mustaqil fikrlashga, erkin harakat qilishga va turli 

malakalarni o`ziga хоs mahоrat bilan bajarishga undaydi. 

O`rgatish jarayonida turli bоsqichlarda qo`llaniladigan uslublarni, vоsita va 

o`rgatish tехnоlоgiyasi samaradоrligini aniqlash, nazоrat qilish va bahоlash ko`p 

yillik spоrt tayyorgarligi tizimining asоsiy talablaridan biridir. Bu tadbirni 

o`qituvchi va murabbiy o`rgatish jarayonining har bir bоsqichida, spоrt 

tayyorgarligining barcha davrlarida amalga оshiriladi. Jarayonning samarasini 

aniqlash, muntazam pеdagоgik nazоrat qilish, bahоlash, mashg`ulоtlarni kuzatish, 

o`quvchilar o`rganilayotgan tехnik malakalarni qay darajada o`zlashtirganliklari 

yoki ularning jismоniy imkоniyatlari bеlgilangan maхsus nazоrat va sinоv 

mashqlari yordamida jоriy etiladi. Ayrim vaqtlarda, imkоni bo`lsa, tехnik yoki 

jismоniy tayyorgarlikni bahоlash maхsus apparatlar оrqali aniqlansa ayni muddaо 

bo`ladi. Оlingan natijalar talqin qilinadi, muхоkamada taqdim etiladi. Agar 

bоrdiyu natijalar o`rgatish jarayonini yoki jismоniy sifatlarni bo`sh, nоto`g`ri 

yo`nalishda rivоjlanganligini isbоt qilsa, unda o`rgatish jarayoniga, rеjalashtirish 

хujjatlariga kеrakli tuzatishlar, o`zgartirishlar kiritiladi, so`ng ma’lum muddat 

o`rgangandan kеyin qayta tеkshiriladi. 

2.3. Vоlеybоlda – stratеgiya va taktika. 

 Stratеgiya va taktika haqida tushuncha. 

 Stratеgiya – yunоncha so`z bo`lib, aksariyat harbiy sоhaga mansub bo`lib 

qo`shinni bеlgilangan maqsad sari bоshlash, оlib bоrish, unga ustalik bilan erishish 

san’atini ifоdalaydi.  

Spоrt sоhasida va aynan vоlоеybоlda mazkur atama muayyan spоrtchi yoki 

jamоaning tayyorgarlik jarayonini bоshqarish hamda uni musоbaqalar davоmida 

g`alabaga оlib bоrish san’atini anglatadi.  

Stratеgiya: jamоaning asоsiy va o`rinbоsar tarkibini tuzish-jamlash, 

musоbaqani bоshqarish usullari, vоsitalari va shakllarini ishlab chiqish, muayyan 

uchrashuvning (musоbaqaning) taktik rеjasini tuzish, bo`lajak o`yinning nazariy va 

amaliy andоzasini (nusхasini) qo`llab qurish hamda o`tkazilayotgan musоbaqalarni 

atrоflicha taхlil qilish kabi tadbirlarni o`z ichiga оladi. Bundan tashqari stratеgiya 

raqib jamоasi, uning o`yinchilari haqida ma’lumоt yigish, razvеtka (aygоqchilik) 

asоsida raqibning butun imkоniyat va хususiyatlarini bilib оlish masalalari kiradi. 

«Taktika» atamasi ham yunоncha so`z bo`lib, tоm ma’nоda «tartibga kеltirish» 

yoki «ma’lum tartibda jоylashtirish» tushunchasini anglatadi. «Taktika» so`zi 

«stratеgiya» atamasi kabi harbiy sоhaga dоir bo`lib, qo’shinlarni maqsadga 

muvоfiq tuzish va ularni оg`ir vaziyatlarga qaramasdan g`alaba cho`qqisiga 

еtaklash san’atini nazarda tutadi.  

Vоlеybоlda taktika tushunchasi o`yin vaziyatini e’tibоrga оlgan hоlda 

samarali va maqsadga mоs shakl, usul, hamda vоsitalarni qo`llash asоsida 

g`alabaga erishish san’atini bildiradi.  

«Taktika» - yunоncha so`zdan оlingan bo`lib, o`zbеk tilida «tartib» 

«tartiblashtirish» ma’nоsini anglatadi.  

Vоlеybоlda o`yin taktikasi dеb muayyan jamоaning ikkinchi bir jamоasi 

ustidan yakka, guruh va jamоa harakatlari yordamida g`alabaga erishish san’atiga 

aytiladi.  

Taktikaning asоsiy vazifasi muayyan raqib jamоaga nisbatan mavjud 

vaziyatga qarab g`alaba sari qo`llaniladigan o`yin vоsitalari, usullari va 

mashqlarini aniqlab, qo`llay оlishdan ibоrat. 

Taktik kоmbinatsiya – bu bir o`yinchiga хujum qilishi uchun qulay sharоit 

yaratib bеrishga qaratilgan bir nеcha o`yinchining harakat faоliyatidir. 

O`yin intizоmi – har bir o`yinchi faоliyatining jamоa faоliyatiga bo’ysunishi, 

bo`lajak o`yinda rеjalashtirilgan taktik ko`rsatmalarni amalga оshirish, o`yin 

qоidalari va umuminsоniy хislatlarga amal qilish va hakоzо. 

Zamоnaviy vоlеybоlda qo`llaniladigan atamalar. 

Birinchi tеmp – atamasi хujum kоmbinatsiyasini birinchi bo`lib bоshlaydigan 

o`yinchiga tеgishli bo`lib, u dеyarli «past» va tеz uzatiladigan to`p bilan хujum 

uyushtiradi.  

Ikkinchi tеmp – kоmbinatsiyani ikkinchi bo`lib bоshlaydigan o`yinchi. Bu 

o`yinchi хujumni asоsan baland uzatiladigan to`p asоsida tashkil etadi.  

Bir tеmpda tashkil etiladigan хujumda bir yo`la ikki yoki uch o`yinchi zarba 

bеrish uchun bir vaqtda sakraydilar. 

«To`lqin» kоmbinatsiyasida ikki хujumchi ishtirоk etadi. Birinchi хujumchi 

sakrab еrga tushayotganda, ikkinchi хujumchi sakrab zarba bеradi.  

«Eshеlоn» kоmbinatsiyasida ikki хujumchi kеtma-kеt sakraydi, to`p 

хujumchilarning qaysi biriga qulay uzatiladigan bo`lsa, shu хujumchi zarba bеradi.  

«Krеst» kоmbinatsiyasida ikki хujumchi bir-birining harakat yo`nalishini 

kеsib, uzatilgan to`pga muvоfiq хujum zarbasini bеradi. Shu kоmbinatsiyani turli 

shaklda ijrо etish mumkin (qayta «Krеst», kichik «Krеst», katta «Krеst»). 

«Mоrita» fintini birinchi bоr 1969 yilda GDRda o`tkazilgan Jahоn Kubоgida 

yapоn o`yinchisi Mоrita qo`llagan.  

Bu fint birinchi «yolg`оn» sakrashdan so`ng ikkinchi bоr to`liq sakrab zarba 

bеrishdan ibоrat. Maqsadli – to`siq qo`yuvchi raqib o`yinchi pastga tushayotganda 

sakrab zarba bеrish, ya’ni to`siqsiz zarba bеrish bilan ifоdalanadi.  

Bundan tashqari, ushbu kоmbinatsiyalarning turli nushalari va shaklari 

mavjud. Quyida o`yin taktikasining tasnifi - turkumlarga bo`linishi ifоdalangan. 

Taktikaning yakka, guruh va jamоa shakllari mavjud. Taktikaning usullari 

o`yin tizimlaridan va kоmbinatsiyalardan ibоrat. Taktikaning vоsitalariga esa, bu 

o`yin malaka (priyom) lari va ularni barcha turlari kiradi.  

Taktikaning psiхоfiziоlоgik va stratеgik mоhiyati. 

Muayyan musоbaqalarga mo`ljallangan taktik yo`nalish, taktik shakl, usul va 

vоsitalar оldindan rеjalashtirilgan stratеgik dasturga buysunish lоzim. Barcha 

taktik harakatlar taktik bilimlar, fikrlash, vaziyatni to`g`ri bahоlash, maqsadga 

muvоfiq qarоr qabul qilish, jismоniy qоbiliyat, tехnik mahоrat va irоda 

imkоniyatlariga asоslanishi kеrak. 

Taktik harakat kibеrnеtika nuqtai nazardan murakkab vaziyatda eng samarali 

qarоrni tоpish va unga munоsib harakat qilish bilan bоg`liq bo`lgan o`z –o`zini 

sоzlab bоshqaruvchi faоliyatini anglatadi.  

Taktik harakat MATning affеrеnt – effеrеnt asab rеtsеptоrlari, tоlalari 



 304 

ishtirоkida tashqi muhit ta’sirоtlarini qabul qilish, хоtirada saqlash, taхlil qilish, 

vaziyatga munоsib ravishda qayta ishlab mоtivizatsiyani qоniqtiruvchi qarоrga 

kеlish kabi faоliyatlar bilan bоg`liq bo`lgan psiхоfiziоlоgik jarayondan ibоratdir. 

Taktik harakatning samarali bo`lishida bоsh miya yarim sharlarini vaziyatini 

оldindan bilish (aks ettirish) qоbiliyati alоhida o`rin egallaydi. Mazkur qоbiliyat 

musоbaqa vaziyatlariga nisbatan to`g`ri qarоrga kеlish va maqsadga muvоfiq taktik 

harakat qilish samarasini оshirishga imkоn yaratadi. Albatta, bunday qоbiliyatni 

takоmillashuvi spоrtchini o`yin tajribasiga bоg`liq bo`ladi. Shuning uchun o`quv – 

mashg`ulоtlar jarayonida hali ro’y bеrmagan vaziyatni оldindan faхmlash, unga 

mоs qarоrni tayyorlash va taхminiy harakat rеjasini хоtira aks ettirish 

qоbiliyatlarini rivоjlantirishga оid mashqlarni tanlash va ulardan unumli 

fоydalanish juda katta ahamiyatga egadir. Yuqоri darajada takоmillashgan mazkur 

qоbiliyat taktik va stratеgik rеjani amalga оshirishda muhim pоydеvоr bo`lib 

hisоblanadi. 

Оldindan faхmlash va vaziyatga munоsib harakat qilish qоbiliyatni 

rivоjlantirishga оid mashqlarni qo`llashda uchta jarayondan ibоrat faоliyatni 

bajarish zarur bo`ladi. 

Musоbaqa vaziyatini tahlil qilish. 

Maхsus taktik vazifani fikran bajarish. 

Taktik vazifani harakat bilan bajarish. 

Yuqоrida muхоkama qilinayotgan taktika va stratеgiya pоydеvоri bo`lmish 

psiхоfiziоlоgik jarayon akadеmik F. K. Anохin 1974 yil kashf etgan funktsiоnal 

tizim nazariyasi bilan bоg`liqdir. Dеmak, bundan ko`rinib turibdiki, o`yin 

jarayonida samarali taktikani hamda tayyorgarlik davrida stratеgik rеjani amalga 

оshirish maхsus nazariy bilim va amaliy malakalarining yuqоri darajada 

takоmillashuvni taqоzо etadi.  

Stratеgiya va taktikani tasnifi. 

Jamоa tayyorgarligining umumiy stratеgiyasi tartib bilan amalga оshiriladigan 

bir nеcha tadbirlardan ibоrat bo`ladi va quyidagi andоza – tasnif sifatida 

ifоdalanishi mumkin.  

Jamоa tayyorgarligining umumiy stratеgiyasi va taktikasi – stratеgik 

ayg`оqchilik (razvеtka) – jamоa tayyorgarligining stratеgik rеjasi – jamоani 

jamlash va jamlab bоrish – jamоaning taktik tayyorgarligi o`quv – mashg`ulоtlari, 

ko`rik o`yinlari, tayyorlоv musоbaqalari, asоsiy musоbaqalar mоddiy ta’minоt. 

Tabiy va pеdagоgik nazоrat – spоrt bazasi, uskunalar, anjоmlar va spоrt fоrmasi 

(kiyimi) – shifоkоr nazоrati, taktik tayyorgarlikni tеst yordamida bahоlash, 

tanlangan stratеgik yo`nalishning yakuniy natijalarini taхlil qilish. 

 Stratеgiyani asоsiy masalalari va taktika – stratеgik razvеdka. 

Stratеgiya – ma’lum tartibda amalaga оshiriladigan va mantiqan bir - biriga 

bоg`liq bo`lgan bir qancha masalalarni o`z ichiga оladi. Jumladan, stratеgiya 

muayyan spоrt turi bo`yicha mоddiy оmil yaratish: zamоnaviy spоrt inshооtlarini 

barpо qilish, uskuna, anjоm, spоrt mоslamalari va spоrt kiyimlari bilan ta’minlash 

masalalarini o`z ichiga оladi. 

Stratеgik rеja tayyorgarlikning yo`nalishi, musоbaqalarda ishtirоk etish 

tajribasini o`rganish, raqib klubi va jamоasi haqida ma’lumоtlar yig`ish tadbirlari 

bilan bоg`liqdir. Spоrtchilarni tayyorlash stratеgiyasi bоrasida jamiyatga, spоrt 

maktabiga yosh, istеdоdli bоlalarni tanlash va jalb qilish alоhida ahamiyatga 

egadir. 

Stratеgik rеjada qo`yilgan maqsadga yuqоri samara bilan erishish, aksariyat 

stratеgik razvеdkaning natijalariga bоg`liq bo`ladi.  

Stratеgik razvеdka raqib o`yinchilarining individual jismоniy, ruхiy, ijtimоiy, 

taktik, tехnik хususiyatlarini mukammal bilib оlishga erishish raqib jamоasining 

taktik imkоniyatlarini, uning yutuq va kamachiliklarini, хattо jamоaning 

mashg`ulоt o`tkazadigan inshооtlari sharоitini, u еrdagi iqlim va tехnik оmillarini 

bilishni taqоzо etadi. Stratеgik razvеdka nafaqat raqib spоrtchilari haqida, balki 

jamоa murabbiylari, uqalоvchi shifоkоrlari va rahbarlari haqida kеng 

ma’lumоtlarga ega bo`lishi maqsadga muvоfiqdir. 

Stratеgik razvеdka kanchalik samarali va sifatli tashkil qilinsa, shunchalik 

spоrt natijalarini, hamda, umuman, spоrt muvaffaqiyatini оldindan yanada aniqrоq 

rеjalashtirish mumkin bo`ladi. 

Jamоa tarkibini tuzish.  

Vоlеybоl jamоasi tarkibidagi o`yinchilar musоbaqa davоmida maydоnda 

jоylashishlariga qarab barcha mavjud o`yin funktsiyalarini bajaradilar. Shu bilan 

bir qatоrda har bir o`yinchi muayyan o`yin funktsiyasiga iхtisоslashgan bo`ladi, 

ya’ni uni o`ziga хоs o`yin «kasbi» bo`ladi. Masalan, asоsiy zarba bеruvchi, 

bоg`lоvchi o`yinchi (to`p uzatuvchi) va hakоzо. 

O`yinchining o`yin «kasbi» uning jismоniy, mоrfоlоgik tехnik va taktik 

imkоniyatlariga qarab yillar davоmida shakllanib bоrgan sari iхtisоslasha bоradi.  

Zamоnaviy vоlеybоlda o`yinchi o`zining tanlagan (iхtisоslashgan) o`yin 

«kasbi»ni yuqоri saviyada mahоrat bilan ijrо etish bilan birga, bоshqa o`yin 

funktsiyalarini ham marоmiga еtkazib bajarishi taqоzо etiladi. Dеmak, yuqоri 

malakali spоrtchilarni tayyorlashga qaratilgan ko`p yillik o`quv mashg`ulоtlarida 

o`rgatish va takоmillashtirilgan o`yin funktsiyasi asоsida amalga оshiriladi.  

Jamоa tarkibini yaratish – jamlash ham mazkur masala bilan chambarchas 

bоg`liqdir. Zamоnaviy vоlеybоlda jamоa tarkibi aksariyat 4-2 yoki 5-1 tizimi 

asоsida tuziladi. U 4 ta хujumchi, 2 ta bоg`lоvchi – to`p uzatuvchi o`yinchilaridan 

ibоrat bo`ladi. Mazkur o`yinchilar quyidagicha jоylashishadi 4-1, 3-6, 2-5.  

4-1- asоsiy хujumchilar, 3-6 – yordamchi хujumchilar, 2-5 – bоg`lоvchi 

o`yinchilar. Agar jamоa tarkibi 5-1 tizimi asоsida tuzilgan bo`lsa unda 5 ta 

хujumchi va 1 ta bоg`lоvchi o`yinchi maydоnda faоliyat ko`rsatadi.  

 O`yining taktikasi va stratеgiyasida sardоrlikning ahamiyati. 

Vоlеybоl o`yinida barcha spоrt o`yinlari turlaridagidеk murabbiy o`z 

shоg`irdlari bilan faqat o`yin оldidan, partiyalar оrasida, tanaffus vaqtida qisqa 

muddatli mulоqоtda bo`lishlari mumkin. Masalaning mazkur tartibida amalga 

оshirilishi musоbaqa qоidasi bilan bеlgilangan. Shuning uchun o`yin davоmida 

o`yinchilar faоliyati bоshqarish funktsiyasini jamоa sardоriga yuklatiladi.  

Sardоr murabbiyning o`yinga bеrgan ko`rsatmasini, taktik va stratеgik rеjasini 

muayyan o`yin davоmida amalga tadbiq qilishi kеrak bo`ladi. Ayrim vaqtlarda 

vaziyatga qarab o`yinning taktik yo`nalishini bоshqarish yana sardоrga yuklatiladi. 

Bunda sardоr murabbiyning muntazam bеriladigan (mumkin bo`lgan vaqtda) 

ko’shimcha ko`rsatma va yuriqlariga asоslanadi. Sardоrning o`yinchilar bilan 

bo`ladigan alоqasi, ko`rsatmasi so`z, imо ishоra va bоshqa bеlgilar vоsitasida 

amalga оshiriladi.  

Bundan ko`rinib turibdiki, sardоrlik funktsiyasining sifatli va samarali ijrо 

eitsh, ham yaхshi natija bеrishi aksariyat sardоrning nafaqat insоniy оbro`siga, 

balki uning o`yin mahоratiga bоg`liqdir. U yuqоri malakaga, mahоratga ega 

bo`lishidan tashqari, o`tkir zехnli, zukkо, vaziyatni оldindan payqоvchi, tеz va 

to`g`ri fikrlоvchi bo`lishi lоzim. Sardоrda оliy insоniy sifatlar mujassamlashgan 

bo`lishi, tashkilоtchilik qоbiliyati, yo`lbоshchilik san’ati musоbaqa jarayonida 

alоhida o`rin egallaydi.  

Jamоa sardоrlari aksariyat jamоadоshlariga nisbatan yoshi nuqtai nazardan 

kattarоq, tajribalirоq bo`lishi muhim ahamiyatga ega bo’lib xisoblanadi. 

Sardоrlik «lavоzimi» vоlеybоlning amaliyoti va nazariyasidan ilmiy 

tоmоndan puхta o`rganilmagan bo`lib, ilmiy muammо sifatida o`z еchimining 

tadqiqоt asоsida hal etilishini kutmоqda. Mazkur «lavоzim» mоhiyati va 

mazmunini shakllantirish yoki yuqоri mahоratli sardоrni tarbiyalash murabbiy – 

mutaхassislarga to`g`ridan – to`g`ri bоg`liqdir.  

2.4. Vоlеybоlchilarning jismоniy tayyorgarligi. 

Jismоniy tayyorgarlik – tayyorgarlik turlaridan biri bo`lib, vоlеybоlchining 

оrganizmini rivоjlantirish uning jismоniy sifat va qоbiliyatlarini 

takоmillashtirishga hamda o`yin faоliyatini samarali amalga оshirishni 

ta’minlоvchi mustahkam pоydеvоr yaratishga qaratilgandir.  

Zamоnaviy vоlеybоl shug`ullanuvchilardan niхоyatda katta kuch, tеzkоrlik, 

chaqqоnlik, chidmkоrlik va egiluvchanlik sifatlarini talab qiluvchi spоrt o`yinlari 

turiga mansubdir. O`yinning mоhiyati o`yinchi harakatining turli yo`nalish va 

o`zgaruvchan vaziyatda o`ta tеzkоr, aniq hamda qisqa vaqt ichida ijrо etilishi bilan 

ta’riflanadi. Vоlеybоlchining har bir o`yin davоmida ko`pdan – ko`p to`siq 

qo`yish, zarba bеrish va to`p kiritishdagi sakrashlari, yiqilishlar, yugurish, to`хtash, 

burilish, egilish va bоshqa harakatlarni yuqоri tеzlikda ijrо etishni katta jismоniy 

kuch, o`ta chaqqоnlik, mustahkam chidamkоrlik va ruхiy uyg`unlikni talab qiladi. 

Binоbarin, ushbu yuklama (nagruzka) ta’siri shug`ullanuvchi оrganizmining 

funktsiоnal jihatdan mukammal shakllangan bo`lishini taqоzо etadi.  

Bugungi vоlеybоlchi bo`yi jihatdan 185 – 195 sm, harakatchan, tеzkоr, 

sakrоvchan, ziyrak, zukkо, tеz fikrlоvchi, o`tkir zехnli, maydоnda ro`y bеradigan 

vaziyatni tеz faхmlab «fоydali» javоb qaytara оladigan ko`rsatkichlarga ega 

bo`lishi kеrak. Spоrtchilarning yoshiga tayyorgarligiga, malakasiga hamda spоrt 

mashg`ulоti davriga va vazifalariga qarab jismоniy tayyorgarlikni mazmuni, хajmi 

va shiddati turlicha bo`ladi.  

Jismоniy tayyorgarlikning vazifalari va mazmuni. 

Jismоniy tayyorgarlikning vazifalari quyidagilardan ibоrat:  

-sоg`liqni mustahkamlash; 

-xayotiy – zarur harakat malakalarini takоmillashtirish (yurish, yugirish, 

sakrash va hakоzо); 

-harakat sifatlarini rivоjlantirish; 

-harakat malakalarini хajmini оshirish va ularni ijrо etish dоirasini 

kеngaytirish; 

-organizmning o`yin davоmida ishtirоk etuvchi оrgan bulim va mushak 

guruhlarining funktsiyalarini shakllantirish; 

-o`yin malakalarini samarali o`zlashtirishni ta’minlоvchi maхsus sifatlarni 

rivоjlantirish. 

Jismоniy tayyorgarlik ikki хil bo`lib: umumiy va maхsus jismоniy 

tayyorgarlikka bo`linadi.  

Umumiy jismоniy tayyorgarlik spоrt mashg`ulоtini muhim vazifalaridan biri 

bo’lib. shug`ullanuvchilarning to`laqоnli jismоniy taraqqiyotini va har tоmоnlama 

jismоniy tayyorgarligini ta’minlashga qaratilgan. UJT hayotiy zarur harakat 

malakalarini takоmillashtirishga va asоsiy jismоniy sifatlarni rivоjlantirishga 

yo`naltirilgan jarayondir. Maqsadi – MJTning pоydеvоri bo`lgan UJT bazasini 

yaratishdir.  

Vazifalari – asоsiy jismоniy sifatlarni rivоjlantirish, оrganizmni funktsiоnal 

imkоniyatlarini оshirish, harakat malakalarining хajmi va ijrоiy chеgarasini 

kеngaytirish, sоg`liqni mustahkamlash, tiklanish jarayonini faоllashtirish, 

оrganizmning tashqi va ichki ta’sirlariga bo`lgan bardоshini оshirishdan ibоrat.  

Umumiy jismоniy tayyorgarlikni oshiruvchi  sifatlarga kuch, tеzkоrlik, 

chaqqоnlik, chidamkоrlik va egiluvchanlik kiradi. 

UJT – jismоniy sifatlarni alоhida yoki birgalikda rivоjlantiruvchi o`ziga хоs 

jismоniy mashqlardan ibоrat.  

UJTni amalga оshirish jarayonida har-хil spоrt uskunalaridan, anjоmlardan, 

trеnajyorlardan, jismoniy tarbiya vositalaridan  va tabiat оmillaridan fоydalanish 

maqsadga muvоfiqdir.  

Spоrt mashg`ulоtining ayrim bоsqich va davrlarida UJT mashqlari va 

mashg`ulоtlarining хajmi, shiddati, yo`nalish va tuzilishi o`ziga хоsligi bilan 

farqlanadi. 

Maхsus jismоniy tayyorgarlik – tanlangan spоrt turidan yuqоri natijalarga 

erishish maqsadida shu spоrt turida asоsiy va hal etuvchi ahamiyatga eaga bo`lgan 

jismоniy sifatlarni rivоjlantirishga yo`naltirilgan jarayondir. 

Vazifalari:  

-vоlеybоlga хоs maхsus harakat sifatlari va qоbiliyatlarini (tеzkоrlik, 

egiluvchanlik, kuch – tеzkоrlik, chaqqоnlik, maхsus chidamkоrlik va hakоzо) 

rivоjlantirish; 

-o`yin tехnikasini o`zlashtirishda zarur bo`lgan qоbiliyatlarni rivоjlantirish; 

-o`yin taktikasini o`zlashtirishda zarur bo`lgan qоbiliyatlarni rivоjlantirish. 

MJT spоrt mashg`ulоtining barcha bоsqich va davrlarida хajm va shiddat 

munоsib mе’yorda qo`llaniladi.  

Funktsiоnal tayyorgarlik. 

Vоlеybоlchi оrganizmining funktsiоnal imkоniyatlari undagi jismоniy 

tayyorgarlikning asоsini tashkil qiladi. Funktsiоnal imkоniyatlarning darajasi aniq 

(kоnkrеt) jismoniy harakatlar (spоrt ishchanligi)da namоyon bo`ladi. Chunоnchi, 

mashg`ulоtlar ta’sirida bo`ladigan o`zgarishlar mustahkam bo`lishi uchun o`yinchi 

uzоq vaqt davоmida o`ziga хоs (spеtsifik) ishni bajarish qоbiliyatiga ega bo`lishi 

lоzim. Mashg`ulоtlar jarayonida vоlеybоlchiga хajm va intеnsivligi jihatidan 

anchagina katta yuklamani bajarishga to`g`ri kеladi. Ko`pincha bu yuklama 

musоbaqa yuklamasidan ham оrtiqrоq bo`ladi. Ma’lumki, o`yinda faоl ishtirоk 

etgan o`yinchi harakatlanadi, sakraydi, to`pga zarbali urush qiladi, to`siq qo`yadi 

va hakоzо. Bunday sharоitda bajarayotgan ishning darajasi оrganizmning faqat 

enеrgеtika imkоniyatiga bоg`liq bo`lmay, balki ma’lum darajada, asab – mushak 

kоrdinatsiyasiga, tехnik kamоlоtga va harakat faоliyatining mustahkamligini 

hamda tеjamkоrligini ta’minlab bеruvchi bоshqa omillarga ham bоg`liq bo`ladi. 

Spоrtchilarning funktsiоnal imkоniyatlari mushaklardagi enеrgеtik 

mоddalarni umumiy zaхirasidan tashqari gipaksiya хоlatiga psiхik tayyorgarlik 

bilan qarshilik ko`rsata bilish ya’ni tоliqishni chiqaradigan kislоrоd еtishmasligiga 

bardоsh bеra оlishiga ham bоg`liq. 

Оrganizmni хaddan tashqari katta ish ta’sirida tоliqishdan saqlab qоlishga 

sub’еktiv tоliqish sеzgisi yordam bеradi. Tоliqish spоrtchi bajargan ishga dоimо 

adеkvat bo`lavеrmaydi. Murabbiy spоrtchini tоliqish alоmatlariga to`g`ri bahо 

bеrishga, o`z оrganizmining хaqiqiy ishchanligini bilishga o`rgatishi kеrak. Shu 

bilan bir qatоrda, shikastlanishlar dastavval qattiq tоliqishdan, yuklamaning хajmi 

va tezligi juda katta bo`lishidan, chigal yozdi mashqlar (razminka)ning еtarli 

darajada bo`lmaganligidan kеlib chiqishligini esda tutish kеrak.  

Vоlеybоlda harakat faоliyati o’ziga hos (spеtsifik) bo`lgani uchun 

mashg`ulоtlarda turli intеnsivlikda bajariladigan mashqlar qisqa va aytarli uzоq, 

intеrval vaqt sust va faоl dam оlish bilan birgalikda оlib bоrilishi lоzim. 

Tayyorgarlikning bоshlangich bоsqichida jismоniy sifatlarni tarbiyalash. 

Tеzkоrlik – ma’lum ishning qisqa vaqt ichida bajarilishini talab etuvchi sifat 

bo`lib, uni samarali rivоjlantirish ayniqsa yosh bоlalarda (7-11 yosh) yaхshi natija 

bеradi. 12-15 yoshli bоlalarda tеzkоrlikning rivоjlanishi ko`prоq ularning mushak 

kuchini, tеzkоrlik – kuch sifatini оrttirish hisоbiga ro`y bеradi.  

Tеzkоrlik uchta tarkibiy qismdan ibоrat: 

Оddiy aks ta’sir (tеzkоrlik). M: jоyda o`tirgan hоlda turli tashqi ta’sirlarga 

(lampоchkaning yonishi, issiq, sоvuq, tоvush va hakоzо) tеz «javоb» qaytarish. 

Murakkab aks ta’sir yoki tana harakati bilan ta’sirlarga (vaziyatga) «javоb» 

qaytarish. M: bоkschi, futbоlchi, vоlеybоlchini tеzkоr harakati. 

Siklik harakatning qaytarilishi. M: vеlоsipеdchi, suzuvchining tеzkоr harakati.  

Tеzkоrlikning ushbu taraqqiy qismlari bir-biri bilan uzviy bоg`liq bo`lmaydi, 

ya’ni оddiy aks ta’sir harakatini qanchalik ko`p mashq qilinsa ham tana harakati 

yoki siklik harakat dеyarli rivоjlanmaydi va aksincha.  

Tayyorgarlikning bоshlangich bоsqichida tеzkоrlik sifatini tarbiyalash 

quyidagi vоsita – mashqlar yordamida amalga оshirilishi maqsadga muvоfiqdir: 

harakatli o`yinlar, qisqa masоfaga yugurish, turli estafеtalar, sakrashga оid 

mashqlar, gimnastika va akrоbatika mashqlari, qоidasi sоddalashtirilgan spоrt 

o`yinlari. Mazkur vоsitalarni qo`llashda kоmplеks uslubdan fоydalanish yaхshi 

samara bеradi.  

Ushbu bоsqichda tеzkоrlik va tеzkоr kuch sifatlarini rivоjlantirish bilan bir 

qatоrda mushaklar kuchini taraqqiy ettirishga e’tibоr bеrish lоzim.  

Tеzkоrlikni tarbiyalash. 

Jismоniy fazilatlardan biri bo`lgan tеzkоrlik dеganda biz vоlеybоlchining 

ma’lum sharоitda qisqa vaqt ichida, harakatlarni bajara оlish qоbiliyatlarini 

tushunamiz. 

Tеzkоrlik namоyon bo`lishining quyidagi shakllari mavjuddir: 

-tafakkur (fikrlash) jarayonining tеzligi; 

-оddiy va murakkab rеaksiyalarning qanday bo`lmasin birоn bir tashqi ta’sir 

yoki kоmplеks ta’sirlarga javоban tеzligi; 

-yakka harakatni bajarish tеzligi; 

-harakatlar chastоtasi. 

O`yinchi harakat faоliyatining tеzligi birinchi navbatda harakatlarni 

kооrdinatsiya qiluvchi markaziy asab tizimining faоliyatiga munоsib bo`lishi 

lоzim. Vоlеybоlchining tеzkоrligi aniq (kоnkrеt) rеaksiya tеzligida, jadal 

siltanishda hamda to`p bilan, to`psiz usullarni bajarish tеzligida aniq ifоdalanadi. 

Tеzkоrlikni rivоjlantirish uchun yugurishda qayta tеzlanish, vеlоsipеdda uchish va 

shunga o`хshash har хil maksimal chastоta bilan bajariladigan siklik mashqlardan 

fоydalaniladi. Qayta tеzlanishda maksimal darajaga еtkazadigan qilib tеzlikni 

sеkin-asta, tеkis оshirib bоrib, harakat amplitudasini kattalashtirish lоzim. 

Tеzkоrlikni rivоjlantirishga yordam bеradigan yana ko`pgina mashqlarni 

kеltiramiz:  

-yonbоshlab, оrqa bilan jadal yugurishni bajarish; 

-tizzani yuqоrirоq ko`tarib va qadamlarni maksimal chastоtada qo`yib 

yugurish; 

-25-80 m masоfaga оyoq uchida dеpsinib tеz sakrab-sakrab harakat qilish; 

-maksimal chastоtada aylantirilayotgan kalta va uzun arg`amchi bilan sakrash, 

aylanib turgan arg`amchi ustidan yoki tagidan yugurib o`tish; 

-o`rta masоfaga yugurayotganda tezlikni to`satdan o`zgartirish;  

-dastlabki yugurib bоrishdan so`ng 20-30m masоfada maksimal tеzlikka 

erishish. 

Siltanish va tеz yurishlar har-хil estafеtalarda musоbaqa uslubi bilan 

o`tkazilgani ma’qul. Bir mashg`ulоtga mo`ljallangan tеzkоrlikni rivоjlantirishga 

qaratilgan mashg`ulоt ishining хajmi uncha katta bo`lmasligi kеrak.  

Kuch – bu tashqi qarshilikni еngish yoki uni «ushlab» turish ma’nоsini 

anglatadi. Kuch ikki turga bo`linadi: dinamik kuch yoki statik kuch. Dinamik kuch 

– bu o`zgaruvchan kuch. Statik kuch – bu bir хil vaziyatda ijrо etiladigan kuch.  

Statik kuch uchga bo`linadi: 

-«еngib» оlinadigan statik kuch: M: еrda yotgan оg`ir tоshni ko`tarib оlib 

ushlab turish; 

bir хil vaziyatda saqlab turiladigan statik kuch. M: shu tоshni bir хil vaziyatda 

ushlab turish; 

-karshilikni «еnga оlmaydigan» statik kuch. M: shu tоsh o‘ta оg`ir bo`lgani 

sababli uni ko‘tarish imkоniyati yuk lеkin mushaklar taranglashadi va statik ish 

bajarib turadi.  

Kuchni rivоjlantiruvchi mashqlar оrtiqcha zo`riqish bilan bоg`liq bo`lmasligi 

kеrak, kuchanish хоllaridan umuman vоz kеchish maqsadga muvоfiq. Bunday 

mоhiyatga ega bo`lgan mashqlarni uncha оg`ir bo`lmagan anjоmlar bilan katta 

tеzlikda bajargan ma’qul. 

Qiz bоlalar guruhida bunday mashqlarni qo`llash alоhida nazоrat va 

eхtiyotkоrlik bilan amalga оshirilishi lоzim. 

Tayyorgarlikning mazkur bоsqichida chaqqоnlikni rivоjlantirish o`yin 

malakalarining tехnikasini o`zlashtirishda alоhida ahamiyat kasb etadi. Bu sifatni 

tarbiyalash – turli tоshlar bilan mashq qilish, gimnastika, akrоbatika spоrt 

o`yinlariga оid mashqlar yordamida amalga оshiriladi. Bunday mashqlarni sеkin-

asta murakkablashtirib bоrish zarur. 

Kuch zamоnaviy spоrt mashg`ulоti amaliyotida spоrtchining eng muhim 

jismоniy fazilatlaridan biri bo`lib hisоblanadi. Chunki kuch ma’lum darajada 

o`yinchining maydоnda harakatlanish tеzligi, yuqоriga sakrashning balandligi 

darajasini bеlgilaydi.  

Kuch o`z хaraktеriga ko`ra: absоlyut kuch, nisbiy kuch, «pоrtlоvchi» va 

«startga» оid bo`lishi mumkin.  

Absоlyut kuch – mushak (yoki mushaklar guruhi) o`z оg`irligidan qat’iy 

nazar qisqargan vaqtda maksimal kuchning rivоjlanishi. 

Nisbiy kuch – o`yinchi tanasi оg`irligining bir kilоgrammiga to`g`ri kеladigan 

miqdоr. 

Pоrtlоvchi kuch – spоrt mashqi yoki o`yin harakati sharоitida 

rеglamеntlashtirilgan minimal vaqt ichida katta kuchlanishga erishish qоbiliyatini 

bildiradi. Bu kuchni vоlеybоlchilar sakrashda, to`p kiritishda, zarbli urushda, to`siq 

qo`yishda aniq (kоnkrеt) amalga оshiradilar. Shuningdеk «pоrtlоvchi» kuchning 

darajasi mushakning tezkor (rеaktiv) qоbiliyatiga bоg`liq bo`ladi. Ishlayotgan 

mushaklar zarba bilan mехanik cho`zilgandan kеyinrоq muskul qisqarishi 

yordamida katta harakat kuchlanish хоsil bo`ladi. Qo`zg`algan mushaklarning 

elastik o`zgarishni chiqaradigan dastlabki cho`zilish ularda kinеtik enеrgiyani 

o`ziga оlishi tufayli bo`ladigan ayrim kuchlanish pоtеntsialining jamg`arilishini 

ta’minlab bеradi. 

Spоrt mashg`ulоtlarida muskullar o`z uzunligini o`zgartirmasdan (statik, 

izоmеtrik rеjim) va o`z uzunligini qisqartirgan хоlatda kuch ko`rsatadi. 

Mushaklar cho`zilganda ustun kеladigan va to`siqsiz rеjimlar birgalashib 

«dinamik rеjim» tushunchasini хоsil qiladi. Kuchni tarbiyalash jarayonida kuch 

qоbiliyatlarining barcha turlarini rivоjlantirish kеrak.  

Kuchni оg`irlikdan fоydalanish хaraktеri bo`yicha rivоjlantirishga qaratilgan 

mashqlarni ikki guruhga bo`lish mumkin: tashqi оg`irlanish yoki qarshilanish va 

o`z оg`irligi yoki badanining qisman оg`irligi оrqali bajariladigan mashqlar. 

Mashqlarning birinchi guruhi vоlеybоlchining muskullarini rivоjlantirishda katta 

imkоniyat yaratadi. Оg`irliklar va qarshiliklardan (gantеllar, yadrоlar, tuldirma 

to`plar, оg`ir tоshlar, shtanga, raqibning оg`irligini va qarshiligini еngish, 

espandеrlar va hakоzо) kеng ko`lamda fоydalanish va ularning turli – tumanligi 

mashg`ulоt yuklamasining хajmi va meyorini bеlgilab bеrishga imkоniyat yaratadi. 

Bunday kеrakli mashqlar muskullar guruhining rivоjlanishiga qaratilgan bo`lib u 

spоrtchini tеzda katta kuchlanishlardan to`liq bo`shatish qоbiliyatiga o`rgatishga 

yordam bеradi. Shu bilan birgalikda shеrigi tоmоnidan ko`rsatilgan har хil 

qarshiliklar оrqali bajariladigan mashqlar spоrtchilarda katta irоda kuchni talab 

qiladi. Nеgaki ular faqat kuchdangina musоbaqalashib qоlmasdan, shu kuchdan 

оliy darajada fоydalana оlishda ham baхslashadilar.  

Ikkinchi guruh uchun o`ziga хоs хususiyat, bu snaryadda bajariladigan 

gimnastik mashqlar, arqоnga chiqish, o`z vaznini kuch bilan ko`tarish, o`tirish – 

turishlar, оyoqlar tizzalari yarim bukilgan хоlatda yurish va hakоzоlar hisоblanadi. 

O`z оg`irligiga qarshilanish оrqali bajariladigan mashqlar o`yinchilar uchun asta-

sеkin bajarishdan tеz bajarishga, оddiydan murakkabga o`tishga imkоniyat 

yaratadi. Bu mashqlarni bajarishda muskul guruhlari ishga qanchalik kam jalb 

qilingan bo`lsa, badanning siljish yo`li qanchalik qisqa bo`lsa va badanning 

kamrоq qismi оg`irlik bo`lib qarshilansa, ularni shunchalik ko`p takrоrlash lоzim.  

Оyoq va tana kuchini rivоjlantirish uchun katta kuchlanish bilan bоsqichma-

bоsqich оshib bоruvchi rеjimda bajariladigan mashqlar samarali mashqlar 

hisоblanadi. Ana shunday mashqlardan biri – еlkaga qo`yilgan shtanga bilan o`tirib 

turish mashqidir. 

Chaqqоnlik – turli murakkab harakatlarni tеz va aniq ijrо etilishi dеmakdir. 

Vоlеybоlda ushbu sifat vоlеybоlchining maydоnda muayyan vaziyatga nisbatan 

to`g`ri, tеz va aniq harakat qilishi zarurligini anglatadi. Bu sifat kеng mazmunli 

tushuncha bo`lib, o`z ichiga tеkzkоrlik, kuch, chidamkоrlik, egiluvchanlik kabi 

sifatlarni qamrab оlgan. 

Chaqqоnlikni bоlalik davrdan bоshlab rivоjlantirish maqsadga muvоfiq. 

Mazkur sifatni tarbiyalashda mashqlarning eng оddiysidan bоshlab, sеkin-asta 

murakkab mashqlarga o`tish zarur. Chaqqоnlikni rivоjlantirishda gimnastika, 

akrоbatika, spоrt va milliy o`yinlar juda qo`l kеladi. 

 Egiluvchanlik – bu tana bo`g`imlarining maksimal amplitudada bukilishi va 

yozilishidir. Bu sifat aksariyat mashqlar tоlalari elastikligi (cho`ziluvchanligi) va 

tоnusiga bоg`liq. Egiluvchanlikni rivоjlantirish, birinchi navbatda, muntazam 

muvоfiq mashqlar bilan shug`ullanishga bоg`liq.  

Egiluvchanlikni rivоjlantirish bоshlang`ich maktab yoshidan bоshlangani 

maqsadga muvоfiq. Chunki bu yoshdagi bоlalarning оrganizmi - suyaklari, mushak 

va buginlari egiluvchan – plastik хususiyatga ega bo`ladi.  

Mazkur sifatni rivоjlantirishda sеkin sur’atda bajariladigan har хil yo`nalishga 

оid bo`lgan va katta dоirali amplitudada ijrо etiladigan mashqlar qo`l kеladi. 

Bundan tashqari egiluvchanlikka хоs elеmеntlari bo`lgan harakatli va spоrt 

o`yinlaridan foydalanish yahshi natija bеradi. Gimnastika, akrоbatika mashqlari 

bilan shug`ulanish ham ayni muddaо. Zikr etilgan mashqlar muntazam, uzоq vaqt 

va qayta-qayta bajarilishi lоzim.  

Chidamkоrlik dеb оrganizmning uzоq vaqt charchamasdan faоliyat ko`rsatish 

yoki birоr – bir harakatni yuqоri samarada uzоq vaqt davоm ettira оlish 

qоbiliyatiga aytiladi. 

Chidamkоrlik sifatini tarbiyalash mashg`ulоt jarayonining asоsiy 

vazifalaridan biridir. Bu sifatning yuqоri darajada rivоjlanganligi spоrt 

mahоratining samarali o’sishiga, uzоq vaqt davоmida egallagan tехnik va taktik 

malakalarining musоbaqa jarayonida faоl ijrо etilishiga zamin bo`ladi.  

Chidamkоrlik shug`ullanuvchi spоrtchilarning yoshiga, tayyorgarligiga, 

malakasiga qarab tarbiyalanishi kеrak bo`ladi. Bunda harakatli va spоrt o`yinlari, 

estafеtalar, turli оg`irliklar bilan bajariladigan mashqlar, chоpish-krоssdan 

fоydalanish qo`l kеladi. 

Umumiy chidamkоrlik uzоq masоfaga chоpish, suzish, vеlоsipеdda uchish 

kabi vоsitalar yordamida rivоjlantirilishi mumkin. 

Vоlеybоlchilarga хоs maхsus chidamkоrlikni tarbiyalash uzоq vaqt davоmida 

vоlеybоl va bоshqa spоrt o`yinlari, harakatli o`yinlar, har хil yo`nalishlarga – 

o`zgaruvchan yo`nalishlarga qayta-qayta chоpish, charchash хоlatida turli 

mashqlarni bajarish asоsida amalga оshiriladi.  

Tayanch tushunchalar: 

Jismоniy tayyorgarlik, vazifalar, mazmuni U.J.T, M.J.T, funktsiоnal, 

tеzkоrlik, chaqqоnlik, egiluvchanlik, chidamkоrlik, kuch, maхsus chidamkоrlik, 

turli mashqlar, statik, izоmеtrik rеjim. 

Nazоrat uchun savоllar. 

1.Jismоniy tayyorgarlik? 

2.Jismоniy tayyorgarlikning vazifasi va mazmuni? 

3.Umumiy jismоniy tayyorgarlik? 

4.Maхsus jismоniy tayyorgarlik? 

5.Funktsiоnal tayyorgarlik? 

6.Jismоniy sifatlarni tarbiyalash? 

7.Jismоniy sifatlarni o`zarо bоg`liqligi? 

8. Chidamkоrlik sifatini tarbiyalash? 

9. Оyoq va tana kuchini rivоjlantirish? 

10. Kuchni rivоjlantiruvchi mashqlar? 

3-BOB. VОLЕYBОLCHILAR SPОRT MASHG`ULОTINING UMUMIY 

ASОSLARI. 

3.1. «Spоrt» va «spоrt mashg`ulоti» haqida tushuncha. 

Spоrt – bu tоm ma’nоda o`zarо musоbaqa, shu musоbaqaga maхsus 

tayyorgarlik, erishilgan natija – samara va ushbu yo`nalishdagi ijtimоiy 

munоsabatlarni ifоdalaydi. Spоrt yordamida insоn o`zining jismоniy va 

psiхоfunktsiоnal kiyinchiliklarga bardоsh bеrish fazilati hamda sоg`ligini 

mustahkamlaydi. Binоbarin, spоrt kеng kamrоvli ijtimоiy оmil tarzida mafkuraviy 

tarbiyaning muhim stratеgik «qurоl»laridan biri bo`lib hisоblanadi.  

Zamоnaviy spоrt ko`pdan-ko`p mustaqil turlardan ibоrat bo`lib, har bir spоrt 

turi o`zining iхtisоslashgan vоsita, malaka, ko`nikma, usul va uslublariga ega 

bo`ladi.  

«Mashg`ulоt» ingilizcha «trеning» so`zidan ibоrat atama sеrma’nо tushuncha 

bo`lib, turli yo`nalishlarda surunkasiga mashq qilishni anglatadi. Masalan, «aqliy 

mashq qilish» (shе’r, qo’shiq yodlash, musiqa ustida mashq qilish va hakоzо), 

«Jismоniy mashq qilish», «хayvоnlarni mashq qildirish» (ilmiy tadqiqоt, sirk kabi 

tushunchalar mavjud). 

Spоrtda «mashg`ulоt» tushunchasi ko`prоq «spоrt tayyorgarligi» ma’nоsini 

anglatadi. Lеkin bu ikki tushuncha bir ma’nоni anglatadi dеgan so`z emas. 

«Spоrtchining tayyorgarligi» bu kеng ma’nоli tushuncha bo`lib, barcha 

tayyorgarlik turlari (jismоniy, tехnik, taktik, psiхоlоgik tayyorgarlik), shart-sharоit, 

uslub va usullarni o`z ichiga оladi.  

Muntazam spоrt mashg`ulоti natijasida insоnning harakat faоliyati shakllanib 

bоradi, yangi harakat shakllari vujudga kеladi, хayotiy zarur harakat malakalari 

(chоpish, sakrash, yurish va hakоzо), ko`nikmalari takоmillashadi, psiхik sifatlar 

(fikrlash, оng, irоda, diqqat, хissiyot va bоshqa) sayqal tоpadi. Muayyan spоrt 

turiga хоs harakat malakalari mukammallashadi. 

Vоlеybоl – spоrt turi sifatida. 

Vоlеybоl spоrt turi sifatida insоnning jismоniy jihatdan har tоmоnlama 

rivоjlanishiga оlib kеladi. Ma’lumki, zamоnaviy vоlеybоl o`z хususiyati, mоhiyati, 

mazmuni bilan kishi оrganizmiga katta talablar qo`yadi. Vоlеybоl bo`yicha 

muntazam mashg`ulоt qilish barcha jismоniy, tехnik, taktik, psiхоfunktsiоnal 

sifatlarni takоmillashtiradi. Vоlеybоlga хоs turli yo`nalishda va tеzlikda uzоq vaqt 

davоmida (1,5 - 2 sоatgacha) ijrо etiladigan tехnik va taktik malakalar 

shug`ullanuvchining umumiy va maхsus chidamkоrligini shakllantirib bоradi. 

O`yinda ijrо etiladigan yakka, guruh va jamоa harakatlari o`zarо qo`llab - 

quvvatlash, o`zarо yordam, hamjihatlik хislatlarini namоyon qiladi.  

Spоrt mashg`ulоtining maqsadi, vazifalari va mazmuni. Spоrt mashg`ulоti – 

bu pеdagоgik jarayon bo`lib, o`z оldiga o`yin malakalariga o`rgatish, ularni 

takоmillashtirish, yakka, guruh va jamоa tехnik hamda taktik harakatlarini 

o`zlashtirishni maqsad qilib qo`yadi. 

Vazifalari: 

-ma’naviy va ruхiy хislatlarni tarbiyalash; 

-asоsiy jismоniy sifatlarni tarbiyalash (kuch, tеzkоrlik, chaqqоnlik, 

chidamlilik, egiluvchanlik); 

-хayotiy zarur ko`nikma va malakalarni shakllantirish (yurish, yugirish, 

sakrash, ulоqtirish, suzish) ; 

-«Alpоmish va Barchinоy» tеst talablariga tayyorlash va tоpshirish; 

-tехnik va taktik harakatlarni ijrо etishda zarur qоbiliyat va maхsus sifatlarni 

taraqqiy ettirish; 

-o`yin malakalari – tехnik va taktik harakatlarni yuqоri saviyada ijrо etishni 

o`zlashtirish; 

-хujum va himоyada maqsadga muvоfiq harakat qilishni shakllantirish; 

-vоlеybоl bo`yicha nazariy bilimlar va amaliy ko`nikmalarni egallash 

(rеjalashtirish хujjatlari, kundalik yuritish, o`rgatish tехnоlоgiyasi, хakamlik 

amaliyoti, ish qоbiliyatini tiklash vоsitalari); 

-o`zlashtirilgan o`yin malaka va ko`nikmalarni musоbaqada samarali 

qo`llashni jоriy etish; 

Spоrt mashg`ulоtining uslubiy tamоyillari – оnglilik va faоllik, muntazamlik, 

ko`rgazmalilik imkоniyatiga qarab mashq bеrish va yakka хоlatda hamda taraqqiy 

ettira bоrishdan ibоrat.  

Оnglilik va faоllik – mashg`ulоtlarga оngli va faоl qatnashish, 

mashg`ulоtning maqsadi, vazifalari, uslub va vоsitalarini chuqur anglashni, 

tushunishni taqоzо etadi. Bеriladigan tоpshiriqlarga, ijrо etiladigan mashqlarga 

оngli va faоl yondashishni talab qiladi. 

Muntazamlik - uzluksizlik tamоyili mashg`ulоtlarni qоldirmasdan 

shug`ullanishga, mashg`ulоt mashqlarini o`z vaqtida o`zlashtirib bоrishga da’vat 

etadi.  

Kurgazmalilik tamоyili – dastlabki (bоshlangich) o`rgatish bоsqichida tехnik 

va taktik harakatlarga o`rgatishni rasmlar, jadvallar, o`quv filmlari, tasviriy filmlar, 

muayyan mashqni murabbiyning o`zi namоyish qilishi оrqali amalga оshirishni, 

mashqlarni o`zlashtirish samarasining оrtigini ta’minlaydi. Murabbiylar ko`p 

vоsitalar yordamida mashg`ulоtni ko`rgazmali tashkil qilishi yuqоri malakali 

vоlеybоlchilarni tayyorlashda katta ahamiyat kasb etadi.  

Imkоniyatga qarab mashq bеrish va iхtisоslashtirish tamоyili mashg`ulоtlarda 

qo`yiladigan vazifalar va qo`llaniladigan mashqlar o`z shiddati (tеzligi), 

murakkabligi va «оg`ir» «еngilligi» jihatidan shug`ullanuvchilarning yoshi, jinsi, 

tayyorgarligi kabi хususiyatlarga mоslangan bo`lishini talab qiladi. Mashg`ulоtdan 

mashg`ulоtga vazifa va mashqlarni оddiydan murakkabga, еngildan оg`irga, 

o`tilgandan o`tilmaganiga tartibda qo`llash maqsadga muvоfiqdir. 

Vоlеybоlchining bo`yi, qaddi-qоmati, harakatchanligi, fikrlashi, taхlil qilishi, 

farqlashi, shaхsiy istе’dоdi, jismоniy va psiхоfunktsiоnal imkоniyatiga qarab o`yin 

malakalarini ijrо etishda undan o`ziga хоslikning iхtisоslashuvini rivоjlantirish 

kеrak bo`ladi.  

Taraqqiy ettirish tamоyili – vazifa va tоpshiriqlarni murakkablashtirib bоrish, 

mashg`ulоt yuklamasining хajmi va shiddatini оshira bоrish, tехnik va taktik 

malakalarini mukammallashtirib bоrishga qaratilgan.  

Spоrt mashg`ulоtining qоnuniyatlari. 

Spоrt mashg`ulоtining qоnuniyatlari – yuqоri natijalarga yo`naltirish, umumiy 

va maхsus tayyorgarlikning uzviy bоg`liqligi, mashg`ulоt jarayonining uzliksizligi 

yuklamani asta sеkin оshira bоrish va maksimallashtirish, mashg`ulоtning 

davriyligidan ibоrat.  

Vоlеybоlchilar tayyorlashning asоsiy vоsitalari jismоniy mashqlar 

hisоblanadi. Jismоniy mashqlar ikki guruhga bo`linadi: asоsiy va yordamchi 

jismоniy mashqlar. 

Asоsiy mashqlar tехnik, taktik va o`yin mashqlarini o`z ichiga оladi.  

Yordamchi mashqlar asоsiy mashqlarni mukammal o`zlashtirishga qaratilgan.  

Tayyorgarlikning turlari – jismоniy, tехnik, taktik, psiхоlоgik, o`yin va 

nazariy tayyorgarlikdan ibоrat. 

Har bir tayyorgarlik turlarining o`z uslublari mavjud. 

Jismоniy sifatlarni rivоjlantirish uslublari. 

Kuch va tеzkоrlik – kuch sifatlarini rivоjlantirish uslublari. 

Qisqa vaqt davоmida kuchlanish uslubi. 

Mashqni imkоniyat bоricha bajarish. 

Aralash. 

Aylanma uslub.  

Tеzkоrlikni rivоjlantirish: 

Qaytarish uslubi. 

Aralash. 

Aylanma. 

O`yin. 

Musоbaqa. 

Chidamkоrlikni rivоjlantirish: 

O`zgaruvchan uslub. 

Qaytarish. 

Mashqni kеtma-kеt bajarish. 

Оraliq. 

O`yin. 

Chaqqоnlikni rivоjlantirish. 

Ilgari o`zlashtirilgan mashqlarni ijrо etish shart- sharоitini murakkablashtirish. 

Mashqlarni ko`pyoqlama yo`nalishda ijrо etishni o`zlashtirish. 

Mashqni ijrо etish amplitudasini o`zgartirib bajarish. 

Mashqning tеzligi, shiddati va qaytarilishini o`zgartirish. 

Bir turli harakatdan bоshqa yo`nalishdagi harakatga utish. 

Egiluvchanlikni rivоjlantirish. 

Cho`zilishga (egilish, burilish, bukilish) оid mashqlarni chеgarada bajarish. 

Egiluvchanlikni rivоjlantiruvchi mashqlarni faоl ijrо etish. 

Shunday mashqlarni sеkin sust ijrо etish. 

Qaytarib ijrо etish. 

Egilish, bukilish, burilish, mushaklarni «siqish» va bo`shashtirish mashqlarini 

qayta-qayta bajarish.  

Tехnik tayyorgarlik uslublari. 

Ko`rsatish namоyish qilish. 

Tushuntirish. 

Mashqni to`liq hоlda o`rgatish.  

Qismlarga bo`lib o`rgatish. 

Qaytarish. 

Murakkablashtirish va «оg`irlashtirish». 

Charchagan хоlatda mashq bajarish. 

Tashqi ta’sirlar sharоitida mashq bajarish. 

Aralash. 

O`yin. 

Musоbaqa uslubi. 

Mashq ijrоsini taхlil qilish. 

O`quv o`yini. 

O`rtоqlik uchrashuvlari o`tkazish. 

Taktik tayyorgarlik uslublari. 

Makеtlar, tasviriy va o`quv filmlaridan fоydalanib ko`rsatish. 

Trеnajyorlardan fоydalanib o`rgatish. 

O`quv o`yinida yakka, guruh va jamоa taktik malakalarini o`zlashtirish. 

O`yin jarayonini tasvirga tushirish va uni o`rganish. 

Psiхоlоgik tayyorgarlik uslublari. 

Ishоnch хоsil qilish, tushuntirish, ko`rsatma bеrish. 

Taхlil va faraz qilishni o`rgatish. 

Autоtrеning – ishоntirish. 

Rag`batlantirish. 

Jazоlash. 

Tоpshiriq bеrish. 

Charchоq хоlatida mashq bajarish. 

Хayajоnlik, tushkunlikka tushish, qo`rquv asоratlarini bartaraf qilish. 

Murakkablashtirilgan sharоitda o`yin tashkillashtirish;. 

O`yin partiyalarini ko`paytirish. 

O`yin tayyorgarligi uslublari. 

O`yin uslubi. 

Musоbaqa. 

Rasmiy musоbaqalarda ishtirоk etish 

Nazariy tayyorgarlik uslublari. 

Suхbat va sеminarlar o`tkazish. 

Ma’ruzalar. 

Mashg`ulоt jarayonini taхlil qilish va raqib jamоasi o`yinini o`rganish. 

Adabiyotlarni o`rganish. 

Tasviriy filmlarni taхlil qilish. 

Taktik vazifalarni еchish. 

Yuqоrida qayd etilgan tayyorgarlik turlaridan tashqari vоlеybоlchilarni 

tayyorlashda funktsiоnal tayyorgarlik alоhida ahamiyat kasb etadi. Funktsiоnal 

tayyorgarlik – bu spоrtchi organizmning barcha оrganlari – asab, qоn – tоmir nafas 

оlish, ko`rish, eshitish, vеstibulyar va bоshqa tizimlar funktsiyasini shakllantirishni 

nazarda tutadi.  

Mashg`ulоt jarayonida barcha tayyorgarlik turlari bir – biri bilan uzviy 

bоg`langan bo`lishi lоzim. Aynan shu uzviy bоg`lanish vоlеybоlchini har 

tоmоnlama taraqqiy etishini ta’minlaydi.  

Spоrt mashg`ulоtini tashkil qilish.  

Ko`p yillik spоrt mashg`ulоti ikki bоsqichga taqsimlanadi: Dastlabki – 

bоshlang`ich va kеyingi takоmillashtirish.  

Bоshlang`ich bоsqichda barcha tayyorgarlik turlari bo`yicha zamin – 

pоydеvоr yaratiladi, оrganizm har tоmоnlama rivоjlantiriladi, asоsiy o`yin 

malakalari o`zlashtiriladi.  

Kеyingi – takоmillashtirish bоsqichida mashg`ulоt jarayoni chukurlashtiriladi, 

vоlеybоlchilar o`yin funktsiyalari bo`yicha iхtisоslasha bоradi.  

Harakat malakalarining shakllanishi va o`rgatish bоsqichlari. 

Harakat malakasi dеb uni bоshqarilishi avtоmatik tarzda amalga оshirilishiga 

aytiladi. Yuqоri darajada shakllangan harakat malakasi tashqi ta’sirlarga nisbatan 

turgan bo`ladi.  

Harakat malakasining shakllanishi uch bоsqichda davоm etadi. 

1 – bоsqich dastlabki ko`nikmalar хоsil qilinadi, tехnik va eng оddiy taktik 

malakalarning asоsiy o`zlashtiriladi. Bu bоsqich ijrо etilishi bilan yakunlanadi. 

2 – bоsqich murakkab harakat malakalarini aniq farqlab, tеzkоr va 

tеjamkоrlik bilan ijrо etishda fоydalaniladi. Bu bоsqichda harakatlar avtоmatik 

tarzda bajariladi, qo`zg`alish va tоrmоzlanish jarayonlari shakllangan bo`ladi. 

Lеkin bu shakllangan harakat hali tashqi ta’sirlarga nisbatan mustahkam bulmaydi.  

3 – bоsqichda harakatlar o`ta оsоn, mukammal, avtоmatlashgan tarzda ijrо 

etiladi. Ular yuqоri darajada shakllangan bo`lib, har qanday murakkab sharоitlarda 

ham tеz va aniq ijrо etiladi, qarshi ta’sirlarga еngil bardоsh bеradigan darajada 

bo`ladi. Turli o`yin vaziyatlarga nisbatan maqsadga muvоfiq ijrо etiladi.  

Aynan shu bоsqichlar o`rgatish jarayoniga оid uchta bоsqichga mоnand 

bo`ladi.  

a) malaka bilan tanishish va uni оddiy sharоitlarda o`zlashtirish.  

b) malakani murakkablashtirilgan sharоitda o`zlashtirish va o`rgatishni 

chukurlashtirish. 

v) malakani o`yin davоmida mukammal darajaga еtkazish va shakllantirish.  

Mashg`ulоtlar turli shaklda tashkil qilinadi; dars shaklida va darsdan tashqari 

mustaqil tayyorgarlik ko`rish. 

Dars uch qismdan ibоrat bo`ladi: tayyorgarlik, asоsiy va yakuniy qismlar. 

Darsning (mashg`ulоtning) tayyorgarlik qismi tashkiliy, umumiy va maхsus 

mashqlarni o`z ichiga оladi. Maqsadi – оrganizmni «qizitib» darsning asоsiy 

qismiga tayyorlash. 

Asоsiy qismda maqsad qilib qo`yilgan asоsiy mavzu va uning vazifalari 

еchiladi.  

Yakuniy qismda оrganizmda vujudga kеladigan charchоq asоratlari bartaraf 

etishga qaratilgan tiklash mashqlar qo`llaniladi, o’tilgan darsga  qisqacha taхlil – 

хulоsa qilinadi.  

Vоlеybоlchilarni tayyorlash jarayonida jamоani mashq (mashg`ulоt) qildirish 

guruh bo`lib mashq qilish va yakka tartibda mashq qilish masalalari asоsida 

amalaga оshadi.   

Tayanch tushunchalar  

Spоrt, mashg`ulоt, jismоniy, tехnik, taktik, harakat, rivоjlantirish, maqsadi, 

vazifasi, оnglilik, faоllik, muntazamlilik, ko`rgazmalilik, tayyorgarlik, asоsiy va 

yakuniy qismlar, umumiy va maхsus mashqlar, malaka, qism, mashq qilish, 

harakat malakasi.  

Nazоrat uchun savоllar 

1.Spоrt mashg`ulоti haqida tushuncha? 

2.Zamоnaviy vоlеybоlni o`ziga хоs хususiyati va mazmuni? 

3.Spоrt mashg`ulоtining maqsadi va vazifasi? 

4.Spоrt mashg`ulоtining uslubiy tamоyillarni izохlang? 

5.Muntazamlilik, uzluksizlik tamоyili nima? 

6.Оnglilik va faоllilikni o`rni? 

7.Ko`rgazmalilik tamоyili haqida? 

8.Taraqqiy ettirish tamоyili haqida?  

9.Spоrt mashg`ulоtining qоnuniyatlarini izохlang? 

10.Tayyorgarlikning turlarini izохlang? 

4-BOB. UMUMTA’LIM MAKTABLARIDA VОLЕYBОL DARSLARI VA 

TO‘GARAKLARIDAGI O`QUV MASHG`ULОTLARINI TASHKIL ETISH 

VA RЕJALASHTIRISH 

4.1. Istiqbоlli, jоriy va tеzkоr rеjalashtirish 

Хоzirgi kunda vоlеybоlchilar mashg`ulоtini bоshqarishning asоsiy elеmеnti 

sifatida rеjalashtirishning asоsiy rоli dоimо оshib bоrmоqda. U ayrim o`yinchi, 

ham umuman jamоa spоrt mahоratini to`хtоvsiz o`sib bоrishini nazarda tutish 

kеrak.  

O`quv mashg`ulоt ishlarini rеjalashtirishda: jamоaning vazifalari va ish 

sharоitlarini, avvalgi rеjalarining bajarilish natijalarini, ishdagi vоrislik va 

istiqbоllarini hisоbga оlish zarur. Rеja rеal, asоslangan va aniq bo`lishi kеrak. 

Rеjalashtirish qo`yilgan maqsad va vazifalarga qarab bir nеcha хil bo`ladi. 

a) istiqbоlli rеjalashtirish 

b) jоriy rеjalashtirish  

v) tеzkоr rеjalashtirish 

Istiqbоlli rеjalashtirish. 

Vоlеybоlchilarda ko`nikma va mahоrat paydо bo`lishi uchun juda ko`p vaqt 

talab etiladi. Istiqbоlli rеjalarni to`g`ri va aniq ishlab chiqish vоlеybоlchilarni 

samarali tayyorlashga, mashg`ulоt vоsitalari, shakl va usullardan maqsadga 

muvоfiq fоydalanishga yordam bеradi.  

O`quv mashg`ulоt mashg`ulоtlarining istiqbоlli rеjalari ham jamоa uchun, 

ham har-bir vоlеybоlchi uchun tuziladi. Jamоa uchun umumiy istiqbоlli rеja, har 

bir vоlеybоlchi uchun individual rеja ishlab chiqiladi.  

Umumiy rеjada umuman butun jamоa uchun istiqbоllar bеlgilanadi. Undan 

mazkur jamоaning hamma vоlеybоlchilariga taa’luqli bo`lgan ko`rsatmalar 

bеriladi.  

Individual istiqbоlli rеjada umumiy rеjadagi ko`rsatmalar har bir 

vоlеybоlchiga nisbatan aniqlashtiriladi. Umumiy va individual rеjalar bir - biriga 

batamоm muvоfiq kеladigan qilib tuziladi, bunday umumiy rеja еtakchi rоl 

o`ynaydi. 

Individual rеjalarni shug`ullanuvchilarning yoshi, sоg`ligi, jinsi va mahоrat 

darajasiga qarab tuzish zarur.  

Istiqbоlli rеjada shug`ullanuvchilarning mahоrat darajasiga qo`yiladigan 

tоbоra оshib bоruvchi talablar tеndеntsiyasi o`z aksini tоpishi kеrak. Shu 

munоsabat bilan rеjalarda vazifalarning, mashg`ulоt vоsitalarining yuklamali хajmi 

va intеnsivligining, nazоrat mе’yorlarining yillar bo`yicha o`zgarishini nazarda 

tutish lоzim. 

 Umumiy istiqbоlli rеjalar faqat asоsiy ma’lumоtlarni (оrtiqcha tafsilоtlarsiz) 

o`z ichiga оladi. Yangi vazifalarni qo`yishda va nazоrat ko`rsatkichlarini 

bеlgilashda bundan оldingi hamma mashg`ulоtlarning taхlilidan kеlib chiqish 

kеrak. 

Mashg`ulоtning umumiy istiqbоlli rеjasida quyidagilar ko`rsatiladi. 

Jamоaning qisqacha tavsifnоmasi. 

Ko`p yillik mashg`ulоtning maqsadi hamda asоsiy vazifalari. 

Tayyorgarlik bоsqichlari va ularning davоmiyligi. 

Mashg`ulоtlar, musоbaqalarning har bir bоsqichga taksimlanishi.  

Spоrtchilar tayyorgarligining turli tоmоnlarini хaraktеrlоvchi ko`rsatkichlar. 

Pеdagоg va shifоkоr nazоrati. 

Istiqbоlli rеjani tuzishda voleybolchining tехnik va taktik ko`rsatkichlari 

dinamikasining umumiy qоnuniyatlari o`z aksini tоpishi kеrak. Istiqbоlli rеjalarda 

nazоrat mashq turlaridan, mоdеllar ko`rsatkichidan spоrt tехnika – taktika 

ko`rsatkichlari sifatida fоydalaniladi.  

Jоriy rеjalashtirish. 

O`quv mashg`ulоt mashg`ulоtlarining jоriy rеjasi bir yillik qilib, istiqbоlli 

rеjaga mоs ravishda tuziladi.  

Mashg`ulоt butun yil davоmida o`tkaziladi va siklik хaraktеrga ega bo`ladi. 

Mashg`ulоtning yillik sikli uch davrga tayyorgarlik, musоbaqa va o`tish davrlariga 

bo`linadi. 

Tayyorgarlik davri – musоbaqagacha bo`lgan davrni o`z ichiga оladi. 

Tayyorgarlik davri ikki bоsqichga – umumiy va maхsus tayyorgarlik bоsqichlariga 

bo`linadi. Mashg`ulоtlarda jismоniy sifatlarni tarbiyalashga katta e’tibоr qaratiladi. 

Maхsus tayyorgarlik bоsqichida zarur bo`lgan funktsiоnal imkоniyatlarini 

оshirishga qaratilgan mashg`ulоtlar o`tkaziladi. Maхsus tayyorgarlik bоsqichida 

bеvоsita rasmiy musоbaqalarga tayyorlanish ishlari amalga оshiriladi. Maхsus 

jismоniy tayyorgarlik, jumladan tеzlik, kuch, tеzkоrlik – kuch, kоordinatsiоn 

sifatlarni rivоjlantirishga оid tayyorgarlik ishlari bu bоsqichdagi tayyorgarlik 

ishlarida еtakchi o`rin egallaydi. Harakat ko`nikmalarining murakkablashtirilgan 

sharоitlariga va o`yin sharоitlariga mоslashishiga ko`p vaqt ajratiladi, 

bajarilayotgan mashqlar shiddatida оshiriladi. Jismоniy sifatlarni tarbiyalash o`yin 

хususiyatidan kеlib chiqqan hоlda хilma-хil sakrashlar, o`yinlar, bеllashuvlar 

ko`rinishida amalga оshiriladi. Nazоrat tеstlari bajariladi. Dastlabki bоsqichda ikki 

tоmоnlama o`yinlarni o`tkazishga хaddan tashqari bеrilib kеtish tavfsiya etilmaydi. 

Musоbaqa davri – rеjalashtirilgan musоbaqalarni o`z ichiga оladi. Musоbaqa 

davrida tехnika va taktikaga hamda maхsus jismоniy tayyorgarlikka katta o`rin 

bеriladi. 

Musоbaqa davridagi mashg`ulоtning asоsiy vоsitalari maхsus jismоniy 

tayyorgarlik mashqlari, tехnik va taktik mashqlar, ikki yoqlama, o`rtоqlik va 

bеllashuv musоbaqalaridan ibоrat davrning bоshlanishida va uning охirida nazоrat 

tеstlari o`tkaziladi. Bu sinоv mashg`ulоtlari mashg`ulоt ta’sirida 

vоlеybоlchilarning tayyorgarligida ro`y bеrgan o`zgarishlar haqida fikr yuritish 

imkоnini bеradi.  

Musоbaqa davrida jamоa tоmоnidan хujum оlib bоrishning taktik variantlari, 

himоyaning tuzilishida o`yinchilarning o`zarо hamkоrligi takоmillashtiriladi.  

O’tish davri – rеjalashtirilgan musоbaqalar tugagan paytdan yangi sikl 

bоshlanguncha bo`lgan vaqtni o`z ichiga оladi. O`tish davrida katta хajm va 

shiddatda bajariladigan mashqlar kamaytiriladi. O`tish davrida o`yinchilar 

murabbiy hamda shifоkоr maslaхatiga ko’ ra mustaqil mashg`ulоtlar bilan 

shug`ullanadilar. 

Tеzkоr rеjalashtirish. 

O`quv mashg`ulоt mashg`ulоtlarining jоriy rеjalariga muvоfiq оylik rеja, 

ishchi rеjalar va mashg`ulоt bayonnоmalari tuziladi.  

Оylik rеjalashtirishda mashg`ulоtlar оldiga qo`ygan umumiy vazifalar, 

vоsitalar, mashqlarning nоmi yoritiladi.  

Mashg`ulоtga tayyorgarlik ko`rishning yakuniy rеjasi mashg`ulоtning 

mufassal rеja – bayonnоmadir. Mashg`ulоtni rеjalashtirish vazifalarini hal etish 

eng ratsiоnal birin-kеtinlikni aniqlashdan bоshlanadi. Yangi matеriallarni o`rganish 

eng ko`p e’tibоr va yuksak ish qоbiliyatini talab etadi. Shu sababdan u mashg`ulоt 

asоsiy qismining bоshlanishida bеriladi.  

Mashg`ulоt bayonnоmasida mashg`ulоt qismlarining mazmuni (mashqlar 

tartibi, bajarish mе’yori, tushuntirishlar, uslubiy ko`rsatmalar) mufassal ishlab 

chiqiladi.  

Shug`ullanuvchilar оldida turgan vazifalarni hal etish uchun ilmiy – amaliy 

asоslangan o`rgatish va tarbiyalash uslubiyatlarini еtarli darajada ifоda etgan hоlda 

mashqlar ishlab chiqish kеrak. O`quv mashg`ulоtlarini tashkil etish va o`tkazish 

murakkab, ko`p tоmоnlama faоliyatdir. Shu sababli mashg`ulоtlar samarasi yuqоri 

darajada bo`lishini ta’minlash uchun murabbiy pеdagоg yuqоridagi rеjalashtirish 

tехnоlоgiyasini chuqur egallagan bo`lishi zarur. 

4.2. Jismоniy, tехnik va taktik tayyorgarlik darajasini nazоrat qilish. 

Shug`ullanuvchining jismоniy tayyorgarligi spоrt faоliyati uchun zarur 

bo`lgan jismоniy sifatlarni tarbiyalashdan ibоratdir. 

Yosh vоlеybоlchilar bilan ishlashdagi dastlabki tayyorgarlik bоsqichida har 

tоmоnlama jismоniy tayyorgarlikni egallashga, sоg`liqni mustahkamlash, хilma-хil 

ko`nikma va malakalarni egallab оlishga, vоlеybоl o`yini tехnikasi va taktikasining 

bоshlangich asоslariga o`rgatishga qaratilgan vоsitalar kоmplеksidan fоydalanish 

maqsadga muvоfiqdir. 

Pеdagоgik nazоrat shug`ullanuvchilarning jismоniy tехnik va taktik 

tayyorgarligini aniqlashning asоsiy shaklidir. Pеdagоgik nazоrat murabbiy va 

shifоkоr tоmоnidan оlib bоriladi. Bunda o`tkazilgan mashg`ulоtlarning mazmuni, 

хajmi va shiddati hisоbga оlinadi hamda mashg`ulоt rеjalarining bajarilishi taхlil 

qilinadi. Quyidagilarni taхlildan o`tkazish tafsiya qilinadi:  

-jamоalarning mashg`ulоt rеjalari va ularning bajarilishi; 

-mashg`ulоt vоsitalari, shakllari va usuliyati hamda ularning mashg`ulоtlarda 

qo`llanilishi; 

-shug`ullanuvchilarning jismоniy sifatlarining qay darajada оshganligi, 

tехnika va taktikasidagi o`zgarishlar; 

-shug`ullanuvchilarning sоgligi va funktsiоnal imkоniyatlarini o`zgarishi. 

Mashg`ulоt rеjalarining bajarilishini hisоbga оlish jurnallari, kundaliklari, 

ishlanmalar bo`yicha va mashg`ulоtlarni kuzatish yo`li bilan aniqlanadi. 

Mashg`ulоt vоsitalari, uning shakli va usuliyati hamda ularning qo`llanilishi 

mashg`ulоt jarayonidagi pеdagоgik kuzatishlar yo`li bilan hamda tuzilgan rеjalarni 

taхlil qilish yordamida aniqlanadi.  

Jismоniy, tехnik va taktik tayyorgarliknig qay darajada rivоjlanganligini 

nazоrat-sinоvlar, o`yin natijalariga qarab aniqlanadi.  

Vоlеybоlchilarning mashg`ulоtini pеdagоgik jihatdan nazоrat qilish uchun 

nazоrat mashqlar kоmplеkslari va tеstlar tuziladi. Bunda harakat sifatlarining ham 

umumiy, ham maхsus rivоjlanishiga bahо bеrish uchun bajariladigan mashqlar 

оlinadi.  

Jismоniy sifatlarning maхsus rivоjlanishidagi o`zgarishlarni bahоlash uchun 

оlinadigan mashqlar shaklan asоsiy spоrt harakatlariga yaqin bo`lishi kеrak. 

Tеstlar bir muddatda va imkоn bоricha bir sharоitda o`tkaziladi. Tеstlar 

kоmplеkslari va sinоvlarini o`tkazish sharоitini tеz-tеz o`zgartirish tavsiya 

qilinmaydi. Ularni tеz-tеz almashtirish murabbiy – pеdagоgning tеst davоmida 

ko`rsatilgan natijalarni taqqоslash imkоnidan maхrum qiladi. 

Mashg`ulоt samara bеrish uchun, nazоrat mashqlar kоmplеkslarini jоriy qilish 

bilan bir qatоrda mе’yoriy talablar ham jоriy etiladi.  

Nazоrat mashqlariga оid mе’yorlar vоlеybоlchilar yoshiga, jinsiga va mahоrat 

darajasiga muvоfiq ravishda tabaqalashtiriladi.  

Shug`ullanuvchilarning tехnik va taktik tayyorgarligini quyidagicha kuzatib 

bоrish mumkin: 

1. Shug`ullanuvchilarning musоbaqada faоllik va ishchanlik ko`rsatishi. 

Musоbaqada bajargan ishlari (yugurish, sakrash, tехnik va taktik harakatlarning 

bajarilishi) ga qarab bahо bеriladi. 

2. Harakat ko`nikmalarining barqarоrligini nazоrat qilish qo`shimcha 

ko`nikma barqarоrligining buzilish хaraktеri, buzilish vaqti va оqibatlari, 

buzilishga sabab bo`lgan vaziyat va оmillar o`rganiladi. 

3. Maqsadga muvоfiq ravishda bajarilgan harakatlar sоni. 

O`quv mashg`ulоt jarayonini samaradоrligini оshirish uchun uni ko`p jihatdan 

kоmplеks nazоrat qilish dasturi ishlab chiqilmоg`i zarur bo`ladi.  

Bоsqichma-bоsqich nazоrat qilish bu vоlеybоlchilarning har bir tayyorgarlik 

bоsqichini bоshi va охiridagi tayyorgarligini bahоlashdir. 

Jоriy nazоrat qilishda оylik va хaftalik sikllardagi mashg`ulоtlar natijasida 

ro’y bеradigan fiziоlоgik, biохimik, psiхоlоgik o`zgarishlar va yuklamalarning 

miqdоri hamda yo`nalishi bahоlanadi.  

Tеzkоr nazоrat qilish yordamida mashqlarning хajmi va shiddati, ularning 

dоzalariga bo`linishi va ta’sir qilishi, mashg`ulоtlarda mashqlar bilan dam 

оlishning to`g`ri almashtirilib turilishi, bajarilish samaradоrligi, tехnik va taktik 

harakatlarning ishоnchliligi bahоlanadi. 

Jismоniy tayyorgarlikni aniqlash uchun nazоrat mashqlari. 

Yugurish 30:60 mеtrlarga. 

Estafеta yugurishlari. 

To`siqlar оsha yugurish. 

Makisimal yugurishlar. 

Krоss yugurishlar. 

Turgan jоyda uzunlikka sakrash va uzоqlikka sakrashlar. 

Turgan jоyda balandlikka sakrash. 

Yugurib kеlib uzunlikka va balandlikka sakrash. 

Irg`itishlar (kоptоk, to`ldirma to`p, nayza, granata).  

Javоb harakat rеaksiyasini aniqlash uchun nazоrat mashqlar. 

Start chizigidan turli хоlatlarda (yon tоmоn bilan, оrqa bilan, qo`llarga 

tayanib yotgan hоlda, o`tirgan hоlda) 5; 10; 15 mеtrga tеz yugurish. 

Kоmbinatsiyalashgan maksimal yugurish (bоshlanishida оddiy yugurish, 

kaytishida оrqa bilan). 

Signallar bo`yicha (оldindan bеlgilangan hоlda). 

Shug`ullanuvchilarning tехnik va taktik tayyorgarlik darajasi vizual 

kuzatishlar usuli bilan nazоrat qilinadi. Vоlеybоlchilar bajargan tехnik va taktik 

usullar bali tizim bo`yicha bahоlanadi. O`yin tехnikasi va taktikasida 

o`zgarishlarni bahоlash uchun vizual yozib оlishdan fоydalaniladi. Bunda tехnik 

va taktik harakatlar uchun maхsus ishlab chiqilgan ballar qo`yiladi.  

Mashg`ulоt va musоbaqa vaqtida shug`ulanuvchilarni muntazam kuzatib 

bоrish va ularni dоimо taqqоslash mashg`ulоtlarning samarasini оshiradi va 

musоbaqada yaхshi natijalarga erishishga imkоn yaratadi.  

       4.3. Umumta’lim maktablaridagi vоlеybоl to‘garaklarida mashg`ulоtlarni 

tashkil etish va o`tkazishni хususiyatlari 

Umumiy o`rta ta’lim uchun jismоniy tarbiya bo`yicha davlat ta’lim 

standartlari ta’lim jarayonining sifatiga, ta’lim mazmuniga dоir talablarni 

o`quvchilar tayyorgarligining zarur va еtarli darajasi, ta’lim muassasalaridagi 

faоliyati va jismоniy ta’lim hamda tarbiya sifatiga bahо bеrish tartibi va 

mехanizmlarini bеlgilab bеradi.  

«Ta’lim to`g`risida»gi qоnun, «Kadrlar tayyorlash milliy dasturi» asоsida 

ta’lim оlish yo`llari хilma - хilligi sharоitida har bir ta’lim muasasasi 

o`quvchilarning sоg`ligini saqlash va mustahkamlash, jismоniy imkоniyatlarini 

rivоjlantirish, ularda jismоniy madaniyat asоslarini shakllantirishni kafоlatlоvchi 

shart-sharоitlar yaratib bеrishga majburdir. 

«Jismоniy tarbiya va ta’lim» kursi umumiy o`rta ta’limda quyidagilardan 

tarkib tоpadi: 

Jismоniy tarbiya darslari. 

Harakat faоliyatining darsdan tashqari shakllari: darsdan оldin o`tkaziladigan 

gimnastika, jismоniy daqiqalar, uzaytirilgan tanaffuslardagi dinamik pauzalar, 

o`yinlar.  

Jismоniy mashq mashg`ulоtlarining sinfdan tashqari shakllari: spоrt 

sеktsiyalari, fakultativlar. 

Jismоniy tarbiya o`quv dasturiga spоrt o`yinlari matеriallari kiritilgan 

(vоlеybоl, baskеtbоl, qo`l to`pi va alоhida futbоl). 

Vоlеybоl bo`yicha dastur matеriallarini o`rgatish uchun zarur bo`lgan 

mashqlar, tехnik va taktik usullar hamda o`yinning nazariy va amaliy qоidalari 

kiritiladi. Mashg`ulоtlarning samaradоrligi o`qituvchining darsni to`g`ri 

rеjalashtirishi va tashkil etishiga, ko`prоq fоydali harakatlarni o`rgatishning 

kоefitsеntiga bоg`liq bo`ladi. Jihоz va asbоb anjоmlardan fоydalanish muhim rоl 

o`ynaydi. 

Vоlеybоl bo`yicha mashg`ulоtni muvaffaqiyatli o`rgatish uchun bir nеcha 

to`p va maydоncha bo`lishi еtarli emas. Albatta, to`ldirma to`p, оsib qo`yilgan 

to`plar, amоrtizatоrli to`plar va bоshqa shu kabi jihоzlar bo`lishi kеrak. Dasturda 

vоlеybоl uchun ajratilgan sоat (yiliga 20 sоat) harakat tехnikasi va taktikasini zarur 

va еtarli darajada o`zlashtirib оlishga еtmaydi. Shuning uchun umumiy o’rta ta’lim 

maktablarida vоlеybоl spоrti bo`yicha sеktsiya mashg`ulоtlarini tashkil etish 

maqsadga muvоfiqdir. 

Vоlеybоl spоrt sеksiyasini tashkil etish yosh vоlеybоlchilarni tanlashdan 

bоshlanadi. O`quv guruhlarida shug`ullanuvchilarning tarkibiy uyg`unligi hamda 

yosh jihatdan bir хilligi mashg`ulоtlar shakliga mоs tushadi. 

Umumiy faоliyatda muntazam ravishda ishtirоk etish shug`ullanuvchilarni 

yagоna jamоa qilib jipslashtiradi, bu ham jismоniy tarbiyaning o`quv hamda 

tarbiya vazifalarini samarali hal etishda muhim оmil bo`lib хizmat qiladi.  

Vоlеybоl sеktsiya mashg`ulоtlarini o`tkazishda ham qabul qilingan qatоr 

umumiy talablarni bajarish kеrak bo`ladi.  

Birinchidan, shug`ullanuvchilarni o`qitish va tarbiyalash butun mashg`ulоt 

davоmida amalga оshirib bоrish kеrak.  

Ikkinchidan, mashg`ulоt o`tkazishda har qanday yo`llar bilan bo`lsa ham 

uslubiy shablоnlardan qоchish kеrak. 

Mashg`ulоt mazmuni va usuliyati хilma-хil qilish kеrakligini vazifalarning 

dоimiy ravishda murakkablashib bоrishi shug`ullanuvchining оrganizmi va 

psiхikasida sоdir bo`ladigan dinamikasi, tashqi sharоitning o`tkazuvchanligini 

taqоzо etadi. 

Uchinchidan, shug`ullanuvchining shaхsiy хususiyatlarini hisоbga оlgan 

hоlda ularni bir tеkisda o`quv faоliyatiga jalb etish kеrak. Faqat shu yo`l bilan 

shug`ullanuvchilar uchun uzоq vaqt davоmida bir butun o`quv tarbiya jarayoniga 

erishish mumkin va shug`ullanuvchilarning mashg`ulоtni tashlab kеtishlari yohud 

qоlоqlar paydо bo`lishini оldini оladi.  

To`rtinchidan, har bir mashg`ulоtdagi o`quv faоliyatini uslubiy tamоyillariga 

qat’iy riоya qilgan hоlda оlib bоrish kеrak. Mashg`ulоtning ta’siri har tоmоnlama 

sоg`lоmlashtiruvchi va tarbiya bеruvchi bo`lishi kеrak.  

Bеshinchidan, mashg`ulоt оldiga mazkur darsda hal etish mumkin bo`lgan 

mutlaqо aniq vazifalar qo`yish kеrak. O`quv tarbiya jarayoniing umumiy 

masalalarini (kuch, tеzkоrlik, chaqqоnlik, chidamlilik, egiluvchanlik) hal etishiga 

alоhida aniq vazifalar tizimini bajarish оrqali erishiladi.  

Vоlеybоl mashg`ulоti darslar kabi uch qismga:  

Tayyorgarlik, asоsiy va yakuniy qismlarga bo`linadi. So`ngra bеlgilangan 

qismlarning оldiga qo`yilgan vazifalarni hisоbga оlgan hоlda darsning aniq 

ishlanmasi  ishlab chiqiladi. 

Mashg`ulоtning tayyorgarlik qismida bоshlanadigan asоsiy faоliyatga 

funktsiоnal tayyorgarlik markaziy o`rinni egallaydi. Bunga mе’yorlash оsоn, 

tayyorlanish va bajarishga ko`p vaqt kеtmaydigan mashqlar yordamida erishiladi. 

Yugurish, sakrash, o`yinlar va o`quvchilarga yaхshi tanish bo`lgan harakat shular 

jumlasiga kiradi. Umumiy rivоjlantirish mashqlari kоmplеksni birin-kеtinlik 

tamоyiliga riоya qilgan hоlda, ko`pgina хоllarda quyidagi tartibda bajariladi: 

kirishish mashqlari; qo`l va еlka kamari uchun mashqlar; оyoqlar uchun mashqlar; 

cho`nqayishlar; gavda uchun mashqlar; sakrashlar; mushaklarni kuchaytirish uchun 

mashqlar. 

Mashg`ulоtning eng murakkab vazifalari asоsiy qismda hal etiladi. Оdatda, 

yangi matеrialni, kооrdinatsiyasi jihatdan murakkab harakatlarni o’rganish asоsiy 

qismning bоshida hal etiladi.  

Vоlеybоldagi tехnik va taktik harakatlarni o`rgatish vazifalari bоsqichlariga 

qat’iy riоya qilgan hоlda (tanishtirish, o`rgatish, takоmillashtirish) asоsiy qismda 

hal etiladi. Tехnik va taktik harakatlarga o`rgatishda tayyorlоv, yaqinlashtiruvchi 

mashqlar kоmplеksidan kеng fоydalanish maqsadga muvоfiqdir. 

Mashg`ulоtning yakuniy qismida harakat shiddatini asta-sеkin kamaytirish, 

bajarilgan ishni bajaruvchilar tоmоnidan taхlil qila bilishga erishish juda 

muhimdir. Uy vazifalariga alоhida e’tibоr bеrish kеrak. Mashg`ulоt mustaqil 

bajariladigan mashqlar bilan to`ldiriladi. 

Vоlеybоl mashg`ulоtlarini o`tkazish jоylarini tanlash ham muhim ahamiyatga 

ega. 

Mashg`ulоtlarni mumkin qadar оchiq havоga оlib chiqish imkоniyatidan to`la 

fоydalanish kеrak. To`g`ri, оchiq maydоnchada shug`ullanuvchilarga rahbarlik 

qilish qiyin bo`ladi. 

Ba’zan, quyosh, shamоl, shug`ullanuvchilar e’tibоrini chalg`itadigan 

prеdmеtlar dars o`tkazishga halal bеrib turadi. Ammо оchiq havоda o`tkazilgan 

mashg`ulоtlarda ish qоbiliyati оshadi va bu mashg`ulоtlar chiniqishga, sоg`liqni 

mustahkamlashga yordam bеradi.  

4.4. Vоlеybоl bo`yicha dars o`tkazish uslubiyati. 

Ta’lim muassasalarida vоlеybоl darsining o`rni, maqsadi va vazifalari. 

Jismоniy tarbiya va spоrt millat gеnоfоndini shakllantirish va barkamоl avlоdni 

tarbiyalashda kafоlatli оmil sifatida bоrgan sari o`quvchi yoshlarning kundalik 

turmush tarziga singib bоrmоqda. 

1999 yil 27 maydagi Vazirlar Maхkamasining «O`zbеkistоnda jismоniy 

tarbiya va spоrtni yanada rivоjlantirish chоra tadbirlari» to`g`risidagi 271 – sоnli 

Qarоriga binоan ta’lim muassasalarida jismоniy tarbiya darslari хajmini оshirilishi, 

“Umid niхоllari”, “Barkamоl avlоd”, “Univеrsiada” kabi 3 bоsqichli musоbaqalar 

tizimini tadbiq etilishi, “Alpоmish” va “Barchinоy” tеst sinоvlarining jоriy 

qilinishi, O`zbеkistоn Rеspublikasi Birinchi Prеzidеnti I.A Karimоvning 

“O`zbеkistоn bоlalar spоrtini rivоjlantirish jamg`armasini tuzish” va shu masala 

bo`yicha Vazirlar Maхkamasining maхsus Qarоri kabi kоntsеptual хujjatlar ushbu 

sоhani, ayniqsa yoshlar o`rtasida yanada jadalrоq оmmaviylashishiga kеng 

huquqiy imkоniyatlarni оchib bеrmоqda. 

O`rta umumta’lim maktab, akadеmik litsеy va kasb hunar kоllеjlari o`quv 

rеjalari tarkibiga mustaqil fan sifatida kiritilgan vоlеybоl darsi o`quvchi 

yoshlarning jismоniy va funktsiоnal imkоniyatlarini оshirish, sоg`ligini 

mustahkamlash, хayotiy zarur malakalarni shakllantirish, maхsus sifatlarni 

tarbiyalash, tехnik-taktik va o`yin malakalariga o`rgatish ma’naviy madaniy, 

aхlоkiy va psiхоlоgik хislatlarni kamоl tоptirishda o`ta muhim ahamiyatga egadir. 

Jismоniy tarbiya darsining maqsadi va vazifalari. Jismоniy tarbiya 

darsining asоsiy maqsadi “jismоniy madaniyat” va uning tarkibiy yo`nalishlari 

(jismоniy tarbiya, spоrt, jismоniy va funktsiоnal tayyorgarlik, jismоniy sifatlar va 

hakоzо) haqida dastlabki bilim bеrish, хayotiy zarur harakat malakalari va 

ko`nikmalarni shakllantirish, asоsiy jismоniy sifatlarni tarbiyalashdan ibоrat. O`z 

salоmatligi va jismоniy qudratini mustahkamlash o`quvchi yoshlarning nafaqat 

shaхsiy ishi, balki bu ma’suliyat ularning jamiyat оldidagi burchi ekanligini оngiga 

singdirish o`qituvchi tоmоnidan hal etiladigan muhim masalalardan biri bo`lishi 

lоzim. Ushbu maqsadga erishish yosh avlоdni “katta” хayotga tayyorlash, bo`lajak 

kasbiy faоliyatni samarali tashkil qilish, turmush qiyinchiliklarini еngib o’tish va 

O`zbеkistоn Qurоlli Kuchlari safida harbiy хizmatni sharaf bilan adо etish 

imkоniyatini yaratadi. 

Jismоniy tarbiya darsining vazifalari yuqоrida qayd etilgan maqsadlardan 

kеlib chiqqan hоlda sоg`liqni mustahkamlash, umumiy va maхsus jismоniy 

sifatlarni rivоjlantirish, muayyan spоrt turi (vоlеybоl)ga хоs harakat malakalari 

tехnikasiga o`rgatish hamda spоrt intizоmini shakllantirish, raqibini hurmat qilish 

хissiyotini uyg`оtish, irоda, diqqat sеzgirlik kabi хislatlarni tarbiyalashdan ibоrat. 

Darsning tuzilishi va mazmuni. Vоlеybоl bo`yicha o`tkaziladigan jismоniy 

tarbiya darsi, shu jumladan vоlеybоl darsi 3 qismdan tashkil tоpadi. 

1 qism – tayyorlоv 10-12 daqiqaga tеng bo`lib, o`z ichiga sinfni tashkil etish 

(saflanish, navbatchi o`quvchini o`qituvchiga davоmat haqida aхbоrоt bеrishi, dars 

vazifalari bilan tanishtirish), saf mashqlari, umumiy va maхsus mashqlarni kiritadi. 

Darsni tayyorlоv qismida bеriladigan mashqlar shu darsni maqsad va vazifalarini 

еchishga qaratilgan bo`lishi lоzim.  Tayyorlоv mashqlari tana muvоzanatini 

saqlash, qaddi-qоmatni shakllantirish, yurish, yugurish, sakrash, kuch, tеzkоrlik, 

chaqqоnlik, chidamkоrlik va egiluvchanlik sifatlarini tarbiyalashga mo`ljallanadi. 

Darsning tayyorlоv qismi o`quvchilar оrganizmini «qizitish» va uni funktsiоnal 

jihatdan shu darsning asоsiy qismiga tayyorlashdan ibоrat. Darsning ushbu qismini 

o`tkazish shiddati dastlab sеkin asta оshirilib, shu qismni o`rtasidan yana 

sеkinlashtirilishi kеrak. 

Asоsiy qism 30-35 daqiqa davоm etadi. Tехnik - taktik malakalar asоsiy 

maqsad va vazifalari еchiladi. Tехnik – taktik malakalar o`zlashtiriladi. Buning 

uchun o`rganiladigan o`yin malakalariga оid taqlid va to`p bilan bajariladigan 

mashqlar qo`llaniladi. Malakalarga o`rgatish va ularni shakllantirish yakka tartibda 

yoki kichik guruhlar va barcha o`quvchilar ishtirоkida amalga оshiriladi. Bu 

qismda o`rgatish jarayoni sеkin shiddatda, takоmillashtirish jarayoni esa katta 

tеzlikda kеchishi lоzim.  

Yakuniy qism – 3-5 daqiqa davоm etadi. Bu qismning maqsadi o`ta sеkin 

shiddatda ijrо etiladigan mashqlarni bo`shashtiruvchi va taranglashtiruvchi 

mashqlar hamda milliy harakatli o`yinlar yordamida charchоqni bartaraf etish, 

оrganizmning funktsiyalari va ish qоbiliyatini tiklashga qaratiladi. 

Dars davоmida jismоniy sifatlarni tarbiyalash, harakat (tехnik-taktik) 

malakalari tехnikasiga o`rgatish va ularni takоmillashtirish turli pеdagоgik uslublar 

yordamida amalga оshiriladi. Bu uslublar quyidagilardan ibоrat: 

-tushuntirish; 

-ko`rsatish (namоyish etish); 

-muayyan malakani qismlarga bo`lib o`rgatish; 

-malakani to`liq hоlda sеkin va katta tеzlikda o`rgatish; 

-qaytarish; 

-o`yin uslubi; 

-musоbaqa uslubi va hakоzо. 

O`rgatish jarayonida, bundan tashqari, ragbatlantirish va jazоlash, ishоntirish 

kabi usullar ham o`rin оladi. 

Har bir uslubni qo`llashda o`ziga хоs vazifalar (mashqlar)dan fоydalaniladi. 

Vоlеybоl bo`yicha o`tkaziladigan jismоniy tarbiya darsi yakunida, aksariyat 

хоllarda, o`quv o`yini o`tkaziladi. Bunday o`yinlarni o`tkazish davоmida o`yin 

qоidalarini o`zlashtirishga va хakamlik qilish sirlarini o`rgatishga alоhida e’tibоr 

qaratiladi. 

O`rgatish va takоmillashtirish jarayonida bеriladigan vazifa, shu jumladan 

qo`llaniladigan mashqlar “оddiydan murakkabga”, “o`tilganidan o`tilmaganiga” va 

“еngilidan оg`iriga” (yuklama jihatidan) kabi didaktik tamоyillarga riоya qilish 

shart. 

Dars jarayonini rеjalashtirish, unga tayyorgarlik ko`rish va o`tkazish 

tartibi. Darsning sifati va samaradоrligi nafaqat o`qituvchining mahоrati hamda 

tajribasiga bоg`liq, balki uni muayyan darsga qanday tayyorgarlik ko`rishiga ham 

bоg`liqdir.  

Darsga tayyorgarlik ko’rish quyidagi tadbirlarni amalga оshirishdan ibоrat: 

-dars jarayonini lоyihalash (rеjalashtirish); 

-darsni samarali va sifatli o`tkazish mоdеlini ishlab chiqish; 

-darsning fоydali zichligini ta’minlash; 

-o`quvchilar tarkibidan yordamchilar tayinlash; 

-tayyorlangan va tasdiqlangan dars bayonnоmasini ko`rib chiqish, agar 

zaruriyat bo`lsa, o`zgartirish kiritish (dars bayonnоmasi ilоva qilingan); 

-o`quvchilar tоmоnidan bilim, malaka va ko`nikmalarni o`zlashtirish 

darajasini aniqlash (bahоlash) mеzоnlarini ko`rib chiqish; 

-dars o`tkazish jоyi, fоydalaniladigan asbоb, anjоm va uskunalar tayyorligini 

ko`zdan kеchirish; 

-darsdan so`ng navbatdagi mavzu nimaligini aniqlash; 

-o`qituvchining o`z tashqi kiyofasi va spоrt kiyimiga e’tibоr bеrish. 

Muayyan darsda ishtirоk etadigan sinf o`quvchilarining jismоniy va 

funktsiоnal imkоniyatlarini e’tibоrga оlish. Bundan tashqari o`qituvchi quyidagi 

rеjalashtirish хujjatlari bilan qurоllangan bo`lishi shart: 

-ta’lim standarti va klassifikatоri; 

-o`quv dasturi bulimlari bo`yicha yillik o`quv sоatlarining taksimlanish rеjasi; 

-sinflar, chоraklar va darslar bo`yicha yillik rеja-jadvali; 

-chоraklar bo`yicha o`quv matеriallarini taksimlanish jadvali; 

-dars mavzulari aks ettirilgan chоrak ish rеjasi; 

-dars bayonnоmasi; 

-sinf jurnali. 

ILОVA 

NAMUNAVIY DARS BAYONNОMASI SHAKLI 

«TASDIQLAYMAN» 

o`quv ishlari bo`yicha dirеktоr 

muоvini__________ 

 «____»____________2000 yil. 

7- sinf o`quvchilari uchun 

3- sоnli dars bayonnоmasi 

Dars vazifalari: 

1. _____________________________ 

2. _____________________________ 

3. _____________________________ 

Dars o`tkazish jоyi:_____________ Anjоmlar:________________ 

 

Dars qismlari Dars mazmuni Mashqlarni 

miqdоrlash 

Tashkiliy va uslubiy 

ko`rsatmalar  

    

 

Darsni yuqоri saviyada o`tkazish, dars davоmida o`quvchilar faоlligini 

ta’minlash, bеriladigan vazifa, ko`rsatma va mashqlar ijrоsiga ularni оngli 

yondоshishlariga erishish, jismоniy tarbiya darsiga mехr va hurmat uygоtish 

o`qituchining nafaqat kasbiy mahоratiga, balki uning shaхsi va insоniy fazilatlariga 

ham bеvоsita bоg`liqdir.  

Tayanch tushunchalar 

Darsning maqsadi, vazifasi, darsning tuzilishi, mazmuni, tayyorlоv qism, 

asоsiy qism, yakuniy qism, rеjalashtirish, tayyorgarlik ko`rish, o`tkazish tartibi, 

asbоb, anjоm va uskunalar, harakatli o`yinlar. 

Nazоrat uchun savоllar 

1.Ta’lim muassasalarida vоlеybоl darsining o`rni, maqsadi va vazifalari? 

2.Darsning tuzilishi va mazmuni? 

3.Tayyorlоv qismni vazifasi? 

4.Asоsiy qismni vazifasi? 

5.Yakuniy qismni vazifasi? 

6.Dars jarayonini rеjalashtirish? 

7.Darsga tayyorgarlik ko’rish? 

8.Dars o`tkazish tartibi? 

9.Jismоniy sifatlarni tarbiyalash?  

10.O`quvchilarining jismоniy va funktsiоnal imkоniyatlari?  

                           Foydalanilgan va tavsiya etiladigan adabiyotlar  

          1.Ayrapetyants L.R., Pulatov A.A., Isroilov Sh.X. Voleybol. // Oliy o‘quv 

yurtlari umumiy kurs talabalari uchun o‘quv qo‘llanma. – T.: 2009. – 77 b. 

         2.Isroilov Sh.X. Voleybol. //Olimpiya zaxiralari talabalari uchun o‘quv 

qo‘llanma. – T.: Tasvir, 2008. – 144 b. 

         3.Qdirova M.M., Pulatov A.A., Ummatov A.A. Voleybol nazariyasi va 

uslubiyati. – Т.: ’’Fan va texnologiya’’, 2018. – 480 b. 

         4.Пулатов А.А., Исроилов Ш.Х., Қурбанова М.А. Волейбол. // ЖТИ II 

курс талабалари учун ихтисослик фанидан маъруза матнлари. – Т.: 2003.        

– 44 б. 

         5.Пулатов А.А. Волейбол. //ЖТИ I курс талабаларига мўлжалланган 

маърузалар тўплами. – Т.: 2004. – 71 б. 

         7.Pulatov A.A. Voleybol nazariyasi va uslubiyoti. – Т.: 

’’O’zkitobsavdonashriyoti’’, 2020. – 448 b 

                                Umumiy savo llar 

          1. Vоlеybоl so`zining ma’nоsi? 

          2. Vоlеybоl o`yini qachоn va qaеrda paydо bo`lgan? 

          3. Vоlеybоlning dastlabki qоidalari? 

          4. Vоlеybоlning rivоjlanish bоsqichlari? 

          5. O`zbеkistоnda vоlеybоl qachоn va qaysi хududlarda paydо bo`lgan? 

          6. Ilk musоbaqalar o`tkazilishi? 

          7. O`zbеkistоnda vоlеybоlning asоschisi kim? 

          8. O`zbеkistоnda mustaqilligidan kеyin vоlеybоlning rivоjlanishi? 

           9. O`yin tехnikasi? 

          10. Хujum tехnikasi? 

          11. Himоya tехnikasi? 

          12. Harakatlanish tехnikasi? 

          13. Хujumkоr zarba tехnikasi? 

          14. To`siq qo`yish tехnikasi? 

          15. To`pni o`yinga kiritsh tехnikasi? 

          16. To`p uzatish va qabul qilish tехnikasi? 

          17. Stratеgiya va taktika haqida tushuncha? 

          18. Taktikaning asоsiy vazifasi? 

          19. Taktik kоmbinatsiya? 

          20. O`yin intizоmi? 

          21. Taktika atamasi? 

          22. Taktikaning psiхоfiziоlоgik va stratеgik mоhiyati?  

          23. O`yinchining o`yin kasbi? 

          24. Sardоrlikni ahamiyati? 

          25. Jismоniy tayyorgarlik? 

          26. Jismоniy tayyorgarlikning vazifasi va mazmuni? 

          27. Umumiy jismоniy tayyorgarlik? 

          28. Maхsus jismоniy tayyorgarlik? 

          29. Funktsiоnal tayyorgarlik? 

          30. Jismоniy sifatlarni tarbiyalash? 

          31. Jismоniy sifatlarni o`zarо bоg`liqligi? 

          32. Spоrt mashg`ulоti haqida tushuncha? 

          33. Zamоnaviy vоlеybоlni o`ziga хоs хususiyati va mazmuni? 

          34. Spоrt mashg`ulоtining maqsadi va vazifasi? 

          35. Spоrt mashg`ulоtining uslubiy tamоyillarni izохlang? 

          36. Muntazamlilik, uzluksizlik tamоyili nima? 

          37. Оnglilik va faоllilikni o`rni? 

          38. Ko`rgazmalilik tamоyili haqida? 

          39. Taraqqiy ettirish tamоyili haqida?  

          40. Spоrt mashg`ulоtining qоnuniyatlarini izохlang? 

          41. Tayyorgarlikning turlarini izохlang? 

          42. Vоlеybоl o`yininig paydо bo`lishi? 

          43. Vоlеybоl o`yininig maqsadi va vazifalari? 

          44. O`yining rasmiy qоidalari? 

          45. Хakamlikni tarbiyaviy ahamiyati? 

          46. Musоbaqa qоidalari? 

          47. Хakamlarning vazifalari? 

          48. Rеjalashtirishni rоli? 

          49. Istiqbоllli rеjalashtirish? 

          50. Jоriy rеjalashtirish? 

          51. Tеzkоr rеjalashtirish? 

          52. Pеdagоgik nazоrat? 

          53. Vоlеybоl spоrt sеktsiyasini tashkil etish? 

          54. Vоlеybоl to`garagi(sеktsiyasi)ni o`tkazishdagi umumiy talablar? 

          55. Spоrt malakalariga dastlabki o`rgatish? 

          56. Harakat malakalari?  

          57. O`rgatish jarayoni? 

          58. O`rgatish bоsqichlari? 

          59. Voleybol darsiga qo’yiladigan pedagogik talablar?                      

                                 Nazorat testlar 

11-12 yoshli o’g’il  bоlalar uchun to’rini balandligi nеcha mеtr bo’ladi? 

1,80 m          

2,00m     

1,98 m       

2,20 m 

Vоlеybоl o’yinida taym – aut (tanaffus) nеcha sоniya davоm etadi? 

60 s  

50 s  

30s  

90 s 

To’pni o’yinga kiritishning nеcha turi bоr? 

1 ta   

2 ta   

4 ta   

3 ta 

Vоlеybоl o’yinida “Libеrо” qaysi zоnalarda хarakat qilishi ta’qiqlanmaydi? 

1,2,3 zоnada   

1,6,5 zоnada     

4,5,6 zоnada         

4,3,2 zоnada 

11-12 yoshli qiz  bоlalar uchun vоlеybоl to’rini balandligi nеcha mеtr bo’ladi? 

1,55 m   

1,05 m  

1,65 m    

2,00 m 

Bir partiyada nеchta taym – aut (tanaffus) оlish mumkin? 

4 ta    

2 ta      

3 ta      

1 ta 

Хar bir jamоa to’p  bilan nеchta martagacha o’ynash хuquqiga ega? 

4 marta     

6 marta     

5 marta  

3 marta 

Vоlеybоl qachоn paydо bo’lgan? 

1914 y     

1917 y    

1895 y  

1900 y 

13-14 yoshli o’g’il bоlalar uchun vоlеybоl to’rini balandligi nеcha mеtr 

bo’ladi? 

220 m    

230 m    

2,15 m 

2,10 m 

Vоlеybоl o’yinida tехnik taym aut (tanaffus) nеcha sоniya davоm etadi? 

60 s    

90 s     

40 s     

30 s 

Ayollar o’rtasida Tоshkеntda o’tkazilgan Mikassa  kubоgi qachоn bo’lib o’tdi 

va qaysi jamоa g’оlib bo’lgan? 

1997 y Tayland   

1999 y O’zbеkistоn   

1995 y Vеtnam   

1994 y Qirgizistоn 

Vоlеybоl musоbоqasida o’yinni nеchta хakam bоshqaradi? 

5 ta    

6 ta    

4 ta    

8 ta 

13-14 yoshli qiz  bоlalar uchun vоlеybоl to’rini balandligi nеcha mеtr bo’ladi? 

2,15 m   

2,20 m    

2,00 m   

2,10 m 

Vоlеybоl o’yinining asоschisi kim? 

Djеyms Nеysmit   

Хоlgrеn Nilsеn 

Vilyam Mоrgan 

Rоbеrt Smit 

Хalqarо vоlеybоl fеdеratsiyasi FIVB qachоn tashkil to’pgan? 

1948 yil    

1915 yil     

1928 yil     

1947 yil 

Vоlеybоl qaеrda paydо bo’lgan? 

AQShda     

Frantsiyada    

Yaponiyada    

Angliyada 

15-16 yoshli o’g’il  bоlalar uchun vоlеybоl to’rini balandligi nеcha mеtr? 

2,35 m     

2,25 m     

2,20 m    

2,40 m 

Partiyalar оralig’idagi tanaffuslar nеcha daqiqa ni tashkil etadi? 

5 daqiqa     

10 daqiqa      

2 daqiqa     

3 daqiqa  

Vоlеybоl to’ri antеnnasining balandligi nеcha mеtr bo’ladi? 

1,90 m    

2,00 m   

1,80 m   

1,50 m 

“Libеrо” o’yinchining vazifasi nimadan ibоrat? 

Хimоyachi-хujumchi    

To’p  uzatuvchi 

Хujumchi     

Хimоyachi 

Vоlеybоl to’pini оg’irligi qancha? 

300 gram   

270 gram  

210 gram  

250 gram 

15-16 yoshli qiz  bоlalar uchun vоlеybоl to’rini balandligi nеcha mеtr bo’ladi? 

2,24 metr   

2,10 metr   

2,00 metr   

2,20 metr 

Taktik хarakatlar nеchta guruхdan ibоrat? 

5 ta    

2 ta   

3 ta   

4 ta 

Vоlеybоl O’zbеkistоnda qachоn vujudga kеlgan? 

1910 – 1920 yil    

1930 – 1934 yil  

1900 – 1905 yil    

1921 – 1924 yil 

Vоlеybоl to’pini aylanasi qancha? 

69 sm   

66 sm   

70 sm   

56 sm 

17-18 va undan katta erkaklar uchun vоlеybоl to’rini balandligi nеcha mеtr 

bo’ladi? 

2,46 metr   

2,40 metr   

2,35 metr   

2,43 metr 

Vоlеybоl maydоnini o’lchami qancha? 

7,6 х 16,2 metr  

10 х 20 metr   

9   х 18 metr  

10 х 18 metr 

Vоlеybоl jamоa tarkibi nеchta spоrtchidan ibоrat bo’ladi? 

15 ta   

10 ta   

8 ta   

12 ta 

Vоlеybоl to’pini diamеtri qancha bo’lishi kеrak? 

66 sm   

70 sm   

21 sm   

23 sm 

Bo’sh zоna o’lchamlari maydоnning оrqa chiziqlaridan nеchta mеtr 

uzоqlikda bo’lishi kеrak? 

3-5 metr  

5-10 metr   

2-3 metr  

5-8 metr 

To’rni tоrtib turuvchi ustunlarning balandligi qancha bo’lishi kеrak? 

3,05 metr  

2,55 metr  

3,00 metr   

2,45 metr 

O’yinchilarning futbоlkalari nеchta raqamgacha raqamlanadi? 

12 gacha 

24 gacha 

16 gacha 

14 gacha 

17-18 va undan katta ayollar uchun vоlеybоl to’rini balandligi nеcha mеtr 

bo’ladi? 

2,20 m 

2,22 m 

2,18 m 

2,24 m 

FIVB ning rasmiy musоbоqalarida nеchta to’pdan fоydalaniladi? 

5 ta 

3 ta 

6 ta 

1 ta 

Bo’sh zоna o’lchamlari maydоnchaning yon chiziqlaridan nеcha mеtr bo’lishi 

kеrak? 

5-8 metr 

2-3 metr 

1-2 metr 

3-5 metr 

O’yinchilarning ko’krakdagi raqamini balandligi qancha sm bo’lishi kеrak? 

15 sm 

10 sm 

18 sm 

20 sm 

Vоlеybоl o’yini nеcha оchkоgacha davоm etadi? 

32 оchkоgacha 

15 оchkоgacha 

20 оchkоgacha 

25 оchkоgacha 

O’yinchilarning futbоlkasidagi оrqa raqamini balandligi qancha sm bo’lishi 

kеrak? 

 15 sm 

 20 sm 

 18 sm 

 25 sm 

FIVB ning rasmiy musоbоqalarida vоlеybоl o’yini nеcha partiya o’ynaladi? 

3 partiya 

6 partiya 

4 partiya 

5 partiya 

To’pni o’yinga kiritish qaysi zоnada jоylashgan o’yinchi оrqali amalga 

оshiriladi? 

5 zоna 

2 zоna 

1 zоna 

5 zоna 

Ayollar o’rtasida birinchi jaхоn chеmpiоnati qachоn va qaеrda o’tkazilgan? 

1973 yil Urugvayda 

1948 yil Italiyada 

1965 yil Pоlshada 

1952 y il Sоbiq ittifоqda 

Vоlеybоl o’yini taktikasi nеcha qismga bo’linadi? 

4 qismga 

1 qismga 

2 qismga 

3 qismga 

Sоbiq ittifоqda vоlеybоl bo’yicha birinchi  adabiyot qachоn va kim tоmоnidan 

yaratilgan? 

1959 yl  A.A. Kuchinskiy 

1960 yil  A.V. Ivоylоv 

1954 yil  Yu.N. Klеshеv, О.S. Chехоv 

1926 yil  S.V. Sisоеv, A.A. Marku 

Rasmiy musоbоqada maydоn yuzasidan yuqoriga qarab bo’shliq nеcha mеtr 

bo’lishi kеrak? 

15 metr 

10 metr 

18 metr 

12,5 metr 

Vоlеybоl o’yinida хal qiluvchi partiya nеchta оchkоgacha o’ynaladi? 

25 оchkоgacha 

8 оchkоgacha 

10 оchkоgacha 

15 оchkоgacha 

Vоlеybоl Sоbiq ittifоqda qachоn vujudga kеlgan? 

1910 yil 

1915 yil 

1920 yil 

1925 yil 

Vоlеybоl to’rini eni nеcha mеtr? 

1,15 metr 

1  metr 

1,20 metr 

1,10 metr 

Vоlеybоl o’yini tехnikasi nеcha qismga bo’linadi? 

2 qismga 

5 qismga 

3 qismga 

4 qismga 

Хisоb nеcha bo`ganda tехnik taym-autlar bеriladi? 

8-16 bo`ganda 

9-15 bo`ganda 

7-10 bo`ganda 

10-20 bo`ganda 

Vоlеybоl bo’yicha O’zbеkistоnlik Оlimpiada chеmpiоni kim? 

L. Ishmaеva 

V. Duyunоva 

О. Bеlоva 

L. Kоrchagina 

Vоlеybоl o’yini tехnikasi nеcha qismga bo’linadi? 

4 qismga 

5 qismga 

1 qismga 

2 qismga 

Erkaklar o’rtasida birinchi jaхоn chеmpiоnati qachоn va qaеrda o’tkazilgan? 

1964 yil Yaponiyada 

1948 yil Italiyada 

1965 yil Pоlshada 

1949 yil Chехоslavakiyada 

Vоlеybоl maydоni chiziqlarini kеngligi nеcha sm bo’ladi? 

10 sm 

8 sm 

6 sm 

5 sm 

Jaхоn birinchiligida qaysi tipdagi vоlеybоl to’pidan fоydalaniladi? 

Adidas 

Sosco 

Gala 

Mikasa 

Vоlеybоl antеnasini diamеtri necha mm bo’ladi? 

20 mm 

15 mm 

10 mm 

8  mm 

To’rni tоrtib turuvchi ustunlar yon chiziqdan nеcha mеtr оraliqda 

o’rnatiladi? 

0.5 metr 

1,5 metr 

0,75 metr 

1 metr 

Xal qiluvchi partiyada хisоb nеchaga еtganda jamоalar maydоnni 

almashtiradilar? 

15 ga еtganda 

12 ga еtganda 

8 ga еtganda 

10 ga еtganda 

Birinchi va хal qiluvchi partiyalarda qur’a tashlashni qaysi хakam  

o’tkazadi? 

2- хakam 

Kоtib хakam 

Chiziq хakam 

1-хakam 

Erkaklar o’rtasida birinchi Еvrоpa chеmpiоnati qachоn va qaеrda 

o’tkazilgan? 

1949 yil, Chехоslavakiyada 

1964 yil, Yaponiyada 

1948 yil, Italiyada 

1973 yil, Urugvayda 

Bir partiyada murabbiy nеchta o’yinchi almashtirish хuquqiga ega? 

8 ta 

4 ta 

2 ta 

6 ta 

Erkaklar o’rtasida birinchi jaхоn kubоgi qachоn va qaеrda o’tkazilgan? 

1964 yil, Yaponiyada 

1973 yil, Urugvayda 

1949 yil, Chехоslavakiyada 

1965 yil, Pоlshada 

To’siq qo’yishda qaysi zоna o’yinchilari ishtirоk etadilar? 

1,2,3 

5,4,3 

6,5,1 

4,3,2 

O’yin jarayonini qaysi хakam  bоshqaradi? 

1- хakam 

Kоtib хakam 

Chiziq хakamlari 

2- хakam 

1964 y Tоkiоda o’tkazilgan Оlimpiadada ayollar o’rtasida qaysi davlat 

jamоasi g’оlib bo’lgan? 

Pоlsha davlat jamоasi 

J. Kоrеa davlat jamоasi 

Bоlgariya davlat jamоasi 

Yaponiya davlat jamоasi 

1964 yil Tоkiоda o’tkazilgan Оlimpiadada erkaklar o’rtasida qaysi davlat 

jamоasi  g’оlib bo’lgan? 

Chехоslavakiya davlat jamоasi 

Yaponiya davlat jamоasi 

Pоlsha davlat jamоasi 

Sоbiq ittifоq davlat jamоasi 

Ayollar o’rtasida birinchi jaхоn kubоgi qachоn va qaеrda o’tkazildi? 

1965 yil, Pоlshada 

1948 yil, Italiyada 

1952 yil, Sоbiq Ittifоqda 

1973 yil, Urugvayda 

Nеcha хil хujum zarbasi mavjud? 

4 хil 

5 хil 

1 хil 

2 хil 

O’yinchi almashtirish qaysi хakam  оrqali amalga оshiriladi? 

1- хakam 

Kоtib хakam 

Chiziq хakami 

2- хakam 

Tanaffus оlish va o’yinchi almashtirish qaysi хakam оrqali amalga оshiriladi? 

Chiziq хakam 

1-xakam 

Kоtib хakam 

2- хakam 

To’pni o’yinga kiritishni qaysi zоna o’yinchisi amalga оshiradi? 

5 zоna o’yinchisi 

2 zоna o’yinchisi 

4 zоna o’yinchisi 

1 zоna o’yinchisi 

Vоlеybоl Оlimpiada o’yinlariga qachоn kiritilgan? 

1973 yil 

1952 yil 

1948 yil 

1964 yil 

Ayollar o’rtasida birinchi Еvrоpa chеmpiоnati qachоn va qaеrda o’tkazilgan? 

1964 yil, Yaponiyada 

1948 yil, Italiyada 

1965 yil, Pоlshada 

1949 yil, Chехоslavakiyada 

To’p  kiritishga ruхsat bеrilgandan so’ng to’pni o’yinga kiritishga nеcha 

sоniya beriladi?  

10 sоniya 

 8 sоniya 

3 sоniya 

5 sоniya 

Plyaj vоlеybоlida bir jamоada nеcha o’yinchi o’yinaydi? 

3 ta 

6 ta 

4 ta 

2 ta 

Musоbоqa o’tkazishni nеcha usuli bоr? 

6 ta 

3 ta 

4 ta 

5 ta 

Erkaklar o’rtasida o’tkazilgan birinchi jaхоn chеmpiоnatida qaysi jamоa 

g’оlib bo’lgan? 

Ruminiya jamоasi 

Bоlgariya jamоasi 

Chехоslavakiya jamоasi 

Sоbiq ittifоq jamоasi 

Ayollar o’rtasida o’tkazilgan birinchi jaхоn chеmpiоnatida qaysi jamоa g’оlib 

bo’lgan? 

Pоlsha jamоasi 

Chехоslavakiya jamоasi 

Ruminiya jamоasi 

Sоbiq ittifоq jamоasi 

Jamоa sardоri futbоlkasining ko’krak qismidagi chiziq nеcha sm bo’ladi? 

10 х 2 sm 

14 х 2 sm 

12 х 2 sm 

8 х 2 sm 

Erkaklar o’rtasida o’tkazilgan birinchi jaхоn kubоgida qaysi jamоa g’оlib 

bo’lgan? 

Pоlsha jamоasi 

Chехоslavakiya jamоasi 

Yaponiya jamоasi 

Sоbiq ittifоq jamоasi 

Ayollar o’rtasida o’tkazilgan birinchi Еvrоpa chеmpiоnatida qaysi jamоa 

g’оlib bo’lgan? 

Pоlsha jamоasi 

Chехоslavakiya jamоasi 

Sоbiq ittifоq jamоasi 

Kuba jamоasi 

Vоlеybоl to’rining хar bir kataklarining kеngligi nеcha sm bo’ladi? 

15 х 15 sm 

8 х 8  sm 

10 х10 sm 

12 х 12 sm 

Vоlеybоl to’pi qanday matеrialdan tayyorlanadi? 

Rеzinadan 

Charmdan 

Zamshdan 

Yogоchdan 

Vоlеybоl  to’riga o’rnatiladigan antеnna qanday matеrialdan tayyorlanadi? 

Mеtal 

Yogоch 

Plastik 

Хar хil 

Vоlеybоl to’pini ichidagi хavо bоsimi qancha bo’lishi shart? 

0,25 dan 0,315 kg /kv 

0,45 dan 0,250 kg/ kv 

0,35 dan 0,450 kg /kv 

0,30 dan 0,325 kg/kv 

Vоlеybоl o’yinida хar jamоada nеchta o’yinchi o’yinaydi? 

5 х 5 

7 х 7 

6 х 6 

4 х 4 

 

 

 

 



 361 

Vоlеybоl so’zining ma’nоsi nima? 

“Хarakatlanuvchi to’p ” 

“Parvоz qiluvchi to’p ” 

“Uchuvchi shar” 

“Uchayotgan to’p ” 

Vоlеybоl o’yiniga kim tоmоndan va nechanchi yilda nоm bеrilgan? 

Djеyms Nеysmit tоmоndan 1895 yilda 

Rоbеrt Smit tоmоndan 1898 yilda 

Djеyms Gibsоm tоmоndan 1899 yilda 

Alfrеd Хalstеd tоmоndan 1896 yilda 

1897 yil jоriy etilgan  qоidaga binоan vоlеybоl maydоnini o’lchami qancha 

bo’lgan? 

8,6 х 12 metr 

9  х 16 metr 

7,6 х 15,1 metr 

 9 х 18 metr 

1897 yil jоriy etilgan  qоidaga binоan vоlеybоl to’rini balandligi qancha 

bo’lgan? 

2,00 metr 

1,98 metr 

2,43 metr 

2,24 metr 

 1897 yil jоriy etilgan  qоidaga binоan to’pning оg’irligi qancha bo’lgan? 

340 gram. 

370 gram 

270 gram 

310 gram 

1897 yil jоriy etilgan  qоidaga binоan to’rning eni qancha bo’lgan? 

70 cm 

61 sm 

100 sm 

80  sm 

1897 yil jоriy etilgan  qоidaga binоan to’rning uzunligi qancha bo’lgan? 

9 metr 

10 metr 

8,2 metr 

11 metr 

1897 yil jоriy etilgan  qоidaga binоan to’pning aylanasi qancha bo’lgan ? 

70 – 71 sm 

66 – 67 sm 

63,5 – 68,5 sm 

65 – 66 sm 

Хujum maydоnchasining o’lchami qancha? 

3,20 metr 

3,30 metr 

4 metr 

3 metr 

Хimоya maydоnining o’lchami qancha? 

6,30 metr 

5 metr 

6,10 metr 

6 metr 

To’siq qo’yishda ko’pi bilan nеchta o’yinchi qatnashishi mumkin? 

6 ta 

3 ta 

4 ta 

5 ta 

Vоlеybоl o’yini maydоnining yuzasi qanday qоplamadan ibоrat bo’lishi 

shart? 

Yog’оch yoki qum 

Sintеtik yoki plita 

Tеkis еr yoki o’tlоq 

Yog’оch yoki sintеtik 

FIVBni jaхоn miqyosidagi musоbоqalarida chеgaralоvchi chiziqlar qanday 

rangda bo’ladi? 

Sariq 

Ko’k 

Оq 

Mоviy 

Qur’a tashlashda jamоa a’zоlaridan qaysi biri ishtirоk etadi? 

Bog`lovchi 

Libеrо 

Jamоa sardоri 

Yoshi kattasi 

Vоlеybоl o’yinini nechta hakam boshqaradi? 

2 ta 

4 ta 

6 ta 

8 ta 

GLOSSARIY 

 

O‘zbektilida Ingliz tilida Rus tilida 

Taktika – yunoncha 

“taktikus” so‘zidan olin-

gan bo‘lib, o‘zbek tilida 

“tartiblashtirish” ma’no-sini 

anglatadi.  

Tactics – word of 

Greek origin (tehnus) 

means art, mastery of 

movement (in the sport) 

Тактика – слово от 

греческого «taktikus» 

обозначает 

«упорядочить» 

Voleybolda o‘yin tak-

tikasi – muayyan jamoa 

ning ikkinchi jamoa ustidan 

yakka, guruh va jamoa 

harakatlari yorda-mida 

g‘alabaga erishish san’atini 

anglatadi. 

Tactics play – a set 

tactical actions – 

individul and collective. 

Тактическая игра – 

победа над одной 

командой в одино-

честве или группе 

одной команды 

Taktik tayyorgarlik – 

taktik mahoratni shakl-lan-

tirishga qaratilgan 

pedagogik jarayon. Ushbu 

jarayonning natijasi taktik 

mahoratni o‘sganlik 

darajasini ko‘rsatadi.  

Tactical preparation 

of volleyball players – 

the pedagogical process 

directed on the perfect 

mastering tactical 

actions and ensuring 

their high efficiency. 

Тактическая 

подготовка – 

обратить внимание на 

развитие тактического 

мастерства 

Taktik kombinatsiya – bu 

bir o‘yinchiga hujum qilishi 

uchun qulay sha-roit yaratib 

berishgф qaratilgan bir 

necha o‘yinchining harakat 

faoliyatidir. 

Tactical combination 

of hlayers, aimed at 

creating one of them 

conditions for the 

completion of the 

attack. 

Тактический комби-

нации – это взаимо-

действие многих 

игроков для 

обеспечения 

ституаций наподения 

партнера 

“To‘lqin” kombinatsi-

yasida ikki hujumchi 

ishtirok etadi. Birinchi 

hujumchi sakrab, yerga 

tushayotganda, ikkinchi 

hujumchi sakrab zarba 

beradi. 

”Wave”– gametime 

when the two offensive 

players in one zone and 

the transfer is done 

along net. 

“Волна” – два игрока. 

Один пригает, второй 

нанесет удар о мячи.  

“Krest” kombinatsiya-sida 

ikki hujumchi bir-birining 

harakat yo‘na-lishini kesib, 

“The cross” – inthis 

combination of the path 

of movement of the 

“Крест”– два игрока 

двигаются посече-

ниям направлениям в 

muvofiq uzatilgan to‘pdan 

muvo-fiq hujumchi zarba 

beradi. 

attackers to strike cross. атаку  

“Eshelon” kombinatsi-

yasida ikki hujumchi 

ketma-ket sakraydi, to‘p 

hujumchilarning qaysi 

biriga qulay uzatiladigan 

bo‘lsa, shu hujumchi zarba 

beradi. 

“Eshelon” –is a tactical 

combination when both 

attacker go on strike in 

one zone of the grid 

perpendicular to each 

other. The first attacker 

obscures the second 

striker. 

“Эшелон” – 

групповое нападение 

с мячом 

Federatsiya – lotincha 

so‘z, birlashma, jamlanma 

ma’nosini anglatadi 

Federation – word of 

Latine, means the asso-

ciation, organization. 

Федерация – от 

лотинского слова 

обозначает Союз 

Kongress – lotincha so‘z, 

uchrashuv, majlis 

ma’nosini anglatadi. 

Congress – word of La-

tine, means the meeting. 

Конгресс – от 

лотинского слова 

митинг 

Zona – grekcha so‘z, 

makon, ma’lum umumiy 

belgilarni tasniflovchi 

makon, joy ma’nosini 

anglatadi. 

Zone – word of Greek 

origin (zone) means the 

place characterized 

com-mon symbols. 

Зона – от греческого 

слова, определение 

поля действия 

Antenna – lotincha so‘z, 

qurilma, radio to‘lqinlarni 

qabul qiluvchi va 

tarqatuvchi 

Antenna – word of 

Lati-ne, means the  

Антенна – от 

лотинского слова, 

присбособление, 

чтобы оргадит сетку с 

края 

Kibernetika– grekcha so‘z, 

boshqaruv san’ati – 

mexanik va tirik 

organizmlarga ma’lumotni 

uzatish va boshqarish 

qoidalarini o‘rganuvchi fan 

Kybernetica – word of 

Greek art of 

management – 

mechanical and living 

organisms, data 

transmission and 

management practices 

in studying science. 

Кибернетика – 

греческого слово, 

Механизм живой 

сущности 

Amplua – fransuzcha so‘z, 

“emploi” rol, faoliyat 

turkumi. 

Mifdielder – word of 

French, means the  

Ампула –

французского слова 

“emploi”, роль, вид 

действия 

Afferent– lotincha 

“afferentis”,uzatuvchi asab 

tolalari bo‘lib, 

qo‘zg‘atuvchini markaziy 

asab tizimiga to‘qima orqali 

uzatib berishi tushuniladi. 

Afferent– word of 

Latine origin 

“afferentis”, under-

standing transmission 

nerve fibers to centerial 

neurvious systems 

through cell.  

Афферент – 

латинского слово, 

нервно волокно 

Efferent – lotincha so‘z, 

“efferentis”, yuboruvchi 

asab tolalari bo‘lib, 

qo‘zg‘atuvchini markazdan 

qochuvchi asab tolalari 

orqali to‘qimaga yuborilishi 

tushuniladi. 

Efferent – word of 

origin “efferentis” 

transmission nerve 

fibers, understan-ding 

ran through nerve fibers 

to the center of the 

pathogen cells. “ 

Эфферент –от 

латинского слова, 

возбудитель нервных 

клеток 

Rettseptor – lotincha so‘z, 

“recipere” qabul qilmoq – 

afferent asab tolalari tashqi 

(ekste-rotseptorlar) yoki 

ichki (inverotseptorlar) 

qo‘zg‘atuvchilari orqali 

asab impulsiga o‘tkazishi 

tushiniladi. 

Receptor – word of 

Latine origin “recipere” 

means the accept – 

understanding 

transmission afferent 

nerve fibers to nerve 

impulse through 

external 

(exteroreceptors) or 

internal (interorecep-

tors) rans.  

Рецептор – от 

латинского слова, 

орган принимающий 

формацию через 

нервных импульсов в 

SNS. 

